
RIUTZALAJ TZI)

RE RI EVANGELIO
RI XUTZ'IBAJ RI

SAN MATEO

Waral ciitzijox wijachin tak

rumamri Jesus ojer

1Arewa'riquibi'riumam
ri Jesus ojer. Ri Jesus Are
rachalaxic ri ka mam David
Xuku1e ri ka mam Abraham
ojer.

2 Ri ka mam Abraham are

u tat ri ka mam Isaac. Ri
ka mam Isaac are u tat ri ka
mam Jacob. Ri ka mam Ja-
cob are u tat ri ka mam Judd
xukuje' tak ri e rachalal ri
are'. 3Ri ka mam Judd are u
tatri ka mam Fares xukuje' ri
ka mam Zara. Ri qui nan c'ut
are ri nan Tamar. Ri ka mam
Fares are u tat ri ka mam
Esrom. Ri ka mam Esrom
are u tat ri ka mam Aram.
4 Ri ka mam Aram are u tat
ri ka mam Aminadab. Ri ka
mam Aminadab are u tat ri
ka mam Naasén. Ri ka mam
Naason are u tat ri ka mam
Salmon. 5 Ri ka mam Salmoén
are u tat ri ka mam Booz. Ru
nan ri ka mam Booz are ri
nan Rahab. Ri ka mam Booz
are u tat ri ka mam Obed. Ru
nan ri ka mam Obed are ri
nan Rut. Ri ka mam Obed
are u tat ri ka mam Isai. 6 Ri
ka mam Isai are u tat ri ka
mam David ri nim takanel. Ri
ka mam David ri nim takanel
ruc'ri chichu'ri xrlxokﬂa] na
ri tat Urias, e are' u nan u tat
ri ka mam Salomén. )

7 Ri ka mam Salomon are
u tat ri ka mam Roboam. Ri

ka mam Roboam are u tat ri
ka mam Abias. Ri ka mam
Abias are u tat ri ka mam Asa.
8 Ri ka mam Asa are u tat ri
ka mam Josafat. Ri ka mam

Josafat are u tat ri ka mam
Joram. Ri ka mam Joram are
u tat ri ka mam Uzfas. 9 Ri

ka mam Uzias are u tat ri ka
mam Jotam. Ri ka mam Jo-

tam are u tat ri ka mam Acaz,
Ri ka mam Acaz are u tat ri
ka mam Ezequias. 10 Ri ka
mam Ezequias are u tat ri ka
mam Manasés. Ri ka mam
Manasés are u tat ri ka mam
Amon. Ri ka mam AmOn are
u tat ri ka mam Josias. 11 Ri
ka mam Josias are u tat ri
ka mam Jeconias, xukuje' ri
e rachalal. Pa tak ri k'ij ri'
xec'am bi ri winak aj Israel,
Xeopan c'u pa ri tinimit Ba-
bilonia.

12 Aretak ri winak aj Israel
e c'o chic pa ri tinimit Ba-
bilonia, ri ka mam Jeconias
XC'0ji jun u c'ojol, Salatiel u
bi'. Ri ka mam Salatiel are
u tat ri ka mam Zorobabel.
13 Ri ka mam Zorobabel are
u tat ri ka mam Abiud. Ri
ka mam Abiud are u tat ri ka
mam Eliaquim. Ri ka mam
Eliaquim are u tat ri ka mam
Azor. 14Ri ka mam Azor are
u tat ri ka mam Sadoc. Ri
ka mam Sadoc are u tat ri
ka mam Aquim. Ri ka mam
Aquim are u tat ri ka mam
Eliud. 15 Ri ka mam Eliud are
u tat ri ka mam Eleazar. Ri
ka mam Eleazar are u tat ri
ka mam Matdn. Ri ka mam
Matéan are u tat ri ka mam
Jacob. 16 Ri ka mam Jacob are
ru tat ri a José ri rachajil ri
Maria. We Maria ri' are c'u
wa' ru nan ri Jesus ri cibix

%
1:16 Ri tzij “Cristo” o “Mesias” quel cubij “cha'tal rumal ri Dios”.

Cristo™ che.

17 Je ri' chi cajlajuj juch'ob
tataxelab cachi'lri quic'ojol e
oc'owinak xchaptajlok ruc'ri

ka mam Abraham c'4 ruc' ri
ka mam David. Cajla]u] chic

xchaptaj lok ruc' ri ka mam

David c'a aretak xec'am bi ri
winak aj Israel, xeopan pa ri

t1n1m1t Babilonia. Te c'u ri'e
c'o chi cajlajuj chic c'd xil na

u wéch ri Cristo.

Quiluwdchrialaj aJesus

18 Are je wa' xbantajic
aretak xil u wéch ri alaj a
Jesus: Ri k'apoj al Maria ru
nan u yo'm chi u tzij che
c'ulanem ruc' ri a José. Méja'
c'u queculi'c aretak ri al
Maria xcanaj yawab winak
rumal ru chuk'ab ri Lok'alaj
Espiritu. 19 Ri a José cut ri
rachajil are jun achi ri jicom
ranima' cho ri Dios, man
craj ta c'ut ciresaj u q'uixbal
ri al Maria chquiwédch ri
winak. Rumal ri' xuchomaj
u ya'ic canok xak chi c'uyal.
20 Aretak je' tajin cuchomaj
wa', Xpe jun dngel ri takom
lok rumal ri Dios ri xuc'ut
rib chuwéch ri a José pari u
waram, xubij che: A José, at

ba' at rachalaxic ri tat David.
Maxej awib chuc'amic ri al
Maria che awixokil, rumal
chi ri ral ri quil na u wéch,
are rech ri Lok'alaj Espiritu
wa'. 21 Ri are' céc'oji na jun
ral ala, cacoj c'una JESUS che
u bi'. (Ri “Jesus” quel cubij
“To'l Ke”.) Je' u bi' wa' rumal
chi queuto' na ru winakil,
queresaj na pa ri qui mac, —
xcha ri dngel.

22 Ronojel wa' xbantajic
rech kas je' quel wi jas ru
bim ri Kajaw Dios rumal ri
k'alajisal re ru Lok' Pixab ri
cubij:

23 Ri k'apoj ali cécanaj na can
yawab winak,
cdril cunauwdéchjunral
ala
ri cdbix na Emanuel che,
—cécha'. Quel cubij wa": Ri
Dios c'o kuc', —céchari'.

24 Aretak xc'astaj ri a José
che ru waram, xunimaj ri
xbix che rumal ri dngel ri

takom lok rumal ri Dios.
Xuc'am ri al Maria che
rixokil. 25 Man xquirik ti c'u

na quib, xane c'd te' aretak xil
na uwéchriral ri al Maria. Ri
a José xucoj c'u JESUS che u
bi'.

2

Ri ajno’jab queopan che
rilicrialaj a Jesus

1 Ri alaj a Jesus xil u
wich pa ri tinimit Belén,
ri c'o pa Judea. Are chi'

c'o ri tat Herodes che nim
takanel puwi' ronojel ri

Judea. Xeopan c'u jujun
achijab ajno'jab pa ri tinimit
Jerusalén, jela' c'u quepe pa
relbal k'ij. 2Xquita' cu u tzijol
chila', xquibij: ¢Jawije' clriktaj
wirinimtakanelricatakan na
pa qui wi' ri winak aj Israel ri
c'd te' xil u wach? Xa xkil ru
ch'imil pa relbal k'ij, rumal ri'
xujpe chuk'ijilaxic, —xecha'.

3 Aretak ri tat Herodes ri
nim takanel xuta wa/, sibalaj
xsach u c'ux, je' xukuje'
conojel ri niq'uiaj winak aj
Jerusalén. 4 Xtakan cu ri
nim takanel che qui siq'uixic

ri qui nimakil sacerdotes,
xukuje' ri tijonelab re ri
Pixab, xuta' c'u chque jawije'
quil wi na u wéch ri Cristo.
5Ri e are' xquibij che: Pa ri
tinimit Belén ri c'o pa Judea,
rumal chi ri k'alajisal re ru
Lok' Pixab ri Dios je wa'
xutz'ibaj:
6Ri at tinimit Belén,
atri' rirechrirulew riJuda,
machomaj chi ri at man nim
téd ak'ij at
chquiwéch ri k'atal tak
tzijrie c'o chila’,
rumal chi awuc' at quel wina
jun nim c'amal be,
ri cuc'am na qui be ri nu
winak aj Israel,
—cdacha', —xecha ri tijonelab
re ri Pixab.

7 Are c'u ri tat Herodes
chelak'al xeu81q uij ri

ajno’jab, xuta' c'u chque
jampa' kas xc'utun ri ch'imil.
8 Te ri' xeutak bi pa Belén,
xubij bi chque: Jix ba' jela,
chitatabela’ jawije' c'o wi
ri ac'al. Aretak quiriko,
chixpe chubixic chwe, rech
ri in xukuje' quine' na
chuk'ijilaxic, —xcha chque.

9 Ri ajno'jab xuwi xquito
ri xbix chque rumal ri nim
takanel, xebe'c. Are c'u ri
chimil ri xquil pa relbal
k'ijj xnabej chquiwéch, c'a
xopan na puwi' ri c'o wi
ri ac'al, xtaq'ui c'u chila'.
10 Ri ajno'jab, aretak xquil
ri ch'imil, sibalaj xequicotic.
11 Xeboc c'u bi pa ri ja xquil

cu ri ac'al co ruc' ri al
Maria ru nan. Xexuqmc

xquik'ijilaj ri ac'al. Te c'u ri'

xquijak u wi' ri qui c'olibal,
xquisipaj k'an puak, incienso,
xukuje' mirra® che ri Are'.
12 Te c'u ri' xbix chque pa
achic' chi meoc'ow chi jela'
jawije' c'o wi ri tat Herodes.
Xetzelej c'u bi pa ri qui
tinimit, xquic'am bi jun be
chic.

Waral cdtzijox wi jas xban
che ri alaj a Jests xc'am bi pa
Egipto

13 Aretak e benak chi ri
ajno'jab, xpe jun d&ngel ri
takom lok rumal ri Dios,
xuc'ut rib chuwaéch ri a José
pa achic', xubij che: Chat-
walijok, chac'ama bi ri ac'al,
rachil ru nan, chixanimaj
bic. Jix pa Egipto, chixcanaj
c'u na can chila' c'a quinbij
na chiwe jampa' quixpetic.
Je ri' chibana rumal chi ri
tat Herodes cutzucuj na u
cimisaxic ri ac'al, —xcha ri
angel che.

14 Xwalij cu ri a José,
xuc'amriac'al, rachi'lrunan,
chak'ab c'ut xebel bic, xebe'
pa Egipto. 15 Chila' xec'oji wi
na c'a xcdm na ritat Herodes.
Je' xbantaj wa' rech kas je'
quel wi jas ri xubij ri Dios
rumal ri k'alajisal re ru Lok’
Pixab ri cubij: “Pa Egipto
Xinsiq'uij wilok ri nu C'ojol,”
—céacha'.

Ri tat Herodes cutak qui
cdmisaxic ri ac'alab

16 Aretakritat Herodes xre-
tamaj chi man are ta kas

tzij ri xbix can che cumal ri
ajno'jab, sibalaj xpe royowal.

* 2:11 Rimirra are jun cunabal ri sibalaj pakil rajil.

Xutak c'u qui cdmisaxic cono-
jelriac'alab alabom ritz'akat
chi quieb qui junab xukuje'
ri mdja' catz'akat quieb qui
junab ri e c'o pa ri tinimit
Belén xukuje' ri e c'o pa tak
ri tinimit chunakaj ri Belén,
je' jas ri K'ij ri xquibij can ri
ajno'jab. 17Xa je ri' kas je' xel
wi jas ri xutz'ibaj can ri ka
mam Jeremias ri k'alajisal re
ru Lok' Pixab ri Dios ri cubij:
18 Xtataj c'ut chi c'o jun ri cu-
rak u chi'
paritinimit Rama,
nimalaj ok'ej wa', nimalaj bis
cabanic.
Are ri nan Raquel ri cubisoj
qui wéch
riral,
ri man cuya' taj cdcu'bisax u
c'ux
rumal chi ya e clminak
chicriral,
—cacha'.

19 Aretak c'ut cdminak chic
ri tat Herodes, jun dngel ri

takom lok rumal ri Dios
xuc'ut rib chuwéch ri a José

pa achic' jela' pa Egipto,
xubij che: 20 Chatwalijok,
chac'ama bi ri ac'al awuc',
xukuje' ru nan, chixtzelej chi
na jumul pa Israel. Xecdm c'u
conojel ri clcaj cdquicdmisaj ri
ac'al,—xcha che.

21 Xwalij cu ri a José,
xuc'am bi ri ac'al rachi'l ru
nan, xtzelej chi na ]umul pa
Israel. 22 Aretak c'ut ri a José
xuto chi are ri tat Arquelao
chic c'o che nim takanel pa
Judea chuq'uexel ri Herodes
ru tat, xuxej rib xe' jela'
Xch'abex c'u rumal ri Dios pa
achic', rumal ri' jela' xe' wi
pa Galilea. 23 Aretak xopan

chila', jela' xec'ol wi pa ri
tinimit Nazaret. Je' xbantaj
wa' rech kas je' quel wi ri
xquibij can ri k'alajisal tak
re ru Lok' Pixab ri Dios, chi ri
Jesus cdbix na aj Nazaret che.

3

RiJuan Kasalja' cutzijojru
Lok' Pixab ri Dios pa tak ri
juyub ri quetz'inowic

1 Pa tak ri K'ij ri' ri tat
Juan Kasal Ja' xopan pa
Judea, pa tak ri juyub ri
catz'inowic. Tajin cutzijoj ru
Lok' Pixab ri Dios. 2 Cubij c'u
chque ri winak: Chiq'uexa
ri iwanima', chiq'uexa ri
i chomanic, rumal chi xa
jubik' chic man cuchaplej ru
takanicriDios,—xcha chque.

3 We tat Juan ri' are wa' ri
xtz'ibax can chrij ojer rumal
ri ka mam Isaias, ri k'alajisal
lgg'ru Lok’ Pixab ri Dios ri cu-

ij:
C'o junri co cich'aw pa tak ri
juyub
ri quetz'inowic, cubij
“Chibana u banic ri nim be ri
cabin wi
ri Kajaw.
Chisuc'umaj, chibana sibalaj
jicom che,”
—=xcha ri ka mam Isafias.
4 Are c'u ri tat Juan xucoj

atz'iakribanomruc'rirismal
jun awaj, camello u bi', tz'um

c'u ru pas. Xa sac' xukuje'
uwal che' xutijo. 3 Xepe c'u
ri winak aj Jerusalén, xukuje'
ri e c'o pa tak niq'uiaj tak
tinimit chic re Judea xukuje'
ri e c'o chunakaj ri nima'
Jordéan, xeopan c'u ruc' ri tat
Juan chutatabexic ri cubij.

6 Aretak xquik'alajisaj ri qui
mac, xban c'u qui kasna' ru-
mal ri tat Juan pa ri nima'
Jordan.

7 Aretak c'ut xril ri tat Juan
chi e q'uia chque ri tata'ib
fariseos xukuje' ri tata'ib
saduceos xepetic rech céban
qui kasna',” xubij chque: jRi
alak subanelab tak winak!t
¢Jachin c'u ri xbin chech alak
chi rajwaxic canimaj alak
chuwdéch ri nimalaj royowal
ri Dios ri cdpetic? & Bana
ba' alak ri takal u banic,
ri cuk'alajisaj chi kas tzij
xq'uextaj ri anima' alak, ri
chomanic alak. 9 Méchaplej
c'u alak u bixic pa anima'
alak: “Ri uj, uyj rachalaxic can
ri ka mam Abraham.” Quin-
bij c'u chech alak chi ri Dios
cdcowinic cuban chque tak
we abaj ri' chi e rachalaxic
can ri ka mam Abraham.
10 Cimic ri' tajin cécoj ri
iquidj che tak ri qui xera' ri
che' rech quet'oyic. Ronojel
che' ri man cuya ta utzalaj
u waéch, cat'oy c'u na wa,
cdporox na pa ri k'ak’. 11 Ri
in kas tzij quinban kasna'
alak ruc' joron, c'utbal wa'
chi q'uexom chi anima' alak,
quexom chi ri chomanic
alak. Cépe chi c'u na jun chic
ri cuban na kasna' alak ruc'
ri Lok'alaj Espiritu xukuje'
ruc' k'ak’. Ri Are' nim na u
k'ij chnuwéch in, nim c'u na

u banic. Man takal td chwe
in chi quinquir ru c'amal

u xajab. 12 Ri Are' are jas
jun achi ri cujosk'ij ru trico.
Ruc'am chi ru pala, cujopij
c'u na ri trico, cutas che ri
pajo. Cuc'ol na ri trico pa ri
c'uja. Are c'u ri pajo cuporoj
na pajun k'ak' ri man céchup
ta chic,—xcha chque.

Cdban u kasna'ri Jesus
13 Xel c'u lok ri Jesus pa
Galilea, xopan chuchi' ri
nima' Jordén ri c'o wi ri tat
Juan rech cdban u kasna'
rumal. 14 Man xraj té c'uri tat
Juan, xane xubij che ri Jesus:

Ri in man takal t4 chwe chi
quinban kasna'la. Rajwaxic

ne chirilal cdbanla nukasna'
in, —cécha'. ¢Jas che xpe la
wuc' in? —xcha che ri Jesus.

15Xubij curiJesus che: Che
we chanim ri', chaya chwe
chi je' quinban wa'. Are
c'u wa' takalic rech céka'no
jachique ri catakan wi ri Dios,
—=xcha che.

Ri tat Juan c'ut xunimaj ri
xubij. 16 Aretak c'ut xban-
taj u kasna' ri Jesus, xel lok
ri Are' pa ri ja'. jChanim
xjakjob ri caj! Ri Jesus c'ut
xril ri Lok'alaj Espiritu xkaj
lok puwi' ri Are’, je' u banic
jun paloméx. 17 Te ri' xtataj
c'ut chi cich'aw lok jun chicaj
ri xubij: Are ri Lok'alaj nu
C'ojol wa'. Cdaquicot ri wan-
ima' rumal, —xcha'.

* 3:7 Ritata'ib fariseos e are' winak wa' aj Israel ri sibalaj xquikatej u nimaxic ru
Pixab ri Moisés. Xca'n c'u nimal, xquichomaj c'ut chi e utz na chquiwéch conojel
ri winak. Q'uia qui nak'atisam wi quib ri man kas té are ri cubij ru Tzij ri Dios.
Ri tata'ib saduceos e are' xukuje' nimak tak winak wa' aj Israel. Ri e are' c'ut man

céquicoj taj chi kas tzij quec'astaj na ri cdminakib (Hechos 23:6-8).

T 3:7 Rimero

tzij waral are “Ri alak, alak ralc'ual ri cumaétz”.

Ciitakchi'x ri Jesus che mac

1 Te c'u ri' ri Lok'alaj
Espiritu xuc'am bi ri Jesus
pa tak juyub ri quetz'inowic,
rech céatakchi'x che mac chila’
rumal ri Itzel.

2 Cawinak k'ij, cawinak
ak'ab xc'oji chila’, man c'o
td c'u jas ri xutijo. Te cu ri'
sibalaj xnumic. 3 Xpe c'u ri
Itzel, xopan ruc' ri Jesus rech
cutakchi'j ri Are' che mac,
xubij che: We kas tzij chilalu
C'ojol ri Dios, takan la chque
tak we abaj ri' chi cdca'n na
wa, —xcha che.

4 Xch'aw ri Jesus, xubij
che: Ru Lok' Pixab ri Dios ri
Tz'ibtalic cubij: “Man xak ta
xuwi rumal ri wa quec'asi na
ri winak, xane xukuje' rumal
ronojel ru Tzij ri Dios,” —
cécha',—xcha ri Jesus che.

5 Ri Itzel xuc'am bi ri
Jesus pa ri lok'alaj tinimit
Jerusalén, xupakba c'u puwi'
ri nimalaj rachoch Dios. ¢ Te
ri' xubij che: We kas tzij chi
lal u C'ojol ri Dios, q'uidka
bi ib la iquim, rumal chi ru
Lok' Pixab ri Dios ri Tz'ibtalic
cubij:

Ri Dios queutak na lok ri
angeles awuc'
che a chajixic.
Catquichapnacherak'abche
ato'ic
rech man

rawakan
cho abaj,

—cécha',—xcha ri Itzel che.

7 Ri Jesus xch'awic, xubij
che: Xukuje' cubij ru Lok’
Pixab ri Dios ri Tz'ibtalic:
“Mayac royowal ri Awajaw,

cachak'ij t&

ri a Dios,” —céicha', —xcha
che.

8 Te c'u ri' ri Itzel xuc'am
bi ri Jests puwi' jun nimalaj
juyub. Xeuc'ut c'u conojel
tak ri tinimit ajuwéchulew
chuwéch ri Are', xukuje' ri
qui k'inomal. 9 Xubij c'u
che ri Jesus: Ronojel wa'
quinya che la, we céaxuqui la,
quink'ijilaj la, —xcha che.

10 Xch'aw ri Jesus, xubij
che: Jat, Satands, chatel
chnuwdéch rumal chi ru Lok’
Pixab ri Dios ri Tz'ibtalic
cubij: “Chak'ijilaj ri Awajaw
ri a Dios, xuwi c'u ri Are'
chapaténij,” —cacha', —xcha
che.

11 Xel c'u bi ri Itzel ruc' ri
Jesus. Xepe c'u jujun angeles
rech quepaténin che ri Are'.

RiJestis cuchaplej tzijonem
pa Galilea
12 Ri Jesus, aretak xuto chi
c'o ri tat Juan pa che', xe'
pa Galilea. 13 Man xcanaj ta
c'u can pa ri tinimit Nazaret,
xXane xa xc'oji pa Capernaum,
jun tinimit Romano wa' ri
c'o chi' ri mar chquinakaj ri
ojer tak tinimit Zabuldn ruc'
Neftali. 14 Je' xbantaj wa'
rech kas je' quel wi jas ri
xutz'ibaj can ri ka mam Isaias
rik'alajisal re ru Lok' Pixab ri
Dios ri cubij:
15Winak aj Zabul6n, winak aj
Neftali,
ix ri' ri nakaj ix c'o wi che ri
mar,
ch'dkdp che ri
Jordan,
chila' pa Galilea jawije' e c'o
wi winak
ri man aj Israel taj.

nima'

16 Ri winak rije'tane ec'o pa
k'ekum
xquil jun nimalaj sakil.
E are' winakwa'rie c'opari
qui mac,
ri e c'o cho ri cdmical,
Xpe jun nimalaj sakil pa qui
wi',
—xcha ri ka mam Isafas.

17 C'a te ri' c'ut ri Jesus
xuchaplej u tzijoxic ru Lok’
Pixab ri Dios, xubij c'u chque
ri winak: Chiq'uexa ri iwan-
ima’, chiq'uexariichomanic,
rumal chi xa jubik' chic man
cuchaplej ru takanic ri Dios,
—xcha chque ri winak.

Ri Jestis queusiq'uij quiejeb
chapal tak cirrech quebe'ruc’

18 Oc'owem cuban ri Jesus
chuchi' ri mar re Galilea,
xeril c'u quieb achijab cacha-
lal quib. Ri jun are ri tat
Simon ri xukuje' cdbix Pedro
che, ri jun chic are ri tat
Andrés. Tajin cdquiq'uidk
bi jun c'at chapdbal cir pa
ri cho rumal chi e chapal
tak cér ri e are'. 19 Ri Jesus
xubij chque: Chixsa'j wuc'.
Quinban c'u na chiwe chi
quixoc che qui mulixic winak
che qui q'uexwéch ri cédr, —
xcha chque.

20 Chanim xquiya can ri qui
c'at, xebe' ruc' ri Jesus.

21 Oc'owinak chi apan ju-
bik' ri Jesus, xeril chi c'u
quieb achijab chic cachalal
quib. E are' ri tat Jacobo
rachi'l ri tat Juan. E u c'ojol
ri tat Zebedeo wa'. E c'o pa
jun barco cachi'l ri qui tat,
tajin caquic'ojoj c'u ri qui c'at.
Xesiq'uix c'u rumal ri Jesus.
22Rjeare' c'ut chanim xquiya

canribarcoruc'riZebedeori
qui tat, xebe' ruc' ri Jesus.

Ri Jesus cuya tijonic chque
q'uia winak

23 Ri Jesus xbin pa conojel
tak ri tinimit re Galilea, xuya
tijonic chque ri winak pa tak
ri rachoch Dios. Xutzijoj ri
Utzalaj Tzij re ri Evangelio
chrij ru takanic ri Dios pa qui
wi' ri winak. Xukuje' xucu-
naj ronojel u wach yabil ric'o
chque. 24 Xtataj c'u u tzijol
ri Jesus cumal ri winak pa
conojel tak ri tinimit re Siria.
Ri winak c'ut xequic'am lok
conojel ri qui rikom c'dx ru-
mal q'uia u wéch c'dxc'ol, ya-
bil, k'oxom. Xequic'am lok ri
e c'o itzel tak espiritus chque,
xukuje' ri winak ri man utz
td chi qui jolom rumal chi
e elinak ch'uj, xequic'am c'u
lok ri cdminak qui cuerpo. Ri
Jesus c'ut xeucunaj conojel.
Z5E q'uia winak c'ut aj Galilea
xebe' ruc' ri Jesus. Xukuje'
e c'o winak aj Decdpolis, aj
Jerusalén, aj Judea, e c'o c'u
ri xepe ch'akdp che ri nima'
Jordan.

)
Ri Jestus cdpaki puwi' jun
juyub rech cuya tijonic
1 Aretak ri Jesus xeril
ri q'uialaj winak, xpaki
puwi' ri juyub, xtuyi chila'.
Xquimulij c'u quib ru tijoxe-
lab ruc'. 2Ri Jesus xuchaplej
qui tijoxic, je wa' xubij chque:
Waral cdkil wijachin tak ri
utz que
3 Utz que ri ciquina' pa can-
ima' chi c'o ri rajwaxic chque

ri clpe chila' chicaj. Ri Dios
c'ut catakan na pa qui wi'.

4 Utz que ri quebisonic ru-
mal chi ri Dios cdcu'bisan na
qui c'ux.

5 Utz que ri man céca'n ta
nimal. Rieare'c'ut ciquechbej

nari ulew riu bim ri Dios chi
cuya chque.

6 Utz que ri quenumic,
ri céchakij qui chi' che jun
c'aslemal jicom. Are c'u ri
Dios cdyo'w na wa' chque.

7 Utz que ri quel qui c'ux
chque niq'uiaj winak chic. Ri
Dios c'ut cutok'obisaj na qui
wachrieare'.

8 Utz que ri sak canima'. Ri
e are' c'ut ciquil na u wich ri
Dios.

9 Utz que ri céquitzucyj u
ya'ic utzil chquixol ri winak.
Ri Dios cubij na chi e are'

ralc'ual ri Are'. )
10 Utz que ri quetzelax qui

wéch rumal ru banic ri jico-

mal cho ri Dios. Ri Dios c'ut
catakan na pa qul wi'.

11Utz iwe ix aretak céban
c'ax chiwe cumal ri winak,

quixyok' cumal, céquibij
ronojel u wach ri man kas tzij
taj chiwij, xa rumal chi quix-
cojon chwe in. 12 Chixquicot
ba', chixtzemok rumal chi
quic'am na jun nimalaj tojbal
iwe chila' chicaj. Je c'u c'dx
wa' xban chque ri k'alajisal
tak re ru Lok’ Pixab ri Dios
ri xec'oji can ojer, —xcha ri
Jesus.

Ri ix, je' ta ne ix sakil, je'
ta ne ix atz'am chque ri winak

cho ruwdchulew ]
Ri ix, je' ta ne ix

atz'am chque ri winak cho
ruwdchulew. We c'u man c'o

chic u tzayil ri atz'am, ¢jas
ta c'u lo cdban che rech c'o
chi cupaténij? Man c'o ta chi
u patén ri', xane xa cdq'uidk
na apanok, cdtac'alex c'u na
cumal ri winak.

14 Ri ix, je' ta ne ix
sakil chque ri winak cho
ruwdchulew je' jas jun tinimit
ri c'o puwi' jun juyub, ri
amak'el cdk'alajinic. 15 Man
catzij td jun chaj, te c'u ri'
cayi' chuxe' jun coxon, xane
Xa céyi' ri' pa jun c'olibal
chicaj rech cédtunun pa qui
wi' conojel ri e c'o pa ri ja.
16 Je wa' chibana ix xukuje’,
chibana' chi ri sakil ri c'o
iwuc' cdtunun chquiwéch ri
winak. Je ri' rech aretak
cdquil ri utzil ri quibano,
cdquiya u k'ij ri i Tat ri c'o
chila’ chicaj.

Ri Jests cuya tijonic chrij ri
Pixab

17 Michomaj ix chi in
petinak che resaxic ri Pixab
ri xutz'ibaj can ri ka mam
Moisés, o ri qui tijonic ri
k'alajisal tak re ru Lok' Pixab
ri Dios. Man in petinak ta
che resaxic, xane in petinak

chubixic ri kas u_ banic ri
Pixab xukuje' ri qui tijonic ri

k'alajisal tak re ru Lok' Pixab
ri Dios. 18 Kas tzij quinbij
chiwe, man c'o td quesax
na che ri Pixab, xane xa
ronojel cibantaj na. C'a méajok
casach u wéch ri caj ulew,
man c'o td jun punto, man
c'o ta jun alaj tz'ib ri quesax
na che ri Pixab. 19 Rumal
ri' jachin ri man cunimaj ta
jun chque ri takanic re ri
Pixab, pune are ri man nim

td u banic, xukuje' cuc'ut
chquiwédch niq'uiaj winak
chic chi man kas rajwaxic
taj cdnimax wa', ri are' man
nim taj quil wi na chquixol
ri winak ri catakan na ri Dios
pa qui wi'. Are c'u ri winak
ri cunimaj ri Pixab, xukuje'
cuc'ut chquiwdch niq'uiaj
winak chic chi céquinimaj
wa', kas nim na u banic
wa' chquixol ri winak ri
catakan na ri Dios pa qui wi'.
20 Quinbij c'u chiwe, chi we
man jicom na ri i c'aslemal
ix chuwdéch ri qui c'aslemal
ri tata'ib fariseos xukuje' ri

tijonelab re ri Pixab,” man
quixoc td ri' chquixol ri
winak ri citakan na ri Dios pa
quiwi'.

RiJesus cuya tijonic chrij ri
oyowal

21 Ri ix i tom chi xbix
chque ri ka mam ojer:
“Mixcémisanic, apachin cu
ri cdcdmisanic cdk'at na tzij
puwi',” —cécha'. 22 Are c'uri
in quinbij chiwe chi jachin
ri cuyac royowal chrij ri
rachalal cdk'at na tzij puwi'.
Jachin ri c'ax cédch'aw che
ri rachalal cédk'at na tzij
puwi' cumal ri k'atal tak tzij.
Xukuje' jachin ri cubij che ri
rachalal chi xa are jun con,
chi man c'o td chi u patén,
que'nari' parik'ak'.

2324 Rumal c'u ri, we
cac'am bi ri a sipanic cho
ri ta'bal tok'ob, chila' c'ut
céna'taj chawe chi c'o jun c'dx
ri cuna' ri awachalal chawij,

chaya can ri a sipanic cho ri
ta'’bal tok'ob. Jat na ruc' ri

awachalal rech catutzir ruc’
nabe, te c'u ri' cuya' cattzelej

cho ri ta'bal tok'ob chuya'ic
ra sipanic cho ri Dios.

25 We c'o jun winak cuban
u c'ulel chawe, catuc'am c'u
bi pa ri k'atbal tzij, chatutzir
na ruc' pa ri be rech man
catujach ta pu k'ab ri k'atal
tzij. We ta mat je ri, ri
k'atal tzij catujach na pa qui
k'ab ri mayor, ri mayor c'ut
catquicoj na pa che'. 26 Kas
tzij ba' ri quinbij chawe chi
man c'o td aweliclok chila' c'a
catoj na ronojel ri a multa, —
xcha ri Jesus.

Ri Jesus citzijon chrij ri ni-
malaj mac ri dwas u banic
ruc' ri rixokil o ri rachgajil jun
winak chic

27Ri ix i tom chi xbix can
nabe: “Maban ri nimalaj mac
ri dwas u banic chrij ra c'ulaj,”
—cdcha'.

28 Are cu ri in quinbij
chiwe, chi jachin ri cuca'yej
jun ixok, xak xuwi ruc' ru
rayixic u wich xmacun ri'
ruc' pa ranima'’, —céacha ri
Jesus.

29 We ri awak'dch re ri
awiquidk'ab cubano chi
catzak pa mac, chawesaj,
chaq'uidka apanok. Are utz
na chawe we quel jun ch'dkap
che ra cuerpo, chuwéch wa'
chironojel ra cuerpo céq'uiak
bi pa ri k'ak’. 30 We c'u are
ri a k'ab re ri awiquiék'ab
cubano chi catzak pa mac,
chak'ata’, chaq'uidka apanok.

* 5:20 Ri tijonelab re ri Pixab e are' achijab wa' ri sibalaj xquitijoj quib chrij ru
Pixab ri Moisés, xquic'utu wa' chquiwéch ri winak.

Are c'u utz na chawe we quel
jun ch'dkap che ra cuerpo,
chuwéich wa' chi ronojel ra
cuerpo cdq'uidk bi pa ri k'ak’,
—xcha ri Jesus.

Ri Jesus cuya tijonic chrij
ru jachic quib juc'ulaj winak

31 (Céch'aw chi ri Jesus,
cubij:) Xukuje' xbix can
nabe: “Apachinri cujach biri
rixokil, rajwaxic cuya bi jun
wuj cheri cubijwichijachom
canok,” —cécha'. 32Ri in c'ut
quinbij chiwe, chi we jun
achi cujach bi ri rixokil man
rumal ta u ch'abexic jun achi
chic, cuban ri' chi ri rixokil
cuban ri nimalaj mac ri dwas
u banic. Jachin c'u ri cdc'uli
ruc' jun ixok ri jachom bic,
cuban ri' ri nimalaj mac ri
dwas u banic, —xcha ri Jesus.

RiJesus cuya tijonic chrij ri
juramento ri cdca'n ri winak

33 Xukuje' i tom ri' ri xbix
chque ri ka mam ojer: “Kas
chabana'jasrixachi'jubanic
ruc' juramento cho ri Kajaw
Dios,” —=xeuchixic. 34 Ri
in c'ut quinbij chiwe, chi
miban juramento aretak c'o
ri quichij che jun winak
chic. Miban juramento ruc'
ri caj rumal chi chila' c'o wi
ri Dios. 35 Miban juramento

ruc’ ruwdchulew rumal chi
are je' ta ne u tac'alibal

ri rakan ri Dios.  Miban
juramento ruc' ri tinimit

Jerusalén rumal chi are u
tinimit ri Dios ri Nimalaj
Takanel. 36 Xukuje' miban
juramento ruc' ri i jolom,
rumal chi man quixcowin taj
quiban sak o k'ek che xa jun

SAN MATEO 5:44

iwi'. 37 Xane xak xuwi chibij
“je', je ri” o “man je' taj”, —
quixcha'. Are c'uri tzij ri xak
u wi' tzij chic, rech ri Itzel ri,
—xcha riJesus chque.

RiJests cuya tijonic chrijri
Jun winak ri cutzelej u q'uexel

rlcax ri cdban che
8 Ri_ix i tom chi xbix
can nabe: “We jun céresaj

u wak'dch jun winak chic,
quesax na ru wak'dch ri
are'. We jun céresaj u ware
jun winak chic, quesax na
ru ware ri are',” —cécha'.
39 Are c'uri in quinbij chiwe:
Chixel chuwdéch ri itzel achi
ri craj cach'ojin iwuc'. Xane
we c'o jun catch'ayow che
ri juperaj a palaj, chaya ri
juperaj a palaj chic chuwach.
Mitzelej u q'uexel ri c'éx ri
cdban chiwe. 40 We c'o jun
craj catusiq'uij pa k'atbal tzij,
craj c'ut cumaj ri a camixa',
chaya bi ra chaquet che
xukuje'. 41 We c'o jun cucoj
u chuk'ab chawe chi cac'am
bi jun eka'n ri cébinibej jun
legua, chac'ama bi quieb
legua ruc'. 4% Apachin ri c'o
jas cuta' chawe, chaya che.
Macowirisaj ri awanima'
chuwich ri winak ri craj
cékajan awuc'.

Cheiwajriic'ulel

43 Xukuje' i tom ri' ri xbix
can nabe: “Lok' chawila wi
ri awachi'l, chawetzelaj c'u
u wich ri a c'ulel,” —cécha'.
44 Are c'uri in quinbij chiwe:
Lok' chiwila wi ri i culel
Chibij: Ri Dios c'o pi wi', —
quixcha chque ri winak ri
queyok'on chiwe. Chibana
utzil chque ri cédquetzelaj i

wach, chibana ba' orar pa qui
wi' ri xak cdca'n c'dx chiwe.
45 We je' quiban wa' k'alaj ri'
chi kas ix ralc'ual ri ka Tat
ri c'o chila' chicaj. Are c'uri
ka Tat quesan lok ri K'ij pa
qui wi' ri utzalaj tak winak,
xukuje' pa qui wi' ri itzel tak
winak. Cutak c'u lok ri jab
pa qui wi' ri cdca'n ri jico-
mal, xukuje' pa quiwi' riman
clca'n td ri jicomal. 46 Are
c'u we xak xuwi queiwaj ri
quixcaj ix, ¢jas ta c'u che céyi'
na tojbal re wa' chiwe rumal
ri Dios? Xukuje' ne ri tok'il
tak alcabal cdcajquibrieare'.
47 We xak xuwi quiya rutzil
qui wéch ri iwachalal, ¢a qui-
chomaj lo ri' chi i banom jun
nimalaj utzil? Je c'u ne wa'
xukuje' cdca'nrimankas que-
tam td u wich ri Dios. 48]e
ba' chibana ix jas ri ka Tat
ri c'o chila' chicaj. Ri Are'
tz'akat pa ru chomabal. Riix
xukuje' chibana tz'akatparii
chomabal, —xcha ri Jesus.

6

RiJesus cuya tijonic chrij ri
utzil ri cuban jun winak

1 Ru paténixic ri Dios
ri quibano, miban wa'
chquiwdch ri winak xak
rech céaquilo, clquiya c'u i
k'ij. We je' quiban wa/, ri ka
Tat ri c'o chila' chicaj man
c'o td tojbal iwe cuya na.
2 Rumal ri' aretak queito’
ri c'o qui rajwaxic, mitzijoj
chque conojel ri winak, je'
jas ri cédca'n ri winak ri xak
quieb qui wéich céaquitzijoj
chque conojel ri winak pa
tak ri rachoch Dios, pa tak ri

11

be. Je' céca'n wa' xak xuwi
rech utz quech'aw ri winak
chquij. Kas tzij c'ut quinbijj
chiwe chiri cibix chquij xuwi
wa' ri tojbal que céquirik na.
3 Xane ri ix aretak c'o jas u
wdich jun tobanic ri quiya
chque ri c'o qui rajwaxic, c'o
jun metamanic. Mitzijoj ne
wa' che ri utzalaj iwachi'l

4 Chibana ba' ri utzil xak
chelak'al. Ri ka Tat c'ut ri
quilow ronojel ri quiban

chelak'al, are cdyo'w na ri
tojbal iwe, —xcha ri Jesus.

RiJesus cuyatijonic chrijri
u banic orar

5 Ri ix aretak quiban orar
miban iwe jas ri céca'n ri
winak ri xak quieb qui wéch,
ri cdkaj chquiwdch xak e
tac'atoj cdca'n orar pa tak
ri rachoch Dios, pa tak ri u
cruz tak be. Xak are cécaj chi
que'ilitaj cumal ri winak. Kas
tzij quinbij chiwe chi xuwi
wa' ri tojbal que cédquirik na.
6 Xane ri ix aretak quiban
orar, chixoc pa ja, chitz'apij
ri uchija. Chibana orar

chuwdch rika Tat ri c'o iwuc'
paituquiel wi. Rika Tat c'ut

ri quilowic chi tajin quiban
orar chelak'al, are cdyo'w na
ri tojbal iwe.

7 Aretak quiban orar, mibij
q'uia tzij ri man c'o tad qui
patén, jas ri cica'n ri winak ri
man kas quetam ta u wach ri
Dios. Ri e are' cdquichomaj chi
ri Dios queutatabej xa rumal
chi quia ri céquibij pa tak ri
oracion ri cdca'no. 8 Miban ba'
iwe jasri cica'nrie are'. Ru-

mal chi ri ka Tat retam Cth
jasrirajwaxic chiwe c'd méja'

quita' wa' che. 9Rumal ri' are-
tak quiban orar; je wa' chibij:
Ka Tatri c'ola pari caj,

chnimarisax ta na u k'ij ri bi'

la.
10Takan na la pa qui wi'
conojel winak.
Bana ba' na la ri rayibal la
cho ruwdachulew,
jas ricéban chila' chicaj.
11Ya la chkawéch ri cékatijo,
jas ri rajwaxic chke
camic.
12 Sacha la ri ka mac ri
kanom
je'jas riuj cékasach ri qui
mac
ri cica'n c'ax chke.
13Méyala chke chi cujtakchi'x

che mac, xane chuyjto' la
cho ri Itzel.

Ronojel wa' cikata' che la
rumal chirilal
catakan la puwi' ronojel.

C'o nimalaj chuk'ab uc'la
puwi' ronojel,
chnimarisax ta ba' k'ij la

amak'el
pa tak ri K'ij ri junab ri
quepetic.
Amén.
(Je wa' quibij aretak quiban
orar, —xcha ri Jesus chque.)
14 We ri ix quisach qui mac
niq'uiaj winak chic ri canom
c'ax chiwe, ri ka Tat ri c'o
chila' chicaj xukuje' cusach
nariimacix. 15 Are c'u we
man quisach qui mac niq'uiaj
winak chic, ri ka Tat man
cusach td na ri i mac ix, —
xcha ri Jesus chque ru tijoxe-
lah.
RiJests cuya tijonic chrij ri
ayuno
16 Aretak ri ix quiban
ayuno miban iwe jas ri cica'n
ri achijab ri xak quieb qui

wach. Rieare' cdca'n che quib
chi quebisonic. Je' cica'n wa'
xak rech cdquil ri winak chi
tajin cdca'n ayuno. Kas tzij
quinbij chiwe chi xuwi wa'ri
tojbal que cédquirik na. 17 Ri
ix c'ut aretak quiban ayuno,
chich'ajariipalaj, utz quiban
chuxayic ri i wi'. 18 Je wa'
quibano rech ri winak man
cdquich'ob taj chi tajin quiban
ayuno, xane xak xuwi ri ka
Tatri c'o iwuc' paituquiel wi
quilowic. Are c'ut cdyo'w na
ri tojbal iwe.
Waral cdtzijoxic wi  ri
k'inomalri c'o chila’' chicaj
19 Mimulij i k'inomal waral
cho ruwéchulew, rumal chi
waral xa quechicopir ri jas-
tak, xa quek'elobic, xa que-
lak'axic. 20 Xane are chimulij
i k'inomal chila' chicaj, jaw-
ije' ri man quechicopir ta wi,
man quek’elob taj, man que-
lak'ax td cut. 21Ricowirii
k'inomal, chila' ri' benak wiri
iwanima',—xcha ri Jesus.

Rikawak'dch areje'jas jun
candela ri cuya sakil
22Riawak'dchareje'jasjun
candela ri cuya sakil chawe.
We utz ri a wak'ach, k'alaj
ri' ri a be chawéch. 23 We
c'u man utz ra wak'dch, man
k'alaj ta ri' ra be, at c'o ri' pa
k'ekum. We ri sakil ri c'o pa
ri awanima' cuban k'ekum,
jsibalaj nim na ri kK'ekum ri'!
—=xchari]Jesus chque rutijox-
elab.

Rajwaxic chi xa jun
ri cdkapatdnij, ri Dios o ri
k'inomal

24 Man c'o td jun winak
cédcowinic queupatanij quieb
patron. Céretzelaj c'u na u
waéch rijun, lok' ciril na rijun
chic. Cuban ri jicomal ruc' ri
jun, man nim té c'u ciril wi
ri jun chic. Jun winak man
cuya' taj cupaténij ri Dios we
benak u c'ux ruc' ri k'inomal,
—xcha ri Jesus chque.

Ri
ralc'ual

25 Rumal ri' quinbij chiwe:
Mixoc il che jas ri quiban
chuch'aquic ri i wa o ri
quitijo. Mixoc il che ri
iwatz'iak ri quicojo. Are c'u
nim na u banic ri c'aslemal
chuwach ri quitijo, are c'u
nim na u banic ri i cuerpo
chuwdéch ri atz'iak ri quicojo.
26 Chiwilampe ri chicop ri
querapap chicaj. Man céca'n
td tico'n, man céquiyac ta
c'u u wéch ri tico'n chuc'olic
wa' pa tak c'uja. Pune je ri,
ri ka Tat ri c'o chila' chicaj
quetzukuwic. Nim c'u na i
k'ij ix chquiwéch ri chicop
ajuwocaj. 27 4A c'o lo jun
chiwe ri cdcowinic_céc'asi chi
na quieb oxib junab xa rumal
chi sibalaj cocil che? jMan c'o
taj! —xcha ri Jesus chque.

28 ;Jas c'u che sibalaj quixoc
il che ri iwatz'iak? Chiwil-
ampe ri cotz'ij pa tak ri juyub
jas cdca'no queq'uiyic. Man
quebatz'in taj, xukuje' man
quequiemen taj. 29 Quinbij
c'u chiwe chi pune ta ne je
ri', ri nim takanel Salomon,
ruc' ronojel ruk'inomal, man
xcowin ta xucoj jun ratz'iak
je' jas jun chque we cotz'jj
ri', —xcha chque. 30 We ri

Dios queuchajij ri

Dios je wa' u banom che ri
catz'iakrik'ayesri e c'o cémic
pa juyub, chuwek cut xa
queyi' na pa ri k'ak, je ta c'u
lo ri ix! ¢A mat quixrilij na
ri Dios che ri iwatz'iak? Ri ix
xa jubik' quixcojonic, —xcha
chque. 31 Rumal ri', mixoc
ba' il, mibij: “;Jawije' cdpe Wi
ri ka wa? o ¢jawije' cdpe wi
ri cédkatijo? 0 ¢jawije' cdpe Wi
ri katz'iak?” —mixcha',
xcha chque. 32 Conojel c'u
we jastak ri' are ri cdquitzucuj
ri winak. Are c'u ri ix
co ri i Tat chila' chicaj ri
retam chi queajwataj wa'

chiwe. 33 Rumal ri' are nabe
chitzucuj chi ri Dios cdtakan

pa ri i c'aslemal, xukuje'
chibanarijicomal chuwéchri
Are', cdya'taj c'u na ronojel ri
cajwataj chiwe. 34 Mixoc ba'
il che ri chuwek. Ri chuwek
c'o na ri c'ax car1ktaJ1c jas ri
cdmic. Ruc' wa' ri i cosic re
ri K'ij cdmic, —xcha ri Jesus
chque ru tijoxelab.

7

Mik'at tzij pa qui wi'
niq'uiaj winak chic

1 Mik'at tzij pa qui wi'
niq'uiaj winak chic, rech ri
Dios man cuk'at td tzij pi
wi' ix. 2 Ri Dios je' u K'atic
tzij cuban na pi wi' iX jas ru
k'atic tzij quiban ix pa qui
wi' niq'uiaj winak chic. Jas
ri pajbal ri quicoj ix chque
niq'uiaj winak chic, je' cécoj
na chiwe ix. 3 ¢Jas che cabij
tzij chquij niq'uiaj winak
chic? jJe' ta ne chi cawil ri in
nitz' mes ri c'o pa ru wak'dch
riawachalal, man cawil td c'u

riamacatrije'jasjuncuta'm
ric'o parawak'dch! 4Weri at
c'o jun cuta'm pa ra wak'ach,
¢a cuya' lo ri' cabij che ri
awachalal: “Chaya chwe chi
quinwesaj cok ri in nitz' mes
ri c'o pa ra wak'dch”? 5 jRi at
xak quieb a wéch! Chawila'
nabe jas u banic ra c'aslemal
at, je' ta ne chi cawesaj jun
cuta'mric'o parawak'dch. Je
ri' kas catca'y na che resaxic
cokriin nitz' mesric'o paru
wak'dch ri awachalal.

6 Meiya ri lok'alaj tak jas-
tak ri rech ri Dios chque tak
ri tz'i', mepe c'u ne chiwij,
cdca'n cu ch'akatak chiwe.
Meiya ri je'lalaj tak abaj per-
las chquiwéch tak ri ak, xak
c'u ne méaquitac'alej.

Chibana orar, chita' ri qui-
waj. Chitzucuj ruc' ri Dios,
chic'oroc'ariuchija

7 Chita' ri quiwaj, céya'taj
cu na wa' chiwe rumal ri
Dios. Chitzucuj ruc' ri Dios,
quirik c'u na. Chic'oroc'a
ri uchija, cdjaktaj c'u na wa'
chiwich. 8Je ri', rumal chi
jachin ri c'o jas cuta', caya'taj
na che. Jachin ri c'o cutzu-
cuj, c'o curiko, jachin c'u ri
cuc'oroc'a ri uchija, cdjaktaj
na wa' chuwiéch.

9¢A c'olo jun chiwe ri cuya
jun abaj che ri u c'ojol aretak
cuta' u wa? 10 ;A cuya ne lo
jun cumaétz che aretak cuta'
jun cédr? 11 We ri ix, ix aj-
maquib, quixcowin chuya'ic
utzalaj tak jastak chque ri
iwalc'ual, jgamatriiTatric'o
chila' chicaj queuya na utza-
laj tak jastak chque ri ciquita'
che?

12 Je c'u ri', jas ri quiwaj
ix chi céca'n ri winak chiwe,
je' chibana ix chque ri e are'
xukuje'. Are c'u je wa' ri cubij
ri Pixabrixutz'ibajrika mam
Moisés, xukuje' je wa' cubij
tak ri wuj ri xquitz'ibaj can ri
k'alajisal tak re ru Lok' Pixab
ri Dios.

Waral cdkil wi ri uchibe ri
latz' u wich
13 Chixoc bi pa ri uchibe

ri latz' u wéch. Ri uchibe
xuku]e ribe ri que' paric'ax

jawije' casach wi qui wéch ri
winak, nim qui wéch. E q'uia
c'ut ri queboc pa ri uchibe ri'.
14 Are c'u ri uchibe xukuje'
ri be ri que' pa ri c'aslemal
ruc' ri Dios, nu'ch qui wéch
xukuje' sibalaj c'déx. Man e
q'uia ta c'ut ri querikowic.

Etamtal jun che' we utz o
man utz taj rumal ru wdchinic
15 Chichajij iwib chquiwéch

ri achijab ri xak e banal tak
tzij, ri céca'n che quib chi e
k'alajisal tak re ru Lok' Pixab
ri Dios. E are c'u wa' quepe
iwuc, sibalaj utz quepetic je'
ta ne chij ri quij, are c'u
chquipam e jik'ab tak utiw.
16 Ri ix quich'ob na jachin tak
wa' rumal ri cédca'no. Je'jas
jun che' céch'obtaj u wéch ru-
mal ru wdéchinic. ¢A c'o lo
jumul ri quetam uvas chrij
ri q'uix? ¢A quetam lo higos
chrij ri tzdcdm? (Man je' taj!
177e c'uri' ronojel utzalaj che'
utz ri u wéch ri cuya'. Are c'u
ri che' ri man utz taj, man utz
td ru wach ri cuya'. 18 Ri utza-
laj che' man cécowin taj cuya
ruwéch ri man utz taj. Ri che'



SAN MATEO 7:19

ri man utz taj man cédcowin
taj cuya utzalaj u wéch ri'.
19 Ronojel che' ri man cuya
ta utzalaj u wach, cat'akix na,
cidq'uidk nari'parik'ak'. 20Je
wari' riix kas quich'ob na jas
qui banic ri winak rumal ri
céca'no,—xcha chque.

Man conojel ti ri winak
queopan na chila' jawije'
cdtakan wiri Dios

21 Man conojel td winak
queboc chila' jawije' ri
catakan wi ri Dios, pune
cdquibij chwe: “Kajaw, Ka-
jaw,” —quecha ri', xane xak
Xuwi ri quebanow ru rayibal
ri nu Tat ri c'o chila' chicaj.
22 E q'uia ri cdquibij na chwe
pa ri k'ij ri': “Kajaw, Kajaw,
ri uj ka yo'm tzijonem pa ri
bi' la. Pa ri bi' la xekesaj
bi itzel tak espiritus chque
ri winak, xukuje' are pa ri
bi' 1a ri xka'n q'uia u wéch
cajmabal,” —quecha na. 23Ri
in c'ut quinbij na chque:
“Man wetam td i wich. Chixel
bi chnuwéch, ri ix xak ix
banal tak etzelal,” —quincha
na chque, —xcha ri Jesus
chque ru tijoxelab.

Waral cdkil wi ri quieb u
wdch tac'alibal ja
24 Je c'u ri' jachin ri cu-
tatabej ri nu tzij, cuban c'ut
jas ri quinbij, are je ri' jas
jun achi ri c'o u no'j, ri xuyac
ri rachoch pa abaj. 25 Xkaj
c'u ri jab, xeq'uiy tak ri ja/,
Xpe jun nimalaj quidkik' chrij

15 SAN MATEO 8:4

ri ja, man xtzak ti cut ru-
mal chi ru tac'alibal are abaj.
26 Jachin c'u ri cutatabej ri
nu tzij, man cuban ta c'ut jas
ri quinbij, junam ri' ruc' jun
achi ri man cuch'ob taj jas ri
cubano, ri xuyac ri rachoch
puwi' ri senydb. 27 Xkaj ri
jab, xeq'uiy tak ri ja', xpe jun
nimalaj quiakik' chrij ri ja,
xtzak c'u ri ja. {Ronojel xa
xwulijic! —xcha ri Jesus.

28 Aretak ri Jesus xto'taj
che tzijonem, ri winak sibalaj
xXquicajmaj ru tijonic. 29Je ri,
rumal chi ri u tijonic cuc'utu
chi are je' jas jun ri c'o u
takanic pa qui wi', man je'taj
jas ri xca'n ri tijonelab re ri
Pixab.

8

Ri Jesus cucunaj jun achiri
c'oitzelch'a'c che

1 Aretak ri Jesus xkaj lok
chorijuyub, e q'uiawinak xe-
teri lok chrij. 2Xopan c'u ruc'
ri Jesus jun achi ri c'o itzel
ch'a'c che.” Xxuqui chuwéch
ri Jesus, xubij che: Tat, ri in
wetam chi cédcowin la che nu
cunaxic we caj la, —xcha che.

3Xuyuk c'u ru k'ab ri Jesus,
xuchap cok ri achi, xubij che:
iCwaj! Chutzir ba' la, —xcha
che.

Xuwi wa' xubij ri Jesus.
Xutzir curiachiri c'ori itzel
ch'a'c che. 4Xubij c'u ri Jesus
che: jTampela! C'o jas mébijla
che jachin jun. Oj la, jec'utu
ib la cho ri sacerdote.T Ya la
ri sipanic ri takom can rumal

*
8:2 Riitzel ch'a'c are jun yabil ri sibalaj c'dx ri cusipaj rib. T 8:4 “Sacerdote
aj Israel”: Chawila' ri San Lucas 1:8, xukuje' ri Diccionario, q'uisbal re we Nuevo

Testamento.

ri ka mam Moisés chi cdyi'c
aretak cicunatajjunric'oitzel
ch'a'c che. Are c'uk'alajisabal
wa' chquiwdch ri winak chi
utzirinak chila, —xcha che.

Ri Jesus cucunaj jun ala
patdnil re jun qui nimal solda-
dos

5 Aretak xopanriJesus pari

tinimit Capernaum, xpe jun
achi ruc'. Are jun chque ri
qui nimal soldados aj Roma.
Xuta' c'u jun tok'ob che ri
Jesus. ©Je wa' xubij: Tat, ri
ala ri paténil we kajinak pa
ch'atchoja, cdminak u cuerpo.
Sibalaj c'dx u rikom rumal ri
yabil, —xcha che.

7Ri Jesus xubij che: Quine'
na chucunaxic, —xcha che.

8 Ri qui nimal soldados
xch'awic, xubij che ri Jesus:
Tat, man takal td chwe chi
coc la pa ri wachoch. Xak
xuwi takan la chi quel riyabil
che ri paténil we, ruc' c'u wa'
cutzir na, —xcha che. 9Ri in
xukuje' c'o jun ri cétakan pa
nu wi' ri nim u banic. Xukuje'

ri in e c'o nu soldados ri
quintakan pa qui wi'. Aretak

quinbij che jun chque ri nu
soldados chi que'c, que' c'ut.
Aretak quinbij che jun chic
chi cépetic, cdpe c'u ri are'.
Aretak quintak ri paténil we
chubanic jun chac, ri are'
cuban ri quinbij, —xcha ri
qui nimal soldados che ri
Jesus.

10 Aretak ri Jesus xuta wa/,
sibalaj xucajmaj, xubij cu
chque ri winak ri e teren
chrij: Kas tzij quinbij chiwe,
chi man c'o t4 jumul ri nu
rikom chquixol ri winak aj

Israel jun achi jas we achi
ri' ri sibalaj cdcojon chwe, —
xcha chque. 11 Quinbij c'u
chiwe chi e q'uia ri quepe
na chrelbal K'ij, xukuje'
chukajbal K'ij, ri quet'uyi
na junam ruc' ri ka mam
Abraham, ri ka mam Isaac,
ri ka mam Jacob chuchi' ri
mesa chila' jawije' ri catakan
wi ri Dios. 12 Are c'u ri xa
xquichomaj queboc chila'
jawije' ri cétakan wi ri Dios,
man queboc taj rumal chi
man xecojon taj. Xane xa
queq'uidk na bi pa ri k'ekum.
Chila' c'ut quebok' wi na,
chila' cdquikuch'uch'ej wi na
ri qui ware, —xcha ri Jesus
chque ri winak.

13 Te ri' xubij ri Jesus che
ri qui nimal soldados: Oj la
cho ja. Rumal chi xcoj la chi
Cécunataj ri ala, je c'u cébantaj
na, —xcha che.

Tzare chi’ c'ut xutzir ri ala
aretak xubij ri Jesus wa' we

tzij ri'.

Ri Jesus cucunaj ru ji'
chichu'ri tat Pedro

14 Ri Jesus xe' cho rachoch
ri tat Pedro, xril c'u ru ji'
chichu' ri tat Pedro kajinak
pa ch'at rumal jun nimalaj
k'ak’. 15 Ri Jesus xuchap ri
chichu' che ru k'ab, xel c'u ri
k'ak’ chrij. Chanim c'ut xwal-
ijic, xuchap qui paténixic.

Ri Jesus queucunaj q'uia
yawabib

16 Aretak xk'ekal chic, e
q'uia winak ri c'o itzelalaj
tak espiritus chque xec'am bi
cho ri Jesus. Xa c'u ruc' jun
tzij ri xubij ri Jesus xebel

bi ri itzelalaj tak espiritus,
xukuje' xeucunaj conojel tak
ri yawabib. 17Je' xbantaj wa'
rech je' quelic jas ri xubij ri
ka mam Isaias ri k'alajisal re

ru Lok’ Plxab ri Dios: “Ri Are'
xurik c'ax rumal kech, xuya

ka chuk'ab, xujucunaj che ri
kayabilal,” —xcha rika mam
Isaias.

Waral cdkil wi ri winak ri
xquibij chi cdcaj quebe’ ruc' ri

Jesus

18 Ri Jesus xrilo chi e q'uia
winak qui mulim quib ruc/,
xubij chque ru tijoxelab:
Chujk'ax ch'dkdp che ri mar,
—xcha chque. 19 Xpe c'u jun
tijonel re ri Pixab, xkeb c'u
ruc' ri Jesus, xubij che: Ajtij,
cwaj quine' uc' la apawije' ta
ne ri que' wila, —xcha che.

20Xch'aw c'u ri Jesus, xubij
che: Riyac c'o qui jul, xukuje'
ri chicop ri querapap cho ri
caj c'o qui soc. Are c'uri in,
in ri' ri Ralc'ual ri Dios ri Kas
Winak,f man c'o ta jawije' ri
quinwar wi, —xcha che.

21Jun achi chic, jun chque
ru tijoxelab, =xubij che ri
Jesus: Tat, ya la chwe chi
nabe quine'c, quinmuk can ri
nu tat aretak cdcdmic, —xcha
che.

22 Xch'aw c'u ri Jesus,
xubij che: Tasa'j at wuc,
chaya chque ri cdminakib chi
chquimuku ri qui cAminak, —
xcha ri Jesus che.

Rijestiscubano chicdtdniri
quidkik'

SAN MATEO 8:29

23 Te ri' xoc ri Jesus pa
ri barco, ru tijoxelab c'ut
xebe' ruc'. 24 Xpe c'u jun
nimalaj quidkik' ri sibalaj
c'dx puwi' ri ja', je ri' chi
ri nimak tak uwoja' tajin
queboc pa ri barco. Are c'u
ri Jesus tajin cawaric. 25 Xebe'
c'u ru tijoxelab, xequic'asuj,
xquibij che: iKajaw Jesus,
chujto’ la! Tajin cujcdmic! —
xecha che.

26 Xch'aw c'u ri Jesus, xubij
chque: ¢Jas che sibalaj quixej
iwib? iRi ix kas tzij man nim
td mas ri i cojonic! —xcha
chque.

Xwalij c'u ri Jesus, xuyaj ri
quidkik' xukuje' ri mar. Xténi
c'u ri quidkik', xlilob ronojel
ru wi' ri mar. 27 Ri achijab
sibalaj xquicajmaj, xquibij
c'ut: ¢Jachin lo ri' we achi ri',
chi ri quidkik' xukuje' ri ja'
re ri mar queniman che? —
xecha ri achijab.

E c'o quieb achijab aj
Gadara ri e c'o itzel tak
espiritus chque

28 Aretak xeopan ch'dkip
che ri mar, pa ri qui tinimit
ri winak aj Gadara, xebel
lok quieb achijab pa ri
campo santo chquixol tak
ri mukubal, xeopan c'u ruc'
ri Jesus. E c'o itzel tak
espiritus chque we achijab
ri'. Sibalaj xibibal quepetic,
je ri' chi man c'o ta chi jun
cdcowinic coc'ow pa ri be ri'.
29 Xquichap cu u rakic qui
chi', co xech'awic, xquibij che
ri Jesus: ¢Jas caj la chke uj,

i 8:20 Ri Jesus xucoj we bi'aj ri' chbil rib chuc'utic chi are ri Cristo o ri Mesias ri
xtz'ibax ojer pa ru Lok’ Pixab ri Dios chi are ri To'l Ke ri cépetic.

Jesus, lal ri' ri u C'ojol ri Dios?
¢A petinak la waral chubanic
c'dx chke pune méja' curik ri
k'ij? —xecha che ri Jesus.

30 E q'uia c'u ri ak tajin
queyuk'ux apan chila' pa
ri juyub ri'. 31 Ri itzel tak
espiritus xebochi'n che ri
Jesus, xquibij che: We cujesaj
bi la, ya la chke chi cujoc
chque ri ak, —xecha che.

32 Xubij c'u ri Jesus chque:
Jix ba', chixoc chque ri ak, —
xcha chque.

Xebel c'u bi ri itzel tak
espiritus chque ri achijab, xe-
boc bi chque ri ak. Conojel
c'u ri ak xquiq'uidk bi quib
chutza'm ri juyub, xekaj c'u
parimar, xejik'ic.

33 Are c'u ri ajyuk'ab tak
ak sibalaj xquixej quib,
xeanimaj bic, xebe'c. Aretak
Xeopan pa ri tinimit xquesaj
u tzijol wa' ri xquilo, xukuje'
ri xbantaj cuc' ri achijab ri
xec'oji ri itzel tak espiritus
chque. 34 Conojel c'u ri winak
rie c'o paritinimit xebe'jela’
jawije' c'o wiri Jesus. Aretak
xquil ri Jesus, xquibochi'j,
xquibij che chi chel bi pa ri
qui tinimit.

9

Ri Jesus cucunaj jun achiri
cdminak u cuerpo

1 Te cu ri' xoc ri Jesus pa
jun barco, xk'ax ch'dkdp che
ri cho, Xopan c'u paru tinimit
ri Are’. 2 Xc'am c'u bi jun
achi cho ri Jesus ri cdminak
u cuerpo, k'oyol c'u ri' cho
jun alaj ch'at. Aretak riJesus

xrilo chi ri achijab ri e teleni-
nak lok sibalaj quecojon che,
xubij che ri yawab: Mabison
chi la, tat, ri mac la xesachta-
jic,—xcha che.

3 Jujun c'u chque ri ti-
jonelab re ri Pixab tajin
quechomanic, xquibij pa
canima': “We achi ri' cubij
ri dwas u bixic chrij ri Dios,”
—xecha'. 4 Ri Jesus retam
chic jas ri tajin ciquichomaj,
xubij c'u chque: ¢Jas che c'o
we itzel tak chomanic ri' pa
anima' alak? —xcha chque.
5 ¢Jachique ri man c'dx td u
bixic: “Ri mac la xesachtajic”,
o ru bixic: “Walij la, oj la cho
ja”? —=xcha ri Jesus chque.
6 Rech ba' quetamaj alak
chi ri in, in ri' ri Ralc'ual ri
Dios ri Kas Winak, c'o c'u nu
takanic pa qui wi' ri winak
cho ruwéchulew chusachic
ri qui mac, jtampe alak ri
quinbij! —xcha chque.

Xubij c'uriJesus che ri achi
ri cdminak u cuerpo: Waljj la,
oj la cho ja, c'ama bi la ri soc
la, —xcha che.

7 Xwalij c'u bi ri achi ri
caminak u cuerpo, xe' cho
rachoch. 8 Aretak xquil ri
winak wa', xquixej quib.
Xquinimarisaj c'u u K'ij ri
Dios, rumal chi u yo'm pa qui

k'ab winak ch1 takal u banic
we cajmabal ri'.

Ri Jesus cusiq'uij ri tat Ma-
teorech que'ruc’

9 Xel bi ri Jesus chila'
Oc'owem cuban ri Are' jaw-
ije' ri cdtoj wi ri alcabal, xril
c'u u wich jun achi, Mateo u
bi', t'uyul chila'. Xubij c'u che:
Tasa'j wuc',—xcha che.

Xwalij c'u ri tat Mateo, xe'
ruc'riJesus.

10 Pa jun K'ij c'ut t'uyul ri
Jesus chi'ri mesa cho rachoch
ri tat Mateo. E q'uia c'u ri
tok'il tak alcabal, xukuje'
niq'uiaj ajmaquib chic e
t'uyul ruc' ri Jesus chi' ri
mesa junam cuc' ru tijoxelab.
11 Xepe c'u ri tata'ib fariseos,
xquil ronojel wa'. Xquita' c'u
chque ru tijoxelab, xquibij:
¢Jas che cawi' ri Jesus ri
iwajtij cuc'ritok'il tak alcabal
xukuje' cuc' ri ajmaquib? —
xecha chque.

12 Aretak xuta ri Jesus wa/,
xubij chque: Ri winak ri utz
qui wéch, ri c'o qui chuk'ab,
man rajwaxic td cunal que,
Xane are rajwaxic wa' chque
ri yawabib, —=xcha chque.
13 O0j alak, jetamaj alak jas
quel cubij wa' we tzij ri' ri
tz'ibtal can pa ru Lok' Pixab
ri Dios ri cubij: “Ri in are
cwaj chi ri ix quitok'obisaj
quiwdchriwinak. Man are ta
cwaj chi queicdmisaj tak awaj
che qui sipaxic chnuwdéch,”
—cdchariDios,—xcha chque.
Ri in, man in petinak ta che
qui siquixic winak ri jicom
canima' cho ri Dios, xXane
in petinak che qui siq'uixic
ri ajmaquib rech ciquiq'uex
canima', cdquiq'uex c'u qui
chomanic, —xcha chque.

E c'o winak ri xquita' cheri
Jestus chrij ri ayuno
14 Ru tijoxelab ri tat Juan
Kasal Ja' xeopan ruc' ri Jesus,
xquibij che: ¢Jas che ri uj
* 9:14 Chawila' ri tzij “Ayuno” pa
Testamento.

xukuje' ri tata'ib fariseos

amak'el caka'n ri ayuno,” are
c'u ri tijoxelab la man céca'n
tad ri ayuno? —xecha che.

15 Ri Jesus xch'awic, xu-
bij chque: ¢A quebison lo ri
winakrie c'opajun c'ulanem
aretak ri achi ri te' xc'uli'c
c'o cuc? Copan c'u na ri k'jj
aretak quesax bi we achi ri'
chquixol. Te c'uri' cdca'n na
ri ayuno pa ri k'ij ri', —xcha
ri Jesus chque.

16 Xukuje' xubij ri Jesus
chque: Man c'o ta jun winak
ri cut'is jun c'ac’ c'ojobal chrij
jun K'el atz'iak. We ta je ri' ri
c'ac' c'ojobal cuc'ol rib, céresaj
c'u bijubik’ che ri k'el atz'iak,
cdnimar c'u ru tek'tobic, —
xcha chque. 17 Man c'o ta
jun ri cuya c'ac' vino pa K'el
tak k'ebal re tzum. We ta
je ri, ri vino cut'ubij na ri
tz'um, quetzeletaj c'u na ri
vino xukuje' tak ri tz'um.
Rajwaxic c'ut chiri c'ac' vino
cayi' pa tak c'ac' tak k'ebal re
tz'um, rech ri vino xukuje'
tak ri tz'um man quetzeletaj
taj,—xchari Jesus chque.

Cdcunax jun ixok yawab,
xukuje' cdc'astajisax ru mia'l ri
tat Jairo ri xcdm na

18 Je wa' tajin cubij ri Jesus
chque ri winak aretak xopan
jun tata' qui nimal ri winak
aj Israel. Xxuqui chuwéch ri
Jesus, xubij che: Ri alaj nu
mia'l c'd te' xcdm canok. We
c'u ri lal que' la wuc', céya la
ri k'ab la puwi', cic'asi na, —
xcha che.

ri Diccionario, q'uisbal re we Nuevo

19 Xe' c'u ri Jests ruc' ri
tata’, e rachi'l ru tijoxelab.
20 C'o c'u jun ixok yawab, ri
xque' cablajujjunab xak quel
u quiq'uel. Xkeb c'u chrij ri
Jesus, xuchap cok ru chi' ru
k'u'. 21 Xubij c'u pa ranima":
“Xuwi ta ne we quinchap cok
ru k'u', quinutzir na,” —xcha
ri ixok. 22 Ri Jesus c'ut xut-
zolk'omij rib, xril ri ixok, xu-
bij che: Mabison chi la, nan,
xcunataj c'ula, rumal chixco-
jonla chwe, —xcha che.

. Tzare chi' c'ut xutzir ri
ixok. . .
23 Aretak ri Jesds xopan

cho rachoch ri tata' ri qui
nimal ri winak aj Israel, xrilo
chi e c'o chi ri ajk'ojomab
ri quebe' che ri muknajic,
xukuje' xeril ri winak chi
sibalaj céquiq'uis quib che
ok'ej, sibalaj cdquirak qui
chi'. 24 Xubij c'u chque: jChel
na apan alak cho ja! Man
ciminak td ri ali, xane xa
céwaric,—xcha chque.

Are cu ri winak xa
xquitze'j u wéach ri Jesus.
25 Ri Jesus c'ut xeresaj bi ri
winak choja, te curi' xoc bic.
Xuchap ri ali che ru k'ab. Ri
ali c'ut xwalijic. 26 Xel c'u u
tzijol wa' ri xbantajic pa tak
conojel ri tinimit chila'.

Ri Jesus queucunaj quieb
achijab ri man quecowin taj
queca'yic

27 Aretak xel bi ri Jesus
chila’, quieb moyab xe-
teri bi chrij, xquirak qui
chi', xquibij: {Tat, lal ri' ri
Ralc'ual canrikamam David,
tok'obisaj la ka wéach! —
xecha che.

28 Aretak ri Jesus xoc bi pa
ri ja, ri quieb moyab xekeb
ruc. Ri Jesus xuta' chque:
¢A cécoj alak chi quincowin
chubanic wa'? —xcha chque.

Cékacojo, Tat, —xecha ri e
are'.

29RiJesus xuchap cokri qui
wak'dch, xubij chque: Je' ta
ba' chbantajic jas ri xcoj alak
chi quincowin chubanic, —
xcha chque.

30 Xutzir c'u ri qui wak'ach.
RiJesus sibalaj xeupixbaj, xu-
bij chque: Matzijoj alak wa'
che jachin jun,—xcha chque.

31 Te c'u ri', aretak xebel
bic, xquichap u tzijoxic wa'
jas ri xuban ri Jesus cuc' pa
conojel tak ri tinimit ri c'o
jela’.

RiJestis cucunaj jun achiri
man cdcowin td chic cdch'awic

32 Tajin quebel bi ri quieb
moyab ri xecunaxic, aretak
xc'am lok chuwdéch ri Jesus
jun achi mem ri c'o jun itzel
espiritu che. 33 Aretak xesax
bi ri itzel espiritu rumal ri
Jesus, ri achi ri mem xuchap-
lej tzijonem. Ri winak sibalaj
Xquicajmaj wa', xquibij: Man
c'o ta jumul ri je' kilom wa'
waral pa Israel, —xecha'.

34 Are c'u ri tata'ib fariseos
xquibij: We achi ri' queresaj
bi ri itzel tak espiritus chque
riwinakruc'ruchuk'abriqui
nimal ri itzel tak espiritus, —
xecha'.

RiJesus quel uc'ux chqueri
winak
35RiJesus xeusolij ri nimak
tak tinimit xukuje' ri alaj tak
tinimit. Pa tak ri rachoch
Dios ri cidquimulij wi quib ri

winak xuya tijonic, xutzijoj
ri Utzalaj Tzij re ri Evangelio
chrij ru takanic ri Dios pa qui
wi' ri winak. Xucunaj rono-
jel u wéch yabil, xukuje' xre-
saj ronojel u wach c'ax chque
ri winak, 36 Aretak xeril
ri q'uialaj winak, xel u c'ux
chque rumal chi quebisonic,
man c'o ta cicu'bisan qui c'ux.
E je' ta ne chij ri man c'o ta
cajyuk’. 37 Xubij c'u chque ru
tijoxelab: Kas tzij sibalaj nim
rik'atoj, xa c'u e quieb oxibri
ajchaquib. 38 Chibochi'j ba' ri
Ajchak'elrik'atoj chiqueutak
bi niq'uiaj ajchaquib chic pa
ru chac, —xcha chque.

10

Quecha’ ri cablajuj
apostoles rumal ri Jesus

1 Ri Jesus xeusiquij ri
cablajuj u tijoxelab. Xuya
chque chi céc'oji takanic pa
qui k'ab che quesaxic bi ri
itzel tak espiritus, xXukuje'
che qui cunaxic ri winak che
ronojel uwach yabil o ronojel
uwaéch c'dxric'o chque.

2 Are wa' ri qui bi' ri ca-
blajuj apéstoles:™ nabe ri tat
Simo6n ri xukuje' cabix Pe-
dro che, ruc' ri tat Andrés ri
rachalal. Ri tat Jacobo ruc'
ri tat Juan ri rachalal ri e u
c'ojol ri tat Zebedeo. 3 Ri tat
Felipe, ri tat Bartolomé, ri tat
Tomaés, xukuje' ri tat Mateo ri
tok'il alcabal. Ri tat Jacobo
ru c'ojol ri tat Alfeo. Ri tat
Lebeo ri xukuje' cabix Tadeo
che. 4Ri tat Simdn ri cébix u
nimal tinimit che, xukuje' ri

tat Judas Iscariote ri xjachow
riJesus.

Ri Jesus queutak bi ri ca-
blajuj u tijoxelab chutzijoxicri
Utzalaj Tzij re ri Evangelio

5 Ri Jesus xeutak bi we
achijab ri', xeupixbaj bic,
xubij chque: Mixe' pa tak ri
qui tinimit ri winak ri man
aj Israel taj. Man quixoc td
c'ut pa tak ri qui tinimit ri
winak aj Samaria. 6 Xane
are quixe' cuc' ri winak aj
Israel, ri e je' ta ne chij e
sachinak can pa tak juyub.
77ix, jibij chque chi xa jubik’
man cuchaplej ru takanic ri
Dios. & Cheicunaj ri yawabib,
cheic'astajisaj ri cdminakib,
cheicunajric'oitzel tak ch'a'c
chquij, cheiwesaj c'u bi ri
itzel tak espiritus chque ri
winak. Ri ix xak sipam wa'
we cuinem ri' chiwe, c'o c'u
ba' mita' che ri qui to'ic ri
winak, —xcha chque.

9 Mic'am bi i rajil. Ri
k'dn puak, ri sak puak, ri
quidk puak mic'am c'u bic.
10 Mic'am bi ri i chim che ri
be. Xa jun i camixa' quic'am
bic. Mic'am biixajib. Mic'am
bii ch'imiy. Je ri, rumal chi
takal che ri ajchac chi cdyi' ri
cajwataj che.

11 Apachique tinimit ri
quixopan wi, we nim, we
ch'utin, chitzucuj jun winak
chila' ri kas quixc'ulaj. Chix-
canaj can chila' c'a quichap
na bi jumul chic ri i be.
12 Aretak quixoc pa jun ja,
chiya rutzil qui wéch ri e

* 10:2 Ri tzij “apdstol” quel cubij “takom”. E cablajuj u tako'n ri Jesus ri e cha'tal

rumal.

c'o pa ri ja. Quibij chque
chi are utzil quiwaj chque.
13 We takal chque ri winak
ri e c'o pa rija chi quiya can
rutzil qui wéch ruc' utzil,
chiya canok. We c'u man
takal chque, miya can rutzil
qui wéch. 14 Are c'u we man
quixc'ulax cumal, we man
Cécaj taj cdquitatabej ri i tzij,
chixel bi cho ri ja ri' o pa
ri tinimit ri'. Chitota' can ri
ulew ri c'o che tak ri iwakan.
(Chibana wa' chuk'alajisaxic
chquij ri winak re ri tinimit
ri'chimanutztiricéca'no, c'o
qui mac.) 15 Kas tzij quinbij
chiwe chi pa ri k'ij ri cék'at
na tzij pa qui wi' ri winak
ri' rumal ri Dios, nim na ri
C'djisabal qui wach ri winak
re ri tinimit ri' chuwéch ri
C'djisabal qui wéch ri winak
aj Sodoma xukuje' ri winak
aj Gomorra,f —xcha chque.

Cdiban na c'dx chque ri co-
jonelab

16 jChiwilampe'! Ri in quix-
intak bic je' ta ne chi ix chij
chquixol ri utiw. Chixsac'laj
ba' je' jas ri cumitz, chibana
cut je' jas ri cuban ri
paloméxriman cuban té c'ax.
17 Chiwila ba' iwib, rumal
chi ri winak quixquijach na
pa qui k'ab ri qui nimakil
ri winak, quixquich'ay na
pa tak ri rachoch Dios
ri clquimulij wi quib ri
winak. 18 Quixquic'am na
bi chquiwéch k'atal tak tzij,
xukuje' chquiwdch nimak
tak takanelab rumal wech
in, rech quik'alajisaj ri

Utzalaj Tzij re ri Evangelio
chquiwéch ri e are' xukuje'
chquiwéch ri winak ri man
aj Israel taj. 19 Aretak c'ut
quixc'am bic rech quixjach
chquiwéch ri k'atal tak tzij,
mixej iwib. Michomaj bic
jas ri quibij, o jas ri quiban
chubixic wa'. C'ol ba' pa i
jolom chi aretak rajwaxic
quixch'awic, ri Dios cdyo'wna
chiwe ri tzij ri quibij. 20 Man
ix td c'u ri' ri quixtzijon na,
xane are ri Lok'alaj Espiritu
rech ri ka Tat clyo'w na ri
tzij pa ri iwanima'’, —xcha
chque.

21 Ri winak quequijach
na ri cachalal pa cémisaxic.
Ri nan tat quequijach na
ri calc'ual pa cadmisaxic. Ri
alc'ualaxelab céquiyac na
quib chquij ri qui nan qui tat,
quequijach na pa clmisaxic.
22 Quetzelax na i wich cumal
conojel ri winak xa rumal
wech in.  Apachin cu ri
cuch'ij ri c'dx c'd cédq'uis na
ronojel curik na ru tobanic

ri Dios. 23 Aretak cdban c'ax
chiwe pa jun tinimit, chixan-

imaj bi pa jun tinimit chic.
Kas tzij quinbij chiwe chi
méja' quixcowin chusolixic
tak conojel ri tinimit ri e c'o
wi ri winak aj Israel aretak
quinpe in, in ri' ri Ralc'ual
ri Dios ri Kas Winak, —xcha
chque ru tijoxelab.

24Ri tijoxel man are td nim
na u banic chuwéich ru ti-
jonel. Ri ajchac c'ut man are
td nim na u banic chuwéch
ri u patrén. 25 Ri tijoxel

T 10:15 ri quieb tzij “Sodoma” y “Gomorra” queriktaj pa ri Diccionario, q'uisbal

re we Nuevo Testamento.

rajwaxic cdcu'bi u c'ux chi
cdjunamataj na ruc' ru tijonel.
Ri ajchac c'ut rajwaxic cacu'bi
u c'ux chi cdjunamataj na ruc'
ru patréon. We ri ajchak’el
ja cabix Beelzebu che xa che
yok'bal re, ¢jas ta c'u lo cdbix
chque rirachalaxicri are'?

Waral cdkil wi jachin
chuwdich ri rajwaxic cikaxej wi
kib

26 Rumal ri' mixej iwib
chquiwéch ri winak. Man c'o
td ri ch'uktalic ri mat quel

na chi sak. Man c'o td curi
c'u'talic ri mat quetamax na.

27 Ri quinbij chiwe ix pa ri
k'ekum, chiya u bixic pa sakil.
Ri quinbij chiwe chic'uyal,
chiraka i chi' chubixic wa'
pa tak ri Dbe. 28 Mixej
iwib chquiwéch ri winak ri
quecowinic céquicdmisaj ri
cuerpo, man quecowin ta

c'u chucimisaxic ri ranima’
jun. Xane are chixej iwib

chuwdéch ri Jun ri cdcowinic
cusach u wéch ru cuerpo jun
winak xukuje' ri ranima' ri
are'parik'ak'.

29 sA mat xa jun centavo
queq'uiyix wi quieb alaj tak
chicop ajuwocaj? Man c'o
td c'u jun chque we alaj tak
chicop ri'ri cicdmic we ta mat
craj ri i Tat. 30 Xukuje' ne
ri rismal i wi', conojel wa' e
ajilatalrumalriDios. 31 Mixej
ba' iwib, ri ix sibalaj ix lok'
na chquiwéch q'uia alaj tak
chicop ajuwocaj, —xcha ri
Jesus chque.

Ri  cdgquik'alajisaj ~ quib
chquiwdch ri winak chi e
cojoninak che ri Jesucristo

32 Conojel ri cédquik'alajisaj
quib chquiwéch ri winak
chi e cojoninak chwe, ri
in xukuje' quink'alajisaj na
chuwéch ri nu Tat ri c'o
chila' chicaj chi e wachi'l
in. 33 Apachin c'u ri cubijj
chquiwdéch ri winak chi man
retam td nu wach, ri in
xukuje' quinbij chuwdéch ri
nu Tat ri c'o chila' chicaj chi
man wetam ti u wéach ri are’,
—=xcha ri Jesus.

Rumal ri Jesus cdc'oji na
ch'oj chquixol ri winak
34 Michomaj chi ri in peti-
nak chuya'ic utzil chquixol ri
winak cho ruwéchulew, xane
rumal wech in céc'oji na ch'oj
chquixol ri winak. 35 Cébantaj
na ch'oj rumal wech, jun tata'
chrij ri u c'ojol, ru c'ojol c'ut
chrij ru tat, jun chichu' chrij
ri ral ali, ri ali c'ut chrij ru
nan, xukuje' ne rijun ali chic
chrij ru nan ralib, ru nan
ralib c'ut chrij ri are'. 36 Je
ri' chi ri qui c'ulel ri winak
chquijujunal, e are' ri cacha-
laxicrieare',—céchariJesus.
37 Apachin rilok' na céril ru
nan u tat chnuwéch in, man

takal td ri' chi coc che nu ti-
joxel. Apachin rilok' na céril

ru c'ojol o ru mia'l chnuwéch
in, man takal ta ri' chi coc che
nu tijoxel. 38 Apachin ri man
cdpe tdwuc'inrumal chi man
craj taj curik ri cdmical jas ri
quinrik in, man takal ta ri' chi
coc che nu tijoxel. 39 Jachin
ri craj cuto' uwi' ru c'aslemal
waral cho ruwichulew, cicam
na ri'. Jachin c'u ri cuya
ru c'aslemal rumal wech in,
cuto' nauwi'ri' ru c'aslemal.

Waral cdtzijox wi ri tojbal
reri cdka'no
40 Ri winak ri utz i c'ulaxic
cubano, in ri' quinuc'ulaj.
Jachin ri quinuc'ulaj in, are
cuc'ulaj ri' ri Jun ri xintakow
lok. 41Jachin ri cuc'ulaj jun
k'alajisal re ru Lok' Pixab ri

Dios ri takom lok rumal ri
Dios, cuc'am na ri tojbal re

jas ri cayi' che jun k'alajisal
re ru Lok' Pixab ri Dios.
Jachin ri cuc'ulaj jun utzalaj
achi, cuc'am na ri tojbal re
jas ri cdyi' che jun utzalaj
achi rumal ri utzil ri cubano.
42 Apachin ri cuya jun vaso
joron che jun chque we
winak ri' ri man nim ta qui

banic_xa rumal chi_are nu
tijoxel wa', kas curik na ri

tojbal re, —=xcha ri Jesus
chque.

11

E c'o utako'nrijuan Kasal
Ja' queopanruc'ri Jests

1 Aretak ri Jesus xto'taj che
qui pixbexic ri cablajuj u
tijoxelab, xel bi chila' rech
cuya tijonic chque niq'uiaj
winak pa tak ri tinimit
jela’; xukuje' rech cutzijoj ri
Utzalaj Tzij re ri Evangelio
chque.

2 Are c'u ri tat Juan Kasal
Ja' c'o pa che'. Xretamaj c'ut
jas ri tajin cuban ri Cristo. Ri
are' xeutak bi quieb chque ru
tijoxelab ruc' ri Jesus. 3 Je'
xubano rech cdquita' che: ¢A
lal ri' ri Cristo ri cdpe na? 0 ¢A
rajwaxic ne cdkeyej chinajun
chic? —xecha che.

4Xch'aw c'u ri Jesus, xubij
chque: Oj alak, bij alak che
ri tat Juan jas ri tajin quil

alak, xukuje'ritajin cita alak.
5 Bij alak che chi ri moyab
queca'y chic, ri ch'ocojib
quebin chic, ri c'o itzel ch'a'c
chquij tajin queutzir che
ri qui yab. Bij alak che
chi ri so'rab céquita chic, ri
caminakib tajin quec'astajic,
xukuje' chi ri meba'ib tajin
catzijox ri Utzalaj Tzij re ri
Evangelio chque. 6 Utz re ri
winak ri man cuban tad quieb
u c'ux chwij, —xcha chque ru
tijoxelab ri tat Juan.

7 Aretak xebe' ru tijoxelab
ri tat Juan, ri Jesus xuchaplej
u tzijoxic ri tat Juan chque ri
winak, xubij chque: ¢Jas xe'
alak che rilic pa ri juyub ri
catz'inowic? (A xe' alak che
rilic jun aj ri tajin céslabisax
rumal ri quidkik'? 8 We man
aretari', sjasrixil alak? ¢A xil
alak jun achiri je'l ri ratz'iak
u cojom? Etam alak chiric'o
je'lalaj tak catz'iak, e c'ori e
are' pa tak cachoch ri nimak
tak takanelab. 9 ¢Jas c'u ri xe'
alak che rilic? ¢A xil alak jun
k'alajisal re ru Lok' Pixab ri
Dios? Je',jeri',—xcha'. Tzare
c'uri tat Juan nim na u banic
chuwdéch apachique k'alajisal

re ru Lok’ Pixab ri Dios. 10Ri
tatJuan are wa'ritz'ibam can

chrij pa ru Lok' Pixab ri Dios
ri Tz'ibtalic ri cubij:
Quintak na bi ri nu tako'n,
cédnabej c'u na chawéch
ri cuban na u banic ra be,
—cdcha ri', —xcha ri Jesus
chque ri winak. 11 Kas tzij
ri quinbij chiwe chi chquixol
conojel ri winak ri e c'olinak
c'dwe camicri', manc'otdjun
ri nim na u k'ij chuwéch ri tat

Juan Kasal Ja'. Pune je ri', ri
jun ri man kas nim ta u banic
ri catakan ri Dios pa ranima’,
are nim na uk'ij wa' chuwéch
ri tat Juan Kasal Ja', —xcha
chque.

12 Tzpa tak ri k'ij ri xpe ri
tat Juan Kasal Ja' ¢'a camic, ri
winak xquichaplej lok u tijic
qui chuk'ab rech queboc pa
ru takanic ri Dios. Ri cdquicoj
qui chuk'ab cdquichomaj chi
e are' quech'acan na. 13 Ri
Pixab ri xutz'ibaj ri ka mam
Moisés cubij chi cépe na ri
Dios rech catakan pa qui wi'
ri winak, xukuje' je' xquibij
conojel ri k'alajisal tak re ru
Lok' Pixab ri Dios c'd xpe na
ri tat Juan. 14 We c'u ri ix
kas quiwaj quicoj wa', ri tat
Juan are ri k'alajisal re ru
Lok' Pixab ri Dios ri cape na
jasrixpe rika mam Elias ojer.
15 Jachin tak ri céquijiquiba
canima' chutatabexic ri nu
tzij, chquitatabej ba', —xcha
chque.

16 sjas ruc' queinjunamaj
wi ri winak re we k'ij junab
ri'? Ri winak cdmic queju-
namataj cuc' ri ac'alab ri
queetz'en pa tak ri c'ayibal,
ciquirak qui chi' che qui
ch'abexic ri cachil, céquibij:
17 “Xkok'esaj ri su' chiwe,
man xixxojow tad c'ut. Xka'n
u k'ojom céminak, man xixok'
td c'ut,” —quecha ri'. 18 Xpe
c'u ri tat Juan ri man wi'j
taj, ri man cutij t4 vino. Ri
winak c'ut caquibij chi xa
c'o jun itzel espiritu che.
19 Aretak c'ut Xinpe in, inri' ri
R_alc'qal r_i Dios ri Kas Winak,
ri quinwi'c, ri quintij vino,

conojel c'ut clquibij chi xa
in jik'alaj achi, in k'abarel,
in cachil ajmaquib xukuje'
tok'il tak alcabal. Ri winak ri
utz ru chac k'alaj wa' chi c'o
riuno'jri Dios ruc',—xchari
Jesus.

Ri tinimit jawije' e c'o wi ri
winak riman queniman td che
ri Dios

20 Ri Jesus c'ut xuchap
qui yajic ri winak pa tak ri
tinimit jawije' u banom wi
q'uia tak cajmabal. Je ri',

rumal chi ri winak ri e c'o
chila’ man qui q'uexom téd

canima', man qui q'uexom ta
c'uri qui chomanic. Xubij c'u
chque: 21 iC'dx iwe, winak re
ri tinimit Corazin! {C'dx iwe,
winak re ri tinimit Betsaida!
We ta xeban wa' we cajmabal
ri' pa tak ri tinimit Tiro, ri
tinimit Siddn jas ri xebantaj
iwuc' ix, q'uextajinak ta chi
ri'ricanima', ri qui chomanic
ri winak jela'. Xquicoj ta
catz'iak ri' ri cuk'alajisaj chi
quebisonic. Xukuje' c'o ta
banom wi chi cuk'alajisaj
chi are rumal ri qui mac
chi quebisonic, —xcha'.
22 Quinbij c'u chiwe ix chi pa
ri K'ijj ri cuk'at na tzij ri Dios,
nim na ri c'djisabal i wéch
quirik na chuwaéchri c'djisabal
qui wéach ri céquirik na ri
winak aj Tiro, aj Siddn. 23 Are
c'uriix winak aj Capernaum,
ri sibalaj quinimarisaj iwib,
c'd pari k'ak' c'ut quixkasax
wi na. We ta cuc' ri winak
aj Sodoma xeban wi tak ri
cajmabal ri xebantaj iwuc'
ix, c'o ta na ri' ri qui tinimit
cdmic. 24 Quinbij c'u chiwe

chi pa ri k'ij aretak cuk'at na
tzij ri Dios, nim na ri c'ajisabal
iwéchix quirik na chuwéchri
caquirik ri winak aj Sodoma,
—xcha ri Jesus.

Ri Jesus cubij chque ri
winak chi quepe ruc' rech
cuxlan canima’

25 Pa ri k'ij ri' xubij ri Jesus:
Quinnimarisaj k'ij 1a, Tat, Ra-
jaw ri cajulew. Je ri', ru-
mal chi xc'u' la ri etambal
la chquiwéch ri winak ri c'o
quino'j, ri c'o quetambal, are
c'utum c'u la wa' chquiwéch
ri man c'o td quetambal, ri
je' ta ne chi e ac'alab. 26]Je',
Tat, rumal chi je ri' ri utzalaj
rayibal la chque ri winak.

27Rinu Tat u jachom pa nu
k'ab ronojel ri c'olic. Man c'o
td jun ri kas retam u wich ru
C'ojol ri Dios, xane xak xuwi
ri ka Tat. Xukuje' man c'o ta
jun ri kas retam u wéch ri ka
Tat, xane xak xuwi ri in, in
ri' ri u C'ojol, xukuje' jachin
c'u tak chque ri cwaj quinbij
wi jas ru banic ri ka Tat Dios.
28 Chixsa'j wuc' in, iwonojel
ri ix cosinak, iwonojel ri c'o
iweka'n, quinya c'u uxlanem
chiwe. 29 Chic'ama ri ekbal
yunt ri quinya chiwij. Chi-
wetamaj iwe wuc' in rumal
chiriin c'onupaciencia, man
quinnimarisaj td wib. Cuxlan
c'u na ri iwanima'. 30 Ri ek-
bal yuntri quinya chiwij man
C'dx td ruc'axic. Ri ekan c'ut
ri quinya chiwij, man altari'.

12

Ru tijoxelab ri Jesus
cdquich'uprujolom trico pajun

12:6 RiJunri'are rijesus mismo.

k'ijre uxlanem

1Pa jun k'ij re uxlanem ri
Jesus tajin coc'ow xol tak ri
trico. Are c'u ru tijoxelab
Xpe qui numic, xquichap c'u
u ch'upic ru jolom takri trico.
Xquibak pa qui k'ab, te c'u ri'
xquitijo. 2 Aretak ri tata'ib
fariseos xquilo, xquibij che
ri Jesus: Chilampe la, ri ti-
joxelab la tajin céca'n chac ri
dwas U banic pa tak ri K'ij re
uxlanem.

3 Ri Jesus xubij chque: ¢A
mat c'o jumul ri siq'uim alak
jas ri xuban ri ka mam David
ojer aretak ri are' xuna'
numic, xukuje' jas ri xca'n
ri e c'o ruc'? 4 Xoc cu bi ri
ka mam David pa ri nimalaj
rachoch Dios, xutij c'u re ri
wa ri yo'm cho ri Dios, xuya
c'u que ri e c'o ruc' xukuje'.
Awas c'u u tijic wa' cumal
xak jachinok, xane xak xuwi
chque ri sacerdotes ya'tal wi
wa', —xcha'. 5 Xukuje' xubij:
¢A mat c'o jumul ri siq'uim
alak pa ri Pixab ri xutz'ibaj
ri ka mam Moisés, chi ri
sacerdotesriquepatininpari
rachoch Dios man queuxlan
td parik'ijre uxlanem? Pune
ta ne je ri' man mac ta cu ri'
chije' cdca'nwa'. 6 Quinbij c'u
chech alak, chiwaral c'o ]un*

ri nim na u banic chuwich
ri nimalaj rachoch Dios. 7 Ri
alak xa man céch'ob td alak
jas quel cubij wa' we tzij ri' ri
tz'ibtal can pa ru Lok' Pixab
ri Dios ri cubij: “Ri in cwaj
chiri ix quiban tok'ob chque
ri winak, man are ti cwaj
chi queicdmisaj awaj che qui

sipaxic chnuwéch,” —cécha

ri'. We ta_kas cdch'ob_alak
wa', mat cak'at alak tzij chi

cac'djisax qui wéch ri winak
ri man c'o td qui mac. & Are
curi' riin, in ri' ri Ralc'ual
ri Dios ri Kas Winak, c'o
nu takanic puwi' ri K'ij re
uxlanem xukuje', —xcha ri
Jesus chque ritata'ib fariseos.

Ri Jesus cucunaj jun achiri
cdminak jun u k'ab

9 Xel c'u bi ri Jesus chila',
xoc bi pa jun chque ri
rachoch Dios ri céquimuljj
wi quib ri winak. 10 C'o c'u
jun achi chila' ri cdminak jun
u k'ab. Are c'u ri tata'ib
fariseos cdcaj céquitzucuyj u
mac ri Jesus, rumal ri' xquita'
che: ¢A ya'talic cicunax jun
yawab pa ri k'ij re uxlanem?
—xecha che.

11 Xch'aw ri Jesus, xubij
chque: We jun chiwe c'o jun
u chij, cétzak c'u bi pa jun
c'ua' pa jun k'ij re uxlanem,
¢a mat que' ri' che resaxic?
12 E ta c'u lo jun winak, are
ri Dios nim na u banic céril
wi wa' chuwéch jun chij. Ru-
malri'ya'talubanic tok'ob pa
tak ri k'ij re uxlanem, —xcha
chque.

13 Xubij c'u ri Jesus che ri
achi: Yuku ri k'ab la, —xcha

che. )
Xuyuk ru k'ab, xutzir c'ut.

Je' chic ri u k'ab ri' jas ri
jun chic. 14 Xebel cu bi ri
tata'ib fariseos, xquitala qui
no'j chbil tak quibjasricdca'n
chucéimisaxic ri Jesus.

Ri  xubij canok jun

k'alajisal re ru Lok’ Pixab ri
Dios chrij ri Jestis

15 Aretak ri Jesus xuch'ob
ri qui chomanic ri tata'ib
fariseos, xel bi chila'. E q'uia
c'u ri winak xeteri bi chrij.
RiJesus c'ut xeucunaj conojel
tak ri yawabib. 16 Xeutak c'u
ri winak, xubij chque chi c'o
jachin che méquibij wi jachin
ri Are'. 17 Xubij ri Jestus wa'
rechje' quel wijasrixubijlok
ri ka mam Isaias ri k'alajisal
re ru Lok' Pixab ri Dios ri
xubij:

18 Are wa' ri patinil we
ri cha'tal wumal,

ri sibalaj lok' chnuwiéch,
ri cdquicot ri wanima' ru-

mal.

Quinya na ri Lok'alaj nu

Espiritu
paranima’ri Are'.

Cubij c'u na chque conojel
qui wach winak chi
ri in quink'at na tzij pa

qui wi'.

19 Man céch'ojin taj, man cu-

rak tda u chi',
manc'otajun cato'wriAre'co
Cach'aw
pa takri be.
20 We c'o jun winak ri je' jas
jun aj
ri cotaquic, man cuk'up
taj.

We ne c'o jun winak ri junam
jasjun candela
ri man nim ta ru k'ak'al,
man cuchup tari'.

Xane céchacun na che rilic
chi copan na rik'jj
aretak kas cédk'at na tzij
ruc' jicomal.

21 Conojel c'u qui wich winak
cho ruwéchulew,
cécu'bi na qui c'ux chrij ri

Are’,

—xcha ri Dios chuchi' ri
k'alajisal re ru Lok’ Pixab.

Cibix chrij ri Jesus chiyo'm
uchuk'ab rumalriltzel

22 Xc'am c'u bi jun achi
ruc' ri Jesus. Ri achi mem
xukuje' moy, c'o c'u jun itzel
espiritu ruc’. Xcunax c'u
rumal ri Jesus, je ri' chi ri
achi xcowinic xca'yic xukuje'
xch'awic. 23 Conojel ri winak
Xquicajmaj wa', xquibij: ¢A
mat are wa' ri Ralc'ual can ri
ka mam DavidT ri cabixic chi
cdpe na? —xecha'.

24 Aretak cut xquita ri
tata'ib fariseos ri céquibij ri
winak, ri e are' xquibij: We
achi ri' cdcowinic queresaj bi
ri itzel tak espiritus chque ri
winak xa rumal ru chuk'ab
ri Beelzebuf ri qui nimal ri
itzel tak espiritus ri c'o ruc/,
—xecha'.

25 Ri Jesus xuch'obo jas ri
tajin cdquichomaj, xubij c'u
chque: Apachique Kk'atbal
tzij ri u banom quieb, ri
juch'ob k'atal tak tzij caquiyac
quib chquij ri juch'ob chic,
ri kK'atbal tzij ri' ciq'uis na
u wach. We jun tinimit o
jun ja winak u banom quieb
rumal chi c'o ch'oj chquixol,
man naj ta ri' cuch'ijo. 26Je
ri' xukuje', we ta ri Satanas
cdresaj bi ri Satands, u banom
quieb ri'. We ta je ri', ;a naj
ta c'u ri' cuch'ij ru takanic?
iMan je' taj! 27 Ri alak cibij
alak chi ri in quinwesaj bi
ri itzel tak espiritus ruc' ru
chuk'ab ri Beelzebu. We ta je

ri', ¢jachin cdyo'w qui chuk'ab
ri tijoxelab alak che quesaxic
bi ri itzel tak espiritus? Kas
are ri e are' ciquik'alajisaj chi
xa sachinak alak. 28 Ri in
c'ut qumwesa] bi ri itzel tak
espiritus ruc' ru chuk'ab ri
Espiritu rech ri Dios ri c'o
wuc'. Quel cubij wa' chi ri
Dios c'o chi uc' alak rech
catakan puwi' alak, —xcha
chque.

29 Man c'o té jun cécowinic
coc pa rachoch jun achi
ri sibalaj c'o u chuk'ab,
cérelak'aj c'u bi ri jastak re,
we ta mat nabe cuyut na ri

achiric'ouchuk'ab. Te c'uri'
cacowinic cérelak'aj bi ri jastak
re.

30Ri jun ri man junam td u
chomanic wuc', quinuc'ulelaj
ri'. Rijun ri man céchacun ta
wuc', xak cutur ri' ri nu chac,
—=xcha chque.

31 Rumal ri' quinbij chech
alak: Ronojel mac ri cica'nri
winak cuya' césachtaj na qui
mac ri' rumal ri Dios, xukuje'
ronojel ri dwas u bixic chrij ri
Dios ri clquibij ri winak cuya'
césachtaj na qui mac ri'. Are
c'u we caquibij ri dwas u bixic
chrij ri Lok'alaj Espiritu man
cuya' taj césachtaj ri qui mac
ri'. 32 Apachin ri cubij tzij ri
dwas U bixic chwij in, in ri' ri
Ralc'ual ri Dios ri Kas Winak,
cdsachtaj na u mac ri' che.
Apachin c'u ri cubij ri dwas u
bixic chrij ri Lok'alaj Espiritu,
man cdsachtaj td na u mac ri'

che waral cho we uwachulew
Man césach td c'uumacri' pa

T 12:23 Ri “Ralc'ual can ri ka mam David” quel cubij “To'l Ke”, junam jas ri tzij

“Cristo” o “Mesias”.

1 12:24 Ri tzij “Beelzebu” are jun chque ru bi' ri Satanas.

ri jun c'aslemal chic ri cépe
na,—xchariJesus.

Ri jun che' rumal ru wdch
cdch'obtajic jas u banic
33 We utz ri che', utz ru
waéch ri cuya. We man utz té
ri che', man utz td ru wach ri'
ri cuya. Rijun che' rumal ru
waéch céch'obtajic jas u banic.
34:Ri alak, alak subanelab tak
winak! ¢A cicowin lo alak ri'
chubixic utzalaj tak tzij, alak
itzel tak winak c'ut? Ri quel
lok pu chi' ri winak, are wa'
ri kas c'o pa ranima'. 35 Ri
utzalaj winak, utz ri' ri cu-
bij rumal rech ri utzil ri c'o
pa ranima'. Ri itzel winak,
man utz ta ri' ri cubij rumal
chi etzelal wa' ri c'o pa ran-
ima'. 36 Quinbij cu chech
alak, chi pa ri k'ij aretak
cuk'at na tzij ri Dios, conojel
ri winak cdquijach na cuenta
rumal ronojel tzij ri qui bim
ri man c'o ti u patin. 37 Jas
c'u je'ri catzijon ri winak, are
je ri' ri k'atow tzij ri ciban na
puwi'. Cék'alajisax c'u na we
c'oumac o man c'o taj.

_Ri lawalo tak winak
cdquita’ jun cajmabal etal che

riJests

38 Jujun tata'ib fariseos
cachi'l jujun tijonelab re ri
Pixab, xquibij che ri Jesus:
Ajtij, cdkaj chi cdban la jun
cajmabal etal chkawéach rech
cikilo,—xecha che.

39 Ri Jesus xch'awic, xubij
chque: Ri lawalo tak winak,
ri man jicom td canima’, cicaj
chi quinban jun cajmabal
etal chquiwdch. Man cayi'
td c'u wa' chque, xane xak

xuwi ri etal chrij ri Jonas ri
k'alajisal re ru Lok' Pixab ri
Dios ojer. 40 Je' jas ri Jonas
xc'0oji chupam ri jun nimalaj
car oxib k'ij, oxib ak'ab, are
c'u je' quinban na in, in ri' ri
Ralc'ual ri Dios ri Kas Winak,
quinc'oji c'u na xe' ri ulew
oxib K'ij, oxib ak'ab. 41 Ri
winak aj Ninive, pa ri K'ij re
ri K'atow tzij aretak cék'at
tzij pa qui wi' ri winak ri
e C'0 camic, ciquik'at na tzij
pa qui wi' chi céc'djisax qui
wéach. Je ri', rumal chi ri
winak aj Ninive, xquiq'uex
ri canima', Xxquiq'uex c'u ri
qui chomanic aretak ri Jonas
xutzijoj ru Lok' Pixab ri Dios
chque. Waral c'ut c'o Jun ri
nim na u banic chuwdéch ri
Jonas. 42 Xukuje' ri nimalaj
takanel ixok ri xc'oji chumox
ri relbal Kk'ij, cdc'oji na pa ri
K'ij re ri K'atow tzij. Aretak
cak'at tzij pa qui wi' ri winak
rie c'o cdmic, ri are' cuk'at na
tzij pa qui wi' chi cac'§jisax
qui wéch. Je ri', rumal chi
ri ixok ri' naj xel wi lok, xpe
c'u chutatabexic ri nimalaj
retambal ri Salomoén. Waral
c'ut c'o wi Jun ri nim na u
banic chuwaéch ri Salomon.

Waral ciitzijox wi ri cuban
jun itzelalaj espiritu, cdtzelej
lok

43 Aretak jun itzelalaj
espiritu quel bi che jun
winak, xak cdwacatalob chic
pa tak juyub ri cétz'inowic,
cutzucuj jawije' cuxlan
wi. Aretak man curik taj
jawije' cuxlan wi, cubij:
44 “Quintzelej na bi cho ri wa-
choch jawije' ri xinel wi lok,”

—cacha'. Aretak copanic,
curika ri ranima' ri winak je'
u banic jun ja tolonic, mesom
chi u pam, utz c'u banom
che. 45 Que' c'ut, queuc'ama
chi na wukub itzelalaj tak
espiritus ri sibalaj e lawalo
na chuwéch ri are'. Conojel
wa' queboc pa ranima' ri

winak. Ri winak ri' nim na
ri c'dax curik na chuwdch ri
c'dx ri xurik nabe. Je cu wa'

ri cdquic'ulmajnarilawalo tak
winak cdmic, —xcha chque.

Ru nan ri Jesus xukuje' tak
ru chak' queopanruc'

46 Ri Jesus tajin cétzijon na
cuc' ri winak aretak xopan
ru nan, e rachi'l ri rachalal.
Xak c'u chrij ri ja e tac'atoj
Wi, Ccaj c'ut quetzijon ruc' ri
Jesus. 47 C'o c'u jun ri xubij
cheriJesus: Rinanla, xukuje'
ri chak' la e c'o chrij ri ja,
cich'abex la cumal, —xecha
che.

48 Xubij c'u ri Jesus che ri
xbin che: ¢Jachinri' ri nu nan,
xukuje' jachin tak ri kas e
wachalal? —xcha che.

49 Xeuc'ut ru tijoxelab
chquiwéch ri winak, te c'u
ri' xubij: E are wa' je' ta
ne ri nu nan, xukuje' ri nu
chak’,—xcha'. 309Je ri', rumal
chi apachin ta ne ri cdbanow
ru rayibal ri nu Tat ri c'o
chila' chicaj, are wa' ri kas
wachalal, ri nu chak’, ri
wanab, ri nu nan, —xcha ri
Jesus chque.

13

Ri Jesus cutzijoj ri c'utbal
chrijriticolija’

30 SAN MATEO 13:9

1Pari k'ij ri' ri Jesus xel lok
cho ja, xe' c'u chuchi' ri mar,
xtuyi c'u chila'. 2 Xquimulij
c'uquib q'uiawinakruc',jeri'
chixocbiriAre'pajunbarco,
xt'uyi c'u chupam. Conojel
ri winak xecanaj can cho ri
ulew chuchi' ri mar. 3 Xeucoj
c'u tak c'utbal che qui tijoxic
ri winak chquij q'uia u wach
tak no'j, xubij chque: Xel
bi jun ticol ija' cho rachoch,
xe' chubanic u tico'n, —xcha
chque. 4 Aretak tajin cujopij
ri ija', xkaj jubik' ri ija' pa ri
be. Xeopan c'u ri chicop aju-
wocaj. Querapapic xekajic,
xa xquitij bi ri ija'. 5 Xkaj
chi jubik' xol tak ri abaj, ri
man c'o td wi q'uia ulew.
Chanim c'ut xq'uiy ri jubik’
jja' ri' rumal chi man pim
td ri ulew. 6 Aretak c'ut xel
lok ri k'ij, xec'at ri alaj tak
tico'n rumal, xechaki'jic ru-
mal chi man kas td c'u c'o
qui xera'. 7 Xkaj chi c'u ju-
bik' ri ija' pa tak ri k'ayes ri
c'o qui q'uixol. Xeq'uiy c'u ri
k'ayes, xequijik'isaj ri tico'n.
8 Are c'u ri niq'uiaj ija' chic
xekaj pa utzalaj ulew. Sibalaj
xewdchinic. E c'o jujun tico'n
xXquiya jujun ciento qui wéach
pa tak ri qui jolom ri trico
chquijujunal, e c'o c'u jule'
chic xquiya oxc'al qui wach
pa tak ri jujun qui jolom.
Ri niq'uiaj tico'n chic xquiya
juwinak lajuj qui wach chqui-
jujunal, —xchariJesus chque
riwinak. 9 We riix quijiquiba
ri iwanima' chutatabexic ri
nu tzij, jchitatabej ba'l —xcha
chque.

Ri Jesus cubij chque ru ti-

joxelab jas qui patén ri c'utbal
ricucojo

10 Ru tijoxelab ri Jesus
xekeb ruc', xquita' che: ¢Jas
che cuc' tak c'utbal quetzi-
jobej la ri winak? —xecha
che.

11 Ri Jesus xch’awic, xubij
chque: Ri ix yo'm chiwe ru-
mal ri Dios ri retamaxic ri
man quetam td ri niq'uiaj
winak chic chrij ru takanic
ri Dios pa qui wi' ri winak.
Man ya'tal td c'u chque ri e
are' chi céquich'ob wa'. 12 Ri
winak ri c'o c'o ruc, céyi' chi
na niq‘uiaj che rech cénimar

ri c'o ruc. Are cu r1 winak
ri man c'o ta c'o ruc|, ri ju-

bik'ri c'o ruc' quesax na che.
13 Rumal ri' queintzijobej ri
winak cuc' tak c'utbal, rumal
chi pune jakal ri qui wak'ach,
man quecowin ta chuch'obic
ri clquilo, je' ta ne chi man
queca'y taj. Pune céquitatabej
ri kas tzij, man cédquich'ob ta
ri' ri qui tatabem. Je' ta ne
chi man cdquita ta ri quinbij.
14 Are c'u je' cibantaj na wa'
cuc' ri e are' jas ri xubij ri ka
mam Isaias ri k'alajisal re ru
Lok' Pixab ri Dios:
Ri ix, pune quitatabej ri kas
tzij,

man quich'ob taj.

Pune  quixca'yic,
quich'ob ta

ri quiwilo.
15Je ri', rumal chi abajarinak

ri canima' we winak ri'.
Man utz ti quetow tzij.
Qui tz'apim c'uri qui wak'dch

rech man queca'y taj.
Je'ubanom ri canima’

rech man céquita taj,

man

rech man cékaj td ri nu tzij pa
canima’,

rech man quinquitzucuj taj
rech queincunaj,

—=xcha ri Dios chuchi' ri

k'alajisal re ru Lok’ Pixab.

16 Are c'u ri iwe ix, sibalaj
utz iwe, rumal chi tajin qui-
wil ri tajin quinbano, tajin
quita ri tajin quinbij. 17 Kas
tzij quinbij chiwe chi e q'uia
k'alajisal tak re ru Lok' Pixab
ri Dios, xukuje' e q'uia utza-
laj tak winak xcaj xquilo jas
ri tajin quiwil ix cdmic, man
xquil ta c'ut. Xcaj xquita jas
ri tajin quita ixX cdmic, man
Xquita t c'ut, —xcha ri Jesus
chque ru tijoxelab.

Ri Jests cubij chque ru ti-
joxelab jas quel cubij ri c'utbal
chrijriticolija’

18 Chitatabej ba' jas quel
cubij ri c'utbal chrij ri ticol
ijja', —xcha chque. 19Ri ija’
ri xekaj pa ri be, e are wa'
jas ri winak ri caquitatabej ru
Lok' Pixab ri Dios chrij ru
takanic ri Dios pa qui wi' ri
winak, man cdquich'ob té c'ut.
Chanim cépe ri Itzel, céresaj
c'u bi ri tzij ri xkaj pa can-
ima'. 20 Ri jja' ri xekaj xol
tak ri abaj, e are wa' jas ri
winak ri ciquita ru Tzij ri Dios
ruc' quicotemal, je'l cdquito.
21 Rumal c'ut chi man kas
td c'o ri qui xera', xa quieb
oxib k'ij cdquich'ijjo. Aretak
c'ut caquichaplej u rikic c'ax,
craj queyok'ic rumal rech ru
Tzij ri Dios, chanim quetzak
canok. 22 Ri ija' ri xekaj
pa tak ri k'ayes ri c'o qui
q'uixol, e are wa' jas ri winak

ri cAquita ru Tzij ri Dios, are
c'u cdquilij na ri jastak rech
we uwdchulew ri', quesubtaj
rumal ri k'inomal. Are c'u
wa' cdjik'isan ru Tzij ri Dios,
man cawdachin ta c'u ri' pa ri
canima'. 23 Are c'u ri ija’' ri
xekaj pa utzalaj ulew, e are
wa' jas ri winak ri céquita
ru Tzij ri Dios, céquich'obo.
Céquiya c'u q'uia qui wéch. E
je' jas ri ijja' ri xquiya jujun
ciento qui wéch chquijujunal,
niq'uiaj chic e je' jas ri ija’ ri
xquiya oxc'al qui wéch chqui-
jujunal, jujun chic e je' jas
ri ija' ri xquiya juwinak la-
juj qui wéch chquijujunal, —
xcha chque.

Waral cdkil wi ri c'utbal
chrijriitzel k'ayes rixq'uiy xol
takritrico

24 Ri Jesus xucoj jun c'utbal
chic chquiwéch: Ru takanicri
Dios pa qui wi' ri winak, are
junam ruc' jun achi ri xutic
utzalaj ija’ pa ri rulew. 25 Xpe
c'u jun u c'ulel ri ajchak'el ri
ticon. Aretak conojel tajin
quewaric, xoc bi pa ri ulew,
xutica c'u can itzel tak k'ayes
xol tak ri trico. Te c'u ri' xe'c.
26 Aretak xq'uiy ri trico, xe-
chomakir ru jolom, xukuje'
xXeq'uiy ri itzel tak k'ayes.
27 Xebe' c'u ri ajchaquib, xe-
quibij che ri qui patrén: “Tat,
we kas utz ri ija' ri xtic la,
(jawije' c'ut xpe wi wa' we
itzel k'ayes ri?” —xecha
che. 28 Xubij c'u ri patrén
chque: “Xa c'o jun nu c'ulel
xbanow wa',” —xcha chque.
Ri ajchaquib xquibij che ri
qui patréon: “;A caj la chi
quekabok riitzel tak k'ayes?”

—xecha che. 29 Ri patrén xu-
bij chque: “Man utz td ri' we
je' quibano, rumal chi we ne
quibok bi ri trico junam ruc'
riitzel k'ayes. 30 Cheq'uiy na
ri itzel tak k'ayes junam ruc'
ri trico, chiweyej na c'a curik
ri k'atoj. Queintak c'unabiri
ajchaquib rech nabe céquimol
riitzel tak k'ayes, cdquixim pa
tak yataj, te c'u ri' cAquiporoj.
Are c'uri trico cdquic'ol na pa
rinu c'uja,” —xcha chque.

Ri Jesus cutzijoj ri c'utbal
chrijriija're mostaza

31 Ri Jesus xucoj chi jun
c'utbal chquiwéch, xubij: Ru
takanic ri Dios pa qui wi' ri
winak, junam wa' ruc' ri ija’
re ri tico'n ri cdbix “mostaza”
che, ri cutic jun achi pa ri
rulew. 32 Kas tzij ri ija' ri' are
ri sibalaj nitz' na chquiwéach
conojel tak u wach ija'. Are-
tak c'ut cdq'uiyic, are nim na
que' chquiwéach conojel tak
ri ticon. Cuban jun nimalaj
che’, je ri' chi ri chicop aju-
wocaj cica'n ri qui soc xol tak
ru k'ab, quemu'jan chupam,
—xcha ri Jesus chque.

Waral cakil wi ri c'utbal
chrijrich'dmre caxlan wa

33 Ri Jests xucoj chi jun
c'utbal chquiwéch, xubij: Ru
takanic ri Dios pa qui wi' ri
winak, are je' jas ri ch'dm ri
cuya junixok ruc' oxib pajbal
c'dj, rech cuq'uiyisaj ronojel
rik'or re caxlan wa,—=xchari
Jesus chque.

Waral cdkil wi ri qui patdn
ric'utbal ri cucoj riJests

34Ronojel wa' we tzij ri' xu-

bij ri Jestus chque ri winak

cuc' tak c'utbal. Xak xuwi
cuc' tak c'utbal xeutzijobej ri

winak. 35Je' xbantaj wa' rech
kas je' quel wi jas ri xubij ri
k'alajisal re ru Lok' Pixab ri
Dios ri Tz'ibtal canok:

Quintzijonna cuc' tak c'utbal,
quinbij na ri man etamtal taj

tzaretak ri Dios xuban ri
cajulew,

—xcha ri'.

Ri Jesus cuk'alajisaj ri quel
cubij ri c'utbal chrij ri itzel
K'ayes xol takritrico

36 Xténi c'u ri Jesus che ru
tzij, xeutak bi ri winak cho
tak ri cachoch, ri Are' c'ut
X0C pa ja. Are c'u ri tijoxe-
lab xquirik quib ruc', xquibij
che: Bij la chke jas quel cubij
ri c'utbal chrij ri itzel k'ayes
ri xtic can pariulew, —xecha
che.

37 Ri Jesus xubij chque:
Ri céticow ri utzalaj ija', in
ri' ri Ralc'ual ri Dios ri Kas
Winak. 38 Ri ulew are ronojel
ruwdchulew. Ri utzalaj ija’ e

are wa' ri winak ri cdtakan
ri Dios pa qui wi'. Ri itzel

k'ayes e are wa' ri winak ri

e rech ri itzel. 39 Ri c'ulel ri
xticow ri itzel k'ayes, are ri

Itzel wa'. Rik'atoj quel cubij
ri q'uisbal re ruwdichulew
aretak céq'uis ronojel. Ri
quebanow ri k'atoj e are' ri
angeles. 40 Je' jas ri céban
che ri itzel k'ayes, cémolic,
cdq'uidk pa ri k'ak', are cu
je' cdban na pa ri q'uisbal
re ruwdchulew. 41 Ri in, in

ri' ri Ralc'ual ri Dios ri Kas
Winak, queintak na lok ri nu

angeles che qui molic conojel
ri winak ri quequitakchi'j
niq'uiaj winak chic che mac,

xukuje' ri banal tak etzelal.
42Quequiq'uidk c'una bipari
nimalaj k'ak’, jawije' quebok'
wi na, cdquikuch'uch'ej na ri
qui ware. 43 Are c'u ri cica'n
ri craj ri Dios, queopan na
jawije' ri citakan wi ri ka Tat
chila' chicaj. Quejuluw na
je' jas ri K'ij. We quijiquiba
ri iwanima' chutatabexic
ri quinbij, jchitatabej ba'l
—xcha ri Jesus chque ru
tijoxelab.

Waral cakil wi ri c'utbal
chrijri k'inomal ri muktalic
44 Ru takanic ri Dios pa qui
wi' ri winak, quinjunamaj
ruc' jun coxon puak ri muk-
talic. Cériktaj c'u ri puak ru-
mal jun achi. Ri are' cumuk
chi c'u can jumul chic chila'.
Rumal ru quicotemal que'c,
cuq'uiyij ronojel ri jastak re,
culok' ri ulew, —cécha'.

Waral cakil wi ri c'utbal
chrijriperlaripakal rajil
45 Xukuje' quinjunamaj
ru takanic ri Dios ruc' jun
ajc'ay ri cutzucuyj je'lalaj tak
abaj ri quejuluwic. 46 Aretak
curik junrisibalaj pakal rajil,
que'c, cuq'uiyij ronojel ri
jastak re, culok' ri perla ri
xuriko, —cécha'.

Waral cakil wi ri_c'utbal
chrij ric'at chapdbal cdr

47 Xukuje' quinjunamaj
ru takanic ri Dios pa qui
wi' ri winak ruc' jun c'at
chapaébal cér ri cdq'uidk bi pa
ri ja', queboc c'u ronojel qui
wdch cdr chupam. 48 Aretak
nojinak chi ri c'at, quesax
lok cumal ri chapal tak cér,
cdquiya chuchi'ri ja', te cu ri'

quet'uyi che qui cha'ic ri cér.
Ri utzalaj tak cdr quequiya
pa tak chicéch, are c'u ri man
e utz taj, quequiquidk can
pa ri ja, —cécha'. 49 Are
je wa' cdbantaj na aretak
cdq'uis ruwdachulew. Quepe
ri dngeles che qui cha'ic ri
utzalaj tak winak chquixol
ri man e utz taj. 50 Ri man e
utz taj quequiq'uidk na pa ri
nimalaj k'ak'. Chila' quebok'
wi na, cdquikuch'uch'ej na ri
qui ware, —xcha ri Jesus
chque.

Waral cdkil wi ri cdtzijox
chrijric'ac’ tak jastak xukuje'
rik'el tak jastak

51 Ri Jesus xuta' chque ri
winak, xubij: ¢A quich'ob
ronojel ri xinbij? —=xcha
chque.

Cékach'obo, —xecha che.

52 Xubij c'u ri Jesus chque:
Aretak jun tijonel re ri Pixab
craj cdretamaj ronojel chrij ru
takanic ri Dios pa qui wi' ri
winak, je' u banic ri' jas jun
ajchak'el ja ri c'o q'uia jas-
tak re. Aretak rajwaxic ri
k'el che, céaresaj 1ok, cucojo.
Aretak rajwaxic ri c'ac' che,
cdresaj lok, cucojo, —xcha ri
Jesus chque.

Ri Jestis c'o jumul chic pari
tinimit Nazaret

53 Aretak xto'taj riJesus che
qui tijoxic ri winak cuc' tak
we c'utbal ri', xel bi chila'.
54 Xopan c'u pa ri u tinimit
ri Are'. Xuchaplej qui ti-
joxic ri winak pa ri rachoch
Dios ri c'o chila. Are c'u

ri winak sibalaj xquicajmaj
wa', xquibij: ¢Jawije' Xretamaj
wiwe achiri' we no'j ri'? ¢Jas
lo cubano che qui banic ri
nimak tak cajmabal ri tajin
quebantaj rumal? —xecha'.
55 Are wa' ru c'ojol ri tata' ri
kolol che',” ru nan c'ut are ri
nan Maria. Catzria Jacobo, ri
a José, ri a Simon, xukuje' ri
a Judas. 36 E c'o c'u ri ranab
kuc' waral xukuje'. ¢Jawije'
c'ut xretamaj wi wa' ronojel
ritajin cubano? —xecha'.

57 Rumal ri' ri winak xa
tzel xquita ru tzij. Xubij c'u
ri Jesus chque: Pa niq'uiaj
tinimit chic, nim quil wi
ronojel K'alajisal re ru Lok’
Pixab ri Dios. Xak xuwi pa
ru tinimit ri are', xukuje'
chquixol ri rachalal, xukuje’
cho rachoch man nim té quil
wi, —xcha chque.

58 Man_ xcowin td cu ri
Jesus chubanic q'uia tak ca-
jmabal chila' rumal chi ri
winak man xecojon té che ri
Are'.

14

Clicdmisax ri Juan Kasal Ja'

1 Pa tak ri K'ij ri' ri tat
Herodes, ri nim takanel pa
Galilea, xretamaj ri tajin
cuban ri Jesus. 2 Xubij cu
chque ri winak ri e c'o ruc"
Are ri Juan Kasal Ja' ri'
ri xc'astaj lok chquixol ri
cdminakib, rumal ri' cicowin
ri are' chubanic q'uia u
waéch cajmabal, —xcha ri tat
Herodes chque.

%
13:55 Ri kolol che' xukuje' cébix “ajanel” o “carpintero” che rumal ru chac.

3 Tzare c'u ri tat Herodes
xtakan chuchapic ri tat Juan
rech cdyutic, cdyi' pa che', xa
rumal rech ri nan Herodias
ri xc'uli ruc' are' pune are
rixokil ri Felipe ru chak'
4 Xubij c'u ri tat Juan che ri

tat Herodes: Man takal ti che
la chi céban ixokil la che ri
rixokil ri chak'la,—xcha che.

5Ri tat Herodes sibalaj craj
cucdmisaj ritat Juan, cuxej c'u
rib chquiwéach ri winak. Je
ri', rumal chi conojel quetam
chi ri Juan Kasal Ja', are jun
k'alajisal re ru Lok' Pixab ri
Dios. 6 Xurik c'u ri nimak'ij
re ri roc'owisaxic u junab ri

tat Herodes. Are c'u ri aliri
ralrinan Herodias xocbicuc',

xuchap xojowem chquiwéch
ri ula' ri e c'olic. Xkaj c'uri
ali chuwéch ri tat Herodes.
7Sibalaj xkaj chuwéch, xuban
c'u juramento chi cuya che ri
ali apachique ta ne ri craj ri
are'. 8Ri ali c'ut cojom chi
lok u c'ux rumal ru nan, xubij
che ri tat Herodes: Cwaj chi
cdyala chwe ru jolom ri Juan
Kasal Ja' pa jun plato, —xcha
che.

9 Sibalaj c'u xbison ri tat

Herodes. Rumal c'u rech
chi xubij wa' ruc' juramento

chquiwdch conojel rirula’ chi
cuya che ri ali apachique ri
cuta’ che, xtakan c'u chuya'ic
wa’ che. 10Xtakan che resaxic
rujolomriJuanKasalJa'ric'o
pa che'. 11 Xc'am lok pa jun
plato, xyi' c'u che ri ali. Ri ali
c'ut xuya che ru nan.

12 Xeopan c'u ru tijoxelab
ri tat Juan, xquic'am bi ru
cuerpo, xequiya can pa jun

mukubal. Xebe' c'ut, xequibij
che ri Jesus.

RiJests cuya quiwajob mil
winak

13 Ri Jesus, aretak xuto jas
ri xbantaj che ri tat Juan, xel
bi chila' u tuquiel, xoc pa
jun barco, xe' c'u jela' jaw-
ije' ri man c'o td wi winak.
Xquetamaj c'u ri winak chi ri
Jesus benak jela'. Xebel lok
pa tak ri qui tinimit, xebe' c'u
chi cakan churikic ri Jesus.
14 Aretak xel lok ri Jesus pa ri
barco, xeril ri q'uialaj winak,
xel c'u u c'ux chque. Xeucu-
naj ri yawabib ri xquic'am bi
jela’ cuc'. 15 Kajem c'u cuban
ri K'ij, ru tijoxelab ri Jesus
xekeb ruc', xquibij che: We
juyub ri' ri uj c'o wi sibalaj
citz'inowic, benak chi c'u ri
k'ij. Chetaka la bi ri winak
rech quebe' pa ri alaj tak
tinimit ri nakaj e c'o wi, rech
caquilok' c'u na ri qui wa, —
xecha che.

16 Ri Jesus xubij chque:
Man rajwaxic taj quebe'c,
xane xa chiya ix ri caquitijo,
—=xcha chque.

17 Xquibij c'u ru tijoxelab
che: Xa job caxlan wa rachi'l
quieb cir c'o kuc', —xecha
che.

18 Ri Jesus xubij chque:
Chic'ama lok chwe waral, —
xcha chque.

19 Xtakan c'u ri Jesus chi
quet'uyi ri winak cho ri
réxalaj uwosak. Ri Jesus
Xeuc'am c'u ri job caxlan
wa xukuje' ri quieb cér,
xca'y chicaj, xeutewchij. Te
c'u ri' xeupir ri caxlan wa,
xeuya chque ri tijoxelab rech

quequijach wa' chquiwaéch ri
winak. 20 Xewi' c'u conojel,
xenoj c'ut. Te c'u ri' xequic'ol
ri ch'akatak ri xecanaj canok.
Xuban cablajuj chicdch wa'
chi ronojel. 21 Craj are
job mil achijab ri xewi'c.
Man xeajilax t4 c'u ri ixokib
xukuje' ri ac'alab (ri xukuje'
xewi'c).
Ri Jesus cdbin puwi'rija’

22 Te c'u ri' ri Jesus xubij
chque ru tijoxelab chi utz
we queboc pa ri barco
rech quebe'c, quenabej
apan chuwéch ri Are' rech
queopan ch'dkdp che ri mar.
Are c'u ri Are' xcanaj na can
cuc' ri q'uialaj winak che
qui jachic bic. 23 Aretak e
jachtajinak chi bi ri winak
rumal ri Jesus, xe' ri Are'
puwi' ri juyub u tuquiel
chubanic orar. Aretak xoc ri
ak'ab, ri Jesus u tuquiel c'o
chila'. 24 Are c'u ri tijoxelab
e c'o chi pa ri barco puwi' ri
ja' pu niq'uiajal ri mar. Ri
nimak tak uwoja' xupuq'uij
rib chrij ri barco, rumal chi
xa chquiwéch petinak wi ri
quidkik'. 25Xa c'u jubik' man
césakiric aretak xopanriJesus
cuc', tajin cdbin puwi' ri ja'.
26 Aretak ri tijoxelab xquilo
chi cébin ri Jesus puwi' ri ja/,
xquixej quib. Rumal rech chi
xquixej quib xquirak qui chi’,
xquibij: jAre jun xibinel wa'l
—xecha'.

27 Chanim ri  Jesus
xeuch'abej, xubij chque: jIn
wa', mixej iwib, chichajij
anima'l —xcha chque.

28 Xch'aw c'u ri tat Pedro,
xubij che: We lal ri', Tat,

takan la chi quinbin puwi' ri
ja', rech quinopan uc' la, —
xcha che.

29 Ri Jesus xubij che: Tasa'j
ba', —xchari Jesus che.

Ri tat Pedro xel bi pa
ri barco, xuchaplej binem
puwi' ri ja' rech curika ri
Jesus. 30 Aretak cut xrilo
chi sibalaj c'o u chuk'ab ri
quidkik', xuxej rib. Xe' ri
rakan pa ri ja', xurak u chi’,
xubij che ri Jesus: jWajaw,
chinto' lal —xcha che.

31 Ri Jesus chanim xuchap
che ru k'ab, xubij che: {Tzij
ri' chi man kas té catcojonic!
¢Jas che xuban quieb a c'ux?
—=xcha che.

32 Aretak c'ut xpaki ri Jesus

pa ri barco, xténi ri quidkik'.
33Ri e c'o paribarco xexuqui
chuwdch ri Jesus, xquibij che:
Kas tzij, lal ri' ri u C'ojol ri
Dios, —xecha che.

Ri Jesus queucunaj ri
yawabib pa Genesaret

34Xek'ax pa ri mar, xeopan
c'u chuchi' ri ulew pa Gene-
saret. 35 Aretak ri winak
ajchila’ xquich'ob u wach ri
Jesus, xquesaj u tzijol wa'
pa tak ri tinimit. Xequic'am
c'u lok conojel ri yawabib
jawije' chi' c'o wi ri Jesus.
36 Xquibochi'j ri Jesus chi
Xuwi ta ne cuya chque chi
céaquichap cok ru chi' ru k'u'.
Conojel c'u ri xechapowic,
xeutziric.

15

Cdariktaj c'ix rumal ri e
nak'atal wiri winak

1Te ri' jujun tata'ib fariseos

xukuje' jujun chque ri tata'ib

tijonelab re ri Pixab ri e peti-
nak pa ri tinimit Jerusalén,
xquimulij quib chrij ri Jesus,
xquita' che: 2 ¢Jas che ri ti-
joxelab la man cdca'n taj jas

ri e nak'atal wi ri ka nan ka
tat ojer? Man céca'n taj ]as ri

nak'atal u banic. Are wa' ru
ch'ajic rirjj ri qui k'ab aretak
madja' quewi'c,—xecha che.

3 Xuta' c'u ri Jesus chque:
E ri alak, ¢jas che yo'm
can alak ru Lok' Pixab ri
Dios?  Chuq'uexwiach wa'
are jiquibam anima' alak
chrij ri nak'atal wi alak.
4 Cubij c'u ri Dios pa ri Lok’
Pixab ri Tz'ibtalic: “Nim
cheawila wi ra nan a tat,”
—cécha'. Xukuje' cub1]
“Jachin ri cuyok' ru nan u tat,
tzrajwaxic wiri' cAcdmisaxic,”
—cécha', —xcha chque. 3 Ri
alak c'ut cabij alak chi xak
xuwi rajwaxic cubij jun achi
chque ru nan u tat: “Ronojel
ri quincowinic quincoj che
to'ic alak, nu yo'm cho ri
Dios,” —cécha'. 6 We ri achi
je' cubij wa', man ciya té alak
che chi c'o jas cuban che qui
to'ic ru nan u tat. Je ri' man
nim t4 chic quil wi alak ru
Tzij ri Dios, man c'o t c'u u
patdn ru Lok' Pixab ri Dios

chuwdich alak rumal ru banic
ri nak'atal wi alak. 7 jXak

quieb wéch alak! Kas tzij
ri xubij ri ka mam Isaias ri
k'alajisal re ru Lok' Pixab ri
Dios chij alak aretak xutz'ibaj
can we tzij ri' ri cubij:

8 We winak ri' xak chi qui chi'
cdquinimarisaj nu K'ij,
Man kas té cdquijiquiba ri can-

ima’'
chwij,

—xcha'.
9Xak lok' quek'ijilan chwe,
xak cu qui takanic
winak céquiya
che tijonic,
—=xcha ri Dios chuchi' ri ka
mam Isafas.

10 Ri Jesus xeusiquij ri
winak ruc', xubij chque:
Alak, onojel alak, tatabej
alak ri nu tzij, ch'obo alak ri
quinbij. 11 Ri cutij ri winak,
man are ta ri' ri quetzelan u
wach ru c'aslemal, Xxane xa
areriquellok puchi'riwinak
are wa' ri quetzelan u wach
ru c'aslemal, —xcha chque.

12Xekeb c'uri tijoxelab ruc'
ri Jesus, xquibij che: ¢A etam
la chi ri tata'ib fariseos c'dx
xquina' ri xbij la? —=xecha
che.

13 Ri Jesus xch'awic, xubij
chque: Apachique u wéch

ticom ri man Xxtic td rumal
ri nu Tat ajchicaj, cdbok na

apanok. 14 Xak je' tak que

la’ ri fariseos. Ri e are' e
je'jas moyab ri ciquic'am qui

be niq'uiaj moyab chic. We
jun moy cuc'am u be jun moy
chic, ri quieb ri' quetzak na
pajunjul.

15 Xubij c'u ri tat Pedro che
ri Jesus: Bij la chke jas quel
cubij ri c'utbal ri xcoj la, —
xcha che.

16 Ri Jesus xubij che: ¢A mat
lo quich'ob wa' ri ix? —xcha
che. 17 ;A mat iwetam chi
ronojel ri cutij ri winak pa ri
rixco'l que' wi, quel c'u canok

aretak cubana ru chul?
cicha chque. 18 Are c'u ri

quel 1ok pu chi' ri winak, pa
ranima' ri' quel wi lok. Are
c'u wa' ri quetzelan u wéch

ru c'aslemal. 19 Je ri', rumal
chi pa ranima' ri winak quel
wi lok ri itzel tak chomanic,
ru banic cédmisanic, ru banic
ri nimalaj mac ruc' ri rixokil
jun winak chic, ru banic jas
ri cdca'n ri tz'i' ri xak caquirik
quib, man c'o td qui pixab,
ru banic elak', ru banic ri
banow tzij, xukuje' ru yaquic
tzij chrij jun winak chic. 20 E
are wa' we etzelal ri' ri quet-

zelan u wéch ru c'aslemal ri
winak cho ri Dios. Are c'u
wejunwinak man cubantari

nak'atal u banic, man cuch'aj
ta ri rij ru k'ab aretak madja'
cawi'c, man cdretzelaj td ru
c'aslemal ri' cho ri Dios,
xcha ri Jests chque ru tijoxe-
lab.

Jun ixok ri man are ta aj
Israel cdcojon che ri Jesus

21Xel bi ri Jesus chila’, xe'c,
xopan pa Fenicia chunakaj ri
tinimit Tiro, xukuje' ri tinimit
Sid6n. 22 Xpe c'u jun ixok aj
Cananea ri c'o chila’, xopan
ruc' ri Jesus, xurak c'u u chi’,
xubij: iTat, lal ri' ri racha-
laxic canriDavid, chel c'uxla
chwe! Ri wal ali c'o jun itzel
espiritu che, sibalaj curik c'dx
rumal, —xcha che.

23 Ri Jesds c'ut man c'o ta
jun tzij xubij che. Xepe c'u
ru tijoxelab ri Jesus, xquita'
tok'ob che, xquibij: Taka la bi

ri chichu' rumal chi xak cu-
rak u chi' teren chkij, —xecha

e,

24 Xubij c'u ri Jesus chque:
Ri Dijos in u takom lok xak
xuwi cuc' ri winak a] Israel,
rumal chi ri e are' e je' ta
ne chij ri e sachinak, —xcha
chque.

25 Xpe c'u ri ixok, xkeb ruc'
ri Jesus, xxuqui chuwéch, xu-
bij che: |Tat, chinto' 1a!
xcha che.

26 Ri Jesus xubij che: Man
utz td ru chapic ri qui wa ri
kasralc'ualjun, cdq'uidktac'u
chquiwdch ri alaj tak tz'l', —
xcha che.

27 Xubij c'u ri ixok che: Je',
Tat. Xukuje' ne ri alaj tak tz'i'
riquebocpaja, cdquitijruxe'r
tak qui wari cajaw ri quetzak
pulew, —xcha che.

28 Ri Jesus xubij che ri ixok:
iKas tzij ba' chi nim ri cojonic
la, nan! Chbantaj ta ba'jasri
caj la, —xcha che.

1fl"zare chi' c'ut xutzir ri ral
ali.

Ri Jesus queucunaj q'uia
yawabib

29 Xel bi ri Jesus chila,
xoc'ow chuchi' ri mar re
Galilea. Te c'u ri' xpaki puwi'
jun juyub, xt'uyi c'u chila'
30 Xeopan cu quia winak
ruc' cuc'am bi ch'ocojib,
moyab, memab, winak ri
C'dx u banom ri qui k'ab,
xukuje' e q'uia ri c'o niq'uiaj
yabil chic chque. Xequiya
chuwdéch ri Jesus, ri Are' c'ut
xeucunaj. 31 Ri winak sibalaj
Xquicajmaj aretak xquilo
chi ri memab xech'aw chic,
ri c'dax u banom qui k'ab
xeutziric, ri ch'ocojib xebin
chic, ri moyab xeca'y chic.
Xquichap c'u u nimarisaxic
u k'ij ri Dios aj Israel.

Ri Jests queutzuk quiejeb
mil winak

32 Ri Jesus xeusiq'uij ru ti-
joxelab, xubij chque: Quel

nu c'ux chque ri winak ru-
mal chi oxib K'ij chi wa' e
c'o wuc', man c'o td c'u jas
cdquitijo. Man cwaj taj quein-
tak bi cho tak cachoch méja'
c'u quewi'c, quetzak ta c'u ne
pa tak ri be, —xcha chque.

33 Ru tijoxelab xech'awic,
xquibij che: ¢Jawije' ta c'u
lo cékarik wi ri wa ri cédkaya
chque we (q'uialaj winak
ri' waral pa we juyub ri' ri
catz'inowic? —xecha che.

34 Xuta' c'u ri Jesus chque:
¢Janipa' caxlan wa c'o iwuc'?
—xcha chque.

Ri e are' xquibij: Wukub
caxlan wa, rachi'l quieb oxib
alaj tak cdr, —xecha che.

35Xtakan c'uriJesus chque
ri q'uialaj winak chi quecu'bi
pulew. 36 Te c'u ri' xeuc'am
ri wukub caxlan wa, xukuje'
ri alaj tak cdr, xmaltioxinic.
Xeupiro, xeuya chque ru
tijoxelab rech céiquijach wa'
chquiwéch ri winak. Je c'uri'
xca'no. 37 Xewi' c'u conojel ri
winak, xenojic. Xequimulij
cu ri ch'akatak tak wa ri
xXecanaj canok. Ronojel wa'
xuban wukub chicdch wa.
38 E quiejeb mil achijab cut
ri xewi'c. Man xecajilaj té c'u
ri ixokib xukuje' ri ac'alab (ri
xukuje' xewi'c). 39 Te c'u ri'
ri Jesus xeujach bi ri winak
rech quebe' cho tak cachoch.
Ri Are' xoc bi pa ri barco, xe'
pa ritinimit Magdala.

16

Ri tata'ib fariseos xukuje'
ri saduceos cdquita' jun cajma-
bal etal cheri Jesus

1Ri tata'ib fariseos xukuje'
ri tata'ib saduceos xeopan
ruc' ri Jesus. Te c'u ri' xquita'
che chi cuc'ut chquiwéch jun
cajmabal etal ri cdpe chicaj.
Xquibijwa' che xak rech cékaj
ri Jesus pa qui k'ab. 2Xch'aw
c'u ri Jests, xubij chque:
Pa benak tak k'ij cébij alak:
“Sak'ij wa' cubano rumal chi
quidk ri uwocaj,” —cécha
alak. 3 Are c'u ri ak'abil cébij
alak: “Cémic cépe jab rumal
chi quidk ri uwocaj, xukuje'
k'ekmuj,” —cécha alak. jRi
alak xak quieb wéich alak!
Cécowin alak chuch'obic ri u
waéch ri caj, man céch'ob ta
c'u alak jas ri tajin cuc'ut ri
Dios chuwéch alak pa tak we
K'ij junab ri'. 4 We winak ri'
ri e lawalo, ri man jicom ta
canima', cdcaj chi quinban
jun cajmabal etal chquiwéch.
Man céyi' td chic'unajun etal
chque, xane are quinna'taj
chque ri etal rech ri Jonds, —
xcha chque.

Ri Jesus xeuya can wa' we
achijabri', xe'c.

Ri Jestus citzijon chrij ri qui
ch'amilritata'ib fariseos

5 Aretak xek'ax ru tijoxelab
ri Jesus ch'dkdp che ri mar,
xsach pa qui jolom ru c'amic
bi qui wa. 8 Xubij c'u ri Jesus
chque: jChitampe'l Chichajij
iwib chuwdéch ri qui ch'amil
ri tata'ib fariseos xukuje'
chuwéch ri qui ch'amil ri
tata'ib saduceos, —xcha
chque.

7 Xquitzijobela c'u quib ri
tijoxelab, xquibij: Ri Are' cu-
bij wa' chke rumal chi man

c'o td ka wa ka c'amom lok, —
xecha'.

8 Aretak ri Jesus Xretamaj
jas ri tajin céquibij, xubij
chque: ¢Jas che tajin quibij
chimanc'otdiwa? jTzijri' chi
xa man kas td quixcojonic!
—xcha chque. 9 ;A xak are
madja' quich'obo, man céna'taj
td chiwe chi xinpir ri job
caxlan wa, xinjach c'u wa'
chquiwéch ri job mil winak?
¢A mat céna'taj chiwe janipa'
chicéch ch'akatak tak caxlan
wa ri man xequls taj ri
xeic'olo? 10 ;A mat c'u céna'taj
chiwe xukuje' chi xinpir ri
wukub caxlan wa, xinjach
c'u wa' chquiwich quiejeb
mil winak, janipa' chicédch
ch'akatak tak caxlan wa_ri
man xeq'uis taj ri xeic'olo?
11 ;jas che man quich'ob taj
chi ri in man are tad tajin
quinbij ri caxlan wa aretak
xinbij chi quichajij iwib
chuwéch ri qui ch'amil ri
tata'ib fariseos xukuje' ri
tata'ib_saduceos? —=xcha ri
Jesus chque.

12 Te c'u ri' ri tijoxelab
xquich'obo chi r1i Jesus
man are td xubij chque chi
cadquichajij quib chuwéch ri
ch'dm re caxlan wa, xXane
chuwich ri qui tijonic ri
tata'ib fariseos xukuje' ri
tata'ib saduceos.

Ri tat Pedro cuk'alajisaj
chiriJesus areriCristo

13 Aretak ri Jesus tajin
cédnakajin che ri tinimit Ce-
sarea Filipo, xuta' chque ru

tijoxelab, xubij chque: ¢Jas
caquibij ri winak chwij chi
jachin ri in, in ri' ri Ralc'ual
ri Dios ri Kas Winak? —xcha
chque.

14 Xquibij c'u che: E c'o
jujun winak céquibij chi lal
ri' ri Juan Kasal Ja', xukuje'
cdquibij jule' chic chi lal ri'
ri ka mam Elias. E c'o chi
niq'uiaj caquibij chi lal ri' ri
ka mam Jeremias o jun chic
chque ri ojer k'alajisal tak re
ru Lok’ Pixab ri Dios, —xecha
che.

15Xuta’ c'uriJesus chque: E
c'u ri ix, ¢jachin ri in ri quibij
ix? —xcha chque.

16 Xch'aw ri tat Pedro, xubij
che: Lal ri' ri Cristo, ru C'ojol
ri c'aslic Dios, —xcha che.

17 Ri Jesus xch'awic, xubij
che: Utz awe, Simén, u
c'ojol ri tat Jonds, rumal chi
man are td jun winak ri
xbin wa' chawe, xane are
ri nu Tat ri c'o chila' chicaj.
18 Ri in quinbij chawe chi ri
at, at Pedro. Puwi' c'u we
nimalaj abaj ri' queinjekba
wi na ri winak ri quecojon
chwe.* Man cécowin ti c'u
na ri cadmical chusachic qui
wdch, —xcha che. 19 Queinya

chawe ri lawe re ri c'olibal ri
takan wi ri Dios. Jachique ri

cak'alajisaj chi man utz td u
banic cho ruwéchulew, man
utz td u banic ri' chila' chicaj.
Jachique ri cak'alajisaj chi
utz u banic cho ruwéchulew,
utz u banic ri' chila' chicaj.

20 Ri Jesus c'ut xeupixbaj
ru tijoxelab, xubij chque chi

16:18 “Ri winak ri quecojon chwe” e are'ri cabix “Iglesia” chque pa castellano.

Chawila' ri tzij “Iglesia” pa ri Diccionario,

q'uisbal re we Nuevo Testamento.

mdquitzijoj wa' che jachin jun
chiri Are' are ri Cristo.
Ri Jesus cutzijoj chi cicdm

a

21 Tzare chi' c'ut ri Jesus
xuchaplej u Kk'alajisaxic
chquiwich ru tijoxelab chi
ri Are' rajwaxic que' na pa
ri tinimit Jerusalén. Xubij
chi cdban na sibalaj c'dx
che cumal ri qui nimakil
ri winak, cumal ri qui ni-
makil ri sacerdotes, xukuje'
cumal ri tijonelab re ri
Pixab. Xukuje' rajwaxic
chi cécimisax na, te ri'
cdc'astaj chi c'u na churox k'ij
chquixol ri cAminakib. 22 Are

c'u ri tat Pedro xuc'am bi ri
Jesus u tuquiel wi. Xuchaplej

u yajic, xubij che: jMat craj
ri Dios wa', Wajaw! iMat je'
cac'ulmaj la wa'l —xcha che.

23 Xutzolk'omij c'u rib ri
Jesus, xubij che ri tat Pedro:
iChatel chnuwdich, Satanas,
xak at ya'l latz' chwe! Man
cach'ob td c'u ru chomanic ri
Dios, xane xak xuwi cach'ob
ri qui chomanic winak, —
xcha che.

24 Ri Jesus c'ut xubij chque
ru tijoxelab: We c'o jun craj
cdpe wuc' in, rajwaxic chi
muban chic xak jas ri craj
ri are'. Rajwaxic cutelej lok
ru cruz, cipe wuc' in, —xcha
chque. (Quel cubij wa' chi

ri winak ri' man nim té chic
caril ru c'aslemal, xane cuya

u tzij pune ta ne curik ri
cédmical rumal rech ri Jesus.)
25 Je ri', rumal chi apachin
ta ne ri craj cuto' u wi' ru
c'aslemal cho ruwaéchulew,
cidcdm na ri winak ri', cutzak
na ronojel. Apachin c'u ri

cuya ru c'aslemal pa ri c'dx
rumal wech in, cuto' na u

wi' ri' ri kas u c'aslemal wa'.
26 ;Jas ta c'u lo ri cuch'ac jun

winak we cérechbej ronojel
ruwdéchulew, cutzak c'u na
ri ranima'? ¢Jas ta c'u lo ri
cicowin ri winak chuya'ic
chuquexwéch ri ranima'?
—xcha chque. 27 Quinpe
c'u na in, in ri' ri Ralc'ual
ri Dios ri Kas Winak, e
wachi'l ri lok'alaj tak dngeles.
Cénimarisax na nu k'ij jas ru
nimarisaxic u Kk'ij ri nu Tat.
Quinya c'u na ri tojbal que
ri winak chquijujunal jas
ri xca'n ri e are' pa ri qui
c'aslemal. 28 Kas tzij quinbij
chiwe chi e c'o jujun chque ri
e c'o waral ri man quecam ta
na c'a quinquil na in, in ri' ri
Ralc'ual ri Dios ri Kas Winak,
in petinak rech quintakan pa
qui wi' ri winak, —xcha ri
Jesus chque ru tijoxelab.

17

Cdgq'uextaj ru cayebal ri
Jests
1Xque'wakib k'ij u bim can
ri Jesus wa', aretak xeuc'am
bi ri tat Pedro, ri tat Jacobo,
xukuje' ri tat Juan ru chak'’
ri tat Jacobo. Qui tuquiel
wi xepaki puwi' jun nimalaj
juyub. 2 Xq'uextaj c'u ru
cayebal ri Jesus chquiwéch.
Ru palaj ri Jesus xjuluwic je'
jas ri K'ij. Ri ratz'iak xuban
sibalaj sakloloj je' jas ri sakil.
3Xak c'u te'talic xquic'ut quib
quieb achijab ri tajin quetz-
jjon ruc' ri Jesus. E are'ri
ka mam Moisés rachi'l ri ka
mam Elias. 4 Xch'aw c'u ri

tat Pedro, xubij che ri Jesus:
Kajaw, jsibalaj utz chi uj c'o
waral! We caj la, cdka'n na
oxib mo',* jun che la, jun che
ri ka mam Moisés, jun chic
che ri ka mam Elias, —xcha
che.

5 Aretak tajin cétzijon ri tat
Pedro, xkaj lok jun sakloloj
sutz' chquij, xech'uktaj c'uru-
mal. Te c'uri' xch'aw lok Jun
chupam ri sutz', xubij: Areri
lok'alaj nu C'ojol wa', sibalaj
cdquicot ri wanima' rumal.
Chitatabej ba' ri cubij, —xcha
ri'.

6Ri tijoxelab, aretak xquita
wa', sibalaj xquixej quib.
Xexuqui'c xquikasaj ri qui
palaj cho ri ulew. 7 Are c'u
ri Jesus xkeb cuc', xeuchap
c'u kajok, xubij chque: Mixej
ba' iwib. Chixwalijok, —xcha
chque.

8 Ri__ e are' chanim
xeca'ylobic. Man c'o td chic'u
jachin xquilo, xane xak xuwi
riJesus c'o cuc'.

9 Kajem que lok cho ri
juyub, ri Jesus xeupixbaj,
xubij chque: C'o jachin
mitzijoj wi ri iwilom c'4
quinc'astaj na chquixol ri
ciminakib, in ri' ri Ralc'ual
ri Dios ri Kas Winak, —xcha
chque.

10 Ri tijoxelab xquita' che
ri Jesus, xquibij che: ¢Jas che
caquibijritijonelab reriPixab
chi rajwaxic cdpe na ri ka
mam Elias nabe? —xecha
che.

11Xch'aw c'u ri Jesus, xubij
chque: Tzij ri' chi cépe ri ka
mam Elias nabe, rech cuban

na u banic ronojel. 12Ri in
c'ut quinbij chiwe chi ya uli-
nak chic ri ka mam Elias, Ri
winak c'ut man XqulCh'Ob ta
u wdach, xane xa xca'n che ri
are'jas ri xcajxca'no. Jecuri'
xukuje' riin, in ri' ri Ralc'ual
ri Dios ri Kas Winak, quinrik
na c'dx pa qui k'ab, —xcha
chque.

13 Xquich'ob c'u ri tijoxe-
lab chi ri tajin cubij ri Jesus
chque, are riJuan Kasal Ja'.

Ri Jesus cucunaj jun ala ri
c'ojunitzel espiritu che

14 Aretak c'ut xeopan chila’
jawije' e c'o wi ri q'uialaj
winak, xpe jun achi, xopan
ruc' ri Jesus, xxuqui cu
chuwdéch, xubij che: 15 Tat,
chel c'ux la che ri nu c'ojol,
xXa c'o jun itzel espiritu che,
sibalaj c'u curik c'dx rumal.
Q'uia mul céatzak pa ri k'ak’,
parija'. 16Xinc'am lok, xinya
chquiwdch ri tijoxelab la, ri

e are' c'ut man xXecowin t§
chucunaxic, —xcha che ri

Jesus.

17 Ri Jesus xch'awic, xubij:
iAy, ri alak winak ri man
cdcojon td alak che ri Dios!
iXak xuwi céban alak jas ri caj
alak! ¢A are lo caj alak chi
xak tajin wi quinc'oji uc' alak
ronojel k'ij? ;A are lo caj alak
chi xak quincuy alak? C'ama
ba' alak lok ri ala chnuwiéch,
—=xcha chque.

18 Ri Jesus c'ut xuyaj ri itzel
espirituri c'o cheri ala, xresaj
bic. Tzare chi' xutzir ri ala,
utz chi c'u canok.

17:4 Man k'alaj td wa' we are “mo" o are “cébal”.

19 Ru tijoxelab ri Jesus
xquita' che pa u tuquiel wi:
¢Jas che ri uj man xujcowin ta
che resaxic bi ri itzel espiritu
ri'? —xecha che.

20 Xubij ri Jesus chque: Are

wa' rumal chi man kas ti c'o
ri 1 cojonic, —xcha chque.

Kas tzij quinbij chiwe chi we
tariicojonicje'jas riin nitz'
ijja' re mostaza, quixcowin
ri' quibij che we juyub ri"
“iChatel bi chi', jat jela'!”

quixcha che. Ri juyub quel

na bic. Man c'o td ri mat
quixcowin chubanic we ta

kas tzij quixcojonic, —xcha
chque. 21 Xak xuwi ruc' ru
banic orar, xukuje' ruc' ru
banic ayuno quel bi jun itzel
espiritu ri je' u banic wa', —
xcha ri Jesus chque ru tijoxe-
lab.

Ri Jesus cutzijoj jumul chic
chi cdcdmna

22 Aretak xetzelej bi cuc'
ri q'uialaj winak, ri Jesus
xubij chque ru tijoxelab:
Ri in, in ri' ri Ralc'ual ri
Dios ri Kas Winak, quinjach
na pa qui k'ab ri winak.
23 Quincdmisax na, churox Kk'ij
c'ut quinc'astaj na chquixol
ri cadminakib, —xcha chque.
Aretak xquita wa' ri tijoxe-
lab, sibalaj xebisonic.

Waral cdkil wi ru tojic ri
alcabal re ri nimalaj rachoch
Dios

24 Aretak ri Jesus cuc' ru ti-
joxelab xeopan pa ri tinimit
Capernaum, ri tok'il tak al-
cabal re ri nimalaj rachoch
Dios xeopan ruc' ri tat Pedro,
xquibij che: ¢A mat cutoj re

ri ajtij alak ri alcabal re ri ni-
malaj rachoch Dios? —xecha
che.

25 Je', je ri,
Pedro chque.

Aretak c'ut xoc bi ri tat
Pedro pa ri ja, nabe xch'aw

ri Jesus, xubij che: Simon,
¢jas cachomaj?  ¢Jachin tak
chque céquita' wi ri alcabal
0 ri cuchuyj ri nimak tak

takanelab rech ruwdchulew?
¢A ciquita' wa' chque ri qul

winakil o chque ri man qui
winakil taj? —xcha che.

26 Rj tat Pedro xch'awic, xu-
bij che: Chque ri man qui
winakil taj caquita' wi wa', —
xcha che.

Ri Jests xubij che: We
je ri', ri winak ri quebel
pa ri qui tinimit ri nimak
tak takanelab man c'o ta
alcabal ri' CaqUItOJO,
che. 27 Man cwaj té c'ut chi
quinyac royowal jachin jun
winak. Rumalri'jat chuchi'ri
mar, chaq'uidka bi ri anzuelo
parija'. Chawesajlok ri nabe
car ri cachapo, pu chi' c'ut
cawesaj wi jun puak. Ruc'
ri puak ri' catoj ri alcabal re
ri nimalaj rachoch Dios, ri
wech in xukuje' ri awech at.
Chac'ama c'u wa', cate' c'ut,
catojo canok, —xcha che.

18

Ri tijoxelab cdquichomala
quib chrij jachin chque ri nim
naubamc

1Pa ri Kkij ri' ri tijoxelab
xquimulij quib ruc' ri Jesus,
xquita' che: ¢Jachin ri nim
na u banic chila' jawije' ri
c%takan wi ri Dios? —=xecha
che.

—xcha ri tat

Z Ri Jesus xusiq'uij apan
jun alaj ac'al, xuc'amo, xu-
tac'aba chquiwéch ru tijoxe-
lab. 3Xubij c'u chque: Kas tzij
quinbij chiwe. We ri ix man
quiquex tad ri iwanima', ri
i chomanic, we man quiban
iwe jas ri cédca'n ri ac'alab
man cica'n ti nimal, man
quixopan téa ri' chila' jawije'
ri citakan wi ri Dios, —xcha
chque. 4 ]Je cu ri' quinbij
chiwe chi ri nim na u banic
chila' jawije' ri citakan wi ri
Dios, are ri man nim td cuban
che rib, cuban c'ut jas we
ac'alri'. 5 Apachin ri cuc'ulaj
junac'al jas we ac'al ri' rumal
wech in, in ri' quinuc'ulaj, —
xcha chque.

Cigquirik c'dx ri winak ri
Cdca'no chi jun winak chic
curikribe ri man utz taj

6 Apachin cu ri cubano
chi jun chque we ch'utik ri'
ri quecojon chwe curik ri
be ri man utz taj, are utz
ri' we ta cdxim jun ca' re
molino chukul ri winak ri',
cdq'uidk ta c'u bi pa ri mar.
7 isibalaj c'dx chque ri winak
cho ruwaéchulew chi c'o jas ri
cubano chi ri winak céquirik
ri be ri man utz taj! Amak'el
c'ut cdquic'ulmaj wa'. Sibalaj
c'dx c'ure ri winak ri cubano
chi jun winak chic curik ri be
ri man utz taj.

8 Rumal ri', we ri a k'ab

o ri awakan cubano chi ri
at carik ri be ri man utz taj,

chak'ata’, chaq'uidka apanok.
Are utz na chawe we carik
na ri kas c'aslemal pune at
cut o at ch'oco', chuwéich
ri c'o quieb a k'ab o quieb

awakan cate' pa ri c'atic
jawije' c'o wi ri k'ak' ri man
céchuptaj taj. 9 We are ri a
wak'dch cubano chi carik ri
be ri man utz taj, chawesaj,
chaq'uidka apanok. Are utz

na chawe we carik na ri kas
c'aslemal pune xa jun ra

wak'dch c'olic, chuwéch ri c'o
quieb a wak'dch, catq'uidk bi
pa ri nimalaj k'ak', —xcha ri
Jesus chque.

Waral cdkil wi ri c'utbal
chrij ri chij ri xsachic

10 Miwetzelaj ba' qui wéch
jun chque we ch'utik ri' ri
quecojon chwe. Quinbij c'u
chiwe chi ri e are' amak'el
ronojel K'ij c'o ri qui angeles
chuwadch ri nu Tat chila' chi-
caj. 117Je ri', rumal chi ri in,
in ri' ri Ralc'ual ri Dios ri Kas
Winak, xinpe che qui to'ic ri
winak ri e sachinak.

12 ;jas quichomaj chrij ri
quinbij na? We c'o jun achi
ri c'o jun ciento u chij, cétzak
c'u can jun chque, ¢a mat
queuya na can ri' ri jumuch’
belejlajuj parijuyub, que' c'u
chutzucuxic ri jun ri xtzak
canok? Je',jeri'. 13We curiko,
sibalaj cdquicot na ruc'. Nim
na ru quicotemal ruc' wa'
chuwdéch ru quicotemal cuc'
ri jumuch’' belejlajuj ri man
xetzak taj. 4Je c'uri'rii Tat
ri c'o chila' chicaj man craj
taj chi cétzak jun chque we
ch'utik ri' ri quecojon chwe.

Ri cuban jun chusachic u
mac jun winak chic

15 We ri awachalal cuban
jun c'dx chawe, chattzijon
ruc' pa u tuquiel wi, chabij
che jas ru mac. We cucoj

rib chupam, =xatcowin ri'
chuch'aquic ra wachalal

16 We c'u ri awachalal man
cucoj té rib pa ru mac aretak

cattzijon ruc', chasiq'uij jun
0 quieb winak chic, rech
ronojel ri quibij quetamax
wa' cumal quieb u oxib tal tak
tzij. 17 We c'u man coc ri tzij
pu jolom ri cdbix che cumal
ri niq'uiaj chic, cheasiq'uij
conojel ri niq'uiaj kachalal.
We c'uman cuto jas ri caquibij
conojel ri kachalal, chabana
che chi je' jas jun winak ri
man cécojon ta che ri Dios o
jun tok'il alcabal.

18 Kas tzij quinbij chiwe chi
jachique ri quik'alajisaj chi
man utz ti u banic cumal ri
winak cho ruwéchulew, man
utz td u banic ri' chila' chicaj.
Jachique c'u ri quik'alajisaj
chi utz u banic cumal ri
winak waral cho ruwéchulew,
utz u banic ri' chila' chicaj.

19 Xukuje' quinbij chiwe
chi we c'o quieb chixol waral

cho we uwdéchulew ri curlk
rib qui chomanic puw1 jun

rajwaxic, cédca'n cu orar
chuta'ic wa', ri ka Tat ri c'o
chila' chicaj cuya na wa'
chque. 20 Je ri', rumal chi
jawije' ri qui mulim wi quib
quieb oxib winak rumal chi
quecojon chwe, cuc'ri'in c'o
wi, —xcha ri Jesus chque ru
tijoxelab.

21 Xpe ri tat Pedro, xuta'
c'u che ri Jesus: Kajaw, we
ri wachalal q'uia mul cuban
c'dax chwe, ¢janipa' mul ra-
jwaxic quinsach u mac? ¢A
craj ne wukub mul ri? —
xcha che.

22Xch'aw c'u ri Jesus, xubij
che: Man quinbij t4 chawe

chi xa wukub mul casach u
mac, Xxane rajwaxic casach u

mac wukub mul chic, wukub
mul chic, ¢'d copan na pa job
ciento, —xcha che.

Ri c'utbal chrij ri patdninel
riman xraj taj xusachumacri
rachi'l

23 Je ri', rumal chi ru
takanic ri Dios pa qui wi'
ri winak, are je' jas jun
k'inom achi ri xeumulij ri
rajchaquib, xuchap c'uuta'ic
we c'o riquic'as, o we ne c'o
u c'as ri are' cuc'. 24 Aretak
tajin cuchaplej rajilaxic ri
qui cuenta chquijujunal,
xc'am lok jun ajchac ri u c'as
q'uia mil quetzales. 25 Are
c'u ri jun ajchac ri' man c'o
td cutojbej re ru c'as. Ri
patrén xtakanic chi céq'uiyix
riajchacri'puk'abjun winak
chic rech cépatdnin che,
rachi'l ri rixokil, ri ralc'ual,
xukuje' conojel ri jastak re,
rech citojtaj ru c'as. 26 Are
c'uri ajchac xxuqui chuwéch
ru patrdn, xbochi'nic, xuta'
tok'ob, xubij che: “Tat, chajij
la paciencia wuc', quintoj na
ronojel ri nu c'as,” —xcha
che. 27 Ri patron xutok'obisaj
u wach ri rajchac, xusach
u mac, xubij che chi man
cutoj ta chiru c'as, xutzokopij
c'u bic. 28 Te ri' ri ajchac
ri xtzokopitaj bic, xurik jun
rach ajchac ri u c'as quieb
oxib quetzal ruc'. Xuchap ri
rach ajchac chukul, xuchap u
jitz'axic, xubij che: “jChatojo
ra c'as wuc'!” —=xcha che,
29 Ri rach ajchac xxuqui

chuwéch, xbochi'mic, xuta'
tok'ob che, xubij: “Chachajij
paciencia wuc', quintoj na
ronojel ri nu c'as,” —=xcha

che. 30 Ri are' c'ut man
xusach td u mac ri rach
ajchac, xane xucoj pa che’,

xubij che chi rajwaxic cutoj
na ru c'as. 31 Aretak xquil
wa' riniq'uiaj ajchaquib chic,
sibalaj xebisonic. Xebe' c'ut,
xequibij che ri qui patrén
ronojel ri xbantajic. 32 Xpe
cu ri qui patrén, xtakan
chusiq'uixic ri ajchac ri',
xubij che: “jitzel ajchac! Ri
in xincuy ra c'as rumal chi
xata' tok'ob chwe. 33 Ri at
xukuje' rajwaxic xatok'obisaj
ta u wach ri awach ajchac,
jas ri xinban in chawe
xintok'obisaj a wich,” —xcha
che. 34 jRu patron c'ut, sibalaj
xpe royowal! Xtakanic chi
cic'djisax uwachrirajchacc'a
cutojnaruc'as.

35 Ri Jesus xuq'uisbej re ru
tzij, xubij: Jas ri xuban ri
patrén che ri rajchac, are je'

cuban narinu Tatric'o chila'
chicaj chiwe, we man Kkas

quisach qui mac riiwachalal,
—xcha ri Jesus chque.

19

RiJesus cuya tijonic chrij ri
quijachic quib juc'ulaj winak
1 Aretak xto'taj riJesus chu-
bixic ronojel wa' we tzij ri,
xel bi pa Galilea, xe' pa tak
ri tinimit re Judea, ch'dkap
che ri nima' Jordan. 2E q'uia
winak xeteri bi chrij, xeucu-
naj c'u tak ri yawabib chila'.
3 Xeopan c'u jujun tata'ib
fariseos ruc' ri Jesus, xquita'

che: ¢A takal che jun achi cu-
jach bi ri rixokil pune man

kas c'o. u mac? —xecha che.
Xquibij wa' che xak rech cékaj

riJesus pa qui k'ab.

4 Xch'aw c'u ri Jesus, xubij
chque: ¢A mat siq'uim alak
pa ru Lok' Pixab ri Dios ri
Tz'ibtalic jas ri xuban ri Dios
pa ru chaplexic lok ronojel,

“chi achi ch1 ixok xeubano”?
—cécha'. 5 Xukuje' cubij: “Ru-

mal wa' jun achi cuya na can
runan utat, catuni c'unaruc'
ri rixokil. Xa e jun chic ri
quieb winakri',” —cécha'. 6Je
c'u ri' man e quieb ta chic,
Xane xa e jun chic. Rumal c'u
ri', jas ri xeutunuba ri Dios,
madjach qui wach wa' cumal ri
winak, —xcha ri Jesus chque
ri tata'ib fariseos.

7 Xquibij cu ri tata'ib
fariseos: ¢Jas che ri ka mam
Moisés xtakanic chi jun achi
cuya' cutz'ibaj jun wuj ri
cubij wi chi cujach bi ri
rixokil? Je c'uri' cuya' cujach
bi ri rixokil, —xecha che.

8 Ri Jesus xubij chque: Xa
rumal chi sibalaj abajarinak
ri anima' alak, are rumal ri'
xuya chech alak chi cuya'
cdjach bi alak ri ixokil alak.
Man je' td c'u wa' aretak
xchapletaj lok ronojel. 9 Ri
in c'ut quinbij chech alak chi
apachinri cujach bi ri rixokil,
we man rumal ru ch'abexic
jun achi chic, céc'uli chicuna
ruc' jun ixok chic, ri achi ri'
cuban ri nimalaj mac ri dwas
u banic chrij ri nabe rixokil.
Ri achi c'ut ri cac'uli ruc' jun
ixok ri jachom canok cuban
ri nimalaj mac ri', —xcha ri



SAN MATEO 19:10

Jesus chqueri tata'ib fariseos.

10 Xquibij c'u ru tijoxelab
ri Jesus che ri Are’: We jun
achiman cuya'taj cujach biri
rixokil, are utz na ri' chi man
cac'uli taj, —xecha che.

11 Ri Jesus xubij chque:
Man conojel t& winak
cdquich'j wa' chi man
quec'uli taj, xane xak xuwi ri
yo'm chque rumal ri Dios chi
céquich'ijo. 12 C'o c'u jas che
jujun achijab man quec'uli
taj. E c'o jujun xa tzquech
wi man quec'uli taj, e c'o
niq'uiaj chic ri xa banom
chque cumal ri achijab chi
man quec'uli taj, e c'o c'u
niq'uiaj chic céquich'ijo man
quec'uli taj xa rumal chi cdcaj
cdquipaténij ri Dios. Jachin
ri cécowinic je' cuban wa/,
chubana', —=xcha ri Jesus
chque ru tijoxelab.

Ri Jesus queutewchij ri
ac'alab
13 Ri winak xequic'am lok
ri ac'alab cho ri Jesus rech
cuya ru k'ab pa qui wi', rech
xukuje' cuban orar pa quiwi'.
Ri winak ri xequic'am lok ri
ac'alab xeyaj cumal ri tijox-
elab. 14 Ri Jesus c'ut xubij
chque: Chiya chqueriac'alab
chi quepe wuc', meik'atej ru-
mal chi ri winak ri citakan ri
Dios pa qui wi' e are' winak ri
e je'jas we ac'alab ri', —xcha
chque.
15 Xuya c'u ru k'ab pa qui
wi' ri ac'alab, te c'u ri' xel bi
chila'.

Jun k'inomalaj ala cdtzijon
ruc'riJesus

16 Jun ac'al achi xopan ruc'
ri Jesus, xuta' che: Utzalaj
Ajtij, ¢jas u wach utzil ra-
jwaxic quinbano rech quin-
rikric'aslemalrimanc'otdu
q'uisic? —xcha che.

17 Ri Jesus xubij che: ¢Jas
che cabij chwe chi utz ri
in? Man c'o ti jun kas utz,
xane xak xuwi ri Dios, —
xcha che. We c'u cawaj carik
ri c'aslemal ri man c'o t4 u
q'uisic, chanimaj ru takanic
ri Dios, —xcha che.

18 Ri achi =xubij che:
¢Jachique tak ri' ru takanic ri
Dios ri rajwaxic quinniman
chque? —xcha che.

Ri  Jesus xubij che:
Matcéamisanic, maban ri
nimalaj mac ri dwas u banic
ruc' ri rixokil jun winak chic,
maban ri elak’, maban tzij
chrij jun winak chic. 19 Nim
cheawila wira nan a tat. Lok’

cheawila wi ri awach winak
jas ri at lok' cawil awib, —

xcha ri Jesus che ri achi.

20Ri achi xubij che ri Jesus:
Ronojel wa' nu takem u banic
tzaretak in ac'al na. ¢Jas ta chi
c'u ri rajwaxic quinbano? —
xcha che.

21 Ri Jesus xubij che: We
cawaj cdjicomataj ra c'aslemal
cho ri Dios, jat, cheaq'uiyij
conojelrijastak awe, chayari
rajil chque ri meba'ib. Cac'oji
c'u na ra k'inomal chila’ chi-
caj. Te ri' tasa'j wuc', —xcha
che.

22 Aretak ri achi xuta ri xu-
bij riJesus, xq'uextaj ru wéch,
xbisonic, xe'c rumal chi q'uia
ru k'inomal c'olic.

23 Xubij c'u ri Jesus chque
ru tijoxelab: Kas tzij quinbij

chiwe, chi sibalaj c'dx cutij
jun K'inom coc chquixol ri
winak ri cétakan ri Dios pa
qui wi'. 24 Are man c'dx
td ri roc'owisaxic jun awaj
camello® pa ru julil jun
t'isombal bak, chuwéich ri
roquic jun KkK'inom chquixol
ri winak ri cétakan ri Dios pa
qui wi', —xcha chque.

25Ritijoxelab aretak xquita
wa', sibalaj xquicajmaj,
xquibij c'u chbil tak quib:
¢Jachin ta c'u lo ri clcowinic
curik ru tobanic ri Dios? —
xecha'.

26RiJesus co xca'y chque, te
ri' xubij: Man quecowin té ri
winak chubanic wa', cicowin
c'u na ri Dios che ronojel, —
xcha chque.

27 Ri tat Pedro xubij che ri
Jesus: Kajaw, chilampe la chi
ri uj ka yo'm can conojel ri
jastak ke, uj c'o uc'la. ¢Jas c'u
ri cdyi' na chke? —xcha che.

28 Xch'aw c'u ri Jesus, xubij
chque: Kas tzij quinbij chiwe,
copanna jun k'ij aretak cdban
c'ac' che ronojel. Aretak ri
in, in ri' ri Ralc'ual ri Dios
ri Kas Winak, quincu'bi na
pa ri jelalaj nu tuyulibal,
cénimarisax nu K'ij, are chi'
cut chi ri ix, ri ix ri c'o
wuc' quixcu'bi na xukuje' pa
cablajujje'lalaj tak t'uyulibal.
Quik'at c'u na tzij pa qui wi'
ri cablajuj tinimit re Israel.
29 Conojel ri qui yo'm can
cachoch, cachalal, qui nan
qui tat, quixokil, calc'ual,
culew rumal wech in, caquirik
na jun ciento mul ri tojbal

que, xukuje' cadquirik na ri
c'aslemal ri man c'o ta u
q'uisic pa tak ri k'ij ri junab
ri quepe na, —xcha chque.
30 E q'uia c'u ri winak ri nim
que'ill wi cdmic ri man nim
td chi na que'il wi pa tak ri
k'ij ri'. Xukuje' e q'uia ri man
nim ta que'il wi cdmic ri nim
que'il wi na pa ri k'ijj ri', —
xcha chque ru tijoxelab.

20

Waral cdkil wi jun c'utbal
chquij ri ajchaquib
1 Ru takanic ri Dios pa qui
wi' ri winak, are je' jas jun
achi ajchak'el jun nimalaj
ulew. Xel bi sibalaj ak'ab
che qui tzucuxic ajchaquib
che qui mulixic ru wéch tak
uvas. 2 Xeurik c'u jujun
achijab, xuchomaj c'u cuc'
chi céquich'ac cacab quetzal
che ri jun K'ij, xeutak c'u
bi pa ri rulew che ri chac.
3 Xel chi cu bi jumul pa ri
u belej hora re ri ak'abil.
Xeril niq'uiaj achijab chic ri
xak tajin quekasan Kk'ij pa ri
c'ayibal. 4 Xubij c'u chque:
“Jix pa ri nu chac, quinya
c'u na ri tojbal iwe ri takal
chiwe,” —xcha chque. Rie
are' c'ut xebe' pari chac. 3Ri
patron xel chi bi jumul pa ri
niq'uiaj k'ij che qui tzucuxic
ajchaquib, xukuje' pa ri urox
hora re ri benak k'ij, junam
xuban cuc'niq'uiaj ajchaquib
chic. 6 Pa ri uro' hora chic
re ri benak K'ij, xel chi bi
jumul pa ri c'ayibal. Xeurika

%
19:24 Ricamello are jun awaj ri cuya' ciquiejen jun chrij, mds c'ut cécoj che tak

eka'n. Nim na ri' chuwéch jun quie;j.

chi niq'uiaj achijab ri xak
tajin quekasan k'ij, xubij c'u
chque: “¢Jas che xak ix c'o
waral juntirrijunk'ijjmanc'o
té c'u chac quibano?” —xcha
chque. 7Ri e are' xquibij: “Xa
man c'o ta jun ri cdbin chac
chke,” —xecha che. Xubij c'u
chque: “Jix pa chac wuc' in
pa ri wulew, quinya c'u na
ri tojbal iwe ri takal chiwe,”
—xcha chque. 8 Aretak c'ut
xoc ri ak'ab, ri patrén xubij
che ri chajil que ri ajchaquib:
“Cheasiq'uij ri ajchaquib,
chaya bi ri tojbal que. Are
cachap quitojic naberixeboc
q'uisbal. Are cu ri xeboc
nabe queatoj wa' q'uisbhal,”
—xcha che. 9 Xepe c'u ri
ajchaquibrite'xeboc pachac
pariuro'horareribenakk'ij.
Chquijujunal tz'akat cacab
quetzal xyi' chque. 10 Te
c'u ri, aretak hora chic chi
quetoj ri oquinak nabe pa
ri chac, ri e are' xquichomaj
chi mas na ri tojbal que céayi'
chquiwich ri c'd te' xeboc
pa ri chac. Xukuje' curie
are' xyi' cacab quetzal chque
chquijujunal. 11 Aretak
xXquic'amo xquichap u yajic
ri qui patrén. 12 Xquibij:
“We ajchaquib ri' ri te'
xebul q'uisbal, xa jun hora
xechacunic. Xak junam c'u
qui tojic xban la jas ri uj. Ri
uj c'ut xkach'ij ronojel ri jun
k'ij chac, xujchacun chuwéch
ru chuk'ab ri Kk'ij,” —=xecha
che. 13 Ri patrén xubij che
jun chque ri ajchaquib: “E
ri at, man c'o ta jas ri tajin
quinban chawe ri mat jicom.

¢A mat junam xkachomaj chi
xak quieb quetzal ri tojbal
awe? 14 C'ama bi ri tojbal
awe, jat. Ri in cwaj quinya
ri tojbal que we niq'uiaj ri' ri
te' xeboc q'uisbal junam jas
ri xinya chawe at. 15 ;A mat
pa nu k'ab c'o wi jachique
ri cwaj quinban ruc' ri nu
rajil? ¢A xa c'dx ne cana' chi
in utz cuc' conojel?” —xcha
ri patrc’)n che ri ajchac. 16Je
c'uri' ri winak ri man nim ta
que'il wi cdmic nim que'il wi

na. Are c'u ri winak ri nim
que'il wi camic, man nim ta

chi que'il wi na. E q'uiarie
siq'uim. Man e q'uia ta c'utri
e cha'talic, —xcha chque ru
tijoxelab.

Ri Jesus cutzijoj chi na ju-
mul chic chi cdcdm na

17 Pakalem re ri Jesus pa
Jerusalén, xeusiquij cu ri
cablajuj u tijoxelab pa qui
tuquiel wi, xubij chque:
18 iChiwilampe'! Benam ke,
tajin cujpaki pa ri tinimit
Jerusalén. Quinjach c'u na in,
in ri' ri Ralc'ual ri Dios ri Kas
Winak, pa qui k'ab ri qui ni-
makil ri sacerdotes, xukuje'
pa qui k'ab ri tijonelab re ri
Pixab. Caquik'at c'u na tzij
pa nu wi' chi quincdmisax
na. 19 Quinquijach c'u na
pa qui k'ab ri niq'uiaj winak
chic, cdquetz'bej na nu wach,
quinquich'ay na, quinquirip
c'una choricruz. Quinc'astaj
c'u na chquixol ri cdminakib
churox Kk'ij, —xcha ri Jesus
chque ru tijoxelab.

Ri xuta' ri qui nan ri tat
Jacobo, ri tat Juan

20 Te c'u ri' xekeb ru c'ojol
ri tat Zebedeo ruc' ri Jesus. E
are' ri tat Jacobo, ri tat Juan,
cachil ri qui nan. Ri qui
nan xxuqui chuwéch ri Jesus
chuta'ic jun tok'ob che. 21 Ri
Jesus xuta' che: ¢Jas caj la,
nan? —xcha che.

Ri chichu' xubij: Aretak
céchaplej takanic la pa qui
wi' ri winak, cwaj chi céya
la chque ri quieb wal chi
quecubi uc' la, ri jun pa
wiquidk'ab la, rijun chic pari
moxKk'ab la, —xcha che.

22 Xubij c'u ri Jesus chque:
Ri ix man quich'ob taj jas
u wéch tok'ob ri tajin quita’
chwe. ¢A  quixcowinic
quich'ij ri c'dax ri quinrik
na in, quitij iwe ri c'o pa ri
vaso ri quintij wi na we? ;A
quixcowinic cdban naikasna'
ix jas ri kasna' ri cdban na
chwe in? —xcha chque.

Xquibij cu che:
cowinic, —xecha che.

23 Xubij ri Jesus chque: Kas
tzij quirik na c'dx, quitij c'una
iwe ri c'o pa ri vaso ri quin-
tij na we in, xXukuje' cdban
na i kasna' jas ri cdban na
chwe in. Are c'uri t'uyulem
pa ri nu wiquiak'ab o pa ri
nu moxk'ab, man cuya' taj
quinya in chiwe, xane arewa'
quech ri e cha'tal rumal ri
nu Tat chi quet'uyi pa tak ri
t'uyulibal ri', —xcha chque.

24 Aretak ri lajuj tijoxelab
chic xquita u bixic ronojel
wa', xpe coyowal ri e are'
chrij ri tat Jacobo, ri tat
Juan. 25Xeusiq'uij c'uriJesus,
xubij chque: Ri ix iwetam
chi ri winak ri yo'm chque

Cuj-

chi quetakan pa qui wi' ri
niq'uiaj winak chic, cdquina'
chi kas c'o qui chuk'ab pa
qui wi'. Ri qui nimakil ri
winak c'ut quetakan pa qui
wi', —xcha chque. 26 Man
je' td c'u wa' ri ix. Xane
apachin chiwe ri craj chi
nim quil wi, rajwaxic chi coc
na che patanil que conojel.
27 Apachin chiwe ri craj coc
che i nimal, rajwaxic chi coc
na che paténil que ri niq'uiaj
chic. 28 Are je ri', rumal chi
riin, in ri' ri Ralc'ual ri Dios
ri Kas Winak, man in petinak
taj rech quinpatéanixic, xane
rech quinpatdnin chque
niq'uiaj chic, xukuje' rech
quinya ri nu c'aslemal che
tojbal re ri qui toric q'uia
winak, —xcha ri Jesus chque
ru tijoxelab.

Ri Jestus queucunaj quieb
moyab

29 Aretak ri Jesus tajin quel
bi pa ri tinimit Jerico e rachi'l
ru tijoxelab, e q'uia winak
xeteri bi chrij. 30 E c'o c'u
quieb achijab moyab t'uyul
chi' ri be. Xquito chi ri Jesus
tajin coc'ow chila', xquirak
qui chi', xquibij che ri Jesus:
iTat, lal ri' ralc'ual can ri ka
mam David, tok'obisaj la ka
wéch! —xecha che.

31 Ri winak xa xe-
quiyajo, xquibij chque chi
chquitz'apij u pa qui chi'.
Are c'u ri e are' man xquita
taj, xane sibalaj co chi na
xXquirak qui chi', xquibij: Tat,
lal ri' ralc'ual can ri ka mam
David, tok'obisaj la ka wéch!
—xecha che.

32 Xtaq'ui cu ri Jesus.
Xeusiq'uij ri quieb moyab,
xuta' chque: ¢Jas caj alak chi
quinban chech alak? —xcha
chque.

33 Ri moyab xquibij: Tat,
cékaj cujca'yic, —xecha che.

34Teri'riJesus xutok'obisaj
qui wich, xuchap c'u cok ri
qui wak'dch. Chanim c'ut
xecowinic xeca'yic, xebe' c'u
ruc'riJesus.

21

Coc ri Jesus pa ri tinimit

Jerusalén

1 Aretak nakaj chic e c'o
wi che ri tinimit Jerusalén,
xXeopan pa ri alaj tinimit
Betfagé. Tajin queoc'ow
chuwadch ri Ujuyubal Olivos.
Ri Jesus xeutak bi quieb
chque ru tijoxelab. 2 Xubij
bi chque: Jix pa ri alaj
tinimit ri c'o apan chkawéch.
Chila" quirik wi na jun ati't
burro yukulic, rachi'l jun alaj
burro. Chiquira', cheic'ama
c'u lok chwe, —xcha chque.
3 We c'o jachin jun c'o jas
cubij chiwe, chibij che chi xa
cajwataj che ri Kajaw Jesus,
chanim c'ut cutzelej chi na
lok, —quixcha che.

4Je' xbantaj wa' rech kas je'
quelic jas ri xutz'ibaj can ri
k'alajisal re ru Lok’ Pixab ri
Dios ri cubij:
5 Chibij chque ri winak re ri

tinimit
Jerusalén ri c'o puwi' ri
juyub Sién:
“iChiwilampe'!  Ri Nimalaj i
Takanel

petem re iwuc'.

Man nim ta u banic u banom
che rib,
xane quiejeninak chrij jun

burro.
Chrij ri alaj ral jun burro
quiejeninak wi,”
—cdachari'.

6 Xebe' c'u ri quieb tijoxe-
lab, je' xca'no jas ri xetak wi
bi rumal ri Jesus. 7 Xquic'am
lok ri ati't burro rachi'l ri ral.
Xquiya c'u ri qui k'u' chrij,
xquiejen cu ri Jesus. 8 E
q'uia c'u ri winak xquilic' ri
qui k'u' pa ri be, xukuje' e
c'o niq'uiaj chic ri xequiya u
xak tak che' pa ri be ri xe-
quich'upala pa tak ri juyub.
9 Ri winak ri e nabejinak
chuwéch ri Jesus, xukuje' ri
e teretoj chrij, co xech'awic,
xquibij: jChnimarisax u K'ij ri
ralc'ualaxic ri ka mam David
ri nim takanel! jUtz re ri peti-
nak pa ru bi' ri Kajaw Dios!
iChnimarisax u K'ij ri Dios! —
xecha'.

10 Aretak xoc ri Jesus pa
ri tinimit Jerusalén, conojel
ri winak xquituquij quib,
xquitatabala chbil tak quib,
xquibij: ¢Jachin wa' we achi
ri'? —xecha'.

11Ri winak xquibij: Are wa'
riJesus, rik'alajisal re ru Lok’
Pixab ri Dios, ri aj Nazaret re
Galilea, —xecha'.

Ri Jesus cujosk'ij ri nimalaj
rachoch Dios

12 Te c'u ri' xoc bi ri Jesus
pa ri nimalaj rachoch Dios,
xeresax bi ri ajc'ayib xukuje'
ri quequilok' tak jastak pa
ri nimalaj rachoch Dios.
Xeutzakriquimesariq'uexal
tak puak xukuje' xeutzak ri
qui tem riajc'ay tak palomax.

13 Xubij chque ri winak:
Tz'ibtal pa ru Lok' Pixab ri
Dios, cubij: “Ri wachoch in
are jun ja ri caban wi orar”
—cécha'. Ri alak c'ut jun
cachoch elak'omab banom
alak che, —xcha chque.

14 Chila’ pa ri nimalaj
rachoch Dios, Xeopan jujun
achijab moyab ruc' ri Jesus,
xukuje' jujun  ch'ocojib.
Xecunax c'u rumal ri Jesus.
15 Aretak c'ut ri qui nimakil
ri sacerdotes xukuje' ri
tijonelab re ri Pixab, xquil
tak ri cajmabal ri xuban
ri Jesus, xukuje' xquito chi
ri ac'alab cédquirak qui chi'
pa ri nimalaj rachoch Dios,
caquibij: “iNim u k'ij riralc'ual
can ri nim takanel David
ojer!” —quecha'. Rie are'xpe
coyowal. 16 Xquibij c'u che
ri Jesus: ¢A cdta la jas ri tajin
caquibij ri ac'alab? —xecha
che,

Ri Jesus xch'awic, xubij
chque: Je', quinto, —xcha
chque. ¢A mat siq'uim pu
alak ri tz'ibtal pa ru Lok’
Pixab ri Dios? Je wa' cubij:
Xya la chque ri ac'alab,

chque ri alaj tak ac'alab
ri quetu'nic
chi kas tzij caquibixoj bix
ri cuya u K'ij ri Dios,
—cdécha',—xcha chque.

17 Xe' c'u ri Jesus, xeuya
can ri qui nimakil sacerdotes
xukuje' ri tijonelab re ri
Pixab. Xel bi pa ri tinimit
Jerusalén, xe' pa ri tinimit
Betania. Chila' c'ut xcanaj
can cherichak'ab.

Ri Jesus cuyaj ru che'al hi-
gosrimanc'o td u wich

18 Ak'abil aretak tajin quet-
zelej bi pa Jerusalén, e peti-
nak pa ri tinimit Betania,
xnum c'u ri Jesus. 19 Xril
apan jun u che'al higos ri c'o
chuchi' ri be. Xerila', man
c'o td c'u u wich xuriko, xane
xak xuwi u xak. Xubij c'u ri
Jesus che ri che": jMan c'o td
chi jumul chic céc'oji a wéch!
—=xcha che.

Chanim c'ut xchaki'jar ru
che'al higos. 20 Ru tijoxe-
lab ri Jesus aretak xquil wa'
sibalaj xquicajmaj. Xquita'
cu che ri Jesus: ¢Jas che
chanim xchaki'jar ru che'al
higos? —xecha che.

21 Ri Jesus xch'awic, xu-
bij chque: Kas tzij quinbij
chiwe, we kas quixcojonic,
man cuban ti c'u quiebic'ux,
man Xuwi td wa' quixcowin
chubanic jas ri xinban in che
ru che'al higos. Xane cuya'
quibij che we juyub ri": “Cha-
tel bi waral, chaq'uidka bi
awib pa ri mar,” —quixcha
che. Cébantaj c'u na wa', —
xcha chque. 22 Ronojel c'u ri
quita' che ri Dios céya'taj na
chiwe we kas quixcojonic, —
xcha chque.

C'o takanic pu K'ab ri Jests
23 Ri Jesus xoc pa ri ni-
malaj rachoch Dios. Are-
tak tajin queutijoj ri winak
chila’, ri qui nimakil sacer-
dotes, xukuje' ri qui nimakil
riwinak aj Israel xeopanruc/,
xXquita' che: ¢Jachin xtakow la
chi céban la ronojel wa' we
ri'? ¢Jachin lo ri yo'winak che
la chi je' cdban la wa? —
xecha che.

24 Ri Jesus xch'awic, xubij
chque: Ri in xukuje' c'o
ri quinta' chech alak. We
cdcowin alak chubixic chwe
jas ri quinta’, quinbij na
chech alak jachin ri yo'winak
chwe chi c'o nu takanic
rech je' quinban wa', —xcha
chque. 25 Bij alak chwe:
¢Jachin xtakow ri tat Juan
chubanic ri kasna'? ¢A are ri
Dios o e are ri winak? —xcha
chque.

Xquichaplej cu u
jobexic quib, xquibij: We
cdkabij chi are ri Dios
xtakowic, cubij na chke:
“sJas cu che man xcojon

td alak che?” —cédcha na,
26 We cékabij chi e are ri

winak xtakowic, cékaxej kib
chquiwéch ri winak. Conojel
c'uriwinak ciquicojo chiri tat
Juan are jun k'alajisal re ru
Lok' Pixab ri Dios, —xecha'.

27 Rumal wa' xquibij che
ri Jesus: Man ketam taj, —
xecha che.

Ri Jesus xch'awic, xubij
chque: Man quinbij té c'u in
chiwe jachin yo'winak chwe
chi quinban wa' we ri', —
xcha chque.

tzi-

Waral cdkil wi ri c'utbal
chquij riquieb u c'ojoljun achi
28 Ri Jesus xubij chque ri
tata'ib fariseos: ¢Jas cdchomaj
alak che wa' ri quinbij chech
alak ri'? C'o jun achi ri e
c'o quieb u c'ojol. Xubij c'u
che jun chque ru c'ojol: “Nu
c'ojol, jat cdmic pa ri nu chac
che qui mulixic ru wéch tak
ri uvas,” —xcha che. 29Ri ala
xubij che ru tat: “jMan c'o té
quine' wi in!” —xcha che. Te

c'u ri' xuq'uex ru chomanic,
xe' na che ri chac. 30Ri tata'
xe'chiruc'rijunu c'ojol chic,
xubij che: “Jat cAmic pa ri nu
chac che qui mulixic ru wach
tak ri uvas,” —xcha che. Ru
c'ojol xubij che: “Je, tat, utz
ri' quine'c,” —xcha che. Man
xe' ta c'ut. 31 ¢Jachin c'u chque
we quieb ri'xubano jasrixraj
ru tat chi cébanic? —=xcha ri
Jesus chque ritata'ib fariseos.
Rieare'xquibij: Arerixtak
nabe, —xecha cheri Jesus.
Xubij ri Jesus chque: Kas
tzij ri quinbij chech alak chi
ri tok'il tak alcabal, xukuje' ri
itzel tak ixokib nabe queboc
na chuwdéch alak chquixol ri
winak ri catakan ri Dios pa
qui wi', —xcha chque. 32Je
ri', rumal chi ri Juan Kasal Ja'
xpetic, xuc'ut chuwéch alak
jas cdban alak rech jicom ri
c'aslemal alak cho ri Dios,
man xcoj td c'u alak ru tzij.
Are c'u ri tok'il tak alcabal,
xukuje' ri itzel tak ixokib
xXquicojo. Are c'u ri alak,
pune xil alak wa' ri xca'nri e
are', man xq'uex ta ri anima’
alak, man xq'uex td c'u ri
chomanic alak. Man xcoj ta
alak ri xubij ri tat Juan Kasal
Ja' chech alak, —xcha ri Jesus
chque ri tata'ib fariseos.

Waral cdkil wi ri_c'utbal
chquij ri ajchaquib ri man e
utz taj

33 Tatabej ba' alak we jun
c'utbal chic ri',—xcha chque.
C'o jun achi ri xuban jun
ticbal uvas, xucoralij rij, te
c'u ri' xuc'ot jun jul ri capitz'
wi ri uvas, xuban xukuje' jun

tac'aticalaj jari céacoj che cha-
jibal re ronojel.

Xuya c'u can pa kajomal
chque jujun achijab, te ri'
Xe' ri are' naj pa jun tinimit
chic. 34 Xopan c'u ri K'ij
ri xechdk'aj ri qui wéach ri
uvas, ri ajchak'el xeutak bi
jujun patdnil tak re cuc' ri
ajchaquib chuc'amic re ri
qui wéch ri uvas. 35 Are c'u
ri ajchaquib =xequichap ri
paténinelab, jun xquich'ayo,
jun xquicdmisaj, jun chic c'ut
xca'n chabaj. 36 Ri ajchak'el
ri ulew xeutak chi bi niq'uiaj
tako'n chic. E q'uia chi na ri
xeutak bic chuwéch ri nabe.
Ri ajchaquib c'ut je' xca'n
chque jas ri xca'n chque ri
nabe tak tako'n.

37 Chuq'uisbal  ronojel
xutak bi ri u c'ojol, xuchomaj
c'ut: “Kas nim céquil wina ri
nu c'ojol,” —=xcha'. 38 Aretak
cut ri ajchaquib xquil ru
c'ojol ri tata', xquitzijobela
quib, xquibij: “Are wa' ri
quechben na ronojel. Jo',
kacdmisaj rech cak'ax can
ronojel ri ulew pa ka k'ab
uj,” —xecha'. 39 Xquichapo,
xquesaj bi pa ri ticbal uvas,
Xquicdmisaj.

40 Te c'u ri' ri Jesus xuta'
chque, xubij: Aretak cépe
ri ajchak'el ri ulew ticbal
uvas, ¢jas cuban na chque ri
ajchaquib? —xcha chque.

41 Ri e are' xquibij che ri
Jesus: Man cutok'obisaj td na
qui wéach, queucdmisaj na ri
itzel tak ajchaquib ri', cuya
c'u na ri ticbal uvas chque
niq'uiaj chic, ri cdquijach ru

54 SAN MATEO 22:1

waéch ri tico'n aretak curik ri
k'ij, —xecha che.

42 Xubij c'u ri Jesus chque:
¢A mat siq'uim alak wa' we
tzij ri' pa ru Lok' Pixab ri
Dios? Je wa' cubij:

Ri abaj ri man xcaj ta ri yacal

takja,

are abaj wa' xcoj che tok'ebal
rerija.

Je'banom wa' rumal ri Kajaw
Dios.

Kas cajmabal cu wa'
chkawdéch,

—cdcha', —=xcha ri Jesus

chque ri tata'ib fariseos.

43 Rumal ri' quinbij chech

alak chi ri Dios man cétakan
té chi na puwi' alak, xane ri

Dios are catakan na pa qui wi'

ri winak ri utz céca'n che ri
qui chac, ri cdquijach cuenta

choriDios aretak curik ri K'ij.
44 Are c'u we c'o jun cétzak
puwi'riabaj, cdk'ajna. We c'u
ne are ri abaj catzak puwi'jun
winak, céc'djisax na rumal ri
abaj, —xcha chque.

45 Aretak ri qui nimakil
ri sacerdotes xukuje' ri
tata'ib fariseos xquita wa/,
xquich'obo chi chquij ri e
are' xutzijoj wiwa' we c'utbal
ri'. 46 Xcaj xquichap ri Jesus.
Xquixej c'u quib chquiwéch
ri winak, rumal chi ri winak
xquicojo chi ri Jesus are jun
k'alajisal re ru Lok' Pixab ri
Dios.

22

Waral cdkil wi jun c'utbal
chrijric'ulanem
1 Jumul chic ri Jesus
xuchaplej qui tzijobexic ri
winak cuc' tak c'utbal, xubij

chque: 2Ru takanic ri Dios pa
qui wi' ri winak, junam ruc'
jun nim takanel ri xuban jun
nimak'ij che ru c'ulanem ru
c'ojol. 3 Xeutak bi ri paténil
tak re che qui siq'uixic lok
ri winak ri e siquim pa
ri c'ulanem, man =xcaj ta
cu ri winak xepetic. 4 Ri
tata' xeutak chi bi niq'uiaj
chic patinil tak re, xubij
bi chque: “Chibij chque ri
winak ri e siq'uim chi xutzir
ri wa. Xintakan che qui
cémisaxic ri nu wacéx, ri awaj
ri e nu k'obsam xepilitajic.
Ronojel ri ulabal c'o chic,
sa'j alak pa ri c'ulanem,” —
quixcha chque. 35 Are cu
ri winak ri xesiq'uix che ri

c'ulanem man xeboc té il che
ri xubij ri nim takanel. Xak

Xquitzucyj jas xcano. Jun xe'
chusolixic ri rulew, jun chic
xe' che c'ayinic. 6 Ri niq'uiaj
chic xequichap ri u takon
ri nim takanel, xca'n c'dx
chque, xequicdmisaj. 7 Ri nim
takanel sibalaj xXpe royowal,

xeutak c'u bi ru_ soldados
che qui cdmisaxic ri winak ri

Xecdmisan ru takon. Xtakan
che ru poroxic ri qui tinimit.
8 Xubij c'u chque ri paténil tak
re: “Ronojel ri cajwataj che
ri c'ulanem c'o chic, are c'u
ri winak ri xekasiq'uij che ri
c'ulanem man takal ta chque
chi quepetic. 9 Rumal ri' jix
pa tak ri nim be, cheisiq'uij
lok conojel ri winak ri
queiriko rech quepe pa ri
c'ulanem,” —xcha chque.
10 Ru takon xebel bi che qui
tzucuxicriwinak pa takribe.
Xequimulij c'u lok conojel ri

xequiriko, ri e utz xukuje' ri
man e utz taj. Xnoj c'urija
cumal ri winak.

11 Xoc bi ri tata' che quilic
conojel ri xesiquix pa ri
c'ulanem. Xril c'u jun achi
chquixol ri winak ri man u
cojom ta atz'iak re c'ulanem.
12 Xubij che: E c'uri at, “¢Jas
che xatoc lok waral we man
c'otd awatz'iakre c'ulanem?”
—xcha che. Riachiman c'o t4
jas xubij. 13 Ri nim takanel

xubij chque ri que'ilow ri
mesa: “Chiyutu ri rakan u
k'ab. Jiq'uidka can chrij ja
pa ri kK'ekum. Chila' c'ut cok’
wi na, cukuch'uch'ej na ru
ware,” —xcha chque. 14 E
q'uia c'u ri e siq'uim, xak c'u
e quieb oxib ri e cha'talic, —
xcha chque.

Waral cdkil wi ru tojic ri
alcabal

15 Xebe' c'u_ri tata'ib
fariseos, xqu1tala qui noY,

Xjunamataj c'u qui chomanic
rech céquic'ot u chi' ri Jesus
xak rech cuya' caquibij chi
co u mac. 16 Rumal ri'
xequitak bi jujun chque ri
cachil junam cuc' niq'uiaj
chicri e rachi'l ri tat Herodes
chubixic che ri Jesus: Ajtij,
ketam chi jicom ri anima' la,
xukuje' chi céc'ut la ru beyal
ru rayibal ri Dios chquiwédch
conojel ri winak. Man céxej
td ib la chquiwéch ri winak,
pune c'o jas céquichomaj chij
la, rumal chi man nim té quil
la jun winak chuwéch ri jun
chic. 17 Bij ba' la chke jas
ri cAchomaj la: ¢A takal chke
cékatoj alcabal che ri César o
man takal taj? —xecha che.

18 Ri Jesus xretamaj c'ut ri
itzel tak qui chomanic, xubij
chque: Xak quieb wach alak,
¢jas che céta' alak wa' chwe?
(A mat xa caj alak chi quinkaj
pa kK'ab alak? 19 C'amampe
alak lok jun puak chnuwéch
ri cdtojbex re ri alcabal, —
xcha chque.

Xquic'am c'u lok ri jun
puak. 20 Aretak ri Jesus xrilo,
xubij chque: ¢Jachin ajchak’el
we cayebal ri', xukuje' we
bi'aj ri' ri tz'ibtal chuwéch?
—xcha chque.

21 Ri e are' xech'awic,
xquibij: Are rech ri César, —
xecha che.

Xubij c'u ri Jesus chque: Ya
ba' alak che ri César rirech ri

César. Ya c'ualak cheriDiosri
rech ri Dios, —xcha chque.

22 Aretak ri tata'ib fariseos
Xquita ri xubij riJesus chque,
sibalaj xquicajmaj u waéch.
Xquiya c'u canok, xebe'c.

Ri tata'ib saduceos cdquita’
che ri Jesus chrij ri qui
c'astajibal ri cdiminakib

23 Pa ri Kk'ij ri' xeopan
jujun tata'ib saduceos ruc' ri
Jesus. Ri tata'ib ri' caquibij
chi man quec'astaj ta chi
na ri cdminakib. Xquita' c'u
che ri Jesus, xquibij: 24 Ajtij,
bim can chke rumal ri ka

mam Moisés chi we cécdm
jun achi, cécanaj can ri rixokil

pa malcanil, man c'o td c'u
canralc'ual ruc', rajwaxic chi

ri rachalal chak’axel ri c'o
canok cdc'uli ruc' ri ixok ri
malca'n rech quec'oji ralc'ual

ruc'. Ri ac'alab ri' e je' ta ne
rech ri cdminak, 25 Chkaxol
uj je' xc'ulmataj wa': Xec'oji
wukub achijab cachalal quib.

Ri nabeal xc'uli'c, xcdm c'ut.
Man c'o ta ralc'ual xc'oji can
ruc' ri rixokil, xa je ri' xcanaj
can ri malcan ixok che
rixokil ri chak'axel rachalal.
26 Je' xc'ulmataj xukuje’ ruc'
ri ucab, ri urox rachalal,
c'd xeq'uis na ri wukub
achalaxic. 27 E cdminak chic
conojel, xcdm c'u bi ri ixok.
28 Aretak c'ut quec'astaj na
ri cdminakib, ¢jachin chque
wa' we wukub achijab ri'
cac'amow ri ixok che rixokil?
Xc'oji c'u che quixokil ri
wukub, —xecha che.

29 Ri Jesus xch'awic, xubij
chque: Ri alak xa sachinak
alak rumal chi man etam
td alak ru Lok' Pixab ri
Dios ri Tz'ibtalic, man etam
td c'u _alak ru chuk'ab ri
Dios. 30 Aretak ri cdminakib
quec'astajic, man quec'uli ta
chic, man céquiya ta cu ri
calc'ual che c'ulanem, xane
xak e junam chic cuc' ri
angeles rech ri Dios ri e c'o
chila' chicaj, —xcha chque.
31 Chrij c'u wa' chi quec'astaj
na ri ciminakib, c'o na ri cwaj
quinbij chech alak: ¢A mat
siquim alak ri cubij wi ri
Dios? Je wa' cubij: 32“In i, in
ru Dios ri Abraham, ru Dios
ri Isaac, ru Dios ri Jacob,” —
cicha'. Ri ka Dios man are
td Dios quech ri cdminakib,
xane quech ri e c'asc'oj, —
xcha ri Jesus chque ri tata'ib
saduceos.

33 Aretak xquita ri winak

wa' ri xubij ri Jesus, conojel
sibalaj xquicajmaj ru tijonic.

Ri Jesus cutzijoj ri takanic

rinimnaubanic )
34 Aretak ri tata'ib fariseos
xquito chi ri saduceos

xtz'apix u pa qui chi' rumal ri
Jesus, rie are' xquimulij quib.
35 Jun c'u chque ri fariseos
are tijonel re ri Pixah. Xopan
c'u ruc' ri Jesus rech cuc'am
u pu chi', xubij che: 36 Ajtij,
¢jachique ri takanic ri nim na
u banic ri c'o pa ri Pixab? —
xcha che.

37 Ri Jestus xubij che:
“Sibalaj chiwaj ri i Dios,
ri Iwajaw, chijiquiba ri i
c'ux, chijiquiba ri iwanima'
chrij, chicojo ri i chomanic
chubanic wa',” —xcha che.

38 Are wa'ri takanic ri nim na
u banic, ri nabe chquiwéch

conojel. 39 Ri ucab takanic
ri nim na u banic ri junam
ruc'rinabe are wa'": “Cheiwaj
ri i wach winak, jas ri ix
quiwaj iwib,” —=xcha'. 40 We
quieb takanic ri' e are wa' ri
kas u c'ux ronojel ri Pixab ri
xutz'ibaj ri ka mam Moisés,
xukuje' e are wa' u c'ux ri
qui tijonic ri k'alajisal tak re
1}11 Lok’ Pixab ri Dios, —xcha
che.

Ri Jesus cdtzijon chrij ri
ralc'ualaxic ri Cristo

41 C'a qui mulim quib ri
tata'ib fariseos. 42 Ri Jesus
xuta' chque: ¢Jas clchomaj
alak chrij ri Cristo? ¢Ralc'ual
jachinok? —xcha chque.

Ri e are' xquibij: Ri Cristo
are ralc'ual can ri ka mam
David ojer, —xecha che.

43 Ri Jesus xubij chque: ¢Jas
c'u che ri ka mam David ojer
rumal ri Lok'alaj Espiritu xu-
bij Kajaw che ri Cristo? Xubij
c'ut:

44 Xubij ri Kajaw ri ka Dios
che ri Wajaw:

“Chattuyul pa ri nu
wiquiak'ab,

c'd quinya na chawe chi
catch'acanic,

cattakan c'u pa qui wi' cono-
jel

ri cdca'n qui c'ulel

chawe,”

—xcha ri ka mam  David.
45 ;Jas ta ne che ri Cristo are
ralc'ual can ri David we ri
ka mam David xubij Kajaw

che ri Cristo? —xcha ri Jesus
chque.

46 Man c'o td chi c'u jachin
jun xcowinic xch'awic, xubij
ta chi jun tzij che ri Jesus. Pa
tak c'u ri K'ij ri' xetani'c, man
c'o ta chi jachin jun c'o jas
xuta' che ri Jesus.

23
Ri Jestis cubij chi ri winak
rajwaxic  cdquichajii  quib

chquiwdch ri fariseos xukuje'
chquiwdch ri tijonelab re ri
Pixab

1 Ri Jesus xubij chque ri
winak xukuje' chque ru
tijoxelab: 2 Ri tijonelab re
ri Pixab, xukuje' ri tata'ib
fariseos c'o takanic pa qui
k'ab chuk'alajisaxic ri Pixab
ri xutz'ibaj ri ka mam Moisés.
3 Cheinimaj ba', chibana
c'u ronojel ri cédquibij chiwe.
Xuwi c'u miban iwe jas ri
Céca'nri e are', rumal chi jun
wi ri ciquibij, jun chi cluwiri
céca'no. 4Ri takanic ri cdquiya
are je'jas jun eka'n ri sibalaj
al, ri man c'o td jun cuch'ij ri
ra'lal. Cécaj c'ut chi cAquinimaj
ri winak. Ri e are' c'ut man
c'o ta jubik' cdca'n che qui
to'ic. 5 Ronojel ri cdca'no xak

rech quilitaj cumal ri winak.
Cékaj chquiwédch céiquinac'
paj tak tzij re ru Lok’ Pixab
ri Dios cho ru crucil ri qui
palaj xukuje' che ri qui k'ab
ri tz'ibtal cho rabarak tak
wuj. Xukuje' cdkaj chquiwéch
céquicoj charcha'k tak atz'iak

ri c'o retzbalil nimak na
chuwéch ri que ri winak.

6 Are céquitzucyj ri t'uyulibal
ri nim que'il wi na pa tak ri
ula'nem, xukuyje' ri t'uyulibal
ri nimak qui banic pa tak
ri rachoch Dios. 7 Cécaj chi
sibalaj utz qui ch'abexic
céban cumal ri winak pa tak
ri be, xukuje' chi cébix ajtij
chque.

8 Are c'u ri ix mibano chi
ri winak célquibij ajtij chiwe.
Iwonojel ri ix, iwachalal
iwib, xa c'u jun ri Iwajtij
c'olic, are ri Cristo. 9 Miban
i tat che jun winak cho
ruwdchulew, Xxa c'u jun ri i
Tat, are ri c'o chila' chicaj.
10 Miban che iwib chquiwéch
ri winak chi ix c'amal tak
qui be, xuwi c'u ri Cristo
are C'amal i Be. 11 Jachin
ri queupaténij conojel, are
wa' ri nim na u banic chixol.
12Jachin ri nim cuban che rib
man nim té quil wina. Jachin

c'u ri man nim t4 cuban che
rib are ri' nim quil wi na.

13 jc'dx ech alak, tijonelab
re ri Pixab xukuje' ri alak
tata'ib fariseos! Xak quieb
waéch alak! Quek'atej alak ri
winak rech man queboc ta
chquixol riwinakri cdtakanri
Dios pa qui wi'. Xak quek'atej
alak ri cécaj queboquic, man
coc té c'u alak xukuje'.

14 ic'dx ech alak, tijonelab
re ri Pixab xukuje' ri alak
tata'ib fariseos! jXak quieb
wiéch alak! Catokij alak ri ca-
choch ri malca'nib tak ixokib,
te ri' cdyuk alak u tza'm ri tzij
alak aretak cdban alak orar,
rech man Kk'alaj té ri etzelal

ri cdban alak. Rumal ri' nim
na ri c'djisabal wéch alak are-

tak cédk'at na tzij pa qui wi' ri
winak.

15 jc'dx ech alak, tijonelab
re ri Pixab xukuje' ri alak
tata'ib fariseos! jXak quieb

wéch alak! Ri alak céwacat
alak cho ronojel ruwéchulew,

cak'ax alak ch'akdp che tak ri
mar chuch'aquic jun winak
ruc' ri tijonic alak. Aretak
c'ut cdcowin alak chuch'aquic,
cdban alak che chitakalic que'
parik'ak' nabe chuwéch alak.

16 ;c'ax ech alak, ri alak
moyab c'amal tak be! Ri alak
cabij alak: “We jun winak cu-
coj ru bi' ri nimalaj rachoch
Dios pa ru tzij aretak cuban
juramento, man kas rajwaxic
td ri' cubano jas ri xuchi’j
u banic. Are c'u we cucoj
pa ru tzij ri k'én puak ri co-
jom che ri nimalaj rachoch
Dios, rajwaxic wi ri' cubano
jas ri xuchi'j,” —céacha alak.
17 ixak alak con, xak alak
moyab! ¢Jachique nim na u
banic: ri k'dn puak o ri ni-
malaj rachoch Dios ri cuban
nim u banic che ri k'dn puak?
18 Xukuje' cdbij alak: “We jun
winak cucoj ri ta'bal tok'ob
pa ru tzij aretak cuban ju-
ramento, man kas rajwaxic
td ri' cubano jas ri xuchi'j u
banic. We c'u are cucoj ri

sipanic ri c'o puwi' ri ta'bal
tok'ob pa ru tzij, rajwaxic ri'
cubanojasrixuchi'j,” —cdcha
alak. 19 jxXak alak con, xak
alak moyab! ¢Jachique ri nim
na u banic: ri sipanic o ri
ta'bal tok'ob ri cuban sibalaj
lok' che ri sipanic? 20 Jachin
ri cucoj ri ta'bal tok'ob pa
ru tzij, man xuwi ta ri ta'bal
tok'obri' cucoj parutzij, xane
ronojel ri c'o puwi' ri ta'bal
tok'ob. 21 Jachin ri cucoj ri
nimalaj rachoch Dios pa ru
tzij man xuwi td ri nimalaj
rachoch Dios ri' cucoj pa ru
tzij, xane xukuje' ri Dios ri
c'o chila'. 22 Xukuje' jachin ri
cucoj ri caj pa ri u tzij aretak
cuban juramento, man xuwi
ta cucoj ri je'lalaj u t'uyulibal
ri Dios pa ru tzij, xane xukuje'
ri Dios ri tuyul puwi'.

23 jc'ax ech alak, tijonelab
re ri Pixab xukuje' ri alak
tata'ib fariseos! Xak quieb
waéch alak! Ri alak cdya alak
cheriDiosrulajujilrik'ebun,
ri anis, ri comino, yo'm c'u
can alak u banic ri tijonic
ri nim u banic ri c'o pa ri
Pixab. Man cédban td alak
ri jicomal, man catok'obisaj ta
alak qui wéch niq'uiaj winak
chic, man kas td cédcojon alak

che ri Dios. Are wa' ri ra-
jwaxic cdban alak, man céya

td c'u can alak u banic ri
niq'uiaj chic. 24iRi alak, xak
alak moyab c'amal tak be!
Céban ech alak jas cuban jun
achi, man craj taj cubik' bi
jun amalo. Je' ta ne chi cébik'
bi alak jun awaj camello.

25 jc'ax ech alak, tijonelab
re ri Pixab xukuje' ri alak

tata'ib fariseos! jXak quieb

wach alak! Utz cdban alak
chquiwdich ri winak xak rech

utz quil wi alak cumal. Kas
tzij c'ut quelak'an alak, cérayij
alak ri quech niq'uiaj winak
chic. Je' ri banic alak jas ri
lak ri xuwi ch'ajtal ri rij, are
c'u ru pam tz'il na. 26 Alak
moyab tak fariseos. Are ra-
jwaxic nabe céch'aj ru pam ri
vaso xukuje' ri plato, te c'uri'
céch'aj ririj.

27 jc'ax ech alak, tijonelab
re ri Pixab xukuje' ri alak
tata'ib fariseos! jXak quieb
wiéch alak! Junam alak cuc' ri
mukubal que tak ri ciminakib
ri tz'ajom ri rij che chun. Ru-
mal ri' sibalaj je'l quelic. Are
c'u ru pam nojinak che qui
bakil tak cédminakib, xukuje'
nojinak che ronojel chulaj
tz'ilol. 28Jeri'ri alak. Utz quel
alak chquiwéach ri winak. Are
c'urianima' alak sibalaj man
utz taj, xak c'u quieb u wéch
ri céban alak.

29 ic'ax ech alak, tijonelab
re ri Pixab xukuje' ri alak
tata'ib fariseos! jXak quieb

wach alak! Ri alak céban alak
qui banic ri mukubal quech

ri k'alajisal tak re ru Lok’
Pixab ri Dios ojer. Cawik alak
ri mukubal quech ri winak ri
utz xca'no. 30 Cébij c'u alak:
“We ta xujc'oji can pa ri qui
k'ijol ri ka nan ka tat ojer, mat
xujtob ri' che qui cémisaxic
ri k'alajisal tak re ru Lok’
Pixab ri Dios ojer;” —cécha
alak. 31 Ruc' wa' we cdbij
alak ri', cik'alajisaj ib alak chi
alak cachalax1c can ri winak
rixecdmisanrik'alajisal takre

ru Lok' Pixab ri Dios. 32 jXak
tajin cdq'uis alak u banic ri
xquichaplej can u banic ri
nan tat alak ojer!

33 jAlak cumaétz! jltzel tak
winak! jAlak cal tak cumétz!
¢Jachin ta lo ri cato'w alak
chuwéchri c'djisabal wéchaj re
ri k'ak'? 34 Rumal ri' quein-
tak na lok k'alajisal tak re ru
Lok' Pixab ri Dios uc' alak,
queintak na lok achijab ri
c'o qui no'j xukuje' tijonelab.
Are c'u ri alak quecimisaj na
alak, querip na alak jujun
chque cho ri cruz. Jujun
chic quech'ay na alak pa tak
ri rachoch Dios. Jujun chic
céban alak c'dx chquejeri' chi
rajwaxic queanimaj na bi pa
tak ri tinimit. 35 Rumal ri’
alak ajchak' mac che ri qui
cdmical conojel ri utzalaj tak
winak ri e cAmisam. Xchaptaj
lok ruc' ri Abel ri ala ri jicom
ranima’' ¢'a ruc' ri Zacarias ru
c'ojol ri Berequias ri Xxcdmisaj
alak chquixol ri rachoch Dios
ruc' ri ta'bal tok'ob. 36 Kas tzij
quinbij chech alak chi rono-
jel wa' we mac ri' cdkaj na pa
quiwi' riwinak cdmic, —xcha
ri Jesus chque ri tijonelab re
ri Pixab xukuje' ri fariseos.

Ri Jestis cdrok'ej qui wdich ri
winak pa ri tinimit Jerusalén

37 Ay, winak aj Jerusalén!
ilx ri' ri queicidmisaj ri
k'alajisal tak re ru Lok' Pixab
ri Dios, queiban che abaj ru
tako'n ri Dios! {Q'uia mul
nu rayim i mulixic iwonojel
ri ix jas cuban jun ati't ec’
queumulij ri alaj tak ral
chuxe' ru xic'' jRi ix c'ut
man xiwaj taj! 3% Xak ba'

chiwila na cdwonobax na can
ri iwachoch. 39 Quinbij c'u
chiwe chi man quiwil ta chi
na nu wach c'ad copan na ri
k'ij aretak quibij: “Nim u k'ij
ri petinak pa ru bi' ri Kajaw
Dios,” —quixcha na, —xcha
ri Jesus chque.

24

Ri Jesus cuk'alajisaj chi
cdwulix na ri nimalaj rachoch
Dios

1 Xel lok ri Jesus pa ri ni-
malaj rachoch Dios, benam
re aretak xekeb ru tijoxelab
ruc', xquichaplej u c'utic tak
ri ja re ri nimalaj rachoch
Dios chuwéch. 2 Xch'aw c'u
ri Jesus, xubij chque: ¢A qui-
wil we nimak tak ja ri'? Kas
tzij ri quinbij chiwe chi man
Cdcanaj td c'u can jun abaj
puwli' jun abaj chic. Ronojel
cawulix na, —xcha chque.

Ri Jesus cutzijoj tak ri etal
reriq'uishal tak k'ij

3Xe' c'uriJesus e rachi'l ru
tijoxelab puwi' ri Ujuyubal
Olivos. T'uyul c'u ri Jesus
chila’, ru tijoxelab xeopan
ruc', xquibij che pa u tuquiel
wi: Cékaj chi cabij la chke,
{jampa' cdbantaj na wa'?
¢Jas u wich etal cabantaj
na chuc'utic chkawéch chi
xopan ri k'ij re ri petbal
la xukuje' ri q'uisbal re
ruwéchulew? —xecha che.

4 Ri Jesus xubij chque:
Chichajij iwib, c'o jachin jun
mixsubuwic, —xcha chque.
5 E q'uia c'ut ri quepe na,
céquicoj na ri nu bi', caquibij:
“In ri' ri Cristo,” —quecha
na. E q'uia winak c'ut ri

quesubtaj na cumal, —xcha
chque. 6 Ri ix quita na chi
tajin cdban nimalaj ch'oj,
quita na qui tzijoxic tak
ch'oj jawije' tak chi', mixej
c'u iwib. Rajwaxic chi je'
cabantaj na wa', c'da maja' c'u
ri q'uisbal. 7 Céch'ojin c'u
na ri jun tinimit ruc' ri jun
tinimit chic, xukuje' cach'ojin
na jun nim takanel ruc' jun
nim takanel chic. Cépe na
wi'jal, cdpe na nimak tak
yabil, quepe na q'uia cébrakan
jawije' tak chi'. 8 Xak cu
chaplebal wa' re ronojel ri
c'dx ri cdpe na pa qui wi' ri
winak.

9Quixjach c'unachquiwéch
ri k'atal tak tzij rech céban
c'dx chiwe, quixcimisax na.
Conojel ri winak caquetzelaj
na i wéch xa rumal wech
in. 10Pa tak ri k'ij ri' e q'uia
ri cuban na quieb qui c'ux
chwij. Céquetzelaj na quib
chbil tak quib, céquijachala
na quib pa cémisaxic. 11 E
q'uia ri quepe na ri xak e
banal tak tzij, caquibij chi e
k'alajisal tak re ru Lok' Pixab
ri Dios, e q'uia c'u ri winak
ri quequisub na. 12 Sibalaj
Cénimar na ri etzelal. Je ri'
chi e q'uia winak man cécaj
td chi na quib. 13Jachin c'u
ri cuch'ij ri c'dx c'a ciq'uis na
ronojel, curik na ru tobanic
ri Dios. 14 Citzijox c'u na ri
Utzalaj Tzij re ri Evangelio
chrij ru takanic ri Dios cho
ronojel ruwdchulew chque
conojel qui wach winak, tecu
ri' cipe na ri q'uisbal.

15 Ri ka mam Daniel, jun
chque ri k'alajisal tak re ru

Lok' Pixab ri Dios, xutz'ibaj
ojer chrij ri itzel awaj ri
quetzelan na ronojel. (Jachin
ri cusiq'uij wa' ri tz'ibtal
waral, chuch'obo' jachin ri' ri
awaj ri cubij chi'.) Quiwil na
wa' cdc'oji chila' pa ri lok'alaj
c'olibal jawije' ri man ya'tal
td wi chi c'olic. 16 Rajwaxic
chi ri winak ri e c'o pa Judea
queanimaj bi pa tak ri juyub.
17 Ri winak ri c'o puwi' ri
rachoch, aninak chkaj lok,
moc chi bi chupam ri ja
chuc'amic bi jas jun jasach.
18 Xukuje' ri winak ri c'o pa
ri juyub, matzelej chi bi cho
ja chuc'amic bi ri ratz'iak.
19 isibalaj c'dx que ri ixokib
ri yawab tak winak chic pa
tak ri k'ij ri', xukuje' ri c'o
alaj tak cal ri c'd quetu'nic!
20 Chibana ba' orar, chita'
che ri Dios chi méc'ulmataj
ronojel wa' pa u K'ijol ri tew,
xukuje' chi mat cibantaj wa'
pa ri K'jj re uxlanem. 21 Cépe
c'u na nimalaj c'dxc'ol pa
tak ri K'ij ri', ri man c'o ta
jumul u banom wa' tzare
chi' xchaplex lok ru banic
ruwdichulew rumal ri Dios, c'a
cdmic. Te c'u ri' man cépe ta
chi na nimalaj c'dxc'ol junam
ruc' ri c'dxc'ol ri'. 2z We ta
ri Kajaw Dios mat cubano
chi xak K'atatal k'ij cic'oji we
c'dxc'ol ri', mat c'o jun winak
ri' ri cdc'asi canok. Ri Dios
c'ut u banom chi xak k'atatal
k'ij céc'oji wa' we c'dxc'ol ri'
rumal chi queraj ri e cha'tal
rumal ri Are', —xcha chque.

23 We c'u c'o jun ri cubij
chiwe: “Chiwilampe’, c'o
ri Cristo chi ri',” we cubij:

“Chiwilampe’, c'o jela',” —
cécha chiwe, micojo ri cubij.
24 Quepe c'u na winak ri
cadca'n che quib chi e Cristo,
xukuje' quepe na jule' chic
ri cdca'n che quib chi e
k'alajisal tak re ru Lok’ Pixab

ri_Dios. Céca'n na nimak
tak etal, xukuje' nimak tak

cajmabal che qui subic ri
winak, xukuje' ne ri e cha'tal
rumal ri Dios we quecowinic.
25 Nu bim chi c'u apan wa'
chiwe ix, c'd méja' cabantajic.
26 Rumal ri', we cébix chiwe:
“Chiwilampe', waral c'o wi ri
Are'parijuyubricétz'inowic,”
mixe' che rilic.c. We cébix
chiwe: “Chiwilampe’, waral
c'o wi pa ja,” micojo, —xcha
riJesus chque. 27Je'jas cuban
ri caypa' ri carepk'un cho ri
caj chrelbal k'ij cék'alajin c'a
chukajbal k'ij, are je ri' ri nu
petic in, in ri' ri Ralc'ual ri
Dios ri Kas Winak. 28 Jawije'
c'u c'o wi ri cdminak, chila'
cdquimulij wina quib ri c'uch,
—xcha ri Jesus chque ru
tijoxelab.

Waral cdtzijox wi jas u
petic ri Ralc'ual ri Dios ri Kas
Winak

29Xak xuwi c'u coc'ow ri ni-
malaj c'axri', riKk'ij cak'ekumar
na, ri ic' man catunun ta chic,
quetzak c'u na lok ri ch'imil
cho ri caj. Queslabisax c'u na
conojel ri c'o qui chuk'abrie
c'o cho ri caj je' jas ri k'ij, ri
ic', ri ch'imil xukuje' niq'uiaj
chic. 30 Te c'u ri' quilitaj na
cho ri caj ri retal ri nu petbal
in, in ri' ri Ralc'ual ri Dios ri
Kas Winak. Quebok' cunari
winak pa conojel tinimit cho

ruwdéchulew. Quinquil c'u na
in, in ri' ri Ralc'ual ri Dios
ri Kas Winak, in petinak pa
tak ri sutz' cho ri caj ruc'
nimalaj chuk'ab, cénimarisax
cu na nu k'ij. 31 Queintak
c'u na bi ri nu angeles, rech
ruc' ru ch'abal ri trompeta
ri sibalaj co cétataj na pa
ronojel ruwdchulew, quebe'
c'u che qui mulixic conojel
ri e cha'tal rumal ri Dios pa
ri relbal K'ij, pa ri u kajbal
k'ij, pa ri u mox ri relbal
k'ij, pariuwiquiék'ab rirelbal
k'ij, pa ronojel ruwéchulew, —
xcha chque.

32 Chich'obo _ba' ri c'utbal
chrij ru che'al higos: Are-
tak querédxar ru k'ab, que-
tuxin c'u ru xak, iwetam ri'
chi xak jubik' chic man co-
pan ri k'alaj. 33 Je ri' xukuje'
ri ix aretak quiwilo chi tajin
céc'ulmataj ronojel wa', chi-
wetamaj chi xak jubik' chic
man copan rik'ij ri quinpetic.
Je' ta ne chi in c'o chi' ri
uchibe. 34 Kas tzij ri quin-
bij chiwe chi quebantaj na
ronojel wa' ¢'d mdjok quecdm
ri winak re we Kk'ij junab ri".
35 Césach na u wdéch ri caj
xukuje' ruwéchulew, are c'uri
tzij ri nu bim chiwe queban-
taj na wa', man césach ti qui
wadch, —xcha chque.

36 Man c'o td cu jachin
jun retam jampa' copan ri
k'ij ri', man etamtal td c'u
ri hora. Man quetam ta ri
angeles chila' chicaj, man re-
tam td c'u ru C'ojol ri Dios,
xane xak xuwi ri ka Tat Dios
retam wa',—xcha chque.

37 Jas ri xc'ulmataj pa ru

k'ijol ri ka mam Noé ojer, are
je' cic'ulmataj na aretak ri in
quinpetic, in ri' ri Ralc'ual ri
Dios ri Kas Winak. 38 Pa tak
ri k'ij ri', c'a méjok xkaj ri ni-
malaj k'ekal jab, ri winak xak
xuwi xquilij ri wi'm, ru tijic
tak vino. Xec'uli'c, xquiya ri
calc'ual che c'ulanem. Je wa'
xca'n ronojel K'ij c'd xoc na
ri ka mam Noé pa ri arca.
39 Man xeboc td il c'd xkaj
na ri k'ekal jab pa qui wi,
xecdm c'u conojel. Je ri'
xukuje' cdc'ulmataj na aretak
quinpe in, in ri' ri Ralc'ual
ri Dios ri Kas Winak. 40 Pa
ri k'ij ri' quec'oji na quieb
achijab ri tajin quechacun
pa juyub. Jun chque céc'am
na bic, are c'u ri jun chic
cdyi' na canok. 4! Pa ri Kk'j
ri' quec'oji na quieb ixokib
ri tajin queque'nic. Ri jun
cidc'am na bhic, are c'u ri jun
chic céyi' na canok.

42 Chiwila ba  iwib,
chixc'asc'atok, rumal chi
man iwetam taj jachique
hora ri cédpe ri Iwajaw, ru
C'ojol ri Dios. 43 Mésach ba'
chiwe ri quinbij chanim ri":
We ta jun rajaw ja retam
jas hora copan ri elak'om

chak'ab, man cidwar td na ri',
xane cic'asi na. Man cuya

td ri' chi ri elak'om coc bi
pa ri rachoch che relak'axic

bi ri jastak re. 44 Rumal ri'
chibana u banic iwib, xak
chixeyenok. Aretak c'ut man
quichomaj taj chi quinpetic,
quinpe nain, in ri' ri Ralc'ual
ri Dios ri Kas Winak.

Waral cdkil wi ri patdninel
ri jicom ranima' xukuje' ri

patdninel ri man jicom td
ranima’

45 Kachomajmpe' jas ri
cuban jun patron, ri c'o jun
paténil re ri jicom ranima’, ri
€'0 u no'j, cucoj c'u can che
qui chajixic conojel rie c'o pa
rachoch rech cuya ri qui wa
conojel ri rajchaquib ronojel
K'ij. 46 Utz re ri paténinel ri'
we tajin cubano jas ri xtak wi
canok aretak citzelej lok ru
patron. 47 Kas tzij ri quinbij
chiwe, chi ri patrdn cucoj na
ri paténinel ri' che chajil re
conojel ri jastak re. 48 We
c'u ri patédninel man utzalaj
achi taj, cuchomaj c'u ri are'
chi ru patron man cétzelej ta
lok chanim, 49 cuchaplej u
banic c'dax chque ri niq'uiaj
ajchaquib, cuchaplej wi'm,
cuchaplej u tijic ja' cuc' ri
k'abarelab. 50 Te'talic  ri
patron cétzelej lok pa ri k'ij ri
man retam té ri paténinel, pa
ri hora ri man cuchomaj taj.
51 Sibalaj c'dx c'u ri c'djisabal
u wdch cuya na ri patron,
junam u c'djisaxic u wach
cuban na cuc' ri winak ri xak
quieb qui wich. Cutij c'u na
ok'ej cuc', cukuch'uch'ejnaru
ware, —xcha ri Jesus chque
ru tijoxelab.

25

Waral cakil wi ri c'utbal
chquij rilajuj alitomab
1 Ru takanic ri Dios pa qui
wi' ri winak quinjunamaj
ruc' ri lajuj alitomab ri xebe'

cho rachoch ri ali ri cdc'uli'c
che reyex1c ri novio. Chqu1-

jujunal cut xquic'am bi ri
qui ldmparas. 2E job chque ri

alitomab e sak'orib, are c'u ri
job chic e sac'aj. 3Ri alitomab
ri e sak'orib xquic'am bi ri
qui ldmparas, man xquic'am
td cu bi niq'uiaj aceite
chic rech céquiya chquipam.
4 Are c'u ri alitomab ri e
sac'aj xquic'am bi ri qui
ldmparas xukuje' =xquic'am
bi ri qui leme't re aceite.
5Xbeytaj c'u ri novio. Ri lajuj
alitomab conojel xquichaplej
yuxc'atem, xewar c'ut. ¢ Pa
niq'uiaj ak'ab c'ut xtataj jun
ri co xch'awic, xubij c'ut:
“iChiwilampe', Xpe ri novio,
chixel lok chuc'ulaxic!”
xcha'. 7 Xewalij c'u conojel
ri alitomab, xquiban u banic
ri qui ldmparas. 8 Are c'u
ri alitomab ri e sak'orib
xquibij chque ri alitomab ri
e sac'aj: “Chiya jubik' ke ri
iwaceite rech man quechup
ta ri ka lamparas uj,” —xecha
chque. 9 Ri alitomab ri e
sac'aj xech'awic, xquibij:
“Man cuya' taj, rumal chi

man cubana td ne ri kech
uj we cdkaya ri iwe ixX. Are

utz xa quilok'o lok ri iwe pa
ri c'ayibal,” —xecha chque.
10 E benak c'u ri job alitomab

ri e sak'orib chulok'ic ri
aceite aretak xopan can ri
novio. Ri job alitomab ri
cuc'am caceite xeboc ruc'
ri novio pa ri nimak'ij re
ri c'ulanem. Xtz'apix cu ri
uchija. 11 Xetzelej c'u lok ri
job alitomab chic ri xebe'
chulok'ic ri caceite, xquibij
c'ut: “{Tat, tat, jaka la ri uchija
chkawdéch!” —xecha'. 12 Ri
are' c'ut xubij chque: “Kas
tzij quinbij chiwe chi man
wetam td i wéich,” —=xcha

chque.

13 Xubij c'u ri Jests chque
ru tijoxelab: Chiwila ba' iwib
ix, chixc'asc'atok, rumal chi
man iwetam taj jachique k'ij,
jachique hora quinpe in, in
ri' ri Ralc'ual ri Dios ri Kas
Winak, —xcha chque.

Waral cakil wi ri c'utbal
chrijri puak

14 Ru takanic ri Dios pa
quiwi' ri winak quinjunamaj
ruc'junachiri que' pabinem.
Ri achi ri', aretak xak jubik'
craj chi quel bic rech que'
pa jun tinimit chic, xeusiq'uij
ri patanil tak re, xujach c'u
can ru rajil chquiwéch rech
quechacun ruc'.

15 Xuya chque chquijuju-
nal jas ri quecowinic chuco-
jic.  Xuya job mil quetzal
che ri jun, che ri jun chic
xuya quieb mil quetzal, che
ri jun chic xuya mil quet-
zal. Te ri' ri achi xe' pa
ru binem. 16 Ri paténinel ri
xuc'am job mil quetzal xe'c,
xchacun ruc' ri puak. Je ri'
xuch'ac chi job mil quetzal
chic. 17 Xukuje' ri paténinel
ri xuc'am quieb mil quetzal
je' xubano, xuch'ac chi quieb
mil quetzal chic. 18 Are c'u
ri paténinel ri xuc'am xa mil
quetzal xe'c, xuc'u' ru rajil ru
patrdon, xumuk pa ri ulew.

19 Xque' cu quia K'j,
xtzelej lok ri qui patron ri
paténinelab, xuchap c'u u
banic cuenta cuc' chrij ru
rajil. 20 Nabe xopan ri u
c'amom job mil quetzal,
xujach cu che ru patrén
ri job mil quetzal chic ru

ch'acom, xubij che: “Tat,
job mil quetzal xya la chwe,
cdmic ri' quinjach che la
ri job mil quetzal chic ri
xinch'aco,” —xcha che. 21 Ri
patron xubij che: “Ri at, at
utzalaj patdninel ri jicom
awanima'. Rumal chi jicom
awanima' ruc' ri jubik' ri
xinya chawe, nim c'u na ri
quinya chi na chawe. Chatoc
ba' lok, chatquicot junam
wuc',” —xcha che. 22 Xopan
chi c'uri paténinel ru c'amom
quieb mil quetzal, xubij
che ru patron: “Tat, quieb
mil quetzal xya la chwe,
cdmic ri' quinjach che la ri
quieb mil chic ri xinch'aco,”
—xcha che. 23 Ri patron
xubij che: “Ri at xukuje'
at utzalaj paténinel ri jicom
awanima'. Rumal chi jicom
awanima' ruc' ri jubik' ri
xinya chawe, nim cu na
ri quinya chawe, chatoc
ba' lok, chatquicot junam
wuc',” —xcha che. 24 Aretak
c'ut xopan ri patdninel ri
u c'amom xa mil quetzal,
xubij che ru patron: “Tat,
ri in wetam chi sibalaj lal
c'an, chi cdyac la u wéch ri
ulew ri man xticonij ta wi la,
cdmol la ri man xjopin ti wi
la. 25 Rumal ri' xinxej wib,
xXine' c'ut, xinc'u' ri rajil la,
xinmuk pulew. Quinjach c'u
we rajil la ri',” —=xcha che.
26 Xubij c'u ri patrén che: “Ri
at, at itzelalaj paténinel ri xa
casak'orij ra chac. Caq'uey
u ch'aquic ri puak. Ri at
awetam chi quinyac u wéch
ri ulew ri man quinticonij ta
wi, xukuje' quinmol ri man

xinjopij taj. 27 We je ri', xaya
ta c'u ri nu rajil pa ri banco.
We ta je ri' xabano, aretak
xintzelej lok xinc'am ta ri' ri
nu rajil ruc' ri ral,” —xcha
che. 28 Ri patron xubij chque
ri niq'uiaj ajchaquib chicrie
c'o chila": “Chic'ama ba' ri mil
quetzal che, chiya che ri jun
ri c'o lajuj mil quetzal ruc',”
—xcha chque. 29“Jeri', rumal
chijachinriquiac'o ruc cayi'
na niq'uiaj chic che, coc'ow
cunauwi'ricoruc. Are
c'urijun ri man q'uia ta c'o
ruc’, quesax na rijubik'ri c'o
ruc',” —xcha chque. 30 “Are
c'u we patdninel ri' ri man c'o
ta xuch'ac chrij ri rajil ri xyi'
che, jiq'uidka can chrij ja pari
k'ekum. Chila' c'ut cok' wina,
chila' cukuch'uch'ej wi na ru
ware,” —xcha ri Jesus chque
ru tijoxelab.

Waral cdkil wi ru k'atic tzij

pa qui wi' ri winak
31 Aretak quinpe na in, in
ri' ri Ralc'ual ri Dios ri Kas
Winak, ya jun Nim Takanel
chic quinpetic. Conojel ri
angeles quepe na che wachi'l,
quint'uyi c'u na pa ri je'lalaj
nu tuyulibal ri sibalaj nim
u k'ij. 32 Ri winak re conojel

tak ri tinimit cho ruwéchulew
céquimulij na quib chnuwdch,

queincha' cu na ri jicom
qui c'aslemal chquixol ri
man jicom taj. Je' quinban
na jas ri cuban ri ajyuk’
queucha' ri u chij chquixol
ri q'uisic'. 33 Queinya na ri
chij pa ri nu wiquidk'ab, are
c'u ri q'uisic' pa nu moxk'ab.
34 Te ri' ri in, in ri' ri Nim
Takanel, quinbij na chque

ri e c'o pa nu wiquidk'ab:
“Chixsa]j ix, ri ix tewchital
rumal ri nu Tat. Chixoc chila’
jawije' ri catakan wi ri Dios,

ri u chomam chi c'u lok wa'
tzaretak xuban ri cajulew

chi cuya chiwe. 35 Rumal
chi aretak xinnumic, xiya
nu wa, aretak xchaki'j nu
chi', xiya jas quintijo, aretak
xinwonocatic, xinic'ulaj cho
tak iwachoch. 36 Aretak
man c'o td chi watz'iak, ri
ix xiya ri watz'iak, aretak
Xinyawajic, xixopan wuc,
aretak xinocpache', xixe' che
wilic,” —quincha na chque.
37 Ri winak ri jicom canima'
chuwdéch ri Dios céquibij na
chwe: “Tat, ¢jampa' c'u ri
xkilo chi cdnum la, te c'u ri'
xkaya wa la? ¢Jampa' xKkilo
chi céchaki'j chi' 1a, te c'u ri'
Xkaya jas ri cétij la? 38 ;Jampa'
ta c'u xkilo chi xak cdwonocat
la, xkac'ulaj ta c'u la pa ri
kachoch? ¢Jampa' xkilo chi
man c'o ta atz'iak la, xkaya
c'ut? 39 ;Jampa' ta c'u xkilo chi
lal yawab o c'o la pa che', te
c'uri' xujopan uc' la che rilic
jas banom la?” —quecha na.
40Ri in, in ri' ri Nim Takanel,
quinbij na chque: “Kas tzij
quinbij chiwe, chi apachique
utzil ri xiban che apachin
chque ri wachalal pune man
nim ubanic, chwe inri' xiban
wiwa',” —quincha na chque.

41 Quinbij c'u na chque ri
winak ri e c'o pa nu moxk'ab:
“Chixel chnuwéch, ix ri
k'atom tzij pi wi' chi cac'djisax
i wéch. Jix parik'ak' ri man
cachuptaj taj ri banom u banic
rech chila' quec'ol wi ri Itzel

e rachi'l ru dngeles. 42 Rumal
chi aretak xinnumic, man
xiya td nu wa, aretak xchaki'j
nu chi, man xiya td chwe
jas quintijo. 43 Aretak xak
xinwonocatic, man xinic'ulaj
té cho tak iwachoch. Aretak
man c'o td chi watz'iak, man
c'o ta ri xiya chwe. Aretak
xinyawajic, aretak xinoc pa
che', man xixopan td che
wilic,” —quincha na chque.
44 Céquibij c'u na chwe: “Tat,
¢jampa' ta c'u lo xkilo chi
canum la, jampa' xkilo chi
cachaki'j chi' 1a, jampa' xkilo
chi xak cdwonocat la, jampa'

xkilo chi man c'o ta atz'iak
la, jampa' xkilo chi Xyawa]

la o xoc la pa che’, te c'u ri'
man xujtob ta che la?? —
quechana chwe. 45Riin,inri'
ri Nim Takanel, quinch'awic,
quinbij na chque: “Kas tzij
quinbij chiwe chi apachique
utzil ri man xiban td che
apachin jun winak, pune
man nim u banic, chwe in ri'
man xiban td wi,” —quincha
na chque. 46 Ri winak ri'
quebe' na chila' jawije' ri
man catani td wi ru c'djisaxic
qui wich. Are c'u ri winak
ri jicom canima' cho ri Dios
quebe' na chila' jawije' ri c'o
wiric'aslemal ri man c'o td u
q'uisic, —xcha ri Jesus chque.

26

Cdgquitzijobela quib  chu-
chomaxicjas céca'n chucdmisaxic
rijesus

1 Aretak xto'taj riJesus chu-
bixic ronojel wa' we tzij ri,
xubij chque ru tijoxelab: 2 Ri
ix iwetam chi xa pa quieb K'ij

céban na ri nimak'ij, Pascua
u bi"* Riin cut, in ri' ri
Ralc'ual ri Dios ri Kas Winak,
quinjach na pa qui k'ab ri
nu c'ulel, rech quinrip cho ri
cruz, quincimisax na, —xcha
chque.

3 Xquimulij c'u quib ri
qui nimakil sacerdotes, ri
tijonelab re ri Pixab xukuje'
ri qui nimal ri winak aj Israel
cho ri nimalaj ja rech ri tat
Caifds ri qui nimal sacer-
dotes. 4 Chila' xquitala qui
no'j chbil tak quib jas cédca'n
na chuchapic ri Jesus ruc'
subunic rech céquicémisaj.
5 Xquibij c'ut: Méchap pa ri
nimak'ij, rech metuquin ne ri
winak, —xecha'.

Junixok cuya c'oc'alaj cun-
abal pu jolom i Jests

6 Are c'u ri Jesus c'o pa ri
tinimit Betania cho rachoch
ri tat Simon, jun tata' ri xc'oji
na itzel ch'a’c che. 7 Xopan
junixokriruc'am jun c'olibal
cunabal re alabastro ri no-
jinak che c'oc'alaj cunabal
Sibalaj pakal rajil wa' we cun-
abal ri'. T'uyul c'u ri Jesus
chi' ri mesa, ri ixok xuk'ij
ri aceite pu jolom ri Jesus.
8 Aretakri tijoxelab xquil wa/,
xpe coyowal, xquibij c'u chbil
tak quib: ¢Jas che xak xtix

wa' we cunabal ri'? —xecha'.
9X(q'uiyix ta ne wa, xtoj ta ni-

malaj rajil, xyi' ta c'u ri puak
chque ri meba'ib, —xecha'.

10 Xuta c'u ri Jests ri
cdquibij, xubij chque: ¢Jas
che quiya latz' che ri ixok

* 26:2 “Pascua”: Jun chque ri qui nimak’

ri'?  Jun nimalaj utzil c'u
wa' ru banom chwe, —xcha
chque. 11 Amak'el ronojel k'ij
c'ut e c'o ri meba'ib iwuc',
are c'u ri in man in c'o td
iwuc' amak'el. 12 Ri xuban ri
ixok aretak xuk'ij ri c'oc'alaj
aceite chwij, xa xucoj c'u bi
ri c'oc'alaj cunabal chrij ri nu
cuerpo c'd méjok quinmukic,
—xcha chque. 13 Kas c'u tzij
ri quinbij chiwe chi apawije’
ta ne ri cétzijox wi na ri
Utzalaj Tzij re ri Evangelio
cho ronojel ruwéchulew, ru
banom we ixok ri' cétzijox
na che na'tabal re, —xcha
chque.

Ri tat Judas cuchi’j ujachic
riJests

14 Te c'u ri' jun chque ri
cablajuj tijoxelab, ri u bi' Ju-
das Iscariote, xel bic, xe' cuc'
ri qui nimakil ri sacerdotes.
15 Xubij c'u chque: ¢Jas cdya
alak chwe, we quinjach ri

Jesus pa k'ab alak? —=xcha
chque.
Ri e are' cut xquiya

juwinak lajuj rakan sak puak
che ri tat Judas. 16 Tzare
chi' c'ut ri tat Judas xutzucuyj
jun utzalaj K'ij rech cujach ri
Jesus pa qui k'ab.

Cdban ri wi'm re ri Kajaw
Jests
17 Pa ri nabe Kk'ij re ri ni-
mak'ij aretak catijowricaxlan
wa ri man cdyi' td ch'dm ruc/,
ru tijoxelab ri Jesus xekeb
ruc', xquibij che: ¢Jawije' caj
wilachicéka'nwiriwi'mreri

ij ri winak aj Israel, nim c'u u banic. Are

natabal re ri k'ij ri xebel 1ok pa ri qui k'ab ri winak aj Egipto ojer.

Pascua rech cétij la? —xecha
che.

18 Ri Jesus xubij chque: Jix
pa ri tinimit cho rachoch ri
jun achi, chibij c'u che: “Cuta’
ri Kajtij che la, cubij: Ya
xopanrihora. Choachochc'u
la quinban na u banic wi ri
nimak'ij re ri Pascua cuc' ri
nu tijoxelab,” —cécha ri', —
quixcha che, —xcha ri Jesus
chque.

19 Ri tijoxelab xcano jas ri
xetak wirumalriJesus. Xca'n
c'u u banic ri wi'm re ri Pas-
cua chila'.

20 Aretak chak'ab chic, ri
Jesus xt'uyi chi' ri mesa cuc'
ri cablajuj u tijoxelab. 21 E
t'uyul chila' chi' ri mesa, tajin
quewi'c aretak ri Jesus xu-
bij chque: Kas tzij ri quin-
bij chiwe chi c'o jun chiwe ri
quinujach na, —xcha chque.

22 Ru tijoxelab sibalaj
xebisonic. Chquijujunal c'ut
xquichaplej u ta'ic che ri
Jesus: Kajaw, gaman xainri'?
—xecha'.

23 Ri Jesus xch'awic, xubij
chque: Are ri jun ri curub
ru wa wuc' pa ri lak, are c'u
ri' ri quinjachow na, —xcha
chque. 24]Je' cu quel na jas
ri tz'ibtal pa ru Lok' Pixab ri
Dios chwij in, in ri' ri Ralc'ual
ri Dios ri Kas Winak. jC'dx c'u
ri curik na ri achi ri quinja-
chownal! jUtznareweachiri'

we ta mat xil u wich! —xcha
chque.

25 Xch'aw c'u ri Judas ri ti-
joxel ri cdjachow na, xubij che
ri Jesus: We ne in, Ajtij, —
xcha che.

Xubij ri Jesus che: Je', at ri’,
—xcha che.

SAN MATEO 26:33

26 Aretak tajin quewi'c, ri
Jesus xuc'am ri caxlan wa,
xuban orar, xumaltioxij wa'
che ri Dios. Te c'u ri' xupiro,
xuya chquiwéch ru tijoxelab,
xubij: Chitijaiwe wa', je'tane
chi are nu cuerpo wa',—xcha
chque.

27Te c'uri'xuc'amjun vaso,
xumaltioxij wa' che riDios, te
ri' xuya chquiwéch ru tijoxe-
lab, xubij chque: Chitija iwe
iwonojel. 28Je' ta ne chi are
nu quiq'uel wa' ri cujiquiba
ri c'ac' trato ru banom riDios

cuc' ri winak. Cdturuw c'u na
wa'rinu quiq'uel che sachbal

qui mac q'uia winak. 29 Kas
tzij ri quinbij chiwe chi man
c'o ta jumul quintij chi na we
rivino re uvas, c'a parik'ijri
quintij na ri c'ac' vino junam
iwuc' chila' jawije' ri catakan
wi ri nu Tat, —xcha chque.

Ri Jestis cubij apan che ri
tat Pedro chi cubij na chi man
retam td u wdch

30 Te c'u ri' xquibixoj jun
bix ri cuya u K'ij ri Dios,
xebel bi chila', xebe' pa ri
Ujuyubal Olivos. 31 Xubij
cu ri Jesus chque: Ri ix
iwonojel quibisoj nanuwéch,
quiniya na can nu tuquiel
cadmic chak'ab. Je c'u tz'ibtal
can pa ru Lok’ Pixab ri Dios:
“Quincdmisaj na ri ajyuk,
quejabun c'u na ri chij,” —
cicha'. 32 Aretak c'u ri in, in
c'astajinak chic chquixol ri
caminakib, quinnabej na bi
chiwéch, quine' na pa Galilea,
—zxcha chque.

33 Xubij c'u ri tat Pedro che
ri Jesus: Pune conojel cayi' la

can cumal, ri in man je' ta ri'
quinbano, —xcha che.

34Xubij c'uriJesus che: Kas
tzij ri quinbij chawe chi tzpa
we ak'ab ri' cimic, cabij na at
oxmul chi man awetam td nu
wach méjok cok'riama'ec',—
xcha che.

35 Ri tat Pedro xubij che:
Pune rajwaxic chi quincdm
na uc' la, man c'o td na ju-
mul quinbij chi man wetam
td wich la, —xcha che.

Je c'u xquibij xukuje' cono-
jel ru tijoxelab.

Ri Jests cuban orar pa Get-
semani

36 Xopan c'u ri Jesus pa
ri ch'dkap ulew u bi' Getse-
mani e rachi'l ru tijoxelab,
xubij c'u chque: Chixt'uyul
canwaral. Riin c'ut quine'na
jela’ chubanic orar, —xcha
chque.

37 Xuc'am bi ri tat Pedro
ruc' xukuje' ri quieb u c'ojol
ri tat Zebedeo. Xuchaplej c'u
t'ujuwem ri Jesus, xc'dxc'ob ri
ranima'. 38 Xubij c'u chque:
Sibalaj cuq'uis rib ri wanima'
chupam ri bis. Chixcanaj can
chi', chixc'asc'at wuc',—xcha
chque.

39 Te ri' xbin chi apan ju-
bik'riJesus, xxuqui'c, xuyaru
palaj cho ri ulew, xuban orar;
xubij: Tat, we cuya', chesaj
ba' la we vaso ri' chnuwéch,
banala chi man cépe td ric'ax
ri' chwij. Maéban ba' xa jas
ri nu rayibal in, xane jas ri
rayibal la, —xcha che ri Dios.

40 Xtzelej c'u ri Jesus
jawije' e c'o wi ru tijoxelab,
xeurika tajin quewaric.
Xubij c'u che ri tat Pedro:

(A mat xixcowinic xixc'asi
ta jun hora wuc? —=xcha
che. 41 Chiwila ba' iwib,
chixc'asc'atok, chibana orar
rech man quixtzak taj aretak
quixtakchi'x che mac. Kas
tzij pa ri iwanima' quiwaj
quiban ri utzil, man c'o ta
cu u chuk'ab ri i cuerpo
chubanic wa', —xcha chque.

42 Xe' chi jumul ri Jesus
chubanic orar, je' xubij wa'":
iTat! We ba' tzrajwaxic wi chi
cépe ri c'ax ri' chwij, bana ba'
la chwe jas ri rayibal la, —
xcha che ri Dios.

43 Te c'u ri' xtzelej chic,
xeurika ru tijoxelab jumul
chic tajin quewaric rumal
chi sibalaj c'déx qui waram.
44 Xeuya canok, xe' chi
jumul ri Jesus chubanic orar
churoxmul, je c'u xubij jas
ri xubij nabe. 45 Te c'u
ri' xe' jela' jawije' e c'o wi
ru tijoxelab, xubij chque:
Chixwar ba', chixuxlanok.
Xopan ri hora. Quinjach
c'u na in, in ri' ri Ralc'ual ri
Dios ri Kas Winak, pa qui
k'ab ri ajmaquib, —xcha
chque. 46 {Jo' ba'! jChixwalijok!
Chiwilampe', xpe ri jachal
we, —xcha chque.

Clichap ri Jesus cumal ru
c'ulel

47 C'a tajin céch'aw ri Jesus
aretak xopan ri tat Judas, jun
chque ri cablajuj u tijoxelab.
E petinak ruc' ri are' q'uia
winak ri cuc'am machetes,
cuc'am che'. E takom lok
cumal ri qui nimakil sacer-

dotes, xukuje' cumal ri qui
nimakil ri winak aj Israel.
48 Ri tat Judas ri jachal re ri

Jests u yo'm c'u can jun etal
chque ri winak, xubij: “Ri
quintz'umaj, are ri' ri Jesus.
Chichapa’, kas utz chibana bi
chuc'amic,” —xcha chque.

49 Xkeb c'u ri tat Judas ruc'
ri Jesus, xubij che: jXoc ak'ab,
Ajtij! —xcha che.

Te c'u ri' xutz'umaj. 50 Ri
Jesus xch'awic, xubij che:
Wachi'l, ¢jas a tajquil xat-
petic? —xcha che.

Xekeb c'u ri winak ruc' ri
Jesus, xquichapo, =xquiyut
bic.

51 Aretak je' xbanic, jun
chque ri e rachi'l ri Jesus
xuc'am ru machete, xusoc
ri patinil re ri qui nimal
sacerdotes, xuk'at apan ru
xiquin. 52 Xubij c'u ri Jesus
che: Chaya ri a machete pa
ri c'olibal re. Conojel c'u
ri quech'ayan ruc' machete,
ruc' machete quecémisax na,
—=xcha che. 33 ;A mat awetam
chi quincowinic quinta' apan
che ri nu Tat chi quinuto’, chi
ri Are' cutak na lok chanim
oxc'al lajuj mil angeles che
nu to'ic? 54 We ta c'u je ri,
man je'td quel wiri'ritz'ibtal
pa ru Lok' Pixab ri Dios, chi
rajwaxic cibantaj na wa' we
ri', —xcha che.

55 Xubij c'u ri Jesus chque
ri winak: ¢Jas 1o wa' chi je' ta
ne chrij jun elak'om elinak wi
lok alak? ¢A c'amom alak lok
ri machete alak, ri che' alak
chenuchapic? —xcha chque.
Ronojel k'ij xinc'oji uc' alak
pa ri nimalaj rachoch Dios,
Xinya ri tijonic chech alak,
man xinchap té c'u alak. 56Je
c'u cdban na wa' chwe, rech

je' cédbantaj na jas ri tz'ibam
can chwij cumal ri k'alajisal
takreru Lok' Pixab ri Dios, —
xcha chque.

Chanim c'ut conojel ri ti-
joxelab xquiya can ri Jesus u
tuquiel, xeanimaj bic.

CopanriJesus chquiwdchri
qui nimakil sacerdotes

57 Ri winak ri xechapow
ri Jesus xquic'am bi chuwdéch
ri tat Caifés, ri kas qui ni-
mal ri sacerdotes. Chila'
c'ut qui mulim wi quib ri ti-
jonelab re ri Pixab, xukuje'
ri qui nimakil ri winak aj Is-
rael. 58 Are c'u ri tat Pe-
dro xuterenej bi ri Jesus chi
naj, xopan pa ri uwoja rech
ri rachoch ri kas qui nimal
sacerdotes. Xoc bi ri tat Pe-
dro, xt'uyi c'u ri are' chila'
cuc' ri chajil tak re ri nimalaj
rachoch Dios rech cérilo jas ri
céc'ulmataj na ruc'ri Jesus.

59 Ri qui nimakil sacer-
dotes, ri qui nimakil ri winak
aj Israel, xukuje' conojel ri
c'amal tak qui be ri winak,
tajin cdquitzucyj jas u wéich
mac ri cék'alajisax chrij ri
Jesis, pune man kas tzij
taj, rech cak'at tzij puwi' chi
cécémisaxic. 69 Man xquirik
td c'ut, pune e q'uia winak
xquimulij quib, xquibij ri
man kas tzij taj chrij ri Jesus.
Q'uisbal re c'ut xepe quieb
achijab chic ri xquik'alajisaj
ri man kas tzij taj chrij ri
Jests. 61 Xquibij: We achi
ri' cubij: “Ri in quincowinic
quinwulij ri nimalaj rachoch
Dios, quinyac chi c'u na pa
oxib k'ij,” —céacha',—xechari
achijab.

62 Xwalij c'u ri kas qui
nimal sacerdotes, xuta'
che ri Jesus, xubij che: ¢A
mat c'o jas jun tzij cabij
chutzelexic u wéch ri tajin
cdbix chawij? ¢Jas pu wa' ri
tajin ciquik'alajisaj we achijab
ri' chawij? —xcha che.

63 Man xch'aw td cu ri
Jesus. Xubij c'u ri qui ni-
mal sacerdotes che: Pa ru bi'
ri c'aslic Dios, quinbij chawe
chi chabana juramento chu-
bixic ri kas tzij. Chabij chke
we at ri' ri Cristo ri u C'ojol ri
Dios, —xcha che.

64 Xch'aw c'u ri Jesus, xu-
bij che: In ri', tat, jas ri cabij
la, —xcha che. Quinbij c'u
in chech alak, chi quinil na
alak ri in, in ri' ri Ralc'ual ri
Dios ri Kas Winak, aretak in
t'uyul paruwiquiék'ab ri Dios
risibalaj c'ouchuk'ab, aretak
quinpe patakrisutz'ajchicaj,
—xcha che.

65 Are c'u ri kas qui ni-
mal sacerdotes xurak'atij ri
ratz'iak chuc'utic chi sibalaj
c'dx xuna' ri xubij ri Jesus.
Xubij c'u ri tata': We achi ri'
u bim ri dwas u bixic chrij ri
Dios. ¢Jas ta ne che e rajwaxic
chi niq'uiaj k'alajisanelab
chic chrij? I tom c'u ix chi
u bim ri dwas u bixic chrij ri
Dios, —xcha chque ri winak.
66 sJas c'u quichomaj?

Ri e are' xquibij: C'o umac,
rajwaxic c'ut chi cdcdmisaxic,
—xecha'.

67 Xquichubaj u palaj ri
Jesus, xquit'oco.  Niq'uiaj
chic xquicoj k'ab chupalaj.
68 Xquibij c'u che: At ri' ri

Cristo, jchach'obo ne jachin ri
xatch'ayowic! —xecha che.

Ri tat Pedro cubij chi man
retam td u wdch ri Jesus

69 Are c'uri tat Pedro t'uyul
can cho ja. Xopan c'u jun
ali ajic' ruc', xubij che: Ri at
xukuje' xatc'ojiruc' riJesus ri
aj Galilea, —xcha che.

70 Are c'uri tat Pedro xresaj
rib chupam chquiwéch cono-
jel, xubij: Man quinch'ob taj
jas ritajin cabij, —xcha che.

71 Ri tat Pedro kas raj quel
bi chuchi' ri ja, aretak xili-
taj chi rumal jun ajic' chic, ri
ajic'xubij chqueriec'ochila":
We achi ri' xukuje' xc'oji ruc'
ri Jesus ri aj Nazaret, —xcha
chque.

72 Jumul chic ri tat Pedro
xresaj rib chupam, xuban ju-
rar, xubij: Ri in man wetam
td uwéchriachiri',—xcha'.

73Man najté c'uri' ri winak
ri e c'o chila' xeopan ruc' ri
tat Pedro, xquibij che: Kas
tzij ri at, at jun cuc' ri e
rachi'l ri Jesus, rumal chi ju-
nam catch'awic jas ri winak
aj Galilea, —xecha che.

74 Co_c'u xch'aw ri tat Pe-
dro, xuban jurar cho ri Dios,
xubij: Man wetam t4 u wéch
ri achiri',—xcha chque.

Are chi' c'ut xok' jun ama'
ec'. 75Xna'taj c'u che ri tat Pe-
dro ru bim ri Jesus che: “Ri at
cabij na oxmul chi man awe-
tam td nu wéch, méjok cok' ri
ama' ec',” —xcha che. Xel c'u
biri tat Pedro, sibalaj xuq'uis
rib che ok'ej.

Ri Jests cdc'am bi chuwdch
ri Pilato

1 Aretak xsakiric, conojel
ri qui nimakil ri sacerdotes,
xukuje' ri qui nimakil ri
winak aj Israel xquitala
qui no'j, xquichomaj jas
cdca'n chucdmisaxic ri Jesus.
2 Xquiyut cu bi ri Jesus,
xquic'am bic, xequijacha pu
k'ab ri tat Poncio Pilato ri
k'atal tzij.

72

Cucdmisaj rib ri tat Judas

3 Aretak c'ut ri tat Judas, ri
jachal re ri Jesus, xrilo chi
xk'at tzij puwi' ri Jesus chi
cécdmisaxic, Xuna' c'dx pa ri
ranima'. Xutzelej ri juwinak
lajuj rakan sak puak chque
ri qui nimakil ri sacerdotes
xukuje' ri qui nimakil ri
winak aj Israel. 4 Xubij
chque: Xinmacun cho ri Dios
rumal chi xinjach pa k'ab
alak jun achi ri man c'o td u
mac rech cicimisaj alak, —
xcha chque.

Ri e are' c'ut xquibij che ri
tat Judas: ¢Jas ke uj che? jAt
chatilowok! —xecha che.

5 Are c'u ri tat Judas
xuq'uidk can ri puak pa ri
nimalaj rachoch Dios, xel bic,
xe'c, xujitz'aj rib.

6 Ri qui nimakil ri sac-
erdotes xquisic' ri puak,
xquibij: Man cuya' taj cdkaya
wa' we puak ri' pa ri c'olibal
cuchuj, rumal chi rajil quic'
wa',—xecha'.

7 Xquichomaj c'ut chi ruc'
wa' we puak ri' clquilok' ri
ulew ri cébix Rulew ri Banal
Bo'j che, rech c'o jun ulew ri

quemuk wi ri winak ri man
e aj Israel taj. 8 Rumal ri', c'a
cimic, ri ulew ri' cébix Ulew
re Quic' che. 9Je ri' xbantajic
jas ri xubij can ri ka mam
Jeremias ri k'alajisal re ru
Lok’ Pixab ri Dios: “Xquic'am
ri juwinak lajuj rakan sak
puak (ri rajil jun achi ri
chomam cumal ri winak aj
Israel). 10Ruc' wa' xquilok' ri
rulew ri banal bo'j. Are wa'ri
in u takom wi ri Kajaw Dios,”
—xchari'.

Ri Jestis c'o chuwdich ri Pi-
lato

11 Xc'am c'u bi ri Jesus, xe-
quijacha cho ri tat Pilato ri
k'atal tzij. Xuta' c'u ri Pilato
che, xubij: ¢A atri'ri cattakan
pa qui wi' ri winak aj Israel?
—zxcha che.

Ri Jesus xubij che: Je ri' jas
ri cdbij la, —xcha che.

12 Q'uia tzij c'ut xca'n ri qui
nimakil ri sacerdotes chrij ri
Jesus, xukuje' ri qui nimakil
ri winak aj Israel. Are c'u
ri Jests man c'o ta jas xubij.
13Xubij c'uritat Pilato che: ¢A
mat cata ritajin cabix chawij?
—=xcha che.

14 Man c'o ti c'u jun tzij xu-
bij ri Jesus, je ri' chi xucajmaj
wa'ri tat Pilato. Man curik ta
c'uriare'jas cubano.

Cdik'at tzij puwi'ri Jesus chi
Clicdmisaxic
15 Are c'u ri tat Pilato ri
k'atal tzij nak'atalic chi pa
ri nimak'ij cuban jun tok'ob
chque ri winak, cutzokopij bi
jun ajpache’, apachin ta ne ri
cdcha' cumal ri winak. 16 C'o
c'u jun ajpache’, Barrabdas u
bi', ri etamtalic chi are jun

itzel achi. 17 Aretak c'ut qui
mulim chi quib ri winak, ri
tat Pilato xuta' chque: ¢Jachin
ri quiwaj chi quintzokopij
bic? ;A are quintzokopij
bi ri tat Barrabas o are
quintzokopij bi ri Jesus ri
cabix Cristo che? —xcha
chque ri winak.

18 Cuch'ob c'u ri tat Pilato
chi xa rumal chi c'ax Caqulna
che ri Jesus, rumal ri' qui ja-
chom puk'ab.

19 T'uyul c'u ri tat Pilato pa
ri k'atbal tzij, aretak ri rixokil
xtakan chubixic che: “C'o jas

maban chewe achiri'ri man
c'o td u mac. Xinwachic'aj c'u

jun jasach ri sibalaj xibibal
chak'abrumal we achiri',” —
xcha che.

20 Are c'u ri qui nimakil
ri sacerdotes xukuje' ri qui
nimakil ri winak aj Israel
xXquicoj qui chuk'ab chubixic
chque ri winak chi més utz
na cédquibij chi are catzokopix
ri tat Barrabds, cdcdmisax
cu ri Jestus. 21 Ri k'atal tzij
c'ut xch'aw chi jumul, xuta'
chque ri winak: ¢Jachin chque
ri quieb achijab quiwaj chi

quintzokopij bhic? —xcha
chque.
Ri winak xquibij: Are

cdtzokopij la ri tat Barrabas,
—xecha che.

22 Xuta' c'u ri tat Pilato
chque ri winak: ¢Jas c'u quin-
ban che riJesus ri cdbix Cristo
che? —xcha chque.

Conojel riwinak xech'awic,
xquibij: jChripok! —xecha'.

23 Xch'aw c'u ri tat Pilato,
xubij chque: ¢Jas che? ¢Jas pu
etzelal u banom wa' we achi
ri'? —xcha chque.

Co c'una xech'aw ri winak,
xXquibij: |Chripok| —xecha'.

24 Aretak ri tat Pilato xrilo
chi man coc téd tzij pa qui
jolom ri winak, xane xa
tajin caquituquij quib, xtakan
chuc'amic joron, xuch'aj ru
k'ab chquiwéch ri winak, te
c'uri' xubij: Man c'o td we in
che ru cémical we achi ri' ri
man c'o td u mac. Chibana
ix jas ri quiwaj quiban che,
—=xcha chque.

25 Conojel cu ri winak
xech'awic, xquibij: Ri uj,
xukuje' ri kalc'ual, uj ajchak’
mac che ru cémical we achi
ri'l —xecha'.

26 Ri tat Pilato xutzokopij
c'u bi ri tat Barrabas. Xtakan
chuch'ayic ri Jesus, te cu
ri' xujach bic rech céripic,
Cdcdmisax cho ri cruz.

27 Te ri' xepe ru soldados
ri k'atal tzij, xquic'am bi ri
Jesus pa ri nimalaj ja jawije'
conojel ri soldados xquimulij
quib chrij. 28 Xquesaj ri
ratz'iak ri Jesus, xquicoj jun
quidk k'u' chrij. 29 Xquicoj
jun corona re quemom (q'uix
chujolom, xquiya jun che' pu
k'ab re uwiquiak'ab, xexuqui
chuwéch, xquitze'j] u wdch,
xquibij: jNim u K'ij ri Nim
Takanel pa qui wi' ri winak aj
Israel! —xecha'.

30 Xechuban chupalaj ri
Jesus, xukuje' xquic'am ri
che' pu k'ab, xquik'osij chu-
jolom. 31 Aretak xeto'taj che
retz'bexic u wach, xquijolij ri
quidk k'u' chrij, xquicoj c'u ri
kas ratz'iak ri Are' chrij. Te
c'u ri' xquic'am bi churipic
chori cruz.

Cdrip rijesus choricruz

32 Elem bi que, xquirik c'u
jun achi aj Cirene, Simo6n u
bi', xquicoj qui chuk'ab che
rech cutelej bi ru cruz ri
Jesus.

33 Je wa ri' xeopan pa ri
juyub ri cédbix GOlgota che.
We bi'aj ri' quel cubij: Ri
Juyub re ru Bakil Joloma;j.
34X quiyajunvino che riJesus
ri yujtal ruc' jun c'a k'ayes ri
cabix “mirra” che. Aretak c'ut
xuna' ri Jesds, man xraj taj
xutijo.

35 Aretak qui ripom chic ri
Jesus cho ri cruz, ri solda-
dos xquesaj suerte chujachic
riratz'iak ri Jesus chquiwéch.
Je c'u xbantajic jas ri xubij
can ri K'alajisal re ru Lok’
Pixab ri Dios ojer: “Xquesaj
suerte chujachic ri watz'iak
chquiwéch,” —xcha'.

36 Te c'u ri' ri_soldados
xet'uyi chila' chuchajixic ri
Are'. 37 Cojom c'u puwi' ri
cruz jun tz'ibtalic ri cubij
jas che xk'at tzij puwi' ri
Jesus rech céripic. Ri tz'ibtalic
xubij: ARE WA' RI JESUS, RI
NIM TAKANEL PA QUI WI' RI
WINAK AJ ISRAEL, —cécha'.

38 Xukuje' xerip quieb
elak'omab ruc'. Jun pu
wiquidk'ab, jun pu moxk'ab.
39 Ri winak ri Xeoc'owic
xquiyok'o, xquisutusa ri qui
jolom. 40 Xquibij: At ri' ri
cabij chi catcowinic cawulij
ri nimalaj rachoch Dios, xa
c'u pa oxib k'ij cayac chi na
wa' jumul chic, chato' ba'
awib. We at ri' ru C'ojol ri
Dios, chatkaj lok cho ri cruz,
—xecha che.

417Je' xukuje' ri qui nimakil
ri sacerdotes, ri tijonelab re
ri Pixab, ri tata'ib fariseos
cuc' ri qui nimakil ri winak
aj Israel, xquitze'] u wdch,
xXquitzijobela quib, xquibij:
42 Xtob chque niq'uiaj chic,
man cdcowin td c'u ri Are'

chuto'ic rib. We kas are Nim
Takanel quech ri winak aj Is-
rael, chkaj lok cho ri cruz,
rech cujcojon che, —xecha'.
43 Cubij chi u cu'bam u c'ux
chrij ri Dios. We ba' kas tzij
lok' chuwéch ri Dios, ri Are'
cato'wtana chanimri'. Ubim
c'ut chi are u C'ojol ri Dios, —
xecha'.

4 Ri elakomab ri e
ripom ruc' ri Jesus, xukuje'
xquetz'bej u wéch.

Cdcdm riJesus

45 Xk'ekumar c'u ronojel
ruwdchulew., Xuwi xuchap pa
ri niq'uiaj k'ij, c'a te' xoc'ow
pa ri urox hora benak K'ij.
46 Kas pa ri hora ri' xurak u
chi' ri Jesus, co xch'awic, xu-
bij: Eloi, Eloi, ¢lama sabac-
tani? —=xcha'. Je' quel cubij
wa': Nu Dios, nu Dios, ¢jas
che in wonobam la canok? —
cécha'.

47 Jujun cu chque ri e
tac'atoj chila' xquita wa),
xquibij: We achi ri' are tajin
cusiq'uij ri ka mam Elfas ri
k'alajisal re ru Lok' Pixab ri
Dios ojer, —xecha'.

4 Te c'u ri' jun chque
ri winak xutic anim, xe'c,
xuc'ama lok jun estropajo,
xurub chupam ch'dm vino,
Xuya wa' puwi' jun aj, xuya
ak'an che ri Jesus rech cutijo.
49 Are c'u ri niq'uiaj winak

chic xquibij: Chiya canok,
chkila na we ne cépe ri ka
mam Elias chuto'ic, —xecha'.

50 Jumul chic co xurak u
chi' ri Jesus, xcdm c'ut, xel
ranima'. 51 Are chi' c'ut
ri tasbal u pam ri nimalaj
rachoch Dios xjisjobic, quieb
xubano, xpe ajsic c'd iquim.
Xpejun cdbrakan, rinimak tak
abaj c'ut xepaxic. 52Ri qui jul
tak ri cdminakib xejakjobic,
e q'uia ri ojer tak winak
ri xecojon che ri Dios, ri
e caminak chic, <xec'astaj
chquixol ri cdminakib. 53 Ri
e are' xebel bi pa ri qui
jul aretak c'astajinak chi ri
Jesus chquixol ri cédminakib,
xeboc c'u parilok'alaj tinimit
Jerusalén. Chila' c'ut q'uia
winak xeilowic.

54 Are c'u ri qui nimal
soldados aj Roma xukuje'
ri soldados ri e c'o ruc' ri
qui chajim ri Jesus, aretak
xquina' ri cabrakan xukuje'
xquil ronojel ri xc'ulmatajic,
sibalaj xquixej quib, xquibij:
iKas tzij, u C'ojol ri Dios wa'
we achiri'l —xecha'.

55 E c'o c'u q'uia ixokib
chila' ri tajin queca'y apan
chinaj. We ixokib ri' xe-
teri ruc' ri Jesus, xepe ruc'
pa Galilea, xetob c'u che.
56 Chquixol c'u ri e are' c'o
ri nan Maria ri aj Magdala,
ri Maria ru nan ri Jacobo, ri
José, xukuje' ri qui nan ru
c'ojolri Zebedeo.

Cdmuk ru cuerpo riJesus
57 Aretak oquem cuban ri
ak'ab, xpe jun k'inom achi,
José u bi'. Are aj Arimatea,
jun u tijoxel c'u ri Jesus

wa'. 38 Xoc cho ri tat Pilato,
xuta' ru cuerpo ri Jesus che.
Xtakan c'u ri tat Pilato chi
cdyi' che. 39Ri tat José xuc'am
ru cuerpo ri Jesus, xupis
chupam jun sakalaj payu'.
60 Xuya pa jun c'ac' mukubal
ri rech ri are', ri c'otom cok
pa ri abaj. Xuwolkotij c'u can
jun abaj chuchi' ri mukubal
che tz'apibal re, te c'u ri' xe'c.
61 C'o c'u ri nan Maria ri aj
Magdala chila' rachi'l ri jun
Maria chic. E t'uyul chuwéch
ri xmuk wi ri Jesus.

Xecoj soldados chuchajixic
ru cuerpo ri Jests

62 Chucab K'ij chic, ya
oc'owinak chi ri k'ij aretak ri
winak aj Israel cica'n u banic
ronojel che riKk'ij re uxlanem,
ri qui nimakil ri sacerdotes
cuc' ri tata'ib fariseos xebe'
ruc' ri tat Pilato. 63 Xquibij
c'u che: Tat, xna'taj chke
chi ri Jesus ri q'uia banow
tak tzij xubano, aretak
c'asal na xubij chi churox
k'ij céc'astaj na chquixol ri
cdminakib. 64 Rumal ri' takan
la chuchajixic ri mukubal c'a
catz'akat na ri oxib K'ij, rech
man quepe td ru tijoxelab
che relak'axic bi ru cuerpo,
te c'u ri' caquibij ta c'u chque
ri winak: “Xc'astaj ri Jesus
chquixol ri c@minakib,”
mecha'. We je ri' are jun
banow tzij ri' ri sibalaj nim
na chuwdéch ri nabe, —xecha
che ri tat Pilato.

65Ri tat Pilato xubij chque:
Chic'ama bhi we soldados ri'
iwuc'. Jix, jichajij ri mukubal.
Utz chibana che, jas ri quix-
cowin che,—xcha chque.

66 Xebe' c'ut, utz xca'n che
ri mukubal. Xquicoj jun
retal chrij ri abaj ri cojom
chuchi'. Xequiya c'u can ri
soldados chila' chuchajixic ri
mukubal.

28

Ri Jests ccic'astaj chquixol ri
cdminakib

1 Oc'owinak chi c'u ri Kk'j
re uxlanem, sakirem cuban
pa ri nabe K'ij re ri semana.
Ri nan Maria ri aj Magdala
rachil ri jun Maria chic
xebe' che rilic ri mukubal.
2 Xak cu te'talic xpe jun
nimalaj cdbrakan. Are jun
angel ri takom lok rumal ri
Dios xkaj lok chicaj, xopan
chila' jawije' ri mukutal wi
ri Jesus. Xresaj apan ri
abaj ri tz'apibal re ru chi'
ri mukubal, te cu ri' xt'uyi
puwi. 3 Ri &ngel sibalaj
cdjuluwic jas ri jun caypa'. Ri
ratz'iak sibalaj sak je' jas ri
sak tew. 4 Aretak xquil wa'
ri soldados, sibalaj xquixej
quib, xebirbitic, pac'alic
xekajic je' ta ne ri xecémic.
5 Ri 4ngel xubij chque ri
ixokib: Mixej iwib. Wetam
chi are tajin quitzucuj ri
Jesus ri xrip cho ri cruz, —
xcha chque. 8 Man c'o ta chi
waral, xane c'astajinak chi
bi chquixol ri cdminakib jas
ri xubij. Jiwilampe' jawije'
ri xyi' wi. 7]Jix ba' aninak.
Chibij wa' chque ru tijoxelab:
“Ri Are' xXcdm na, Xc'astaj
c'u bi chquixol ri cadminakib.
Nabejinak chiwéch, benam
re pa Galilea. Chila' c'ut
quiwilwinauwéch.” Are wa'

ri nu tajquil iwuc', —xcha ri
angel chque ri ixokib.

8 Chanim c'ut xehel bi
ri ixokib chi' ri mukubal,
jubik' quixe'm quib, jubik'
quequicotic. Aninak xebe'
chubixic wa' chque ru tijox-
elab. 9 Benam c'u que pa ri
be aretak ri Jesus xuc'ut rib
chquiwéch, xuya c'u rutzil
quiwdch. Riixokib xekebruc’
riJesus, xquik'ijilaj, xquichap
cu ri rakan. 10 Ri Jesus
xubij chque: Mixej iwib.
Jibij chque ri wachalal chi
rajwaxic quebe' pa Galilea.
Céquil c'u na nu wéch chila',
—=xcha chque.

Waral cikil wi jas ri xquibij
risoldados
11 E benak ri ixokib pa ri
be, jujun chque ri soldados ri
xechajin ri mukubal xebe' pa
ri tinimit Jerusalén, xequibij
c'u chque ri qui nimakil ri
sacerdotes ri xc'ulmatajic.
12 Are c'u ri qui nimakil ri
sacerdotes xebe' cuc' ri qui
nimakil ri winak aj Israel,
rech céjunamataj qui tzij.
Xquiya c'u nimak tak puak
chque ri soldados che tojbal
que. 13 Xquibij c'u chque:
Chibij ix chi chak'ab aretak
tajin quixwaric Xxepe ru
tijoxelab ri Jesus, xquelak'aj
bi ru cuerpo, —quixcha na.
14 We c'u copan u bixic wa'
ruc' ri kK'atal tzij, ri uj cujtob
na chubixic che chi kas tzij
rech man c'o ta c'éax quiriko,
—xecha chque.
15 Xquic'am c'u ri puak ri
soldados, je' xca'no jas ri xbix
chque. Je wa' xel u tzijol

chquixol ri winak aj Israel, je
c'uwa' ciquitzijoj c'd we cémic

ri'.

Ri Jesus queupixbaj ri
apOstoles

16 Xebe' c'u ri julajuj u
tijoxelab ri Jesus pa Galilea,
pa ri juyub ri xubij ri Jesus
chque. 17 Aretak xquil u wéch
ri Jesus, xquik'ijilaj. E c'o
c'u jujun ri xuban quieb qui
c'ux chrij. 18 Xkeb c'u ri Jesus
cuc' rutijoxelab, xubij chque:
Chwe in yo'm wi ronojel
takanic pa ri caj, xukuje'
pa qui wi' ri winak cho
ruwdchulew, —xcha chque.
19 Jix ba' cuc' conojel qui
wéch winak cho ruwéchulew,
chibana' chi queboc che
nu tijoxelab. Chibana qui
kasna' pa ru bi' ri ka Tat, pa
ru bi' ru C'ojol, pa ru bi' ri
Lok'alaj Espiritu. 20 Cheitijoj
chunimaxic ronojel ri ix nu
takom wi. Chiwetamaj c'ut
chi ri in, in c'o iwuc' ronojel
k'ij, c'a pa ri q'uisbal Kk'ij re
ruwdchulew, —xcha ri Jesus
chque ru tijoxelab. Amén.

RIUTZALAJ TZI])

RE RI EVANGELIO
RI XUTZ'IBAJ RI

SAN MARCOS

Ri Juan Kasal Ja' citzijon pa
tak juyub ri cdtz'inowic
17e' u chaplexic wa' ri Utza-
laj Tzij re ri Evangelio chrij ri
Jesucristo ri u C'ojol ri Dios.
2Je wa' ri xtz'ibax can ojer
chrij ri Cristo™ rumal ri ka
mam Isaias ri k'alajisal re ru
Lok' Pixab ri Dios, cubij:
iChiwilampe'!
—xcha ri Dios chque ri
winak. Xubij c'u che ru C'ojol:
Riin quintak biri nu tako'n,
Canabej c'u na chawéch,
cuban na u banic ra be,
—xcha ri Dios che.
3C'o jun ri co cédch'aw pa tak
juyub
ri  citz'inowic,  cubij:
“Chibana u banic
ri nim be ri cdbin wi ri
Kajaw,
chisuc'umaj, chibana cu
sibalaj jicom
che ru be,”
—cécha', —xcha ri ka mam
Isafas. 4Je wa' ri' xpe ri tat
Juan. Are c'u tajin cuban
qui kasna' ri winak pa tak
juyub ri catz'inowic. Cutz-
ijoj c'u chque chi rajwaxic
cdquiq'uex canima’, cquiq'uex
qui chomanic, te c'u ri' ciban
qui kasna'rech cék'alajinic chi
je' qui banom wa'. Xa je
ri' cdsachtaj tak ri qui mac.

1:2 Ri tzij “Cristo” o “Mesias” quel cubij “cha'tal rumal ri Dios”.

5 Xepe c'u conojel ri winak aj
Jerusalén, xukuje' ri e c'o pa
tak ri niq'uiaj tinimit chic re
Judea, xeopan ruc'ri tat Juan
chutatabexic ri cubij. Are-
tak cédquik'alajisaj ri qui mac,
cdban c'u qui kasna' rumal ri
tat Juan pa ri nima' Jordan.

6 Are c'u ri tat Juan cucoj
atz'iak ri banom ruc' ri ris-
mal jun awaj camelloT u bi',
tz'um ru pas. Xa sac' xukuje'
u wa'l che' cutijo. 7 Citzijon
c'u ri tat Juan, cubij chque
ri winak: Cépe chi na Jun ri
kas nim u k'ij, nim c'u na
u banic chnuwéch in. Man
takal td chwe in quinpachi'c
quinquir ru c'amal u xajab,
—cécha'. 8 Kas tzij ri in nu
banom kasna'alak ruc'joron,
ri Are' c'ut cuban na kasna'
alak ruc' ri Lok'alaj Espiritu
rech ri Dios, —xcha chque ri
winak.

Cdban u kasna'ri Jests

9 Pa tak ri k'ij ri' xpe ri
Jesus pa ri tinimit Nazaret re
Galilea, xopanruc'ritat]Juan.
Xban u kasna' rumal ri tat
Juan pa ri nima’ Jordan. 10 Te
c'u ri' aretak tajin quel lok
ri Jesus pa ri ja', chanim xril
ri caj tajin céjakjobic, xukuje'
xril ri Lok'alaj Espiritu tajin
cékaj lok puwi', je' ru banic
jun paloméx. 11 Te cu ri'
xch'aw lok jun chicaj, xu-
bij: Atri' rilok'alaj nu C'ojol.
Céquicot c'u ri wanima' awu-
mal, —xchari'.

Ctitakchi'x ri Jestis che mac
T 1:6 Ri

camello are jun awaj ri cuya' cquiejen jun chrij, més c'ut cécoj che tak eka'n. Nim

na ri' chuwéch jun quiej.

12 Te cu ri' ri Lok'alaj
Espiritu xuc'am bi ri Jesus
pa tak juyub ri catz'inowic.
13 Xc'oji c'u chila’ cawinak
k'ij chquixol ri awaj aj pa tak
juyub. Cétakchi'x ri Jesus che
mac rumal ri Satands. Xepe
c'uri dngeles chupaténixic.

Pa Galilea ri Jests cuchap-
lej tzijonem

14 Méja' naj cojom ri tat
Juan pa che' aretak ri Jesus
xopan pa Galilea. Cutzijoj ri
Utzalaj Tzij re ri Evangelio
chrij ru takanic ri Dios pa qui
wi' ri winak. 15 Xubij c'u ri
Jesus chque: Xopan ri k'ij, xa
jubik' chic man cuchaplej ru
takanic ri Dios. Q'uexa an-
ima' alak, q'uexa bha' alak ri
chomanic alak, cojon c'u alak
che ri Utzalaj Tzij re ri Evan-
gelio,—xcha chque ri winak.

Ri Jesus queusiq'uij quiejeb
chapaltak cdr

16 Oc'owem cuban ri Jesus
chuchi' ri mar re Galilea,
xril ri tat Simon rachi'l
ri tat Andrés ru chak'
Tajin cdquiq'uidk bi jun c'at
chapébal tak cér pa ri mar
rumal chi e chapal tak céar
ri e are’. 17 Xubij c'u ri
Jesus chque: Chixsa'j wuc'.
Quinban c'u na chiwe chi
quixoc che qui mulixic winak
chuq'uexwach ri céar, —xcha
chque.

18 Chanim xequiya can ri
qui c'at, xebe' ruc'ri Jesus.

19Xbin chi c'u apan jubik'ri
Jesus, xril ri tat Jacobo rachi'l
ri tat Juan ru chak’, e u c'ojol
ri tat Zebedeowa'. Ec'o pari
qui barco, quequic'ojoj c'u ri

qui c'at. 20 Xeusiq'uij ri Jesus.
Ri e are' c'ut chanim xquiya
canri Zebedeo ri qui tat pa ri
barco cuc' ri ajchaquib, xebe'
c'uruc'riJesus.

Jun achiri c'o jun itzelalaj
espiritu che

21 Xeopan c'u pa ri tinimit
Capernaum. Are c'u pa ri k'jj
re uxlanem xoc ri Jesus pa
ri rachoch Dios, xuchap qui
tijoxic ri winak chila'. 22 Ri
winak c'ut sibalaj ciquicajmaj
ru tijonic ri Jesus rumal chi
queutijoj je' jas jun achi ri
c'o u takanic pa qui wi', man
junam taj jas ri céca'n ri ti-
jonelab re ri Pixab. 23 Xoc
c'u bi pa ri rachoch Dios jun
achiric'ojunitzelalaj espiritu
che. Are chi' ri tajin cdch'aw
ri Jesus, ri achi xurak u chi’,
24 xubij: jAal ¢Jas caj la chke
uj, Jesus aj Nazaret? —cécha
ri'. ¢Axa petinakla chusachic
ka wich? In wetam wéch
la, chi lal ri' ri lok'alaj achi
takom lok rumal ri Dios, —
xcha cheri Jesus.

25 Are c'u ri Jesus xuyajo,
xubij che: jChatz'apij u pa chi,
cﬂatel che we achiri'! —xcha
che.

26Riitzelalaj espiritu xuban
che ri achi chi xtzakic, xuy-
acya rib, co xurak u chi', xel
bi che. 27 Conojel c'ut xquica-
jmaj wa', xquichapla u tz-
jjobexic quib, xquibij: ¢Jas
wa'? jJun c'ac' tijonic ne lo
wa'l  We achi ri' yo'm pu
k'ab queutak ri itzelalaj tak
espiritus, queniman c'u che,
—xecha ri winak.

28 Chanim c'ut ri tajin ciban
rumal ri Jesus xel u tzijol wa'

pa tak conojel ri tinimit ri e
c'o pa Galilea, xukuje' pa tak
ri tinimit ri nakaj e c'o wi che
ri Galilea.

Ri Jesus cucunaj ru ji'
chichu'ri tat Pedro

29 Aretak ri Jesus xel bi pa
ri rachoch Dios, xe' chanim
cho rachoch ri tat Simon, ri
tat Andrés, e rachi'l c'u ri tat
Jacobo, ri tat Juan. 30 Are
c'u ru ji' chichu' ri tat Simoén
kajinak che jun nimalaj k'ak'.
Chanim c'ut xquitzijoj wa'
che ri Jesus. 31 Ri Jesus
xkeb ruc' ri chichu', xuchap
che ru k'ab, xuwalijisaj c'ut.
Chanim xténi ri k'ak' chrij ri

chichu'. Xuchap c'u ri qui
paténixic.

Ri Jesus queucunaj ri
yawabib

32 Aretak xk'ekal chic, ka-
jem cuban ri k'ij, xequic'am
bi conojel ri yawabib cho
ri Jesus, xukuje' conojel ri e
c'o itzel tak espiritus chque.
33 Conojel ri winak ri quebel
pa ri tinimit Capernaum
xquimulij quib chi' ri ja,
rachoch ri tat Simén. 34 Ri
Jesus xeucunaj q'uia yawabib
ri e c'o q'uia u wach yabil
chque, xukuje' xeresaj bi
q'uia itzel tak espiritus chque
ri winak. Man cuya td c'u
ri Jesus chque ri itzel tak
espiritus chi quech'awic,
rumal chi quetam u wéch.

Pa Galilea ri Jesus cutzijoj
ri Utzalaj Tzij re ri Evangelio
chrij ru takanic ri Dios

35 Sibalaj ak'ab c'ut xwalij
ri Jesus, c'd mdjok cdsakiric.
Xel bic, xe' pa ri juyub ri
catz'inowic, xuban c'u orar
chila'. 36 Are c'u ri tat Simon,
xukuje' ri e c'o ruc' xebe'c,
xXquitzucyj ri Jesus. 37 Aretak
xquiriko, xquibij che: Cono-
jelriwinak quetzucun che la,
—xecha che.

38 Xubij c'u ri Jesus chque:
Jo' pa ri jule' tak tinimit chic
ri e c'o chkanakaj, rech chila'
xukuje' quintzijon wi. Che
c'u wa' in elinak wi lok, —
xcha chque.

39 Ri Jesus cusolij cu tak
ri tinimit pa ronojel Galilea.
Pa tak ri rachoch Dios ri
cdquimulij wi quib ri winak,
cutzijoj ri Utzalaj Tzij re ri
Evangelio chrij ru takanic
ri Dios pa qui wi' ri winak,
xukuje' queresaj bi itzel tak
espiritus chque.

Ri Jesus cucunaj jun achiri
c'oitzelch'a'cche

40 Xopan c'u ruc' ri Jesus
jun achiric'oitzel ch'a'ct che.
Xuchap u bochi'xic ri Jesus,
xxuqui'c, xubij che: Tat, ri in

wetam chirilal cAcowinla che
nu cunaxic we caj la, —xcha

che.

41Xel c'uu cuxriJesus che.
Xuyuk ru k'ab, xuchap cok
ri achi, xubij che: Cwaj, —
cicha'. Chutzir ba' la, —xcha
che.

42 Xuwi wa' xubij, chanim
xel ri itzel ch'a'c che ri achi,
xutziric. 43 Ri Jesus sibalaj
xupixbaj ri achi c'd méja' cu-
tak bic, 44 xubij bi che: jTampe
la! C'o jas mébij la che jachin

i 1:40 Riitzel ch'a'c are jun yabil ri sibalaj c'dx ri cusipaj rib.

jun. Oj la, jec'utu ib la cho ri
sacerdote. Ya la ri sipanic ri

takom can rumal ri ka mam
Moisés ojer chi cdyi'c aretak

Cdcunataj jun ri c'o itzel ch'a'c
che. Are c'u k'alajisabal wa'
chquiwich ri winak, —xcha
che.

45 Xel c'u bi ri achi, sibalaj
cutzijoj ri xban che. Xre-
saj c'u u tzijoxic wa', je c'u
ri' chi ri Jests man cdcowin
td chic coc chi sakil pa tak
ri tinimit. Xane xak pa tak
juyub ri cdtz'inowic cac'oji wi
ri Are'. Quepe c'uri winak pa
ronojel tinimit, queopan ruc'
riJesus.

2

Ri Jesus cucunaj jun achiri
cdminak u cuerpo

1Xopan jumul chic ri Jesus
pa ri tinimit Capernaum.
Xque' cu quieb oxib Kk'ij,
xtatajic chi c'o chi cho ja.
2 Chanim c'ut xquimulij quib
q'uia winak, je ri' chi man
c'o ta chi jawije' quec'oji wi,
pune ta ne xa chuchi' ri ja.
Are c'u ri Jesus cutzijoj ru
Lok' Pixab ri Dios chque.
3 Xeopan c'u quiejeb achijab
ruc' ri Jesus, qui telem jun
achi ri cdminak u cuerpo.
4 Man quecowin td c'ut
queboc chuwdéch ri Jesus, qui
mac ri sibalaj q'uia winak.
Xquesaj c'u apan ru xo'til
ri ja. Xquic'ot jun jul puwi'
ri ja chusiq'uel ri c'o wi ri
Jesus, xquikasaj c'u bi ri alaj
ch'at ri k'oyol wi ri cdminak u

SAN MARCOS 2:12

cuerpo. 3 Aretak ri Jesus xrilo
chi sibalaj quecojon che,
xubij che ri achi ri cAminak u
cuerpo: Tat, jxesachtaj ri mac
la! —xcha che.

6 E t'uyul c'u chila' jujun
chque ri tijonelab re ri Pixab,
tajin quechomanic, quetzi-
jon c'u pa canima’, 7 ciquibij:
“cJas che je' cétzijon wa' we
achiri'? Cubij ri sibalaj dwas
u bixic,” —quecha'. “¢Jachin
taloricdcowin chusachic mac

xane xak xuwi ri Dios?”
xechari'.

8 Chanim xuna' wa' ri Jesus
pa ranima’, ya retam chic jas
ri tajin cdquichomaj, xubij c'u
chque: ¢Jas che je' cdchomaj
alak wa' pa anima' alak? —
cdcha chque. 9 ¢Jachique ri
man c'dx td ubixic cheriachi,
ri u bixic: “Ri mac la xesach-
tajic”, o ri u bixic: “Walij ba'
la, c'ama la biri socla, bin ba'
la”? —cécha ri Jesus. 10Rech
ba' quetamaj alak chiriin, in
ri' ri Ralc'ual ri Dios ri Kas
Winak,” c'o nu takanic pa qui
wi' ri winak cho ruwéchulew,
xukuje' rech quetamaj alak
chi ya'tal chwe in chi quin-
sach ri qui mac, jtampe alak ri
quinbij! —xcha chque.

Xubij c'u ri Jesus che ri
achi ri cdminak u cuerpo:
11 Quinbij che la, jwalij ba' la!
0j la cho ja, c'ama la bi ri soc
la, —xcha ri Jesus che ri achi.

12 Chanim xwalij ri achi,
xutelej biri alaj u ch'at. Xel bi
chquiwéch conojel, je ri' chi
conojel xquicajmaj ri xban-
tajic, xquinimarisaj u k'ij ri

*
2:10 RiJesus xucoj we bi'aj ri' chbil rib chuc'utic chi are ri Cristo o ri Mesias ri
xtz'ibax ojer pa ru Lok’ Pixab ri Dios chi cépetic.

Dios, xquibij: jMan c'o t& ju-
mulrije'kilomwa'l —xecha'.

Ri Jesus cusiq'uij ri tat Levi

rech que'ruc’

13 Ri Jesus xe' chi jumul
chuchi' ri mar, sibalaj e
q'uia c'u ri winak ri xeopan
ruc'. Are c'u ri Are' xeutijoj
che ru Lok' Pixab ri Dios.
14 Oc'owem cuban ri Jesus
jawije' ri cétoj wi ri alcabal,
xril c'u ri tat Levi, u c'ojol ri
tat Alfeo, t'uyul chila'. Xubij
c'u che: Sa'j la wuc', —=xcha
che.

Xwalij c'u ri tat Levi, xe'
ruc' ri Jesus.

15 Pa jun K'ij c'ut tuyul
ri Jesus chi' ri mesa cho

rachoch ri tat Levi e rachi'l
ru tijoxelab. E q'uia c'u ri

tok'il tak alcabal, xukuje'
niq'uiaj ajmaquib e t'uyut'oj
chi' ri mesa ruc' ri Jesus,
cuc' ru tijoxelab. E q'uia
cu ri_ winak e tereninak
lok. 16 Xepe c'u ri tata'ib
fariseos,’ xukuje' ri tijonelab
re ri Pixab. Xquilo chi ri
Jesus tajin cawi' cuc' tok'il
tak alcabal xukuje' niq'uiaj
ajmaquib chic, xquita' c'u
chque ru tijoxelab, xquibij:
¢Jas che cawi' ri Jesus cuc'
tok'il tak alcabal xukuje'
niq'uiaj ajmaquib chic?
xecha chque.

17 Aretak xuta ri Jests wa/,
xubij chque: Ri winak ri utz
qui wéch, ri c'o qui chuk'ab,
man rajwaxic td cunal que,
Xane are rajwaxic wa' chque

ri yawabib, —cédcha chque.
Man in petinak td che qui
siq'uixic ri winak ri jicom
canima' cho ri Dios, xane in
petinak che qui siq'uixic ri
ajmaquib ri méja' ciquiq'uex
canima', mdja' cdquiq'uex qui
chomanic, —xcha ri Jesus
chque.

E c'owinakri cdquita’ cheri
Jests chrij riu banic ayunar

18 Pa jun K'jj ri' tajin céca'n
ayunar ru tijoxelab ri Juan
Kasal Ja' xukuje’ ri qui tijox-
elab rj tata'ib fariseos. E c'o
c'u jujun winak xeopan ruc'
ri Jesus, xquibij che: Ru tijox-
elab ri tat Juan xukuje' ri qui
tijoxelab ri tata'ib fariseos
Cdca'n ayunar. ¢Jas c'u che
man cica'n td ayunar ri tijox-
elab la? —xecha che.

19 Xch'aw c'u ri Jesus, xu-
bij chque: ¢A cuya' ne lo
Céca'n ayunar ri e c'o pa jun
c'ulanem aretak ri achi ri te'
xc'uli'c c'o can cuc'? Aretak
c'o ri achi ri' cuc' man cuya'
taj céca'n ayunar, —cdcha'.
20 Copan c'u na ri Kk'ij aretak
quesax biri achi chquixol. Te
c'u ri' cdca'n na ayunar pa ri
k'ij ri', —xcha chque.

21 Xukuje' xubij ri Jesus:
Man c'o té jun winak ri cut'is
jun pimalaj c'ojobal chrij jun
k'el atz'iak. We ta je ri', ri
c'ac' atz'iak cuc'ol rib, céresaj
bi jubik' che ri Kk'el atz'iak,
cdnimar c'u ru tek'tobic,
cécha'. 22 Man c'o téd jun ri
cuya c'ac' vino pa tak K'el

T 2:16 Ri tata'ib fariseos e are' winak wa' aj Israel ri sibalaj xquikatej u nimaxic
ru Pixabri Moisés. Xca'n c'unimal, xquichomaj c'ut chi e utz na chquiwéch conojel
ri winak. Q'uia qui nak'atisam wi quib ri man kas té are ri cubij ru Tzij ri Dios.

tak k'ebal re tz'um. We ta
je ri', ri vino queut'ubij ri' ri
tz'um, quetzeletaj c'u na can
ri vino xukuje' tak ri tz'um.
Rajwaxic c'ut chiri c'ac' vino
cdyi' pa tak c'ac' tak k'ebal re
tz'um, —xcha ri Jesus.

Ri tijoxelab cdquich'up ri
u jolom trico pa jun k'ij re
uxlanem

23 Pa jun Kk'ij re uxlanem
oc'owem re ri Jesus pa tak ri
tico'n. Are chi'ri tajin quebin
ru tijoxelab ruc', xquichap-
lej qui ch'upic ru jolom tak
ri trico. 24Ri tata'ib fariseos
xquibij che riJesus: jChilampe
la! ¢Jas che ri tijoxelab la

clca'n chac ri dwas u banic
pa tak ri K'ij re uxlanem? —

xecha che.

25 Xubij c'u ri Jesus chque:
¢Aman c'o td jumul ri siq'uim
alak ri xuban ri ka mam
David ojer aretak ri c'o
rajwaxic che, xuna' numic,
xukuje' ri xca'n ri e c'o ruc'”?
26 Xoc c'u biri ka mam David
pa ri rachoch Dios aretak
ri tat Abiatar are qui nimal
sacerdotes, xutij c'u re ri wa
ri yo'm cho ri Dios, xuya
c'u que ri e c'o ruc' xukuje'.
Awas c'u u tijic wa' cumal
xak jachinok, xane xak xuwi
chque ri sacerdotest ya'tal wi
wa', —xcha chque.

27 Xukuje' xubij ri Jesus
chque: Ri Kk'ij re uxlanem
xbantaj wa' ojer rech ri
winak céquirik utzil rumal,

man xeban td c'u ri winak
rech céca'n jun utzil che ri K'ij

re uxlanem. 28Je curi'ri in,

in ri' ri Ralc'ual ri Dios ri Kas
Winak, c'o nu takanic puwi'

ri k'ij re uxlanem xukuje', —
xcha ri Jesus chque ri tata'ib
fariseos.

Ri Jesus cucunaj jun achiri
cdminak jun u K'ab

1Xoc chi jumul ri Jesus pa
ri rachoch Dios, c'o c'u jun
achi chila' ri cdminak jun u
k'ab. 2 Caluchi'x c'u ri Jesus
cumal jujun tata'ib che rilic
we cdrutzirisaj ru k'ab ri achi
pa ri k'ij re uxlanem rech
cuya' caquibij chi c'o u mac
ri Jesus. 3 Xubij c'u ri Jesus
che ri achi ri cidminak jun u
k'ab: jwalij ba' 1a! jTac'al la
chkawéch! —xcha che.

4 Xubij c'u ri Jesus chque
ri achijab ri tajin cécaluchi'j:
¢Jachique ri man &dwas td u
banic pa ri k'ijj re uxlanem,
ri u banic utzil o ri u banic
etzelal? ¢A utz ru to'ic ru
c'aslemal jun winak o ru
camisaxic wa'? —xcha chque.

Man xech'aw td c'u ri
tata'ib. 5 Xpe royowal ri

Jesus chque ri achijab ri,
queuca'yej conojel ri e c'o pa
tak u xcut, cubisoj qui wach
rumal chi sibalaj abajarinak
ri canima'. Xubij c'u che ri
achi: jYukurik'ab la! —xcha

che.

Xuyuk c'ut, xutzir c'u ru
k'ab. 6Xebel cu bi ri tata'ib
fariseos, chanim xquirik
quib cuc' ri rachil ri tat
Herodes, xquitala' qui no'j
chbil tak quib jas ri cédca'n
chucémisaxic ri Jesus.

i 2:26 “Sacerdote aj Israel”: Chawila' ri San Lucas 1:8, xukuje' ri Diccionario,

q'uisbal re we Nuevo Testamento.

E c'o q'uia winak chuchi'ri
mar

7 Are c'u ri Jesus xe' apan
chquiwéch ri winak chuchi'
ri mar, e rachi'l c'u ru tijoxe-
lab. Sibalaj e q'uia ri winak
aj Galilea ri xeteri bi chrij.
8 Xukuje' e q'uia ri winak aj
Judea xepetic. E c'o ri aj
Jerusalén, xukuje' ri quepe
pa Idumea. Niq'uiaj quepe
ch'dkdp che ri nima' Jorddn,
xukuje' pa tak ri tinimit Tiro,
ri tinimit Sidén. Xa rumal chi
xXquita u tzijol ronojel ri tajin
cuban ri Jesus, xeopan cu
ruc'. 9 Xubij c'uri Jesus chque
ru tijoxelab chi xak chc'ol
jun barco ri cic'oji wi ri Are’,
rech man cépitz' td cumal ri
q'uialaj winak. Je' xca'no.
10 Are ri Jests xeucunaj q'uia
winak, je ri' chi conojel ri
yawabib céquich'iquimij quib
chrij ri Jesus rech céquichap

cok., 11 Ri winak ri e c'o
itzelalaj tak espiritus chque,

aretak xquil ri Jesus, xetzak
c'u chuwéch, xquirak qui chi’,
xquibij: jLal ri' ri u C'ojol ri
Dios! —xecha che.
12Ri Jesus sibalaj xeupixbaj
ri itzelalaj tak espiritus chi
maquibij jachin ri Are'.
Quecha’ ri cablajuj
apostoles rumal ri Jesus
13 Xpaki c'u ri Jesus puwi'
jun juyub. Are c'u chila' ri
xeusiquij wi jachin tak ri
xraj xeucha'. Xeopan c'uruc'.
14Xeucoj c'u cablajuj achijab
rech quec'oji ruc', rech queu-
tak bi chutzijoxic ru Lok’
Pixab ri Dios. 15 Xukuje' xuya
chque chi céc'oji qui cuinem
che qui cunaxic ri yawabib,

xukuje' xuya takanic pa qui
k'ab che quesaxic bi ri itzel
tak espiritus chque ri winak.
16 E are c'u wa' ri cablajuj ri
xeucha' ri Jesus: ri tat Simén
ri cdbix Pedro che rumal ri
Jesus, 17 ri tat Jacobo u c'ojol
ri tat Zebedeo, xukuje' ri tat
Juan ru chak' ri tat Jacobo.
E are' wa' ri xcoj Boanerges
che qui bi' rumal ri Jesus. Ri
bi'ajri' quel cubij chie junam
ruc' ri quidkul ja. 18 Xeucha'
xukuje' ri tat Andrés, ri tat
Felipe, ri tat Bartolomé, ri
tat Mateo, ri tat Tomas, ri tat
Jacobo u c'ojol ri tat Alfeo, ri
tat Tadeo, ritat Simon ri cabix

“unimal tinimit” che. 19Ri tat
Judas Iscariote, ri xjachow ri

Jesus, xukuje' xcha'ic rumal.

Ri Jesus cutzijoj ri mac ri
man cdsachtaj taj

20 Te c'u ri' xe' ri Jesus
cho ja. Jumul chic xquimuljj
quib q'uia winak, je ri' chi
ri Jesus e rachi'l ru tijoxelab
man quecowin ta ne quewi'c.
21 Aretak ri rachalal ri Jesus
xquito chi c'o chila’, xebe'
chuchapic. jXquibij c'ut chi
ch'ujarinak ri Are'!

22 Ri tijonelab re ri Pixab
c'ut, ri e petinak pa Jerusalén,
cdquibij chi c'o ri Beelzebu
ruc' ri Jesus. (Ri Beelzebu
are qui nimal ri itzel tak
espiritus.) Céquibij chi xa ru-
mal wa' ri Jesus cdcowin che
quesax biri itzel tak espiritus,
—dquecha ri'.

23 Ri Jesus c'ut xeusiq'uij
ri winak, xucoj jun c'utbal
chquiwdch, xubij: ¢Jas ta c'u

lo cuban ri Satands che re-
saxic bi rib? —cécha chque.
24Wejun k'atbal tzij u banom
quieb, rijuch'ob k'atal tak tzij
cuyac rib chrij ri juch'ob chic,
cuq'uis na u wach ri k'atbal
tzij ri' chbil rib. 25 Xukuje' we
jun achalaxic u banom quieb,
ri juch'ob cuyac rib chrij ri
juch'ob chic, cuq'uis c'u na u
waéch riachalaxic ri' chbil rib,
—cécha'. 26 We ta u banom
quiebriSatanas, cuyac c'urib
chrij chbil rib, man cécowin
td ri' chujekbaxic rib, xane
cuq'uis c'u na rib ri are', —
cacha'.

27 Man c'o ta jun cacowinic
coc pa ri rachoch jun achi ri
sibalaj c'o u chuk'ab, quere-
lak'aj bi ri jastak re, we ta
mat nabe cuyut na ri achi ri
c'o u chuk'ab, c'a te c'u ri'
cécowinic querelak'aj biri c'o
pa rachoch, —cécha ri Jesus
chque.

28 Kas tzij quinbij chech
alak chi conojel ri mac
ri cédca'n ri winak cuya'
quesachtaj na wa', xukuje'
apachique ta ne ri dwas u
bixic chrij ri Dios, ri céquibij
ri winak, —cécha'. 29 Apachin
c'u ri cubij ri dwas u bixic
chrij ri Lok'alaj Espiritu, man
césachtaj td umac ri' pa takri
k'ij ri quepe na, rumal chi u
banom jun mac ri man cuya'
taj cadsachtajic, —xcha chque.

30 Ri Jesus xubij wa' rumal
chi ri winak xquibij: C'o jun
itzelalaj espiritucheriAre',—
xechari'.

Ru nan ri Jesus xukuje' tak
ru chak' queopanruc'

31Xopan c'urunanriJesus
ruc', xukuje' tak ru chak'
Ri e are' c'ut xa e tac'atoj
apan chrij ri ja, xetakan c'u
chusiq'uixic ri Jesus. 32 E
q'uia c'u ri winak ri qui sutim
rij riJesus, xquibij che ri Are":
Ri nan la xukuje' tak ri chak'
la xak e c'o apan cho ja, quet-
zucun che la, —xecha che.

33 Xch'aw ri Jesus, xubij
chque: ¢Jachin ri nu nan,
jachin c'u tak ri kas nu chak'?
—cdacha'.

34Xeuca'yej ri e t'uyut'oj pa
tak u xcut, xubij: Cheiwil-
ampe ri nu nan, xukuje' tak
ri nu chak'. 35 Apachin ta ne
ri cdbanow rurayinicriDios, e
are wa' ri kas wachalal, ri nu
chak’, ri wanab, ri nu nan, —
xcha riJesus chque.

4

Ri Jesus cutzijoj ri c'utbal
chrijriticolija’

1Ri Jesus xuchaplej chi na
jumul qui tijoxic ri winak
chuchi' ri mar. Xquimulijj c'u
quib q'uialaj winak ruc', je
ri' chi xoc bi pa jun barco
puwi' ri mar, xt'uyi c'u chu-
pam. Conojel ri winak xe-
canaj can cho ri ulew chuchi'
rimar. 2Xeucoj c'u tak c'utbal
che qui tijoxic riwinak chquij
q'uia u wach tak no'j, xubijj
chque: 3 jTampe alak!
cidcha'. Xel bi jun ticol ija'
cho rachoch, xe'c, xubana u
ticon. 4 Aretak tajin cujopij
ri ija', xkaj jubik' pa ri be.
Xeopan c'u ri chicop, quera-
papic quekajic, xa xquitij biri
ijja'. 5 Xkaj chi jubik' xol tak
ri abaj, ri man c'o ti wi q'uia

ulew. Chanim c'ut xq'uiy ri
jubik' ija' ri' rumal chi man
pim ta ri ulew. 6 Aretak c'ut
xel lok ri K'ij, xec'at ri alaj
tak tico'n, xechaki'jic rumal
chi c'd4 méja' nim qui xera'.
7 Xkaj chi c'u jubik' ri ija’
pa tak ri k'ayes ri c'o qui
q'uixol. Xq'uiy c'u ri K'ayes
ri', xujik'isaj ritico'n, je ri' chi
man xwaéchin taj. 8 Are c'u
ri niq'uiaj ija' chic xekaj pa
utzalaj ulew. Xebel lok ri tux,
xXeq'uiyic, xewdchinic. Ec'oju-
jun tico'n xquiya juwinak la-
juj quiwéch chupamrujolom
trico chquijujunal, e c'o jule'
chic ri xquiya oxc'al qui wéch
chupam ru jolom chquijuju-
nal. Ri niq'uiaj ticon chic
Xquiya jun ciento qui wéch
chupam ru jolom chquijuju-
nal, —xcha chque.

9 Te c'u ri' xubij chque ri
winak: We c'o jun ri cu-
jiquiba ranima’ chutatabexic
ri nu tzij, jchutatabej ba'l —
xcha chque.

Ri Jesus cubij chque ru ti-
joxelab jas qui patdn ri c'utbal
ri cucojo

10 Aretak ri Jesus xak u
tuquiel chic c'olic, xeopan
jujun chque ri winak ruc/,
cachi'l ri cablajuj u tijoxelab.
Xquita' c'u che jas quel cu-
bij ri c'utbal ri xutzijoj chque.
11 Xch'aw c'u ri Jesus, xubij:
Ri ix, yo'm chiwe rumal ri
Diosriretamaxic ri man que-
tam td ri niq'uiaj winak chic
chrij ru takanic ri Dios pa
qui wi' ri winak. Are céatzijox
c'u wa' chque ri jule' winak
chic xa cuc' tak c'utbal. 12Je

ri', rumal chi pune jakal ri
qui wak'dch, man quecowin
té chuch'obic ri cidquilo. Pune
c'u céquitatabej na ri kas tzij,
man cdquich'ob ta ri' ri qui
tatabem, rech man céquitzelej
td quib ruc' ri Dios, man
césachtaj td qui mac, —xcha
chque.

RiJests cutzijoj chque ru ti-
joxelab jas quel cubij ri c'utbal
chrijriticolija’

13 Xubij chi c'u ri Jesus
chque: ;A mat lo quich'ob
ri quel cubij wa' we c'utbal
ri' ri xintzijoj chiwe? ¢Jas
c'u quiwetamabej tak que
conojel ri niq'uiaj tak c'utbal
chic ri queintzijoj na chiwe?
—cécha chque. 14Ri ticol ija'
are junam ruc' ri winak ri
cutzijoj ru Lok’ Pixab ri Dios.
15Riijja'rixekajparibe, e are
c'u wa' jas ri winak ri cétic
ru Tzij ri Dios pa canima/,
caquita c'u ri Tzij, chanim
c'ut cipe ri Satands, céresaj
ri Tzij ri xkaj pa canima'
16 Junam xukuje' ri ija' ri
xekaj xol tak ri abaj. E are
wa' jas ri winak ri cédquita ru
Tzij ri Dios ruc' quicotemal,
je'l céquito. 17 Man kas ta
c'u c'o ri qui xera', xane xak
quieb oxib K'ij cdquich'ijo.
Aretak caquichaplej u rikic
c'dx, craj queyok'ic rumal
rech ru Tzij ri Dios, chanim
quetzak canok. 18 Ri jule' ija’
chic ri xkaj pa tak k'ayes ri
c'o qui q'uixol, e are wa' jas
ri winak ri cédquita ru Tzij ri
Dios. 19Te c'uri' are quequilij
na ri jastak re we uwdachulew
ri', quesub rumal ri k'inomal,

xukuje' clquirayij q'uia u
Wéch jastak chic, que' c'u
canima’' cuc’. Rumal c'u wa'
cdjik'isax ri Tzij pa canima’,
man cdwdchin td c'u ri’. 20Ri
jja' ri xekaj pa utzalaj ulew,
e are cu wa' jas ri winak
ri clquita ru Tzij ri Dios,
cdquic'amowaj, cdkaj wa' pa
canima’, ciquiya c'u q'uia qui
waéch. Jujun clquiya juwinak
lajuj qui wach chquijujunal,
jule' chic clquiya oxc'al qui
wéch chquijujunal, ri niq'uiaj
chic clquiya jun ciento qui
wéich chquijujunal, —=xcha
chque.

Man c'o ti jas ri c'u'talic ri
mat cdik'alajin na

21 Xukuje' xubij ri Jesus
chque: ¢A cétzij lo jun chéj pa
rija, te c'uri' cayi' wa' chuxe'
junlak, o cdyi' chuxe'rich'at?
Man je' t4 ri', xane cayi' wa'
chicaj rech k'alaj ronojel, —
cicha'. 22 Man c'o té jas ri
ch'uktal u wi' ri mat cdk'alajin
na. Manc'otdjasric'u'talicri
mat quel na chi sak, —cécha'.
23 We c'o jun ri cujiquiba
ranima' chutatabexic ri nu
tzij, jchutatabej ba'! —xcha
chque.

24 Xukuje' xubij ri Jesus
chque: Chitampe ri tajin
quinbij chiwe! —céacha'. Jas
ri pajbal ri quicoj ix, are
je' ri pajbal ri coc na chiwe
ix, xukuje' cdyi' na u wi'
chiwe ix ri quitatabej ri nu
tzij. 25 Apachin c'uri c'o c'o
ruc', cdyi' chi na niq'uiaj che.
Apachin c'u ri man c'o ti c'o
ruc', quesax na che ri are' ri
jubik’ ri c'olic, —xcha chque.

Cdtzijoxric'utbal chrijriija’
jas cubano cdq'uiyic
26 Xubij chi c'u chque: Ru
takanic ri Dios pa qui wi' ri
winak, arejasjunachiricutic
can ri ija' pa rulew. 27 Cawar
chak'ab, céwalij c'ut. Céc'astaj
chi pak'ij. Je ri' queoc'ow tak
riK'ij, ri ak'ab. Catux c'uriija’
ri c'o pa ulew, cédq'uiyic. Man
retam ta c'u ri achi jas cuban
riija' cdq'uiyic. 28 Tzpa re wi
ri ulew cubano chi queq'uiy
ri tico'n, quewdchinic. Nabe
quel lok ru tux, cdq'uiy cu
wa'. Te c'uri' cipe ru jolom ri
trico. C'a te ri' quechomakir
ru jolom. 29 Aretak e chomak
chic, chanim cécoj ri ixjos
chquixe' rumal chi chaki'j
chic, xopan ri Kk'ij rech ri
k'atoj, —xcha chque.

Citzijoxri c'utbal chrijriija’

re mostaza
30 Xubij chi ri Jesus: ¢Jas
ruc' ckajunamaj wiru takanic
ri Dios? ¢Jas u wach c'utbal
cédkacoj chuc'utic wa'?
cicha'. 31 Are je'jasriija' reri
tico'n ri cdbix “mostaza” che.
Aretak cdtiquic, xa i nitz' wa'
chquiwdéch conojel ri ija’' ri e

c'o cho ruwéchulew. 32 Aretak
ticom chic, quel lok, nim na

que' chquiwéch conojel tak ri
niq'uiaj tico'n. Quenimakir
tak ruk'ab, je ri' chiri chicop
ajuwocaj quecowinic céca'n
ri qui soc, quemu'jan chu-
pam ri tico'n ri', —xcha ri
Jesus chque.

Waral cdtzijox wi ri qui
patin ri c'utbal ri quecoj
rumalri Jests



SAN MARCOS 4:33

33Je wa' xuban ri Jesus che
qui tijoxic ri winak. Xucoj
q'uia tak c'utbal chquiwéch
jas tak we ri' chutzijoxic ru
Lok' Pixab ri Dios chque, xa
jas ri quecowin chuch'obic.
34 Xak xuwi cuc' tak c'utbal
xeutzijobej ri winak. Xuquir
c'u ronojel wa' we tijonic ri'
chquiwéch ru tijoxelab xak
pa qui tuquiel wi.

Rijesuscubano chicdtdniri
quidikik'

35 Pa ri K'ij ri', aretak tajin
coc ri ak'ab, xubij chque
ru tijoxelab: Chujk'ax jela'
ch'dkdp che ri mar, —xcha
chque.

36 Xequiya c'u can ri q'uia
winak. Ri tijoxelab xquic'am
bi ri Jestus pa ri barco.
T'uyul c'u wiri Are' chupam.
Xcachi'laj c'u bi niq'uiaj tak
barcos chic. 37 Xpe c'u jun
nimalaj quidkik' ri sibalaj c'dx
puwi' ri ja'. Are c'u ri nimak
tak uwoja’ tajin queboc pa ri
barco, je ri' chi tajin cénoj ri
barco che ri ja'. 38 C'o c'uri
Jesus pa ri barco pa ri cu'lbal
chrij. Tajin clwaric, u yo'm
ru jolom puwi' jun ch'dcataj.
Xepe ru tijoxelab, xquic'asuj,
xquibij che: jKajtij! ¢A mat
cdxej ib la chke chi cujcamic?
—xecha che.

39Xc'astaj c'uriJesus, xuyaj
ri quidkik', xubij che ri mar:
iChattdnalok! jXak jun chatc'ol
wi! —xcha che.

Xtani c'u ri quidkik', xlilob
c'uronojel ru wi' ri mar. 40 Te
cu ri' xubij ri Jesus chque
ri tijoxelab: ¢Jas che sibalaj

quixej iwib? ¢A mat quix-
cojon che ri Dios? —=xcha
chque.

41 Xquicajmaj c'u ri xuban
ri Jesus, jsibalaj xquixej quib!
Céquibila' c'u chbil tak quib,
caquibij: ¢Jachin c'u lo we achi
ri' chiri quidkik', xukuje'rija’
re ri mar queniman che? —
xecha'.

)

C'o jun achi aj Gadarari e
c'oitzelalaj tak espiritus che

1Xeopan ch'dkédp che rimar
pa ri qui tinimit ri winak aj
Gadara. 2 Aretak elem cuban
ri Jesus pa ri barco, chanim
xrik rumal jun achiri c'o jun
itzelalaj espiritu che. Elinak
lok ri achi pa ri campo santo
chquixol ri mukubal. 3 Chila'
cut, xol tak ri mukubal,
cdjeki wi. Man c'o td jachin
jun ri cowininak chuyuk-
baxic, pune xquixim na cuc'
ximibal re ch'ich’. 4 Q'uia
mul ximom cuc' chapbal
akanaj, xukuje' cuc' ximibal
re ch'ich'. Xeut'okopij c'u ri
ximibal re ch'ich', xeupaxij
ri chapbal akanaj. Man
c'o td jun ri c'o u chuk'ab
chujekbaxic ri achi ri'. 5 Chi
chak'ab, chi pak'ij céc'oji ri
achi ri' xol tak ri mukubal
xukuje' pa tak juyub, curak
u chi', cusoc c'u rib cuc' tak
abaj. ¢ Aretak c'ut ri achi
xril apan ri Jesus chinaj,
xutic anim, xe' ruc', xxuqui
chuwdch. 7 Xurak c'u u chi’,
co xch'awic, xubij: ¢Jas caj la
chwe, Jesus, lal ri' ru C'ojol
ri Nimalaj Dios aj Chicaj?
Quinbochin che la cho ri

Dios, chi méban la c'dx chwe,
—xcha che.

8 Xubij wa' rumal chi ri
Jesus tajin cubij che: jitzelalaj
espiritu, chatel bi che ri achi!
—cdcha che.

9 Xuta' c'u ri Jesus che, xu-
bij: ¢Jas ra bi'? —xcha che.

Xubij c'u che riJesus: Ri nu
bi' are Q'uiyal. Je wa'ri nu bi'
rumal chi sibalaj uj q'uia, —
xcha che.

10 Sibalaj xubochi'j ri Jesus
chi métakanic chi chebel bi pa
ri tinimit ri'. 11 E sibalaj q'uia
c'u ri ak ri tajin queyuk'ux
apan chila' pa ri juyub ri'
12 Ri itzelalaj tak espiritus
tajin quebochi'n che ri Jesus,
cdquibij: Chujtaka bi la cuc'
ri ak rech cujoc bi chque, —
quecha che.

13 Ri Jesus c'ut xuya chque
chi je' cica'no. Xebel c'u biri
itzelalaj tak espiritus, xeboc bi
chqueriak. Conojelriak, craj
e c'o quieb mil, xquiq'uidk bi
quib chutza'm ri juyub, xekaj
c'u pa ri mar;, xejik'ic.

14 E are c'u ri ajyuk’ tak ak
xeanimajic, xebe'c. Xquiya
u tzijol wa' pa ri tinimit,
xukuje' pa tak ri juyub. Xepe
cu ri winak che rilic jas
ri' ri xbantajic. 15 Aretak
xXeopan ruc' ri Jesus, xquil
ri achi ri nabe xec'oji na
q'uia itzelalaj tak espiritus
che. T'uyul c'u ri achi chila/,
cojom chi ri ratz'iak, ulinak
chi putzil. Xquixej c'u quib
ri winak. 16 Ri winak ri
xquilo jas ri xban che ri
achi ri xec'oji ri itzelalaj
tak espiritus che, xukuje'
jas ri xquic'ulmaj tak ri ak,

Xquitzijoj cu ronojel wa'
chque ri winak ri xquimuljj
quib. 17 Xquibochi'j c'u ri
Jesus chi quel bi chanim pa
ri qui tinimit.

18 Oquem cuban ri Jesus
pa ri barco, ri achi ri xec'oji
ri itzelalaj tak espiritus che
xubochi'jriJesus chicuya che
chi que' ruc’. 19 Man xuya
té c'u ri Jesus che, xane xubij
che: Oj la cho achoch la cuc'
ri achalaxic la, tzijoj la chque
ri e are' ronojel ru banom ri
Kajaw Dios che la, chi sibalaj
xel u c'ux che la, xutok'obisaj
wach la, —xcha che.

20Xe' c'uri achi, xutzijoj c'u
pa tak ri tinimit re Decdpolis
ronojelrubanomriJesus che.
Xquicajmaj c'u wa' conojel ri
winak.

Cdcunax jun ixok yawab,
xukuje' cdc'astajisax riu mia'l ri
tat Jairo chquixol ri cminakib

21 Aretak ri Jesus xk'ax chi
jumul ch'dkép che ri mar pa
ri barco, sibalaj q'uia winak
xquimulij quib ruc'. C'o c'uri
Are' chuchi' ri mar. 22 Xopan
cu jun achi ruc' ri Jesus.
Are qui nimal ri winak re
ri rachoch Dios ri tata' ri',
Jairo u bi'. Aretak ri tat Jairo
xril ri Jesus, xxuqui chuwéch.
23 Sibalaj xubochi'j ri Jesus,
xubij che: jRi alaj nu mia'l
tajin cdcdmic! jSa'j la wuc'!
Ya la ri k'ab la puwi' rech
cutziric, céc'asi c'ut, —xcha
che.

24 Xe' c'u ri Jesus ruc. E
q'uiariwinakrixukuje' xebe'
ruc', cdquipitz' c'u ri Jesus.
25 C'o c'u jun ixok ri xque'

cablajuj junab xak quel u
quiquel. 26 Sibalaj u rikom
c'dx pa qui k'ab q'uia tak
cunanelab, u sachom c'u
ronojel ri c'o ruc'. Man c'o
té c'u utzil u rikom, xane xa
tajin cénimatajic. 27 Aretak
xXuta u tzijol ri tajin cuban
ri Jesus, xopan c'u ruc'. Xoc
chquixol ri q'uialaj winak,
xkeb chrij ri Jesus, xuchap
cok ru k'u. 28 Cubij c'u
pa ranima: “Xuwi ta ne
we quinchap cok ru k'u,
iquinutzir na!” —céchari ixok.
29 Chanim c'ut, aretak xchap-
taj ru k'u' ri Jesds rumal,
Xtédni ru quiquel ri quelic.
Xuna' ri ixok pa ru cuerpo
chi xcunataj che ri itzelalaj
yabil ri u rikom. 30 Ri Jesus
c'ut xuna' chi xel jubik' ru
chuk'ab chucunaxic ri ixok.
Chanim xutzolk'omij rib
chquixol ri q'uialaj winak,
xca'y c'u chque, xubij: ¢Jachin
ri xchapow ri watz'iak? —
xcha'.

31 Xquibij c'u ru tijoxelab
che: jQuil ya' la chi cépitz' la
cumal ri q'uialaj tak winak!
¢Jas che cabij la: “¢Jachin ri
xinchapowic?” —céchala, —
xecha che ri Jesus.

32 Céca'ylob c'u ri Jesus
che rilic jachin ri xbanow
wa'. 33 Are c'u ri_ixok ri
xchapowic, xuxej rib, xbir-
bitic, xe' ruc' ri Jesus, xxuqui
c'u chuwéch. Cuch'obo chi
xcunatajic rumal ri Are',
xutzijoj c'u che ri Jesus
ronojel ri kas tzij chrij ri
c'ulmatajinak ruc'. 34Ri Jesus
xubij che: Nan, xcunataj la
rumal chi xcojon la chwe.

SAN MARCOS 5:41

0j ba' la, chuxlan anima' la,
xutzir c'u can la che ri yabil
la, —xcha che.

35 Tajin cétzijon ri Jesus are-
tak xeopan jujun winak, e
petinak pa rachoch ri qui ni-
mal ri winak re ri rachoch
Dios, xquibij che ri tat Jairo:
iXcdm ri mia'lla! Xak maya la
latz' che ri Ajtij, —xecha che
ritata’.

36 Aretak ri Jesus xuta ri
xbixic, man nim ta xril wi
wa', xubij che ri qui nimal
ri winak re ri rachoch Dios:
Maéxej ib la, xane xak xuwi
cojon la chwe, —xcha che.

37 Man xraj ti cu ri Jesus
chi c'o jachin chic xe' ruc',
xane xak xuwi ri tat Pedro,
ri tat Jacobo, xukuje' ri tat
Juan u chak' ri tat Jacobo.
38 Aretak xeopan chorachoch
ri qui nimal ri winak re ri
rachoch Dios, ri Jesus xrilo
chi ri winak céquituquij quib,
xukuje' cdquiq'uis quib che
ok'ej, sibalaj caquirak qui chi'.
39 Oquinak c'u bi ri Jesus
pa ri ja, xubij chque: ¢Jas
che sibalaj cédrak chi' alak,
caq'uis ib alak che ok'ej? Man
caminak ta ri ac'al, xane xa
cawaric, —xcha chque.

40 Ri e are' xa xquitze'j u
waéch ri Jesus. Ri Are' c'ut
xeresaj bi conojel ri winak
choja. Xeuc'amrutat,runan
ri ac'al, xukuje' tak ri rachi'l,
xoc c'u bi jawije' tutz'ul wi ri
ac'al. 41 Ri Jesus xuchap ri ali
che ru k'ab, xubij che: iTalita,
cumi! —xcha che. Ri tzij ri'
quel cubij: jAlaj ali! Quinbij
chawe, jchatwalijok! —cécha'.

42 Chanim xwalij ri ali,
xbinic. Cablajuj chi cu
u junab. Sibalaj xquica-
jmaj wa' ri winak. 43 Ri
Jesus sibalaj xeupixbaj chi
mdquitzijoj wa' chque niq'uiaj
winak chic. Xubij chi chquiya
cheri ali jas cutijo.

6

Jumul chic ri Jests c'o pari
tinimit Nazaret

1 Xel bi ri Jesus chila,
xtzelej c'u bi pa ru tinimit
ri Are', xebe' c'u ru tijoxelab
ruc'. 2 Aretak xopan ri K'ij re
uxlanem, ri Jesus xuchaplej
qui tijoxic ri winak pa ri
rachoch Dios. Xquicajmaj
c'u wa' q'uia chque ri winak
ri xeto'wic, xquibij: ¢Jawije'
Xretamaj wi ronojel wa' ri
Are'? —quecha'. ¢Jas u wich
no'j wa' ri yo'm che? ¢Jas ta
c'u lo cuban che qui banic ri
nimalaj tak cajmabal ri tajin
quebantaj rumal? —quecha'.
3 Are ba' wa' ri kolol che',*
ri ral ri nan Maria, catz ri a
Jacobo, ri a José, ri a Judas,
xukuje' ri a Simon. E c'o c'u
ri ranab ri Jesus kuc' waral
xukuje', —xecha'. Tzel c'u
Xquita ru tzij.

4 Xubij c'u ri Jesus chque:
Pa niq'uiaj tinimit chic nim
quil wironojel k'alajisal re ru
Lok' Pixab ri Dios. Xak xuwi
pa ru tinimit ri are', xukuje'
chquixol ri rachalal, xukuje’
cho rachoch, man nim té quil
wiwa',—xcha chque.

> Man xcowin td c'u ri
Jesus chubanic jun nimalaj

cajmabal chila’, xane xak
xuwi xuya ru k'ab pa qui
wi' quieb oxib yawabib,
xeucunaj. 6 Ri Are' xucajmaj
wa' chiman c'o t4 jubik'ri qui
cojonic riwinak che. Xeusoljj
c'u tak ri alaj tak tinimit ri
e c'o chunakaj ri Nazaret,
xeutijoj ri winak chila'.

Ri Jesus queutak bi ri ca-
blajuj utijoxelab chutzijoxicri
Utzalaj Tzij re ri Evangelio

7 Ri Jesus xeusiquij ri
cablajuj u tijoxelab ruc,
xuchaplej qui takic bi chi
cacabil. Xuya takanic pa qui
k'ab che quesaxic bi ri itze-
lalaj tak espiritus. 8 Xubij c'u
chque chi c'o jas méquic'am
bic, méquic'am bi qui chim, o
qui wa, o puak pa ri c'olibal
qui rajil, xane xak xuwi ri
qui ch'imiy. 9 Xukuje' xubij
chque chi chquicojo bi qui
xajab, méquic'am c'u bi quieb
qui camixa’, xane xa jun
cdquicoj bic. 10 Xubij xukuje'
ri Jestus chque: Apachique ja
ri quixoc wi, chila' chixcanaj
wi canok c'd quixel na bi
pa ri tinimit ri', —cécha'.
11 Apachique tinimit ri man
quixc'ulax t wi, ri man cécaj
taj cdquitatabej ri i tzij, aretak
quixel bi chila’, chitota' can ri

ulew ri c'o che tak ri iwakan.
Chibana wa' chuk'alajisaxic

chquij ri winak re ri tinimit
ri' chi man utz ti ri céca'no,
c'o qui mac. Kas tzij quinbij
chiwe chi pa ri k'ij ri cék'at
na tzij pa qui wi' ri winak ri'
rumal ri Dios, citan na ri' ri
céban chuc'éjisaxic qui wich ri

%
6:3 Rikolol che' xukuje' cdbix “ajanel” o “carpintero” che rumal ru chac.

winak re ri tinimit Sodoma,
re ri tinimit Gomorraf
chuwdéch ri cdban chuc'gjisaxic
quiwdachriwinakreritinimit
ri',—xcha chque.

12 Xebel c'u bi ri tijoxelab,
xXebe'c, xquitzijoj chi ri winak
rajwaxic cdquiq'uex canima/,
cdquiq'uex c'u qui chomanic.
13 Xequesaj c'u q'uia itzel
tak espiritus chque ri winak.
Xukuje' xquicoj aceite chque
q'uia yawabib, xequicunaj
c'ut.

Cdcdmisax ri Juan Kasal Ja'

14 Ri nim takanel Herodes
xXretamaj ri tajin cuban ri
Jesus rumal chi conojel ri
winak qui tom u tzijol ronojel
wa'. Xubij c'u ri tat Herodes:
Are ri Juan Kasal Ja' ri'
ri xc'astaj lok chquixol ri
cidminakib, rumal c'u ri' c'o u
cuinem ri are' chubanic q'uia
u wéch cajmabal, —xcha'.

15E c'o c'uniq'uiaj chic tajin
céquibij: Are ri tat Elias wa' ri
ojer ka mam, —quecha'.

Niq'uiaj chic  céquibij:
Are wa' jun chque ri ojer
k'alajisal tak re ru Lok’ Pixab
ri Dios, —xecha ri'.

16 Aretak c'ut xuta wa' ri
tat Herodes, xubij ri are"
Are ri tat Juan wa' ri xin-
wesaj u jolom, xa c'astajinak
lok chquixol ri cdminakib, —
xcha'.

17 (Xa c'u rumal rech ri
nan Herodias xcdmisax riJuan

Kasal Ja'.) Tzare c'u ri tat
Herodes xtakan chuchapic
ri tat Juan rech cdyutic cayi'
pa che’, xa rumal rech ri nan

Herodias ri xc'uli ruc' ri tat
Herodes, pune are rixokil

ri tat Felipe ru chak' ri tat
Herodes. 18 Xchap c'u ri tat
Juan rumal chi ri are' xubij

cheritat Herodes: Man takal
td che la chi cédban ixokil la
che ririxokil ri chak'la, xane
dwas ri cdban la, —xcha che.

19 Sibalaj xpe royowal
ri nan Herodias che ri tat
Juan rumal ronojel ri xubij.
Sibalaj craj u camisaxic. Man

cicowin té cut rumal ri tat
Herodes. 20 Je ri', rumal

chi ri tat Herodes nim céril
wi ri tat Juan, cuxej c'u rib

chuwéch. Retam c'ut chi
are jun utzalaj achi ri jicom

ramma choriDios. Xarumal
ri' cucha]1] ri tat Juan rech

man c'o td c'ax caban che.
Aretak c'ut ri tat Herodes
cutatabej ru tzij, man curik
taj jas cubano. Pune ta ne
je ri', sibalaj xkaj chuwaich
ri tat Herodes xutatabej ri
xubij. 21 Xurik c'u ri nimak'ij
re ri roc'owisaxic u junab ri
tat Herodes. Ri are' xuban
jun nimalaj wi'm chque ri
winak ri nimak qui banic
ri e c'o ruc', xukuje' chque
ri qui nimakil ri soldados,
cachi'lri quinimakil ri winak
aj Galilea. 22 Tajin quewi'
ri rula' aretak ri ali ri ral
ri nan Herodias xoc hi cuc/,
xuchap xojowem chquiwéch,
caxojowic, cdxojowic. XKkaj c'u
ri ali chuwéch ri tat Herodes,
xukuje' chquiwdch ri tajin
quewi' ruc’. Xubij c'u ri nim
takanel che ri ali: Chata' ba'
chwe j jas ri cawaj, quinya c'u
na wa' chawe, —xcha che.

T 6:11 Ri quieb tzij “Sodoma” y “Gomorra” queriktaj pa ri Diccionario, q'uisbal

re we Nuevo Testamento.

23 Ri tat Herodes xuchi'j
che ri ali ruc' juramento,
xubij: Apachique ta ne ri
cata' chwe quinya na chawe.
Pune ta ne cata' chi quinya
niq'uiaj chque tak ri tinimit
ri quintakan wi, quinya na
wa' chawe, —xcha che. 24 Xel
c'u biri ali, xuch'abej ru nan,
xubij: ¢Jas ta ne ri quinta'
che? —xcha che.

Xubij c'u ru nan: jChata' chi
cdyi' chawe ru jolom ri Juan
Kasal Ja'l —xcha che.

25 Aninak xoc chi bi ri ali
ruc' ri nim takanel, xuta' che,
xubij: jCwaj chi cdya la chwe
ru jolom ri Juan Kasal Ja' pa
jun plato chanim ri'! —=xcha

che,

26 Sibalaj xbison c'u ri tat
Herodes. Ri are' man craj
taj cuq'uex ri xuchi'j che ri
ali, rumal chi xubij wa' ruc'
juramento chquiwéach cono-
jel ri rula'. 27 Chanim ri nim
takanel xutak bi jun chque

ri soldados chuc'amic lok ru
jolom ri Juan Kasal Ja'. 28 Xel

c'ubirisoldado, xe'c, xresaju
jolomritat Juanric'o pache'.
Xuc'amlok pajun plato, xuya
che ri alj, ri ali c'ut xuya che
runan.

29 Aretak xquita wa' ru

tijoxelab ri tat Juan, xebe'
che rilic, xquic'am c'u bi
ru cuerpo, xquiya pa jun
mukubal.

RiJests cuya quiwajob mil
winak

30 Xquimulij c'u quib ruc'
ri Jesus ri cablajuj ap6stolest
ri takom bi rumal, xquitzijoj
che ri Are' ronojel ri xca'no,

xukuje' ronojel ri xequitijoj
wi ri winak. 31 Xubij c'u ri
Jesus chque: Chixsa'j wuc' xa
ituquiel wi. Jo' jawije' ri man
c'o td wi winak, cujuxlan c'u
jun rat chila', —xcha chque.
Je' xubij wa' rumal chi e
q'uia winak ri tajin queopan
cuc', xukuje' e c'o ri tajin
quebel bic, je ri'" chi ri
Jesus e rachil ru tijoxelab
man quecowin taj quewi'c.
32 Xebe' qui tuquiel wi pa
jun barco, xeopan chila’ pa ri
juyub ri cétz'inowic. 33E q'uia
c'u ri winak ri e petinak pa
tak conojel ri tinimit chila'.
Xquilo aretak xe' ri Jesus e
rachi'lrutijoxelab, xquich'ob
c'uquiwéch. Xajeri'riwinak
chi cakan xebe' ri e are' jela’
jawije' ri xebe' wi ri Jesus,
ru tijoxelab. Xquicowij bic,
xXeopan c'u nabe chquiwéch.
34 Aretak xel lok ri Jesus pa ri
barco, xeril ri q'uialaj winak.
Xel c'u u c'ux chque rumal
chi je' ta ne e chij ri man
c'o td cajyuk’. Ri Jesus c'ut
xuchaplej qui tijoxic. Q'uia
cut ri xucut chquiwdéch.
35 Kajem c'u cuban ri k'ij, ru
tijoxelab xekeb ruc', xquibij
che: We juyub ri' ri uj c'o
wi sibalaj cétz'inowic, benak
chi c'u ri K'ij. 36 Chetaka la
bi ri winak rech quebe' cho

tak cachoch ri winak ri e
sutininak chkij, xukuje' pa

tak ri alaj tak tinimit ri nakaj
e ¢'o wi, ciquilok' c'una ri qui
wa. Man c'o ta c'u ri caquitijo,
—xecha che.

37Xch'aw c'u ri Jesus, xubij

i 6:30 Ri tzij “apdstol” quel cubij “takom”. E cablajuj u tako'n riJesus ri e cha'tal

rumal.

chque: Chiya ix ri caquitijo, —
xcha chque.

Xquibij ru tijoxelab che:
¢Jas ta c'u cdka'no? ¢A cuj-
cowin ta lo cuje'c quekalok'
quieb cientos quetzales
caxlan wa che tzukubal que
we winak ri'? —xecha che.

38 Xuta' c'u ri Jesus, xubij
chque: ¢Janipa' caxlan wa e
c'o iwuc'? jjJiwilampe'l —xcha
chque.

Aretak xquetamaj, xquibij:
Xa job caxlan wa e c'olic,
xukuje' quieb cdr, —xecha
che.

39 Xtakan c'u ri Jesus chi
quet'uyi ri winak pa tak
mulaj cho ri réxalaj uwosak.
40 Xet'uyi c'ut pa tak mulaj,
pa tak ciento, pa niq'uiaj tak
ciento. 41 Ri Jesus xeuc'am
c'u ri job caxlan wa xukuje'
ri quieb car, xca'y chicaj,
xeutewchij. Te c'u ri' xeupir
ri caxlan wa, xeuya chque
ru tijoxelab rech quequijach
wa' chquiwdch ri winak.
Xukuje' ri quieb cédr xeujach
chquiwéch conojel. 42 Xewi'
c'u conojel, xenoj c'ut. 43 Te
ri' xequic'ol ri ch'dkatak
tak caxlan wa, xukuje' ri
ch'dkatak car ri Xecanaj
canok. Xuban cablajuj
chicdch wa chi ronojel. 44 E
job mil achijab c'ut ri e c'o
chquixol ri winak ri xewi'c,
ri Xquitij que ri wa.

Ri Jests cibin puwi'rija’

45 Te c'u ri' ri Jesus xubij
chque ru tijoxelab chi utz
we queboc pa ri barco rech
quebe'c, quenabej apanok
chuwéch ri Are' pa ri tinimit

94

Betsaida ch'dkédp che ri mar.
Are c'u ri Jesus xcanaj can
cuc' ri q'uialaj winak che qui
jachic bic. 46 E jachtajinak
chi c'u bi ri winak rumal ri
Jesus, xe' ri Are' pa ri juyub
chubanic orar. 47 Are chi' ri
tajin coc ri ak'ab, ri tijoxelab
e c'o pa ri barco puwi' ri ja'
pu niq'uiajal ri mar. Are
c'u ri Jesus u tuquiel c'o can
chuchi' ri mar. 48 Xrilo chi
ru tijoxelab tajin cdquirik c'ax
chubinisaxic ri barco rumal
chi chquiwéch petinak wi ri
quidkik'. Xa jubik' craj man
casakiric aretak xopanriJesus
cuc', tajin cabin puwi' ri ja'.
U chomam ri Jesus chi xa
coc'ow chquiwéch. 49 Aretak
ri tijoxelab xquilo chi cibin ri
Jesus puwi'rija’, xquichomaj
c'ut chi are jun xibinel wa'.
Xexibix c'u rumal, xquirak
cu qui chi. 59Je ri', rumal
chi conojel xquilo, sibalaj
xquixej quib. Chanim ri Jesus
xeuch'abej, xubij chque: In
wa', imixej iwib, chichajij
iwanima'l —xcha chque.

51 Xoc c'u bi ri Jesus pa ri
barco cuc' ru tijoxelab, xténi
c'u ri quidkik'. Sibalaj cu
Xquicajmaj wa' ri tijoxelab.
52 Man oquinak ti c'u pa qui
jolom jas quel cubij ri cajma-
bal ri xuban ri Jesus aretak
xujach ri caxlan wa chque ri
winak, xane xa abajarinak ri
canima'.

Ri Jesus queucunaj ri
yawabib pa Genesaret
53 E k'axinak chi ch'dkép
che ri mar, xeopan chuchi' ri
ulew pa Genesaret, xquixim
c'u ri qui barco chila' chuchi'

ri mar. 54 Aretak xebel bi pa
ri barco, ri winak chanim
xquich'ob u wéch ri Jesus.
55 Xebinlobic, xequisolij
conojel tak ri tinimit chila'.
Are c'u ri winak xquichaplej
qui c'amic lok ri yawabib cho
tak alaj tak ch'at jawije' chi'
ri céquito chi c'o wi ri Jesus.
56 Apawije' chi' c'ut ri xopan
wi ri Jesus, we pa tak alaj
tak tinimit, we pa nimak tak
tinimit, we c'u pa tak juyub,
xeyi' ri yawabib pa tak ri be,
xquibochi'j c'u ri Jesus chi
xuwi ta ne cuya chque chi
caquichap cok u chi' ru k'u'.
Conojel c'u ri xechapowic
xXeutzir canok.

7

Ciriktaj c'dx rumal ri e
nak'atal wi ri winak

1Ri tata'ib fariseos xukuje'
juyjun chque ri tata'ib ti-
jonelab re ri Pixab ri e peti-
nak pa ri tinimit Jerusalén
xquimulij quib chrij ri Jesus.
2 Xequil c'ut chi jujun chque
ru tijoxelab ri Jesus céquitij ri
qui wa, man céca'n ti c'u que
ri e nak'atal wi ri fariseos.
Are wa' ri u ch'ajic ri rij
ri qui k'ab, na'l céca'n che.
Tzel c'u xquil wa' ri fariseos,
xeyok'on chque ru tijoxelab
ri Jesus. 3 Je ri, rumal chi
ri tata'ib fariseos, xukuje'
conojel ri niq'uiaj winak aj
Israel na'l cdquich'aj ri rij qui
k'ab, te c'u ri' quewi'c. Xak
are qui c'amom ri e nak'atal
wi ri qui nan qui tat ojer.
4 Xukuje' aretak quetzelej
lok pa ri c'ayibal, we man
cdquich'aj td quib, man quewi'

taj. E c'o c'u q'uiari e nak'atal
wi ri cdca'n ri e are', je' jas
ri qui ch'ajic ri vasos, ri t'uy,
ri ch'ich’' tak lak, xukuje' tak
ri qui ch'at. (Xa rumal ri e
nak'atal wi ri tata'ib fariseos,
xquibij chi dwas ri' we man
Céca'n td que ri winak jas ri
cdca'nri e are') S Rumal wa'
rifariseos xukuje'ritijonelab
re ri Pixab xquita' che ri
Jesus, xquibij che: ¢Jas che
man cédca'n ta ri tijoxelab la
jas ri e nak'atal wi ri ka nan
ka tat ojer? —quecha'. Xane
quewi'c, man na'l taj céca'n
chuch'ajic ri rij ri qui k'ab
nabe, —xecha che.

6 Xch'aw c'u ri Jesus, xubij
chque: Kas tzij ri xubij ri ka
mam Isaias ri k'alajisal re ru
Lok' Pixab ri Dios ojer chij
alak. Are la' chi xa quieb
waéch alak, jas ri tz'ibtal ru-
mal, ri cubij:

We winak ri' xak che qui chi'

cdquinimarisaj nu K'ij,
man kas
caquijiquiba' ri canima'
chwij,
—cdcha ri Dios.

7Xak lok' quek'ijilan chwe.

Céquiya che tijonic xak

Xuwi

ri qui pixab ri winak,
—cdcha ri', —xcha ri ka mam
Isafas. 8Je ri, rumal chi ri
alak yo'm can alak ru Lok’
Pixab ri Dios. Chuq'uexwich
c'u wa', xa jiquibam anima'
alak chquij ri e nak'atal wi
ri winak, je' jas ri na'l qui
ch'ajicrit'uy, rivasos, xukuje'
q'uia u wich ri e je' tak wa'
ri nak'atal wi alak, —xcha
chque.

9 Xukuje' xubij chque: Ri
alak man nim té chic quil wi

alak ru takanic ri Dios. Man
c'otd chiupatinwa' chuwéch

alak. Chuq'uexwich wa'
cdban alak xa jas ri nak'atal
wi alak, —cécha chque. 10U
bim c'u canrika mam Moisés:
“Nim cheawila wi ra nan a
tat,” —cécha'. U bim xukuje"
“Jachin c'u ri cuyok' ru nan
u tat, tzrajwaxic cacémisax na
wa',” —céchari'. 11Rialak c'ut
cdbij alak: Xak xuwi rajwaxic
chi cubij jun achi che ru nan
utat: “Are Corban wa' ronojel
ri quincowinic quincoj che
to'ic alak,” —cécha chque. (Ri
“Corban” quel cubij: “Yo'm
cho ri Dios”, —cécha') 12 We
je' cubij wa' ri achi ri', man
cdya ti alak che chi c'o jas
cuban che qui to'ic ru nan
u tat. 13Je ri' man nim ta
chic quil wi alak ru Tzij ri
Dios, man c'o td chi u patin
ruLok' Pixab ri Dios chuwéch
alak. Xak xuwi chquij tak ri
nak'atal wi alak cdya wi alak
tijonic. Xukuje' q'uiarije'tak
wa' cdban alak, —xchariJesus
chqueritata'ib ri'.

14 Ri Jesus xeusiquij ri
winak ruc' jumul chic, xubij
c'u chque: Alak, onojel alak,
tatabej alak ri nu tzij, ch'obo
alak ri quinbij, —cécha
chque. 15 Man c'o té ri cutij
ri winak ri cicowinic céretzelaj

u wdch ru c'aslemal. Xane
are ri quel lok pa ranima' ri

winak, are wa' ri quetzelan
u wich ru c'aslemal. 16 We
c'o jun ri cujiquiba ranima’
chutatabexic ri nu tzij,
jchutatabej ba'l —xcha chque.

17 Oquinak chi ri Jesus pa

rija, uyo'm c'u can ri winak,
xepe ru tijoxelab, xquita' che
ri Are' chrij ri c'utbal ri xutzi-
joj chque. 18 Xuta' c'uri Jesus
chque, xubij: ¢A xukuje' ne ri
ix man quich'ob t4d wa? —
cicha'. ¢A mat iwetam chi
ronojel ri cutij ri winak, ri
coc chupam, man cécowin td

wa' che retzelaxic u wéch ru
c'aslemal? 19 Are je ri', rumal

chi man coc td pa ranima',
xane xak xuwi pa ri rixco'l,
quel c'u canok aretak cuban
ru chul, —xcha chque.

Xubij wa' chque chuc'utic
chi man c'o td jun u wich wa
ri dwas u tijic, ri quetzeletaj
jun winak rumal. 20 Xukuje'
xubij: Ri quel lok pa canima'
ri winak are wa' ri quetzelan
u wéch ri qui c'aslemal. 21]Je
ri', rumal chi pa canima' ri
winak, quebel wi 1ok ri itzel
tak qui chomanic, xukuje' ri
etzelal ri cdcanri e are'ri e
je' tak wa': ru banic ri ni-
malaj mac ruc' ri rixokil o ri
rachajil jun chic, ru banic jas
ri cica'n ri tz'l' ri xak caquirik
quib, man c'o ti qui pixab,
xukuje' ru banic ri cdmisanic,
22 i elak'anic, ru rayixic ri
quech niq'uiaj winak chic, ri
etzelal, ri subunic, ri sac'ajil
chubanicronojel u wéch etze-
lal, ri c'dx cuna'’ jun chrij jun
winak chic ri utz u rikom, ru
yaquic tzij chrij jun chic, ru
banic nimal, xukuje' ri man
cuya' td jun chi coc tzij pu
jolom, xane xa cuban re ri
are'. 23 Conojel wa' we etze-
lal ri' quebel lok pa canima'
ri winak, quetzeletaj c'u ri
qui c'aslemal cumal, —xcha

chque.

Jun ixok ri man are tdi aj
Israel cdcojon che ri Jesus

24Xel bi ri Jesus chila’, xe'c,
xopan pa Fenicia chunakaj
ri tinimit Tiro, xukuje' ri
tinimit Sidén. Xoc c'u bi
pa jun ja. Man craj taj chi
ri winak cédquetamaj chi c'o
chila’, man cécowin td c'ut
chuc'u'ic rib. 25 Chanim c'ut
xretamaj jun ixok chi ri Jesus
c'o chila'. Ri ixok ri' c'o jun
alaj ral ali ri c'o jun itzelalaj
espiritu che. Xopan c'u ruc'ri
Jesus, xxuqui chuwéch. 26 Ri
ixok ri' man are ta aj Israel,
xane ilom u wéch pa Fenicia,
ch'dkdp re ri Siria. Xubochi'j
ri Jesus, xuta' tok'ob che
chi céresaj bi ri itzel espiritu
che ri ral ali. 27 Xubij c'u
ri Jesus che: Cheyej na la
rech nabe céyi' ri qui wa ri
ac'alab, chenojc'unarieare'.
Man utz ti ru chapic ri qui
wa ri ac'alab, cédq'uidk ta c'u
chquiwéch ri alaj tak tz'i', —
xcha che.

28 Xch'aw c'u ri ixok, xubij
che ri Jesus: jJe', Tat! Xukuje'
nerialajtak tz'i' ri queboc pa
ja caquitij ru xe'r tak ri qui wa
riac'alab, —xcha che.

29 Xubij cu ri Jesus che ri
ixok: Rumal we tzij ri' ri xbij
la, cuya' que'la cho ja. Elinak
chic'ubiriitzel espiritu cheri
alaj aliri al la, —xcha che.

30 Xe' c'u ri ixok cho ja.
Aretak xopanic xurika ri ral
k'oyol pa ru ch'at, elinak chi
cu bi ri itzel espiritu che ri
alaj ali.

Jun achi mem xukuje' so'r
cdcunax rumalri Jesus

31 Xel c'u bi ri Jesus chila’
chunakaj ri tinimit Tiro,
Xoc'ow pa ri tinimit Siddn,
xukuje' pa tak ri tinimit re
Decapolis, xopan c'u chuchi'
ri mar re Galilea. 32 Aretak
c'o chila' xc'am lok jun so'r
achi ri xukuje’ mem ruc'
ri Jesus. Ri xec'amow lok
quebochi'nic, cédquita' tok'ob
che ri Jesus chi cuya ru
k'ab puwi' ri achi. 33 Ri
Jesus xuc'am c'u bi ri achi
chquiwdch ri winak pu
tuquiel wi. Xeunim ru wi' tak
uk'ab patakruxiquinriachi,
xukuje' xchubanic, xuchap
cok ri rak'. 34 Xca'y c'u ri
Jesus chicaj, xbik'bitic, xubij
che ri achi: jEfatal —xcha'.
Quel cubij wa": jChjaktajok! —
Cicha'.

35 Chanim c'ut xejaktaj
ru xiquin ri achi, xukuje'
xutzir ri rak'. Cdcowin chi
c'ut cétzijonic. 36 Ri Jesus
c'ut queupixbaj ri winak chi
c'o jun méquibij wi. Pune
sibalaj queupixbaj na, xa
sibalaj cdquesaj na u tzijol
wa'. 37 Sibalaj c'u céquicajmaj
ri winak, céquibij: jSibalaj utz
cuban ri Jesus che ronojel!
Cubano chi cédquita chic ri
so'rab, xukuje' cubano chi ri
memab quech'awic, —xecha
ri winak.

8

Quetzuk ri quiejeb mil
winak rumal ri Jesus

1 Pa tak ri K'ij ri', qui
mulim quib sibalaj q'uia
winak jumul chic, man

co ti c'u ri cdquitijp. Ri
Jesus xeusiq'uij ru tijoxelab,
xubij chque: 2 Quel nu c'ux
chque ri winak rumal chi
oxib K'ij chi wa' e c'o wuc,
man c'o td c'u jas cdquitijo.
3 We quintakan chque chi
quebe' cho cachoch, méja' c'u
quewi'c, quetzak na pa tak
ri be. Jujun c'u chque naj e
petinak wi, —xcha chque.

4 Ru tijoxelab xech'awic,
xquibij che: ¢Jawije' ta c'u lo
cdcowin wi jun curik ri wa
che qui tzukic wa' we winak
ri' waral pa we juyub ri' ri
catz'inowic? —xecha che.

5 Xuta' c'u ri Jesus chque:
¢Janipa' caxlan wa e c'o iwuc'?
—=xcha'. Ri e are' xquibij:
iWukub! —xecha che.

6 Xtakan c'u ri Jesus chque
ri q'uialaj tak winak chi
quecu'bi pulew. Te cu ri'
xeuc'am ri wukub caxlan wa,
xmaltioxinic, xeupiro. Xeuya
chque ru tijoxelab rech
quequijach wa' chquiwéch
ri winak. Je c'u ri' xcano.
7Xukuje' e c'o quieb oxib alaj
tak cdr. Ri Jesus xeutewchij
ri alaj tak cér, xubij chque ru
tijoxelab chi quequijach wa'
xukuje' chquiwéch ri winak.
8 Xewi' c'u conojel ri winak,
xenojic. Xequimulij c'u ri
ch'dkatak tak caxlan wa ri
xXecanaj canok, ronojel c'u
wa' xuban wukub chicéch
wa. 9 Craj e c'o quiejeb
mil winak ri xewi'c. Te c'u
ri' xeutak bi ri Jesus cho

cachoch., 10 Chanim c'ut
xoc bi ri Jesus pa ri barco

cuc' ru tijoxelab, xebe' pa
Dalmanuta.

Ri tata'ib fariseos cdquita'

jun cajmabal etal che ri Jestis

11 Xeopan c'u ri tata'ib
fariseos ruc' ri Jesus,
xquichap tzij ruc'. Te
ri' xquita' che chi cuc'ut
chquiwéch jun cajmabal etal
ri cépe chicaj. Xquibij wa' che
rech cékaj riJesus pa qui k'ab.
12 Sibalaj xbik'bit c'u ri Jesus,
xubij: ¢Jas che caquita' etal ri
winak re we k'ij junab ri'?
—cécha'. Kas tzij ri quinbij
chech alak chi man cayi' ta
china jun etal chque, —xcha
riJesus.

13Xel biriJesus chquiwéch.
Xoc chi jumul pa ri barco, xe'
c'u ch'dkap che ri mar.

Ri Jests citzijon chrij ri qui
ch'amilritata'ib fariseos

14 Xsach pa qui jolom
ri tijoxelab u c'amic bi
qui wa. Xak xuwi jun
caxlan wa c'o cuc' pa ri
barco. 15 Ri Jesus xeupixbaj,
xubij chque: iChitampe'!
iChichajij iwib chuwéch ri qui
ch'amil ri tata'ib fariseos,
xukuje' chuwéch ru ch'amil
ri Herodes! —xcha chque.

16 Xquitzijobela c'u quib ri
tijoxelab, xquibij: Ri Are' cu-
bij wa' rumal chi man c'o
td ka wa ka c'amom lok, —

xecha'.

17 Aretak ri Jesus xretamaj
jas ri tajin caquibij, =xubij
chque: ¢Jas che quitzijobela
iwib chi man c'o td i wa?
—cacha chque. ¢A xak are
madja' quich'obo, méja' quiwe-
tamaj? ;A xa abajarinak nari
iwanima'? —cécha'. 18 Pune
c'o i wak'ach rech quixca'yic,
jman quixca'y taj! Pune c'o

i xiquin rech quito, jman
quitatabej taj! ¢A mat cina'taj
wa' chiwe ri xinbano? —
cécha chque. 19 Aretak xinpir
ri job caxlan wa, xinjach
c'u wa' chquiwédch ri job
mil winak, ¢janipa' chicédch
nojinak chque ch'dkatak
tak wa ri man xq'uis taj ri
xeic'olo? —xcha chque.

iE cablajuj! —=xecha ri e
are'.

20 Aretak c'ut xinpir ri
wukub caxlan wa, xinjach
wa' chquiwdch ri quiejeb
mil winak, ¢janipa' chicéch
nojinak chque ch'dkatak
tak wa ri man xq'uis taj ri
xeic'olo? —xcha chque.

iE wukub chicidch! —xecha
che.

21 Xubij c'u ri Jesus chque:
¢Jas 1o wa' chi c'd maéja'
quich'obo? —xcha chque.

Ri Jesus cucunaj jun moy
achi pari tinimit Betsaida
22Te c'uri'xopanriJesuspa
ri tinimit Betsaida, e rachi'l
c'u ru tijoxelab. Jujun winak
xquic'am lok jun moy achi
cho ri Jesus, xquibochi'j chi
cuchap cokri achi. 23Ri Jesus
xuchap ri moy che ru k'ab,
xuyukej bic, xebel c'u bi pa
ri tinimit. Xchuban c'u pa
tak u wak'dch ri moy, xuya
ru k'ab puwi' ri achi, xuchap
cok ru wak'dch, te c'u ri' xuta'
che: ¢A c'o ri quil la? —
xcha che. 24 Are c'u ri moy
xca'y ak'anok, xubij: Quinwil
ri winak chi je' ta ne e che’,
quinwil c'ut chi quebinic, —
xcha'.
25 Ri Jesus xuya chi jumul
ru k'ab puwi' ri achi, xuchap

cok ru wak'dch. C'4 te ri'
kas xca'yic. Xutzir can ru

wak'dch, utz chic xcowin ri
achi che rilic ronojel. 26 Te
c'u ri' ri Jesus xutak bi cho
rachoch, xubij bi che: Utz na
we man coc td la pa ri tinimit,
man c'o td c'u ri cétzijoj la
apan che jun chic jas ri nu
banom che la, —xcha che.

Ri tat Pedro cuk'alajisaj
chirijesusarekas tzijriCristo

27Xe' c'u ri Jesus, e rachi'l
ru tijoxelab, xeopan pa tak
ri tinimit re Cesarea Filipo.
Benam c'u que pa ri be, xuta'
chque ru tijoxelab, xubij:
¢Jachin ri in ri céquibij ri
winak? —xcha chque.

28 Xquibij c'u che: E c'o ju-
jun winak céquibij chi lal ri'
ri Juan Kasal Ja', —quecha'.
Xukuje' ciquibij jule' chic chi
lal ri' ri ka mam Elias. E
c'o chi niq'uiaj céquibij chi lal
jun chqueriojer k'alajisal tak
re ru Lok' Pixab ri Dios, —
quecha',—xecha che.

29 Te ri' xch'aw ri Jesus ju-
mul chic, xuta' chque: Ec'uri
i, ¢jachin ri in ri quibij ix? —
xcha chque.

Xch'aw c'u ri tat Pedro, xu-
bij che: jLal ri' ri Cristo! —
xcha che.

30Xeupixbaj c'utriJesus chi
madquitzijoj wa' che jachin jun.

Ri Jesus cutzijoj chi céicdm
na

31 Ri Jesus xuchaplej qui
tijoxic ru tijoxelab, xubij
chque: Rajwaxic chiri in, in
ri' ri Ralc'ual ri Dios ri Kas
Winak, quinrik na sibalaj
C'dx, quinxutux na cumal ri
qui nimakil ri winak, cumal

ri qui nimakil sacerdotes,
xukuje' cumal ri tijonelab re
ri Pixab. Xukuje' rajwaxic
chi quincémisax na, te ri'
quinc'astaj chi c'u na churox
k'ij chquixol ri cdminakib, —
xcha chque. 32 Utz u bixic
wa' xuban ri Jesus rech
cdquich'obo. Are c'u ri tat
Pedro xuc'am bi ri Jesus u
tuquiel wi, xuchaplej u yajic.
33Xutzolk'omij c'uribriJesus,
xeuca'yej ru tijoxelab, xuyaj
ri tat Pedro, xubij che: jChatel
chnuwéch, Satanas! —cécha
riJesus. iMan cach'ob td c'uru
chomanic ri Dios, xane xak
xuwi cach'ob ri qui chomanic
winak! —xcha ri' chquiwéch.

34 Ri Jesus xeusiquij ri
q'uialaj winak junam cuc'
ru tijoxelab, xubij c'u chque:
We c'o jun craj cipe wuc' in,
rajwaxic chi muban xa jas ri
craj riare'. Rajwaxic chutelej
ru cruz, chpet wuc' in, —
cacha'. (Quel cubij wa' chi
ri winak ri' man nim té chic
céril wi ru c'aslemal, pune

ta ne curik ri carmcal rumal
rech ri Jesus.) Apachm

ta ne ri craj cuto' u wi' ru
c'aslemal cho ruwéichulew,

cdcdm c'u na wa' we winak
ri', cutzak na ronojel. Man

curik ta na ri' ri c'aslemal ri
man c'o t u q'uisic. Apachin
ta ne ri cuya ru c'aslemal
rumal wech in, xukuje'
rumal rech ri Utzalaj Tzij re
ri Evangelio, cuto' na u wi'
ri kas u c'aslemal, —céacha'.
36;Jastac'ulori'ricuch’acjun
winak we cérechbej ronojel
ruwdchulew, cutzak c'u na
ri kas u c'aslemal? 37 ;Jas
ta c'u lo ri cécowin ri winak

chuya'ic chuq'uexwéch ri
kas u c'aslemal? = —cécha
chque. 38 Apachin c'ut ri
caq'uix chwe in xukuje' che ri
nu tzij chquiwéch ri itzelalaj
tak winak rech we K'ij junab
ri', ri man queniman ta
chi che ri Dios, xane xa
cdca'n jas ri cdcaj ri e are,
in ri' ri Ralc'ual ri Dios ri
Kas Winak, qulnq uix na
xukuje' che ri winak ri'
aretak quintzelej lok, quinpe
c'unari'wachi'lrilok'alaj tak
angeles, cinimarisax c'u na nu
k'ij jas ru nimarisaxic u k'ij ri
nu Tat, —xcha chque.

9

1 Te c'u ri' xubij ri Jesus
chque conojel: Kas tzij
ri quinbij chiwe chi e c'o
jujun chque ri e c'o waral
chnuwdéch ri man quecém taj
C'd ciquil na chi ya petinak
ri' ruc' nimalaj chuk'ab ru
takanic ri Dios pa qui wi' ri
winak, —xcha chque.

Cdgqg'uextaj ru ca'yebal ri
Jests

2 Xque' wakib k'ij chic u
bim can wa' ri Jesus, aretak

xXeuc'am bi xak xuwi ri tat
Pedro, ri tat Jacobo, xukuje'

ri tat Juan qui tuquiel wi,
xepaki c'u puwi' jun nimalaj
juyub. Xq'uextaj c'u ru
ca'yebal ri Jesus chquiwéch.
3 Sibalaj xjuluw ri ratz'iak
ri Jesus, sibalaj sakloloj je'
jas ri sak tew, je ri' chi man
c'o td jun ch'ajal atz'iak cho
ruwdéchulew ri je' cdcowin
chusakarisaxic wa' cubano.
4 Tzcajmabal chic, xquicut
quib quieb achijab ri tajin

quetzijon ruc' ri Jesus, e are

cu ri ka mam Elias rachi'l
ri ka mam Moisés. > Xch'aw
ri tat Pedro, xubij c'u che ri

Jesus: Kajtij, jsibalaj utz chi uj
c'o waral! Kama oxib mo'*
jun che la, jun che ri ka mam
Moisés, xukuje' jun che ri ka
mam Elias, —xcha che.

6 Je' xubij wa' rumal chi
man curik taj jas cubij, jsibalaj
c'u xquixej quib ri tijoxelab!
7 Te ri' xkaj jun sutz' chquij,
xech'uktaj c'u rumal. Xch'aw
c'u lok jun chupam ri sutz',
xubij: jAre lok'alaj nu C'ojol
wa'l Chitatabej ri cubij, —
xcha'.

8 Chanim xeca'ylobic, man
c'o té chi c'u jachin ri xquilo,
xane xak xuwi ri Jesus c'o
cuc'.

9 Kajem que cho ri juyub,
ri Jesus xeupixbaj chi c'o
maquitzijoj wi ri quilom, c'a
aretak cic'astaj na ri Are',
ri Ralc'ual ri Dios ri Kas
Winak, chquixol ri cdminakib.
10 Xeniman c'u che ri Jesus,
man c'o td xquibij che jun
chic jas ri' ri xquic'ulmaj. Xa
xquitzijobej quib chquixol
chi jas ri' ri c'astajic chquixol
ri cdminakib. 11 Xquita' c'u
che ri Jesus, xquibij che: ¢Jas
che céquibij ri tijonelab re ri
Pixab chi rajwaxic cépe na ri

kﬁ mam Elias nabe? —xecha
che.

12 Xch'aw ri Jesus, xubij
chque: Tzij ri' chi cépe ri ka
mam Elias nabe, rech cuban
na u banic ronojel. ¢Jas c'u
cubij ru Lok' Pixab ri Dios
ri Tz'ibtalic chwij in, in ri' ri

Ralc'ual ri Dios ri Kas Winak?
Tz'ibam chi sibalaj quinrik
na c'dx, quetzelax c'u na nu
wéch, —cécha ri'. 13 Quinbij
c'u chiwe chi ya ulinak ri
tat Elias, xca'n c'u ronojel u
wadch c'dx che ri are', xa jas
ri xcaj xca'no, je' jas ri cubij
chrij pa ru Lok' Pixab ri Dios
ri Tz'ibtalic, —xcha ri Jesus
chque.

RiJesus cdrutzirisaj jun alari
c'ojunitzel espiritu che

14 Te c'u ri' aretak xetzelej
lok, xeopan cuc' ri niq'uiaj
tijoxelab chic, xequil q'uialaj
tak winak qui sutim quij
ri tijoxelab, xukuje' e c'o
jujun chque ri tijonelab re
ri Pixab qui chapom tzij
cuc'. 15 Aretak ri winak
xquil ri Jesus, sibalaj xquica-
jmaj u wach, aninak xebe'
chuch'abexic. 16 Xuta' ri Jesus
chque ru tijoxelab, xubij: ¢Jas
wa' ri tajin quichomala cuc'?
—zxcha chque.

17 Jun chque ri winak
xch'awic, xubij che: Ajtij,
xinc'am lok ri nu c'ojol
chuwéch la, rumal chi c'o
jun itzel espiritu che, ri u
banom che chi man cécowin
taj cich'awic. 18 Apawije' ta
ne ri c'o wi aretak ri itzel
espiritu cuchapo, cuq'uidk
pulew, chila' cuyacya wi,
cdpuluw c'u u pu chi', xukuje'
cukuch'uch'ej u ware, ciche'r
c'u u cuerpo. Xinta' tok'ob
chque ri tijoxelab la rech
céquesaj biriitzel espiritu che,
man xecowin ti c'ut, —xcha
che.

9:5 Man k'alaj td wa' we are “mo" o are “cébal”.

19 Xch'aw chi ri Jesus, xu-
bij: Ay, winak, alak ri' rech
we K'ij junab ri', man cécojon
td alak! —céicha'. ¢A are lo
caj alak chi xak are' quinc'oji
uc' alak ronojel K'ij, chi quin-
chajij paciencia uc' alak? —
cécha'. {C'ama ba' alak lok ri
ala chnuwéch! —xcha chque.

20 Xquic'am c'u lok ri ala
ruc'. Aretak ri itzel espiritu
xril ri Jesus, chanim xuyacya
ri ala, xtzak c'u ri ala pulew,
xuwolkotij rib, xpuluw u pu
chi'. 21Xuta'riJesus che ru tat
ri ala, xubij: ¢Jampa' xuchap
wa' we c'dx ri"? —xcha che.

Xubij ru tat: Tzpa ru
ch'utinal, —xcha'. 22 Q'uia
mul ri itzel espiritu cuq'uidk
ri ala pa ri k'ak', pa ri ja'
chucédmisaxic. We c'u c'o jas
ri cdcowin la chubanic che,
tok'obisaj la ka wéch, jchujto’
la! —xcha che.

23Xubij c'uri Jesus che: We
cdcowin la clcojon la chwe,
jronojel cuya' cdbanic rumal ri
winak ri cécojonic! —xcha ri
Jesus che.

24 Chanim ru tat ri ala co
xch'awic, xubij: {Tat, quin-
cojonic! jChinto' ba' la rech
quincojon na mas! —xcha
che.

25 Aretak ri Jesus xrilo chi
q'uia winak tajin cdquimulij
quib chrij, xuyaj ri itzelalaj
espiritu, xubij che: Itzelalaj
espiritu ri caban mem, ri
xukuje' caban so'r chque ri
winak, catintako chi chatel
che ri ala, jmatoc chi jumul
che! —xcha che.

26 Xurak c'u_u chi' ri itze-
lalaj espiritu, sibalaj xuyacya
can ri ala, xel cu bi che.

Xcanaj can ri ala je' ta ne
caminak, je ri' chi e q'uia ri
xquibij: {Xcdmic! —=xecha'
27 Ri Jesus c'ut xuchap ri ala
che ru k'ab, xuyaco. Xtaq'ui
c'u ak'anri ala.

28 Oquinak chi c'u ri Jesus
pa jun ja, xepe ru tijoxelab,
xquita' che riJesus pu tuquiel
wi, xquibij: ¢Jas che ri uj man
xujcowin td che resaxic bi
ri itzelalaj espiritu? —xecha
che.

29 Xubij c'u ri Jesus chque:
Xak xuwirumal rubanic orar
xukuje' ri u banic ayunar
quel bi jun itzelalaj espiritu ri
je'ubanicwa',—xchariJesus
chque ru tijoxelab.

Ri Jesus cutzijoj apan ju-
mul chic chi cdcdm na

30 Aretak xebel bi chila/,
xebe'c, Xxeoc'ow c'u pa
Galilea. Man craj td c'u ri
Jesus chi c'o jun céretamaj
chi c'olic. 31 Je ri', rumal
chi ri Jesus tajin queutijoj
ru tijoxelab, xubij chque: Ri
in, in ri' ri Ralc'ual ri Dios
ri Kas Winak, quinjach cu
na in pa qui k'ab ri winak,
quinquicamisajnarie are', —
cicha'. Pune in ciminak chic,
quinc'astaj c'u na churox
k'ij chquixol ri cdminakib, —
xcha chque. 32Ri e are' c'ut
man xquich'ob ti ri tajin
cubij chque, xquixej c'u quib
chuta'ic che.

Ri tijoxelab cdquichomala'
quib chrij jachin chque ri nim
nau banic

33 Xeopan c'u pa ri tinimit
Capernaum. Aretak ri Jesus
ya c'o chic pa ri ja, xuta'
chque ru tijoxelab, xubij: ¢Jas

ri' ri tajin quichomala iwib
chrij aretak uj petinak pa ri
be? —xcha chque.

34 Man xech'aw ta c'ut
rumal chi ri e are' tajin
cdquichomala' quib pa ri be
chrij jachin chque are ri nim
na u banic. 35 Xt'uyi c'u ri
Jesus, xeusiq'uij ri cablajuj u
tijoxelab, xubij chque: We c'o
junricraj coc che quinimal ri
winak, rajwaxic cubano chi
man nim ta u banic chquixol,
xane coc na che paténil que
conojel, —xcha chque.

36 Xuc'am cu ri Jesus
jun alaj ac'al, xutac'aba pa
qui niq'uiajal ri tijoxelab.
Xuk'aluj c'ut, xubij chque:
37 Apachin ri cic'amow we
ac'al ri' rumal wech in, in
ri' quinuc'amo. Apachin c'u
ri quinuc'am in, man xak
xuwi td ri in quinuc'amo,
xane xukuje' are cuc'am ri
xintakow lok, —xcha chque
ru tijoxelab.

Apachin ri man cu-
juc'ulelaj taj are jun kuc'

38 Xubij c'uritat Juan cheri
Jesus: Ajtij, kilom jun achi ri
man jun ta kuc' ri tajin cucoj
ribi'la che quesaxic biriitzel
tak espiritus. Ri uj xkak'il c'u
canok rumal chi man jun ta
kuc',—xcha che.

39 Xubij c'u ri Jesus: Mik'ila
chic, —céacha'' Rumal chi
man c'o ta jun ri cucoj ri nu
bi' chubanic jun nimalaj ca-
jmabal, te c'u ri' chanim cu-
bij tzij ri man utz taj chwij
in. 40 Apachin c'u ri man cu-
juc'ulelaj taj, are jun ri' kuc',
—cdcha'. 41 Apachin ri cuya

jun vaso joron chiwe pa rinu
bi' rech quitijo xa rumal chi
ix rech ri Cristo, kas curik na
ri tojbal re, —xcha chque.

Cdgquirik c'dx ri winak ri
Clicano chi jun winak chic
curikribe ri man utz taj

42 Apachin c'uri cubano chi
jun chque we ch'utik ri' ri
quecojon chwe curik ri be ri
man utz taj, are utz ri' we
ta cixim jun ca' re molino
chukul ri winak ri', cdq'uidk
ta cu bi pa ri mar. 43 We ta

ra k'ab cubano chiri at carik
ri be ri man utz taj, chak'ata

apanok. Are utz na chawe

we carik narikas a c'aslemal
pune at cut, chuwdch ri c'o

quieb a k'ab cate' pa ri c'atic
jawije' c'o wi ri k'ak' ri man
cichuptaj taj. 44 Chila' c'ut
man quecdm td wi na ri ixjut
ri cAquitij ri qui tijol ri winak,
man céichuptaj ta c'u ri k'ak'.
45 We ta ri awakan cubano

chi at carik ri be ri man utz
taj, chak'ata apanok. Are

utz na chawe we carik na
ri kas a c'aslemal, pune xa

jun awakan c'olic, chuwéch
ri c'o quieb awakan catq'uidk
bi pa ri c'atic jawije' c'o wi
ri k'ak' ri man céchuptaj taj.
46 Chila' c'ut man quecédm ta
wi na ri ixjut ri clquitij ri qui
tijol ri winak, man céchuptaj
td c'u ri k'ak’. 47 We ta c'u
ra wak'dch cubano chi ri at
carik ri be ri man utz taj,
chawesaj apanok. Are utz
na chawe catoc chquixol ri
winakri catakan ri Dios pa qui
wi', pune xa jun a wak'dch
c'olic, chuwéch ri c'o quieb
a wak'ach, catq'uidk bi pa ri

c'atic jawije' c'o wi ri k'ak' ri
man céchuptaj taj. 48 Chila'
c'ut man quecdm td wi na ri
ixjut ri caquitij ri qui tijol ri
winak, man céchuptaj td c'uri
k'ak'.

49 Conojel winak ciquirik na
c'dx je' ta ne chi cdyi' k'ak'
pa qui wi' junam jas ri cayi'
ri atz'am puwi' ronojel awaj
ri cdcdmisax chusipaxic chori

Dios. 30Utz ri atz'am. We
c'u man c'o td chic u tzayil

ri atz'am, ¢jas ta c'u lo quicoj
chic chutzayixic? Chc'ol utzil
pa iwanima' je' jas ri utza-
laj atz'am, man quixch'ojin t4
c'ut, —xcha ri Jesus chque.

10

Ri Jesus cuya tijonic chrij ri
quijachic quib juc'ulaj winak

1 Xel c'u bi ri Jesus pa ri
tinimit Capernaum, xe' pa
Judea, xukuje' xe' ch'dkdp che
ri nima' Jordan. Xquimulij
c'u quib q'uia winak ruc' ju-
mul chic. Ri Jesds jumul
chic xeutijoj jas ri nak'atal wi
ri Are'. 2 Xeopan c'u jujun
tata'ib fariseos ruc' ri Jesus,
xXquita' c'u che we takal che
jun achi cujach bi ri rixokil.
Xa xquibij wa' che ri Jesus
rech cékaj ri Are' pa qui k'ab.
3Xch'aw ri Jesus, xubij chque:
¢Jas pu ri xtak wi alak rumal
ri ka mam Moisés? —xcha'.

4 Xquibij c'u ri tata'ib
fariseos: Ri ka mam Moisés
xuya' chke chi jun achi cuya'
cutz'ibaj jun wuyj ri cubij wi
chiri achi cujach bi ri rixokil,
xa je ri' c'ut cdjach bi ri ixok,
—xecha che.

5 Xubij c'u ri Jesus chque:
Xa rumal chi sibalaj abajari-
nak ri anima' alak, are rumal
ri' xtz'ibax wa' we takanic ri'
chech alak rumal ri ka mam
Moisés, —cécha chque. ¢ Tzpa
ru chaplexic lok ronojel, are-
tak ri Dios xuchap u banic
ruwdchulew, “chiachi chiixok
xeuban ri Dios”. 7 “Rumal
wa' jun achi cuya can ru nan

u tat, cituni c'u na ruc' ri
rixokil. 8Xa e jun na ri quieb
ri',” —céchari'. Je c'uri' man
e quieb téa chic, xane xa e jun
wa'. 9Rumal c'u ri' jas ri xeu-
tunuba ri Dios, méjach qui
wach wa' rumal ri winak, —
xcha ri Jesus chque ri tata'ib
fariseos.

10 Aretak e c'o chic pa ja, ri
tijoxelab xquita' che ri Jesus
chi cubij chi na jumul chic
jas quel cubij ri' ri xtzijox
rumal. 11 Xubij c'u ri Jesus
chque: Apachin ri cujach bi
ri rixokil, céc'uli chi c'u na
ruc' jun ixok chic, ri achi ri'
cuban ri nimalaj mac ri dwas
u banic chrij ri nabe rixokil.
12 We are ri ixok cujach bi
ri rachajil, céc'uli chi c'u na
ruc' jun achi chic, ri ixok ri'
cuban ri nimalaj mac ri dwas
u banic chrij ri rachajil, —
xcha ri Jesus chque ru tijoxe-
lab.

Ri Jests queutewchij ri
ac'alab

13 Ri winak xequic'am lok
ri ac'alab cho ri Jesus rech
cuyaruk'ab pa quiwi'. Xeyaj
c'u ri winak cumal ri tijox-
elab. 14 Aretak xril ri Jesus
chi queyajon ri tijoxelab, xpe
royowal, xubij chque: Chiya

chque ri ac'alab chi quepe
wuc', meik'atej rumal chi ru
takanic ri Dios pa qui wi' ri
winak are quech ri e je' tak
wa', —cécha'. 13 Kas tzij ri
quinbij chiwe chi apachin ri
man cuc'am té ri’ ru takanic
riDios je'jasricuban jun alaj
ac'al, man céyi' té c'u che chi
cétakan ri Dios puwi', —xcha
chque.

16 Ri Jesus xeuk'aluj ri
ac'alab, xuya c'u ru k'ab pa
qui wi', xeutewchij.

Copan jun k'inomalaj ala
ruc'ri Jesus

17 Aretak ri Jesus xutakej
chi ru be, chanim xpe
jun ac'al achi ruc', xxuqui
chuwéach, xuta' che, xubij:
Utzalaj Ajtij, ¢jas quinban in
rech quinrik ri c'aslemal ri
man c'o td u q'uisic? —xcha
che.

18 Xubij c'u ri Jesus che:
¢Jas che cabij utz chwe? jMan
c'o td jun kas utz, xane xak
xuwi ri Dios! —cécha che.
19 Awetam c'u ri cétakan
wi ru Lok' Pixab ri Dios:
“Matcdmisanic,c maban ri
nimalaj mac ri &was u banic
ruc' ri rixokil jun winak chic,
maban ri elak’, maban tzij
chrij jun winak chic, maban
subunic che jun winak chic
cheresaxicrirechriare',nim
cheawil wi ra nan a tat,” —
céchari',—xcha ri Jesus che.

20Xubij c'uriachi che: Ajtij,
ronojel wa' nu takem tzare-
tak in ac'al na, —xcha che.

21 Ri Jesus co xca'y che ri
achi, sibalaj lok' xril wi, xu-
bij che: C'o jun jasach chic ri
c'd méja' cabano. Cheaq'uiyij

conojelrijastak awe, chayari
rajil chque ri meba'ib. Cac'oji
c'u na ra k'inomal chila' chi-
caj. Jo', tasa'j wuc', chatelej
c'ura cruz, —xcha che. (Quel
cubij wa' chi man nim té chic
caril wi ru c'aslemal, pune ta
ne curik ri cdmical rumal rech
riJesus.)

22 Xq'uextaj c'u ru wach
ri achi, xc'dxc'ob ri ranima’
rumal ri xubij ri Jesus che.
Xbisonic xe'c, rumal chi q'uia
u k'inomal c'olic.

23 Xca'y ri Jesus pa tak
u xcut, xubij chque ru
tijoxelab: iSibalaj c'dx clquitij
ri k'inomab queopan ruc' ri
Dios rech céatakan pa qui wi'!
—=xcha chque.

24 Ri tijoxelab xquicajmaj
ri xubij chque, man xquirik
tad chic jas xcamo. Xch'aw
chi jumul ri Jesds, xubij
chque: Kachalal, kas c'ax
caquitij ri winak ri cécu'bi
ri canima' chrij ri k'inomal,
queopan ruc' ri Dios rech
citakan pa qui wi'. 25 Are
man c'dx td ri roc'owisaxic
jun quiej camello pa ru julil
jun t'isombal bak chuwéch
ri ropanic jun k'inom ruc' ri
Dios rech céatakan puwi', —
xcha chque.

26 Sibalaj xquicajmaj wa'
ri tijoxelab, xquibij c'u chhil
tak quib: ¢Jachin ta c'u lo ri
cécowinic curik ru tobanic ri
Dios? —xecha'.

27 Ri Jesus tajin queuca'yej,
xubij c'u chque: Man que-
cowin té ri winak chubanic
wa', cicowin c'u na ri Dios
che, rumal chiri Dios cicowin
chubanic ronojel, —xcha
chque.

28 Ri tat Pedro xuch'abej ri
Jesus, xubij: Tat, chilampe la
chiri uj ka yo'm can ri jastak
ke, uj c'o uc'la, —=xcha che.

29 Xubij c'uri Jesus: Kas tzij
ri quinbij chiwe chi man c'o
té jun ri cuya can ri rachoch,
ri rachalal, ru nan u tat, ri
rixokil, ri ralc'ual, ri rulew
rumal wech in, xukuje' ru-
mal rech ri Utzalaj Tzij re ri
Evangelio, 30 ri mat curik na
cadmic pa tak we k'ij junab
ri' jun ciento mul ri e je'
tak wa', ri rachoch, rachalal,
ru nan, ralc'ual, rulew, pune
ruc' c'ax ri cdbantaj che cumal
ri winak. Xukuje' curik na
ru c'aslemal ri man c'o td u
q'uisic pa takrik'ijjrijunabri
quepe na, —cécha chque. 31E
q'uia chque ri winak ri nim
queil wi cdmic, man nim ta
chi na queil wi pa ri k'ij ri',
xukuje' e c'o ri man nim t4
queil wi cdmic, nim c'ut queil
wi na, —xcha chque.

Ri Jesus cutzijoj jumul chic
chicdcimna

32 E benak cu pa ri be,
pakalem céca'n pa Jerusalén,
nabejinak c'u ri Jesus
chquiwéch ru tijoxelab. Ri
e are' sibalaj xquicajmaj u
waéch ri Jests. Conojel ri e
teren chrij sibalaj quixe'm
quib. Ri Jesus xeusiq'uij
jumul chic ri cablajuj u tijox-
elab ruc' pa qui tuquiel wi,
xuchaplej c'u u bixic chque
ri cdban na che. 33 Xubij c'u
chque: Chiwilampe', benam
ke, tajin cujpaki pa ri tinimit
Jerusalén. Quinjach c'u na in,
in ri' ri Ralc'ual ri Dios ri Kas

Winak, pa qui k'ab ri qui ni-
makil ri sacerdotes, xukuje'
pa qui k'ab ri tijonelab re
ri Pixab. Céquik'at na tzij
pa nu wi' chi quincdmisax
na, quinquijach c'u na pa
qui k'ab ri niq'uiaj winak
chic. 34 Céquetz'bej na nu
waéch, xukuje' cdquichubaj na
nu wéch. Quinquirapuj na,
quinquicdmisaj. Quinc'astaj
chi c'u na churox k'ij, —xcha
riJesus chque.

Ri tat Jacobo, ri tat Juan
Cdquita' jun tok'ob che ri Jests

35 Xekeb c'u ru c'ojol ri tat
Zebedeo ruc'riJesus, e are'ri
tat Jacobo, ri tat Juan, xquibij
c'u che: Kajtij, cdkaj chi caban
la chke apachique u wéch
tok'ob ri cikata' che la, —
xecha che.

36 Xubij ri Jesus chque:
¢Jas c'u quiwaj chi quinban
chiwe? —xcha chque.

37 Xquibij c'u che: Aretak
Canimarisax ri K'ij la, cdtakan
chi la pa qui wi' conojel, ya
la chke chi cujt'uyi na uc'
la, chi jun chke céc'oji pa ri
wiquidk'ab la, rijun chic pari
moxk'ab la, —xecha che.

38 Xubij c'u ri Jesus chque:
iMan quich'ob taj jas u wéach
tok'ob ri quita' chwe! —
cacha chque. ¢A quixcowinic
quich'ij na ri c'ax ri quinrik
nain, quitijc'unaiweric'opa
rivaso ri quintij na we in? ;A
quixcowinic cdban i kasna' ix
jas rikasna'ri cdban na chwe
in? —xcha chque.

39 Xquibij c'u che:
cowinic, —xecha che.

Cuj-

Xubij c'u ri Jesus chque:
Kas tzij quitij na iwe ri c'o pa
ri vaso ri quintij na we in,
xukuje' cdban na i kasna' jas
ri kasna' ri cdban na chwe in,
—cécha chque. 40 Are c'u ri
t'uyulem pa ri nu wiquiék'ab,
we ne pa ri nu moxk'ab, man
cuya'taj quinyain chiwe. Are
wa' quech ri e cha'tal rumal
ri Dios chi quet'uyi pa tak ri
t'uyulibal ri', —xcha chque.

41 Aretak ri lajuj tijoxelab
chic xquita u bixic ronojel
wa', xpe coyowal ri e are'
chque ri tat Jacobo, ri tat
Juan. 42Xeusiq'uij c'uriJesus,
xubij chque: Ri ix iwetam
chi ri winak ri ya'tal chque
chi quetakan pa qui wi' ri
niq'uiaj winak chic, kas tzij
e c'o ri' pa qui k'ab. Ri qui
nimakil winak quetakan pa
qui wi' xukuje', —cécha'.
43 Man je' td c'u wa' ri ix,
xane apachin chiwe ri craj
chi nim quil wi, rajwaxic chi
coc na wa' che patéanil iwe.
44 Apachin chiwe ri craj coc
che i nimal ix, nabe rajwaxic
chi coc na che paténil que
conojel, —cécha'. 45 Are je
ri, rumal chi ri in, in ri'
ri Ralc'ual ri Dios ri_ Kas
Winak, man in petinak taj
rech quinpaténixic, xane rech
quinpatinin chque niq'uiaj
chic, xukuje' rech quinya ri
nu c'aslemal che tojbal re ri
qui tzokopixic q'uia winak,
—xcha ri Jesus chque.

Ri Jesus cucunaj ri moy
achi, Bartimeo u bi'

46 Xeopan c'u pa ri tinimit
Jeric6. Elem chi c'u bic
cuban ri Jesus pa Jericd, e
rachi'lc'urutijoxelab xukuje'
q'uialaj tak winak chic. C'o
c'u jun moy achi, Bartimeo
u bi', t'uyul chi' ri be, are
c'u jun molonel wa', u c'ojol
ri tat Timeo. 47 Aretak xuto
chi tajin coc'ow ri Jesus aj
Nazaret, co xch'awic, xubij:
iTat Jesus, ralc'ual can ri ka
mam David, tok'obisaj la nu
wéch! —xcha'.

4 E q'uia ri winak ri
xXquiyajo, xquibij che chi
chutz'apij u pu chi' Ri
are' c'ut xa man cuta taj,
xane mds co na xch'awic,
xubij: jRalc'ual can ri ka mam
David,” tok'obisaj la nu wéch!
—xcha'.

49 Xtaq'ui c'u ri Jesus, xubij:
Siq'uij ba' alak lok, —xcha
chque.

Xquisiq'uij c'u lok ri moy,
xquibij che: jChachajij awan-
ima'!l jChatwalijok! Ri Jesus
tajin catusiq'uij, —xecha che.

50 Ri are' c'ut xurokij can
ru k'u' jela’, chanim xwali-
jic, xe'c, xopan ruc' ri Jesus.
51 Xch'aw c'u ri Jesus, xubij
che: ¢Jas caj la chi quinban
chela? —xcha che.

Xubij rimoy che: Ajtij, cwaj
quinca'y jumul chic, —xcha
che.

52 Xubij ri Jesus che: Cuya'
que'la. Ya xutzir la rumal chi
xcojon la chwe, —xcha che.

Chanim c'ut xcowinic
xca'yic, xteri bi chrij ri Jesus
paribe.

®
10:48 Ri “Ralc'ual can ri ka mam David” quel cubij “To'l Ke”, junam jas ri tzij

“Cristo” o “Mesias”.

11

Coc ri Jesus pa ri tinimit
Jerusalén

1 Aretak nakaj chic e c'o
wi che ri tinimit Jerusalén,
chquiwéch ri tinimit Betfagé
ruc' ri tinimit Betania, tajin
queoc'ow chuxe' ri Ujuyubal
Olivos, ri Jesus xeutak bi
quieb chque ru tijoxelab.
2 Xubij chque: Jix pa ri
alaj tinimit ri c'o apan
chkawdach. Aretak quixopan
chila’ quirik na jun burro
yukulic. Man c'o ti jun winak
quiejeninak chrij, —céacha'.
Chiquira', chic'ama lok, —
cicha chque. 3 We c'o jun
cubij chiwe: ¢Jas che quiban
wa'? —cécha ne chiwe. Chibij
che: Xa cajwataj che ri Kajaw
Jesus, chanim c'ut cutzelej chi
na lok che la, —quixcha che.

4 Xebe' c'u ri tijoxelab, xe-
quirika c'u ri burro pa ri be,
yukul cok chuchi' ri porta.
Xquiquir c'ut.

5 Jujun chque ri a tac'atoj
chila’ xquibij chque: ¢Jas
quibano quiquir ri burro? —
xecha chque.

6 Ri tijoxelab xquibij chque
jas ru bim bi ri Jesus. Xyi'
c'u chque chi céquic'am bic.
7 Xquic'am c'u bi ri burro,
xquiya che ri Jesus. Xquiya ri
qui k'u' chrij, xquiejen c'u ri
Jesus. 8 E q'uia winak xquilic'
ri qui k'u' pari be, xukuje' c'o
jujun chic ri xequiya u xak
tak che' ri xequich'upula pa
tak ri juyub.

9 Ri winak ri e nabejinak
chuwdch ri Jesus, xukuje' ri
e teretoj chrij, co xech'awic,

xquibij: jChnimarisax u K'ij ri
Dios! {Utzre ri petinak pa ru
bi' ri Kajaw Dios! —quecha'.
10 jTewchim ba' ri' ri takanic ri
capenapakawi'l Tzarewa'ri
takanic ri xchaplex nabe ru-
mal ri ka mam David. jChni-
marisax U k'ijri Dios! —xecha'.

11 Xopan c'u ri Jesus pa
ri tinimit Jerusalén, xoc pa
ri nimalaj rachoch Dios. U
ca'ylobem chic ronojel, be-
nak chi c'u ri K'ij, xel bic, xe'
pa Betania, e rachi'l ri cabla-
juj u tijoxelab.

RiJesus cuyaj riu che'al hi-
gosriman c'o td u wich
12 Chucab k'ij c'ut, aretak
tajin quetzelej lok, e petinak
paritinimit Betania, xnum ri
Jesus. 13 Xril c'u apan chinaj
jun u che'al higos, riax c'u ru
xak. Xe'ri Jesus che rilic we

c'o u wéich curika'. Aretak
Xopan ruc' ri che', man c'o ta

c'u u wéch xuriko, xane xak
xuwi ru xak c'olic. Je ri', ru-
mal chimaéja' ruk'ijol rihigos.
14 Xch'aw c'u ri Jesus, xubij
che ri che: C'o jun maétijow
chic ra wéch, —xcha che.
Xquita c'u wa' ru tijoxelab.

Ri Jesus cujosk'ij ri nimalaj
rachoch Dios
15 Te c'u ri', aretak xeopan
pa Jerusalén, xoc bi ri Jesus
pa ri nimalaj rachoch Dios,
xuchaplej quesaxic bi ri
ajc'ayib, xukuje' ri quequilok’
tak jastak chupam ri nimalaj
rachoch Dios. Xeutzak ri qui
mesa ri q'uexal tak puak,
xukuje' xeutzak ri qui tem ri
ajc'ay tak paloméx. 16 Man
Xuya'td c'uriJesuschic'ojun

coc'ow chupam ri nimalaj
rachoch Dios ri ruc'am
rekan. 17 Xeutijoj c'u ri
winak, xubij chque: Tz'ibam
c'u wa' pa ru Lok' Pixab ri
Dios, cubij: “Ri wachoch in,
are jun ja ri ciban wi orar”
—cuchixic. “Je c'u u cojic
wa' cumal conojel winak,”
—cdcha ri'. Xukuje' xubij
ri Jesus: Ri alak c'ut, jun
cachoch elak'omab banom
alak che, —xcha chque.

18 Xquita c'u wa' ri qui ni-
makil sacerdotes xukuje' ri
tijonelab re ri Pixab. Xa
je ri' xquitzucuj jas céca'n
chucimisaxic. Je' xcan wa'
rumal chi xquixej quib cho
ri Jesus, rumal chi conojel ri
winak cdquicajmaj ru tijonic ri
Are'. 19 Are chi' c'ut tajin coc
ri ak'ab, xel bi ri Jesus pa ri
tinimit.

Cdctmruche'al higosriya-
jtajinak rumalri Jesus

20 Ak'ab c'ut, chucab k'ij
tajin queoc'ow pa ri be,
xquilo chi ru che'al higos
chaki‘jarinak chic ronojel.
21 Xna'taj c'u wa' che ri tat
Pedro, xubij cheriJesus: Ajtij,
ichilampe la! Ru che'al higosri
xyaj la, ya chaki'jarinak chic,
—xcha che.

22 Xch'aw c'u ri Jesus,
xubij chque ru tijoxelab:
iTzrajwaxic ba' quijiquiba
iwanima' chrij ri Dios! —
cicha chque. 23 Kas tzij ri
quinbij chiwe chi apachin
ri cubij che we nimalaj
juyub ri': “Chawesaj awib
chi', chaq'uidka bi awib pa
ri nimalaj ja',” —we cécha
che. We ta cubij wa', man

Céquieblan td c'u u c'ux, xane
cujiquiba u c'ux chi ri cubijj
cdbantaj na, kas cdbantaj c'u
na wa'. 24 Rumal wa' quinbij
chiwe chi aretak c'o quita'
che ri Dios aretak quiban
orar, chijiquiba iwanima'
che ri Dios chi quic'amo,
cébantaj c'u na wa' chiwe, —

cicha'. 25 Amak'el c'ut aretak
quiban orar, we c'o jun c'dx

pa iwanima' chrij jun winak
chic, chisacha u mac, rech ri
iTatric'o chicaj cuya' cusach
ri i mac ix xukuje'. 26 We
c'u man quisach ta qui mac
niq'uiaj chic, ri i Tat ri c'o
chicaj man cusach td rii mac
ix, —xcha chque.

C'o takanic puk'ab ri Jesus

27 Xetzelej chi bic, xebe' pa
ri tinimit Jerusalén. Ri Jesus
tajin cubinibej u pam ri ni-
malaj rachoch Dios, aretak ri
qui nimakil sacerdotes, ri ti-
jonelab re ri Pixab, xukuje' ri
qui nimakil ri winak xeopan
ruc'. 28Xquibij c'u che: ¢Jachin
xtakow la chi céban la rono-
jel wa' we ri'”? ¢Jachin lo ri
yo'winak che la chi je' cdban
la wa'? —xecha che.

29 Xubij ri Jesus chque:
Ri in xukuje' c'o ri quinta’
chech alak. We cécowin
alak chubixic chwe jas ri
quinta’, quinbij na chech
alak jachin ri yo'winak chwe
chi c'o takanic pa nu k'ab
rech je' quinban wa', —cécha
chque. 30Bij alak chwe jachin
xtakow ri tat Juan chubanic
ri kasna', we are ri Dios o are
ri winak, —xcha chque.

31 Xquichapla u tzijobexic
quib, xquibij: We cékabij chi

are ri Dios xtakowic, cubij na
ri Jesus chke: “iJas c'u che
man Xxicoj taj?” —cécha na.
32 ;A cdkabij ta c'ut chi e are ri
winak xetakowic? —quecha'.

Céquixej c'u quib chquiwédch
ri winak rumal chi elinak
chi sak chquiwéch ri winak
chi kas tzij ri tat Juan are
k'alajisal re ru Lok' Pixab ri
Dios. 33 Rumal wa' xquitzelej
u wach u tzij ri Jesus, xquibij
che: jMan ketam taj! —xecha
che.

Ri Jesus xch'awic, xubij
chque: Je c'u ri' ri in man
quinbij ta chech alak jachin
ri yo'winak chwe chi ri in
quinban ronojel wa' we ri',
—=xcha chque.

12

Waral cdkil wi ri c'utbal
chquij ri ajchaquib ri man e

utz taj

1 Ri Jesus xuchaplej qui
tzijobexic ri winak cuc' tak
c'utbal, xubij c'u chque: C'o
jun achi ri xuban jun ticbal
uvas, xucoralij rij, te c'u ri'
xuc'ot jun jul ri cépitz' wi
ri uvas, xuban xukuje' jun
tac'aticalaj ja ri cécoj che
chajibal re ronojel, xuya cu
can pa kajomal chque jujun
tak ajchaquib, xe' naj pa jun
tinimit chic, —cécha'.

2 Xopan cu ri Kij ri
ciban ri cosecha rech uvas,
ri ajchak'el xutak bi jun
paténil re cuc' ri ajchaquib
chuc’'amic re ru_wadchinic

ri ticbal uvas. 3 Are c'u
ri ~ ajchaquib  xquichap
ri patdninel, xXquich'ayo,

xquitak bic, man c'o ta
xquiya bi che, —cécha'. 4Ri
ajchak'el ri ticbal uvas xutak
c'u bi jun paténinel chic cuc'
ri ajchaquib. Ri e are' c'ut
xcan chi abaj ri paténinel

', xquisoc chujolom, xa

ri',
etzelal xca'n bi che. 5 Xutak

chi c'u bi jun paténil re, ri
ajchaquib c'ut xquicédmisaj
wa', je ri' xukuje' xca'n chque
ri jule’ u tako'n chic. Jujun
chque xequich'ayo. Jujun
chic xequicimisaj.

6 C4 c'o na jun takon
chic ruc' ri ajchak'el, are
cu ri u c'ojol, ri sibalaj
lok' chuwéch. Chuq'uisbal
ronojel xutak bi wa' cuc' ri
ajchaquib, xubij c'ut: “Kas
nim cédquil wi na ri nu c'ojol,”
—xcha ri ajchak’el. 7 Ri
ajchaquib xquitzijobej quib,
xquibij: “Are wa' ri quechben
ronojel. jjo', kacdmisaj c'ut,
rech cédk'ax ronojel wa' pa ka
k'ab!” —xecha'. 8 Xquichapo,
Xquicdmisaj, Xquesaj c'u bi ru
cuerpo pa ri tichal uvas, —
xcha riJesus chque.

9 Te cu ri' ri Jesus xuta'
chque, xubij: ¢Jas c'u cuban
na ri' ri ajchak'el ri ticbal
uvas? —cacha ri Jesus. Co-
pan na cuc', queucimisaj na
ri ajchaquib, cuya c'u na ru
tichal uvas chque jule' chic,
—cdcha chque.

10 A mat siq'uim alak wa'
we tz'ibam ri' pa ru Lok’
Pixab ri Dios? Je ri' cubij:

Ri abaj ri man xcaj té ri yacal
takja,

12:10 We abaj ri' ri xubij ri Jesus are ri Jesus mismo.

are abaj wa™ xcoj che

tok'ebal re rija.
117e' banom wa' rumal ri Ka-
jaw Dios.
Kas cajmabal cu wa'
chkawich,
—cdécha',—xcha chque.

12 Ri qui nimakil ri winak
aj Israel xquitzucuj c'ut jas
cdca'n chuchapic ri Jesus
rumal chi xquich'obo chi
chquij ri e are' xutzijoj wa'we
c'utbal ri'. Céquixej c'u quib
chquiwéch ri q'uialaj winak,
xa rumal ri' xquiya can ri
Jesus, xebe'c.

Cita' che ri Jesus we ra-
Jjwaxic cdtoj alcabal

13 Xetak c'u bi jujun chque
ri tata'ib fariseos ruc' ri Jesus,
xukuje' jujun chque rirachi'l
ri tat Herodes che rilic we c'o
jas quecowin chubanic rech
cdkaj ri Jesus pa qui k'ab.
14 Aretak xeopanic, xquibij
che ri Jesus: Ajtij, ketam chi
jicom anima' la, xukuje' chi
man céxej ta ib la chquiwéch
ri winak jas pu cdquichomaj
ri e are' chij la. Man nim
td c'u quil wi la jun winak
chuwdéch rijun chic, xane kas
tzij cic'utla u beyal rurayinic
ri Dios chquiwéch conojel. ¢A
takal chke cékatoj alcabal che
ri César 0 a man takal taj?
—quecha'. ¢A rajwaxic c'ut
cdkatojo 0 a man rajwaxic taj?
—xecha che.

15 Retam c'u ri Jesus chi
xak quieb qui wéch, rumal
ri' xubij chque: ¢Jas che céta'
alak wa' chwe? ;A mat xa
caj alak chi quinkaj pa k'ab
alak? —cécha'. C'amampe

alak lok jun puak chnuwéch
rech quinwilo, —xcha chque.

16 Ri e are' xquic'am lok ri
puak, xril c'u wa' ri Jesus, te
ri' xubij chque: ¢Jachin c'u
ajchak'el we ca'yebal xukuje’
we bi'aj ri'? —xcha chque.

Xquibij c'u che: Are rech ri
César, —xecha che.

17 Xubij c'u ri Jesus chque:
Ya ba' alak che ri César rirech
ri César. Ya c'u alak cheriDios
rirech ri Dios,—xchari Jesus
chque.

Ri e are' xquicajmaj u wach
ri Jesus rumal ri xubij chque.

C'ojas cdquita' ri tata'ib sa-
duceos che ri Jesus chrij ri qui
c'astajibal ri ctiminakib

18 Te ri'xeopanjujun tata'ib
saduceos ruc' ri Jesus. Ri
winakri', ri saduceos, cdquibij
chi man quec'astaj ta chi
na ri caminakib. Xquita' c'u
che ri Jesus, xquibij: 19 jAjtij!
Tz'ibam can chke rumal

ri ka mam Moisés chi we
cdcdm ru chak' jun achi, we

cidcam ri ratz, c'o c'u can ri
rixokil, we c'u man e c'o ti
can ralc'ual ruc' ri rixokil,
rajwaxic c'ut chirirachalal ri
c'o canok, cac'uli ruc' ri ixok
ri' ri malcan rech quec'oji
can ralc'ual ruc'. Ri ac'alab
ri' je' ta ne e rech ri cdminak,
—quecha che. 20 E c'o c'u
wukub achijab e cachalal
quib. Ri nabeal xc'uli'c,
Xcdm c'ut, man c'o ti c'u can
ralc'ual ruc' ri rixokil. 21 Ri
ucab xc'uli ruc' ri rixnam
malca'n, xukuje' xcdm bic,
man c'o td can ralc'ual. Je'
xukuje' xuban ri urox achi.
22 Je c'u ri' xca'n ri wukub
achijab, cachalal quib, man

xquiya td can calc'ual. E
cdminak chic conojel, xcdm
cu bi ri ixok. 23 Aretak c'ut
quec'astaj na ri cdminakib,
¢jachin chque wa' we wukub
achijab ri' cic'amow ri ixok
che rixokil? Xc'oji c'u che
quixokil ri wukub, —xecha
che.

24 Xch'aw c'u ri Jesus, xu-
bij chque: Ri alak xa sachi-

nak alak rumal chi man etam
tid alak ru Lok' Pixab ri Dios
ri Tz'ibtalic. Man etam ta
c'u alak ru chuk'ab ri Dios,

—cdcha chque. 25 Aretak ri
cadminakib quec'astajic, man
quec'uli ta chic. Ri ka nan ka
tat c'ut man céquiya ta chi ri
calc'ual che c'ulanem, xane e
junam chi cuc' ri dngeles ri e
c'o chicaj, —cécha'. 26 Chrij
c'u wa' chi quec'astaj na ri
céminakib, c'0o na ri cwaj quin-
bij chech alak: ;A mat siq'uim
alak pa ri wuyj ri tz'ibam ru-
mal ri ka mam Moisés jaw-
ije' ri cubij wi chi ri Dios
c'o chupam ri juwi' q'uix ri
tajin céc'atic, xuch'abej lok ri
ka mam Moisés? Je wa' xu-
bij: “In ri' ru Dios ri Abra-
ham, ru Dios ri Isaac, ru Dios
ri Jacob,” —xcha ri Dios, —
cicha'. 27 Ri ka Dios man
are td Dios quech ri cdminakib,
xane quech ri e c'asc'oj. Je ri'
k'alaj chi xa sachinak alak, —
xcha ri Jesus chque.

Ri Jesus cutzijoj ri takanic
rinimna u banic

28 Xopan c'u jun chque
ri tijonelab re ri Pixab
ri tajin catatabenic aretak
xquichomala quib. Retam
c'ut chi ri Jesus utz u tzelexic

u wéch ri qui tzij u banom,
rumal ri' xuta' che: ¢Jas ri
takanic ri nim na u banic
chquiwéch conojel? —=xcha
che.

29 Ri Jesus xch'awic, xu-
bij che: Are wa' ri tznim
na u banic: “Winak aj Is-
rael, jchitatabej!”  —cécha'.
“Ri ka Dios ri Kajaw, xak
xuwi ri Are', are Kajaw,” —
cécha'. 30 “Sibalaj chiwaj ri i
Dios ri Iwajaw, chijiquiba ri
ic'ux, chijiquiba ri iwanima/,
chicojo ri i chomanic, chi-
tija c'u ri i chuk'ab chubanic
wa',” —cécha'. Tzare c'u
wa' ri nabe takanic ri sibalaj

nim u banic. = 31 Ri ucab
takanic ri sibalaj nim na u

banic are wa" “Chiwaj ri
iwach winak jas ri ix quiwaj
iwib,” —cécha'. Man c'o ta chi
c'u jun takanic ri nim na u
banic chquiwéch wa', —xcha
riJesus che.

32 Xubij c'u ri tijonel re ri
Pixab che ri Jesus: jUtz ri cébij
la, Ajtij! Kas tzij ri cabij la
chi xa jun ri ka Dios, man c'o
td chi jun chuwéch ri Are’, —
cécha che. 33Xukuje' rajwaxic
chi jun winak sibalaj craj ri
Dios, cujiquiba ru c'ux, cu-
jiquiba ri ranima’, cucoj ru
chomanic, cutij c'u u chuk'ab
chubanic wa'. Xukuje' ra-
jwaxic chi craj ri rach winak
je'jas ri are' craj rib. Nim na
u banic wa' chquiwéch cono-
jel ri sipanic ri queporox cho
ri Dios, xukuje' chquiwdch
conojel ri awaj ri quecdmisax
che sipanic cho ri Dios, —
xcha che.

34 Aretak ri Jesus xuto



SAN MARCOS 12:35 113

chi sibalaj céna'w ri tata'
chutzelexic u wéach u tzij,
xubij che: Xak jubik' craj
man cétakan ri Dios puwi' la,
—xcha che.

Te c'u ri’' man c'o td chi
jun xuchajij anima' chi c'o jas
xuta' che ri Jesus.

Ri Jesus cdtzijon chrij ri
ralc'ualaxicriCristo

35 Ri Jesus tajin queutijoj ri
winak pa ri nimalaj rachoch
Dios, céach'awic, cubij: ¢Jas
che cdquibij ri tijonelab re ri

Pixab chi ri Cristo are xak
xuwi ralc'ual can ri ka mam
David? 36 Tzare c'urika mam
David cubij rumal ri Lok'alaj

Espiritu:
Xubij ri Kajaw ri ka Dios che
ri Kajaw:
“Chatt'uyul pa ri
wiquidk'ab,
c'd quinya na chawe chi

catch'acanic
cattakan pa qui wi' cono-

jel
ri céca'n
chawe,”

—cécha'. 37 We ri ka mam
David cubij: “Kajaw” che ri
Cristo, ¢jas ta c'u che caquibij
ri e are' chi ri Cristo are xak
xuwi ralc'ual can ri ka mam
David? jMan je'ta ri'l —xcha
chque.

Ri winak c'ut, ri sibalaj
e quia chic qui mulim
quib, cdquicot  canima'
chutatabexic ru tzij ri Jesus.

nu

qui c'ulel

Ri Jesus cubij chi rajwaxic
chi ri winak cdquichajij quib
chquiwdch ri tijonelab re ri
Pixab

38 Ri Jesus tajin queutijoj ri
winak, cubij chque: Chajij ib
alak chquiwdéch ri tijonelab
re ri Pixab. Ri e are' cékaj
chquiwdch quebinicat pa
chdrchak tak catz'iak. Xukuje'
cdkaj chquiwdch chi nim
queil wi na, cdyi' c'u rutzil
qui wéach pa tak ri c'ayibal,
pa tak ri be. 39 Céquitzucuj
ri t'uyulibal ri nimak qui
banic pa tak ri rachoch Dios,
xukuje' ri t'uyulibal ri nim
queil wi pa tak ri ula'nem
ri quewi' wi, —céacha chque.
40 Xukuje' cdquitokij tak ri
cachoch ri malca'nib tak
ixokibh. Te ri' cAquiyuk u tza'm
ri qui tzij aretak céca'n orar
rech man k'alaj ta ri etzelal
ri tajin céca'no. jKas nim nari
C'dx caquirik ri tijonelab re ri
Pixab aretak cik'at na tzij pa
quiwi'l —xchariJesus chque
ri winak.

Kas nim ri cusipaj jun
malca'n chichu' cho ri Dios

41 T'uyul c'u ri Jesuds pa
ri nimalaj rachoch Dios
chquiwéch tak ri cxonri cyi'
wi ri puak ri césipax cho ri
Dios. Tajin céca'y chque ri
winak ri cdquiya ri qui rajil
chupam tak ri céxon ri'. E
q'uia c'u chque ri k'inomab
xequiya nimak tak qui rajil.
42 Xopan cu jun malcan
chichu' ri meba', xuya xa
quieb alaj tak puak, craj ne
xa jun centavo rajil ri quieb
puak ri'. 43Ri Jesus xeusiq'uij
ru tijoxelab, xubij c'u chque:
Kas tzij ri quinbij chiwe, chi

T 12:36 Ri cét'uyi jun pu wiquiédk'ab jun nim takanel, we are ri Dios o jachin jun
ri c'o takanic pu k'ab, quel cubij chi ri jun ri t'uyul pu wiquidk'ab, are céyi' nim

takanic pu k'ab ri are' xukuje'.

we meba'laj malca'n chichu'
ri', are nim na wa' ri xusipaj
ri are' chquiwéch conojel ri
niq'uiaj winak ri qui yo'm qui
rajil pa tak ri céxon ri c'olibal
puak. 4 Ri e are' qui yo'm
jubik' re ri q'uia ri c'o cuc'.
Are c'u we malcan chichu'
ri' u yo'm ronojel ri c'o ruc/,
ronojel ritzukubal re, —xcha
chque.

13

Ri Jesus cuk'alajisaj chi
cdwulix na ri nimalaj rachoch
Dios

1 Elem bi re ri Jesus pa
ri nimalaj rachoch Dios, jun
chque ru tijoxelab xubij che:
iAjtij, chilampe la we je'lalaj
tak abaj ri', xukuje' tak we ja
riyacomri'risibalaj e cajma-
bal! —xcha che.

2 Xch'aw c'u ri Jesus, xubij
che: ¢A cawil conojel we ni-
malaj tak jarie yacomri'? —
cécha'. Man cécanaj ti c'u can
jun abaj puwi' rijun abaj chic
ri mat cawulix na, —xcha che.

RiJesus queutzijojrietalre
riq'uisbal tak k'ij

3 Xe' c'u ri Jesus, e rachi'l
ru tijoxelab, pa ri Ujuyubal
Olivos ri c'o apan cho ri
rachoch Dios. Twuyul cu
ri Jesus chila’, ri tat Pedro,
ri tat Jacobo, ri tat Juan,
xukuje' ri tat Andrés xquita'
che ri Are' pu tuquiel wi,
4 xquibij:  Cékaj chi céabij
la chke jampa' cébantaj na
wa'. ¢Jas u wich etal caban
na chuc'utic chkawéach chi
xopan ri k'ij ri' ri quebantaj
na conojel tak wa' ri bim la
chke? —xecha che.

5 Ri Jesus xch'awic, xubij
chque: iChichajij iwib c'o
jachin jun mixsubuwic! —
cicha'. 8 E q'uia c'ut ri quepe
na, Ciquicoj na ri nu bi',
caquibij: “jIn ri' ri Cristo!” —
quecha na. E q'uia c'uri' ri
quequisub na,—cécha chque.

7 Aretak quita nimalaj tak
ch'oj, xukuje' quita u tzijoxic
tak ch'ojjawije' tak chi', mixej
iwib. Rajwaxic chi cébantaj
na wa'. C'd mdjok c'u ri
q'uisbal re ri K'ij junab ri',
—cécha'. 8 Céch'ojin c'u jun
tinimit ruc' ri jun tinimit
chic, xukuje' cdch'ojinjun nim
takanel ruc' jun nim takanel
chic. Quepe c'u na q'uia
cabrakan jawije' tak chi', cape
na wi'jal xukuje', ri winak
c'ut sibalaj céquituquij na
quib. Xak c'u chaplebal wa'
re ronojel ri c'dx ri cdpe na
pa qui wi' ri winak, —cécha
chque.

9 iChichajij ba' iwib! —
Cdcha'. Quixjach c'u na pa
tak qui k'ab ri qui nimakil
winak ri quetakan pa qui
wi', xukuje' quixch'ay na
chquiwdch ri qui nimakil
ri winak pa tak ri rachoch
Dios ri clquimulij wi quib
ri winak. Quixtac'abax na
chquiwidch Kk'atal tak tzij,
xukuje' chquiwéch takanelab
ri nimak qui banic rumal
wech in rech quik'alajisaj na
ri Utzalaj Tzij re ri Evangelio
chquiwéch ri e are', —cécha
chque. 10 C'a méjok c'u copan
ri q'uisbal re ri K'ij junab
ri', rajwaxic céatzijox na we
Utzalaj Tzij ri' re ri Evangelio

chque conojel qui wéch
winak cho ruwaéachulew, —
cécha'. 11 Aretak quixc'am na
bic rech quixjach chquiwéach
ri k'atal tak tzij, mixej iwib,
michomaj bic jas ri quibij
na chque, xane chibij ri
cdyi' chiwe rumal ri Dios
pa ri K'ij ri'. Man ix ta c'ut
ri quixtzijon na, xane are
ri Lok'alaj Espiritu. 12 Ri
winak quequijach na ri
cachalal pa cdmisaxic, ri nan
tat quequijach na ri calc'ual
pa camisaxic. Ri alc'ualaxelab
cdquiyac na quib chquij ri
qui nan qui tat, quequijach
na pa cdmisaxic. 13 jConojel
ri winak célquetzelaj na i
wéch xa rumal wech in! —
cécha'. Are c'u ri céch'ijowic
c'd cdq'uisnaronojel, curik na
ri' ru tobanic ri Dios, —cécha
chque.

14 Ri ka mam Daniel, jun
chque ri k'alajisal re ru Lok’
Pixab ri Dios, xutz'ibaj ojer
chrij ri “itzelalaj &was ri
quetzelan ronojel.” {Jachin ri
cusiq'uij wa', ri tz'ibtal waral,
chuch'obo' jas ri' ri dwas ri
cubij chi'l Aretak quiwil
wa' cdc'oji chila' jawije' ri
man ya'tal td wi, rajwaxic
chi ri winak ri e c'o pa Judea
queanimaj bi pa tak rijuyub.
15 Ri winak ri e c'o puwi'
tak cachoch,” aninak chekaj
lok, meboc chi bi chupam ri
ja chuc'amic bi jun jasach.
16 Xukuje' ri e c'o pa ri juyub
matzelej bi cho ja chuc'amic
ri qui k'u'. 17 jsibalaj c'dx
que ri ixokib ri yawab tak

winak chic pa tak ri k'ij ri,
xukuje' ri e c'o alaj tak cal
ri c'd quetunic! 18 jChibana
ba' orar, chixbochi'n che ri
Dios chi méc'ulmataj ronojel
wa' pa tak ri u K'ijol ri tew!
19 Je ri', rumal chi cépe na
nimalaj c'dxc'ol pa tak ri k'ij
ri', ri man c'olinak té ri' tzpa
ru chaplexic lok ru banic
ruwdéchulew rumal ri Dios c'd
pa tak we K'ij ri'. Te c'u ri'
man c'o td jumul ri quepe
chi na c'dxalaj tak k'ij junam
ruc' ri c'éxc'ol ri'. 20 We ta
ri Kajaw Dios mat cubano
chi xak k'atatal k'ij céc'oji we
c'dxc'ol ri', mat c'o jun winak
ri'ricdc'asi canok. RiDios c'ut
u banom chi xak Kk'atatal K'ij
cac'oji wa' rumal chi queraj ri
e cha'tal rumal ri Are'.

21 We c'u c'o jun ri cubij
chiwe: “jChiwilampe', c'o ri
Cristo chi ri'"  We cubij:
“iChiwilampe', c'o jela'l” —we
cacha'. iMicoj ba'! —cécha
chque. 22 Quepe na winak ri
caca'n che quib chi e are ri
Cristo, xukuje' quepe chi na
jule' chic ri céca'n che quib
chi e k'alajisal tak re ru Lok’
Pixab ri Dios. Quecan cu
na etal, xukuje' cajmabal che
qui subic ri winak ri e cha'tal
rumal ri Dios we quecowinic,
—cécha'. 23 jChiwila ba' iwib!
Nu bim chi c'u apan rono-
jel wa' chiwe, —xcha ri Jesus
chque.

Waral cdtzijox wi jas ru
petic ri Ralc'ual ri Dios ri Kas
Winak

%
13:15 Pa tak ri k'ij ri' are li'lic qui wi' ri cachoch ri winak. Chila’' xeuxlan wi,

xukuje' xechacunic.

24 Pa tak ri K'ij ri' aretak
oc'owinak chic ri nimalaj c'dx
ri', ri k'ijj cék'ekumar na, ri
ic' c'ut man cétunun ta chic.
25Quetzak c'unalokrich'imil
chori caj. Queslabisax c'u na
conojel ri c'o qui chuk'abrie
c'o cho ri caj, je' jas ri K'ij, ri
ch'imil, ri ic', xukuje' niq'uiaj
chic, —cacha'. 26 Te c'u ri'
quilitajc'unachiriin,inri'ri
Ralc'ual ri Dios ri Kas Winak,
quinpe pa tak ri sutz' ruc' ni-
malaj nu chuk'ab, cdnimarisax
cu nu k'ij, —cécha'. 27 Te
ri' queintak na bi ri dngeles
rech quequimulij ri winak ri
e cha'tal rumal ri Dios pa ri
relbal K'ij, pa ru kajbal k'ij,
pa ri u moxKk'ab ri relbal Kk'ij,
pa ru wiquiak'ab ri relbal k'ij,
tzpa ronojel ri cajulew, —
xcha chque.

28 Chich'obo ba' ri c'utbal
chrij ru che'al higos: Aretak
querdxar ru K'ab, quetuxin
c'u ru xak, iwetam ri' chi
xak jubik' chic man copan ri
k'alaj. 29 Je ri' xukuje' ri ix
aretak quiwil qui c'ulmaxic
ronojel wa', quiwetamaj na
chixakjubik' chic man copan
ri K'ij ri quinpetic. Je' ta ne
chiin c'o chi' ri uchibe. 30Kas
tzij ri quinbij chiwe chi que-
bantaj na ronojel wa' ri xin-
bij chiwe c'a méjok quecam ri
winak re we K'ij junab ri', —
cécha'. 31 Csach na u wéch ri
caj, xukuje' ruwéchulew, are
c'uritzij rinubim chiwe que-
bantaj na wa',—xcha chque.

32Man c'o ta c'u jachin jun
ri retam jampa' copan ri K'ij

' Man quetam

ri', o ri hora.

té ri dngeles, man retam ta ru
C'ojol ri Dios, xane xak xuwi
ri ka Tat Dios retam wa', —
Cécha'.

33 Rumal wa', jchiwila ba'
iwib, chixc'asc'atok, chibana
orar! jMan iwetam td cut
jampa' copan ri k'ijj ri'! —
cdcha chque. 34 Are je' jas
jun achi benam cubano, naj
que' wi. C'4 madja' quel bic
cho ja, cuya can ronojel pa
qui k'ab ri paténil tak re,
xukuje' cuya can ri qui chac
chquijujunal. Cétakan can
che ri chajil uchibe chi utz
rilic ri ja cubano, —cécha
chque. 35 jChiwila ba' iwib,
chixc'asc’atok!  rumal chi
man iwetam taj jampa' cipe
ri ajchak’el ja, we tajin coc
ri ak'ab aretak cépetic, we
pa niq'uiaj ak'ab, we pa ri
hora ri cok' ri ama' ac', we
tajin cédpe chi ru sakiric.
36 Chiwila ba' iwib rech we
xak te'talic cdpetic mixu-
lurika ne tajin quixwaric.
37 Ri quinbij chiwe, quinbij
c'u chque conojel. jChiwila ba'

iwib, chixc'asc'atok! —xcha
chque.
14
Cdgquitzijobela quib jas clica'n
chucdmisaxic ri Jesus

1 Xa quieb K'ij chic craj
che ri nimak'j, Pascua™ u
bi', xukuje' ri nimak'ij re ri
caxlan wa ri man céyi' ta
ch'dm ruc'. Ri qui nimakil
sacerdotes, xukuje' ri ti-
jonelab re ri Pixab cdquitzucuj
jas cdca'n na chuchapic
ri Jesus ruc' subunic rech

* 14:1 “Pascua”: Chawila' ri San Mateo 26:2, nota.

ciquicdmisaj. 2 Xquibij c'ut:
iMachap pa ri nimak'ij rech
metuquin ne ri winak!
xecha'.

Junixok cuya c'oc'alaj cun-
abal pu jolom ri Jestis

3 Are c'u ri Jesus c'o pa ri
tinimit Betania cho rachoch
ri tat Simon, jun tata' ri xc'oji
itzel ch'a'c che. Tuyul c'u ri
Jesus chi' ri mesa, xopan jun
ixok ruc'am jun c'olibal cun-
abal re alabastro, c'o c'oc'alaj

cunabal re kas nardo chu-
pam. Sibalaj pakal rajil wa'

we cunabal ri'. Ri ixok xu-
paxij ri c'olibal cunabal, xu-

tix c'u ri cunabal pu jolom ri
Jesus. 4E c'o c'ujujun chila' ri
xa xpe coyowal, xquibij chbil
tak quib: ¢Jas che xak xtix
wa' we cunabal ri'? —xecha'.
5 {Xq'uiyix ta c'u wa' che oxib
cientos quetzales ruc' u wi',
xyi' ta c'u ri puak chque ri
meba'ib! —xecha'.

Xeyok'on c'u che ri ixok.

6 Xubij c'u ri Jesus: ¢Jas
che quiya latz' che ri ixok?
iMiban wa' che! jJun nimalaj
utzil c'ut ru banom chwe!
—cdcha chque. 7 Amak'el
c'ut e c'o ri meba'ib iwuc',
cuya' c'ut quiban utzil chque
aretak quiwaj u banic wa'.
Are c'u ri in man in c'o ti
iwuc' ronojel k'ij. 8 We ixok
ri' u banom jas ri xcowin
chubanic, ri xpe pa ranima'.
U cojom c'u bi ri c'oc'alaj
cunabal che ri nu cuerpo c'a
méjok quinmukic. 9 Kas c'u
tzij ri quinbij chiwe chi apaw-
ije' ta ne ri citzijox wi na

ri Utzalaj Tzij re ri Evange-
lio cho ronojel ruwéchulew, ri
u banom we ixok ri' cétzijox
na che na'tabal re, —xcha
chque.

Ri tat Judas cuchi’j ujachic
riJests
10 Te c'u ri' xel bi ri tat
Judas Iscariote, jun chque ri
cablajuj tijoxelab, xe' ri are’
cuc' ri qui nimakil sacerdotes
chuchomaxic cuc' jas cuban
chujachicriJesus pa quik'ab.
11 Aretak xquito, xequicotic,
xquibij c'u che ritat Judas chi
cdquiya na puak che. Ri tat
Judas c'ut tajin céreyej chi co-
pan jun utzalaj k'ij chujachic
ri Jesus pa qui k'ab.

Cdban ri wi'm re ri Kajaw
Jests

12 Pa ri nabe Kk'ij re ri ni-
mak'ij re ri caxlan wa ri man
cdyi' td ch'dm ruc,i aretak
cdcdmisax ri chij che ri ni-
mak'ij Pascua, ru tijoxelab ri
Jesus xquibij che: ¢Jawije' caj
wilachicéka'nwiriwi'mreri
Pascua rech cétij la? —xecha
che.

13 Xeutak cu bi quieb
chque ru tijoxelab, xubij
c'u chque: jJix pa ri tinimit!
Quixurika najun achiruc'am
jun K'ebal joron. Chiterenej
bic. 14Jawije' c'u ri coc wi ri
achi, chibijc'ucheriajchak'el
ri ja: “Cuta’ ri Kajtij che la,
cubij: ¢Jawije' quinban wi ri
wi'm re ri Pascua ri quintij
junam cuc' ri nu tijoxelab?”
—cdcha ri', —quixcha che.
15 Ri are' cuc'ut na chiwich

T 14:12 “Ri caxlan wa ri man cdyi' td ch'dm ruc™: Chawila' Hechos 12:3, nota.

jun nim ja pa ru cawik ja ri
ya suc'umatal chic. Chibana
u banic ri wi'm re ri Pascua
chke uj chila',—xcha chque.

16 Xebel c'u bi ri tijoxelab,
Xebe' pa ri tinimit, xquirika
ronojel jas ri xubij bi ri Jesus
chque. Xca'n c'u u banic ri
wi'm re ri Pascua chila'.

17" Aretak chak'ab  chic
xopan ri Jesus, e rachi'l c'u
ri cablajuj tijoxelab. 18 E
t'uyul chila’ chi' ri mesa, tajin
quewi'c aretak ri Jesds xubij
chque: Kas tzij ri quinbij
chiwe chi c'o jun chiwe ri
quinujach na, are jun ri tajin
cawi' wuc', —xcha chque.

19 Ru tijoxelab sibalaj
xebisonic. Chquijujunal c'ut
xquichaplej u ta'ic che ri
Jesus: ¢A man xa in ri'? —
xecha che.

20 Xch'aw c'u ri Jesus, xu-
bij chque: Are jun chque ri
cablajuyj tijoxelab ri curub ru
wa wuc' pa ri lak, —cécha'.
21Je' quinel nainjasritz'ibtal
pa ru Lok' Pixab ri Dios chwij
in, in ri' ri Ralc'ual ri Dios ri
Kas Winak. {C'dx c'u curik na
ri achi ri quinjachow na in!
iUtz na re we achi ri' we ta
mat xiluwéch! —xcha chque.

22 Aretak tajin quewi'c,
ri Jesus xuc'am ri caxlan
wa, xumaltioxij wa' che
ri Dios, xuban orar puwi'
chutewchixic. Te ri' xupiro.
Xuya chquiwdéch ru tijoxelab,
xubij: iChic'ama iwe! Je' ta
ne are nu cuerpo wa', —xcha
chque.

23 Te c'u ri' xuc'am jun
vaso, xumaltioxij c'u wa'
che ri Dios. Xuya ri vaso

chquiwéch, xquitij c'u que
conojel. 24 Xubij c'u ri Jesus
chque: Je' ta ne are nu
quiq'uel wa' ri cujiquiba ri
c'ac' trato ri u banom ri Dios
cuc' ri winak. Cdturuw c'u na
wa' ri nu quiq'uel rech cuban

utzil chque q'uia winak, —
cicha'. 25 Kas tzij ri quinbij
chiwe chi man quintij ta chi
na we ri vino re uvas, c'a pa
riKk'ij ri quintij naric'ac' vino
chila' jawije' ri citakan wi ri
Dios, —xcha chque.

RiJesus cutzijoj apanok chi
ri tat Pedro cubij chi man re-
tam td u wich

26 Te c'u ri' xquibixoj
jun bix ri cuya u K'ij ri
Dios, xebel bic, xebe' pa ri
Ujuyubal Olivos. 27 Xubij c'u
ri Jesus chque: Riix iwonojel
quibisoj na nu wéch, quiniya
na can cémic chak'ab. Je'
c'u tz'ibam canok pa ru Lok’
Pixab ri Dios: “Quinsoc na
ri ajyuk’, quejabun c'u na ri
chij,” —cécha'. 28 Aretak c'u
in c'astajinak chic chquixol
ri cdminakib, quinnabej na bi
chiwdch, quine' na pa Galilea,
—=xcha chque.

29 Xubij c'u ri tat Pedro che
ri Jesus: jPune conojel ciquiya
la canok, ri in man je' ta ri'
quinbano! —xcha'.

30Xubij c'uriJesus che: Kas
tzij ri quinbij chawe chi tzpa
we ak'ab ri' cabij na at oxmul

chi man awetam t4 nu wach
madjok cok' camul ri ama' ac',

—xcha che.
31 Ri tat Pedro tzco na
xch'awic, xubij: Pune ra-

jwaxic chi quincdm na uc' la,
kas tzij chi man quinbij taj

chi man wetam td wich la, —
xcha che.

Je' c'u xquibij xukuje' cono-
jel ri tijoxelab.

RiJesus cuban orar pa Get-
semant

32 Aretak xeopan pa ri
ch'dkap ulew, Getsemani u
bi', xubij ri Jesus chque ru
tijoxelab: Chixt'uyul can chi'
c'd quinto'taj na chubanic
orar,—xcha'.

33 Xeuc'am bi ri tat Pedro,
ri tat Jacobo, ri tat Juan ruc'.
Xuchaplej c'u t'ujuwem ri
ranima’ ri Jesus, xc'dxc'ob c'u
wa'. 34 Xubij c'u chque: jXa
are cuq'uis rib ri wanima'
chupam ri bis! Chixcanaj can
chi', chixc'asc'atok, —xcha
chque.

35Te ri' xbin chi apan jubik’
ri Jesus, xutzak rib pa ulew,
tajin cuban orar, xutz'onoj

che ri Dios chi we ta co
banom wi, mat curik we c'dx

ri' ri petinak chrij. 36 Aretak
xuban orar, xubij: jAbbalf
iTat! Ri lal cicowin la che
ronojel. Chesaj bi la we vaso

ri' chnuwdéch. Bana ba' la chi
man cépe td we c'dx ri' chwij.
Maban c'u la xa jas ri cwaj
in, xane jas ri caj la céban la
chwe, —xcha che ri Dios.

37 Xtzelej cu lok ri Jesus
cuc' ru tijoxelab, xeurika',
tajin quewaric. Xubij c'u
che ri tat Pedro: ¢A catwaric,
Simén? ¢A mat catcowinic
catc'asi jun hora wuc'?
cicha che. 38 Chiwila ba' iwib,
chixc'asc'atok, chibana orar
rech man quixtzak taj aretak

quixtakchi'x che mac. Kas
tzij ri iwanima' craj u banic
utzil, man c'o td c'u u chuk'ab
ri i cuerpo chubanic wa', —
xcha chque.

39 Xe' jumul chic ri Jesus,
xubana orar, je' xubij jas ri
xubij nabe. 40 Te c'uri' xtzelej
chi lok, xeurika ru tijoxe-
lab chi jumul chic tajin que-
waric rumal chi sibalaj c'dx
qui waram. Man xquirik té
c'u ru tijoxelab jas caquibij
che ri Jests. 4! Churoxmul
xtzelej chi lok ri Jesus cuc),
xubij c'u chque: Chixwar ba/,
chixuxlanok, —xcha'. Te ri'
xubij: jRuc' wa'l —cécha'.
Opaninak c'u ri hora. Quin-
jach c'unain,inri'ri Ralc'ual
ri Dios ri Kas Winak, pa qui
k'ab ri ajmaquib, —cécha'.
42 {Jo' ba'l jChixwalijok! Chi-
wilampe', xpe rijachal we, —
xcha chque.

Ri tat Judas cujach bi ri
Jesus
43 C'a tajin céch'aw ri Jesus
aretak xopan ri tat Judas,
jun chque ri cablajuj u ti-
joxelab. E petinak ruc' ri
are' q'uia winak, cuc'am ma-
chetes, cuc'am che'. E takom
lok cumal ri qui nimakil sac-
erdotes, cumal c'u tak ri ti-
jonelab re ri Pixab, xukuje' ri
qui nimakil ri winak. 44 Ri tat
Judas, ri jachal re ri Jesus, u
yo'm c'u can jun etal chque ri
winak, xubij: Ri quintz'umaj,
are ri' ri Jesus. iChichapa'l Kas
utz chibana bi chujat'ixic, —
xcha chque.

i 14:36 Ri tzij “Abba” quel cubij “nu tat” pa ri ch'abal arameo, ri qui ch'abal ri
winak aj Israel pa tak ri k'ij ri xc'oji ri Jests cho ruwéchulew.

45 Aretak xopanic, chanim
xkeb ruc' ri Jesus, xubij: jKa-
jtij, Kajtij! —=xcha che.

Xutz'umaj c'ut. 46 Xquichap
c'uri Jesus, xquiyut bic.

47 JTun chque ri e tac'atoj
chila' xuc'am ru machete, xu-
soc ri paténil re ri qui ni-
mal sacerdotes, xuk'at apan
ru xiquin. 48 Xubij c'u ri Jesus
chque ri winak: ¢Jas lo wa'
chi je' ta ne chrij jun elak'om
elinak wi alak lok? C'amom
alak lok ri machetes alak, ri
che' alak che nu chapic, —
cicha chque. 49 Ronojel Kk'jj
in c'o uc' alak pa ri nimalaj
rachoch Dios, tajin quinya ti-
jonic chech alak, man xin-
chap té c'u alak. Je' c'u cdban
na wa' chwe rech je' cdban na
jasritz'ibam chwij paru Lok’
Pixab ri Dios, —xcha chque.

50 Chanim c'ut conojel ru
tijoxelab xquiya can ri Jesus,
xeanimaj bic.

Jun ala canimaj bic

51C'o c'ujun ala teren chrij
ri Jesus, xak jun sak atz'iak
u k'u'm chrij. Xchap c'u ri'
cumal ri winak. 52 Ri are'
c'ut xuya can ri ratz'iak pa
quik'ab, ch'analic xanimaj bi
chquiwéch.

CopanriJests chquiwdchri
quinimakil sacerdotes

53 Te ri' xquic'am bi ri
Jesus cho ri kas qui nimal
sacerdotes. Xquimulij cu
quib conojel ri qui nimakil
sacerdotes, ri qui nimakil ri
winak, xukuje' ri tijonelab re
ri Pixab. 54 Ri tat Pedro c'ut
xuterenej bi ri Jesus chinaj,
xXopan c'u pa ri uwoja re

ri rachoch ri kas qui nimal
sacerdotes. Xt'uyi c'u ri tat
Pedro chila' cuc' ri chajil tak
re ri nimalaj rachoch Dios,
tajin cumik' rib chrij ri k'ak'.

55Ri qui nimakil sacerdotes
cuc' conojel ri qui nimakil ri
winak tajin cédquitzucyj jas u
waéch mac ri cédk'alajisax chrij
riJesusrech cacdmisaxic. iMan
xquirik ti c'ut! 56 E q'uia c'u
ri xca'n tzij chrij aretak xca'n
k'alajisanic. Man xak td c'u
jun u wéch ri xquibij. 57 Te
ri' xewalij jujun ri céca'n tzij
chrij ri Are', xquibij: 58 Ka
tom ri xubij: “Ri in quinwulij
na we nimalaj rachoch Dios
ri' ri banom cumal ri winak,
quinyac chi c'u na pa oxib
k'ij jun ri man banom ti wa'
cumal winak,” —xcha ri', —
xecha chque.

59 Man ruc' td wa' xjuna-
mataj u wach ri xquibij chrij.

60 Xwalij c'u ri kas qui
nimal sacerdotes, xtaq'ui
chquiwdch conojel, xuta'
che ri Jesus, xubij che: ¢A
mat c'o jas jun tzij cabij
chutzelexic u wéch ri tajin
cabix chawij? ¢Jas pu wa' we
tajin clquik'alajisaj we achijab
ri' chawij? —xcha che.

61 Man céch'aw td cu ri
Jesus, man c'o ta wi jas cubij
che. Ri kas qui nimal sac-
erdotes xuta' jumul chic che
ri Jesus, xubij: ¢A kas at ri'
ri Cristo, ru C'ojol ri Dios ri
cékaya u k'ij? —xcha che.

62 Xch'aw c'u ri Jesus, xu-
bij che: jIn ri', tat! —cécha
che. jQuinil c'u na alak ri in,

in ri' ri Ralc'ual ri Dios ri Kas
Winak, aretak in t'uyul pa ru

wiquidk'ab ri Dios ri sibalaj
c'o u chuk'ab, xukuje' quinil
na alak aretak quinpe na cuc'
takrisutz' chicaj! —xcha che.
63 Are c'u ri kas qui nimal
sacerdotes xurak'achij ru
k'u' chuc'utic chi sibalaj
c'dx cuna' ri cubij ri Jesus.
Xubij c'u ri tata: ¢Jas c'u
che e rajwaxic chi niq'uiaj
k'alajisanelab chrij? 641 tom
c'u ri ix chi xubij ri dwas u
bixic chrij ri Dios! ¢Jas c'u
quichomaj? —xcha chque.
Conojel c'ut xquik'at tzij
puwi', xquibij chi rajwaxic
CacamlsaX1c
65E c'o c'u jujun xquichap-
lej u chubaxic. Xquich'uk ru
palaj, xquich'ayo, xquibij c'u
che: jChach'obo ne jachin ri
xatuch'ayo! —xecha che.
Xukuje' ri chajinelab
xquicoj k'ab chupala;j.

Ri tat Pedro cubij chi man
retam td u wdch ri Jesus
66 C'a c'o ri tat Pedro iquim
pa ri uwoja aretak xpe jun
chque ri alitomab, ri ajic'
rech ri kas qui nimal sacer-

dotes. 67 Aretak xril ri tat
Pedro chi tajin cumik' rib cho

rik'ak’, coxca'y che, xubij: jRi
atxukuje' xatc'ojiruc'riJesus
aj Nazaret! —xcha che.

68 Are c'u ri tat Pedro xre-
saj rib chupam, xubij: jMan
wetam tid u wich ri', man
quinch'ob td cu ri' ri tajin
cabij! —xcha che.

Xel c'u bi chila', xopan chi'
ri uchibe. Are chi' xok' ri
ama' ac'. 69 Ri ali xril ri tat Pe-
dro jumul chic, xuchaplej chi
na u bixic chque ri e tac'atoj
chunakaj, xubij: jWe achi ri'

are jun chque ri e rachi'l ri
Jesus! —xcha'.

70Ri tat Pedro xresaj chicu
rib jumul chic chupam, xubij
chi man cuch'ob t4 u wéch
ri Jesus. Man naj tad c'u ri'
ri e tac'atoj chila' xquibij ju-
mul chic che ri tat Pedro: Kas
tzij at jun chque rumal chi
at aj Galilea. Xukuje' xak ju-
nam catch'awic jas ri winak
aj Galilea, —xecha che.

71 Co c'u xch'aw ri tat Pe-
dro, xuban c'u jurar cho ri
Dios, xubij: iKastzijri'chiriin
man wetam td u wich ri achi
ri' ri tajin quitzijoj! —xcha
chque.

72Xok’ chi c'una ri ama' c'
chucamul. Xna'taj c'u che ri
tat Pedro ru bim ri Jesus che:
“Cabij na at oxmul chi man
awetam td nu wich maéjok
cok' camul ri ama' ac';” —
xcha che. Aretak ri tat Pedro
xna'taj wa' che, xutzokopij
c'u ok'ej.

15

Ri Jests c'o chuwidich ri tat
Pilato

1 Sibalaj ak'ab cu ri
xquimulij quib ri qui nimakil
sacerdotes, ri qui nimakil ri
winak, xukuje' ri tijonelab
re ri Pixab cuc' ri niq'uiaj
nimak tak tata'ib. Te c'u
ri' conojel we nimak tak
tata'ib ri' xquitala' qui no'j
chuchomaxic jas céca'no.
Xquiyut cu bi ri Jesus,
xquic'am bic, xquijacha c'u
cho ri tat Pilato. 2Xuta' curi
tat Pilato che, xubij: ¢Aatri'ri
cattakan pa qui wi' ri winak
aj Israel? —xcha'.

Xch'aw c'uriJesus, xubij: Je
ri' jas ri cébij la, —xcha che.

3 Q'uia tzij c'ut xca'n ri qui
nimakil sacerdotes chrij ri
Jesus. 4Xuta' c'u ri tat Pilato
jumul chic che ri Jesus, xu-
bij: ¢A mat c'o jas ri cabij?
iChatampe' chi q'uia ri cdquibij
chawij! —xcha che.

5 Man c'o ta jun tzij chic
xubij ri Jesus, je curi' chi xu-
cajmaj wa' ri tat Pilato, man
xurik ta chic jas cubano.

Cdk'at tzij puwi'ri Jesus chi
Clcdmisax na

6 Are cu ri tat Pilato
nak'atal wi chi pa ri nimak'ij
ri' ri are' cuban jun tok'ob
chque ri winak, cutzokopij
bi jun ajpache’, apachin ta
ne ri céquita' che. 7 C'o c'u
jun achi, Barrabas u bi',
yom pa che' junam cuc'

ri rachil rumal chi xca'n
cdmisanic aretak ri winak re
ri tinimit xquiwalijisaj quib
chquij ri quetakan pa qui
wi'. 8 Xquimulij c'u quib ri
winak chuwdéch ri tat Pilato,
xXquichaplej u tz'onoxic che
chi chubana tok'ob chque, jas
rinak'atal wiri are'. 9Xch'aw
c'u ri tat Pilato, xubij chque:
¢A quiwaj chi quinban tok'ob
chiwe, quintzokopij bi ri
tata' ri c'o u takanic pi wi'
ix ri winak aj Israel? —xcha
chque.

10 Cuch'ob c'u ri tat Pilato
chi xa rumal chi c'dx cdquina'
ri qui nimakil sacerdotes che
ri Jesus qui jachom ri Are'
pu k'ab. 11 Ri qui nimakil
sacerdotes c'ut tajin caca'no
chi ri winak céquituquij quib,
xXa cdquibij chi mds utz na

are cuban tok'ob chque,
citzokopix bi ri Barrabas.
12 Xch'aw chi ri tat Pilato,
xuta' cu chque: ¢Jas c'u ri
quiwaj chi quinban che ri
achi ri quibij ix chi are c'ou
takanic pi wi'ix ri ix winak aj
Israel? —xcha chque.

13 Ri winak co xquirak qui
chi', xquibij: iChripok! —
xecha'.

14 Xch'aw c'u ri tat Pilato,
xuta' chque: ¢Jas che? ¢Jas
etzelal u banom wa' we achi
ri'? —xcha chque.

Co c'una xech'aw ri winak,
xquibij: jChripok! —xecha'.

15 Ri Pilato are c'u craj u
banic xa jas ri qui rayinic ri
winak. Xuban chqueritok'ob
ri xquita', xutzokopij c'u bi
ri Barrahds. Xtakan c'ut chi
cach'ay ri ]esus te c'u ri' xu-
jach bic rech céripic.

16 Xepe cu ri soldados,
Xquic'am bhi ri Jesus pa
ri uwoja re ri rachoch
ri nim k'atal tzij, =xequi-
siq'uij ri niq'uiaj soldados
chic rech céquimulij quib
cuc'. 17 Xquicoj cu jun
atz'iak morada chrij ri Jesus.
Xukuje' xquicoj jun corona
re quemom q'uix chujolom.
18 Chanim c'ut xquichaplej u
rakic qui chi' chrij, xquibij:
Lal ri' ri cétakan la pa qui wi'
ri winak aj Israel, jchnimarisax
k'ijla! —xecha che.

19 Xquich'ay c'u chujolom
ruc' jun aj, xquichubaj,
xexuqui  chuwich, xak
ciaca'n che quib chi tajin
cdquik'ijilaj. 20 Aretak xeto'taj
che retz'bexic u wach, xqui-
jolij ru k'u' ri morada chrij,

xquicoj ri kas ratz'iak ri Are'
chrij, te c'u ri' xquic'am bi
churipic cho ri cruz.

Cdrip riJests choricruz

21C'o c'ujun achi aj Cirene,
Simo6n u bi', qui tat ri tat
Alejandro, ri tat Rufo. Ri
are' tajin coc'owic, u petic
c'u ri' pa juyub. Xquicoj qui
chuk'ab che rech cutelej biru
cruz ri Jesus.

22 Xquic'am c'u bi ri Jesus
chila' jawije' ri cabix Golgota
che. Quel cubij wa' ri bi'aj
ri": Ri Juyub re ru Bakil Jolo-
maj, —cuchixic. 23 Xquiya
c'u vino yujtal ruc' mirra®
chuwdéch ri Jesus rech cutijo.
Man xutij td c'ut. 24 Aretak
qui ripom chic cho ri cruz, ri
soldados xquijach ri ratz'iak
ri Jesus chquiwéach, xquesaj
c'u suerte chrij rech cédquilo
jas ri cdquic'am bi chquijuju-
nal.

25 Ak'ab c'ut xrip ri Jesus
pa ri u belej hora. 26 Cojom
c'u puwi' ri cruz jun tz'ibtalic
ri cubij jas che cédk'at tzij
puwi' riJesus rech céripic, cu-
bij c'ut: RI NIM TAKANEL
PA QUI WI' RI WINAK A]J IS-
RAEL, —cécha'. 27 Xerip c'u
quieb elak'omab ruc', jun pu
wiquidk'ab, jun pu moxKk'ab.
28 Xbantaj c'u can ri tz'ibam
chrij pa ru Lok' Pixab ri Dios
ri cubij: “Je' ta ne chi are jun
chque ri banal tak etzelal ri
xk'at tzij puwi',” —cécha'.

29 Ri queoc'owic caquiyok'o,
cdquisutisa' ri qui jolom,
céquibij: jAa! jAt ri' ri cabij chi

catcowinic cawulij ri nimalaj
rachoch Dios, xa c'u pa oxib
k'ij cayac chi na wa' jumul
chic! —quecha che. 30 jChato'
ba' awib, chatkaj c'u lok cho
ri cruz! —xecha che.

317e' xukuje' ri qui nimakil
sacerdotes cuc' ri tijonelab
re ri Pixab caquitze'j u wéch,
cdquich'abej quib, céquibij:
iXtob chque niq'uiaj chic,
man cdcowin td c'u ri Are'
chuto'ic rib! —quecha'.
32 Chkaj ba' lok cho ri cruz ri
Cristo “ri Nim Takanel quech
riwinak aj Israel” rech cékilo,
icujcojon c'u na che! —xecha'.

Ri e ripom ruc' ri Jesus
xukuje' xquitze'j u wach.

Cdcdm c'uriJests
33 Aretak xurik ri cablajuj
hora, xk'ekumar ronojel

ruwéchulew _ oxib horas.
34Tzparirox horareribenak

k'ij xurak u chi' ri Jesus, co
xch'awic, xubij: Eloi, Eloi,
¢lama sabactani? —xcha'. Je'
quel cubij wa': Nu Dios, nu
Dios, ¢jas che in wonobam la
canok? —cécha'.

35 Jujun c'u chque ri e
tac'atoj chila' xquita wa),
xquibij:  jChitampe'l —
quecha'. Tajin cusiq'uij ri ka
mam Elias ri ojer k'alajisal re
ru Lok’ Pixab ri Dios, —xecha
ri'.

36 Te cu ri'" jun chque
ri winak xutic anim, xe'c,
xurubu jun estropajo pa
ch'dm vino, xuya wa' puwi'
jun aj, xuya ak'an chuwéch
ri Jesus rech cutijo, xubij
c'u apan chque ri winak:

15:23 Are qui chomanic ri winak chi ri cunabal “mirra”, we yujtal ruc' ri vino,

are cubano chi céténi ri k'axom.

iChiweyej ba'l Chkila na
we cipe ri ka mam Elias
chukasaxic, —xcha chque.

37 Sibalaj co xurak u chi'
ri Jesus, xel ranima', xcdm
c'u ri Are'. 3% Are c'u ri tas-
bal u pam ri nimalaj rachoch
Dios xjisjobic, quieb xubano,
xpe ajsic c'd iquim. 39 Ri
qui nimal soldados aj Roma,
ri tac'al cho ri Jesus, aretak
xuto xurak u chi' ri Jesus,
xukuje' xrilo jas xubano are-
tak xcémic, xubij: jKas tzij u
C'ojol ri Dios wa' we achi ri'!
—xcha'.

40 E c'o c'u jujun ixokib
ri tajin queca'y apan chinaj.
Chquixol ri e are' c'o ri nan
Maria aj Magdala, xukuje' ri
nan Maria u nan ri tat Jacobo
ri mas c'ac'al na, ri xukuje'
are u nan ri tat José wa'. C'o
xukuje' ri nan Salomé cuc'.
41 Aretak ri Jesus xc'oji pa
Galilea, we ixokib ri' xebin
ruc', xepaténin che. Xukuje'
e c'o chila' q'uia chque ri
niq'uiaj ixokib chic ri e opan-
inakruc'riJesus pa Jerusalén.

Cdmuk ru cuerpo ri Jesus

42 Benak chi ri k'ij pa ri
K'ij ri cdban u banic rono-
jel che ri K'ij re uxlanem,
are c'u vispera wa' re ri K'ij
ri'. 43 Xopan c'u ri tat José
aj Arimatea, jun chque ri
qui nimakil ri winak aj Is-
rael ri tznim quil wi. Ri
are' xukuyje' cu'l u c'ux che
reyexic chi cépe na ri Dios
rech catakan na pa qui wi'
ri winak. Xuchajij c'u an-
ima', xoc cho ri tat Pilato
chuta'ic chi céyi' ru cuerpo

ri Jesus che. 44 Xucajmaj
wa' ri tat Pilato chi sibalaj
chanim xcdmri Jesus. Xtakan
c'u chusiq'uixic ri qui nimal
ri soldados chuwich, xuta'
che we Kkas tzij cdminak chic.
45 Aretak ri qui nimal solda-
dos xubij chi kas tzij cdminak
chicriJesus, ritat Pilato xuya
ru cuerpo che ri tat José.
46 Ri tat José c'ut xulok' jun
payu', xukasaj ru cuerpo ri
Jesus, xupis c'u chupam ri
payu'. Teri'xuya chupam jun
mukubal ri c'otom cok pa ri
abaj. Xuwolkotij c'u jun abaj

chuchi' ri mukubal. 47Ri nan
Maria aj Magdala ruc' ri nan

Maria u nan ri tat José tajin
céquilo jawije' ri cdyi' wi can
ru cuerpo riJesus.

16

Cic'astaj 1 Jesus chquixol ri
C(iminakib

1 Oc'owinak chi c'u ri k'jj
re uxlanem, ri nan Maria
aj Magdala, xukuje' ri nan
Maria u nan ri tat Jacobo
ruc' ri nan Salomé, xquilok'
c'oc'alaj tak cunabal rech
quequibila chrij ru cuerpo ri
Jesus. 2Sibalaj ak'ab c'ut pari
nabe K'ij re ri semana xebe'

ri ixokib chuchi' ri mukubal.
Elinak chi c'ulokrik'ij aretak

xeopanic. 3 Xquich'abej c'u
quib, xquibij: ¢Jachin ta c'u
lo ri céwolkotin na apan ri
abaj chkawéch?  jTzchuchi'
ri mukubal cut c'o wil —
xecha'.

4 Aretak c'ut xeca'yic, c'd
te' xquilo chi wolkotim chi
apan ri nimalaj abaj ri'"
5Xeboc c'u bi pa ri mukubal,

xquil jun ac'al achi t'uyul pa
ru wiquidk'ab ri mukubal.
Sakloloj c'u ri ratz'iak ri achi.
iXquixej cu quib ri ixokib,
xquicajmaj wa'l 6 Xubij c'u ri
achi chque: jMixej iwib! Riix
quitzucuyj ri Jesus aj Nazaret,
rixrip choricruz. C'astajinak
cu bi ri Are' chquixol ri
ciminakib, man c'o tid chic
waral. Chiwilampe' jawije' ri
xyi' wi, —cécha chque. 7]Jix
ba', chitzijoj c'u wa' chque
ru tijoxelab, xukuje' che ri
tat Pedro, chibij: “Nabejinak
ri Jesus chiwéch, benam re
pa Galilea. Chila' quiwila wi
na u wach ri Are' je' jas ri
xubij chiwe,” —xcha chque
riixokib.

8 Te ri' xebel bi ri ixokib,
xeanimaj bi chuchi' ri
mukubal. Sibalaj xebirbitic,
qui xibim c'u quib. Man c'o
td c'u jas ciquibij che jachin
jun rumal chi sibalaj qui xem
quib.

Ri Jesus cuc'ut rib cho ri
nan Maria aj Magdala
9 C'astajinak chi c'u ri Jesus
chquixol ri cdminakib sibalaj
ak'ab parinabe K'ij re ri sem-
ana, xuc'ut rib nabe chuwéch
ri nan Maria aj Magdala ri
e resam bi wukub itzel tak
espiritus che. 10Xe' c'uri are’,
xXutzijoj wa' chque ri niq'uiaj
chic ri xec'oji ruc' ri Jesus.
Ri e are' sibalaj quebisonic,
tajin quebok'ic. 11 Aretak
xquito chi c'asal chi ri Jesus,
chi ilom chi u wéch rumal ri
nan Maria, jman Xquicoj taj!

Ri  Jesus cuc'ut rib
chquiwdich quieb chque ru

tijoxelab

12 Te c'u ri' jun chi wi u
c'utic rib ri xuban ri Jesus
chquiwéich quieb chque ru
tijoxelab ri benam que pa
juyub. 13 Xetzelej c'u bi ri
e are', xebe'c, xquitzijoj wa'
chque ri niq'uiaj chic. Man
Xquicoj ta c'u ri qui tzij ri e
are'.

Ri Jestuls cditakan chutzijoxic
ri Utzalaj Tzij re ri Evangelio

14 Chuq'uisbal ri Jesus
xuc'ut rib chquiwdch ri
julajuj u tijoxelab, aretak e
t'uyul chi' ri mesa. Xeuyajo
rumal chi man xecojon taj,
chi xa abajarinak ri canima'.
Je' xuban wa' rumal chi
man xquicoj ti ri qui tzij ri
winak ri quilom u wéch ri
Are' chi c'asal chic. 15 Xubij
c'u ri Jesus chque: Jix cho
ronojel ruwdchulew, chitzijoj
ri Utzalaj Tzij re ri Evangelio
chque conojel ri winak, —
cidcha'. 16 Apachin c'u ri
Cidcojonic, cdban cu na u
kasna', curik na ri' ru tobanic
ri Dios. Ri man cécojon
taj, cdk'at na tzij puwi' chi
Cic'djisax na u wach, —cécha'.
17 Ri quecojonic céca'n na
wa' we cajmabal tak etal ri"
Pa ri nu bi' quequesaj na bi
itzel tak espiritus, quech'aw
c'u na pa jule' tak ch'abal
chic. 18 Céquichap na cumétz,
xukuje' we céquitij cAmisanel
cunabal, man c'o td c'dx
cdquiriko.  Cdquiya na qui
k'ab pa qui wi' ri yawabib,
queutzir c'una canok,—xcha
ri Jesus chque.

Cdpakiri Jesus chicaj

19Te c'uri, aretak ri Kajaw
Jesus xto'taj che tzijonem cuc'
ru tijoxelab, xc'am bi chicaj,
xt'uyi c'u pa ru wiquidk'ab ri
Dios. 20 Are c'u ru tijoxelab
xebel bic, xquitzijoj ri Utzalaj
Tzij re ri Evangelio apawije'
chi' ri xeopan wi. Tzare c'uri
Kajaw Jesus xtob chque, xu-
jiquiba chquiwéch ri winak
chi kas tzij ri tajin céquitzijoj
rumal chi xuya chque chi
cdca'n cajmabal tak etal ju-
nam ruc' ri tajin céquitzijoj.
Amén.

RIUTZALAJ TZI)

RE RIEVANGELIO
RI XUTZ'IBAJ RI

SAN LUCAS

1Lok'alaj tat Tedfilo: E q'uia
ri winak ri xcaj xquitz'ibaj
pa cholaj ri tzijobelil chrij ri
kas xbantaj waral chkaxol.
2 Ri xbantaj na are je' jas
ri c'utum chkawéch cumal ri
winak ri xquil ronojel wa'kas
pa ri u chaplexic lok. We

winakri'e are'rixetob chutz-
1]OX1C ru Lok' Pixab ri Dios.

3Ri in xukuje' sibalaj utz rilic
wa' nu banom in rech quin-
wetamaj ronojel wa' kas pa
ru chaplexic lok. Rumal rech
wa' xinchomaj in chi are utz
we riin xukuje' quintz'ibaj bi
parucholajil ronojel ri xban-
tajic. 4Je ri' quinban na rech
quetamaj la ri kas tzij chrij ri
tijonic ri yo'm che la.

Jun dngel cubij lok chi quil
na u wdch ri Juan Kasal Ja'

> Aretak ri tat Herodes are
nim takanel pa qui wi' ri
winak aj Judea, xc'ojijun tata'
chic chila', Zacarias u bi'. Ri
tata' ri' are sacerdote™ aj Is-
rael ri jun cuc' ri juch'ob sac-
erdotes aj re ri mam Abias. Ri
rixokil, Elisabet u bi', are jun
chque ri rachalaxic ri mam
Aar6n. 6 E utzalaj tak winak
wa' we juc'ulaj ri', jicom c'u
canima' cho ri Dios. Xeni-
man che ri Dios pa ronojel ri
xtakan wi, pa ronojel ru Lok’

Pixab ri Kajaw. Man c'o ta

etzelal ri xcano. 7Man c'o ta
c'u calc'ual rumal chi ri nan
Elisabet man calc'ualan taj. E

nimak tak winak chi c'ut ri
quieb ri'.

8 Pa jun K'ij ri tat Zacarias
tajin cdpatnin ri are' pa
ri nimalaj rachoch ri Dios
rumal chi cdquirik u banic
wa' ri achijab ri e jun cuc
ri juch'ob sacerdotes aj re ri
mam Abias pa tak ri k'ij ri".
Ri u_chac ri tat Zacarias are
la' chi céch'aw pa qui wi' ri
winak ruc' ri Dios. 9 Je' jas
ri qui nak'atisam wi quib
ri sacerdotes, xquicha' ri
tat Zacarias rech coc bi pa
ri lok'alaj c'olibal ri sibalaj
adwas chi coc bi xa apachi-
nok chuporoxic ri incienso.
10 Conojel ri winak xquimulij
apan quib cho ja chubanic
orar aretak tajin céporox
ri incienso. 11 Te'talic c'ut
xuc'ut rib jun dngel cho ri tat
Zacarias, ri takom lok rumal
ri Dios. Xtaq'ui c'u chuxcut
ri cdporox wi ri incienso.

12 Aretak ri tat Zacarfas xril
ri angel, man xurik taj jas

xubano, xane sibalaj xuxej
rib.

13 Xubij c'u ri angel che ri
tat Zacarias: Maxej awib. Ri
a bochi'nic xta'taj rumal ri
Dios. Quil c'una uwéch jun a
c'ojol rumal ri nan Elisabet
ri awixokil. Cacoj c'u na
a Juan che ru bi', —cécha
che. 14 Xukuje' xubij: Sibalaj
catquicot na rumal ri ac'al,
xukuje' e q'uia chque ri jule'
winak chic ri quequicot na

*
1:5 “Sacerdote aj Israel”: Chawila' ri versiculo 8, xukuje' ri Diccionario, quisbal

re we Nuevo Testamento.

aretak quil u wéch, —cécha
ri dngel che. 15 Cdnimar na u
k'ij cho ri Kajaw Dios. Man
cutij td na vino, man cutij
td c'u tzam. Cétakan na ri
Lok'alaj Espiritu pa ranima’
ri ac'al c'd méjok quil u wéch,
—cdcha'. 16 Cuban c'unaria
Juan chi q'uia chque ri winak
aj Israel quetzelej na ruc' ri
Kajaw ri qui Dios, —cécha
ri &ngel che ri tat Zacarias.
17Ri a Juan cénabej na cho
ri Kajaw Jesus. Céc'oji c'u na
ru no'j xukuje' ru chuk'ab je'
jas ri xc'oji che ri mam Elias,
k'alajisal re ru Lok' Pixab ri
Dios ojer. Cuban na chi ri
nan tat quetzelejic queutzir
cuc' ri calc'ual, xukuje' chi ri
winak ri cédquiyac quib chrij
ri Dios céquiq'uex na canima’,
caquiq'uex ri qui chomanic,
cdquetamaj na ri nimanic,
quetzelej qui wich cuc' ri
utzalaj tak winak, cédca'n
na que ri e are’. Ri a Juan
cuban na chque ri winak chi
quecowin na chuc'ulaxic ri
Kajaw, —xcha ri 4ngel che ri
tat Zacarias.

18 Xuta' c'u ri tat Zacarias
che ri angel, xubij: ¢Jas ta
quinban che retamaxic wa'
chi kas tzij ri cétzijoj la chwe?
Ri in, in ri'j achi chic, xukuje'
ri wixokil are nim winak
chic, —xcha che.

19 Xch'aw chi na jumul
ri dngel, xubij che: In ri'
ri Gabriel, in paténil re ri
Dios. In takom c'u lok che
a tzijobexic, che qui tzijoxic
we utzalaj tak tzij ri' chawe,

—cédcha che. 20 Tzche we
cdmic ri' man catcowin té chic
catch'awic c'd copan na ri k'ij

ri cibantaj na wa' ri xinbij
chawe, c'd quilnauwéchria
c'ojolrumal rech wa' chi man
Xacoj ta ri nu tzij, —cdacha ri'.
Cébantaj na wa' we nu tzijom
ri' tzpa ru k'ijol, —xcha ri
angel che.

21 Ri winak c'ut queye'm
ri tat Zacarias. Xquicajmaj
wa' chi sibalaj xbeytaj pa
ri lok'alaj c'olibal ri sibalaj
dwas chi coc bi xa apachi-

nok. 22 Aretak xel lok ri tat
Zacarias, man xcowin té chic

che qui ch'abexic ri winak.
Xquetamaj chic'ojasrixucut
rib chuwéch ri tat Zacarias pa
ri lok'alaj c'olibal. Xak pa
memal chic xeuch'abej, ru-
mal chi xmemar canok.

23 Aretak xetz'akat ri k'ij ri
cdpatdnin ri tat Zacarias pa
ri nimalaj rachoch Dios, xe'

ri are' cho rachoch. 24 Te
c'u ri' ri nan Elisabet Xcana]

yawab winak chic, xcanaj c'u
job ic' cho rachoch. Xubijj
ri nan Elisabet pa ranima'
25 «“Xca'y ri Kajaw Dios chwe,
xutok'obisaj c'u nu wéch rech
man quinquiyok' t4 chi ri
winak,” —xcha ri nan Elisa-
bet.

Jun dngel cubij lok chi quil
na u wdch rijesucristo

26 Chuwakic' chicutriDios
xutak bi ri dngel Gabriel pa
ri tinimit Nazaret re Galilea,
27 Xopan c'u ruc' jun k'apoj
ali, Maria u bi', ri tz'onom
chicrumal jun achi, José ubi'.

We achi ri' rachalaxic can ri
nim takanel David ojer. 28 Ri

angel xoc bi chila' jawije' c'o
wi ri k'apoj al Maria, xubij
che: ¢A utz a wéach, Maria?

—cécha'. jAt ri' ri at cha'tal
rumal ri Dios! Kas c'o ri Ka-
jaw Dios awuc', —cécha che.
Ri at c'ut, at tewchim na ru-
mal ri Dios chquiwéch cono-
jel ixokib, —xcha ri dngel che
ri al Maria,

29 Aretak ri al Maria xril
ri &ngel, xutatabej ru tzij,
xt'ujuw c'u ri ranima’' rumal

ri xbix che. Xuchomaj pa
ranima', xubij: ¢Jas wa' ri
cubij chwe? —xcha ri'.

30 Xch'aw chi ri dngel, xubij
che ri k'apoj al Maria: Maxej
awib, Maria, —céicha che.
Ri at sibalaj at lok' cho ri
Dios. 31 Ri at c'ut catcanaj
can yawab winak. Cawil na
u wéch jun awal ala ri cacoj
na “Jesus” che ru bi', —cécha'.
32 Canimar na u k'ij ri a Jesus.
Cébix na u C'ojol ri Dios aj
Chicaj che. Ri Kajaw Dios
cucoj na che nim takanel
je' jas ra mam David. 33 Je
ri' rech cédtakan na puwi' ri
tinimit Israel pa tak ri k'ij ri
junab ri quepetic. Ru takanic
ri Are', man c'o ti u q'uisic, —
xchari dngel che ri al Maria.

34 Te ri' ri al Marfa xuta'
che ri angel, xubij: ¢Jas lo
quinc'ulmaj wa'? —cécha'.
Maéja' quinc'oji ruc' achi, —
xcha che ri dngel.

35 Xch'aw c'u ri dngel, xubij
che: Cdkaj na lok ri Lok'alaj
Espiritu pa wi'. Ri Dios aj Chi-
caj cdrokxanej na wa' awuc'
rumal ru chuk'ab. Rumal ri'
welok'alajac'alri'riquilnau
wadch cabix na u C'ojol ri Dios
che, —cécha che. 36 Xukuje'ri

nan Elisabetriawachalal are'
cérilna uwéch jun ac'al pune

ri'j chic. Are c'u wakib ic' wa'

cdmic yawab winak chic ri
nan Elisabet pune xbix canok
che chi man cdcowin ta che
ri alc'ualanic. 37 Man c'o ta
c'u jas ri mat cdcowin ri Dios
chubanic, —xcha ri dngel.

38 Xubij c'u ri k'apoj al
Maria: In ri' ri paténil re ri
Kajaw Dios. Chubana ba'
ri Are' chwe jas ri tzijom la
chwe, —xcha che.

Xel c'u biri dngel chuwéch.

Ri al Maria copan cho
rachochrinan Elisabet
39 Pa tak ri k'jj ri' xel bic ri
al Maria cho ja, xe' aninak pa
jun tinimit ri c'o pa tak ri u
juyubal ri Judea. 40 Xoc c'u
bic parachoch ri tat Zacarias,
xuya rutzil u wéch ri nan

Elisabet ri rixokil. 41 Ri nan
Elisabet, aretak xuta ru tzij ri

al Maria, xslab c'uriral paru
c'ux. Xkaj ri Lok'alaj Espiritu
puwi' ri nan Elisabet, xtakan
c'u pa ranima'. 42 Co xch'aw
ri nan Elisabet, xubij cheri al

Maria: Ri at c'ut at tewchim
na rumal ri Dios chquiwéch

conojel ixokib. U tewchim
na ri awal at xukuje', —
cécha'. 43 ;Jaslowa' chiri Dios
cuban jun nimalaj utzil chwe
in, chi ru nan ri Kajaw xpe
wuc'? —cécharinan Elisabet.
44 Chanim ri' aretak xinto chi
xatch'awic, ri wal xquicotic,
xslab panu c'ux. 45Utz awe at
ri xatcojon che ri Kajaw Dios,
rumal chi kas tzij cbantaj na
ri xbix chawe rumal ri Dios,
—=xcha ri nan Elisabet che ri
al Maria.
46 Xubij ri k'apoj al Maria:
Quinnimarisaj u k'ij ri Kajaw
Dios.
47 Céquicot c'u ri wanima'

rumal ri Dios ri To'l We.
48 Quinquicotic rumal chi ri
Dios
xca'y chwe in
paténinel ri man
nim t4 nu banic.
Conojel winak cdquibij na
chwe
pa tak ri K'ij ri junab ri
quepetic
chi utz we.
497e ri' cdquibij na rumal rech

rua

chi ri Dios ri sibalaj c'ou
chuk'ab
u banom nimak tak utzil
chwe.
Sibalaj lok' ri Dios, sibalaj 1ok’
rubi'ri Are',
—cdéchari al Maria.
50 Amak'el ronojel k'ij cu-
tok'obisaj na
qui wich conojel winak
ri nim clquil wiri Are’,
ri cdquixej quib chuwéch.
51 U cutum ri nimalaj u
chuk'ab
chquiwéch conojel.
Xukasaj qui k'jj
ri winak ri cdquichomaj
chi sibalaj nim qui banic,
—cacha'.
52 Xeresaj ri takanic pa qui
k'ab
ri nimak qui banic,
xuya c'u wa' chque ri
winak
ri man nim ta queil wi.
53 E q'uia ri utzil ri xuban ri
Dios
chque ri meba'ib,
ri winak ri quenumic.
Ri Dios xubij chque ri
k'inomab:
Jix, man c'o td iwe ix,
—xcha chque, —cécha'.

54 Xtoban chque ri winak aj
Israel,
ri paténil tak re ri Dios.
Man xsach téd pu jolom ri Dios
ru tok'obisaxic qui wéch.
55 Je' xuban wa' rumal chi je'
xuchi'j
chque ri kati't ka mam,
che ri ka mam Abraham
xukuje' ri rachalaxic ri
are'
amak'el pa tak ri k'ij ri
junab
ri quepetic,
—xcha ri al Maria.

56 Craj oxib ic' xcanaj na
can ri al Marfa ruc' ri nan
Elisabet. Te c'u ri' xtzelej bic,
xe' cho rachoch.

Quilu wich ria Juan Kasal

Ja

57 Aretak xopan ri K'ij ri
cutzir ri nan Elisabet, xril c'u
u wéch jun ral ala. 58 Riu c'ul
tak ja ri nan Elisabet xukuje'
ri rachalaxic, aretak xquito
chi ri Kajaw Dios sibalaj xu-
tok'obisaj u wéch ri nan Elis-
abet, xequich'abej, xequicot
curuc'. 39 Chuwajxak k'ij c'ut
xebe' chucojic ri retal ri ojer
u tratoT ri Dios che ru cuerpo
ri ac'al. Xcaj c'ut xquicoj
Zacarias cherubi',junamruc'
ru bi' ru tat, 60 Xch'aw c'u
ru nan, xubij chque: jNo! —
cécha'. Ru bi'ri cékacoj chrij ri
ac'al are Juan, —xcha chque.

61 Xquibij c'u che: ¢Jas che?
Man c'o td jun chque ri acha-
lal la ri je' u bi' wa', —xecha
che.

62Xak pa memal xquich'abej
ru tat ri ac'al, xquita' che:

T 1:59 “Circuncisién”: Chawila' Hechos 7:8, nota.

¢Jas u bi' ri ac'al cécoj la? —
xecha che. 63 Ri tat Zacarias
xuta' jun wuj rech céatz'ibanic.
Xutz'ibaj c'u wa', xubij: “Juan
ru bi' ri ac'al,” —xcha pa ri
tz'ibanic. Conojel xquicajmaj
wa'. 64Xak c'u te'talic xtzelej
ru ch'abal ri tat Zacarias,
xcowin chic cétzijonic. Xtz-
ijon c'ut, xunimarisaj u k'ij
ri Dios. 65 Sibalaj xquixej
quib conojel ri qui cul tak
ja, Xquicajmaj wa'. Ronojel
ri xuc'ulmataj jela' xtzijox
apan pa tak ronojel ri juyub
re Judea. %6 Conojel ri winak
ri xetowic xechoman pa que
wi, Xquibij: ¢Jas 1o cuban wa'
we ac'al ri'? —xecha'.

Je' xquibij wa' rumal chi
k'alaj chi c'o ri Kajaw Dios
ruc'riac'al.

Ri tat Zacarias cubixoj jun
bix rech k'alajisanic

67 Kajinak ri Lok'alaj
Espiritu puwi' ri tat Zacarias
ru tat ri ala, xk'alajisanic,
xubij:

68 Quinya ba' u k'ij ri Kajaw

ri ka Dios uj, uj ri' ri

winak

aj Israel, rumal chi xulic,
xpe che ka to'ic uj, uj c'u ri'

ri winak re ri u tinimit.
69 Xuya c'u chke jun To'l1 Ke

ri sibalaj c'o u chuk'ab.
Are c'u wa' jun chque ri

_rachalaxic i
ri ka mam David, paténil

re ri Dios,
—cachari'.
70 Are wa' ri xuchi'j lok ri Dios
cumal ri lok'alaj tak
k'alajisal tak
reru Lok' Pixab
pari ojer tak k'ij canok.

71 Xubij chi
chquiwéch
ri ka c'ulel, che ka to'ic
pa qui k'ab,
xukuje' pa qui k'ab cono-
jel
ri queetzelan ka wiéch,
—cdéchari tat Zacarias.
72 Xukuje' xubij chi
tok'obisaj na
qui wach ri kati't ka
mam,

xukuje' chuc'utic chquiwéch
chi xna'taj che ri Are' ri

Lok'alaj Trato
ri xuchi'j chque.

73 Are c'u wa' ri Kas Tzij ri u

bim
che ri ka mam Abraham,
——Cdacha'.
74 Je ri' rech aretak uj esam
chic
pa qui k'ab rika c'ulel,
cuya' cujpaténin che ri Dios,
man cdkaxej ta chi kib,

75 xukuje' rech jicom ri kan-

ima'

cujpatdnin che,
chom kib

pu k'ab ri Dios pa tak
ronojel

ri k'ij re ri ka c'aslemal,

—cachari'.

76 At c'ut, alaj ac'al, cébix na
k'alajisal re ru Lok' Pixab
ri Dios aj Chicaj chawe,

rumal chi catnabej na

chuwéch ri Kajaw
chubanic jicom che ru
be.

77 At c'ut catyo'w na reta-

maxic
riutobanicriDios chque
ri winak
re ri u tinimit, xukuje'
chi césach na ri qui mac,
—cacha'.

cujuto’ na

Cu-

ka ja-

78 Ri ka Dios sibalaj quel u

c'ux chke.
Rumal ri' cutak na lok ri
Kajaw Jesus
kuc' uj. Sibalaj je'l c'uri
Are'je’
jasrusakilal rik'ij aretak
casakiric.
79 Cuya na sakilal pa canima'
_riwinak )
ri je' ta ne e c'o pa ri
k'ekumal

rumal ri qui mac,

cdquixej cu quib cho ri
Camical.

Céc'oji na che c'amal ka
be

pa ri be ri cuxlan wi ri

kanima',
—xcha ri tat Zacarias.
80Ri a Juan xq'uiyic, sibalaj
co u chuk'ab ri xyi' che
rumal ri Lok'alaj Espiritu.
Xcanaj can pa tak ri juyub
ri sibalaj cétz'inowic c'd pa ri
K'ij ri xuc'ut rib chquiwéch ri
winak aj Israel.

2

Quil uwdchria Jesus

1Pa tak ri k'ijj ri', ri nimalaj
takanel Augusto César xuya
takanic chque conojel winak
chi cétz'ibax ri quibi'. 2Aretak
ri tat Cirenio are k'atal tzij
re ri tinimit Siria, xbantaj we
nabe tz'iban bi'aj ri'. Are jun
censo wa'. 3Xebe' c'u conojel
ri winak chquijujunal pa tak
ri qui tinimit rech cétz'ibax ri
qui bi'. 4Xa je ri' xel lok ri
tat José pa ri tinimit Nazaret
re Galilea, xe'c, xopan pa jun
tinimit re Judea, Belén u bi'".
Chila' xe' wi ri tat José rumal

chi are rachalaxic ri mam
David. Ri tinimit Belén are
u tinimit ri mam David pa
ojer tak Kk'ij canok. 5 Aretak
xe'ritatJosé rech cétz'ibax ru
bi', xuc'am bi ri al Maria ri u
to'm chic che rixokil, yawab
winak chi c'ut. ¢ Aretak e c'o
chila' pa Belén, xopan ri Kk'jj
ri cutzir ri al Marfa. 7 Xril
c'u u wich ru nabeal, jun
ala. Xucoj atz'iak rech nu'ch
ac'al che. Xuk'oyoba pa jun
echa'bal rumal chi man c'o td
chi jawije' ri quec'oji wi pa ri
meson.

Ri dngeles cdquich'abej i
ajyuk’'ab

8 E c'o c'u ajyuk'ab pa tak
ri juyub chunakaj ri tinimit
Belénriquequiwarajri cawaj
chila'. 9 Xak te'talic c'ut jun
angel takom lok rumal ri Ka-
jaw Dios xtaq'ui chquiwéch.
Xjuluw c'u ri jelalaj u ju-
luwem ri Dios pa qui wi'.
Sibalaj c'u xquixej quib ri
ajyuk’ab.

10 Xubij c'u ri 4ngel chque:
Mixej iwib, —cécha'. Kas tzij
quinbij na jun utzalaj tzij
chiwe. Ri u patdn wa' we
utzalaj tzij ri' are chi cuya
nimalaj quicotemal chque
conojel winak. 11 Are quinbij
chiwe chi camic ri' xil u wéach
jun To'l Iwe pa ru tinimit
ri mam David. Are Cristo™
wa' ri Ka]aw —cdcha'. 12 Are
c'u retal wa' chiwe: Quirik
na jun alaj ne', cojom c'u
atz'iak rech nu'ch ac'al chrij,
k'oyobam pa jun echa'bal, —
xcha chque.

%
2:11 Ri tzij “Cristo” o “Mesias” quel cubij “cha'tal rumal ri Dios”.

13 Xak te'talic cut e
co chic ruc' ri dangel
q'uialaj tak angeles ajchicaj.
Céquinimarisaj c'uuk'ijri Dios,
céquibij:

14 {Kanimarisaj ba' u kK'ij ri Dios

ri c'o chicaj! jChuxlan na

canima’

ri winak cho ruwdéchulew, e
arecu

winak wa' ri utz queril wi ri
Dios!

—xechari éngeles

15 Te c'u ri' aretak xebe'
ri dngeles chicaj, ri ajyuk'ab

xquitzijobela quib, xquibij:
Jo' pa Belén, —quecha'. Jek-
ila na we xc'ulmatajic ri' ri u
tzijom ri Kajaw Dios chke, —

xechari'.
16 Aninak xebe'c. ~ Xe-
quirika c'urinan Maria, ri tat

José ruc'ri alajne'. K'oyobam
cu ri ne' pa jun echabal.
17 Aretak xquilo, xquitzijoj
ri xubij ri dngel chque chrij
ri ac'al. 18 Xquicajmaj c'u
wa' conojel ri winak ri
xetow ri qui tzij ri ajyuk'ab.
19 Are c'u ri nan Maria xak
xuc'ol conojel we tzij ri'
pa ranima’, xchoman c'u
chquij. 20 Xetzelej c'u bic ri
ajyuk'ab, tajin cdquiya u k'ij,
cdquinimarisaj c'u u K'ij ri Dios
rumal ri xbix chque, xukuje'
rumal chi xquilo chi kas je'
jas ri xutzijoj ri dngel chque.

Ri a Jesus cdyi' chuwdich ri
Dios

21 Chuwajxak Kk'ij c'ut,
xXquicoj ri retal ri ojer trato
che ru cuerporiac'al, xquicoj
c'u Jesus che ru bi. Are
u bi' wa' ri xucoj can ri
angel aretak méjok calc'ualax
chuc'uxrik'apoj al Maria.

22 Xopan ri k'ij ri quesax
ri rawasil ri nan Maria. Je'
jas ri cubij chupam ru Pixab
ri mam Moisés, xXquic'am
lok ri ac'al chuyi'c chuwéch
ri Kajaw Dios pa ri tinimit
Jerusalén. 23 Je ri' xcano
rumal chi tz'ibam wa' pa ru
Pixab ri Kajaw Dios, cubij:
“Ronojel nabeal ala cétas
wa' chupaténixic ri Kajaw
Dios,” —cécha'. 24 Xebe' c'u
ri tat José, ri nan Maria pa
Jerusalén chusipaxic ri cdbix
pa ru Pixab ri Kajaw Dios:
Are juc'ulaj ut wa'. We man
c'o ta ri ut cuya' queyi' quieb
alaj tak tucumux che sipanic.

25 Xc'oji cu pa ri tinimit
Jerusalén jun tata', Simeodn
u bi'. We tata' ri' are utzalaj

achiwa'ri caniman che ri DlOS
pa ronojel, jicom c'u ranima'

chuwéch. Ri are' reye'm ri
Dios chi queuto' ri winak
aj Israel. C'o c'u ri Lok'alaj
Espiritu ruc'. 26 Xk'alajisax
che ri tat Simeén rumal ri
Lok'alaj Espiritu chi man
cdcim td na chanim, xane

nabe céril na ri Cristo ri
cha'tal rumal ri Kajaw Dios.

27 Xuna' c'u ru rayinic ri
Lok'alaj Espiritu pa ranima/,
xe' pa ri nimalaj rachoch
Dios. Aretak ru tat, u nan
ri alaj a Jesus xquic'am bic,
Xeopan parinimalajrachoch
Dios chubanic che ri_ac'al
jas ri cubij pa ri Pixab chi
rajwaxic ubanic wa'. 28 Ri tat
Simedn xuk'aluj ri ala, xuyau
k'ij ri Dios. Xuban orar, xubij:
29 Kajaw Dios, ya la chwe
Camic
chiriin, riin paténil e la,

chiquincédm na, cuxlanri
wanima',
je'jasribimla lok chwe,

—cdcha'. o
30Wilom c'uin ri To'l Ke,

31ri takom la lok chquiwéch

conojel winak.
32 Are je'jas jun chéj, jun can-
dela
ri catununic. Cuya na ri
sakil
re ri Pixab la pa canima'
riniq'uiaj
winak chic ri man e aj
Israel taj.
Rumal wa' ri takom la lok,
Ccanimarisax
na u K'ij ri tinimit la, ri
Israel,

—xcha ri tat Simeon.,
33 Ri tat José ruc' ru nan

ri ac'al xquicajmaj ronojel ri
catzijox chrij ri a Jesus.

34Ritat Simedn xeutewchij,
xubij che ri nan Maria, u nan
ri ac'al: Chilampe la we ac'al
ri', —cécha'. Cécoj na wa'
rech quetzak q'uia winak aj
Israel, cdsach c'u na qui wéch.
Queto' c'u na ri jule' winak
chic aj Israel rumal ri Are',
quewalijisax na. Xukuje' we
ac'al ri' cdcoj na rumal ri Dios
che etal chquiwéch ri winak.
Céquetzelaj c'u na u wach, —
cichari'. 35CubannariKajaw
Jesus chi cék'alajinic jas ri que-
choman ri winak pa canima’,
—cdcha chque. Ri lal, nan,
cdq'uis na ib la che ok'ej, —
xcha che ri nan Maria.

36 Xukuje' xc'oji chila’ jun
chichu' k'alajisanel, Ana u
bi'. Are u mia'l ri tat Fanuel

re ri rachalaxic ri mam Aser,
Sibalaj nim winak chic ri

chichu' ri'. Xa wukub junab
xc'ojiruc' rirachajil, xcdm c'u
ri tata'. 37 Jumuch' quiejeb
junab malca'n canok. Man
quel t4 chi bi pa ri nimalaj
rachoch Dios. Cépatédnin cu
cheri Dios chila' chi pak'jj chi
chak'ab. Cuban orar, xukuje'
cuban ayunar. 38 Xtac'atob
c'u wa' chquiwéch ri tat José,
ri nan Maria pa we hora
ri', xuban maltioxinic che ri
Dios. Xtzijon chrij ri a Jesus
chquiwéch conojel ri winak
ri e eyeninak che ri Dios chi
cuto' ri tinimit Israel.

Quetzelej c'u bic, quebe’ pa
ritinimit Nazaret

39 Qui banom c'u ronojel ri
cabix pa ru Pixab ri Kajaw
Dios, xetzelej c'u bic, xebe'
pa Galilea, pa ri qui tinimit
Nazaret. 40 Quiyem re ri
ac'al, tajin cdcowiric, sibalaj
c'o ru no'j. Ri Dios sibalaj
tajin citewchin ri a Jesus.

Ri a Jesus c'o pa ri nimalaj
rachoch Dios cuc'ri ajtijab

41 Ronojel junab c'ut xebe'
ru tat, ru nan pa ri tinimit
Jerusalén che ri nimak'ij ri
cébix Pascuaf che, 42 Aretak
cablajuj u junab chic ri
a Jesus, xepaki bic, xebe'
pa Jerusalén jas ri qui
nak'atisam wi quib pa ri
nimak'ij ri'. 43 Xq'uis c'u
ri nimak'ij, tzelejem céca'n
bic ri tat José, ri nan Maria.
Xcanaj can ri alaj a Jesus
pa Jerusalén, man c'o ti c'u
quetam ru tat, u nan chrij
wa'. % Xquichomaj chi c'o
cuc' ri cachil. E benak jun

T 2:41 “Pascua”: Chawila' ri San Mateo 26:2, nota.

k'ij pa ri be, xquitzucyj ri a
Jesus chquixol ri cachalal,
chquixol ri cachil. 45 Man
xquirik td c'ut. Xa je ri'
xetzelej chic pa Jerusalén.
Xquitzucuj ri ala chila'.

46 Qui tzucum c'u oxib Kk'ij,
xquirik cu pa ri nimalaj
rachoch Dios. Twuyul ri a
Jesus chquixol ri tijonelab
re ri Pixab, tajin cutatabej
ri qui tijonic. Cuc'ot c'u qui
chi' ri tata'ib. 47 Conojel ri
quetowic xquicajmaj chi utz
cédchoman ri ala, chi retam jas
cubij chque ri tijonelab.

48 Aretak ru tat, u nan xquil
u wéch ri ac'al, xquicajmaj
wa'. Xubij ru nan che: Wal,
¢jas cheje'a banom wa' chke?
—cdcha'. ¢A mat cawilo chi
ra tat, ri in, uj elinak ch'yj
chatzucuxic? —xcha che.

49Xubij c'uriaJesus chque:
¢Jas che quintzucuj alak? ¢A
mat etam alak chi rajwaxic
chi quinban ri u rayinic ri nu
Tat? —xcha chque.

50 Ri e are' man xquich'ob
td c'uri cubijj ri ac'al chque.

51Xe'c'uria]Jesusruc'ritat
José, ruc' ru nan pa ri tinimit
Nazaret. U yo'm c'u rib pa
takic chque. Runan xuc'ol pa
ranima' ronojel ri xbantajic.
52 Xq'uiy ri a Jesus, c'o na ru
no'j, xukuje' xcowiric. Ri a
Jesus sibalaj utz cuban cho ri
Dios, xukuje' utz clquil wi ri
winak.

3

RiJuan Kasalja' cutzijojru
Lok’ Pixab ri Dios

1Pariro'lajuj junab ri tajin

citakan ri tat Tiberio César

ri nimalaj takanel, aretak ri
tat Poncio Pilato_are k'atal
tzij puwi' ri Judea, ri tat
Herodes c'ut are nim takanel
puwi' ri Galilea. Ri tat Felipe,
rachalal ri tat Herodes, are
k'atal tzij pa Iturea xukuje'
pa Traconite. Ri tat Lisanias
are k'atal tzij pa Abilinia. 2Ri
tat Anads, ri tat Caifas e are'
quinimakil sacerdotes quech
ri winak aj Israel. Pa tak ri
Kk'ij ri' ri Dios xutzijobej ri tat
Juan, ru c'ojol ri tat Zacarias.
C'oc'uritat Juan patakjuyub
ri citz'inowic. 3 Ri tat Juan
xubinibej conojel tak rijuyub
ri e c'o chunakaj ri nima'
Jordan, cutzijoj c'u chque ri
winak chi rajwaxic caquiq'uex
qui chomanic, céq'uex c'u
canima’, te c'u ri' cdban qui
kasna' rech cék'alajinic chi
je' qui banom wa'. Xa je ri'
césachtaj ri qui mac. 4Je'jas ri
cubij pa ri wuyj ri tz'iham wi
ru tzij ri ojer k'alajisal re ru
Lok’ Pixab ri Dios, ri Isaias:
C'o jun ri co cich'aw pa tak ri
juyub
ri  quetz'inowic,
“Chibana u banic
ri nim be ri cdbin wi ri
Kajaw.
Chibana sibalaj jicom
cherialaj tak u be,”
—cdacha'.
5 “Quenojisax na conojel tak

cubij:

ri siwan,
quelianisax na conojel tak ri
juyub,
ri nimak =xukuje' ri
ch'utik.
Ri be ri e cotaquic queji-
comisax na.

Ri be ri sibalaj e c'ax na che-
lianisaxok,”

—cacha'.
6 “Conojel winak cédquil c'una
jas cuban ri Dios che qui
to'ic
ri winak ajmaquib,”
—xcha ri mam Isaias.
7Xubij c'uri tat Juan chque
ri q'uia winak ri xeopan ruc'
rech cdban qui kasna': jAlak
subanelab tak winak, cacha-
laxic tz'i"™ ¢Jachin c'u ri' ri
xc'utuw chuwach alak chi ra-
jwaxic canimaj alak bi cho
ri royowal ri Dios? —cécha
chque. 8 Bana ba' alak ri
takal u banic ri cuk'alajisaj
chi kas tzij xq'uextaj anima'
alak. Machaplej alak u bixic
xol] tak alak: “Utz ke rumal
chi ri uj, uj rachalaxic ri ka
mam Abraham,” —mécha ne
alak. Quinbij na chech alak

chi ri Dios cécowin chubanic
chque tak we abaj ri' chi e

rachalaxic chic ri ka mam
Abraham, —cécha'. 9 Chanim
ri' tajin cécoj ri iquidj chque
tak ri qui xera' ri che' rech
quet'oyic. Ronojel che'riman
cuya ta utzalaj u wich cét'oy
na,queq'uidk cubiparik'ak’,
—xcha ri tat Juan chque.
10Xquita’ c'u ri q'uia winak
che, xquibij: ¢Jas ta c'u lo
céka'n na? —xecha che.

11 Xch'aw chi ri tat Juan,
xubij chque: Apachin c'u ri
c'o quieb u k'u', chuya jun re
che ri winak ri man c'o té re.
Apachinric'o cutijo, chuyare
ri winak ri man c'o ta cutijo,
—=xcha'.

12 Xeopan xukuje' jujun
chque ri tok'il tak alcabal
rech céban qui kasna', xquibij

c'u che ri tat Juan: Kajtij, ¢jas
céka'n na uj? —xecha che.

13 Xubij ri tat Juan chque:
Mitok'ij u wi' ri ix takom wi
chutok'ixic, —xcha chque.

14 Xukuje' ri soldados
xquita' che, xquibij: E c'uri
uj, ¢jas cdka'n na? —xecha
che.

Xubij ri tat Juan chque:
Miban elak' che jachin jun
winak, mibana c'u c'dx
chque. Mibij jalum k'abam
chquijriwinak. Chicubac'ui
c'ux ruc' ri tojbal iwe, —xcha
chque.

15 Ri winak c'ut tajin que-
choman pa canima' chrij ri
tat Juan, tajin queye'n che
rilic we ne ri tat Juan are ri
Cristo. 16 Xch'aw chi ri Juan
KasalJa', xubij chque conojel:
Petinak jun achi ri c'o na u

chuk'ab chnuwéch in. Man
takal td c'u chwe in chi quin-

quir ru c'amal u xajab. Ri are'
cuya na ri Lok'alaj Espiritu
chech alak je' jas ri in quin-
ban kasna' alak ruc' joron.
Cuban c'u na kasna' alak ruc'
k'ak', —cdcha chque.

17 Ri achi ri' cuc'am ru
jopibal rech cujosk'ij ri trico,
xukuje' rech cumulij bic ru
trico, cuya c'u pa tak ru
c'uja. Xukuje' ne cuporoj ri
pajo, cuban jun k'ak' ri man
cdcowin td jun chuchupic, —
cacha'. Jas ri cuban ri achi
ajchac che ri trico, je ri'
xukuje' cuban na ri Kajaw
Dios chque tak winak, —xcha
chque.

18 Je ri' xubij ri tat Juan,
xukuje' xeupixbaj ri winak

*
3:7 Rimero tzij waral are “Ri alak, alak ralc'ual ri cumétz”.

cuc' q'uia pixab chic, xutzijoj
cu ri Utzalaj Tzij re ri
Evangelio chque. 19 Xukuje'
ri tat Juan xuyaj ri k'atal
tzij Herodes rumal chi ri tat
Herodes =xuch'abej ri nan
Herodias, rixokil ri tat Felipe
ru chak' ri Herodes. Xuyaj
cu ri tat Herodes xukuje'
cumal conojel ri etzelal ri

u banom. 20Ri tat Herodes
xXa xunimarisaj u banic ri

man utz taj puwi' ronojel ri
u banom, chixucoj ri tat Juan
pa che'.

Ciiban u kasna'ri Jestis

21 Pa jun k'ij aretak ri tat
Juan tajin cuban qui kasna'
conojel ri winak, xuban u
kasna' ri Jesus xukuje'. Pa
ri kasna' ri Jesus tajin cuban
orar, xjaktaj c'uri caj. 22 Xkaj
cu lok ri Lok'alaj Espiritu
puwi' ri Jesus je' ta ne chi
ri Lok'alaj Espiritu are jun
palomédx. Te cu ri' xch'aw
lok Jun chicaj, xubij: At ri'
ri lok'alaj nu C'ojol. Sibalaj
céquicot ri wanima' awumal,
—xchari'.

Waral cdtzijox wi ri racha-
laxicriJesus
23 Craj ne juwinak lajuj
u junab ri Jesus aretak
xuchaplej paténinem cho ri
Dios. Xquichomaj ri winak
chi ri Jesus are ralc'ual ri
tat José. Ri tat José c'ut are
rachalaxicritat Elf, 24ri tat Eli
are ralc'ual ri tat Matat, ri tat
Matatralc'ualritat Levi, ritat
Leviareralc'ual ritat Melqui,
ritat Melqui areralc'ual ri tat
Jana, ri tat Jana ralc'ual ri tat
José, 25 ri tat José ralc'ual ri

tat Matatias, ri tat Matatias
ralc'ual ri tat Amos, ri tat
Amos ralc'ual ri tat Nahum,
ri tat Nahum ralc'ual ri tat
Esli, ri tat Esli ralc'ual ri tat
Nagai, 26 ri tat Nagai ralc'ual
ritat Maat, ritat Maatralc'ual
ri tat Matatias, ri tat Matatias
ralc'ual ri tat Semei, ri tat
Semeiralc'ualritat]José,ritat
José ralc'ual ri tat Juda, 27 ri
tat Juda ralc'ual ri tat Joana,
ri tat Joana ralc'ual ri tat
Resa, ri tat Resa ralc'ual ri tat
Zorobabel, ri tat Zorobabel
ralc'ual ri tat Salatiel, ri tat
Salatiel ralc'ual ri tat Neri,
28 ri tat Neri ralc'ual ri tat
Melqui, ri tat Melqui ralc'ual
ri tat Adi, ri tat Adi ralc'ual
ri tat Cosam, ri tat Cosam
ralc'ual ri tat Elmodam, ri
tat Elmodam ralc'ual ri tat
Er, 29 ri tat Er ralc'ual ri tat
Josué, ri tat Josué ralc'ual
ri tat Eliezer, ri tat Eliezer
ralc'ual ri tat Jorim, ri tat
Jorim ralc'ual ri tat Matat,
30 ri tat Matat ralc'ual ri tat
Levi, ri tat Levi ralc'ual ri
tat Simeodn, ri tat Simeodn
ralc'ual ri tat Jud4, ri tat Juda
ralc'ual ri tat José, ri tat José
ralc'ual ri tat Jondn, ri tat
Jondn ralc'ual ri tat Eliaquim,
31ri tat Eliaquim ralc'ual ri
tat Melea, ritat Melea ralc'ual
ri tat Maindn, ri tat Maindn
ralc'ual ri tat Matata, ri tat
Matata ralc'ual ri tat Natan, ri
tat Natan ralc'ual ri tat David,
32 ri tat David ralc'ual ri tat
Isai, ri tat Isai ralc'ual ri tat
Obed, ri tat Obed ralc'ual ri
tat Booz, ri tat Booz ralc'ual
ri tat Salmon, ri tat Salmoén
ralc'ual ri tat Naasén, 33 ri
tat Naason ralc'ual ri tat
Aminadab, ri tat Aminadab

ralc'ual ri tat Aram, ri tat
Aram ralc'ual ri tat Esrom,

ri tat Esrom ralc'ual ri tat
Fares, ri tat Fares ralc'ual ri

tat Jud4, 34ri tat Judd ralc'ual
ri tat Jacob, ri tat Jacob
ralc'ual ri tat Isaac, ri tat
Isaacralc'ual ri tat Abraham,

ri tat Abraham ralc'ual ri
tat Taré, ri tat Taré ralc'ual

ri tat Nacor, 35 ri tat Nacor
ralc'ual ri tat Serug, ri tat
Serug ralc'ual ri tat Ragau, ri
tat Ragau ralc'ual ri tat Peleg,
ri tat Peleg ralc'ual ri tat
Heber, ri tat Heber ralc'ual ri
tat Sala, 36 ri tat Sala ralc'ual
ri tat Caindn, ri tat Cainan
ralc'ual ri tat Arfaxad, ri tat
Arfaxad ralc'ual ri tat Sem, ri
tat Sem ralc'ual ri tat Noé, ri
tat Noé ralc'ual ri tat Lamec,
37 ri tat Lamec ralc'ual ri tat
Matusalén, ri tat Matusalén
ralc'ual ri tat Enoc, ri tat
Enoc ralc'ual ri tat Jared,
ri tat Jared ralc'ual ri tat
Mahalaleel, ri tat Mahalaleel
ralc'ual ri tat Caindn, 38ri tat
Cainan ralc'ual ri tat Ends, ri
tat Enos ralc'ual ri tat Set, ri
tat Set ralc'ual ri tat Addn, ri
tat Adan are ralc'ual ri Dios.

4

Ciitakchi'x ri Jestis che mac

1 Xel bi ri Jesus pa ri
nima' Jordan, xtzelej c'u lok
kajinak ri Lok'alaj Espiritu
puwi'. Teri'ri Espirituxuc'am
bi ri Jesus pa tak juyub ri
citz'inowic. 2 Xc'oji c'u chila’
cawinakk'ij, cdtakchi'x c'u che
mac rumal ri Itzel. Man c'o t4
c'ujasxutijpatakrik'ijri'. Te
c'u ri' sibalaj xnumic. 3 Xubij
c'u ri Itzel che: We lal ri' ri
u C'ojol ri Dios, bij la che we

abaj ri' chi cuban na wa che
la, —=xcha che.

4 Ri Jesus xch'awic, xubij
che: Tz'ibam can wa' pa ru
Lok'PixabriDiosriTz'ibtalic,
cubij: “Man xak td xuwi
rumal ri wa quec'asi na ri
winak, xane xukuje' rumal
ronojel ru Tzij ri Dios,” —
céchari',—xchari Jesus che.

5Te c'u ri' ri Itzel xuc'am
bi ajsic puwi' jun nimalaj
juyub. Xeuc'utuxtaj cono-
jel ri tinimit re ruwéchulew
chuwéch. 6 Xubij c'u che ri
Jesus: Quinya na che la chi
catakan la pa qui wi' cono-
jel we tinimit ri' xukuje' chi
cdnimarisax k'ij la rumal wa/,
—cécha'. Yo'm c'uronojel wa'
chwe in. Ri in c'ut cuya'
quinya wa' che apachin ri
quinwaj quinya wi, —xcha
ri Itzel che. 7 We céxuqui la
quink'ijjilaj la quinya wa' che
la, —xcha che.

8 Ri Jesus xch'awic, xubij:
iSatands! Chatel chnuwich,
—=xcha'. Rumal chi tz'ibam
pa ru Lok' Pixab ri Dios, cu-
bij: “Chatk'ijilan na chwe in
ri Awajaw ri a Dios. Chat-
paténin xak xuwi chwe in,” —
cécha ri u Tzij ri Dios, —xcha
riJesus che.

9 Ri Itzel xuc'am bic ri
Jesus pa ri tinimit Jerusalén,
xutac'aba puwi' ri nimalaj
rachoch Dios, xubij che: We
lal ri' ri u Clojol ri Dios,
q'uidka bi ib la iquim, —
cdcha'. 10 Rumal chi ru Lok’
Pixab ri Tz'ibtalic cubij:
Queutak na lok ri dngeles

che a chajixic,

—<cécha', —xcha ri Itzel che.

11 Xukuje' cubij pa ru Lok’

Pixab riDios:

Catquichapnacherak'ab che
ato'ic

rech man
rawakan

cho jun abaj,

—cachari'.

12 Xch'aw chi na jumul ri
Jesus, xubij: Xukuje' cubij
pa ru Lok' Pixab ri Dios ri
Tz'ibtalic: “Mayac royowal ri
Kajaw ri ka Dios,” —cécha',—
xcha ri Jesus che.

13 Aretak ri Itzel xto'taj
chutakchi'xic ri Jesus che
mac, xel bi ruc'. Cétzelej chi
na lok jumul pa jun k'ij chic.

cachak'ij ta

Ri Jesus cuchaplej tijonem

14 Xtzelej c'u bi ri Jesus,
c'o c'u ru chuk'ab ri Lok'alaj
Espiritu ruc'. Xe' pa Galilea.
Ri winak ajchila’ xetzijon
chrij ri Jesus pa ronojel
tinimit. 15 Ri Jesus xuya
tijonic pa tak ri rachoch
Dios ri cdquimulij wi quib ri
winak aj Galilea. Conojel
xXquinimarisaj u k'ij.

Que' ri Jesus pa ri tinimit
Nazaret

16 Xtzelej bi ri Jesus, xe'
pa ri tinimit Nazaret jawije'
xXq'uiyisax wi. Pa ri k'ij re
uxlanem xoc bi pa ri rachoch
Dios jas ru nak'atisam wi rib,
xtaqui c'ut chusiq'uixic ru
Lok' Pixab ri Dios. 17 Xyi'
c'u ri wuj che ri xutz'ibaj ri
mam Isaias, k'alajisal re ru
Lok' Pixab ri Dios ojer. Are-
tak xujak ri wuj, xuriko jaw-
ije'ri tz'ibtal wi ri', ri cubij:
18 Ri Espiritu rech ri Kajaw

Dios c'o wuc'.

In cha'tal c'utrech queintzijoj
utzalaj
tak tzij chque ri meba'ib.
In u takom u lok che qui
cu'bisaxic
canima' ri quebisonic,
chutzijoxic ri qui tzokopixic
rietz'apim,
chubanic c'ut chi queca'y ri
moyab,
xukuje' che qui tzokopixic
ri man e tzokopim taj,
—cdacha'.
19Xukuje' in takom lok chutz-
ijoxic wa'
chi ri Kajaw Dios xucha'
we K'jj
junab ri' chubanic utzil
chque conojel winak,
—cdacha ri ka mam Isaias, —
xcha ri Jesus chque.

20 Ri Jesus xutz'apij ri wuj,
xutzelej wa' che ri chajil re ri
rachoch Dios, xt'uyi'c. Cono-
jel ri winak ri e c'o pa ri
rachoch Dios naj qui wi' che.
21 Xubij c'u chque: Cémic ri'
xbantaj wa' we Tz'ibtalic ri'
chuwadch alak, —xcha chque.

22 Conojel ri winak utz
quech'aw chrij ri Jesus,
xukuje' xquicajmaj ri je'lalaj
tak tzij ri xutzijoj chque,
xquibij: ¢A mat are ru c'ojol
ritat José? —xecha'.

23 Xubij chque: Wetam ri
cébij na alak chwe in: “Ajcun,
cunaj ib la,” —cécha na alak
chwe. “Ri ka tom chi xeban
la pa ri tinimit Capernaum,
chebana c'u la waral pa ri
tinimitla,” —céchana alak, —
xcha chque.

24Xukuje' xubij chque: Kas
tzij ri quinbij chech alak chi
sibalaj nim quil wi ronojel

k'alajisanel. Xak xuwi pa
ru tinimit ri are’ man nim
td quil wi wa', —cécha ri
Jests. 25 Tzij ri' ri quinbij
chech alak chi xec'oji q'uia
ri chuchuib malcanib pa ri
tinimit Israel pa tak ru k'ij ri
ka mam Elias, jun k'alajisal
re ru Lok' Pixab ri Dios ojer.
Oxib junab ruc' wakib ic'
man c'o ta jab xubano. Xc'oji
cu jun nimalaj wi'jal pa
ronojel ruwdchulew pa tak
ri K'ijj ri'. 26 Man xtak td c'u
bi ri tat Elias cuc' conojel ri
malca'nib, xane xak xuwi
ruc' ri jun chichu' malca'n pa
ri tinimit Sarepta re Sidon,
—cdcha'. 27 Xukuje' xec'oji
q'uia yawabib ri c'o ri itzel
tak ch'a'c chquij pa ru K'ij
ri Eliseo, jun k'alajisal re ru
Lok' Pixab ri Dios ojer. Man
c'otd c'ujunrixcunaxic, xane
xak xuwi ri tat Naaman ri aj
Siria, —xcha ri Jesus chque.
28 Aretak ri winak xquita
ri xubij chque, conojel ri e
c'o pa ri rachoch Dios sibalaj
xpe coyowal che ri Jesus.
29 Xewalij cut, xquesaj bi
pa ri tinimit. Xquic'am bi
chutza'm ri juyub ri yacom
wi ri qui tinimit. Xcaj u
q'uidkic bi ri Jesus iquim.
30Xk'atdn c'ubiriJesus pa qui
niq'uiajal ri winak, xe'c.

RiJests curikjun achiric'o
junitzelalaj espiritu che
31 Xkaj bi ri Jesus, xe' pa
Capernaum, jun tinimit re
Galilea. Xeutijoj ri winak
chila' ronojel kK'ij re uxlanem.
32 Ri winak xquicajmaj ru ti-
jonic rumal chi xeutzijobej je'

jas ri cuban jun ri catakan pa
qui wi'.

33 Xoc c'u bi pa ri rachoch
Dios jun achi ri c'o jun itze-
lalaj espiritu che. Xurak u chi'
ri achi, co xch'awic. 34 Xubij
c'ut: jAa! ¢Jas ke ujuc'la, Jesus
aj Nazaret? (A petinak la

chusachickawach? Inwetam
wiéch la, chi lal ri' ri Lok'alaj

Achi ri takom lok rumal ri
Dios, —xcha che.

35 Ri Jesus xuyajo, xubij:
iChatz'apij u pa chi', chatel che
riachi! —xcha che.

Te c'u ri' ri itzelalaj espiritu
xuquidk ri achi cho ulew
chquixol ri winak, xel bic,

man c'o t4 c'dx xuban can
che. 36 Conojel xecajmanic.

Caquitzijobela quib, caquibij:
¢Jas wa' we tzij ri' ri cucoj
ri tata'? jCicowin ri Are' che
qui takic ri itzel tak espiritus,
quebel chque ri winak!
xecha'.

37 Quetzijon cu chrij ri
Jesis pa ronojel c'olibal
chunakaj ri tinimit ri'.

r

Ri Jesus cucunaj ru ji
chichu'ri tat Simon Pedro

38 Xel c'u lok ri Jesus pa
ri rachoch Dios, xoc bic
pa ri rachoch ri tat Simon.
Ru ji' chichu' ri tat Simon
kajinak che jun nimalaj k'ak’,
xebochi'n c'u ri winak che
ri Jesus puwi' ri chichu'
39 Xnakajin che ri chichu',
xtaq'ui c'u chuxcut. Xuyaj ri
k'ak', xtidni c'u che. Chanim
xwalij ri chichu', xeupatinij
c'ut.

Ri Jesus queucunaj q'uia
yawabib

40 Aretak kajem cuban ri
Kk'ij, conojel ri e c'o yawabib
cuc' xequic'am lok chuwéch
ri Jesus. Pune q'uia u wéch ri
yabil ri e c'o chque ri winak,
xcowin ri Jesus che qui cu-
naxic. Xuyaruk'ab pa qui wi'
chquijujunal rech queutziric.
41F q'uia c'ut ri xebel itzel tak
espiritus chque. Xquirak qui
chi', xquibij: Lal ri' ri u C'ojol
ri Dios, —xecha che.

Queuyaj c'u ri Jests, man
cuyata chque chi quetzijonic,
rumal chi quetam u wéch chi
are ri Cristo.

Ri Jesus cutzijoj ri Utzalaj
Tzijreri Evangelio pa Galilea

42 Aretak xsakiric, xel
bi ri Jesds pa ri tinimit,
xe' pa juyub jawije' ri
xak citz'inowic. = Ri winak
sibalaj xquitzucuj, xquiriko.
Xquik'atej c'ut rech man quel
td bi chquixol. 43 Ri Jesus
xubij chque: Rajwaxic chi
quine'c quintzijoj ri Utzalaj
Tzij re ri Evangelio chrij
ru takanic ri Dios chque
ri winak pa tak ri niq'uiaj
tinimit chic, are c'u wa' ri in
takom wi lok, —xcha'.

44Xtzijon c'uri Jesus pa tak
ri rachoch Dios ri e c'o pa
Galilea.

)

Waral citzijox wi ri cajma-
bal ri xban che qui chapic ri
car

1 Aretak ri Jesus c'o chuchi'
ri nimalaj ja' re ri mar re
Genesaret, XxXeopan (q'uia
winak ruc' chutatabexic ru
Tzij ri Dios. 2 Ri Jesus xeril
quieb barcos ri e c'o chuchi'

ri mar. E elinak lok ri
chapal tak cér pa ri barcos
che qui ch'ajic ri qui c'at.
3 Xoc c'u bic ri Jests pa jun
chque ri barcos, ri re ri tat
Sim6n. Xt'uyi pa ri barco,
xuta' tok'ob che ri tat Simdén
chi cukebisaj apan jubik' ri
barco chuchi' ri ulew rech
man cépitz' td ri Are' cumal
ri q'uia winak. Chila' c'ut
xuya lok tijonic chque ri

winak. 4 Aretak xuténaba ri
u tijonem, xubij che ri tat

Simoén: Chakebisaj ri barco
pa ri mar. Chikasaj ri i c'at
che qui chapic car, —xcha
che.

5 Ri tat Simo6n xch'awic,
xubij che: Kajtij, xujchacun
ronojel ri jun ak'ab mier.
Man c'o téd c'u ka chapom,
—cacha'. We c'u je' cabij
la, quinban chi na wa,
queinkasaj ri nu c'at, —xcha
che.

6 Aretak xbantaj wa', xenoj
c'u ri qui c'at chapabal cér, je
ri' chi quet'okopitaj chque tak
ricér. 7Ritat Simodn cuc'rito'l
tak re xequisiq'uij ri cachi'lri
e c'oparijunbarco chic, rech
queopan che qui to'ic. Xebe'
cuc' che qui to'ic, xequino-
jisaj c'u ri quieb barcos, je
ri' chi tajin quesach pari ja'
8 Aretak ri tat Simon Pedro
xril ri xbanic, xubij: Kajaw
Jesus, man takal t4 chwe chi
céc'oji la wuc' rumal chiriin,
sibalaj in ajmac, —=xcha che.

9 Xubij wa' rumal chi xuxej
rib ri tat Simo6n xukuje' ri e
c'oruc'rumalri q'uialaj carri
xequichapo. 10Xukuje' xecaj-
man ri tat Jacobo, ri tat Juan,
u c'ojol ri tat Zebedeo, cachi'l

quib ruc'ri tat Simén. Xubij ri
Jesus che ri tat Simdén: Maxej
awib. Jas ri caban chque tak
ri cir, queamulij, je' caban na
chque ri winak, —xcha che.
11 Xequesaj c'u lok ri qui
barcos pa ri mar, xquiya cho
ri ulew. Te ri' xquiya can
ronojel, xebe' ruc'ri Jesus.

Ri Jesus cucunaj jun achiri
c'oitzelch'a'c che

12 Aretak ri Jesus c'o pa
jun tinimit chic, xopan jun
achi ruc', ri sibalaj yawab,
ri c'o itzel ch'a'c® che. Ri
achi, aretak xril ri Jesus, xu-
pachba rib chuwéch. Xuchap
u bochi'xic, xubij: Tat, we caj
la cécowin la che nu cunaxic,
—=xcha'.

13 Ri Jesus xuyuk ru k'ab,
xuchap cok. Xubij che: Cwaj,
—cédcha'. Chutzir ba' la, —
xcha che.

Chanim c'ut xel ri itzel
ch'a'c che ri achi, xutziric.
14 Xutak c'u ri Jesus chi
mutzijoj wa' che apachin jun
winak. Te ri' xubij che: jojla!
Jec'utu ib la cho ri sacerdote.

Yaba'laritakom can rumal ri
ka mam Moisés chi cdyi' cheu

cunaxic jun ri c'o itzel ch'a'c
che. Are c'u k'alajisabal wa'
chquiwich ri winak, —xcha
che.

15 Xesax c'u na u tzijoxic
wa' pa ronojel tinimit.
Caquimulij cu quib q'uialaj
tak winak chutatabexic ru
tijonic ri Jesus, xukuje' rech
queucunaj chque tak ri qui
yabil. 16 Xel bi ri Jesus
chila’, xe' pa tak juyub ri
quetz'inowic chubanic orar.

Ri Jesus cucunaj jun achiri
c(iminak u cuerpo

17 Pa jun k'ij ri Jesus tajin
cuya tijonic. E tuyut'oj c'u
ri tata'ib fariseos xukuje'
ri tijonelab re ri Pixab
chunakajriJesus. E elinak c'u
lokri e are' pa ronojel tinimit
re Galilea, re Judea, xukuje' e
c'ojujunrixepe pa Jerusalén.
Are c'u ri Jesus, sibalaj c'o
ru chuk'ab ri Dios ruc' che
cunanic. 18 Xeopan c'u jujun
achijab cuc’'am lok jun achi
ri cdminak u cuerpo. K'oyol
chojunalajuch'at. Riachijab
Xquitzucuj ri roquisaxic bi ri
yawab parija chuya'ic cho ri
Jests. 19 Man xquirik té c'ut
jawije' queboc wi bic cumal
ri q'uialaj winak. Xepaki
cu puwi' ri ja. Xquesaj
apan jubik' ru xo'til ri ja,
xXquiban jun jul puwi' ri ja,
xquikasaj cu bi ri achi pa ri
alaj ch'at chquixol ri winak
cho riJesus. 20 Aretak ri Jesus
xrilo chi kas quecojon che,
xubij che ri achi ri cdminak
u cuerpo: Tat, quesachtaj ri
mac la, —xcha che.

21Te c'u ri' xpe coyowal ri
fariseos xukuje' ri tijonelab
re ri Pixab. Céquichomaj pa
canima', ciquibij: “¢Jachin lo
wa' we achi ri' ri cubij ri dwas
u bixic chrij ri Dios?”
quecha'. “Xak xuwi ri Dios
cdcowin chusachic u mac
jun,” —=xecha'.

22 Ri Jesus chanim xuna' ri
tajin cédquichomaj pa canima'.
Xch'aw c'ut, xubij chque: Ri
in wetam ri tajin cdchomaj

S
5:12 Riitzel ch'a'c are jun yabil ri sibalaj c'dx ri cusipaj rib.

alak pa anima' alak, —cécha
chque. 23 gJachique ri man
c'dx ta u bixic che ri yawab:
“Ra mac xesachtajic”, o ri u
bixic: “Chatwalijok, chatbi-
nok”? —cécha ri Jesus chque.
(C'axnaubanicrijun xukuje'
ri jun chic) 24 Rech ba'
quetamaj alak chi ri in, in
ri' ri Ralc'ual ri Dios ri Kas
Winak, c'o nu takanic pa qui
wi' ri winak cho ruwéchulew
chusachic qui mac, quinban

na wa',—xcha chque.

Xubij che ri achi ri cAminak
u cuerpo: Quinbij che la,
walij ba' la. C'ama la bi ri soc
la, oj 1a cho ja, —xcha che.

25 Chanim xwalij ri achi,
xtaq'ui chquiwach ri winak.
Xutelej bi ri u soc ri k'oyol
wi, xe' cho rachoch, tajin
cunimarisaj u Kk'ij ri Dios.
26 Conojel ri winak sibalaj
Xquicajmaj ri xubano, xquin-
imarisaj c'u u K'ij ri Dios.
Sibalaj cdquixej quib ri winak,
cdquitzijobela quib, caquibij:
Cémic ri' e c'o cajmabal ri
kilom, —xecha'.

Ri Jesus cusiq'uij ri tat Levi
rech que'ruc’

27 Te c'u ri' xel bi ri Jesus
chila', xril jun tok'il alcabal,
Levi u bi', t'uyul jawije' cdtoj
wi alcabal. Xubij c'u che: Sa'j
la wuc', —xcha che.

28 Ri tat Levi xwalijic, xuya
can ronojel, xe' ruc'ri Jesus.

29 Ri tat Levi xuban c'u jun
nimalaj ula'nem che ri Jesus
cho rachoch. Xeopan q'uia
chque ri tok'il tak alcabal,
xukuje' niq'uiaj tak winak
chic. Xet'uyi c'u junam chi'

ri mesa cuc' ru tijoxelab ri
Jesus. 30 Xepe ri tijonelab
re ri Pixab cachi'l ri fariseos.
Xequiyaj ri tijoxelab, xquibij
chque: ¢Jas che quixwi' cuc'
tok'il tak alcabal xukuje' cuc'
ajmaquib? —xecha chque.

31 Ri Jesus xch'awic, xubij
chque: Ri winak ri utz qui
wiéch ri c'o qui chuk'ab man
rajwaxic td cunal que. Xane
are rajwaxic wa' chque ri
yawabib, —cécha'. 32 Man in
petinak td che qui siq'uixic
ri utzalaj tak winak rech
caquiq'uex canima’, ciquiq'uex
c'u qui chomanic, xane che
qui siquixic ajmaquib, —
xcha chque.

Cdgquita' che ri Jesus chi jas
che man cdca'n td ayunar ru
tijoxelab

33 Xquibij c'u che ri Jesus:
Ru tijoxelab ri tat Juan
amak'el cdca'n ri ayuno,
amak'el c'ut cica'n orar. Je'
c'u cdca'n ri qui tijoxelab
ri fariseos xukuje'. ¢Jas c'u
che ri tijoxelab la amak'el
quewi'c, man cdca'n ti c'u ri
ayuno? —xecha che.

34 Xubij c'u ri Jesus chque:
¢A cuya' lo ri e c'o pa jun
c'ulanem céca'n ayunar are-
tak c'orijia'xel cuc'? —cécha'.
35 Copan c'u na ri k'ij ri man
c'o ta chi ri jia'xel chquixol.
Te c'uri' cidca'n na ayunar pa
ri k'jj ri', —xcha chque.

36 Xukuje' xucoj jun c'utbal
chquiwéch, xubij chque:
Man c'o té jun winak ri cut'is
jun c'ac' c'ojbal chrij ri k'el
atz'iak. We je ri, ri c'ac'
cutek'tobisaj na ri' ri K'el,

xukuje' ri c'ojbal ri esam che
ri c'ac' atz'iak man cuc'ulajij
td rib ruc' ri k'el, —cécha'.
37 Man c'o ti c'u jun winak
ri cuya c'ac' vino pa tak k'el
tak k'ebal re tz'um. We je ri',
ri c'ac' vino queut'ubij ri' ri
tz'um, catix c'u na ri' ri vino,
queetzeletaj can ri' ri tz'um.
38 Are ri c'ac' vino cédyi' na pa
c'ac' tak k'ebal re tz'um. Je
ri' man césach td u wéch ri
vino, o ri c'olibal re. 39 Man
c'otd jun winakricraj cutijre
ri c'ac' vino we nabe u tijom
re ri K'el vino. Cubij na ri' ri

winak chi are utz na ri k'el
vino, —xcha ri Jesus chque.

6

Ru tijoxelab ri Jests que-
quich'up ru jolom trico pa jun
k'ij re uxlanem

1 Pa jun K'ij re uxlanem
oc'owem re ri Jesus pa tak
ri tico'n. Ru tijoxelab tajin
quequich'up ru jolom trico,
quequik'ich pa qui Kk'ab,
quequitijo. 2 Jujun tata'ib
fariseos xquibij: ¢Jas che
caban alak ri dwas u banic pa
ri kK'ij re uxlanem? —xecha
chque.

3 Ri Jesus xch'awic, xubij
chque ri fariseos: ¢A mat ne
siq'uim alak jas ri xuban ri
ka mam David aretak xnu-
mic, xukuje' ri xcan ri e c'o
ruc'? —cécha', 4Xoc c'u bi ri
ka mam David pa ri rachoch
Dios, xuchap ri wa ri e yo'm
cho ri Dios, xutijo, xuya que
ri e c'o ruc' xukuje'. Awas c'u

ne u tijic wa' cumal xak jachi-
nok. Xane xak xuwi chque
ri sacerdotes ya'tal wi wa', —
xcha chque.

5Xukuje' xubij chque: Riin,
in ri' ri Ralc'ual ri Dios ri Kas
Winak,” c'o nu takanic puwi’
ri K'ij re uxlanem xukuje', —
xcha chque.

Cdicunax jun achi ri cdminak
junuk'ab

6 Pa jun K'ij re uxlanem
chic xoc bi ri Jesus pa ri
rachoch Dios, xuchap cu
u ya'ic tijonic chque ri
winak. C'o jun achi chila'
ri cdminak jun u k'ab, ri u
wiquidk'ab. 7 Caluchi'x c'u
ri Jesus cumal ri tijonelab
re ri Pixab, xukuje' cumal
ri tata'ib fariseos, che rilic
we ri Are' cdrutzirisaj ru K'ab
ri achi pa ri k'ij re uxlanem
rech cuya' cdquibij chi c'o u
mac. 8 Ri Jesus xretamaxtaj
ri qui chomanic. Xubij c'u
che ri achi ri cdminak u k'ab:
Walij ba' Ia, tac'al la pa ka
niq'uiajal, —xcha che.

Xwalij c'ut, xtaq'ui chila'.
9 Xubij ri Jesus chque ri
niq'uiaj winak ri e c'olic: C'o
ri cwaj quinta' chech alak,
—cdcha chque. ¢Jachique ri
ya'tal u banic pa ri k'ij re
uxlanem? ¢A are ri u banic
utzil? {We ne are ri u banic
etzelal! ¢A ya'tal ri u to'ic ru
c'aslemal jun o ri u cdmisaxic?
—zxcha chque.

10 Ri Jesus co xca'y chque
conojel ri e c'o pa tak u xcut,

*
6:5 Ri Jesus xucoj we bi'aj ri' chbil rib chuc'utic chi Are ri Cristo o ri Mesias ri
xtz'ibax ojer pa ru Lok' Pixab ri Dios chi cépetic.

xubij c'u che ri achi: Yuku ri
k'ab la, —xcha che.

Je' xubano, xutzir c'u can
ru k'ab. 11 Riu c'ulel ri Jesus
sibalaj xejik' che ri coyowal,
xquich'abla cu quib jas ri
quecowin chubanic chrij ri
Jesus.

Quecha' i cablajuj
apostoles rumal ri Jesus

12 Pa ri K'ij ri' xe' ri Jesus
pa jun juyub chubanic orar.
Xroc'owisaj ronojel jun ak'ab
pa oracion cho ri Dios.
13 Aretak xsakiric, xeusiq'uij
ru tijoxelab, xeucha' cablajuj,
xubij apéstolest chque (ri
quel cubij “nu tako'n”). 14 E
are tak wa' ri xeucha' ri
Jesus: Ri tat Simdn ri xukuje’
cibix Pedro che, ri tat Andrés
u chak' ri tat Pedro, ri tat
Jacobo xukuje' ri tat Juan,
ri tat Felipe xukuje' ri tat

Bartolomé. 15 Xeucha' c'u
ri tat Mateo xukuje' ri tat

Tomads, ri tat Jacobo ru c'ojol
ri tat Alfeo, xukuje' ri tat

Simén ri cébix “u nimal
tinimit” che. Xuku1e

xeucha'ritat ]udas ruchak'ri
tatJacobo, xukuje'ritat Judas
Iscariote ri xjachow ri Jesus.

Ri Jestis cuya tijonic chque
q'uia winak

17 E rachi'lam ru tijoxelab,
ri Jesus xkaj lok pa ri juyub,
xtaqui cu pa jun lianic.
Sibalaj e q'uia ri winak ri
xebel lok pa conojel tak ri
tinimit re Judea, pa ri tinimit
Jerusalén, xukuje' pa tak ri
tak'aj re Tiro xukuje' re ri

145

SAN LUCAS 6:24

Siddn. Xeopan c'uruc'riJesus
chutatabexic ri cubij, xukuje'
rech quecunax che tak ri qui
yab. 18 Xukuje' xerutzirisaj ri
winak ri ciquirik c'dx cumal ri
itzel tak espiritus. 19 Conojel
ri winak cdquitzucuj cquichap
cok ri Jesds rumal rech chi
quel chuk'ab ruc' che qui
cunaxic conojel.

Ri Jesus cuya tijonic chrij
jachinri'ri curik ri kas utzil

20 Xca'y c'u ri Jesus chque
ru tijoxelab, xubij chque: Utz
iwe ix ri ix meba'ib rumal chi
ri Dios cétakan pi wi'.

21 Utz iwe ix ri quixnum
camic rumal chi sibalaj c'o ri
quitij na.

Utz iwe ix ri quixok' cadmic
rumal chi quixtze'n na ruc'
quicotemal.

22 Utz iwe ix aretak quet-
zelax i wach cumal ri winak,
xukuje' aretak quixquesaj bi
cuc', quixquiyok'o, xukuje'
aretak quetzijon chiwij je' ta

ne chi ix lawalo tak wmak
Utziwe aretak riwinak céca'n
ronojel wa' chiwe xa rumal

wech in, in ri' ri Ralc'ual ri
Dios ri Kas Winak, —cécha ri
Jesus. 23 Sibalaj chixquicot pa
ri k'ijj ri', chixtze'nok, rumal
chi nim ri tojbal iwe ri quirik
na pa ri caj. Xukuje' ne ri
cati't qui mam we winakri'je’
xca'nchquerik'alajisal takre
ru Lok' Pixab ri Dios ojer, —
xcha chque.

24 Tok'ob c'u i wéch ix, ri
ix k'inomab, rumal chi ya
xixquicot ix waral.

T 6:13 Ri tzij “apdstol” quel cubij “takom”. E cablajuj u tako'n riJesusri e cha'tal

rumal.

25 Tok'ob i wéch ix ri sibalaj
C'0 quitij cAmic rumal chi cépe
ri K'ij ri sibalaj quixnum na.

Tok'ob i wich ix ri xa
quixtze'n ruc' quicotemal
cdmic rumal chi quixbison
na, quixok'ic.

26 Tok'ob i wéch ix aretak
conojel ri winak sibalaj utz
quetzijon chiwij, rumal chi
je' xca'n ri cati't qui mam we
winak ri' ojer chque ri xqui-
jaluj quib chi e k'alajisal tak
re ru Lok' Pixab ri Dios, —
xcha chque.

Cheiwaj ri winak ri cdca'n
qui c'ulel chiwe

27 Quinbij c'u chiwe ix ri
tajin quitatabej ri nu tzij:
Cheiwaj ri cdca'n qui c'ulel
chiwe. Chibana utzil chqueri
queetzelan i wéch. 28 Chibij:
Ri Dios c'o pi wi', —quixchok
chque ri winak ri cdquitzak
itzel tzij pi wi'. Chibana
orar pa qui wi' ri queyok'on
chiwe, —cécha'. 29 We c'o
jun catch'ayow che ri juperaj
a palaj, chaya ri juperaj
chic chuwéch. We c'o jun
cumaj ra chaquet, chaya
che chi cuc'am bic xukuje’
ra camixa'. 30 Chaya che
apachinric'ojas cuta' chawe.
Mata' chi ri jastak awe che ri
junrixuc'am bic. 31Ri quiwaj
chi cica'n na ri winak chiwe,
je' chibana ix chque xukuje',
—cécha'.

32 We xak xuwi queiwaj ri
winak ri quixcaj ix, ¢jas ta c'u
che quichomaj chi i banom
jun nimalaj utzil? Xukuje'
ne ri ajmaquib cécaj quib.
33 We xak xuwi quiban utzil
chque ri winak ri quebanow

utzil chiwe, ¢jas c'u che
quichomaj chi c'o nimalaj
utzil i banom? Are je' cica'n
ri ajmaquib xukuje', —cécha'.
34 We xak xuwi quiya qui
jalomal ri cu'l i c'ux chquij
chi clquitzelej chi na wa', ¢jas
ta che ri' quibij chi i banom
utzil? Xukuje' ne ri ajmaquib
céquiya ri qui jalomal ri cach
tak ajmaquib ri cu'l qui c'ux
chquij chi céquitzelej chi na
wa'. 35 Cheiwaj ri céca'n
qui c'ulel chiwe. Chibana
utzil. Chiya jalomal, micu'ba
iwanima' chrij chi cétzelex chi
na wa' jumul chic. Nim c'u
ri tojbal iwe, cék'alajin c'u na
chi kas ix ralc'ual ri Dios aj
Chicaj, rumal chi sibalaj utz
cuban ri Dios chque ri man
quemaltioxin taj, xukuje'
chque ri lawalo tak winak.
36 Chitok'obisaj qui wéch ri
winak je' jas ri Dios rii Tat u
tok'obisam i wéch ix, —xcha
riJesus.

Mik'at tzij pa qui wi'
niq'uiaj winak chic
37 Mik'at tzij pa qui wi'
niq'uiaj winak chic, man
cdk'at td c'u na tzij pi wi'
ix rumal ri Dios. Mibij tzij
chquij ri winak, man cébix ta
na tzij chiwij ix rumal ri Dios.
Chisachari quimacjule' chic,
cdsachcunaimacix. 38 Chiya
ix chque niq'uiaj chic, ri Dios
c'ut cuya na chiwe ruc' jun
utzalaj pajanic, t'icom, cénoj
ra c'olibal, céjat'jatic, —céacha'.
Rumal chi jas ri pajanic ri
quiya ix, je' ri pajanic ri cuya
na ri Dios chiwe, —xcha ri
Jesus chque.

39 Ri Jesus xucoj chi na jun
c'utbal chic rech tijonic, xu-
bij: ¢A cdcowinlo jun winak ri
man céca'y taj chuc'amic u be
jun winak chic ri man céca'y
taj? ¢A mat junam ri' quetzak
bi pa jun jul? —cécha chque.
40 Man c'o té jun tijoxel ri nim
na u banic chuwdch ri rajtij.
Pune ta ne aretak cétijotaj ri
tijoxel, junam c'u na ruc' ri
rajtij, —cécha'.

41 ;jas che c'o cabij chquij
niq'uiaj winak chic? Je' ta ne
chi caca'yej jun alaj mes ri
c'o pa ru wak'dch ri awacha-
lal, man cawil td c'u ri a mac
at ri je' ta ne jun tem ri c'o
pa ri a wak'dch. 427Je' ta ne
chi cabij che ri awachalal:
“Chaya chwe chi quinwesaj
cok ri alaj mes ri c'o pa ra
wak'dch,” —catcha che. jXak
quieb a wéach! Man cawil
td c'u ri tem ri c'o pa ra
wak'dch at. Nabe rajwaxic ca-
suc'umaj ri a c'aslemal at je'
ta ne chi cawesaj bi jun tem
pa ra wak'dch. Te c'u ri' kas
utz catca'y na che resaxic cok
ri alaj mes pa ru wak'4ch ri
awachalal ri je' ta ne xa jun
mac ri man nim taj, —xchari
Jesus.

Are etamtal jun che' rumal

ri u wdchinic
43 Man c'o td jun che' ri
man utz taj ri cuya utz u
waéchinic. Man c'o td c'u jun
utzalaj che'ri cuya u wéchinic
ri man utz taj. 4* Are etamtal
rijun che' rumal ru wéchinic.
Man quetam ta higos chrij ri
q'uix, man quetamté c'uuvas
chquij ri juwi' q'uix, —cécha'.

45 Jun utzalaj winak are cutz-
ijoj ri utzil ri c'o pa ranima'.
Jun winak ri man utz taj are
cutzijoj ri' ri lawaloyil ri c'o
paranima'. Xak xuwi cutzijoj
jun winak jas ri c'o pa ran-
ima', —xcha ri Jesus.

Waral catzijox wiri quieb u
wdch tac'alibal ja
46 Jas che quibij chwe:
“Kajaw, Kajaw,” —quixcha
chwe. Man quinimaj ta curi
quinbij, —cécha'. 47 Quinc'ut
na chiwéch jachin ruc' quin-
junamaj wi ronojel winak
ri cdpe wuc' in, ri cutatabej
ri quinbij xukuje' clnimanic,
—cécha'. 48 Junam wa' we
winak ri' ruc' jun winak ri
cuyac rachoch. Cuc'ot ri
ulew, naj cukasaj. Cuban
ri tac'alibal re ri ja puwi' ri
abaj. Aretak cdpe jun nimalaj
u wo ja, ri ja' cupuq'uij rib
chrij ri ja ri', man cécowin
td c'u chuyico'misaxic rumal
chi yacom wa' puwi' ri abaj,
—cécha'. 49 Ri winak c'ut ri
quetataben ri nu tzij, man
queniman ti c'u ri', e are'
junam ruc' ri winak ri cuyac
rirachoch puwi' ri ulew, man
cubantd c'urutac'alibalrija.
Aretak céq'uiyrija', cupuq'uij
rib chrij rija, chanim cétzakic,
cayojyob c'u ri ja, —xcha ri
Jesus chque.

7

Ri Jestis cucunaj ri patdnil
re jun chque ri qui nimakil sol-
dados

1 Aretak xto'taj ri Jesus che
qui tzijobexic ri winak, xe' ri
Are' paritinimit Capernaum.

2 Chila' c'ut c'o jun achi qui
nimal soldados. Co jun
paténil re ritata' ri sibalaj lok'
chuwéch. Ri achi paténinel
are sibalaj yawab, cémic

cubano. 3 Aretak ri tata'
xuta u tzijol ri Jesus, xeutak

bi jujun chque ri nimak tak
tata'ib que ri winak aj Israel
ruc' ri Are' rech céiquibochi'j
chi copan ruc' chucunaxic ri
paténil re. 4 Xebe'c, xeopan
cu ruc' ri Jesds, sibalaj
xebochi'n che, xquibij: Takal
che ri tata' ri' chi cédto' la che,
5 rumal chi are jun winak
ri sibalaj lok' queril ri ka
winakil uj, xuban c'u ke ri
rachoch Dios ri cédkamulij wi
kib, —xecha che.

6Xe'riJesus, xerachi'laj bic.
Nakaj chi c'ut c'o wi che ri
rachoch ri qui nimal solda-
dos, aretak ri are' xeutak bi
jujun tak rachi'l chubixic che
riJesus: Tat, mdcos ib la. Man

takal td chwe chi coc la lok
pa ri wachoch. 7 Rumal ri'

xinchomaj in chi man takal ta
chwe chi quinopan in uc' la.
Xane xak xuwi we céabij la lok
ri tzij, cicunataj na ri paténil
we, —cécha ri'. 8 Rumal rech
chi ri in, in winak ri c'o jun
pa nu wi', ri in c'ut xukuje'
quintakan in pa qui wi' ri nu
soldados. Quinbij che jun:
iJatl —quincha che. Que'
c'ut. Quinbij che ri jun chic:
iSa'jl —quincha che. Ri are'
cépetic. Quinbij che ri paténil
we: jChabana wa'l —quincha
che. Cuban c'ut,—xcha'.

9 Aretak xuta wa' ri Jesus,
sibalaj xucajmaj. Xut-
zolk'omij rib, xubij chque ri

winak ri e teretoj chrij: Tzij
ba' chi chquixol ri winak aj
Israel man c'o td jumul nu
rikom in jun achi junam ruc'
ri tata' ri' ri sibalaj cécojonic,
—xcha chque.

10 Aretak xetzelej bic ri u
tako'n ri tata' cho ja, xquirik
chi ri paténil re ri tata' ya utz
chicriare'.

Ri Jesus cuya chi ru
c'aslemalriral alajun chichu'
malca'n

11 Te cu ri' xe' ri Jesus
pa jun tinimit chic, Nain
u bi', xukuje' e benak ruc'
q'uia chque ru tijoxelab cuc'
niq'uiaj winak chic. 12 Nakaj
chic c'o wi ri Jesus che ri
tinimit, te' xrilo chi c'o jun
céminak telem lok rech céic'am
bi pa mukic. Ri céminak ri'
are xa jun chi ala, ral jun
malca'n chichu'. E c'o q'uia
winak re ri tinimit e teren
chrij. 13 Aretak ri Jesus xril
ri malca'n, xel ranima' che,
xubij: Man cok' ta chila, nan,
—xcha che.

14 Xkeb ri Jesds ruc' ri
caminak, xuchap cok ri u
cdxon. Xetaq'ui c'ut ri e
teleninak. Xubij c'u ri Jesus:
Ala, —=xcha che. Quinbij
chawe, jchatwalijok! —xcha
che ri ciminak.

15 Xwalij c'u ri ala ri xcdm
na, xuchaplej ch'awem. Ri
Jesus xujach can che ru nan.
16 Sibalaj xquixej quib cono-
jel ri winak, cdquinimarisaj c'u
u K'ij ri Dios. Céquibij xukuje":
C'o jun k'alajisal re ru Lok’
Pixab ri Dios ri sibalaj nim u
banic chkaxol.

Xukuje' xquibij: Petinak ri
Dios chubanic utzil che ru
tinimit, —xecha ri winak.

17 Ri xuban ri Jesus céatzijox
wa' cumal conojel ri winak
aj Judea xukuje' pa ronojel ri
tinimit ri e c'o nakaj che ri
Judea.

Ru tako'n ri tat Juan Kasal
Ja' queopanruc'ri Jesus

18 Ru tijoxelab ri tat Juan
Xquiya u tzijoxic ronojel
wa' che. Are c'u ri tat Juan
xeuch'abej quieb chque ru
tijoxelab. 19 Xeutak bi ruc'
ri Jesus rech céquita' che ri
Are' we kas tzij Are ri Cristo
ri cdpe na, 0 we are rajwaxic
chi clqueyej na Jun chic.
20 Xeopan c'u ri achijab ruc'
ri Jesus, xquibij che: Ri tat
Juan Kasal Ja' uj u takom lok
uc' la, chuta'ic che la we lal
ri' ri Cristo ri cipe na, o we
rajwaxic cdkeyej na Jun chic,
—xecha che.

21 Che we chanim ri',
aretak xeopanic, ri Jesus
xXerutzirisaj q'uia winak che
ri qui yab, xukuje' xeresaj
bi ri itzel tak espiritus ri
e c'o chque jujun winak.
Xuban c'ut chi xeca'y q'uia
moyab. 22 Te ri' xch'aw
ri Jesus, xubij chque ru
tijoxelab ri tat Juan: Jitzijoj
che ri tat Juan ri iwilom,
ri i tatabem, chi ri moyab
queca'y chic, ri ch'ocojib
quebinic, ri winak ri c'o itzel
ch'a'’c chque queutzirisaxic,
ri so'rab céquita chic, ri
cadminakib  quec'astajisaxic,
xukuje' cétzijox ri Utzalaj
Tzij re ri Evangelio chque ri
meba'ib. 23 Utz re ri winak

ri man cuban ti quieb u c'ux
chwij, xane kas tzij cédcojon
chwe, —xcha chque.

24 Aretak xebe' ru tako'n ri
tat Juan, ri Jesus xuchaplej u
tzijoxic ri tat Juan chque ri
winak, xubij: ¢Jas ri' ri xe'
alak cherilicpatakrijuyubri
quetz'inowic? —cécha'. ;A xe'
alak che rilic jun winak ri xa
cdquieblanranima'je' tane chi
are jun aj ri céslabisax rumal
ri quidkik'? —cécha'. Man are
taj, —cécha'. 25 ¢Jas c'u ri xe'
alak cherilic? ;A xe' alak che
rilic jun achi ri u cojom utza-
laj tak ratz'iak? Ri winak ri
c'oje'lalaj tak catz'iak, ri que-
quicot ruc' ri qui k'inomal,
queriktaj wa' pa tak cachoch
ri nimak tak takanelab, —
cicha'. 26 ;Jas c'u lo ri xe'
alak che rilic? ;A xe' alak che
rilic jun k'alajisal re ru Lok’
Pixab ri Dios? —cdcha'. Je
ri', —cécha'. Ri tat Juan c'ut,
are nim na u banic chquixol
ri k'alajisal re ru Lok' Pixab
ri Dios, —cécha'. 27 Are wa'
ri achi ri tz'ibam chrij pa ru
Lok’ Pixab ri Dios, cubij:

Quintak bic ri nu tako'n
ri cinabej c'una chawéch,

ri cusuc'umaj na ra be
chawdéch,

—cachari Tz'ibtalic,—xcha ri

Jests. 28 Quinbij chiwe chi

man c'olinak ta jun k'alajisal

re ru Lok’ Pixab ri Dios rikas
nim na u banic chori tat Juan

ri Kasal Ja' chquixol conojel
ri winak cho ruwéchulew, —
cécha'. Pune ta ne ri tat Juan
are jun qui nimal winak, ri
man kas nim u banic jawije'

citakan wiri Dios, are nim na
u banic wa' cho ri tat Juan.

29 Aretak xquita wa' ri
tok'il tak alcabal xukuje' ri
niq'uiaj winak chic ri banom
qui kasna' rumal ri tat Juan,
xquibij chi ri Dios kas tzij
cuban jicomal tzij. 30 Are
c'u ri tata'ib fariseos xukuje'
ri tijonelab re ri Pixab ri
man banom td qui kasna'
rumal ri tat Juan, man nim
téd xquil wi ri u Tzij ri Dios
ri tzijom chque. 3! Xubij c'u
ri Kajaw Jesus: ¢Jas c'u ruc'
queinjunamaj wi ri winak
re we k'ij junab ri'? ¢Jas c'u
ruc' e junam wi? —cdacha'.
32Xak e junam cuc' ri alabom
ri e tac'atoj pa tak ri c'ayibal,
ri ciquich'abela quib, cdquibij:
“Xkok'esaj ri su' chiwe, man
Xixxojow taj. Xkaban u
k'ojom céminak, man xixok' t4
c'ut,” —quecha ri'. 33Xul c'u
ri tat Juan ri Kasal Ja' ri man
wi'j taj, ri man cutij t4 vino.
Quixtzijon c'u chrij, quibij:
Xa c'o jun itzelalaj espiritu
che, —quixcha'. 34 Xinpe
curiin, in ri' ri Ralc'ual ri
Dios ri Kas Winak. Quinwi'c,
quintij vino. Quixtzijon cu
chwij, quibij: Chiwilampe’,
are jun jik'alaj achi, jun
k'abarel ri cachil tok'il tak
alcabal xukuje' ajmaquib, —
quixcha chwe. 35 Ri winak
c'ut ri cica'n ronojel ruc' no'j,
caquic'ut chkawédch chi kas
utz ri' ri no'j ri cuya ri Dios,
—xcha chque.

Ri Jesus cawi' ruc' jun tata’
fariseo

36 Jun chque ri tata'ib
fariseos xuta' tok'ob che ri
Jesus chi cawi' ruc'. Xoc
c'u bi pa rachoch ri fariseo,
xtuyi chi' ri mesa. 37 Jun
ixok re be, ri quel pa ri
tinimit, xuto chi tajin cawi'
ri Jesis pa ri rachoch ri
fariseo. Xe'c, xuc'am bi jun

c'olibal cunabal re alabastro
nojinak che c'oc'alaj cunabal.

38Xc'oji c'u pa rakan ri Jesus,
tajin cok'ic. Xuchaplej qui
ja'xic ri rakan ruc' ri u wal u
wiéch, queusu' c'u che ru wi'.
Xeutz'umaj ri rakan, xutix
ri c'oc’alaj cunabal chquij.
39 Aretak ri tata’ fariseo ri
xula'n ri Jesus xril ri xuban
ri ixok, xchoman pa ranima’,
xubij: “We ta are k'alajisal re

ru Lok’ Pixab ri Dios we achi
ri', cuch'ob ta ri Are' jachin
ri ixok ri'. Xukuje' cuch'ob
ta na jas u banic ri ixok ri
cdchapow cok, chi are jun ixok
re be wa',” —=xcha ri fariseo
paranima’.

40 Xch'aw ri Jesus, xubij che
ri fariseo: Tat Simon, c'o ri
cwaj quinbij na che la, —
xcha'.

Xch'aw ri tat Simon, xubij
che: Ajtij, bij ba' la chwe, —
xcha che.

41 Cubij c'u ri Jesus: E c'o
quieb winak c'o qui c'as ruc'
jun ya'l jalomal. Jun chque
c'ojun ciento quetzales u c'as
ruc' ri tata'. Rijun chic xa la-
juj quetzales u c'as, —cécha'.
42 Rumal c'u rech chi man c'o
td quirajil chutojic ri qui c'as,
riya'ljalomal xubij chque chi
utzla' we man céquitoj ta chic,
—cacha ri' chque. ¢Jachin c'u
chque ri ajc'asib ri kas lok'

xrilwiriya'ljalomal? —xcha
riJesus.

43 Xch'aw c'u ri tat Simon,
xubij: Quinchomaj in chi are
rijunrinim nauc'as, ri man
xutoj ta chic,—xcha'.

Xubij ri Jesus che: Utz u
ch'obic xban la, —cécha che.
44Riin xinoc lok pa riachoch
la. Man xya té la joron chwe
che qui ch'ajic ri wakan. Ri
ixok ri' u ja'm ri wakan che
ri u wal u wich, xeusu' c'u
che ru wi', —cécha'. 45 Man
xintz'umaj td la. Are c'uri
ixok aretak xinoc lok, xuchap
u banic wa' chwe, man u
tdnabam td qui tz'umaxic ri
wakan. 46 Man xya ta la
aceite panu wi'. Riare c'utu
yo'm c'oc'alaj cunabal chquij
ri wakan. 47 Quinbij che la
chi quesachtaj na ri q'uialaj
tak u mac rumal chi sibalaj
lok' quinrilo. Apachin c'ut
ri cuna' pa ranima' chi man
nim td mds ru mac ri que-
sachic, manlok'td mdsriDios
chuwdach, —xchari Jesus che.

48 Xubij cu che ri ixok:
Quesachtaj ba' ra mac, —
xcha che.

49 Ri e c'o ruc' ri Jesus chi'
ri mesa cdquitzijobela quib,
céquibij: ¢Jachin lo wa' we achi
ri' ri cdsachow mac? —xecha

50 Xubij c'u ri Jesus che ri
ixok: Nan, a rikom ru to-
banic ri Dios rumal chi kas
tzij catcojonic. Cuya' cate'c,
chuxlan ba' ri awanima’, —
xchariJesus che.

8
Jujun ixokib quetob ruc'ri
Jesus

1Te c'u ri' ri Jesus xusolij
conojel ri tinimit xukuje’'
conojel ri niq'uiaj c'olibalri e
c'o wi winak, xutzijoj ru Lok’
Pixab ri Dios chque. Cuya
retamaxic ri Utzalaj Tzij re
ri Evangelio chrij ru takanic
ri Dios pa qui wi' winak. E c'o
c'u ri cablajuj u tako'n ruc'.
2 E benak ruc' xukuje' jujun
ixokib ri e utzirisam chque
itzelalaj tak espiritus xukuje'
chque tak ri qui yab. E are
c'u wa': Ri nan Maria ri cabix
Magdalena che. Esam c'u bic
wukub itzelalaj tak espiritus
che. 3C'orinan Juana, rixokil
ri tat Chuza, ru mayordomo
ri tat Herodes. C'o c'u ri nan
Susana, xukuje' q'uia ixokib
chic ri xquicoj ri jastak que
chuto'ic ri Kajaw Jesus.

RiJests cuya tijonic chrijri
ticolija’

4 Xquimulij c'u quib q'uia
winak. Xeopan winak ruc'
ri Jesus ri xepe pa rono-
jel tinimit. Ri Are' xucoj
jun c'utbal chuya'ic tijonic
chque, xubij: 35 Jun ticol
ija' xel bi cho ja, xe' c'u pa
ticonijic.  Aretak xjopinic,
xkaj jubik' ri ija' pa ri be,
xtac'alexic. Xukuje' xekaj lok
ri chicop ajuwocaj, xquitij bi
ri ijja’. 6 Xkaj xukuje' jubik’'
ri ija' pa tak abaj. Xuchaplej
q'uiyem. Xchaki'jar c'ut
rumal chi man c'o ta u raxil
ri ulew. 7 Xkaj chi jubik’
pa tak ri k'ayes ri c'o qui
q'uixol. Xq'uiy ri ija' junam
ruc' ri k'ayes. Xjik'isax c'u
ri ticon rumal. 8 Xkaj chi
jubik' pa utzalaj ulew, xebel

c'u lok, xeq'uiyic. Xquiya jun
ciento qui wach chquijujunal
chupam ru jolom trico, —
xcha chque.

Aretak ri Jesus <xto'taj
chutzijoxic wa', co xch'awic,
xubij: iRi ix ri i jiquibam ri
iwanima' chutatabexic ri nu
tzij, chitatabej ba'!l —=xcha
chque.

Ri Jesus cubij chque ru ti-
joxelab jas qui patcin ri c'utbal
ri cucojo

9 Ru tijoxelab xquita' che
ri Jesus, xquibij: ¢Jas quel
cubij wa' we c'utbal ri'? —
xecha che. 10 Xch'aw chi
ri Jesus, xubij chque: Yo'm

chiwe ix ri retamaxic ri man
quetam ta ri niq'uiaj winak

chic chrij ri u takanic ri
Dios. Queincoj c'u c'utbal che
qui tijoxic ri niq'uiaj winak
chic rech pune queca'yic,
je' ta ne chi man co ta
cdquilo, pune céquitatabej ri
tzij, man céquich'ob ta ri' ri
qui tatabem, —céacha'.

RiJesus cutzijoj chqueru ti-
joxelab jas quel cubij ri c'utbal
chrijriticolija’

11 Are cuwa'riquel cubijri
xintzijoj chiwe: Ri ija' are ru
Tzij ri Dios. 12 Ri ija’ ri xekaj
pa ri be, e are junam jas ri
winak ri cdquitari Tzij. Copan
c'u ri Itzel, cdresaj ri Tzij pa
canima' rech man quecojon
taj, man cédquirik té ru tobanic
ri Dios. 13 Ri ija' ri xkaj pa
tak abaj, e are' junam jas ri
winak ri cdquic'amowaj ri Tzij.
Aretak céquito, quequicotic.
Man c'o ta c'u ri qui xera'.
Xa quieb oxib K'ij céquicojo.

Aretak c'ut clquichap u ri-
kic c'dx, quetzelej canok, —
cécha'. 14 Ri ija' ri xkaj pa tak
ri K'ayes e are' junam jas ri
winak ri caquita ri Tzij. Te c'u
ri' cdquitakej chi na jumul ri
qui be. Sibalaj que' canima’
ruc' ri kK'inomal ajuwéchulew,
que' canima' cuc' tak ri ni-
mak'ij, xukuje' ruc' ri qui
chac. Cijik'isax c'u ru Tzij ri
Dios pa canima’, man ciquiya
td c'uri qui wéchinic,—cécha'.
15 Ri ija' c'ut ri xkaj pa utza-
laj ulew, quinjunamaj cuc'
ri winak ri utz canima’, ri
cdca'n ronojel ruc' jicomal,
caquijiquiba canima' chrij ri
Tzij ri xquitatabej. Caquitake;j
c'ut, sibalaj quewéchinic, —
xcha ri Jesus chque.

Man c'o td jas ric'u'talic ri
mat cdk'alajin na

16 Xubij chi na ri Jesus:
Man c'o ta jun winak ri cutzij
jun chdj o jun candela, te
ri' cuch'uk wa' che jun lak.
Man cuya td c'u wa' chuxe'
jun ch'at. Xane cuya wa'
chicaj rech quilitaj ru sakil
cumal ri winak ri queboc bi
pa ja, —cécha'. 17 Ronojel ri
c'u'talic cék'alajin na. Ronojel
ri ch'uktal u wi' quel na chi
sak rech quetamaxic.

18 Kas chitatabej ba' na ri
quinbij, rumal chi apachin ri
c'o c'o ruc' cdyi' na niq'uiaj
che. Apachin c'u ri man c'o
td c'o ruc', quesax na jas ri
cuchomaj chi c'olic, —xcha
chque.

Ri u nan xukuje' niq'uiaj
tak rachalal ri Jesus queopan
ruc’

19Xopan c'urunanriJesus,
xukuje' tak ri u chak', ri
ranab. Man quecowin td c'ut
quekeb ruc' rumal quech ri
q'uialaj winak. 20Xbix cuwa'
che ri Jesus: Ri nan la xukuje'
ri achalal la e tac'atoj cho ja.
Céch'abex la cumal, —xecha
che.

21 Xch'aw ri Jesds, Xu-
bij chque: Ri winak ri
céquitatabej ru Tzij ri Dios,
cdca'n c'u ri cubij, e are' nu
nan wa', xukuje' e are' wa'ri
kas wachalal, —xcha chque.

RiJesuscubano chicdtdniri
quidikik'

22 Pa jun K'ij xoc ri Jesus
pa jun barco, e rachilam c'u
ru tijoxelab. Xubij ri Jesus
chque: Chujk'ax jela' ch'dkép
che ri mar,—xcha chque.

Xebe' c'ut. 23E benak puwi'
ri mar, xwar ri Jesus. Xpe c'u
jun nimalaj quidkik' ri sibalaj
c'dx puwi' ri mar. Ri barco
tajin cdnoj che ja', je ri' chi
xak quieb cubij pa qui wi'".
24 Xebe' ri tijoxelab ruc' ri
Jesus, xquic'asuj. Xquibij che:
iKajtij, Kajtij, tajin cujcamic!
—xecha che.

Xc'astaj c'uriJesus, xuyaj ri
quidkik' xukuje' ri nimak tak
uwoja'. Xtani c'u ri quiakik’,
xlilob u wi' ri ja'. 25 Xubij ri
Jesus chque ru tijoxelab: ¢Jas
che man quixcojon taj? —
xcha chque.

Xquixej quib, xquicajmaj
ri xubano, céquibila c'u chbil
quib: ¢Jachin lo wa' ri c'o
u takanic puwi' ri quidkik'
xukuje' ri ja' je ri' chi queni-
man che? —xecha ri".

Ru cunaxicjunajGadarari

e c'oitzelalaj tak espiritus che
26 Xeopan c'u pa ri tinimit
Gadara, ri c'o apan chuwéch

ri Galilea chuchi' ri mar
27 Aretak ri Jesus xel lok pa ri

barco, xriktaj rumal jun achi
re ri tinimit. Tzq'uia junab
chice c'oitzelalaj tak espiritus
che ri achi. Man cucoj ta chi
ratz'iak. Man céjeki td cho
rachoch, xane chquixol ri
mukubal céc'oji wi we achi
ri'. 28 Aretak xril apan ri
Jesus, xurak u chi', xutzak
rib chuwéach. Co xch'awic,
xubij c'u che ri Jests: ¢Jas
caj la chwe, tat Jesus? Lal ri'
ri u C'ojol ri Nimalaj Dios aj
Chicaj, —cécha che. jBana ba'
la tok'ob, méban la c'dx chwe!
—=xcha cheri Jesus.

29 Xubij wa' rumal chi ri
Jesus tajin cétakan che ri
itzelalaj espiritu chi quel bi
che ri achi. Tzq'uia junab
c'o u takanic ri itzelalaj
espiritu puwi' ri achi. Pune
cachajixic, caxim c'u cuc'
ximibal re ch'ich', xukuje'
chapbal akanaj, ri achi xa
queut'okopij wa', quel bic. Ri
itzelalaj espiritu cdresaj bi ri
achi, cuc’'ambipatakjuyubri
quetz'inowic. 30 Xuta' ri Jesus
che, xubij: ¢Jasriabi'? —xcha
che.

Xubij che ri Jesus: Ri nu bi'
are Q'uiyal, —xcha'.

Xubij wa' rumal chi sibalaj
e q'uiariitzelalaj tak espiritus
ri e oquinak che ri achi. 31Ri
itzelalaj tak espiritus xqui-
bochi'j ri Jesus chi meutak bi
parik'ekumalajjul. 32E q'uia
c'u ri ak ri tajin queyuk'ux

apan parijuyub. Xquibochi'j
chi chuya chque chi queboc
chque ri ak. Je'ey, —xcha
ri Jesus chque. 33 Xebel c'u
bi ri itzelalaj tak espiritus
che ri achi, xeboc chque tak
ri ak. Conojel ri ak junam
xquiq'uidk bi quib chutza'm
ri juyub, xetzak bi pa ri mar,
xejik'ic.

34 Aretak ri ajyuk'ab xquil
ri xbantajic, xeanimajic,
xebe'c. Xquiya u tzijol wa'
chque ri winak pa ri tinimit,
xukuje' pa tak ri juyub.
35 Xebel lok ri winak che
rilic ri xbantajic. ~Xeopan
ruc' ri Jesds. Xquirik c'u ri
achi ri xebel wi ri itzelalaj
tak espiritus, cojom chi ri
ratz'iak, man ch'uj ta chic.
T'uyul c'u ri are' chuwéch
ri Jesuds. Xquixej c'u quib ri
winak. 36 Ri winak ri xeilow
wa' ri xbanic xquitzijoj wa'
chque ri jule' winak chic jas
rirutzirisaxicriachirixec'oji
na q'uia itzelalaj tak espiritus
che. 37 Te c'u ri' conojel ri
winak ri e jekel wi jela' chrij
ri tinimit Gadara, xquibochi'j
riJesuschichel bic cuc' rumal
chi sibalaj xquixej quib. Xoc
chi bi ri Jesus pa ri barco,
xtzelejic. 38 Ri achi ri xebel
wi ri itzelalaj tak espiritus
sibalaj xubochi'j ri Jesus chi
cuya che chi que' ruc. Ri
Jesus xutak bi cho rachoch,
xubij che: 39 Chattzelej bi cho
awachoch, cheatzijoj conojel
ri nimak tak utzil ri u banom
ri Dios chawe, —xcha che.

Xe' c'u ri achi, xuchap
qui tzijoxic chque conojel ri
winak re riu tinimit ri nimak

tak utzil ri u banom ri Jesus
che.

Waral cdkil wi ri xuban ri
u mia'l ri tat Jairo xukuje' ri
ixok ri xuchap cok ri ratz'iak
riJests

40 Aretak xtzelej bi ri
Jesus, e c'o q'uia winak
ri xlec'ulanok, xequicotic.
Conojel queye'm ru tzelejic.
41 Xopan c'u jun achi ruc
ri Jesus, tat Jairo u bi' ri
achi ri'. Are qui nimal ri
winak wa' pa ri rachoch
Dios. Xupach ba' rib cho ri
Jesus, xubochi'j chi copan
cho rachoch. 42Xa jun chiu
mia'l ri achi ri', craj cablajuj
u junab. Cémic c'u cubano.
Xe'riJesus ruc'. Benak c'u pa
ri be, sibalaj cépitz' cumal ri
q'uialaj winak.

43 C'o c'u jun ixok ri u
rikom c'dx cablajuj junab
rumal ru quiq'uel ri xa
quelic, man cdtdni td che.
U sachom c'u ronojel ru
rajil cuc' cunanelab. Man
c'o ta jun ri cowininak che
rutzirisaxic. 44 Xkeb c'u chrij
ri Jesus, xuchap cok ru chi'
ru k'u'. Chanim c'ut Xténi ru
quiq'uel ri quelic.

45 Xubij c'u ri Jesus: ¢Jachin
ri' ri Xinchapowic? —xcha'.

Conojel ri winak xquibij
chquijujunal: Man in ta ri',
—=xecha che. Xubij c'u ri tat
Pedro xukuje' ri e c'o ruc"
Kajtij, ¢a mat quil la chi e
q'uia ri winak ri e c'o chij 1a?
Cépitz' ba' la cumal conojel.
¢Jas che cabij la: “¢Jachin ri' ri
xinchapowic?” —céchala, —
xchari tat Pedro che.

46 Xubij c'u ri Jesus che: C'o
jun winak ri xinchapowic.
Xinna' chi xel jubik' ri nu
chuk'ab chucunaxic jun
winak, —xcha chque.

47 Aretak ri ixok xrilo chi
man xc'u'taj taj, xkeb ruc'
ri Jesus, cabirbitic. Xxuqui
chuwadch. Xuk'alajisaj
chquiwéch conojel ri winak
jas che xuchap cok ri Jesus,
xukuje' chi  Xcunatajic.
48 Xubij ri Jestus che: Nan,
xcunataj la rumal chi cécojon
la chwe, —cécha'. Cuya' que'
la, chuxlan ba' anima' la, —
xcha ri Jesus che.

49 C'a tajin citzijon na ri
Jesus, aretak xopan jun aju-
worachoch ri qui nimal ri
winak re ri rachoch Dios. Xu-
bij che ri tat Jairo: Xcém ri
mia'l la, —cécha che. Xak
madya chilalatz' che ri Ajtij, —
xcha che.

50 Aretak ri Jesus xuta ri
xbixic, xch'awic, xubij che ri
tat Jairo: Maxej ib la, —cécha'.
Xane cojon la chwe. Cutzir
c'unariali, —xcha che.

51 Aretak xopan cho
rachoch ri tat Jairo, man xraj
ta riJesus chi c'o jachin coc bi
ruc', xak xuwi ri tat Pedro, ri
tat Juan, ri tat Jacobo, xukuje'
ru nan tat ri ali. 52 Conojel
ri e c'o chila' tajin queboKk'ic,
cdquiq'uis quib che oK'ej.
Xubij ri Jesus chque: Man

cok’ ta chi alak. Man cdminak
ta ri ali, xane xak ciwaric, —

xcha chque

53Riwinak c'ut xa cAquetze'j
uwdchriJesusrumal chi que-

tam chi cdminak chiriali. 34Ri
Jests xuchap ri ali che ru

k'ab, co xch'awic, xubij: Alj,
chatwalijok, —xcha che.

55Xtzelej c'ulok ri ranima'.
Chanim xwalijic. Xtakan c'u
ri Jesus chque chi chquiya
che ri cutijo. 56 Xquicajmaj
wa' ru tat u nan. Ri Jesus
xeupixbaj chi c'o méaquibij wi
wa' ri xbantajic.

9

Ri Jesus queutak bi ri ca-
blajuj u tijoxelab chutzijoxic
ri Utzalaj Tzij re ri Evangelio,
Xxukuje' che cunanic

1 Ri Jesus xeusiquij ri
cablajuj u tijoxelab ruc'.
Xuya chque chi cac'oji qui
takanic pa qui wi' conojel
ri itzelalaj tak espiritus rech
quequesaj bi chque ri winak.
Xukuje' xuya chque chi
quequicunaj ri yawabib.
2 Xeutak bic chutzijoxic ru
Lok' Pixab ri Dios chrij ru
takanic ri Dios pa qui wi' ri
winak. Xeutak bi xukuje'
che qui cunaxic ri yawabib.
3 Xubij ri Jesus chque: C'o
mic'am bic che ri be. Mic'am
bi i ch'imiy, i chim, i wa, o
ri i rajil. Xa jun iwatz'iak
chijujunal quic'am bic, —
cicha chque. 4 Apachique ja
ri quixoc wi, chixcanaj can
chila' c'd quitakej chi na bi
jumul ri i be. 5 We c'o jun
tinimit ri man quixc'ulax ta
wi, chixel bi chila', chitota'
can ri ulew ri c'o chque
ri iwakan chuk'alajisaxic
chquij ri winak re ri tinimit
ri' chi man utz ta ri céca'no,
c'o qui mac, —xcha chque.

6 Xebe' c'ut, xebe' pa tak
conojel ri alaj tak tinimit.

Xquitzijoj ri Utzalaj Tzij re
ri Evangelio, xukuje' xca'n
cunanic pa tak conojel ri
tinimit.

Cdictimisax ri Juan Kasal Ja'

7 Ri nim takanel Herodes
xretamaj ronojel ri tajin
cuban ri Jesus. Man curik taj
jas cubano rumal chi e c'o
jujun céquibij chrij ri Jesus:
Xc'astaj lok ri tat Juan Kasal
Ja' chquixol ri cdminakib,
—quecha'. 8 Xukuje' e c'o
jule’ chic célquibij chrij ri
Jesus: Ri Elias, k'alajisal re
ru Lok' Pixab ri Dios ojer
u c'utum rib chkawéch, —
quecha'. Cdquibij c'u jujun
winak chic: Jun chic chque
ri ojer tak k'alajisal tak re
ru Lok' Pixab ri Dios xc'astaj
lok chquixol ri cdminakib, —
xecha ri'. 9 Xubij c'u ri tat
Herodes: In xintakan che
resaxic u jolom ri tat Juan.

¢Jachintac'ulori'rije' tak wa'
nu tom chrij? —xcha'.

Cutzucuyj c'u rilic u wéch ri
Jesus.

RiJesus cuya quiwajob mil
winak

10 Aretak xetzelej lok ri u
tako'n ri Jesus, xquibij che ri
Are' ronojel ri qui banom. Ri
Jesus xeuc'am bic, xebe' c'u
qui tuquiel wi pa jun tinimit,
Betsaida u bi. 11 Aretak
xquetamaj ri winak chi xel
bi ri Jesus, xeteri bi chrij.
Xeuc'ulaj c'u ri Jesus, xeutzi-
jobej chrij ru takanic ri Dios
pa quiwi'winak, xukuje' xeu-
cunaj ri yawabib.

12 Kajem c'u cuban ri K'ij,
xekeb ri cablajuj u tijoxelab
ruc' ri Jesus, xquibij che:

Chetaka la bi ri winak rech
quebe' pa tak ri tinimit,
xukuje' cho tak ri cachoch
ri winak ri e c'o chunakaj
ri tinimit, che rokxanexic
quib churikic ri clquitijo. Uj
c'o c'u waral pa tak juyub ri
citz'inowic, —xecha che.

13 Xubij ri Jesus chque:
Chiya ix ri cdquitijo, —xcha
chque.

Xquibij c'uru tijoxelab che:
Man c'otéd c'okuc' xane xa job
caxlan wa cuc' quieb cér. ¢A
cuje' ta c'u lo chulok'ic ri qui
wa conojel we winak ri'? —
xecha che.

14 Craj c'u e c'o job mil achi-
jab.  Xubij ri Jestus chque
ru tijoxelab: Chibij chque ri
winak chi quecu'bi pa tak
mulaj re niq'uiaj tak ciento,
—=xcha chque.

15 Je' xcano, xecu'bi cu
conojel ri winak. 16 Ri Jesus
xeuc'am ri job wa cuc' ri
quieb car, xca'y c'u chicaj,
xeutewchij. Te ri' xeupiro,
xeuya chque ru tijoxelab
rech céquijach wa' chquiwéch
ri winak. 17 Conojel xewi'c,
xenojic.  Xquimulij c'u ri
ch'dkatak wa. Are cablajuj
chicéch ri xec'oltajic.

Ri tat Pedro cuk'alajisaj
chirijesus areriCristo

18 Pa jun K'ij ri Jesus tajin
cuban orar. E c'o ru tijox-
elab ruc' pa qui tuquiel wi.
Ri Jesus xuchap u ta'ic chque,
xubij: ¢Jas cAquibij ri winak
chi jachin ri' ri in? —xcha
chque.

19 Xech'awic, xquibij che:
E c'o jujun céquibijj chi lal ri'

ri tat Juan Kasal Ja'. Jule'
chic cdquibij chi lal ri' ri Elias,
k'alajisal re ru Lok' Pixab ri
Dios ojer. E c'o chi niq'uiaj
céquibij chi lal jun chic chque
ri ojer tak k'alajisal tak re ru
Lok' Pixab ri Dios ri xc'astaj
lok chquixol ri cdminakib, —
xecha che.

20 Xubij c'u ri Jesus chque:
¢Jas c'u quibij ix chi jachin ri
in? —xcha chque.

Ri tat Pedro xch'awic, xu-
bij: Lal ri'ri Cristo ri takom la
lok rumal ri Dios, —xcha che.

Ri Jesus cutzijoj chi cticdm
na

21RiJesus sibalaj xeupixbaj
ru tijoxelab chi c'o méquibij
wi wa' chi are ri Cristo.
22 Xubij chque: Rajwaxic chi
riin, inri' ri Ralc'ual ri Dios ri
Kas Winak, quinrik na sibalaj
c'dx, quinxutux na cumal
ri nimak tak tata'ib, cumal
ri qui nimakil sacerdotes
aj Israel xukuje’ cumal ri
tijonelab re ri Pixab,
cacha'. Xukuje' rajwaxic chi
quincdmisax na. Te cu ri'
quinc'astaj chi c'u na churox
k'ij chquixol ri cdminakib, —
xcha chque.

23 Xubij c'u ri Jesus chque
conojel: We c'o jun craj
cdpe wuc' in, rajwaxic chi
muban xa jas ru rayinic ri
are'. Rajwaxic chi cutelej
lok ru cruz ronojel K'ij, chpet
wuc' in. 24 Apachin ta ne

ri nim cril wi ru c'aslemal
cho ru wéchulew, cédsach na u

wéch wa'. Apachm ta ne ri
cuya na ru c'aslemal rumal
wech in, céc'ojina u c'aslemal

ri man c'o td u q'uisic, —
cécha chque. 25 ¢Jas lo ri utzil
curik jun winak we cérechbej
conojel ri jastak ajuwéchulew,
cuya c'uriranima' che tojbal
que, cdsach c'u u wich we
winak ri'”? —cécha chque.
26 Apachique winak ri xa
cédq'uix chwe in, xukuje' che
ri nu tzij, in ri' ri Ralc'ual ri
Dios ri Kas Winak, quinq'uix
na xukuje' che ri winak ri'
aretak quintzelej lok ruc'
nimalaj chuk'ab jas ru petic
jun nim takanel. Cénimarisax
na nu k'ij pa ri kK'ij ri' junam
jas ru nimarisaxic u K'ij ri
nu Tat xukuje' ri lok'alaj tak
dngeles, —cécha'. 27 Are kas
tzij ri quinbij in chiwe chi e
c'o jujun chque ri e c'o waral
chnuwdéch ri man quecim ta
na c'a caquil na ru takanic ri
Dios pa qui wi' ri winak, —
xcha chque.

Cdgqg'uextaj ru ca'yebal ri
Jestus
28 Craj xque' wajxakib k'iju
bim chi can wa'ri Jesus, te c'u
ri' xeuc'am bi ri tat Pedro, ri
tat Juan xukuje' ri tat Jacobo,
xepaki cu puwi' ri juyub
chubanic orar 29 Aretak
tajin cuban orar, xq'uextaj
ru ca'yebal ri Jesus. Sibalaj
xjuluw ri ratz'iak, sibalaj
sakloloj xubano je' jas ri sak
tew. 30 Tzcajmabal chic, e c'o
c'u quieb achijab xetac'tobic,
tajin quetzijon ruc' ri Jesus,
e are ri mam Moisés rachi'l
ri mam Elias. 31 Sibalaj
je'l ru juluwem qui wach.
Céquitzijobej c'u ri Jesus chrij
ri relic bic cho ru wéchulew,

are la' ru cdmical ri curik na
pa Jerusalén. 32 Pune ri tat

Pedro xukuje' ri e c'o ruc'
sibalaj c'éx qui waram, man
xewar taj. Xquilo chi sibalaj
jel ru juluwem ru wéch ri
Jesus xukuje' ri qui wéch ri
quieb achijab ri e c'o ruc'
33 Elem céca'n bi ri achijab,
xubij ri tat Pedro che riJesus:
Kajtij, jsibalaj utz chiuj cujc'oji
na waral! Kana oxib cébal,
jun che la, jun che ri ka mam
Moisés, xukuje' jun che ri ka
mam Elias, —xcha che.

Je' xubij wa' ri tat Pedro
rumal chi man curik taj jas
cubij. 34 Je' tajin cubij wa'
aretak xkaj jun sutz' chquij,
xech'uktaj c'ut. Xquixej quib
ri tijoxelab aretak ri sutz'
xeuch'uku. 35Xch'aw c'u lok
jun chupam ri sutz', xubij:
jAre lok'alaj nu C'ojol wa'l
Chitatabej ri cubij, —xcha'.

36 Aretak xténi ri ch'awem,
xcanaj can ri Jesus u tuquiel.

Man xech'aw td chi c'u ru
tijoxelab. Xukuje' pa tak ri

K'ij ri' man xquitzijoj ta che
jachin jun winak ri xquilo.

RiJesus cdrutzirisaj jun alari
c'ojunitzelalaj espiritu che
37 Chucab k'ij aretak xekaj
lok puwi' ri juyub, e c'o q'uia
winak ri xebel lok churikic ri
Jesus. 38 C'o c'u jun achi cuc'
ri winak, co xch'awic, xubij:
Kajtij, bana la tok'ob chwe,
—xcha'. Chilampe la ri nu
c'ojolxajunchialaric'owuc'
39 Amak'el cichap rumal jun
itzelalaj espiritu. Curak u chi'
ri ala. Ri itzelalaj espiritu
cubak'atila’, cupuluwisaj u

pu chi', xukuje' cutota’, —
cacha'. Tzman craj taj quel
che ri ala, —xcha ri tata'.
40 Xeinbochi'j ri tijoxelab
la che resaxic ri itzelalaj
espiritu, man xecowin td c'u
che, —xcha'.

41 Xch'aw ri Jesus, xubij:
iAy, winak! Man alak ni-
manelab tak winak taj, tz-
man cécojon td alak, —xcha
chque. ¢A are caj alak chi xak
quinc'oji in uc' alak ronojel
Kk'ij che to'ic alak? Xque' q'uia
ri K'ij nu cuyum ri mac alak,
—=xcha chque. Xubij c'ucheri
achi: C'ama la lok ri c'ojol 1a,
—zxcha che.

42 Aretak tajin cédkeb ri
ala ruc' ri Jesus, ri itzelalaj
espiritu  xuq'uidk pulew,
xubak'atila’. Ri Jesus xuyaj ri
itzelalaj espiritu, Xrutzirisaj
ri ala. Xujach bic che ru
tat. 43 Conojel ri winak
Xquicajmaj ri nimalaj u
chuk'ab ri Dios.

Ri Jesus cutzijoj chi na ju-
mul chi cécdmic

Ri winak sibalaj tajin
cdquicajmaj ri xubano, xch'aw
chi ri Jesus, xubij chque ru
tijoxelab: 44 Chicojo retal
wa' ri quinbij chiwe, —
cédcha chque. jRiin, in ri' ri
Ralc'ual ri Dios ri Kas Winak,
quinjach na bi pa qui k'ab ri
winak! —xcha'.

45 Man xquich'ob ti c'u
ru tijoxelab jas ri xubij
chque. Man xyi' ti chque chi
caquich'ob we tzij ri'. Xquixej
c'u quib chuta'ic che jas quel
cubij wa' ri xubij chque.

Ri tijoxelab cdquichomala
quib chrij jachin chque are
nim na u banic

46 Te cu ri' ri tijoxelab
xquichap u chomalaxic quib
chrij jachin chque are ri
nim na u banic chquixol.
47 Aretak ri Jesus xretamaj
ri xquichomaj pa canima,
xXuc'am apan jun ac'al, xu-
tac'aba ruc. 48 Xubij cu
ri Jesus chque: Apachin
jun winak ri kas céc'amow
we ac'al ri' rumal wech in,
in ri' quinuc'amo xukuje'.
Apachin c'u ri quinc'amow
in, cuc'am ri' xukuje' ri
xintakow lok. Apachin c'u
chiwe ri man nim ti u banic,
tzare wa' ri nim na quinwil
in, —xcha chque.

Apachin jun winak ri man
cuban td u c'ulel chke, are ri’
cyjuto'na

49 Xubij c'u ri tat Juan che
ri Jesus: Kajtij, kilom jun ri
queresajitzelalaj tak espiritus
pa ri bi' la. Xkak'il c'u canok
rumal chi man are ti jun kuc',
—xcha che.

50 Xubij ri Jesus che: jMik'ila
chic! —=xcha'. Apachin jun
winak ri man cuban ti u
c'ulel chke, cujuto’' na ri', —
xcha chque.

Ri Jesus queuyaj ri tat Ja-
cobo, ritat Juan

51 Xketet c'u lok ri K'ij re
ru c'amic bi ri Jesus chicaj,
xujiquiba c'u ri ranima'
che ru binem pa ri tinimit
Jerusalén. 52 Ri Jesus xeutak
bi u tako'n rech quenabej bi
chuwdéch pa ri be. Xebe' c'ut,
xXeopan pa jun alaj tinimit re

Samaria, xquitzucuj jawije'
ri cAwar wi ri Are', xukuje' ri
cawi' wi chila'. 53 Ri winak
ajchila' man xquic'ulaj té c'ut,
rumal chi xquilo chi benam
re ri Jesus pa Jerusalén.
54 Aretak ri tijoxelab, ri tat
Jacobo, ri tat Juan xquil wa'
jas ri xquiban ri ajtinimit,
xquibij: Kajaw, ¢a caj la chi
cujtakan chukasaxic k'ak'
chicaj rech céq'uis qui wach
we winak ri', je' jas xuban ri
Elias, ri k'alajisal re ru Lok’
Pixab ri Dios ojer? —=xecha
che.

55 Xutzolk'omij rib ri Jesus,
xeuyajo, xubij chque: ¢A xa
man quich'ob taj chi are ri
Lok'alaj Espiritu rech ri Dios
ri citakan pi wi'? Man are
td c'u ru rayinic ri Are' chi
je' quiban wa'. 56 Ri in c'ut,
in ri' ri Ralc'ual ri Dios ri
Kas Winak, man xinpe ta
chusachic qui wéch ri winak,
xane che qui to'ic, —xcha
chque.

Xebe' c'u pa jun alaj tinimit
chic.

Ri Jesus queupixbaj oxib
winak ri cdcaj queboc che u ti-
joxelabriAre’

57 E benak c'u pa ri be, c'o
jun achi xubij che ri Jesus:
Kajaw, quine’ uc' la apawije’
tanerique'wila,—xcha che.

58 Xubij ri Jesus che: Ri yac
ec'otakriquijul, xukuje'ec'o
ri qui soc ri chicop ajuwocaj.
Arec'uriin,inri'riRalc'ual ri
Dios ri Kas Winak, man c'o t4
jawije' quinwar wi, —xcha'.

59 Xubij ri Jesus che ri jun
chic: Sa'j wuc',—xcha che.

Xubij ri are': Kajaw, ya la
chwe chi nabe quine'c, quin-
muk na can ri nu tat aretak
cicimic, —xcha che.

60 Xch'aw chi ri Jesus, xubij
che: Cheaya can ri cAminakib
pa ri qui mac chequimuku ri
qui cdminak. Ri at c'ut, jatzijoj
ru Lok' Pixab ri Dios chrij ru
takanic ri Dios pa qui wi' ri
winak, —xcha ri Jesus che.

61 Jun achi chic xubij:
Kajaw, quine' na uc' la, —
cécha'. Nabe c'ut ya la chwe
chi quine'c, queinch'abej na
canriajuwowachoch,—xcha
che.

62 Xubij ri Jesus che: Jun
winak ri cuchap u banic
taji'n, we cusak'orij ru chac,
man cuq'uis taj, man c'o td u
patdn wa'. Xukuje' jun winak
ri craj coc che tijoxel we, ri
xa cuban quieb ranima’, man
c'o tad c'u u patdn wa' che ri
Dios pa ru takanic pa qui wi'
ri winak, —xcha chque.

10

Oxc'al lajuj u tijoxelab ri
Jesus quetak bic

1Te c'u ri' ri Jesus xeucha'

oxc'al lajuj u tijoxelab chic.

Pa cacabil xeutak bic rech
quenabej bi chuwéch. Xebe'

c'u paronojel tinimit, xukuje'
jawije' chi' ri rajwaxic que'
wi na ri Jesus. 2 Xubij ri Jesus
chque: Kas nim ri jach', xa
c'u e quieb oxib ri ajchaquib.
Chibochi'jba'ri Rajaw rijach’'
chi cheutaka bi ajchaquib
pa ru jach', —céacha chque.
3 Jix ba'! Quixintak bic je'
ta ne chi ri ix, ix alaj tak chij
chquixol ri utiw. 4 Miwuc'aj

biiborxacheriirajil. Mic'am
bi ri i chim, mic'am c'u bi ri
i xajib. Mixtaq'ui che tzij pa
takribe rech man quixbeytaj
taj. 5 Apachique ja ri quixoc
wi, chibij nabe: Chuxlan ba'
canima' ri winak ri e c'o pa
we ja ri', —quixcha chque.
6 We c'o jachin jun winak cho
ri ja ri' ri kas craj chi cuxlan
ranima’, cuc'amowaj na wa'
ri i tzij re tewchibal, cuxlan

c'u na ranima'. Are c'u we
man c'olic, man cécanaj ta

can ri tewchibal pa qui wi' ri
winak re rija ri'. 7Chixcanaj
can pa ri jun ja ri'. Xak
mixbin chi' tak ja. Quitij
na ri cdyi' chiwéch, rumal
chi ya'tal che ri ajchac chi
cuc'am ri tojbal re ru chac,
—cécha chque. 8 Apachique
tinimit ri quixopan wi,
we quixquic'ulaj, chitija ri
cdquiya chiwéch. 9 Chicunaj
ri yawabib ri e c'olic, chibij
cu chque: “Nakaj ix c'o
wi che ru takanic ri Dios
pa qui wi' ri winak,”

quixcha chque. 19 Apachique
tinimit ri quixopan wi, ri
man quixquic'ulaj td wi
ri winak, chibij can wa'
chque aretak quixel bic:
11 “Xukuje' ne ri ulew re ri
tinimit alak ri nac'al chque
ri kakan, cékatota' na can che
k'alajisabal chij alak chi man

utz ta ri ciban alak. Chich'obo
ba' chi nakaj chech alak c'owi

ru takanic ri Dios pa qui wi'
ri winak,” —quixcha chque.
12 Quinbij c'u chiwe chi pa ri
K'ij ri cépetic, ri cuk'at na tzij
ri Dios, citan na ri' ri c'jisabal

u wich ri tinimit Sodoma™
chuwdéch ri c'djisabal u wéch

ri tinimit ri', —xcha ri Jesus.

Waral cditzijox wiri clica'n ri
winak ri man queniman taj

13 ;c'ax iwe, winak re ri
tinimit Corazin! {C'dx iwe,
winak re ri tinimit Betsaida!
Wetaxebanricajmabalri'pa
ri tinimit Tiro, pa ri tinimit
Siddn, jas ri xebantaj iwuc' ix,
q'uextajinak ta chi na ri can-
ima' ri winak jela’, qui cojom
ta chi catz'iak ri cuk'alajisaj
chi quebisonic. Xukuje' c'o
ta banom wi ri cuk'alajisaj
chi are ri qui mac ri quebi-
son che, —cécha'. 14 Rumal
ri' citan na ri c'djisabal qui
wach ri winak aj Tiro, aj
Siddn chuwdéch ri c'djisabal 1
waéch ix aretak cédk'at na tzij
pi wi. 15 Ri ix c'ut, winak
re ri tinimit Capernaum, ri
sibalaj xinimarisaj iwib, c'd
parik'ak' quixkasaxwina,—
xcha chque.

16 Xch'aw chi ri Jesus, xu-
bij: Apachique winak ri cu-
tatabej riitzijix, inri'ri quin-
utatabej. Apachin ri man
nim ta quixrilo, in ri' ri man
nim td quinril wi xukuje'.
Apachin c'u ri man nim té
quinrilo, man nim té céril wi
ri' ri xintakow lok, —=xcha
chque ru tijoxelab.

Quetzelej lok ri oxc'al lajuj
tijoxelab
17 Ruc' quicotem c'ut xet-
zelej 1ok ri oxc'al lajuj tijoxe-
lab ruc' ri Jesus, xquibij: Ka-
jaw, xukuje' ri itzelalaj tak

espiritus queniman chke are-
tak cékacoj ri bi' la, —xecha
che.

18 Xubij ri Jesus chque:
Ri in xinwil ri xuban_ ri
Satands, aretak xtzak lok
chicaj jas cuban ri caypa'.
19 Ri in nu yo'm ri i chuk'ab
rech quixcowinic quitac'alej
tak cumétz xukuje’ tak
ixterix. Nu yo'm xukuje'
ri i chuk'ab chrij ronojel
ri cuban ri ka C'ulel, rech
quixch'acan na puwi’, man
c'otidc'ujasjunc'dxricécowin
chubanic chiwe ix, —cécha'.
20 Mixquicot ba' rumal chi ri
itzel tak espiritus queniman
chiwe, xane are chixquicot

na rumal chi e tz'ibam rii bi'
chicaj, —xcha chque.

Cdgquicot ri ranima’ri Jests

21 Kas pa ri hora ri' sibalaj
xquicot ri Jesus rumal ri
Lok'alaj Espiritu, xubij: Mal-
tiox che la, Tat, lal Rajaw
ri cajulew, chi xban la chi
ri ajno‘jab, xukuje' ri c'o
quetambal man cédquich'ob ta
wa' we tzij ri'. Xane xec'ut la
chquiwédch winak ri man c'o
td quetambal je' ta ne e are'
alaj tak ac'alab. Je', Tat, je ri'
ri utzalaj rayinic la, —xcha ri
Jesus che.

22 Xubij xukuje': Ronojel ri
c'olic are jachom chwe in ru-

mal ri nu Tat. Man c'o ta
jun ri kas retam jachin ri' ri

u C'ojol ri Dios. Xak xuwi ri
ka Tat retam. Man c'o ti c'u
jun ri kas retam jachin ri' ri
Dios ka Tat, xane xak xuwi ri
u C'ojol. Apachin c'uchuwéch

%
10:12 Ri quieb tzij “Sodoma” y “Gomorra” queriktaj pa ri Diccionario, q'uisbal

re we Nuevo Testamento.

ricrajriu C'ojol ri Dios cuc'ut
wi wa', xukuje' ri winak ri'
retam jachinri' ri Dios ka Tat,
—xcha ri Jesus.

23 Ri Jesus xutzolk'omij rib
cuc' ru tijoxelab, xubij chque
pa qui tuquiel wi: Utz que ri
winak ri cdquil ronojel wa'
ri tajin quiwil ix, —cécha'.
24 Je' quinbij chiwe chi e
c'o q'uia chque ri ojer tak
k'alajisal re ru Lok' Pixab
ri Dios, xukuje' nimak tak
takanelab ri xquirayij ri rilic
jas ri quiwil ix, man xquil t4
c'ut. Xquirayij u tatabexic jas
ri quitatabej ix, man xquita
ta c'ut, —xcha ri Jesus chque.

Ri xban rumal ri utzalaj
tata' aj Samaria

25 Xtaq'ui c'u ak'an jun ti-
jonelreriPixab che resaxicu
pu chi' ri Jesus, xuta' che, xu-
bij: Ajtij, ¢jas c'u quinban in
rech quinriknaric'aslemal ri
man c'o td u q'uisic? —=xcha
che.

26 Xubij ri Jesus che: ¢Jas ri'
ri tz'ibam pa ri Pixab? ¢Jas pu
ri césiq'uij la u wéch? —xcha'.

27 Xch'aw chi ri tijonel
re ri Pixab, xubij: “Sibalaj
chiwaj ri i Dios ri Iwajaw,
chijiquibariic'ux, chijiquiba
ri iwanima' chrij, chicojo
ri i chomanic, chitija c'u i
chuk'ab chubanic wa',”
cdcha'. “Chiwaj c'u ri iwach
winak jas ri ix quiwaj iwib,”
—cacha ri Lok' Pixab, —xcha
ritata'.

28 Xubij ri Jesus che ri tata”
Kas tzij ri bim la. Bana ba'la
wa', ¢'o c'u na ri c'aslemal la,
—xcha che.

29 Are cu ri tata' craj
cuk'alajisaj rib chi jicom
ranima’, xubij c'u che riJesus:
¢Jachin ri' ri wach winak? —
xcha che.

30 Xch'aw chi ri Jesus, xubij
che: Jun achi xel bi pa ri
tinimit Jerusalén, benam c'u
re pa ri tinimit Jericé. Xchap
c'u cumal elak'omab pa ri
be. Ri e are' xquesaj bi ri
ratz'iak, xquich'ayo. Xebe'
c'ut, xquiya canok. Xa cu
jubik' man xcdm ri achi, —
cicha'. 31 Xkaj c'u bi jun
chque ri sacerdotes aj Israel
pa ri be ri. Aretak xril
ri achi, naj xoc'ow wi che.
32 Xopan xukuje' jun tata'
Levita jawije' c'o wi ri achi.
Aretak xril ri achi soctajinak,
ri are' naj xoc'ow wi che
xukuje'. 33Benak c'u jun tata'
aj Samaria pariberi'. Aretak
xril ri achi ri soctajinak pol
pa ri be, xel ranima' che,
xutok'obisaj u wich. 34 Xkeb
ruc' ri achi, xucoj cunabal
chque ru soctajic, xupiso. Te
ri' Xuya ri achi chrij ru quiej,
xuc'am bi pa jun ja warbal,
xrilij cu chila’, —cécha'.
35 Chucab k'ij aretak xel bic
ri tata' aj Samaria, xresaj lok
ru rajil, xuya niq'uiaj che ri
rajaw ri warbal, xubij che:
“Bana ba' la tok'ob chwe,
chilijla we achiri'. Ronojel ri
cdsach na la chrij, quintoj na
che la aretak quintzelej lok,”
—=xcha che, —cécha ri Jesus.
36 Ri Jesus xuta' che ri tijonel,
xubij: ¢Jas ri chomanic la?
¢Jachin chque ri oxib winak ri'

are ri kas rach winak ri achi
ri xchap cumal ri elak'omab?

—xchache. )
37Xch'aw chi ri tijonel re ri

Pixab, xubij: Ri xutok'obisaj
u wach, are kas rach winak,
—xcha'.

Xubij c'u ri Jesus che: Ri
lal, bana ba' la junam jas ri
xuban ri tata' aj Samaria, —
xcha che.

RiJestis copan cho cachoch
ri nan Maria, ri nan Marta

38 Xutakej ru be ri Jesus,
e rachil c'u ru tijoxelabh.
Xeopan pa jun alaj tinimit.
Jun ixok, Marta u bi,
xeuc'ulaj cho rachoch. 39 Ri
nan Marta c'o jun u chak/,
Maria u bi". Xtuyi c'u
ri nan Maria chuwéich ri
Jesus chutatabexic ri cubij.
40 Sibalaj latz' c'u u wéch ri
nan Martarumalrechriq'uia
u chac. Xopan ruc' ri Jesus,
xubij che: Kajaw, ¢a xak quil
la chirinu chak' quinuya can
nu tuquiel chubanic ri chac?
Bij ba la che chi chinuto', —
xcha che.

41 Xch'aw ri Jesus, xubij
che: Marta, Marta, sibalaj are
cachomaj ri a chac. Tzbenak
awanima' ruc’. 42 C'o c'u ri
kas rajwaxic. Are c'uri Maria
arexucha'riutz na, man que-
sax ti c'u wa' che, —xcha ri
Jesus che.

11

Ri Jesus cuc'utu jas u banic
Orar . s L3
1 Ri Jesus tajin cuban orar

pa jun c'olibal chic. Aretak
xto'tajic, jun chque ru tijoxe-
lab xubij che: Kajaw, chujiti-
joj la chubanic orar, je' jas ri
tat Juan xuc'ut chquiwéch ru
tijoxelab, —xcha che.

2Xubij ri Jesus chque: Are-
tak quiban orar, chibij:
Katat, rilal c'o la pari caj,
chnimarisax ta na u k'ij ri bi'
la.
Chtakan ta nala pa qui wi'
conojel winak.
Chban ta ba' rirayibal la
cho ruwéchulew,
jas ri cédban uc' la chila'
chicaj.
3Ya la ri ka wa ronojel K'ij.
4Sacha larikamac,

je' jas ri uj =xukuje'
cékasach
ri qui mac ri céca'n c'ax
chke.
Maéya la chke chi cujtakchi'x
che mac,
xane chujto' la cho ri
Itzel,

—quixcha na, —xcha ri Jesus
chque.

5 Xukuje' xubij ri Jesus
chque: We c'o jun chiwe ri
c'o jun awachi'l, copan ta
awuc' pa niq'uiaj ak'ab, cubij
chawe: “Wachi'l, quinjal ta

na oxib caxlan wa chawe.
Xa c'o jun wachi'l chic

petinak pa ri be, opaninak
c'u wuc' cho wachoch. Man
c'o ta c'u jas quinya che,” —
cdcha'. 7Are c'uri at catch’'aw
ta lok, cabij che: “Maya latz'
chwe. Tz'aptal chi ri uchibe.
Ri walc'ual c'ut e k'oyol chi
wuc' in. Man quincowin taj
quinwalijic chutzucuxic jas
quinya chawe,” —catcha che.
8 Pune man cawaj catwalij
ri' chuya'ic ri wa che rumal

c'u rech chi are ri awachi'l
ri cuta' tok'ob chawe, kas

catwalij na ri' rumal chi

ri awachil man cuténaba
td ru ta'ic tok'ob, caya na

ronojel ri rajwaxic che, —
cicha'. 9]Je ri' quinbij chiwe:
Chita' ba', c'o c'u cdya'taj na
chiwe. Chitzucuj na, c'o na
ri quiriko. Chixc'orc'otok,
cdjakataj na ri uchija chiwéch.
10 Apachin cu ri c'o jas
cuta', cuc'am c'u na wa'. Ri
winak ri c'o cutzucuj, c'o

na ri curlko Ri winak ri
cdc'orc'otic, cdjakataj na ri

uchija chuwéach, —xcha ri
Jesus chque.

11 4A c'o lo jun chiwe ix,
ri ix tata'ib, we ta ri a c'ojol
cuta' ruwa, ri at c'ut caya jun
abaj che? We ta cuta' jun u
céar, ¢a caya lo jun cumaétz che
chuq'uexwdch ri car? 12 We
cuta' jun u sakmol, ¢a caya
ne lo jun ixterix che? jMan
je' tajl —cdcha'. 13 We ri
ix ri ix ajmaquib iwetam ri
qui sipaxic utzalaj tak jastak
chqueriiwalc'ual, ;amatine
riiTatric'o chila' chicaj cuya
na ri Lok'alaj Espiritu chque
ri winak ri cédquita' wa' che?
—xcha ri Jesus chque.

Cdban tzijtal chrij ri Jests

chi c'o u chuk'ab rumal ri
Beelzebu

14 Ri Jesus tajin céresaj bi
jun itzelalaj espiritu ri cuban

memal.  Aretak xel bi ri
itzelalaj espiritu, Xcowinic
xch'aw ri achi ri mem

nabe. Xquicajmaj c'u wa' ri
winak. 15 E c'o jujun chque
ri winak xquibij: Wa' we
achi ri' queresaj bi ri itzel
tak espiritus ruc' ru chuk'ab
ri Beelzebu™ ri qui nimal ri
itzel tak espiritus, —xecha'.

16 E c'o jule’ chic ri xquicoj
qui chuk'ab che resaxic u
pu chi' ri Jesus che rilic jas
ri cubano. Xquita' che chi
cuban jun cajmabal c'utbal
ajchicaj chquiwdch. 17 Ri
Jesus retam ri qui chomanic,
xubij chque: Jun tinimit ri u
banom quieb, ri céch'ojin na
rijuch'ob chrijrijuch'ob chic,
cuq'uis c'u na rib ri tinimit

Quewulix na conojel tak
ri ja pa ri ch'oj. Xukuje' jun
achalaxic ri u banom quieb,
ri quech'ojinic, cusach c'u
na rib qui wéch. 18 Xukuje'
we ri Satands céch'ojin chrij
chbil rib, ¢jas c'u lo cuban
ri' chujekbaxic ri u takanic
ri are'? —cécha ri Jesus.
Quinbij wa' rumal chi ri alak
cdbij alak chi quinwesaj bi
ri itzel tak espiritus rumal

ri Beelzebu. 19 We ri in
quinwesaj bi ri itzel tak

espiritus ruc' ru chuk'ab ri
Beelzebu, ¢jachin c'u cuya ri
qui chuk'ab ri tijoxelab alak
rech je' cédca'n wa' xukuje'?
Ri e are' je‘ cdquic'ut na chi
sachinak ri alak. 20 We ri
in qulnwesa] bi ri itzel tak
espiritus ruc' ru chuk'ab ri
Dios, quel cubij wa' chi camic
ri' ri Dios u chaplem takanic
waral, —xcha riJesus chque.

21'We c'o jun achi ri sibalaj
c'o u chuk'ab, utz c'u cuban
chuchajixic ri rachoch cuc'
ch'ojibal re ch'ich’, man c'o
td ri cdbanow c'dx ri' chque
ri jastak re. 22 We copan
ne jun ri c'o na u chuk'ab
chuwdéch ri achi ri', cich'acan

*
11:15 Ri tzij “Beelzebu” are jun chque ru bi' ri Satands.

c'u puwi, queresaj c'u bi
conojel ru ch'ojibal tak ch'ich’
ri xucu'bisaj wi u c'ux chquij.
Queujach na bi ri jastak ri
xeutokij chquiwéch ri rachi'l,
—céacha'. (Je' xinch'acan in
puwi' ri Satands,) —xcha ri
Jesus chque.

23 Apachique winak ri man
craj ta cubano jas ri quin-
bij, cuban u c'ulel ri' chwe.
Apachin c'u ri man quinuto'
té che qui mulixic ri nu chij,
wa' we winak ri' are junam
ruc' jun winak ri xa queu-
jabuj, —xcha chque.

Waral citzijox wi ri cuban
junitzelalaj espiritu cditzelejic
24 Aretak jun itzelalaj
espiritu quel bi che jun
winak, xak cdwacatalob chi pa
tak ri juyub ri quetz'inowic
ri man c'o td& wi joron,
cutzucuj c'u ri cuxlan wi.
Man curik ta c'ut, xa je ri'
cuchomaj: “Quintzelej na bi
cho wachoch jawije' ri xinel
wi lok,” —cécha'. 25 Aretak
copanic, curik c'u ri ranima’
ri winak je' ta ne jun ja ri
ya mesom chic, ri ya banom
chi u banic wa'. 26 Que' c'ut,
queuc'ama chi lok wukub
itzelalaj tak espiritus ri e c'dx
na chuwéch ri are'. Conojel
queboquic, quejeki c'u chila'.
Chuq'uisbal ri u bantajic ri
winakri'rie c'oriitzelalajtak
espiritus che, sibalaj cdnimataj
na chuwdéch ri nabe u banic,
—xcha chque.

Waral ciitzijox wi jas ri' ri
kas utzil

T 11:31 ®i Junri' are ri Jesis mismo.

27Ri Jesus tajin cutzijoj wa'
we tzij ri’, co xch'aw jun ixok
chquixol ri winak, xubij: jUtz
re ri chichu' ri xil wéch la ru-
mal, ri xq'uiyisan la! —xcha
ri',

28 Xubij c'uri Jesus: jAre utz
na que ri winak ri quetow
ru Tzij ri Dios, queniman c'u
che! —xcha chque.

_Ri lawalo tak winak
cdgquita' jun etal cajmabal che
riJesus

29 Aretak ri  winak
xquimulij quib cho ri Jesus,
xuchaplej qui tzijobexic,
xubij chque: Xa e lawalo tak
winakriwinakrerik'ijjunab
ri'. Xak cécaj chi quinban jun
etal ri cajmabal chquiwéch.
Man cébantaj td c'u na jun
etal chquiwéch, xane xak
xuwi ri etal re ri ka mam
Jonas, k'alajisal re ru Lok’
Pixab ri Dios ojer. 30Ri in, in
ri' ri Ralc'ual ri Dios ri Kas
Winak, in ri' ri etal chque
ri winak re we k'ij junab ri/,
je' jas ri ka mam Jondas are
xoc che jun etal chquiwéch ri
winak ri xec'oji pa ri tinimit
Ninive, —cé&cha'. 31 Ri chichu'
ri xc'oji che nim takanel pa
qui wi' conojel ri winak aj
Seba cétaq'ui na cuc' ri winak
re we k'ij junab ri' parik'atin
tzij ri cépetic. Céch'aw c'u na
ri ixok ri' chiwij ix rumal chi
xel lok ri are' pa ru tinimit ri
sibalaj naj c'o wi, xopan c'u
ruc' ri nim takanel Salomoén
ojer chutatabexic ri nojibal
u tijonic. Chiwilampe ix chi
c'o JunT waral ri nim na u
banic chuwéchrinim takanel

Salomon. 32 Ri winak c'ut aj
Ninive, quetaq'ui na junam
cuc' ri winak re we K'ij junab
ri' parik'atédn tzij. Quech'aw
cu na ri winak aj Ninive
chiwij ix rumal chi xquiq'uex
canima', xquiq'uex cu qui
chomanic rumal ri xutzijoj ri
ka mam Jonds chque. C'o c'u
jun waral ri nim na u banic
chuwdéch ri ka mam Jonds, —
xcha ri Jesus.

Waral cdkil wi ri tijonic
chrijrisakil

33 Man c'o td jun winak
ri cutzij jun chdj, o jun
candela, te c'u ri' cuch'uku,
cuya wa' chuxe' jun chicéch.
Xane cutzuc'uba wa' chicaj
rech cuya sakil chquiwéch
ri winak ri queboc pa ja,
—cécha', 34 Ri a wak'dch e
are je' jas jun chdj ri cuya
sakil chawe. We utz ri a
wak'dch, k'alaj ri be chawéch.
We man utz ri a wak'dch,
man k'alaj ta ri be chawéch.

35 Chaw11a ba' chi r1 sakil ri
c'o awuc' man cdq' uexta) ta

ri' pa k'ekumal. 36 We c'o ri
sakil chawéch, man c'o ti ne
jubik' ri k'ekumal, cawil ba'
na ronojel pa sakil, je' jas ri
cuban jun chdj, o jun candela
chawéch, catununic, —xcha ri
Jesus.

Ri Jesus queuyaj ri tata'ib
fariseos xukuje'ri tijonelab re
ri Pixab

37 Aretak ri Jesus xto'taj
chubixic wa', xch'aw jun tata'
fariseo, xubochi'j chi cawi'
ruc' cho ja. Xe' c'u ri Jesus,
xoc bhi pa ri ja, xt'uyi chi'
ri mesa. 38 Ri fariseo xrilo
chi aretak xoc ri Jesus che ri

wi'm, man xuban té ri cubij
pa ri qui pixab ri fariseos,
ri e nak'atal chubanic aretak
cdban ri ch'ajow k'abaj. Ri
fariseo jun wi xrilo. 39 Xubij
ri Kajaw Jesus che: Ri alak
fariseos, céch'aj alak ri rij ri
lak xukuje' ri rij ri vaso. Are
c'u pa anima' alak c'o wi ri
lawaloyil, c'o ri itzel rayinic
alak, —cécha'. 40 jCon tak
winak! A mat etam alak
chi ri Dios ri xbanow ri rij
jun winak are ri' ri xbanow
ri ranima' xukuje'? 4! Bana
ba' alak utzil rech quel na
ri etzelal pa ri anima' alak.
Je ri' ronojel cécanaj na can
ch'ajch'oj, —cécha'.

42 1c'ax ech alak, fariseos!
Ri alak cdya alak ru lajujil ri
k'ebun, riruda, xukuje' rono-
jel u wéch ichaj. Cdya c'u can
alak ri u banic ri utzil, man

kas td c'ulok'ri Dios chuwéch
alak. Are c'u wa' ri rajwaxic

céban na alak, man cédyaté c'u
can alak ru banic ri jule’ chic,
——Cdacha'.

43 1c'ax ech alak, fariseos!
Caj alak ri t'uyulibal quech
nimak qui banic pa ri
rachoch Dios, xukuje' caj alak
chi nim quil wi alak, chi utz
ch'abexic alak céban pa tak ri
be, —cécha'.

44 ;C'ax ech alak, fariseos,
xukuje' ri alak tijonelab re ri
Pixab! Ri alak onojel alak
xak quieb wich alak. Ri alak
junam alak cuc' ri mukubal
ri man queilitaj taj. Que-
bin c'u ri winak pa qui wi' ri
mukubal, man quetam taj chi
c'o k'ayinak tak bak chupam,
—xcha'.

45 Jun chque ri tijonelab
re ri Pixab xch'awic, xubij
che: Ajtij, aretak cébij la wa',
uj xukuje' cujyok’ la, —xcha
che.

46 Xubij c'u ri Jesus chque:
iC'ax ech alak xukuje’, alak
tijonelab re ri Pixab! Rumal
chi cdya alak q'uia tak pixab
chque ri winak je' ta ne chie
nimak tak eka'n ri cdya alak
chquij. C'dx c'u ri queka'xic
cumal ri winak, Ri alak c'ut
man c'o té jas cdban alak che
quito'icrie are',—cécha'.

47 ic'dx ech alak! Queyac
alak ri mukubal tak ja ri
e mukum wi ri ojer tak
k'alajisal re ru Lok' Pixab ri

Dios ri xecdmisax cumal ri
mam alak. 48 Kas tzij chi ri

alak, alak k'alajisal tak que
ri xca'n ri mam alak, xukuje'
junam wéch alak cuc' ri mam
alak. E are' Xxecdmisanic,
ri alak c'ut queyac alak ri
mukubal tak ja ri e mukum
wi, —cécha'.

49 Rumal rech wa' cubij ri
Dios ruc' ru nojibal: “Quein-
tak na bic k'alajisal tak re ri
Lok'alaj nu Pixab, xukuje’
jule' tak nu tako'n chic. Ri
winak c'ut quequicimisaj na
juyjun chque ri nu tako'n.
Jujun c'ut cdca'n na c'éx
chque,” —xcha ri Dios, —
cécha'. 50 U bim wa' ri Dios
rech ri winak re tak we K'ij
junab ri' cac'djisax qui wéch
rumal ri qui cAmisaxic conojel
ri u k'alajisanelab ri Dios ri
e camisam tzpa ru banic ru
waéchulew petinak lok. 51 Are
c'u tzje wa' ru cémisaxic ri tat
Abel, xukuje' ru clmisaxic ri

tat Zacarias ri xcdm chquixol
ri ta'bal tok'ob ruc' ri lok'alaj
c'olibal ri sibalaj awas chi coc
bi xa apachinok, ri c'o pa ri
nimalaj rachoch ri Dios. Je'
quinbij wa' che alak chi ri
winak re we K'ij junab ri, e
are wa' ri quequeklej na wa',

—xcha',
52 jc'ax ech alak, tijonelab

reriPixab! Etam alakjas uri-
kic ronojel u wéch no'j. C'u'm
c'u alak wa' we etamanic ri'
chquiwdch ri jule' tak winak
chic. Ri alak c'ut, man ciban
ta alakjasubeyalrietamanic
ri',—xcha ri Jesus chque.

53 Elem c'u cuban bi ri
Jesus, ri tijonelab re ri Pixab
xukuje' ri fariseos sibalaj xpe
coyowal che. Xquicoj qui
chuk'ab. Xquichap u c'otic
u chi' chquij q'uia tak tzij.
54Xquic'ac'lebej cluuta'icjun
tzij pu chi' rech céca'n tzijtal
chrij.

12
RiJesus cuyatijonic chrijri
cawdchil

1 Xquimulij c'u quib
sibalaj q'uia winak je ri' chi
caquitac'alela quib. Ri Jesus
xeutzijobej ru tijoxelab nabe,
xubij chque: Chichajij iwib
chuwédch ri qui ch'amil ri

tata'ib_fariseos. Ri ch'dm ri
quinbij chiwe man kas td

ch'dm wa', xane are ri qui
no'j ri fariseos ri xak quieb
qu1 wéch ri quinjunamaj ruc'
ri ch'dm, —cécha'. 2 Man c'o
td c'u ri ch'uktalic ri mat
cak'alajin na. Man c'o td c'u
ri c'u'talic ri mat quetamataj
na. 3Rii tzijom pa k'ekum,
cdtatabex na wa' pa sakil. Rii

jasjatem xukuje' ri quiban pa
ri ja, cdtzijox na wa' pa ri be,
—xcha chque.

Waral citzijox wi jachin
chuwdich ri rajwaxic cikaxej wi
kib

4 Quinbij cu chiwe ix,
kachalal, chi mixej iwib
chquiwéch ri quecémisan ri
cuerpo, te c'u ri' man c'o ta
chi ri quecowin chubanic
chiwe. 3Quinc'ut na in jachin
chuwéch ri rajwaxic quixej
wi iwib. Are chixej iwib ri'
chuwdéch ri jun ri cdcowinic
quixuquidk bi pa ri k'ak'
aretak ix u cdmisam chic. Je'
quinbij chiwe, are chixej
iwib chuwich wa', —=xcha
chque.

6 ¢A mat quieb centavos
queq'uiyix wi job chi'ch?
Man c'o td c'u jun chque we
alaj tak chicop ri' ri cdsach pu
jolomri Dios. 7Xukuje' retam
ri Dios joropa' ri rismal i wi'
e c'olic. Mixej ba iwib. Mds ix
lok' na ix chquiwéch q'uia tak
chi'ch, —xcha riJesus chque.

Ri Jesus cutzijoj jas cdca'n
ri winak ri cuk'alajisaj ri Are’
chquiwdch niq'uiaj winak chic

8 Je' quinbij chiwe chi
apachinri cutzijoj chquiwéch
ri winak chi are wachi'l in,
in ri' ri Ralc'ual ri Dios ri Kas
Winak, quinbij na chquiwéch
ri dngeles re ri Dios chi wech
in we winak ri'. 9 Apachin c'u
ri cubij chquiwéch ri winak
chi man retam td nu wéch in,
quinbij c'u na in chquiwéch
ri dngeles re ri Dios chi man

wetam td u wich we winak
ri', —cécha chque.

10 Apachique winak ri
cayok'on chwe in, in ri' ri
Ralc'ual ri Dios ri Kas Winak,
casachnaumacwa'. Apachin
c'uri cubij ri dwas u bixic chrij
ri Lok'alaj Espiritu re ri Dios,
man céasach ti na u mac ri',
—cdacha'.

11 Aretak quixquichap
ri winak, quixquic'am bi
chquiwéch ri qui nimakil ri
winak re ri rachoch Dios o
chquiwich ri k'atal tak t21],
xukuje' chquiwéch ri niq'uiaj
tak takanelab, mixej iwib
che jas ri rajwaxic quibij o
jas quito'bej iwib. 12 Are c'u
ri Lok'alaj Espiritu cuya na
chiwe pa we hora ri' jas ri
rajwaxic u bixic iwumal, —
xcha riJesus chque.

Waral  cdtzijox wi ri
k'inomalaj achi ri cuchomaj
riman jicom taj

13 Jun chque ri winak xu-
bij che ri Jesus: Bij la che ri
wachalal chi cuya we ri ech-
bal, —xchari'.

14 Xch'aw ri Jesus, xubij
che: Tat, man in cojom ta che
k'atal tzij puwi' alak. Xukuje'
man in c'o té che jachal ech-
bal, —xcha che.

15 Xubij c'u chque conojel:
Chilampe alak chi cédchajij ib
alak chuwéch rurayixic q'uia
u wdch jastak ajuwdchulew.
Pune e c'o q'uia ri jastak re
jun winak, man are ta ri' ri
cayo'w ru c'aslemal, —xcha
chque.

16 Ri Jesus xucoj chi na jun
c'utbal chquiwéch, xubij: C'o
jun achi ri sibalaj k'inom.
Sibalaj nim ru waéchinic ri
rulew xuya'. 17 Céchoman

c'u ri achi pa ranima’, cubij:
“¢Jas quinban na? Man c'o
té chi c'olibal jawije' quinya
wi ri nu jal,” —cécha ri'.
18 Xuchomaj pa ranima',

xubij: “Are wa' ri quinban
na. Queinyojij na ri nu
c'uja, queinyac na jujun

chic mas nimak. Quinya
na ri nu jal, xukuje' tak ri
jastak we chquipam wa'
19 Te c'u ri' aretak quinto'taj
chubanic wa' quinbij na
chwe chbil wib: Tuxlanok,
two'k, chabana a nimak'ij
rumal chi e q'uia ri jastak
aweriac'olom. Cubannawa'
che q'uia junab,” —quincha
nain, —céchariJesus. 20Xubij
c'uri Dios che: “jConalaj achi!
Cémic chak'ab catcédmic, quel
na rawanima'. ¢Jachin lo
ajchak’el can ri jastak ri a
c'olom?” —zxcha ri Dios che,
—cécha ri Jests. 21Je ri' ri
cuc'ulmaj ri winak ri cumulij
k'inomal che chbil rib, man
k'inom td c'u wa' cho ri Dios,
—xcha ri Jesus chque.

Ri Dios
ralc'ual

22 Xubij c'u ri Jesus chque
ru tijoxelab: Rumal ri'
quinbij chiwe chi mixoc
il che ri i c'aslemal, jas
ri quitijo, jas ri iwatz'iak
quicojo. 2 Nim c'una ubanic
riic'aslemal chuwéch ri wa.
Nim na u banic ri i cuerpo
chuwdich ri atz'iak, —cécha'.
24 iCheiwilampe ri joj! Man
caquitic td abix, man c'o ta
cu jach' cédca'no. Man c'o
td jawije' quequic'ol wi ri
jastak que, man c'o td c'u
qui c'uja. Are cu ri Dios

queuchajij ri

quetzukuwic. Ri ix c'ut mas
ixlok' na chquiwéch ri chicop
ajuwocaj, —cécha'. 25 jJachin
ta c'u ne chiwe ix cdcowinic
cac'asi na quieb oxib junab
chic xak pa re wi? Man
c'o taj, —cécha'. 26 We man
quixcowin tid chubanic jun
jasach ri nitz' na, ¢jas che
quixoc il chque ri jule' jastak
chic? —cécha'.

27 Chiwilampe ri cotz'ij,
jas cdca'no queq'uiyic. Man
quechacun taj, man c'o td
c'u quiem céca'no. Pune ta
ne je ri', quinbij chiwe chi
ri nim takanel Salomoén ojer
ruc' ronojel ru k'inomal man
je' té ratz'iak wa' xucojo jas
jun chque we cotz'ij ri'. 26 We
ri Dios je' cuban wa' che
catz'iak ri k'ayesrie c'o cAmic
pa juyub, chuwek c'ut queyi'
pa ri k'ak’, ;a mat cérilij ri' ri
Dios ri iwatz'iak ix? —cécha'.
iAy ri ix, ix achijab ri xak
jubik’ quixcojonic! 29 jMixoc
ba'il che jas quitijo, mixej c'u
iwib rumal wa'l 30 Conojel
we jastak ri' ronojel Kk'ij
kas cdquitzucuj ri niq'uiaj
winak chic ajuwéchulew. Ri
i Tat c'ut retam jachique ri
cajwataj chiwe ix, —cécha'.
31 Chixchacun ba' nabe
chujiquiba'xic ru takanic ri
Dios, quirik c'u na xukuje'
ri niq'uiaj jastak chic ri e
rajwaxic chiwe, —xcha ri
Jesus chque.

C'o ba'i k'inomal chicaj

32 Pune ri ix man ix q'uia
taj, mixej ba' iwib. Rumal
chi céquicot ranima'’ ri ka Tat
chuya'ic chiwe chi quixc'oji
na pa ru takanic ri Dios.

33 Chiq'uiyij ri jastak iwe,
chisipaj ri rajil chque ri
meba'ib. Je ri' cayi' na chiwe
jun iwechbal pa ri caj ri man
cék'elob taj. Cayi' na xukuje'
jun k'inomal chicaj ri man
c'o t4 u q'uisic. Man copan
td c'u elak'om chila’, man
céchicopir t4 wa', —cécha'.
34 Jun winak are amak'el
cuchomaj ri jastak re. We
c'o ri iwech ix pa ri caj, are
quichomaj na ri c'o chicaj,
man xuwi td ri' ri c'o cho
ruwdchulew, —xcha ri Jesus
chque.

Chiweyej naru petbalri Je-
sucristo

35 Chisuc'umaj ba' iwib,
chitzija cu ri i candela
chuc'ulaxic ri Iwajaw. 36 Je'
quibano jas ri cdca'n ri
patdninelab ri queye'm u
c'ulaxic ri qui patron citzelej
lok pa jun c'ulanem, rech
aretak culic, cédch'aw chi'
ri porta, chanim céquitor
chuwéch. 37 Utz que ri
paténinelab ri' ri queriktaj
na rumal ri qui patrén chi
e c'aslic aretak catzelej lok.
Kas tzij quinbij chiwe chi
ri qui patréon queut'uyuba’
na chi' ri mesa, cusuc'umaj
na rib rech cuya que ri qui
wa, —cdcha'. 3% Pune ta
c'a te' cul ri qui patron pa
niq'uiaj ak'ab, pune sibalaj
ak'ab, we cérilo chi e c'aslic,
utz que ri paténinelab ri,
—xcha'. 39 Chich'obo ba’
wa' chi we ta jun ajchak'el
ja céretamaj jachique hora
copan ri elak'om, céc'asc'at
na ri', man cuya' ta ri' chi
cocbex ri rachoch, —cécha'.

40 Chiwila ba' chi ri ix, ix
suc'umatal chic rumal chi
catzelej na lok ri Ralc'ual ri
Dios ri Kas Winak pa ri hora
ri man quichomaj taj, —xcha
riJesus chque.

Ri utzalaj paténinel ruc' ri
patdninel ri man utz taj

41 Te ri' xubij ri tat Pedro
che: Kajaw, ¢a xtzijoj la wa'
we c'utbal ri' xak xuwij chke
uj? ¢A mat chque conojel? —
xcha che.

42 Xubij ri Kajaw Jesus:
¢Jachin lo ri jun utzalaj
paténinel ri sibalaj c'o u no'j?
We paténinel ri' are cdcoj na
rumal ru patréon pa qui wi'
ri niq'uiaj paténinelab chic
rech cuya ri qui wa ronojel
K'ij. 43 Utz re ri paténinel ri'
ri cériktajic chi tajin cuban
ru chac aretak copan ru
patron, —cécha'. 44 Are kas
tzij ri quinbij chiwe chi ri
patrén cucoj na ri paténinel
ri' pa qui wi' conojel ri
jastak re. 45 Kachomaj ba'
jas cuc'ulmaj na we man
utz td cuban ri paténinel
ri', xane ri are' cuchomaj
chi xa cébeytaj ru patron,
cuchaplej c'u ri u banic c'ax
chque ri niq'uiaj ajchaquib
chic xukuje' chque ri ajic'ab,
xukuje' ne cuchaplej u banic
nimak'ij. Xa sibalaj cawi'c,
xukuje' cék'abaric. 46 Xak
te'talic c'ut cul ru patron pa
jun K'ij ri man cuchomaj ta
ri' ri paténinel, pa jun hora ri
man retam taj. Kas tzij chi
sibalaj cic'djisax na u wach ri
paténinel ri' rumal chi man
jicom té ri ranima' chubanic

ronojel ri xtakan wi ri rajaw,
—cacha'.

47 Ri paténinel ri cuch'obo
jas rurayinic ru patron, te c'u
ri' man cujiquiba ta c'u rib,
man ciniman ti c'u che, are
c'u wa' we winak ri' sibalaj
cic'djisax na u wach. 48 Ri
paténinel c'ut ri man cuch'ob
tdrurayinic ru patron, cuban
c'ut jachique ri takal wi u
C'djisaxic u wéch, citan na ri'
ri c'djisabal u wéch ri céban
na che. We jun winak cuya
rib pa c'olibal re ekle'n, nim
wa' ri cdta' na che cumal
ri niq'uiaj winak chic. We
ri winak qui jiquibam wi
canima' che jun winak chic,
q'uia c'u ri utzil clquita' che
we winak ri', —xcha ri Jesus
chque.

Ri Jesus cutzijoj ri ch'oj ri
cdpe cho ruwdichulew rumal

49 Xinpe in rech quinya
tijonic chque ri winak
ajuwdchulew. We tijonic ri'
are je' jas ru t'ikic k'ak' cho
tak ri juyub. Cwaj ta na chi
ya tajin céc'at chi we Kk'ak'
ri', —cécha chque. 50 C'o na
jun nimalaj c'dx ri rajwaxic
quinriko. Cwaj ta na chi
xbantaj ta can ri c'dx ri,
xinto'taj ta c'u che, —céacha
ri Jesus. 51 ;A quichomaj
ix chi in petinak rech xa
cdc'oji utzil chquixol ri winak
ajuwéchulew? Man je' taj!
Xane xinpe in chubanic ch'oj.
52 Tzcémic ri' cdchap na bi u
banic we ch'oj ri'. Job winak
ri e c'o pa jun ja clquic'ulelaj
na quib, ri oxib chquij ri
quieb, ri quieb chic chquij ri

oxib. 33 Cébantaj na ch'oj, jun
tata' cuc'ulelaj na ru c'ojol, ru
c'ojol c'ut cuc'ulelaj na ru tat,
xukuje' ri chichu' cuc'ulelaj
na ri ral ali, ri ali cuc'ulelaj
na ru nan, xukuje' ne ri jun
ali chic cuc'ulelaj na ri ralib
chichu', ri ralib chichu' c'ut
cuc'ulelajnariare',—xchari
Jesus chque.

RiJesus cuya tijonic chrijri
k'ij junab ri’

54 Xubij c'u ri Jesus chque
ri q'uialaj winak: We quiwil
ri sutz' ri cdpaki lok, chanim
quibij:  Craj cdpe jab, —
quixcha'. Je' c'u cic'ulmatajic,

—cdcha'. 55 Aretak céxuli
ri quidkik', quibij: Cépe na
ri sak'ij, —quixcha'. Je'

céc'ulmatajic, —cdcha'. 56 jRi
alak, xa quieb wéach alak!
Céchob alak ri u wo ri caj
xukuje' ruwédchulew. ¢Jas che
man cdch'obtd alakjasuwéch
wa' we K'ij junab ri'”? —xcha
chque.

Rajwaxic chi jun winak
cdrutzirisaj rib ruc' ru c'ulel

57 ¢Jas che man céchomaj
ta alak jas ri' ri kas jicom,
jas ri' ri man kas jicom taj?
58 Aretak que' alak cho ri
k'atal tzij achi'l alak ri c'ulel
alak, tija' ba' k'ij alak che
rutzirisaxic ib alak pa ri be,

rech man cdc'am ta bi alak
cho ri k'atal tzij. Are c'u

ri k'atal tzij cdjachow alak pu
k'ab ri mayor. Ri mayor c'ut
cdyo'w can alak pa che'. 59Kas
tzij ri quinbij chi man quel
td na alak pa che' c'a cdtoj na
alak ri q'uisbal centavo re ri
multa, —xcha ri Jesus chque.

13

Rajwaxic u q'uexic ri ran-
ima' jun rech man cdsach td u
wdich

1Pa ri K'ij ri' e c'o jujun
winak chila' ri xquitzijobej
ri Jesus chquij ri winak aj
Galilea ri xeucimisaj ri tat Pi-
lato, xuyuj c'u ri qui quiquel
ruc' ri qui quiq'uel ri awaj ri
xecamisax che qui sipaxic cho
ri Dios. 2 Xch'aw chi ri Jesus,
xubij chque: ¢A cdchomaj alak
chiriwinak aj Galilea xquirik
wa' we nimalaj c'dx ri' xa
rumal chi mas e ajmaquib
na chquiwéch ri niq'uiaj qui
winakil chic? 3 Man je' ta
wa', —cacha'. We ri alak
man cédq'uex ti ri anima' alak,
xukuje' ri chomanic alak,
cdsach na wach alak onojel
alak xukuje', —xcha chque.
4 Xukuje' e c'o ri wajxak
lajuj winak ri xecim pa Siloé
rumal jun nimalaj ja ri xtzak
pa qui wi'. (A célchomaj
alak chi mds e lawalo na
we winak ri' chquiwéch ri
niq'uiaj winak chic ri e c'o
pa Jerusalén? 5Man je' taj, —
cdcha'. Werialak man cédq'uex
td anima' alak, xukuje' man
ciq'uex td chomanic alak,
cdsach na wich alak onojel
alak xukuje', —xcha ri Jesus
chque.

Ri Jesus cutzijoj ri c'utbhal
chrij ri u che'al higos ri man
cdwdchin taj

6 Ri Jesus xutzijoj xukuje'
we c'utbal ri' chuya'ic tijonic
chque, xubij: Jun achi, c'o
jun u che'al higos ruc/, tictal
c'ut pa ru ticbal uvas. Xe'

c'u ri achi chutzucuxic ri u
wachri che'ri, man c'oti c'u
xuriko. 7 Xubij che ri chajil
tichal uvas: “Chawilampe’
chi xque' oxib junab quinpe
chutzucuxic u wéch ri che'
ri', man c'o td c'u quinriko,”
—=xcha', —cécha ri Jesus.
“Chat'oyo ba'. Xak c'u lok'
cidc'oji waral pa ri wulew,”
—cécha'. & Xch'aw chi ri
chajinel, xubij che: “Tat, ya
la canok xak xuwi che we
junab chic ri'. Quinc'ot na
rij, quinmesaj na. 9 We ne
cawdchin ne pa we jun junab
chic ri', utz u banom. We
c'u man cdwdchin taj, cakat'oy
na apanok,” —xcha che ru
patron, —xchariJesus chque.

Ri u cunaxic jun ixok
ru k'usum rib pa ri K'ij re
uxlanem

10 Pa jun Kk'ij re uxlanem
ri Jesus tajin cuya tijonic
pa jun chque ri rachoch
Dios. 11 C'o c'u jun chichu'
chila' ri wajxak lajuj junab
yawab rumal jun itzelalaj
espiritu. U Kk'usum rib
cdbinic, man cécowin td chic
chujicomisaxic rib. 12 Aretak
ri Jesus xrilo, xusiq'uij ri
chichu', xubij che: Nan,
cunam chi la che ri yabil la,
—zxcha che.

13 Xuya ru k'ab puwi’
ri chichu'. Chanim c'ut
xXcowinic Xxujicomisaj rib.
Xunimarisaj c'u u K'ij ri Dios.
14 Ri qui nimal ri winak pa
ri rachoch Dios sibalaj xpe
royowal rumal chi ri Jesus
xuban cunanic pa ri k'ij re
uxlanem. Xubij ri achi chque

ri winak: Xak xuwi wakib
k'ijj rajwaxic quixchacunic.

Chixpet pa tak we K'ij ri' rech
quixcunaxic, mixpe c'u pa
ri K'ij re uxlanem, —=xcha
chque.

15 Xch'aw chi ri Jesus, xu-
bij che: jiRi alak xak quieb
wach alak! Chjujunal alak
caquir alak ri wacéx, ri burro
pa ri recha'bal pa ri k'ij re
uxlanem, cédc'am c'u bi alak
rech cutija u joron. 16 Wa' we
ixokri', rachalaxic ri ka mam
Abraham, yututal c'u rumal
ri Satands wajxak lajujjunab.
¢A mat rajwaxic u quiric wa'
che we yabil ri' pa ri k'ij re
uxlanem? —xcha che. jje, je
ri'!

17 Aretak ri Jesus xubij
wa', conojel ri quec'ulelanic
xeq'uixic. Are c'u conojel ri
niq'uiaj winak chic sibalaj
xequicotic cumal tak ri
cajmabal ri tajin cuban ri
Jesus. Sibalaj nim xequilo ri
xuban ri Jesus.

Ri Jesus cuya tijonic chrij
junija're mostaza
18 Xubij c'uriJesus: ¢Jas ruc'
junam wi ru takanic ri Dios
pa qui wi' ri winak? ¢Jas ta
ruc' quinjunamaj wi wa'? —
cécha'. 19 Are je' jas jun ija' re
mostaza. Jun winak cuc'am
bi ri ijja’ ri', cutic pa rulew.
Céq'uiyic, cuban nim je' jas
cuban jun che' cédq'uiyic. Ri
chicop ajuwocaj céca'n ri qui
soc pa tak ri u k'ab ri che' ri',
—xcha chque.

RiJesus cuya tijonic chrij ri
ch'dam

20 Xubij ri Jesus xukuje"
¢Jas ta ruc' quinjunamaj

wi ru takanic ri Dios? —
cicha'. 21 Are je'jas ri ch'dm
ri cuya jun chichu' ruc' oxib
pajbal c'aj re caxlan wa, rech
cach'dmir ronojel ri k'or, —
xcha chque.

Katij ba' ka chuk'ab rech
cujoc bi pa ri uchija ri latz' u
wdch

22 Benam re ri Jesus pa
Jerusalén, xeusolij can rono-
jeltinimit, ri nimak xukuje'ri
ch'utik, xuya c'u tijonic chila'.
23 C'o c'u jun ri xuta' che ri
Jesus: Tat, ¢a xa e quieb oxib
ri' ri winak ri caquirik ri u to-
banic ri Dios? —xcha che.

Xch'aw chi ri Jesus, xubij
chque ri winak: 24 Cétij
chuk'ab alak rech coc alak
pa ri uchija ri sibalaj latz' u
waéch. Je' quinbij chi e q'uia
ri cdquitij na qui k'ij rech
queboquic, man quecowin
td c'ut, —xcha chque. 25 Te
c'uri, aretak ri ajchak'el jau
tz'apim ri porta, ri alak ri xak
tac'atoj alak chori ja, cach'aw
na alak chuchi' ri ja, cdbij na
alak: “Kajaw, Kajaw, toro la
ri porta chkawdéch,” —céacha
na alak che. Céch'aw c'u na
lok ri ajchak’el ja, cubij na:
“Ri in man quinch'ob td wich
alak, xukuje' man wetam taj
jawije' quel wi alak,” —céacha
ri'. 26 Céchaplej c'u na alak
cich'aw alak, cabij alak che:
“Ujwokinakya'uc'la, xukuje’
rilal yo'm la tijonic pa tak ri
bererikatinimit,” —céichana
alak. 27 Cubij na ri ajchak’el
ja: “Xinbij chech alak chiriin
man wetam taj jawije' ri quel
wi alak chi'. Chel bi alak, alak
banal tak etzelal,” —céicha na

ri are'. 28 Are chi' c'ut céban
wi na alak ri ok'ej, xukuje' ri
kuch'uch'em wareyaj rumal
ri c'dx aretak quil alak chi
ri ka mam Abraham, ri ka
mam Isaac, ri ka mam Jacob,
xukuje' conojel ri k'alajisal
tak re ru Lok' Pixab ri Dios
e c'o chila' jawije' ri Dios
citakan wi. Ri alak c'ut,
man c'o td alak cuc' rumal
chi esam chi alak apanok.

29 Queopan c'u na winak
ajrelbal k'ij, aj u kajbal k'ij,
xukuje' winak aj u wiquiék'ab
ri relbal k'ij, aj u mox relbal
k'ij, quetuyi na chi' ri mesa
che wi'm jawije' catakan wi
ri Dios, —cécha'. 30 Jujun c'u
chque ri winak ri man nim
td queil wi cAmic sibalaj nim
queil wi na pa ri K'ij ri'. Are
c'u jujun chque ri winak ri
sibalaj nim queil wi cémic,
man nim ta chi na queil wi
pariKk'ij ri', —xcha ri Jesus.

Ri Jestis cdrok'ej qui wdich ri
winak re ri tinimit Jerusalén

31 Pa ri K'ij ri' xeopan
niq'uiaj tata'ib fariseos ruc' ri
Jesus, xquibij che: jChel bi la
waral! jChanejla! Arerik'atal
tzij Herodes craj cucamisaj la,
—xecha che.

32 Xubij c'u ri Jesus chque:
Jebij alak che we subanel
Herodes chi camic xukuje'
chuwek quinwesaj na itzel
tak espiritus, xukuje' quin-
cunanic. C'a te' pa ri urox
k'ij quinto'taj na che ri nu
chac, —cécha', —cécha alak
che. 33 Rajwaxic c'ut chi
cdmic, chuwek, cabij quinban
na u banic ri nu chac, —
cdcha'. ¢A cuya lo cicdmisax

jun k'alajisal re ru Lok' Pixab
ri Dios pa jun tinimit chic,
mat pa Jerusalén? Man je' taj,
—xcha ri Jesus chque.

34 Ay, winak aj Jerusalén!
Are quecdmisaj alak ri
k'alajisal tak re ru Lok' Pixab
ri Dios, queban alak che abaj
ri quetak bi uc' alak. jQ'uia
mul nu rayim ri mulixic alak
jas cuban jun ati't ac' cumulij
ri alaj tak ral chuxe' ru xic/,
man caj ti c'u alak! —cécha'.
35 Tampe alak, cdcanaj na can
ri achoch alak, cdwonobax c'u
na canok. Man quinil té chi
na alak c'a copan na ri k'ij ri
cabij alak: “Nim ba' ru K'ij ri
Jun ri u takom lok ri Kajaw
Dios,” —céchana alak, —xcha
riJesus chque.

14

Ri Jesus cucunaj jun achiri
c'o sipoj che

1 Pa jun K'ijj re uxlanem
xe' ri Jesus cho rachoch
jun chque ri qui nimal ri
winak, jun tata' fariseo. Jela'
xe' wi che wi'm, tajin c'u
caluchi'x cumal ri niq'uiaj
tata'ib fariseos. 2 Jun achi
c'ut ri c'o sipoj che c'o chila’'
chuwéch ri Jesus. 3 Xch'aw ri
Jesus, xeuch'abej ri tijonelab
re ri Pixab xukuje'ri fariseos,
xubij: ¢A takal u banic cu-
nanic pajun K'ij re uxlanem?
We ne man takal taj, —xcha
chque.

4 Man xech'aw ti c'u ri
e are'. Ri Jesus xuc'am bi

ri yawab ruc', xucunaj, xu-
tak bic. 5 Xubij c'u chque
ri tata'ib: We c'o ri burro
alak, ri wacéx alak, ri catzak

bi pa jun c'ua' pa ri k'ij re
uxlanem, ¢a mat quesaj alak
wa' chanim? —xcha chque.
iJe',jeri"

6 Man xquirik td c'ut jas
xquibij che.

Ri Jesus cuya tijonic chrij
ru banic nimal
7 Xril ri Jesus jas xcan ri
winak ri e ulam, chi ri e
are' xquicha' ri t'uyulibal
quech ri nimak qui banic chi'
ri mesa. Xucoj jun c'utbal
chuyi'c tijonic chque, xubij:
8 We cisiq'uix alak che jun
c'ulanem, maét'uyi wi alak
pa tak ri t'uyulibal quech ri
nimak qui banic. We ne cépe
na jun winak ri nim na u
k'ij chuwéch alak ri xukuje'
ula'm rumal ri achi. 9 Craj
cdpe ri tata' ri xerulaj alak ri
xukuje' xrulaj ri jun winak
chic, cubij che alak: “Yalari
t'uyulibal la che we achi ri',”
—cdécha na. Ri alak c'ut, pune
sibalaj cdq'uix alak, cdk'ax na
alak ri' parituyulibal ri man
kas td nim u banic, —céchari
Jesus chque. 10 Xane aretak
cula'’x alak, tzucuj alak ri
t'uyulibal ri man kas td nim
u banic, t'uyul alak chila,
rech we cépe ritata' ri xerulaj
alak, cubij ta na ri' che alak:
“Wachi'l, c'o jun t'uyulibal ja
le'riutznachela,” —cichana
ri'. Kas canimarisax na k'ij alak
chquiwéch conojel ri e c'o uc'
alak chi' ri mesa. 11 Ronojel
winak ri cunimarisaj rib,
cdkasax na u K'ij ri are'. Ri
winak ri man cunimarisaj ta
rib, are c'u wa' cinimarisax na
u k'ij, —=xcha chque.

12 Xubij c'u ri Jesus che ri

tata' ri xulamic: Aretak cdban
la jun ula'nem, we ne jun ni-

mak'ij, me'ulaj la xak xuwi
ri achi'l la, man xak xuwi ta
ri achalal la, o ri c'ul tak ja
la ri e k'inomab. We je ri'
craj ne je' cica'n na wa' che
la xukuje' chutojic u q'uexel
ri xban la chque. 13 Xane
aretak céban la jun ula'nem,
che'ulaj la ri winak meba'ib,
ri winak cutucak quebinic,
ri ch'ocojib xukuje' ri man
queca'y taj. 14 Utz c'u na
ri e la rumal chi man que-
cowin ta ri e are' chutojic u
q'uexel wa' che la. Ciyi' c'u
na u q'uexel che la pa ri K'ij
re ri qui c'astajic ri winak
ri jicom canima' chquixol ri
céminakib, —xcha riJesus che.

Ri Jesus cuya jun c'utbal
chrij jun nimalaj wi'm
15 Xuta c'u wa' jun chque
ri e tuyul ruc' ri Jesus chi' ri
mesa, xubij che: Utz re ri coc
na che wi'm chila' jawije' ri
citakan wiriDios,—xcha che.
16 Xch'aw chi ri Jesus, xubij
che: Jumul ri' jun achi xuban
jun nimalaj ulanem. E q'uia
cu ri xeusiq uij. 17 Pa ri

hora re ri wi'm ri achi xutak
bic jun paténil re chubixic

chque ri e siquim: “Sa'j
alak, ya xutzir ronojel,” —
xcha chque. 18 Junam c'ut
xquichaplej resaxic quib
conojel. Xubij ri nabe winak
che ri paténinel: “Nu lok'om
ch'dkap wulew,” —cécha'.
“Rajwaxic chi quine' che
rilic. Chabij che ri a patrén
chi chubana tok'ob chwe,
chusacha nu mac, man

quine' taj,” —xcha'. 19 Xubij
jun winak chic: “Nu lok'om
job c'ulaj wacdx, quinwil
na jas cdca'no quechacunic,”
—cdécha'.  “Chubana tok'ob
chwe, chusacha nu mac,
man quine' taj,” —céacha ri'.
20 Xubij ri jun winak chic:
“Man cuya' taj quine'c rumal
chi c'a te' xinc'uli'c,” —cécha'.
21 Xtzelej bi ri paténinel,
xutzijoj ronojel wa' che ri
u patron. Xpe royowal ri
u patron, xubij c'u che ri
paténil re: “Jat chanim pa
tak ri be, pa tak ri c'ayibal
re ri tinimit, cheatzucuj ri
winak meba'ib, ri winak
cutucak, ri man quecowin
taj queca'yic, xukuje' ri
ch'ocojib, cheac'ama c'u lok,”
—cdcha che. 22 Te c'u ri' xubij
ri patdninel che ri u patron:
“Xbantaj canok ri xtakan
wi la. C'o c'u na c'olibal
chque niq'uiaj,” —céacha che.
23 Xubij c'u ri patrén che ru
paténinel: “Jat naj pa tak ri
be, pa tak ri juyub, chacojo a
chuk’ab rech quepe ri winak,
cdnoj c'u na ri wachoch.
24 Quinbij chiwe ix ri ya ix
c'o chic chi man c'o td jun
chque ri xewula'j nabe ri
cutij na jubik' re ri nu wi'm
ri xinbano,” —xcha chque.

C'o c'dx ri curik jun winak
we que'ruc'ri Cristo

25 E q'uia winak c'ut e
benak ruc' ri Jesus. Xut-
zolk'omij rib cuc', xubij
chque: 26 We c'o jun ri kas
craj cic'ojiwuc'in, nim c'una
queril ru tat u nan chnuwéch
in, xukuje' ri rixokil, ri

ralc'ual, ri ratz, ru chak', we
c'une riranab, man cuya' taj
coc che tijoxel we, —cécha'.
Xukuje' ne we nim na céril ru

c'aslemal chbil rib chnuwéch
in, man cuya' ta ri' coc che

tijoxel we, —cdcha ri Jesus.
27 Ri winak ri man cutelej td
ru cruz, te ri' cdpe wuc' in,
man cuya' taj coc che tijoxel
we, —xcha chque.

28 ;A c'o jun chiwe ri craj
cuyac jun nimalaj ja, ri mat
nabe cat'uyi na chubanic
rakan, cdrajilaj ru rajil joropa'
ri c'olic che rilic we cuban
ri puak chuq'uisic u banic
ri ja? —cécha'. 29 Je ri'
cubano rech aretak cojom
chic ri tac'alibal re ri ja,
cdcowin c'u ri' chuq'uisic ri
xuchaplej. We ta mat je ri'
conojel ri winak ri queilowic
cdquichap na u tze'xic u wich,
30 craj ne cdquibij: “We achi
ri' xuchaplej u yaquic jun
nim ja, man xcowin ti c'ut
chubanic ronojel,” —quecha
ne. 31 We c'u ne c'o jun nim
takanel ri que' che ch'oj chrij
ri nim takanel re jun tinimit
chic, ¢a mat nabe cuta' u
no'j che retamaxic we cuban
na ri u soldados? Craj c'o
xa lajuj mil u soldados. Ri
jun nim takanel chic craj e
c'o juwinak mil u soldados.
Ri tata' ri c'o xa lajuj mil
u soldados cuchomaj na
we quecowin ri e are' che
qui ch'aquic ri juwinak mil
soldados ri quepe na chrij.
32’ We ne man cécowin té che,
aretak c'dnajec'owiruc'ulel
che, queutak bi ru tako'n
chutz'onoxic chi cutzir ruc',

—cdcha'. 33Je c'uri' apachin
chiwe ix ri man cuya td can
ronojel ri rech are', man
cuya' ta ri' coc che tijoxel we,
—xcha ri Jesus chque.

Man c'o ta chi u patdn ri
atz'am we cdsach u tzayil

34 Utz ri atz'am. Are c'u
we man c'o chic ru tzayil ri
atz'am, ¢/jas lo ruc’ catzayix wi
ri riquil? —cécha'. 35 Man
c'o td chi u patdn. Man utz
td che ri ulew, man utz ta

c'u chumesaxic. Ri winak
Xa Cdquesaj na bi pa mes, —

cécha'. Apachin ri cujiquiba
ranima' che nu tatabexic,
chutatabej, —=xcha ri Jesus
chque.

15

Ri Jestis cucoj che c'utbhal
jun chij ri xtzakic

1 Xenakajin cu cono-
jel ri tok'il tak alcabal
xukuje' ri niq'uiaj ajmaquib
ruc' ri Jesus chutatabexic.
2 Xewixwit c'u ri_ tata'ib
fariseos xukuje' ri tijonelab
re ri Pixab, xquibij: We achi
ri' queuc'ulaj ri ajmaquib,
cawi' c'u cuc',—xecha'.

3 Ri Jesus xucoj we c'utbal
ri' chuya'ic tijonic chque,
xubij: 4 We c'o jun chech alak
ric'ojun ciento ru chij, citzak
c'u jun chque, queuya na can
rijumuch'belejlajuj pa takri
juyub, que' c'u chutzucuxic
ri xtzak canok c'a curika
na wa', —céicha'. 5 Aretak
curiko, cuya na lok chrij u
wi', céquicotic. 8 Aretak copan
chic cho ja, queusiq'uij na
ri rachi'l xukuje' ru c'ul tak
ja, cubij chque: “Chixquicot

wuc', rumal chi xinrik ri
nu chij ri xtzak na canok,”
—cécha na chque. 7]Je c'u
ri' quinbij chiwe chi c'o na
quicotemal chicaj rumal jun
ajmac ri cuquex ranima',
cuq'uex c'u u chomanic,
chquiwéch ri jumuch' belej
lajuj ri man cajwataj td u
q'uexic canima’, —xcha ri
Jesus chque.

Ri Jesus cutzijoj ri puak ri
xtzakic

8 We c'o jun ixok ri e c'o
lajuj quetzales ruc', citzak c'u
jun quetzal, ri ixok cutzij na
jun u candela, cumes na ri
upaja, cdrilij na u tzucuxic c'a
curik na ri puak. 9 Aretak
curiko, queuch'abej na ri
rach tak ixokib xukuje' ri
u cul tak ja, cubij chque:
“Chixquicot wuc', rumal chi
xinrik ri nu puak ri xtzakic,”
—cécha na chque. 10Je c'u ri'
quinbij chiwe chi quequicot
na ri dngeles re ri Dios aretak
jun ajmac cuq'uex ranima
cuq'uex cu u chomanic, —
xcha ri Jesus chque.

Cdtzak ru c'ojoljun tata’'

11 Ri Jesus xukuje' xutzijoj
wa' chque: Jun achi e c'o
quieb u c'ojol. 12 Ri ch'ut u
c'ojol xubij che ru tat: “Tat,
ya la ri quinwechbej in re
ri k'inomal la,” —=xcha che.
Ri qui tat c'ut xujach ri jas-
tak re chquiwéch ri quieb u
c'ojol. 13 Xque' quieb oxib
k'ij, ri ch'ut u c'ojol xumulij
bi conojel ri jastak re, xe' naj
pa jun tinimit chic. Chila' c'ut
xak xusachila wi il ri c'o ruc,
xtzak pa mac, man utz té chic

ru c'aslemal. 14 Aretak rono-
jel u sachom chic, xpe jun ni-

malaj wi'jal pa ri tinimit ri".
Xurik c'éx ri ala, sibalaj xnu-
mic. 15 Xe'c, xutzucuj u chac
ruc' jun chque ri winak re ri
tinimit ri'. Xyi' c'u u chac.
Xtak bi ri ala rumal ri achi
che qui yuk'uxic ri ak pa ri
juyub. 16 Sibalaj xurayij u
tijicre ririj tak pru't ri ciquitij
riak. Man c'o td c'ujun winak
ric'ojas cuya che. 17Xul curi
ala pa sak, xubij: “E c'o q'uia
ri ajchaquib cho rachoch ri
nu tat ri sibalaj c'o ri qui wa.
Ri in c'ut quincdm waral ru-
mal ri wi'jal. 18 Quinwalijic,
quine' na ruc' ri nu tat, quin-
bij na che: Tat, ri in, in
macuninak chuwéch ri Dios,
xukuje' chuwéch la, tat. 19Ri
in, man ya'tal ti chwe chi
cdban chi nala c'ojol la chwe.
Bana ba'la chi quinoc che jun
ajchac la,” —quincha na che,
—cécha'. 20 Xwalijic, xe' c'u
ruc' ru tat.

Tajin cébinic, nakaj chic c'o
wi_che ri rachoch. Ru tat
xril apan chinaj. Xel ran-
ima' ru tat che. Xutic anim,
xe'c, xuk'alyj ri ala, xukuje'
xutz'umaj. 21 Xubij c'u ru
c'ojol che: “Tat, ri in, in
macuninak chuwéch ri Dios,
xukuje' chuwdch la, tat. Man
ya'tal td chic chwe in chi
caban la c'ojol la chwe,” —
xcha che ru tat. 22 Xubij c'u
ru tat chque tak ri patinil
re: “Chiwesaxtajlokriatz'iak
ri mas utz na, chicojo che,
chicojo xukuje' jun mulk'ab
che ru k'ab, xukuje' xajab
chque ri rakan. 23Jic'ama lok

xukuje' ri alaj ama' wacéx ri
sibalaj chom, chipila ba',” —
xcha chque. “jChujwok, Kka-
bana nimak'ij! 24 Rumal chi
we nu c'ojol ri' je' ta ne chi
Xcdmic, xc'astaj c'u lok ju-
mul chic. Xtzak na, xriktaj
c'ut,” —=xcha ri tata' chque.
Xquichaplej c'u quicotem.

25 Ri u c'ojol nabeal ri
tata' benak pa juyub. Tzele-
jem re cho ja, =xnakajin
c'u che ri rachoch, xuta ri
k'ojom xukuje' ri xojowem.
26 Xusiq'uij c'u jun paténil re
ru tat, xuta' che: “;Jas wa' ri
quinto?” —xcha che. 27 Xubij
c'uripaténinel che: “Ulinak ri
chak’' la. Ri tat la xtakan c'u
chupilic ri alaj ama' wacdx
ri sibalaj chom, rumal chi
ulinak ri ala utz u wéch,” —
xcha che. 28 Te c'u ri' sibalaj
xpe royowal ri nabeal, man
Xraj taj coc bic pa ri ja. Xel
c'u lok ru tat chubochi'xic.
29 Ri nabeal xch'awic, xubij
che ru tat: “Kas q'uia junab
in paténinak che la. Ronojel
k'ij nu nimam jas ri cébij la
chwe. Man c'o ti c'u jumul
ri yo'm la xa ta ne jun alaj
q'uisic' chwe in rech quinban
nimak'ij cuc' ri wachi'l,” —
cicha'. 30 “Aretak xul we
c'ojol la ri', ri xusachila ri
jastak e la cuc' ixokib re be,
XCamisaj la ri alaj ama' wacéx
ri sibalaj chom chubanic
nimak'ij che,” —xcha che ru
tat. 31 Xubij c'u ru tat che:
“Nu c'ojol, ri at ronojel k'jj
at c'o wuc' in, conojel cu
ri jastak we xukuje' awech
at wa'. 32 Rajwaxic u banic
nimak'ij, xukuje' cujquicotic

rumal chi we a chak' ri' je' ta
ne ciminak chic, xc'astaj c'u
lok jumul chic. Xtzak na wa/,
xriktaj c'ut,” —=xcha che ru
c'ojol, —xcha ri Jesus chque.

16

Ri Jesus cutzijoj ri tata
mayordomo ri man utz taj

1 Xukuje' xutzijoj wa' ri
Jesus chque ru tijoxelab: C'o
jun K'inom achi, ri c'o jun u
mayordomo. Xbix c'u che ri
k'inom chi ri u mayordomo
tajin queuq'uis birijastak re.
2 Ri K'inom achi xusiq'uij ri
tata' mayordomo, xubij che:
“¢Jas wa' ri nu tom chawij?

Chabana cuenta che ri a
patanmlc chnuwich. Man

cuya' té chi c'ut catc'oji wuc'
che ri nu mayordomo,”

xcha ri tata' che. 3 Xuchomaj
c'u ri mayordomo pa ran-
ima', xubij: “sJas ta c'u ne
quinbano?” —cécha'. “Man
craj td chi ri nu patron
chi quinchacun na ruc.

Man c'o td cu nu chuk'ab
chubanic tajim. Quinq'uix

c'ut che ri molonic,” —cécha'.
4 “Quinchomaj na ri quin-
bano rech quinquic'ulaj na ri
winak pa tak cachoch aretak
quesax ri nu chac chwe,”
—xcha'. 5 Ri mayordomo
xeusiq'uij rirajc'asib rirajaw
chquijujunal. Xubij che ri
nabe ajc'as: “¢Joropa' ri c'as
la ruc' ri nu patron?” —xcha
che. 6Xubij ri ajc'as che: “Are
jun ciento toneles aceite nu
c'as,” —xcha'. Xubij c'u ri
mayordomo che: “Waral c'o
wi ru wujil ri c'as la. T'uyul
ba la chanim ri', tz'ibaj la

r

niq'uiaj ciento,” —xcha che.
7 Te ri' xubij ri mayordomo
che jun ajc'as chic: “Ri lal,
¢joropa ri' ri c'as 1a?” —=xcha
che. Xch'aw ri ajc'as, xubij
che: “Wajxakib quintales
trico ri nu c'as,” —=xcha'
Xubij ri mayordomo che:
“Waral c'o wi ru wujil ri
c'as la. Tz'ibaj la wakib
ruc' ri niq'uiaj,” —=xcha che.
8 Ri u patrén ri mayordomo
xubij chi sibalaj c'o u no'j ri
mayordomo ri man utz taj

rumal chi xnaw chubanic
ronojel wa'. Are cu ri

winak ajuwdchulew, ri man
e cojonelab taj, c'o na quetam
chquij tak wa' we jastak ri'
chquiwéch ri cojonelab ri c'o
ri u sakil re ru Lok' Pixab ri
Dios pa canima', —xcha ri
Jesus.

9 Quinbij in chiwe: Chicojo
ba' ri i rajil ri ajuwéchulew
rech e c'o na iwachi'l, Aretak
caq'uis ri 1 rajil, quixc'ulax
pa tak jekilibal ri man
queq'uistaj ta ri', —xcha'.

10 Apachin jun winak ri
jicom ranima' chubanic ri
man nim té u banic, xukuje'
are jicom ranima' chubanic
ri nim na u banic. Apachin
ri man jicom td ranima'
chubanic ri man nim ti u
banic, man jicom td c'u ri'
chubanic ri nim u banic, —
cécha'. 11 We ri ix man jicom
td iwanima' ix chucojic ri
k'inomal ajuwéchulew, ¢jachin
ta lo ri cdyo'w ri kas k'inomal
ajchicaj chiwe? Man c'o taj,
—cécha'. 12 We ri ix man
jicom t& iwanima' ix chrij ri
rech jun winak chic, ¢jachin

ta lo cayo'w chiwe ri kas iwe
ix? Man c'o taj, —xcha'.

13 Xubij xukuje': Man c'o
td jun paténinel ri cicowin che
qui paténixic quieb u patron,
—cécha'. Cdretzelaj na u wach
rijun, lok' c'una cdrilna ri'ri
jun chic. Utz cuban na che ri
jun u patrdén, man nim ta c'u
caril wi ri jun chic, —céacha'.
Man quixcowin taj quipaténij
ri Dios we benak iwanima'
ruc' ri puak, —xchariJesus.

14 Xquita c'u ronojel wa' ri
tata'ib fariseos ri sibalaj lok'
caquil wiri quirajil. Xquetze'j
c'u u wich ri Jesus. 15 Xubij
c'u ri Jesus chque: Ri alak
cak'alajisaj ib alak chquiwéach
ri winak chi jicom anima’
alak. Are c'uri Dios retam jas
c'o pa anima' alak, —cécha'.
Ri sibalaj nim quil wi cumal
ri winak, are xabibal wa' cho
ri Dios, —xcha chque.

Waral cdtzijox wi ri ojer
Pixab xukuje' ru takanic ri
Dios pa qui wi' ri winak

16 Xubij xukuje: Takal
chque riwinak chi queniman
che ri ojer Pixab rech ri ka
mam Moisés xukuje' chque
ri qui tijonic ri k'alajisal tak
re ru Lok' Pixab ri Dios c'a
mdja' xul ri tat Juan Kasal
Ja'. Cémic c'ut ri xul ri tat
Juan, xchaplex u tzijoxic ri
Utzalaj Tzij re ri Evangelio
chrij ru takanic ri Dios pa qui
wi'riwinak. Conojel ri winak
tajin caquitij qui chuk'ab rech
queboquic.

17 Man c'dx td ru sachic
qui wéch ri cajulew chuwéch
ri u sachic jun tzij re ru
Lok' Pixab ri Dios rumal chi

tzrajwaxic wi chi cébantaj na
ronojel ri cubij ru Lok’ Pixab
ri Dios, —xcha ri Jesus.

RiJesus cuya tijonic chrijri
tasow ib

18 Ronojel achi ri cujach
bi ri rixokil, cuc'ama chi na
jun ixok chic, cuban ri ni-
malaj mac ri dwas u banic
cho ri Dios xukuje' chrij ri
rixokil. Xukuje' ri achi ri
cuc'am jun ixok rijachom bic
rumal ri rachajil cuban ri' ri
nimalaj mac ri dwas u banic
cho ri Dios xukuje' chrij ri
nabe rixokil, —xcha ri Jesus.

Waral cdkil wiri xuban jun
achirisibalaj k'inom cheritat
Ldzarori meba’

19 Xc'oji jun achi ri sibalaj
k'inom, ri cucoj je'lalaj tak
atz'iak ri sibalaj pakalic.
Ronojel K'ijj c'ut xuban
c'oc'alaj tak wi'm ri sibalaj
nimak, —cécha'. 20C'o c'u jun
winak meba’, tat Lazaro u bi',
k'oyol chuchi' ri rachoch ri
k'inom. C'o c'u q'uia ri itzel
tak ch'a'c che. 2! Ri meba'
curayij u tijic ri ch'dkatak wa
ri quetzak chuxe' ru mesa ri
k'inom. Quenakajin curitz'i'
ruc' ri tat Lazaro, quequirik’
ri u ch'a'c, —cécha'. 22 Xcdm
c'u ri meba' tata'. Ri dngeles
xXquic'am bic, xquiya can ruc'
ri ka mam Abraham. Xcam
xukuje' ri k'inom achi, xmuk
c'ut, —cicha'. 23 Co c'u ri
k'inom pa ri c'olibal ri quebe’
wiri canima' ri winak aretak
quecdmic. Sibalaj c'dx tajin
curiko. Xca'y apanok, xril
ri ka mam Abraham chinaj,
xukuje' chi ri tat Lazaro c'o
ruc'. 24 Co xch'awic, xusiq'uij,

xubij: “Tat Abraham,”
cicha'. “Tok'obisaj la nu
wich, taka la lok ri tat Lazaro,
curub c'u u k'ab pa joron
rech cépetic, cuya jubik'
chwe rech quinjororic. Xa
quinel ch'uj pa we Kk'ak'
ri',” —=xcha'. 25 Xubij c'u
ri ka mam Abraham: “Tat,
chna'taj chawe chi xarik ri
utzalaj tak jastak at pa ri a
c'aslemal cho ruwdachulew.
Are c'u ri tat Lazaro, man
c'o td utzil xuriko. Cémic
cut are cu'bisam ranima’'
wuc' in waral, ri at c'ut, at
c'o pa c'dxc'ol,” —cécha che.
26 “Cojom cu jun nimalaj
siwan chkaxol rech ri cécaj
quek'ax bi awuc' man que-
cowin ta che. Riajchila’ cutri
ec'oawuc', man quecowin taj
quek'axlok kuc',” —xcha che.
27 Xubij ri k'inom tata' che ri
tat Abraham: “Quinbochi'n
ba' che la, tat Abraham, chi
catak la bic ri tat Lazaro cho
rachoch ri nu tat. 28 E c'o
job ri wachalal chila,” —
cécha'. “Cwaj chi ri tat Lazaro
cutzijoj wa' we c'dxc'ol ri'
chque rech man quepe ta
waral ri sibalaj cdquirik wi
c'dx,” —xcha che. 29 Xubij c'u
ri ka mam Abraham: “C'o ri
tz'ibam can rumal ri ka mam
Moisés, xukuje' ri tz'ibam
cumal ri ojer tak k'alajisal
re ru Lok' Pixab ri Dios. C'o
que ri wuj ri'. Chquitijoj quib
chquij,” —xcha che. 30 Xubij
c'u ri k'inom: “jKas tzij, tat
Abraham! Man quecojon
td c'u chque. We ta c'u c'o
jun cédminak ri céc'astajic, ri
que' cuc', cdquiq'uex na ri'
ri canima’', clquiq'uex ri qui

chomanic,” —xcha'. 31 Xubij

ri mam Abraham che: “We
man cdquinimaj ta ri ka mam

Moisés xukuje' ri ojer tak
k'alajisal re ru Lok' Pixab
ri Dios, man quecojon ta
na ri' pune che jun winak
ri cic'astaj bi chquixol ri
céminakib,” —xcha ri ka mam
Abraham che, —xchari Jesus
chque ri tata'ib fariseos.

17

Ri Jesus cubij chi cikachajij
kib rech man cujtzak ti pa
mac

1 Xubij ri Jesus chque ru
tijoxelab: Tzc'o wi jachique
ri cubano chi jun winak chic
curik ri be ri man utz taj,
catakchi'x c'u che mac. jC'ax

re ri winak ri' ri rumal rech
cébantaj wa'l —cécha'. 2 Are

utz na we ta cixim jun ca'
re molino chukul ri winak
ri', ciq'uidk ta cu bi pa ri
mar, jutzc'unari' chuwachru
banic chi jun chque we alaj

tak ch'utik ri' curik ri be ri
man utz taj! 3 Chiwila ba’

iwib, —xcha chque.

Xubij c'ut: We cdmacun ri
awachalal, cuban jun c'ax
chawe, chapixbaj wa'. We
cuq'uex ranima’, cuq'uex c'u
u chomanic, chasacha ru
mac, —cécha'. 4 We cdmacun
chawij wukub mul pa jun
K'ij, catzelej c'u awuc', cubij:
“Man quinban ta chic,” —
cacha'. Rajwaxic c'ut chi ri
at casach ru mac, —xcha ri
Jesus chque.

. Waral cdikil wi ri cdcowin
junwinak chubanic we kas tzij

Clicojonic

5 Xquibij ri apdstoles che
ri Kajaw Jesus: Bana ba' la
chke chi sibalaj cujcojon na,
—xecha che.

6 Xubij ri Kajaw Jesus
chque: We ta quixcojonic xa
ta ne jubik' je' jas ru nimal
jun alaj ija' re mostaza, cuya'
quibij na ri' che we che'
sicOmoro ri": “Chaboko' awib,
chatica awib pa ri mar” —
quixcha che. Céniman c'u na
wa' we che' ri' chiwe, —xcha
chque.

Waral cdkil wi ri qui banic

ri quepatdninic

7We c'ojun chiweric'ojun
paténil re ri cuban taji'n, we
ne que' pa yuk', aretak c'ut
catzelej lok iwuc' cho ja, ¢jas
quibano? ¢A c'o lo jun chiwe
ri cubij na che ri ajchac:
“Tasa’j chanim, chatt'uyul
chi' ri mesa, chatwok”? —
quixcha che, —cécha ri Jesus.
8 Man je' taj. Xane quibij ri'
che ri paténinel: “Chabana ri
quintijo. Chasuc'umaj awib,
chayarinuwarech quinwi'c.
Te ri' cuya' catwi' at,”
quixcha che, —cécha'. 9¢A c'o
maltioxinicri' che ri paténinel
rumal chi xuban ri xtak wi?
Man c'o taj, —cécha'. 107e ri'
ri ix xukuje', aretak i banom
chic ronojel ri ix takom wi,
chibij na chbil iwib: “Ri uj,
uj paténinelab ri man c'o ta
ka patdn, rumal chi xkan
xak xuwi ri' ri tzrajwaxic u
banic,” —quixcha na, —xcha
riJesus.

Lajuj achijab ri c'o itzel
ch'a’c chquij quecunax rumal
rijests

11 Benak c'u ri Jesus pa
Jerusalén, oc'owem cuban
chquixol ri Galilea ruc' ri
Samaria. 12 Aretak xopan
pa jun alaj tinimit, xriktaj
ri Jesus cumal lajuj achijab
ri c'o itzel tak ch'a'c chquij.
Xetaq'ui c'u chinaj. 13 Co
xech'awic, xquibij: {Tat Jesus!
iAjtij!  {Tok'obisaj la ka waéch!
—xecha che.

14 Xerilo, xubij chque:
Jiclutu iwib chquiwéch ri
tata'ib sacerdotes, —xcha
chque.

Pariquibicc'ut, are chi'xe-
cunaxic. 15 Aretak jun chque
xrilo chi cunam chic, xtzele-
jic, co xch'awic, xunimarisaj
u K'ij ri Dios. 16 Xuxuc rib cho
ri Jesus, sibalaj xmaltioxin
che. Aj Samaria c'ut we achi
ri'. 17 Xubij c'u ri Jesus: ¢A
mat ne e lajuj ri xecunaxic? E
c'uribelejeb, ¢jawije' e c'o wi?
—cécha'. 18 Xak xuwi wa' we
achi ri' ri man ka winakil taj
xtzelej lok, cunimarisaj c'u u
Kk'ij ri Dios, —xcha ri Jesus.

19 Xubij ri Jesus che: Chat-
walijok, cuya' cate'c. At cu-
nam chic rumal chi xatco-
jonic, —xcha che.

Ri Jestus cubij jas cuban ru
takanic ri Dios cdpetic
20 Aretak ri tata'ib fariseos
xquita' che ri Jesus jampa'
cdpe ru takanic ri Dios cho
ruwdchulew, xubij ri Jesus
chque: Ri u petic ru takanic

ri Dios cho ruwéchulew man
quilitaj ta ri', —cécha chque.

21 Man cibix td na _che:
“Chawilampe’, c'o chi ri'"
Jawilampe', c'o chila',”

cdcha'. Man je' taj rumal chi

yaulinak chiri Diosiwuc' che
takanic, —xcha chque.

22 Xubij c'u ri Jesus chque
ru tijoxelab: Copan na ri K'ij
ri sibalaj quirayij chi ri in,
in ri' ri Ralc'ual ri Dios ri
Kas Winak, c'o iwuc', man
in c'o té chic, —cécha'. 23 Ri
winak caquibij na chiwe:

“Chiwilampe’, c'o chi ri'
Jiwilampe', c'o chila',”
quecha na. Mixe' c'ut,

mixteri bi cuc', —xcha ri
Jesus chque. 24Je'jas ri caypa’
cusakirisaxtaj ronojel ri caj,
k'alaj wa' chquiwéch conojel
ri winak, je ri' xukuje' ri K'ij
aretakriin, inri'ri Ralc'ual ri
Dios ri Kas Winak, quinpetic,
—cdcha'. 25 Rajwaxic c'ut
chi nabe sibalaj quinrik na
c'dx, quetzelax na nu wéch
cumal ri winak re we K'ij
junab ri', —cécha'. 26 Jas ri
xcan ri winak ojer pa ru
K'ijj ri ka mam Noé, je ri'
xukuje' cdbantaj na pa tak ri
k'ij ri quintzelej 1ok, in ri' ri
Ralc'ual ri Dios ri Kas Winak.

Xewi' ri winak, =xcan
nimak'ij, xec'uli'c, xquiya c'u
ri calc'ual pa tak c'ulanem
c'a pa ri K'ij ri xoc bic ri ka
mam Noé parinimalajbarco.
Xpe c'u ri nimalaj k'ekal jab,
xusach c'u qui wéch conojel,
—cdcha'. 28 Je ri' xukuje' jas
ri xca'n ri winak ojer pa ru
k'ijj ri ka mam Lot, xewi'
ri winak, =xca'n nimak'j,
xelok'omanic, xeq'uiyinic,
xetico'nic, xquiyac tak ca-
choch. 29 Pa ri K'ij ri xel
bic ri ka mam Lot pa ri
tinimit Sodoma, xkaj lok k'ak’
ruc' k'ol chicaj, xusach c'u

qui wéch conojel ri winak.
30 Je' cdban na wa' pa ri K'jj
ri cdk'alajin na jachin ri' ri
Ralc'ual ri Dios ri Kas Winak,
—zxcha chque.

31 Pa ri k'ij ri', ri winak ri
c'o puwi'rija, moc chi bic che
qui c'amic bi ri jastak re ri e
c'o can chupam ri ja. Xukuje'
neric'o pajuyub métzelej chi
nachoja,—cécha'. 32Chna'taj
ri rixokil ri mam Lot chiwe.
33 Ri cutzucyj u chajixic rib,
cutzak na ronojel, cicdm c'u
na wa'. Apachin c'uri cutzak
ru c'aslemal, céto'taj na wa,
—=xcha chque.

34Kas tzij quinbij chiwe chi
pa ri ak'ab ri', quec'oji na
quieb pa jun ch'at. Jun chque
cic'am na bic, ri jun chic
cdyi' na canok. 35 Quec'oji
na quieb ixokib ri tajin que-
quien junam. Jun chque
cic'am na bic, ri jun chic
cdyi' na canok. 36 Quec'oji na
quieb achijab cachi'l quib pa
tak juyub. Jun chque céc'am
na bic, ri jun chic cdyi' na
canok, —xcha ri Jesus chque.

37 Xquibij c'u che ri Jesus:
¢Jawije' cdban wi wa', Kajaw?
—xecha che.

Xch'aw chi ri Jesus, xu-
bij: Ri cac'oji wi na ri qui
bakil ri cdminakib, chila' c'ut
caquimulij wina quib ri c'uch,
—=xcha chque.

18

Waral cdtzijox wi ri chichu
malca'n ruc' ri kK'atal tzij ri
man jicom td ranima’

1 Ri Jestus xutzijoj chi na
jun c'utbal chuya'ic tijonic
chque ru tijoxelab chuc'utic

r

chquiwdch chi rajwaxic u
banic orar amak'el ronojel
K'ij, méq'uistaj c'u qui c'ux.
2 Xubij c'u chque: Pa jun
tinimit c'o wi jun k'atal tzij
ri man cuxej t rib cho ri
Dios, man nim t4 c'u queril
wi ri winak. 3 Xukuje' c'o
jun chichu' malcan pa ri
tinimit ri', ri amak'el copan
ruc', cutz'onoj che: Chinto'la
pu k'ab ri nu c'ulel, —cécha
che. 4 Xque' q'uia ri K'ij ri
k'atal tzij man craj taj cuto'

ri chichu'. Te c'u ri' xchoman
paranima’, xubij: “Pune man

quinxej td wib cho ri Dios,
man nim ti cu quinwil wi
jun winak, 5 quinto’' na we
chichu' malcan ri' rumal
chi sibalaj cuya latz' chwe.
We man quinban k'atow tzij
puwi' ruc' jicomal, cdpe na ri
chichu' amak'el ronojel Kk'ij,
sibalaj quinucos na,” —xcha
ri'.

6 Xubij c'u ri Kajaw Jesus:
Chitatabej ba' jas ri xubij ri
k'atal tzij ri man jicom ta
ranima', —cdacha'. 7 ¢A mat
ri Dios cuban na k'atow tzij
ruc' jicomal pa qui wi' ri
winak ri xeucha' che quito'ic,
ri quebochi'n che chi pak'ij
chi chak'ab? ;A mat chanim
queuto' nawa'? —cécha'. 8Je’,
quinbij chiwe chi chanim
cdtoban na chque, —cécha'.
Aretak c'ut ri in, in ri' ri
Ralc'ual ri Dios ri Kas Winak,
quintzelej na lok, sa queinrik
ne lo winak ri kas quecojon
chwe? —xcha chque.

Waral cdtzijox wi ri tata'
fariseo ruc'ritok'il alcabal

9 Xutzijoj c'u we c'utbal
rech tijonic ri' chque jujun
winak ri quechoman chquij
chbil quib chi sibalaj e utz na,
ri caquetzelaj c'u qui wéch ri
jule' chic.

10 Xubij chque: E c'o quieb
achijab. Jun chque are jun
tata' fariseo. Ri jun chic are

tok'il alcabal. Xeboc c'u bi
pa ri n1mala] rachoch Dios

rech céca'n orar. 11 Tac'al c'u
ri fariseo, xuban orar chbil
rib, xubij: “O Dios, maltiox
che la chi ri in man in td
junam cuc' ri niq'uiaj winak
chic, ri elak'omab, ri winak
ri man céiquibij ta jicomal tzij,
ri cdca'n nimalaj mac, man
in junam td c'u ruc' we jun
tok'il alcabal ri'. 12Ri in quin-
ban ayunar camul ronojel se-
mana. Quinya c'u ru lajujil
joropa’ ri quinriko,” —xcha
ri tata' fariseo. 13 Are c'u
ri tok'il alcabal, tac'al chma],
man craj td c'u céca'y chi-
caj, Xxane cut'oc U wo u c'ux
chuc'utic chi cébisonic, cubij:
“jAy, Dios! We ne cépax c'ux
la chwe in, in wa' sibalaj in
ajmac,” —xcha'. 14 Kas tzij
quinbij chiwe chi we achi ri'
xe' cho rachoch jicom chic

ri ranima' cho ri Dios. Man
je' td curi ]un chic, ri tata'
fariseo. Are c'u ri winak ri
cunimarisaj rib cho ri Dios,
cdkasax na u k'ij. Apachin c'u
ricuban che chbilrib chiman
nim ti4 u banic, cdnimarisax
na u k'ij wa/, —xcha ri Jesus
chque.

Ri Jesus queutewchij ri alaj
tak ac'alab o

15 Xec'am c'u bi ri ac'alab
cho ri Jesus rech cuya ru

k'ab pa qui wi'. Ru tijoxe-
lab xquilo, xequiyaj ri winak.
16 Ri Jesus xeusiq'uij ru ti-
joxelab, xubij chque: Chiya
chque ri ac'alab chi quepe
wuc', meik'atej, —céacha'. Xak
xuwi chque ri winak ri e je'
jas ri ac'alab ri' cdyi' wi chi
cdtakan ri Dios pa qui wi'
17Kas tzij ri quinbij chiwe chi
ri winak ri man céquina' ta
pa canima'’ chiri e are' je' ta
ne ac'alab cho ri Dios, man
cdquic'ulaj té c'u ru takanic ri
Dios, man céyi' td chque chi
queboquic, —xcha ri Jesus
chque.

Jun ala sibalaj k'inom
cdtzijon ruc'ri Jests

18 C'o c'u jun chque ri qui
nimakil ri winak xuta' che
ri Jesus, xubij: Utzalaj Ajtij,
¢jas quinban in rech quinrik
ri c'aslemal ri man céq'uistaj
taj? —xcha che.

19 Xubij c'u ri Jesus: ¢Jas che
cabij utz chwe? Man c'o ta
jun ri kas utz, xane xak xuwi
ri Dios,—céchari'. 20 Awetam

cu ru Lok' Pixab ri Dios ri
cubij: “Matcémisanic, maban

rinimalaj macri dwas ubanic
ruc' ri rixokil jun winak chic,
maban elak’', maban tzij chrij
jun winak chic, nim cheawila
wi ra tat, ra nan,” —céicha ri
Pixab, —xcha ri Jesus che.

21Xubijj ri achi che ri Jesus:
Ronojel wa' nu nimam tzpari
wac'alal, —xcha che.

22 Xuta wa' ri Jesus, Xu-
bij che: C'o na ri méja' ca-
bano. Jaq'uiyij conojel ri jas-

tak awe, chaya ri rajil chque
ri meba'ib. Céc'oji c'u na
ra K'inomal chila' chicaj, —
cécha'. Te c'uri' cuya' catteri
wuc'. Jo' ba', —xcha che.

23 Aretak ri achi xuta wa/,
sibalaj xq'uextaj ru wach
pa bis, xc'dxc'ob ri ranima'
rumal chi sibalaj nim ru
k'inomal c'olic. 24 Ri Jesus
xrilo chi sibalaj cébisonic,
xubij: iSibalaj c'dx ri que-
boquic ri k'inomab ruc' ri
Dios rech céatakan pa qui wi'!
—cdcha'. 25 Are man c'dx
taj ri roc'owisaxic jun quiej
camello™ pa ri u julil jun
t'isombal bak chuwéach ri
roquic jun winak k'inom ruc'
ri Dios rech cétakan puwi', —
xcha chque.

26 Ri winak ri xetowic
xquibij che ri Jesus: We je
ri', ¢jachin ta c'u lo ri cicowin
churikic ru tobanic ri Dios?
—xecha che.

27 Xubij c'u ri Jesus chque:
Ri man quecowin ta ri winak
chubanic, are c'u wa' cicowin
ri Dios che, —xcha chque.

28 Xubij ri tat Pedro: Kajaw,
chilampe la chi ri uj ka yo'm
can ri jastak ke rech cujc'oji
uc'la, —xchari".

29 Ri Jesus xubij che: Kas
tzij ri quinbij chiwe chi we
c'ojun winak ri u yo'm can ri
rachoch, ri rixokil, ri racha-
lal, ru tat, u nan, ri ralc'ual
rech quinuto' chutzijoxic ru
takanic ri Dios, 30 curik na
q'uia chuwéch wa' pa tak we
k'ij junab ri'. Curik c'u na
ri c'aslemal ri man c'o t&

%
18:25 Ricamello are jun awaj ri cuya' ciquiejen jun chrij, mds c'ut cécoj che tak

eka'n. Nim na ri' chuwéch jun quie;j.

u q'uisic pa tak ri junab ri
quepe na, —xcha chque.

Ri Jesus cutzijoj chi na ju-
mul ru cdmical

31 Ri Jesus xeuc'am bi ri
cablajuj u tako'n pa qui
tuquiel wi, xubij c'u chque:
Cujpaki na bic, cuje' na pa
ri tinimit Jerusalén. Ronojel

c'u ri tz'ibam can cumal ri
ojer tak k'alajisal re ru Lok’

Pixab ri Dios chwij in, in
ri' ri Ralc'ual ri Dios ri Kas
Winak, cabantaj na wa' chwe,
—cdcha'. 32 Quinquijach c'u
na bic pa qui k'ab ri niq'uiaj
winak chic. Ciquetz'bej na
nu wach, quinquiyok' na,
xukuje' céquichubaj na nu
palaj. 33 Quinquirapuj na,
te cu ri' quinquicdmisaj.
Churox K'ij c'ut quinc'astajna
chquixol ri cdminakib, —xcha
riJesus chque.

34 Ri tijoxelab man c'o ta
c'u jun chque ri cuch'ob ri u
tzij ri Jests. Xban cu chque
chiman quek'alajin td wa' we
tzij ri' chquiwéch. Are c'u
ri xbix chque man cuya' taj
cdquich'obo.

Jun moy achi cdica'yic

35 Benam re ri Jesus,
tajin cénakajin che ri tinimit
Jerica. Co cu jun moy
achi t'uyul chuchi' ri be ri
tajin cdmolonic. 36 Aretak
xuto chi q'uia winak tajin
queoc'owic, xuta' jas tajin
cdbanic, xubij: ¢Jas ri'”? —
xcha'. 37 Xquibij che: Are ri
tat Jesus aj Nazaret ri tajin
coc'owic, —xecha che. 38 Co

xch'aw ri moy achi, xubij:
iTat Jesus! —cécha'. jLal ri'
ralc'ual can ri ka mam David,
tok'obisaj la nu wach! —xcha

che. ) )
39 Ri winak ri e tac'atoj

chuwéch xeyajon che, xquibij
chi méch'aw chic. Ri are' c'ut
co na xurak u chi', xubij: |Tat,
ri lal ralc'ual cant ri ka mam
David, tok'obisaj la nu wéch!
—xcha che.

40 Xtaq'ui c'u ri Jesus,
xtakan chuc'amic lok ri tata'
ruc'. Aretak ri moy achi c'o
chi ruc' ri Jesus, xubij ri Are'
che: 41 4Jas caj la chi quinban
che la? —xcha che.

Xubij c'u ri moy achi: Tat,
cwaj quinca'y chic, —xcha
che.

42 Xubij c'u ri Jesus che:
iCa'y ba' la! —cécha che. Ru-
mal chi cdcojon la, Xcunatajla
canok, —xcha che.

43 Chanim c'ut ri moy achi
xca'yic, xteri bi chrij ri Jesus,
cunimarisaj u Kk'ij ri Dios.
Xukuje' conojel ri winak
xXquinimarisaj u Kk'ijj ri Dios
aretak xquilo ri xban che ri
moy achi.

19

Ri Jesus curik rib ruc'ri tat
Zaqueo

1 Opaninak chi c'u ri Jesus
pa Jerico, oc'owem tajin
cuban chupam ri tinimit.
2 C'o jun achi, Zaqueo u bi’,
jun chque ri qui nimakil ri
tok'il tak alcabal. K'inom c'u
wa' we achi ri'. 3 Xutzucyj
rilic u wéch ri Jesus che
retamaxic jachin ri'. Man

T 18:39 Ri “Ralc'ual can ri ka mam David” quel cubij “To'l Ke”, junam jas ri tzij

“Cristo” o “Mesias”.

cdcowin td c'ut rumal chi e
q'uia ri winak, xak c'u co'l
rakan ri tat Zaqueo. 4 Xutic
anim, xnabej bi chquiwéch
ri winak, xpaki c'u puwi' jun
che'sicomoro cherilicriJesus,
rumal chi chila’' coc'ow wi na
ri are'. 5Xopan c'uriJesus pa
ric'olibal ri', xca'y ak'an ajsic,
xril ri tat Zaqueo, xubij che:
Chanejla, kajlalok. Rajwaxic
chi cdmic quincanaj can cho
achoch la, —xcha che.

6 Te c'u ri' xkaj lok ri tat
Zaqueo puwi'riche'. Xuc'ulaj
ri Jesus, sibalaj xquicotic.
7Xilitaj c'u wa' cumal conojel
ri winak, xewixwitic, xquibij:
Ula'm ri tat Jesus rumal jun
achi sibalaj ajmac, xe' c'u
ruc', —xecha ri'. 8 Xtaq'ui
c'u ri tat Zaqueo, xubij che ri
Jesus: Tampe la ri quinbano.
Pa niq'uiaj ri jastak we
quinya na chque ri meba'ib.
Xukuje' we c'o jas nu k'ipom
chrij jun winak, quincajmulij
na u tzelexic wa' che, —xcha'.

9 Xubij ri Jesus che: Cémic
xrik la ru tobanic ri Dios,
xukuje' ri winak ri e c'o
cho achoch la, rumal chi
cdk'alajinic chi lal ri' are kas
rachalal ri ka mam Abraham,
—cécha'. 10 Ri in, in ri' ri
Ralc'ual ri Dios ri Kas Winak,
in petinak che qui tzucuxic ri
winak ri e tzakinak, xukuje'
che qui to'ic, —xcha ri Jesus.

Ri Jesus cutzijoj ri c'utbal
chrij ri puak ri jachom chque
ri patdninelab

11 Ri winak qui tatabem
we tzij ri', ri Jesus xuchaplej
u tzijoxic jun c'utbal chic
re tijonic chque rumal chi

quenakajin chic che ri tinimit
Jerusalén.  Xquichomaj ri

winak chi ri Dios cuc'ut
na rib chqulwach chanim,

cuchaplej c'u takanic pa qui
wi. 12 Xubij cu ri Jesus
chque: Clo jun achi, nim
u banic, ri xe' naj pa jun
tinimit chic rech coc che nim
takanel pa qui wi' ri winak
re ri tinimit ri'. Cuchomaj
ri tata' chi aretak cdto'taj
chila’', cétzelej chi na lok cho
ja. 13 Ri achi c'ut xeusiq'uij
lajuj chque ri paténil re,
xeuya juwinak quetzales
chque chquijujunal. Xubij
c'u chque: “Chicojo wa' we
puak ri' rech c'o quich'ac
na chrij. Chibana wa' c'a
copan na ri k'ij ri quintzelej
lok,” —xcha chque. 14 Are

c'u ri winak re ri tinimit ri
que' wi, sibalaj caquetzelaJ u

waéch, xequitak c'u bi nimak
tata'ib chrij chubixic: “Man
cdkaj td wa' we achi ri' che
nim takanel pa ka wi',” —
xecha che. 15 Pune je ri'

Xoc c'u na che nim takanel.
Aretak xtzelej lok cho ja,

xtakanic chi quesiq'uix lok ri
paténinel tak re, ri xec'amow
ri puak, rech céretamaj na jas
ri qui ch'acom chquijujunal.
16 Xopan c'u ri nabe patanil
re ruc', xubij: “Tat, ri rajil
la xuch'ac chi lajuj mul je'
jas ri xya la chwe,” —xcha'.
17 Xubij cu ru patrén che:
“Utz a banom, utzalaj paténil
we,” —céacha'. “Catincoj
na che takanel pa qui wi'
lajuj tinimit rumal chi utz
a banom at chrij ri jun alaj
chac,” —xcha che. 18 Xopan

c'u rucab paténil re, xubij
che: “Tat, rirajilla u ch'acom
chi job mul je' jas ri yo'm la
chwe,” —xcha che. 19 Xubij
c'u ru patrén che: “Ri at
c'ut catcoj na che takanel pa
qui wi' job tinimit,” —xcha
che. 20 Xopan chi c'u jun
chic paténil re, xubij: “Tat,
ri' ri rajil la ri c'o wuc', nu
c'olom c'u wa' pa jun su't,”
—cécha'. 21 “Je' nu banom
wa' rumal chi quinxej wib
chuwaéch la. Rilal c'ut sibalaj
can la. Cic'am la ri man ech
téla, ck'atcularimanticom
ta la ”» —xcha che. 22 Xubij
c'u ri nim takanel che: “jAy,
paténil we ri sibalaj man utz
taj! Quink'at na tzij pa wi'
ruc' ri tzij ri a bim chwe.
Awetam c'ut chi ri in sibalaj
in c'a'n, chi quinc'am ri man
wech taj, quink'at c'u ri man
nuticom taj,” —cécha'. 23“¢Jas
che man xaya td ri nu rajil
ruc' jun winak ri cdyo'w pa
jalomal rech quintok'ij ruc'
ral aretak quinulic?” —xcha
che. 24 Xubij c'u chque ri e
tac'atoj chunakaj: “Chiwesaj
ri puak ri c'o ruc', chiya che
ri paténil we ri c'o ri lajuj
cientos quetzales ruc',”

xcha chque. 25 Xquibij c'u
che: “Tat, ya c'o chic lajuj
cientos quetzales ruc',”

xecha che. 26 Xubij c'u chque:
“Quinbij chiwe chi ronojel
jachin ri c'o c'o ruc', ciyataj
na mas che. Apachin c'u ri
man c'o td c'o ruc’, quesax na
che rijubik' ri c'olic,” —cécha
chque. 27 “Are c'u ri nu c'ulel,
ri man xcaj taj chi quintakan
pa qui wi', chic'ama lok,

chicdmisaj wa' chnuwéch,” —
xcha chque, —xcha ri Jesus
chque ri winak.

Coc ri Jesus pa ri tinimit
Jerusalén

28 Aretak xbitaj wa' rumal
ri Jesus, xnabej chquiwéch,
xutakej ru be, xe' c'u pa ri
tinimit Jerusalén. 29 Nakaj
chi c'u e c'o wi che ri tinimit
Betfagé, xukuje' ri tinimit
Betania chuwéch ri juyub
u bi'am Ujuyubal Olivos,
xeutak bic quieb chque ru
tijoxelab. 30 Xubij c'u chque:
Jix pa ri alaj tinimit ri c'o
apan chkawich. Aretak ix
opaninak chi chila’, quirika
na jun burro yukulic, ri
man c'o td jumul jun winak
quiejeninak chrij. Chiquira
wa', chic'ama lok, —céacha
chque. 31 We c'o jun cuta'
chiwe: ¢Jas che quiquiro? —
cdcha ne. Je' quibij wa' che:
Xa cajwataj wa' che ri Kajaw
Jesus, —quixcha che, —xcha
ri Jesus chque.

32 Xebe' cu ri tijoxelab
ri xeutak bic, je' xequirika
jas ri xubij ri Jesus chque.
33 Tajin céquiquir ri burro
aretak ri ajchak'el xquita'
chque, xquibij: ¢Jas che tajin
quiquir ri burro? —xecha
chque.

34 Ri e are' xquibij: Xa ca-
jwataj wa' che ri Kajaw Jesus,
—=xecha chque.

35 Xquic'am c'u bic, xquiya
c'u che ri Jesus. Xquicoj ri
qui k'u' chrij, xquiya c'u ri
Jesus chrij. 36 Quiejeninak ri
Jesus, tajin cdbinic. Xquilic' ri
qui k'u' pa ri be. 37 Nakaj chi



SAN LUCAS 19:38

c'u e c'o wi che ri Jerusalén,
Xeopan pa ri xulanic re ri
Ujuyubal Olivos.  Conojel
ri q'uialaj tak u tijoxelab
xquichaplej quicotem, co
xech'awic, xquinimarisaj u
k'ijj ri Dios rumal conojel
ri nimak tak cajmabal ri
quilom. 38 Caquibij c'ut:
iTewchim ba' ri Nim Takanel
ri petinak pa ru bi' ri Kajaw
Dios! —quecha'. Cuxlan na
kanima' rumal ri Dios chicaj.
iChnimarisax ba' u K'ij ri Dios
ajchicaj! —xecha ri winak.

39 Jujun chque ri tata'ib
fariseos ri e c'o chquixol ri
q'uialaj winak xquibij che ri
Jesus: Ajtij, cheyaja la ri tijox-
elab la, —xecha che.

40 Ri Jesus xch'awic, xubij
chque: Kas tzij, we ta mat
quech'aw wa' we winak ri',
are co quech'aw nari abaj, —
xcha chque.

41 Aretak xenakajin che
ri tinimit, ri Jesus xok' pa
qui wi' ri winak aj Jerusalén.
42 Xubij: Cwaj ta ne chi pa
we K'ij ri' quiwetamaj jachin
ri' ri clcowinic cuya utzil
chixo]. C'u'tal c'u wa' camic
chiwich, —cécha'. 43 Quepe
cu na ri k'ij chiwij aretak
ri q'uialaj i c'ulel cédca'n na
jun c'otom chrij ri tinimit,
caquisutij na rij, sibalaj c'u
cdquilatz'obisaj na wa', —
cicha'. 44 Quequiwulij na
can ri iwachoch cho ulew,
quixquicdmisaj na. Man
Cdcanaj ti c'u na can jun abaj
puwi' jun abaj chic, —cécha'.
Are c'u rumal wa' chi man
iwetam taj chi pa we K'jj ri' ri
Dios xixusolij, —xcha chque.

Ri Jestis cdresaj ri man utz
taj pari nimalaj rachoch Dios

45 Xoc c'u bic ri Jesus
pa ri nimalaj rachoch
Dios, xuchaplej quesaxic
bic ri ajc'ayib, xukuje' ri
lok'omanelab. 46 Xubij cu
chque: Tz'ilbam c'ut pa
ru Lok’ Pixab ri Dios: “Ri
wachoch in are ja ri cdban wi
orar,” —cécha ri Tz'ibtalic. Ri
alak c'ut, cachoch elak'omab
banom alak che, —xcha ri
Jesus chque.

47 Ronojel Kk'ij ri Jesus
Xuya tijonic pa ri nimalaj
rachoch Dios. Are c'u ri
qui nimakil sacerdotes, ri
tijonelab re ri Pixab, xukuje'
ri qui nimakil ri winak
re ri tinimit xquitzucuj u
cimisaxic. 48 Man xquirik ta
c'ut jas cica'n che, rumal chi
conojel riwinak quijiquibam
canima' chutatabexic ri cubij
chque.

20

Ciitzijox ru takanic ri Jests

1 Pa jun k'ij ri Jesus tajin
queutijoj ri winak pa ri
nimalaj rachoch Dios, tajin
cutzijoj ri Utzalaj Tzij re ri
Evangelio chque. Xeopan c'u
ri qui nimakil tak sacerdotes
cuc' ri tijonelab re ri Pixab
xukuje' ri qui nimakil ri
winak. 2 Xquibij c'u che:
¢Jachin xtakow la chi ri lal
ciban la wa' we ri'? ¢Jachin lo
ri yo'winak takanic pak'abla
chi je' cdban la wa'? —xecha
che.

3 Xch'aw ri Jesus, xubij
chque: Ri in xukuje' c'o

jas quinta’ chech alak, —
cécha'. Bij alak chwe: 4 ¢Jachin
xtakow ri tat Juan chubanic
kasna'? ;A areriDios, 0 areri
winak? ¢Jachin xyo'w che chi
je' cuban wa'? —xcha chque.

5 Xquitzijobela quib,
xquibij: We cékabij chi are
ri Dios, ri are' cubij na chke
chijas che man xkacoj td wa/,
—quecha'. 6 We c'u cékabij
chi xa are ri winak, conojel
ri winak cujca'n na che abaj.
Elinak c'u chi sak chquiwéch
ri winak chi ri tat Juan are
k'alajisal re ru Lok' Pixab ri
Dios, —xechari'.

7Xech'aw chic, xquibij che
ri Jesus chi man céquich'ob ta
wa' chi jachin ri' ri xyo'w che
ri tat Juan chi cuban kasna'.
8 Xubij cu ri Jesus chque:
Xukuje' ri in man quinbij
td in chech alak jachin ri
yo'winak chwe chi in quin-
ban wa' we ri',—xcha ri Jesus
chque.

Waral cdtzijox wi ri c'utbal
chquij ri ajchaquib ri man e
utz taj

9 Ri Jesus xuchaplej u tz-
jjoxic wa' we c'utbal ri' re
tijonic chque ri winak: C'o
jun achi ri xuban jun ticbal
uvas. Xticonijic, xuya c'u
canriulew pakajomal chque
jujun tajinelab. Te cu ri'
xe' naj pa jun tinimit chic,
naj xsachic. 10 Xopan c'u ri
k'ij re ru yaquic ri wéchinic,
xutak bi jun paténil re cuc'
ri ajchaquib rech céquiya bi
niq'uiaj re ri u wéch ri ticbal
uvas. Are c'u ri ajchaquib
xquich'ayo, xquitak bic, man

c'o ta xquiya bi che, —cécha'.
11 Xutak c'u bi jun u paténinel
chic. Xukuje' wa' xquich'ayo,
xquetzelaj u wach, xquitak
bic, man c'o ta xquiya bi che,
—cécha'. 12 Churox mul xu-
tak bic jun patéanil re cuc'
Xquisoc wa', xukuje' xquesaj
bi paritichbal uvas, —cécha'.

13 Te c'u ri' xuchomaj ri
rajaw ri ticbal uvas, xubij:
“¢Jas ta c'u lo quinbano?” —
cacha'. “Quintak na bic ri
lok'alaj nu c'ojol. Craj ne
nim ciquil wi ri are' aretak

cdquilo,” —=xcha ri'. 14 Ri
ajchaquib, aretak xquilo,
xquich'abej quib, =xquibij:

“iChawilampe'l ~ Are wa' ri
quechben na ronojel,”
quecha'. “Chixsa'j, kacédmisaj
ri achi rech cékechbej na wa'
we ulew ri',” —xecha ri'.
15 Xquesaj c'u bi ru c'ojol
ri ajchak’el ri tichal uvas,
Xquicdmisaj c'ut, —xcha ri
Jesus chque.

Te ri' xuta' ri Jesus chque,
xubij: ¢Jas c'u cuban na ri
rajaw ri tichbal uvas chque?
—cécha ri'. 16 Cépe na ri are’,
queucdmisaj na ri ajchaquib
ri', cuya na ri rulew chque
jule' chic, —=xcha ri Jesus
chque.

Aretak xquita wa', xquibij
ri winak: jAy, mébantaj wa'l
—xecha che.

17 Xca'y c'u ri Jesus chque,
xubij:  ¢Jas quel cubij wa'
ri tz'ibam canok pa ru Lok’
Pixab ri Dios? cubij:

Ri abaj ri man xcaj td ri yacal
takja,

we abaj ri”™

tok'ebal

rerija,

—<cécha ri Tz'ibtalic, —xcha
ri Jests. 18 Ronojel winak
jachin ri catzak puwi' ri abaj
ri', cdsoctaj na. We c'u cétzak
we abaj ri' chrij jun, cuc'djij
na, —xcha chque.

are xcoj che

Waral cdikil wi we rajwaxic
u tojicrialcabal

19 Ri tijonelab re ri Pixab
cuc' ri qui nimakil sacerdotes
aj Israel xquichaplej u tzu-
cuxic jas caca'n chuchapic ri
Jesus pa ri hora ri', xquixej
c'u quib chquiwéch ri winak.
Xquich'ob c'ut chi ri c'utbal
ri', xtzijox wa' chquij ri e
are'. 20 Xcaluchij ri Jesus, xe-
quitak bi winak chuyuxlexic.
Ri winak ri' xcan che quib
chi e utzalaj tak winak rech
cdquirik jun tzij pu chi' ri
Jesus rech céquijach bi ri Are'
pu k'ab ri k'atal tzij, cak'at
c'u na tzij puwi'. 2! Rumal
wa' xquic'ot u chi' ri Jesus,
xquibij: Ajtij, ketam chi utz
wa' ri cétzijon la xukuje' ruc'
jicomal cétijon la. Ketam
c'ut chi man nim td quil la
jun winak chuwéch jun chic.
Xane cdc'ut la ri kas u rayinic
ri Dios, —quecha che. 22 ;A
rajwaxic cdkatoj alcabal che
ri nimalaj takanel aj Roma?
We ne man rajwaxic taj, —
xecha che.

23 Xretamaxtaj c'u ri Jesus
ri qui chomanic, xubij chque:
¢Jas che cita' alak wa' chwe?
24 C'utu ba' alak jun puak
chnuwéch, —céacha chque.

¢Jachin c'u rech we ca'yebal
ri' xukuje' ri bi'aj ri' ri c'o
chuwdéch ri puak? —xcha ri
Jesus.

Xech'aw chi na ri winak,
xquibij che: Are rech ri César
ri nimalaj takanel, —xecha
che.

25 Xubij c'u ri Jesus chque:
Ya alak che ri tat César ri rech
ri César. Yaba'alak cheriDios
rirech ri Dios,—xcha chque.

26 Man c'o td c'u jun tzij
xecowin churikic pu chi' ri
Jesus ri xkaj ta wi pa qui k'ab
chquiwéch ri winak. Xane
xXquicajmaj ri xubij ri Jesus
chque, man xech'aw td cu
chic.

Waral cdtzijox wi jubik'
chrij ri c'astajibal chquixol ri
c(iminakib

27 Xeopan c'u jujun chque
ri tata'ib saduceos, ri ciquibij
chi man quec'astaj ta chi na
ri cdminakib. Ri tata'ib ri'
xquic'ot u chi'riJesus.

28 Xquibij che: Ajtij,
tz'ibam can chke rumal ri ka

mam Moisés chi we cdcim
jun achi, c'o c'u can rixokil,
man e c'o ta c'u can ralc'ual
chrij are', rajwaxic chi ri
rachalal ri clminak cac'uli
ruc' ri ixok malca'n ri' rech
quec'oji can ralc'ual ruc'. Ri

ac'alab ri quil qui wéch je'
ta ne e rech ri cdminak, —
quecha'. 29 Xquibij c'ut: E
c'o wukub achijab cachalal
quib. Ri nabeal xc'uli'c, xcdm
c'ut, man xc'oji td can ralc'ual

ruc' ri r1xok11 30 Ri ucab
xc'uli ruc' ri rixnam malca'n,
xukuje' xcdm bic, man xc'oji

td can ralc'ual ruc'. 31 Ri

20:17 We abaj ri' ri xubij ri Jesus are ri Jesus mismo.

urox xukuje' xc'uli ruc' ri
malcan. Je c'u ri' xca'n ri
wukub achijab chquijujunal,
xecdmic, man xec'oji td can
calc'ual. 32 Q'uisbal c'ut
Xcdm Tri ixok, quecha'.
33 Aretak c'ut quec'astaj chi
ri cdminakib, ¢jachin lo chque
ri wukub achijab ri' cic'oji na
che rachajil ri chichu'? Xoc
c'u che quixokil ri wukub, —
xecha che ri Jesus.

34Xch'aw chi ri Jesus, xubij
chque: Ri winak ajuwéchulew
quec'uli'c, cdquiya ri calc'ual
pa c'ulanem. 35 Ri winak ri
ya'tal chque chi quec'astaj bic
chquixol ri cdminakib, xukuje'
chi céc'oji qui c'aslemal ri
man céq'uis taj, man quec'uli
ta chic, man queyi' té c'u che
c'ulanem, —cécha'. 36 E ju-
nam chic jas ri dngeles. Man
quecowin té chic quecdmic. E
are c'u ralc'ual ri Dios wa',
ri e c'astajinak chic chquixol
ri cdminakib, —cécha'. 37 Ri
ka mam Moisés xutzijoj chi
ri cdminakib quec'astaj na, —
cacha'. Are wa' ri cuk'alajisaj
ri tzij ri xutz'ibaj chrij ri q'uix
ri cac'atic. Chila' c'ut cubij
wi xukuje' chi ri Kajaw Dios
are riu Dios ri ka mam Abra-
ham, u Dios ri ka mam Isaac,
u Dios ri ka mam Jacob, —
cicha'. 38RiDios c'ut, man are
té Dios quech cadminakib, xane
quech ri winak ri e c'asc'oj.
Ri e c'aslic, e c'asc'oj c'u wa'
rumal ri Dios, —xcha ri Jesus
chque.

39 Xech'aw chi na jujun
chqueritijonelab re ri Pixab,
xquibij: Ajtij, kas utz ri bim
la, —xecha che.

40 Man xquichajij ta chi c'u
anima' chuc'otic u chi'riJesus
jumul chic.

Citzijox chi jachin ri'ru Tat
riCristo
41 Xubij c'u ri Jesus chque:
¢Jas che cébixic chi ri Cristo
are ralc'ual can ri ka mam
David? 42 Are c'u ri ka mam
David cubij pa ri wuj Salmos:
Xubij ri Kajaw Dios che ri Wa-
jaw:
“Chatt'uyul pa nu wiquiék'ab
43 ¢'d quinya na chawe chi
catch'acanic,
cattakan c'una pa quiwi'
ri céca'n qui c'ulel
chawe,”
—cécha'.. 44 We ri ka mam
David cubij Wajaw che, ¢jas ta

c'u che cébij alak chi are xa

ralc'ual canrika mam David?
—xcha ri Jesus chque.

Ri Jesus queutzujuj ri ti-
jonelab re ri Pixab

45 Conojel ri winak xetowic
aretak xubij wa' chque ru
tijoxelab. 46 Je wa' xubij:
Chichajij iwib chquiwéch ri
tijonelab re ri Pixab. Cékaj
chquiwédch quebinicat pa
chérchik tak catz'iak. Xukuje'
je'l clquilo, nim c'u queil wi
ri cdyi' rutzil qui wéch pa tak
ri c'ayibal. Céaquitzucyj c'u ri
t'uyulibal ri nim qui banic pa
tak rirachoch Dios, xukuje' ri
t'uyulibal ri nim queil wi pa
tak ulanem, —cécha chque.
47 Xukuje' céquitokij tak ri
cachoch ri ixokib malca'nib.
Te ri' cdquiyuk rakan ri qui tzij
aretak céca'n orar rech man
k'alaj ta ri etzelal ri céca'no.

Kas nim na ri c'dx céquirik na
ri tijonelab re ri Pixab aretak

cdk'at tzij pa qui wi',—xchari
Jesus.

21

Waral cdkil wi ri cusipaj
jun malcan ixok ri sibalaj
meba’

1 Pa ri nimalaj rachoch
DiosriJesus xeril ri k'inomab
ri tajin cdquiya ri qui rajil
pa ri c'olibal ri cdyi' wi ri
cuchuj. 2 Xril xukuje' jun
chichu' malca'n ri sibalaj
meba'. Xeuya c'u quieb puak
ri man nim td rajil pa ri
c'olibal cuchuj, craj ne xa
jun centavo rajil ri quieb
puak ri'. 3 Xubij c'u ri Jesus:
Kas tzij ri quinbij chiwe chi
we meba'laj chichu' malca'n
ri', are nim na wa' ri xuya
ri are' chquiwéch conojel ri
jule' winak ri qui yo'm que.
4Ri jule’ winak chic qui yo'm
jubik' che ri q'uia ri c'o cuc'.
Are c'uwe chichu' malca'nri’,
pune sibalaj meba’, u yo'm
ronojel ritzukubal re, —xcha
chque.

Ri Jesus cutzijoj chi cdwulix
narinimalaj rachoch Dios

5E c'o c'u jujun chque ri
winak tajin quetzijon chrij
ri nimalaj rachoch Dios
chi wiktal cuc' je'lalaj taj
abaj, xukuje' cuc' lok'alaj tak
sipanic. Xubij c'u ri Jesus:
6 Copan na ri k'ij ri man
Cdcanaj td na can jun abaj
puwi'jun abaj chicrewejari'
ri quiwilo. Conojel quewulix
na, —xcha chque.

Queilitaj na q'uia tak etal
c'd mdjok ri q'uisbal re ronojel

7 Xquita' c'u che ri Jesus,
xquibij: Kajtij, ¢jampa'
cabantaj na wa'? ¢A c'o etal
ri cuk'alajisaj chkawéch chi
are K'ij ri' ri cdban na ri xbij la
chke? —xecha che.

8 Xubij ri Jesus: Chicha-
jij iwib rech mixsubtajic. E
q'uia ri quepe na ri céquicoj
na rinu bi', cdquibij: “In ri' ri
Cristo,” —quecha na. Xukuje'
caquibij: “Ketetinak chi lok
ri k'ij,” —quecha ri', —cécha
ri Jests. Mixe' c'u cuc' ri e
are', —cécha ri Jesus chque.
9 Aretak quita u tzijol nimalaj
ch'oj xukuje' chi ciquiwalijisaj
quib ri winak chquij k'atal
tak tzij, mixej iwib. Rajwaxic
chi nabe cébantaj na wa' we
ri', —cécha chque. C'a méjok
ri q'uisbal re we Kk'ij junab ri',
—xcha ri Jesus.

10 Te ri' xubij chi ri Jesus
chque: Quech'ojin na ri
winak, ri juch'ob winak cuc'
ri juch'ob chic. Xukuje'
cich'ojin na jun tinimit ruc'
jun tinimit chic, —cécha'.
11 Cipe na nimalaj wi'jal pa
tak jujun tinimit. Pa tak
niq'uiaj tinimit chic quepe
na lawalo tak yabil. Quepe
c'u na nimak tak cébrakan.
Queilitaj na xibibalalaj tak
jastak xukuje' nimalaj tak
etal chicaj, —xcha chque.

12 Nabe c'ut chquiwéch wa'
we jastak ri' quixquichap
na ri winak, quixquijach na
pa qui k'ab ri qui nimakil ri
winak, xukuje' quixquicoj na
pa che'. Quixquic'am na bi
chquiwéch nimak tak tata'ib
ri quetakan pa qui wi' ri
winak, xukuje’ chquiwéach

k'atal tak tzij rumal wech
in, —xcha chque. 13 Are
k'ij wa' rech quinik'alajisaj
na in chquiwéach, —cécha'.
14 C'ol ba' pa iwanima' chi
michomaj na bic jas ri'
ri quibij na chuto'ic iwib.
15 Ri in quinya na chiwe ri
rajwaxic u tzijoxic, xukuje'
quinyariino'j. Riic'ulel man
caquirik t& chi na jas caquibij
chiwe, man quech'acan ta
pi wi, —cécha'. 16 Céban
na tzijtal chiwij cumal ri i
tat, 1 nan, ri iwachalal, ri
iwachi'l rech quixjach bic.
Quecdmisax na jujun chiwe.
17 Conojel céquetzelaj na i
wiéch xa rumal wech in, —

cicha'. 18 Man cédsach td c'u
na u wéch jun chiwe. 19 We

quich'ij wa', quixto'taj na, c'o
nariic'aslemalrimancotdau
q'uisic, —xcha ri Jesus chque.

20 Aretak quiwil ri tinimit
Jerusalén sutim rij cumal
soldados, chich'obo’ chi
cdsach na u_wdch ri tinimit
chanim. 21 Pa ri k'ij ri'
ri winak ri e c'o pa Judea
cheanimaj bi pa tak ri juyub.
Ri e c'o pa ri tinimit, chebel
bic. Ri e c'o pa tak ri juyub,
meboc chi bi pa ri tinimit, —
cécha'. 22 Are c'u wa' ri k'ij ri
citoj na u q'uexel ri qui mac
ri winak aj Jerusalén cho ri
Dios. Cébantaj na ronojel ri
tz'ibam chrij we tinimit ri', —
cécha'. 23 jTok'ob c'u qui wéch
ri ixokib ri yawab tak winak
chic, xukuje' ri e c'o alaj tak
cal ri c'd tajin quetu'nic pa ri
k'ij ri'l Céc'oji c'u na nimalaj
c'dxc'ol cho ruwéchulew. Are
cépe na ri nimalaj royowal ri

Dios pa qui wi' ri winak re ri
tinimit ri', —cécha'. 24 E q'uia
ri quecidmisax na cuc' tak
ch'ich’. Quechap c'u niq'uiaj,
quec'am c'u na bi naj pa tak
ronojel tinimit. Ri tinimit
Jerusalén cdban na pa tak

akan cumal riwinakrimane
aj Israel taj, c'a catz'akat na ri

k'ij ri yo'm chque we winak
ri' chi je' cdca'n wa', —xchari
Jesus chque.

Waral cdkil wi jas ru petic
ri_Ralc'ual ri Dios ri Kas
Winak

25 Quec'oji na etal ajsic
chrij ri k'ij, chrij ri ic', chquij
tak ri ch'imil. Sibalaj c'dx
céquirik na ri winak ri e
c'o cho ruwichulew. Man
cdquirik td chic jas cdca'no,
xane sibalaj céquixej na quib
rumal ri nimalaj rok'ebal
ri cuban ruwoja' re ri mar,
—cdécha'. 26 Cabirbit na ri
canima' ri winak rumal ri
xibriquil xukuje' rumal ru

chomaxic wa' ri cébantaj
na cho ruwéchulew. Queyi-
copisax nariuchuk'abri caj,
—xcha'. 27Te c'uri' quilitajna
chi quinpetic, in ri' ri Ralc'ual
ri Dios ri Kas Winak, pa jun
sutz' ruc' nimalaj nu chuk'ab,
cdnimarisax c'u na nu K'j, —
cécha'. 28 Aretak quechap qui
banic wa' we ri' ri nu bim
chiwe, chiwilampe', chixca'y
chicaj. Céketet chi c'u lok ri
k'ij ri quixutor na ri Dios, —
xcha chque.

29 Xutzijoj c'u jun cutbal
chic re tijonic chque, xubij:
Chiwilampe ri u che'al higos,
xukuje' ronojel u wéach che'.
30 Aretak quiwilo chi quetux

ri qui xak, quich'ob pa iwe wi
chi ketetinak chi lok ri k'alaj.
31 Je ri' xukuje' ri ix aretak
quiwilo chi cébantaj wa' ri
nu tzijom chiwe, chich'obo’
chi xak jubik' craj chi cépe ri
Dios che takanic pa qui wi' ri
winak, —xcha chque.

32 Kas tzij quinbij chiwe
chi man coc'ow td na we K'ij
junab ri' c'a cdbantaj na rono-
jel. 33 Césach c'u na u wéch ri
caj, xukuje' ruwéchulew, are
c'u rinu tzij ri nu bim chiwe,
quebantaj na wa', —xcha ri
Jesus chque.

34 Chichajij ba' iwib rech
man que'td iwanima' cuc' tak
nimak'ij, k'abaric, rech man
que' td ne cuc' niq'uiaj jastak
chic ajuwéchulew pune are ri
i chac, pune are ri qui tzukic
iwalc'ual. Te'talic c'ut cipe na
rik'ijri' chiwijjasjun awanel.
35Je' u petic wa' ri k'ij ri' pa
qui wi' conojel winak ri e
c'o cho ruwéchulew, —cécha'.
36 Chiwila ba' iwib amak'el
ronojel k'ij jas ri quibano,
chibana orar amak'el che
ri Dios rech céyi' na chiwe
chi quixresaj na chuwaéch
ronojel wa' ri cipe na cho
ruwdchulew.  Chibana wa'
rech cuya' quixtaq'ui na
chnuwaéch in pa utzil, in ri' ri
Ralc'ual ri Dios ri Kas Winak,
—xcha ri Jesus chque.

37 Ri Jesus xuya tijonic
ronojel K'ij pa ri nimalaj
rachoch Dios. Chak'ab c'ut
xel bic, xcanaj can pa ri
juyub ri cojom Ujuyubal
Olivos che ru bi'. 38 Sibalaj
ak'ab cdquimulij quib ri winak
chuwéchriJesds parinimalaj

rachoch Dios chutatabexicru
tzij.

22

Cdtzucux u chapic ri Jesus

1 Xketet chic ri nimak'ij re
ri caxlan wa ri man cdyi'
td ch'dm ruc'. “Pascua” u
bi' ri nimak'ij ri'". 2 Ri qui
nimakil ri sacerdotes aj Is-
rael, xukuje' ri tijonelab re
ri Pixab tajin céquitzucyj jas
cdca'n chucdmisaxic ri Jesus.
Céquixej c'u quib chquiwéach
ri winak.

3 Xoc c'u ri Satands pa
ranima’ ri tat Judas ri xukuje'
cdcoj Iscariote che ru hi'
Are jun chque ri cablajuj
apoOstoles. 4 Xe' ri tat Judas,
xeutzijobej c'u ri qui nimakil
sacerdotes, xukuje' ri qui

nimakil soldados rech cérilo
jas cuban na chujachic ri

Jesus pa qui k'ab. 5 Xequicot
c'ut, xquiya qui tzij chi
cdquiya na puak che ri tat
Judas chutojic wa'. 6 Xuchi'j
c'u ri tat Judas u jachic ri
Jesusaretak manec'o td q'uia
winak.

Caban u banic ri wi'm re ri
Kajaw

7 Xopan c'u ri nimak'ij re
ri caxlan wa ri man cayi' ta
ch'dm ruc'. Pa ri K'ijj ri' ra-
jwaxic u cémisaxic ri alaj chij
reri Pascuarech céquitijo. 8Ri
Jesus xeutak biri tat Pedro, ri
tat Juan, xubij chque: Jibana
u banic ri wi'm re ri Pascua
rech cékatijo.

9 Xquita' c'u che ri Jesus,
xquibij: ¢Jawije' caj wi la chi
céka'n wi ri wi'm? —xecha
che.

10Xubij riJesus chque: Are-
tak quixopan pa ri tinimit,
quirika na jun achi ruc'am
jun K'ebal joron. Chiterenej
bic c'd quixopan na pa ri ja
ri coc wi. 11 Chibij che ri
rajaw ja: “Cuta’ ri Kajtij che
la: ¢Jawije' c'o wi ri cuarto ri
quintij wi ri wi'm re ri Pas-
cua cuc' ri nu tijoxelab?”
quixcha che. 12 Cuc'ut na
chiwéch jun nimalaj cuarto
suc'umatal chic pa ri cawik
ja. Chibana u banic ri wi'm

re ri Pascua chila', —=xcha
chque.
13 Xebe' cut, xequirika

ronojel je' jas ri u bim bi
ri Jesus chque. Xquichap u
banic ri wi'm re ri Pascua.

14 Aretak xopan ri hora,
xt'uyi ri Jesus chi' ri mesa. E
c'o ri cablajuj apdstoles ruc'.
15 Xubij chque: Sibalaj nu
rayim u tijic wa' we wi'm ri'
re ri Pascua iwuc' c'd maéja’'
quinrik c'ax. 16 Quinbij c'u
chiwe chi man c'o té chi na
jumul ri qumtl] na wa' c'a
cébantaj na wa' pa ru takanic
ri Dios, —xcha chque.

17 Xuc'am cu ri vaso,
xumaltioxij wa' che ri Dios,

xubij chque ru tijoxelab:
Chic'ama wa'. Chijacha
wa' chiwéch, chitija ba'

18 Quinbij c'u chiwe chi man
quintij ta chi na we ri u wa'l
uvas c'd cdpe na ri Dios che
takanic pa qui wi' ri winak,
—xcha chque.

19 Aretak ri Jesus xuc'am
ri wa, xumaltioxij wa' che ri
Dios. Xupiro, xuya chque ru
tijoxelab, xubij: Are je' jas

ri nu cuerpo ri céjach na ru-
mal iwech ix. Chitija wa' che
natabal we, —xcha'.

20 Aretak e wokinak chic,
xuc'am xukuje'rivaso junam
jas ri xuban che ri wa, xubij:
Ri c'o chupam we vaso quin-
junamaj ruc' ri nu quiq'uel
ri cdturuwisax na rumal iwech

ix. Céban c'u na ri c'ac’ trato
rumal we nu quiq'uel ri', —
céachariJesus chque.

21 iChiwilampe'! Ri jachal we
tajin cawi' wuc' chi' we mesa
ri'. 22 Kas tzij quincdm na
in, in ri' ri Ralc'ual ri Dios ri
Kas Winak, je' jas u beyal ru
chomanic ri Dios. jC'dx c'ure
ri achi ri quinjachowic!
xcha chque.

23 Te ri' xquichap u c'otic
qui chi' chbil quib chrijj
jachin chque ri cdbanow na

wa.

Waral cdtzijox wi ri qui
chomanic ri cablajuj chrij
jachin chque ri nim na u banic

24 Te c'u ri' ri tijoxelab
xquichaplej u chomalaxic
quib chrij jachin chque ri
nim na u banic. 25 Xubij c'u
ri Jesus chque: Ri k'atal tak
tzij quetakan wa' pa qui wi'
ri winak. Rie c'o pa qui wi'ri
winak cébix “Banal tak Utzil”
chque. 26 Man je' td c'u wa'ri
ix. Xane ri nabeal chiwe are
je'tanerimasac'al. Arec'uri
nim u banic chixol are junam
jas ri paténil iwe. 27 jJachin
c'urinim na u banic? ¢A are
ri cét'uyi chi' ri mesa, o are
ri paténil iwe? ;A mat are ri
cat'uyi chi' ri mesa? Are c'uri
in, in c'oiwuc' je'jas ri paténil
iwe, —xcha chque.

28 Ri ix cut, ronojel K'ij
xixc'oji wuc' in. I rikom c'dx
junam wuc' in. 29 Rumal wa'
quinya na chiwe chi quix-
takan na je'jas rixuyariDios
ri nu Tat chwe in chi ri in
quintakanic. 30 Quinban na
wa' rech quixwi' wuc' in chi'
ri nu mesa pa ri nu takanic
in. Ri ix c'ut cdyi' na chiwe
chi quik'at na tzij pa qui wi'
ri winak re ri cablajuj juch'ob
winak re ri tinimit Israel, —
xcha chque.

RiJestus cutzijoj apanok chi
ri tat Pedro cubij na chi man
retam td u wdch

31 Xukuje' xubij ri Kajaw
Jesus: Simon, Simdn, chawila'
chi ix iwonojel ix u tz'onom
ri Satands rech quixutakchi'j
che mac che rilic we kas tzij
quich'ij wa'. Junam cuban na
ri are' chiwe jas ri cuban jun
winak cuseysa' ri trico rech
cétzak na canok ri man utz taj,

—cdcha'. 32In bochi'm c'u ri
Dios pa wi' at rech catcojon

na, rech man cattzak taj. Ri
at c'ut, aretak caq'uex awan-
ima', catzelej awib, queato'
ba' ri awachalal, —xcha che.

33Xubij ri Simon Pedro che:
Kajaw, nu jiquibam ri wan-
ima' in chi quine’ uc'la, pune
ba' pa che’, pune ba' quincam
uc'la, —xcha che.

34Xubij ri Jesus che: Pedro,
kas tzij quinbij chawe chi c'a
madjok cétzintzirikin ri ama' c'
cémic, cabij na at oxmul chi
man awetam ta nu wich, —
xcha che.

. Cdketet c'u ri hora ri curik
c'axrijesus

35 Xubij ri Jesus chque
conojel: Aretak xixintak bic,
man c'o td i bolsa re puak,
man c'o td ichim, man xic'am
td bic i xajab. ¢A c'o lo jas
xajwataj chiwe? —=xcha
chque.

Man c'o taj, —xecha che.

36 Xubij cu chque: Cémic
c'ut, apachin ri c'o u bolsa
re puak, chuc'ama bic,
xukuje' chuc'ama bi ru
chim. We man co td u
machete, chuq'uiyij ru k'u'
chulok'ic jun re, —cédcha
chque. 37 Quinbij c'u chiwe
chi tzrajwaxic wi chi cébantaj
ri tz'ibham chwij pa ru Lok’
Pixab ri Dios, —cécha'. Are
wa' ri cubij: “Xbix che chi are
jun chque ri itzel tak winak,”
—cécha'. Ronojel c'uritz'ibtal
chwij, rajwaxic chi cébantaj
na wa',—xchariJesus chque.

38 Xquibij ru tijoxelab che:
Kajaw, jchilampe la!l E c'o
quieb machetes waral, —

xecha che.
Ruc'wa',—xcha chque.

Ri Jesus cuban orar pa Get-
semani
39 Xel bi ri Jesus, xe' pa
ri Ujuyubal Olivos je' jas ru
nak'atisam wi rib. Xukuje'
ru tijoxelab xeteri bi chrij.
40 Aretak xeopan jela’, xubij
chque ru tijoxelab: Chibana
orar rech man quixtzak taj
aretak quixtakchi'x che mac,
—zxcha chque.

41 Ri Jesus c'ut xutas apan
rib chque. Je' xec'ol wi
apanok jas ru najil jun abaj ri
cusirirej apan jun. Xxuqui'c,
xuban orar. 42 Xubij: Tat,
we caj la, bana ba' la chi

man rajwaxic taj chi quinrik
we nimalaj c'dx ri capetic, —
cacha'. Maban c'u la_ri nu
rayibal in, xane ri rayibal la,
—xcha ri Kajaw Jesus.

43 Xuc'ut c'u rib jun angel
ajchicaj chuwaéch ri xyo'w u
chuk'ab. 44 Ri Jesus, rumal
chi sibalaj nim ri c'dx ri tajin
cuno', sibalaj xucoj u chuk'ab
chubanic orar. Sibalaj xubok
ja' je' ta ne chi are nimak
tak tz'uj re quic' ri cékaj cho
rulew.

45 Aretak xto'taj ri Jesus
chubanic orar, xe' cuc' ru
tijoxelab. Xeurika'. Tajin
quewar rumal ri qui bis.
46 Xubij ri Jesus chque: ¢Jas
che quixwaric? Chixwalijok,
chibana orar rech man
quixtzak taj aretak quix-
takchi'x che mac, —=xcha
chque.

Waral cdkil wi ru chapic ri

Jestis

47 Tajin ctzijon ri Jesus are-
tak xeopan q'uia winak. Ri
tat Judas, jun chque ri ca-
blajuj u tijoxelab ri Jesus u
c'amom ri qui be. Xnaka-
jin ri tat Judas che ri Jesus
chutz'umaxic. 48 Xubij c'u ri
Jesus che: Judas, —cécha'. ¢A
quinatz'umaj che nu jachic
bic? (A je' caban chwe in,
in ri' ri Ralc'ual Dios ri Kas
Winak? —xcha ri Jesus che.

49Ri e sutininak rij ri Jesus,
aretak xquil ri xuc'ulmaj,
xquibij che: Kajaw, ¢a
quekach'ay na che machete?
—xecha che.

50Jun chque ri tijoxelab xu-
soc jun achi ri paténil re ri

qui nimal sacerdotes aj Is-
rael, xresaj c'u ru xiquin re
u wiquidk'ab. 51 Xch'aw chi
ri Jesus, xubij: Ruc' wa', —
xcha'. Chiya can ri ch'oj, —
xcha chque.

Xuchap c'u cok ru xiquin
ri achi, xucunaj. 52 Te ri'
xch'aw ri Jesus jumul chic,
xubij chque ri qui nimakil
sacerdotes, xukuje' chque ri
qui nimakil soldados ri cha-
jinelab re ri nimalaj rachoch
Dios, xukuje' chque ri qui
nimakil ri winak, e are' c'u
tak wa' ri e petinak chrij
chuchapic: Je' ta ne chrij
jun elak'om ri elinak wi lok
alak cuc' machetes, cuc' che’,
—cécha'. 53 In c'o cu uc
alak ronojel k'ij pa ri nimalaj
rachoch Dios, man xinchap

td alak. Are c'u hora wa'
ri yo'm chech alak chi céban

alak wa'. Ri chuk'ab alak
are re ri Itzel wa' ri cétakan
pa ri k'ekum, —xcha ri Jesus
chque.

Ri tat Pedro cubij chi man
retam té u wdch ri Jesus

54 Xquichap c'u ri Jesus,
xXquic'am bi cho rachoch
ri qui nimal sacerdotes aj

Israel. Ri tat Pedrou terenem
chinaj. 55 Aretak xquinuc'

k'ak' pu niq'uiajal ruwoja,
conojel xquimulij quib chrij,
xet'uyi'c. Xukuje'ri tat Pedro
xt'uyi chquixol. 56 Te ri' jun
ali ajic' xril ri tat Pedro t'uyul
chrij ri k'ak’. Co xca'y che,
xubij: Ri achi ri' are jun ruc'
riJesus xukuje', —xcha ri ali.

57 Ri tat Pedro xresaj rib
chupam, xubij: Man je' taj,

ali, —xcha'. Man wetam ta u
wich, —xchari'".

58 Man naj td chi c'ut, c'o
jun chic xilow ri tat Pedro,
xubij che: Ri at xukuje', atjun
chque ri e c'o ruc'ri tat Jesus,
—xcha che.

Xubij ri tat Pedro: Man in
ta ri', tat, —xcha che.

59 Craj oc'owinak jun hora
chic, c'o chi jun xujiquiba u
bixic, xubij: Kastzijriare'jun
ruc' rumal chi are aj Galilea,
—xcha'.

60 Xubij curitat Pedro: Tat,
man quinch'ob taj jas ri cébij
la, —xcha che.

C'4 tajin catzijonritat Pedro
aretak xtzintzirikin jun ama’
ac'. 61 Te ri' xutzolk'omij rib
ri Kajaw Jesus, xca'y cheri tat
Pedro. Xna'taj c'uri tzij ri u
bim ri Kajaw Jesus che: “C'a
majok catzintzirikinriama’ ac',
cabij na at oxmul chi man
awetam td nu wéach,” —xcha
ri Jesus. 62Xel c'u apan ri tat
Pedro chrij ri ja, xuq'uis rib
che ok'ej.

Cliquetz'bej u Wiich i Jesus

63 Ri achijab c'ut, ri e cha-
jininak ri Jesus, cdquetz'bej
u wéch, xukuje' cdquich'ayo.
64 Xquich'uk ru wak'dch,
xquibij c'u che: jChach'obo'!
¢Jachin ri' ri xatch'ayowic? —
xecha che.

65 Q'uia ri maélom tak
tzij ri xquibij che, sibalaj
xquiyok'o.

Cicam bi ri  Jesus
chquiwdch ri qui nimakil ri
winak

66 Aretak xsakiric,
xquimulij quib ri qui nimakil
ri winak aj Israel, ri qui

199

SAN LUCAS 23:2

nimakil sacerdotes aj Israel,
xukuje' ri tijonelab re ri
Pixab. Xc'am bi ri Jesus
chquiwéch. 67 Xquibij c'u che:
¢Alal ri' ri Cristo? Bij ba' la
chke, —xecha che.

Xch'aw chi ri Jesus, xubij
chque: Pune ta ne quinbij
chech alak, man cécoj ta alak
ri nu tzij, —cécha'. 68 We ta
c'u c'o jas quinta' chech alak,
man cébij td alak chwe jas
ri quinta' chech alak. Man
quintzokopij td bi alak, —
cicha'. 69 Tzcamic ri', in ri' ri
Ralc'ual ri Dios ri Kas Winak,
quintuyi na pu wiquidk'ab ri
Dios ri sibalaj c'o u chuk'ab,
—=xcha chque.

70 Chanim c'ut xquita' che,
xquibij conojel: ;Alalnelori'
ru C'ojolri Dios? —xecha che.

Xch'aw chi ri Jesus, xubij
chque: Je ri' jas ri cdbij alak
chwe chiin ri',—xcha chque.

71 Xquibij c'ut: ¢A cajwataj
ta c'u lo jun k'alajisanel chic
chkawdch? {Man rajwaxic taj!
Riyj c'ut, uj xujtow pu chi'jas
ri cubij chbil rib, —xecha ri
tata'ib.

23

RiJesus c'o chorik'atal tzij
Pilato

1 Te c'u ri' xewalij cono-
jel ri winak ri xquimulij
quib. Xquic'am bi ri Jesus
cho ri Kk'atal tzij Pilato.
2 Xquichaplej u banic tzij
chrij ri Jesus, xquibij: Ka
rikom chi we achi ri' tajin
cusach qui c'ux ri winak,
xukuje' xujutijoj chi man
rajwaxic taj cdkaya alcabal
cheritat César. Cubij c'u chbil

rib chi ri are', are ri Cristo,
jun nim takanel.

3 Xuta' c'u ri tat Pilato che:
¢A atri'ri cattakan pa qui wi'
ri winak aj Israel? —xchari'.

Xch'aw ri Jesus, xubij: Je ri'
jas ri cébijla, —xcha che.

4 Xubij c'u ri tat Pilato
chque ri qui nimakil sac-
erdotes, xukuje' chque ri
niq'uiaj winak chic: Man c'o
td mac quinrik chrij we achi
ri',—xcha chque.

5 Co c'ut xquijiquiba u
bixic wa' conojel, xquibij:
Xa cusach qui c'ux ri winak,
cuya tijonic pa ronojel
tinimit rech Judea. Xuchaplej
lok tijonic pa Galilea, u takem
u banic wa', xul waral pa
Jerusalén,—xecha che.

RiJestis cic'am bi cho ri nim
takanel Herodes
6 Aretak ri tat Pilato xuta
wa', xuta’ we ri achi ri'
are aj Galilea. 7 Aretak
xretamaj chi jela' quel wilok
ri Jesus jawije' cdtakan wi ri
tat Herodes, xutak bi ri Jesus

cho ri are'. Ri tat Herodes c'o
apan pa Jerusalén pa tak ri

K'ijri'. 8 Aretak ri tat Herodes
xril riJesus, sibalaj xquicotic.
Xque' c'u q'uia K'ij u rayim
rilic u wéach. Craj ta c'u na
céril jun cajmabal rumal ri
Jesus, rumal chi q'uia tak
tzijobelil u tom chrij. 9 Ri
tat Herodes sibalaj xuc'ot u
chi' ri Jesus. Man c'o td c'u
jas xubij ri Jesus che. 10 Ri
qui nimakil sacerdotes aj
Israel xukuje' ri tijonelab re
ri Pixab sibalaj xquitzucuj
jas cdca'n chubanic tzij chrij.
11 Are c'u ri tat Herodes

xukuje' ru soldados xquetze-
laj u wéch ri Jesus. Xquetz'bej
c'u u wich xukuje'. Xquicoj
jun je'lalaj atz'iak che je' jas
ri cucoj jun nim takanel. Te

ri' ri tat Herodes xutak chi
bi ri Jesus ruc' ri tat Pilato.

12 Xutzir c'u ri qui ch'oj ri tat
Herodes ruc' ri tat Pilato pa
we K'ij ri'. Xjunamataj c'u qui
waéch. Xebux cachi'l quib.

Cdik'at tzij puwi'ri Jesus chi
Clicdmisaxic

13 Te ri' ri
xeusiquij ri qui nimakil
sacerdotes, ri qui nimakil
ri winak, xukuje' conojel ri
winak rech cédquimulij quib
chuwéch. 14 Xubij c'u chque:
Ri ix, i c'amom lok ri achi
ri' chnuwéch. Xibij chi xa
cusach qui c'ux ri winak.
Aretak xinc'ot u chi' chiwdch,
man c'o td mac xinrik chrij
we achi ri' jas ri quibjj ix.
15 Xukuje' ri tat Herodes man
xurik td mac chrij. U takom
chi c'u lok kuc'. Chiwilampe'
chi man c'o ta jas u banom
we achirj'ritakal u cdmisaxic.
16 Quinc'djisaj ba' u wach. Te
c'u ri' quintzokopij bic, —
xcha chque.

17 Ri k'atal tzij, jas ri qui
nak'atisam wi ri winak,
ronojel nimak'ijj rajwaxic
cutzokopij bi jun ajpache'.
18 Conojel ri winak juntir
xXquirak qui chi', xquibij:
iChesaj la bi wa'l jTzokopij ba'
la ri tat Barrabds chke! —
xecha che.

19 Are c'uritat Barrabds c'o
pa che’' rumal chi u camisam

jun winak, xukuje' xeumulij

ri winak re ri tinimit rech
cdquiyac quib chrij ri Kk'atal

tat Pilato

tzij. 20 Ri tat Pilato xeuch'abej
ri winak jumul chic. Are c'u
riare' craj cutzokopij riJesus.
21 Ri winak xquirak qui chi'
jumul chic, xquibij: jChripok!
iChripok! —xecha'.

22 Churox mul xubij chque:
¢Jas etzelal u banom wa'
we achi ri'”? Man c'o td jun
mac nu rikom chrij rech
cdcdmisaxic. Quinc'djisaj ba'
u wach, quintzokopij c'u bic,
—xcha chque.

23 Ri winak c'ut xquicoj qui
chuk'ab junam cuc' ri qui
nimakil sacerdotes aj Israel.
Sibalaj xquirak qui chi' chu-
bixic chi cérip ri Jestus. Xe-
cowinic, xech'acan che ri tat
Pilato. Xyi' c'u chque jas
ri xquirayij. 24 Te c'u ri'
ri tat Pilato xuk'at tzij chi
cabantaj na jas ri xquita' che.
25 Xutzokopij c'u ri tata' ri
xXquita', areriajpache’,riachi
cémisanel ri xeumulij ri winak
re ri tinimit rech céquiyac
quib chrijrik'atal tzij. Arecu
riJesus xujach pa qui k'ab.

Cirip ri Jesus cho ri cruz,
Clcimisaxic

26 Aretak tajin céc'am bi
ri Jesus churipic, xquichap
apan jun achi aj Cirene,
Sim6n u bi', ri petinak
pa juyub. Xquiya c'u ri
cruz chrij rech cutelej bic,
cuterenej biriJesus.

27 Xeteri c'u bic q'uialaj
winak, xukuje' jujun tak
ixokib ri céquiq'uis quib
che ok'ej, cédcok'ej u wéch ri
Jestus. 28 Xutzolk'omij rib
ri Jesus, xerilo, xubij c'u
chque: Ixokib aj Jerusalén,

—cécha'. Mok'ej chi alak
nu wach in, are c'u chok'ej
ib alak, xukuje' cheok'ej
alak qui wich ri al alak,
—cécha chque. 29 Copan
c'u na ri k'ij aretak cébixic:
“Utz que ri chuchuib ri man
quealc'ualan taj, ri man
quecowin ta che alc'ualanic.
Utz que ri chuchuib ri man
c'o td cal ri quetu'nic,”

cdcha na. 30 Pa ri K'ij ri'
caquibij na ri winak chque ri
nimak tak juyub: “Chixtzak
lok pa ka wi',” —quecha na
ri'.  Xukuje' cdquibij chque
ri juyub: “Chujich'uku,” —
quecha na chque. 31 We cédban

wa' we c'éx ri" aretak réx ri
che', ¢jas ta ne ri céca'n na

aretak chaki'j chic ri che'? —
xcha chque.

32 Xukuje' xequic'am bi
ruc' ri Jesus quieb banal tak
etzelal rech quecdmisaxic.
33 Aretak xeopan paric'olibal
ri cojom U Bakil Jolomaj che
ru bi', chila' xquirip wi ri
Jesus, xukuje' ri quieb banal
tak etzelal junam ruc', jun
pu wiquidk'ab, ri jun chic pu
moxKk'ab ri Jesus. 34 Xubij c'u
riJesus: Tat, sachala quimac.
Xa man céquich'ob ta ri' jas ri
tajin cica'no,—xcha'.

Risoldados c'ut xquesaj qui
suerte chrijriratz'iakriJesus,
xquijach c'u wa' chquiwéch.
35E tac'atoj c'u ri winak, tajin
queca'y che ri Jesus. Ri qui
nimakil ri winak xquetz'bej
u wéch, xquibij: Xuto' ri jule’
winak chic. We kas tzij are ri
Cristo richa'tal rumal ri Dios,
chuto' ba' rib, —xecha'.

36 Xukuje' ri soldados
xquetz'bejuwéch. Xekeb ruc’'
ri Jesus, xquiya ch'dm vino
chuwdch. 37 Xquibij che: jwe
at ri' ri cattakan pa qui wi'
ri winak aj Israel chato' ba'
awib! —xecha che.

38 Cojom c'u jun tz'ibtalic
puwi' ri cruz ri xrip wi ri
Jesus. Are tz'ibam wa' pa
qui ch'abal ri winak aj Is-
rael, ri winak latinos, xukuje'
ri winak griegos, cubij: ARE
NIM TAKANEL PA QUI WI' RI
WINAK AJ ISRAEL, —cécha'.

39 Jun chque ri banal tak
etzelal, ri e tzdyebam ruc,
xuyok'o, xubij: We kas tzij lal
ri' ri Cristo, chto'ibla. Chujto’
la uj xukuje', —xchari'.

40 Xch'aw ri jun achi chic,
xuyaj ri rachi'l. Xubij che: ¢A
mat caxej awib at cho ri Dios,
at c'ut junam tajin carik c'dx
ruc'? 41 Ri uj takal chke chi je'
cdban wa' chke. Tajin cékatoj
u q'uexel ri kanom. Are c'u
wa' we achi ri', man c'o té
etzelal u banom, —xcha che
rirachi'l.

42 Xubij che ri Jesus: Tat,
chinnataj che la aretak
cachaplej la takanic, —=xcha
che.

43 Xch'aw ri Jesus, xubij:
Kas tzij ri quinbij chawe chi
camic ri' catc'oji na wuc'in pa
ri je'lalaj c'olibal “paraiso” u
bi',—xcha che.

Cdictm i Jesus

44 Craj pa ri cablajuj hora
xk'ekumar ruwdchulew c'a pa
ri urox hora re benak k'ij.
45 Xatin c'u ri Kk'ij, xukuje'
xjisjob ri tasbal u pam ri ni-
malaj rachoch Dios. 46 Te ri'

xurakakej u chi' ri Jesus, co
xch'awic, xubij: jTat! —xcha'.
Quinjach ri wanima' pa k'ab
la, —xcha'.

U bim wa', xel ranima'.

47 Aretak ri qui nimal sol-
dados xril ri xbantajic, xuni-
marisaj u K'ij ri Dios, xubij:
Kas utzalaj achi wa' we achi
ri',—xcha'.

48 Conojel ri winak
xquimulij quib che rilic.
Aretak xquil ri xbantajic,
xetzelejic, sibalaj quebisonic,
quebok'ic. 49 Conojel ri
etamaninak u wéch ri Jesus,
xukuje' ri ixokib ri tereninak
u lok pa Galilea xecanaj can
chinaj che rilic ri xban che.

Climuk ri Jests

50 Te ri' xopan jun achi,
José u bi'. Are jun chque ri
qui nimakil ri winak, utza-
laj achi c'u wa' ri jicom ran-
ima'. 51 Ri are' are aj Ari-
matea, jun tinimit re Judea.
Are jun achi ri cu'l na u
c'ux che reyexic ru takanic
ri Dios pa qui wi' ri winak.
Man xuc'ul ta c'u re ri are'
ri canom ri niq'uiaj qui ni-
makil ri winak chic. 52 Xopan
c'u ri are' cho ri tat Pilato
chuta'ic chi céyi' ru cuerpo
ri Jesus che. 53 Aretak xuka-
jsaj, xubolk'otij pa jun manta.
Xuya c'u pa jun mukubal ri
madja' c'o jun winak yo'm chu-
pam. Ri mukubal ri' are jun
pec c'otom cok cho ri abaj.
5¢ We K'ij ri' are ri vispera
wa' re ri Pascua. Xak ju-
bik’ craj chi cichaplex rik'ij re
uxlanem.

55 Ri_ixokib ri xeteri lok
ruc' ri Jesus pa Galilea,

xquiterenej bic, xquil ri
mukubal. Xquilo jas ri
xban can chuya'ic ri cdminak
chupam. 56 Aretak xetzelej bi
cho ja, xca'n u banic c'oc'alaj
tak cunabal. Xeuxlan c'upari
k'ij re uxlanem, je'jas ri cubij
ri Pixab.

24

Ciic'astaj bi ri Jestis chquixol
ri cdminakib

1 Pa ri nabe K'ij re ri
semana, sibalaj ak'ab xebe'
ri ixokib, xeopan c'u chuchi'
ri mukubal. Xquic'am bi
ri c'oc'alaj tak cunabal ri
canom. 2 Xquirik ri abaj
wolkotim chi apan jela'
chuchi' ri mukubal. 3 Xeboc
bic, man xquirik td c'u
ru cuerpo ri Kajaw Jesus.
4 Xquixej c'u quib, man
xquirik taj jas cica'no rumal
ri xbantajic. = Xak te'talic
c'ut xetaq'ui quieb achijab
chquinakaj, ri sibalaj cdjuluw
ri catz'iak. 5 Xquixej c'u quib
ri ixokib, xquipachba quib
pulew. Xquibij c'u ri achijab
chque: ¢Jas che quitzucuyj ri
c'aslic chquixol ri cdminakib?
6 Man c'o td waral, xc'astaj bi
ri', —quecha chque. Chna'taj
chiwe jas ri xutzijoj can
ri Jesus chiwe aretak c'a
co ri Are' pa Galilea, —
quecha'. 7Je' xubij wa' chiwe:
“Rajwaxic chi ri in, in ri'
ri Ralc'ual ri Dios ri Kas
Winak, quinjach na pa qui
k'ab ajmaquib, quinrip na
cho ri cruz, quinc'astaj cu
na bi chquixol ri céminakib
churox Kk'ij,” —=xcha ri', —
xecha chque ri ixokib.

8 Te c'u ri' xna'taj ru tzij
ri Jesus chque ri ixokib.
9 Aretak tzelejem lok que, qui
petic pa ri mukubal, xquitzi-
joj chque ri tijoxelab, xukuje'
chque ri niq'uiaj cachi'l chic
ronojel ri xquic'ulmaj. 10 Ri
Xquitzijoj ri tzij ri' chque ri
apostoles, ru tako'n ri Jesus, e
are' ri nan Maria Magdalena,
ri nan Juana, ri nan Maria ru
nan ri Jacobo, xukuje' ri jule'
ixokib chic. 11 Ri apostoles
man xquicoj ta ri qui tzij ri
ixokib. Xel chquiwéch chi
xak con tak tzij ri cAquibij.

12Pune ta ne je ri', ri tat Pe-
dro xwalij bic. Xutic anim, xe'
chuchi' ri mukubal. Xpachi'c,
xca'y cok chupam. Xuwi ri
manta xrilo. Xucajmaj c'u ri
xc'ulmatajic.

Ri xc'ulmataj pa ri be ri
que’ pari tinimit Emaus

13 Pa we Kk'ij ri' e benak
pa ri be quieb chque ri
tijoxelab. Benam que pa
jun alaj tinimit, Emaus u
bi'. Craj julajuj kilometros u
xo0l ruc' ri tinimit Jerusalén.
14 Céquitzijobela quib chrij
ri xbantaj pa Jerusalén.
15 Tajin c'u céquich'abej quib,
cdquic'otola tak qui chi' aretak
ri Jesus xurik bi rib cuc),
xerachi'laj bi junam. 16 Xban
c'ut chi man xquich'ob ta u
wach. 17 Xubij c'u chque: ¢Jas
ri quitzijobela chbil tak iwib
paweberi'? —cécha'. ¢Jas che
quixbisonic? —xcha chque.

18Jun chque ri achijab, Cle-
ofas u bi', xch'awic, xubij
che: ¢A xaklal jun oc'owel pa
Jerusalén? Craj ne xak xuwi

ri lal man etam ti la ri xban-
tajjela' patakrik'ijri’,—=xcha
che.

19 Xubij c'u chque: ¢Jas ri'
ri xbanic? —xcha ri Jesus
chque.

Xquibij che: Are ri xban
che ri Jesus aj Nazaret. We
achiri'arejun k'alajisal re ru
Lok' Pixab ri Dios, ri sibalaj
c'o u chuk'ab ru tzij ri xukuje'
cuban cajmabal. Nim c'u u
banic cho ri Dios, xukuje'
chquiwdch ri winak, —
quecha che. 20Xjach c'u bhic,
xk'at tzij puwi' chi cdcdmisaxic
ri Are' cumal ri qui nimakil
sacerdotes aj Israel, xukuje'
cumal ri qui nimakil ri ka
winak uj. {Xquirip cu cho
ri cruz! —quecha'. 21 Are
c'u ri uj xkachomaj chi are

wa' ri cutor na ri ka tinimit
Israel. Ya xque' oxib K'j

camic ri xban wa', —quecha
che. 22 Xkacajmaj cut jas ri
xXquitzijoj jujun tak ixokib
chkaxol. Ak'ab xebe' chuchi'
ru mukubal ri Jesus. 23 Man
xquirik té chi c'u ru cuerpo,
—quecha'. Aretak xetzelej
bic, xquitzijoj chke chi xequil
angeles ri xquibij chi xc'astaj
bi ri Jesus, —quecha'. 24 Te ri'
xebe' jujun chque ri kachi'l
chuchi' ri mukubal, je' xquilo
jas ri xquibij ri ixokib. Man
xquil té chi u wéch ri Jesus,
—xecha che.

25Te ri' xubij riJesus chque:
jAy, con tak achijab! iMan
quixcojon td che ri qui tzijom
can ri ojer tak k'alajisal re ru
Lok' Pixab ri Dios! 26 ;A mat
iwetam ix chi rajwaxic chi ri
Cristo curik wa' we c'dxri' c'a

méjok cdnimarisax u K'ij? —
xcha chque.

27 Xuchaplej cu u
k'alajisaxic chquiwédch ri u
tzij ri mam Moisés xukuje' ri
qui tzij ri ojer tak k'alajisal re
ru Lok' Pixab ri Dios jas ri qui
tz'ibam can chrij ri Cristo.

28 Xenakajin c'u che ri alaj
tinimit jawije' e benam wi
que. Ri Jesus xubano chi je'
ta ne chi naj ri que' wi na,
man xtaq'ui taj. 29 Ri tijoxe-
lab xquicoj qui chuk'ab rech
Cécanaj can cuc', xquibij che:
Canaj can la kuc'. Kajem c'u
cuban ri K'ij, coc c'u na ri
ak'ab, —xecha che.

Xoc c'u bi ri Jesus, xcanaj
can cuc. 30 Aretak xt'uyi
cuc' chi' ri mesa, xuc'am ri
wa. Xutewchij, xupiro, xuya
chque. 31Te c'uri' xyi' chque
chi xecowinic xquich'ob u
wiéch. Xakte'talic c'utxsach ri
Jesus chquiwéch. 32 Xquibila
c'u ri jun che ri jun chic: ¢A
mat c'o jas xkana' pa kanima'
aretak xujuch'abej pa ri be,
aretak xuk'alajisaj ru Lok’
Pixab ri Dios ri Tz'ibtalic
chkawéch? —xecha'.

33 Pa ri hora ri' xewalijic,
xetzelej bi pa Jerusalén.
Xequirika ri julajuj tijoxelab

qui mulim quib xukuje'
ri niq'uiaj cachil chic.
34 Xquibij c'u chque: Kas

tzij xc'astaj ri Kajaw Jesus, u
c'utum c'u rib chuwéch ri tat
Simoén, —xecha chque.

35 Te ri' =xquitzijoj ri
xquic'ulmaj pa ri be, xukuje'
X(quitzijoj jas xquetamabej u
wiéch ri Jesus aretak xupir ri
wa.

Ri  Jesus cuc'ut
chquiwdch ru tijoxelab

36 Aretak tajin céquitzijobela
quib chrij ri xquic'ulmaj,
xuc'ut rib riJesus chquiwaéch,
xtaq'ui c'u chquixol. Xubij
chque: Chuxlan ba' ri iwan-
ima', —xcha chque.

37 iSibalaj c'u xquixej quib!
Xquichomaj chi are jun xib-
inel ri tajin céquilo. 3% Xubij
c'u ri Jesus chque: ¢Jas che
quixbirbit pa iwanima’,
cuban c'u quieb i c'ux? —
cicha'. 39 Chiwila ri wakan
xukuje'rinuk'ab chikasinri'
ri Jesus. Chinina', chiniwila’,
—cécha'. Jun xibinel man c'o
tautijal, manc'otd cuubakil
je' jas ri wech in ri quica'yej,
—xcha chque.

40 Aretak xubij wa' xuc'ut
ru k'ab xukuje’ ri rakan
chquiwéch. 41 Cécaj ciquicojo,
cdcaj man céquicoj taj rumal
chi quicajmam quib. Ju-
bik' quequicotic, jubik' c'u
cdquixej quib. Xubij c'u ri
Jesus chque: ¢A c'o waral jas
quintijo? —xcha chque.

42 Xquiya c'u jun ch'dkap
bolom céir che. 43 Xuc'amo,
xutij chquiwéch. 44 Xubij c'u
chque: Aretak ri in xinc'oji
iwuc', xintzijoj chiwe chi ra-
jwaxic quebantaj conojel ri
tz'ibam chwij pa ru Pixab
ri ka mam Moisés, xukuje'
ri tz'ibam cumal ri ojer tak
k'alajisal re ru Lok' Pixab ri
Dios, xukuje' pa tak risalmos,
—xcha ri Jesus chque.

45 Te c'u ri' xuya chque
chi xquich'ob na ri Tz'ibtalic.
46 Xubij chque: Je' tz'ibam

rib

wa' chi curik na c'axri Cristo,
Cic'astaj c'u na bi chquixol
ri cdminakib churox K'ij, —
cécha'. 47 Xukuje' tz'ibam chi
rajwaxic u tzijoxic ru Tzij
ri Dios chque conojel tinimit
pa ri u bi' ri Cristo chubixic
chque chi rajwaxic cdquiq'uex
canima', cédquiq'uex c'u qui
chomanic ri winak rech que-
sachtaj na ri qui mac. Are
cichapletaj na bi u tzijoxic
wa' pa ri tinimit Jerusalén,
—cécha chque. 48 Ri ix c'ut,
ix k'alajisanelab chrij ronojel
wa' we ri'. 499 Quintaka na lok
piwi'jas ri xubij ri Dios ri nu
Tat chi cuya na chiwe. Chix-
canaj ba' can pa ri tinimit
Jerusalén c'd cdyi' na chiwe ri
i chuk'ab ajchicaj.
Ri Jesus cdic'am bi chicaj

50Te c'uri'riJesus xeuc'am
bi apan chrij ri tinimit
Betania. Chila' xuwalijisaj ru
k'ab, xeutewchij. 51 Aretak
tajin queutewchij, xel bi
chquiwéch, xc'am bi chicaj.
52 Xnimarisax na u k'ij cumal

chila'. Te ri' xetzelej lok
pa Jerusalén, sibalaj c'u
quequicotic. 53 Amak'el

ronojel k'ij e c'o pa ri nimalaj
rachoch Dios, tajin cdquiya c'u
u k'ij ri Dios. Amén.

Ri Cristo, ri Lok'alaj u Tzij
ri Dios, c'o wi ri Are' petinak
lok

1 Aretak méjok céban ri ca-
julew, ri Cristo, ri cdbix “u Tzij
riDios” che, yac'ochicriAre'.
Ri Are'ri cibix “u Tzij ri Dios”
che c'o chic ruc' ri Dios, are
c'u kas Dios wa'. 2Ri Are' c'ut
c'o ruc' ri Dios ojer tzaretak
xchaptaj lok u banic ronojel.

3Rumal ri Are' ri Dios xuban
ronojelric'olic. Manc'otd c'u
jasric'olicri mat xban rumal
ri Are'. 4Ruc' ri Are' c'o wi ri
kas c'aslemal ri man c'o td u
q'uisic. We c'aslemal ri' are
wa' ri kas sakil chque conojel
ri winak cho ruwéchulew. 5 Ri
sakil ri' cdjuluw pa ri k'ekum,
man cécowin t§ c'u ri k'ekum
chusachic u wéch.
6 C'o jun tata' ri xtak lok
rumal ri Dios. Ri tata' ri'
% o ' .
are Juan™ u bi'. 7Xpe c'uri
are' chuk'alajisaxic ri sakil
chquiwich ri winak rech
conojel quecojon ta che ri
sakil rumal ri u tzij ri are'.
8 Ri tat Juan man are ta ri
sakil, xane xa takom Ilok
rech cuk'alajisaj ri kas tzij
chrij ri sakil. 9 Ri kas sakil
cut, ri cijuluw pa qui wi'
conojel ri winak, tajin cépe
cho ruwéchulew.

10 Ri Jun ri cébix “u Tzij
ri Dios” che c'o chic cho
ruwdichulew. Pune c'u ru-
mal ri Are' ri Dios xuban
ruwdéchulew, ri winak c'ut ri
e c'o cho ruwachulew man
kas xquich'ob td u wadch.

11 Xopan pa ru tinimit, ru
winakil c'ut man xquic'ulaj
taj. 12 Pune je ri' e c'o c'u
jujun ri utz u c'ulaxic xca'no,
xecojon che ri Are'. E are
c'u tak wa' ri xyi' chque chi
queboc che ralc'ual ri Dios.
13 Ri xecojonic, ri xeboc che
ralc'ual ri Dios, man je' ta
xban che calc'ualaxic jas ri
calc'ual ri winak ri xak quil
qui wéch rumal chi je wa'
xXquichomaj ri qui nan qui
tat, o rumal ru rayibal jun
winak. Xane riDios are rikas
quiTatrieare'.

14 Ri Jun ri cébix “u Tzij
ri Dios” che xuban winak,
xc'oji c'u chkaxol waral cho

ruwdchulew. Lok’ xeril wi
conojel winak, xubij c'u ri

kas tzij chque. XKil ri quelic,
k'alaj chi kas are ru C'ojol ri
ka Tat ri sibalaj nim u k'ij, ri
xuwi wa' u C'ojol c'olic. 15Ri
tat Juan xuk'alajisaj ri kas tzij
chrij ri Are', xubij: Are wa'
ri xinbij, chi ri Jun chic ri
cdpe na, are nim na u K'ij
chnuwdéchinrumal chiri Are'
c'o chic aretak riin méja' quil
nu wach, —xcha'.

16 Konojel ka c'amom ke ri
nimalaj u k'inomal, ka rikom
c'u tewchibal k'ij chi k'ij. 17Ri
ka mam Moisés xutz'ibaj can
ri Pixab ri xuya ri Dios che.
Are c'u ri Jesucristo xuc'ut

1:6 RiJuan ri' man are té ri Juan ri xutz'ibaj we Evangelio, xane are ri Juan

Kasal Ja' ri cabix waral.

can chkawdéch chi kas cujraj
ri Dios, xuk'alajisaj ri kas tzij
chkawich. 18 Man c'o td wi
jun winak ilowinak u wéch
ri Dios. Xane xak xuwi ru
C'ojol ri Dios ri c'o ruc' ri ka
Tat, ri xak xuwi wa' u C'ojol
c'olic, areri Are' xulk'alajisan
chkawdéch ru banic ri Dios.

Ri  Juan Kasal ]Ja'
cuk'alajisaj ri kas tzij chrij ri
Jesucristo

19 Ri winak aj Israel pa
Jerusalén xequitak hi sacer-

dotes xukuje' levitast ruc' ri
tat Juan chuta'ic che jachin ri
are'. 20Ri are' kas xuk'alajisaj
chquiwdch chi sakil, xubij: Ri
in, man in ta ri Cristo, —xcha
chque.

21Xquita' chi c'u jumul che,
xquibij:  ¢Jachin c'u ri lal?
¢A lal ri' ri ka mam Elias ri
k'alajisal re ru Lok' Pixab ri
Dios? —xecha che.

Ri tat Juan xubij: Man in ta
ri', —xcha chque.

Jumul chic =xquita' che,
xquibij: ¢A man lal c'u ri'
ri k'alajisal u Tzij ri Dios ri
cabixic chi cdpe na? —xecha
che.

Ri are' xch'awic, xubij:
Man in ta ri', —xcha chque.

22 Xquibij cu che: ¢Jachin
c'urilal? Rajwacxic chi cuje'c,
c'o jas ri que'kabij chque ri
xujtakow lok. ¢Jas ri cdbij la
chke chij ib la? —xecha che.

23 Ri tat Juan xch'awic, xu-
bij: In ri' ri jun ri co clch'aw

pa tak ri juyub ri citz'inowic,
cubij: “Chibana u banic ri
nim be ri cdbin wi ri Kajaw,
chibana jicom che,” —cécha'.
Je' jas ri xubij lok ri ka mam
Isaias ri k'alajisal re ru Lok’
Pixab ri Dios, —xcha chque.

24 Ri achijab ri' ri xeopan
ruc' ri tat Juan chuch'abexic,
e are' qui tako'n ri tata'ib
fariseost wa'. 25 Xquita' c'u
cheritat Juan: Werilal, man
lal ta ri' ri Cristo, man lal ta
ri' ri ka mam Elias, man lal ta
c'u ri' ri k'alajisal re ru Lok’
Pixab riDios, ¢jas che cdban la
kasna'? —xecha che.

26 Ri tat Juan xubij chque:
Ri in quinban kasna' ruc'
joron. C'o c'u Jun chxol alak
ri man etam ta alak u wach ri
Are'. 27 Are cu wa' ri Jun ri
teren lok chwij, pune nim c'u
naubanic chnuwéchin. Man
takal td c'u chwe in quinquir
ru c'amal u xajdb, —=xcha
chque.

28 Ronojel wa' we ri
xc'ulmataj pa Betdbara ri c'o
chrelbal K'ij che ri nima'
Jordan jawije' ri tajin cuban
wi kasna' ri tat Juan.

Ri Jesus are ri Jun ri
cdcdmisax na cho ri Dios je' ta
ne jun alaj chij

29 Chucab K'ij ri tat Juan
xril ri Jesus tajin cdnakajin lok
ruc', xubij: jChilampe alak!
—cdcha'. Are wa' ri Jun ri
cécdmisax na cho ri Dios je' ta
ne jun alaj chij che resaxic bi

T 1:19 Ri levitas e are' aj re ri achalaxic sacerdotal re Levi ri xetob chque ri

sacerdotes pa ri nimalaj rachoch Dios.

i 1:24 Ri tata'ib fariseos e are' winak

wa' aj Israel ri sibalaj xquikatej u nimaxic ru Pixab ri Moisés. Xca'n c'u nimal,
xquichomaj c'ut chi e utz na chquiwéch conojel ri winak. Q'uia qui nak'atisam wi
quib ri man kas té are ri cubij ru Tzij ri Dios.

riquimacriwinakriec'ocho
ruwéchulew, —cécha'. 30 Chrij
c'uri Are' xintzijon wi aretak
xinbij: Cépe china Jun ri nim
naubanicchnuwéchin. Jeri',
rumal chi ri Are' ya c'o chic
majok quil nu wéch in. 31Riin
xukuje' man wetam td uwéch
nabe, tajin c'u quinban qui
kasna' ri winak rech conojel
riwinak aj Israel ciquetamaju
wdch, —xcha ri tat Juan.

32 Xukuje' xubij ri tat Juan:
Xinwil ri Lok'alaj Espiritu
xkaj lok chicaj je' u banic
jun paloméx, xcanaj c'u can
puwi' ri Jesus. 33 Ri in nabe
man wetam taj jachin ri Are’,

ri Dios c'ut ri xmtakowu: chi
quinban kasna' ruc' joron,

are xubij chwe: “Jachin ri
cawilo chi cékaj ri Lok'alaj
Espiritu puwi', cécanajic, are
ri' ri Jun ri cuban na kasna'
ruc' ri Lok'alaj Espiritu,” —
xcha chwe. 34Ri in wilom ri
xuc'ulmaj, quink'alajisaj c'ut
jas ri xinwilo chi are wa' ru
C'ojol ri Dios, —xcha ri tat
Juan chque ri winak.

Waral quekilwirinabe tak
u tijoxelab ri Jestis

35 Chucab K'ij ri tat Juan
c'o chila' jumul chic e rachi'l
quieb chque ru tijoxelab.
36 Aretak ri tat Juan xrilo chi
tajin coc'ow ri Jesus, xubij:
iChiwilampe'! —cécha'. Are
wa' ri Jun ri cicdmisax na cho
ri Dios je' ta ne jun alaj chij,
—=xcha chque.

§ 141 i tzij “Cristo” o “Mesias” quel cubij “cha'tal rumal ri Dios”.

37 Ri quieb u tijoxelab ri
tat Juan, aretak xquita ri xu-
bij, xebe' ruc' ri Jesus. 38 Ri
Jesus xca'y can chrij, xrilo
chi terenem ri Are' cumal ri
quieb tijoxelab, xubij chque:
¢Jas tajin quitzucuj? —xcha'.

Ri e are' xquibij che: Ajtij,
¢jawije' jekel wi la? —=xecha
che.

39 Ri Jesus xch'awic, xu-
bij chque: jChixsajmpe'! Jo'
ba', quiwila c'u na, —xcha ri'
chque.

Xebe' c'u ruc' ri Are’, xquil
na jawije' ri jekel wi. Chila'
c'ut xecanaj wi can pa ri k'jj
ri', rumal chi craj are ucaj
hora ri' re ri benak k'ij.

40 Jun c'u chque ri quieb
achijab ri xquita ri xubij ri
tat Juan, ri xebe' ruc' ri Jesus,

are ri tat Andres r1 ratz ri
tat Simon Pedro. 41 Xe'ri tat
Andrés chanim chutzucuxic
ri tat Simo6n ru chak’, xubij

c'u che: Xkarik ri Mesias, —
xcha che. (Ri tzij ri' quel cubij
“Cristo”.)$

42 Te c'u ri' ri tat Andres

xuc'am bi ri tat Simoén ruc'
ri Jesus. Ri Jesus c'ut, aretak

xrilo, xubij che: At ri' ri tat
Simoén ru c'ojol ri Jonds. Cefas
chic cabix na chawe (ri quel

cubij Pedro),” —xcha che.

Ri Jesus queusiq'uij ri tat
Felipe rachi'l ri tat Natanael
rech quebe'ruc’

43 Chucab k'ij chic ri Jesus
xuchomaj chi que' pa Galilea.
Xurik c'u ri tat Felipe, xubij
che: Tasa'j wuc',—xcha che.

* .
1:42 Ri

quieb tzij ri', “Cefas” pa ri ch'abal arameo, rachi'l ri jun chic, “Pedro” pa griego,

quel céquibij “abaj”.

44 Ri tat Felipe jela' cdpe wi
pa ri tinimit Betsaida ri qui
tinimit ri tat Andrés, ri tat
Pedro. 45 Ri tat Felipe xe'
chutzucuxic ri tat Natanael,
xubij che: Xkil u wéch ri
achiric'oxutz'ibaj ri ka mam
Moisés chrij pa tak ri wuj
re ri Pixab, xukuje' ri c'o
xquitz'ibaj ri k'alajisal tak re
ru Lok’ Pixab ri Dios chrij pa
ri qui wuj. Are wa'ri Jesus ru
c'ojol ri tat José aj Nazaret, —
xcha che.

46 Ri tat Natanael xubij che:
¢A ¢'o pu lo jun winak nim u
banic ri cdpe pa Nazaret? —
xcha che.

Ri tat Felipe xubij che:
Tasa'j ba', cawil c'u na at, —
xcha che.

47 Ri Jesus, aretak xrilo chi
petinak ri tat Natanael, xubij:
Xpe jun achi ri kas aj Israel,
ri man c'o td subunic pa ran-
ima',—xcha'.

48 Teri'ri tat Natanael xuta'
che ri Jesus: ¢Jas xban la che

retamaxic nu wach? —xcha
che.

Ri Jesus xubij che: Xatin-
wilo aretak méja' catsiquix
rumal ri tat Felipe, aretak at
c'o chuxe' ri jun u che'al hi-
gos, —xcha che.

49Ri tat Natanael xubij che:
Ajtij, 1al ri' ri u C'ojol ri Dios,
ri Nim Takanel pa qui wi' ri
winak aj Israel, —xcha che.

50 Ri Jesus xch'awic, xubij
che: Eri at, ;acacoj wa' xaru-
mal chi xinbij chawe chi xat-

inwilo aretak ri at c'o chuxe'
ru che'al higos? Cawil c'u na

nimak tak cajmabal chuwéch
wa' we ri',—xcha che.

51 Xukuje' xubij ri Jesus:
Kas tzij ri quinbij chiwe chi
quiwil na ri caj jaktalic. Qui-
wil c'u na ri 4ngeles rech ri
Dios quepaki'c, quexuli panu
wi' in, in ri' ri Ralc'ual ri Dios
ri Kas Winak,T —xcha ri Jests
chque.

2

Cdban jun c'ulanem pa ri
tinimit Cand re Galilea

1 Churox k'ij xban jun
c'ulanem pa ri tinimit Cana
re Galilea. Ru nan ri Jesus
c'o pa ri c'ulanem. 2 Xukuje'
ri Jesus e rachi'l ru tijoxelab
xesiq'uix pa ri c'ulanem.
3 Xq'uis c'u ri vino. Xpe ru
nan ri Jesus, xubij che ri Are":
Man c'o td chi vino, —xcha
che.

4 Ri Jesus c'ut xch'awic, xu-
bij che: Nan, ¢jas che cabij wa'
chwe in? Madja' curik ri k'jj
chwe, —xcha che ru nan.

5 Xubij cu ru nan chque
ri tajin quecojow ri vino:
Chibana ronojel ri cubij na
chiwe —xcha chque.

'0_c'u wakib nimak
tak k'ebal re abaj chila
c'olibal joron ri céquicoj i
winak aj Israel che ch'ajbal
quib aretak cadquesaj ri dwas
chquij. Chquijujunal ri k'ebal
caquich'ij jumuch’ o cien litros
joron. 7Ri Jesus xubij chque
ri tajin quepaténin chque ri
winak: Nojisaj alak we k'ebal
ri' che joron, —xcha chque.

T 1:51 RiJesus xucoj we bi'aj ri' chbil rib chuc'utic chi are ri Cristo o ri Mesias ri
xtz'ibax ojer pa ru Lok’ Pixab ri Dios chi are ri To'l Ke ri cépetic.

Xquichap c'u qui nojisaxic
ri nimak tak k'ebal c'a xenoj
na. 8 Xubij c'u ri Jesus chque:
Chesaj alak bi jubik', c'ama
bi alak che ri c'amal be pa ri
nimak'ij, —xcha chque.

Je' c'u xcamo. 9 Aretak ri
c'amal be pa ri nimak'ij xuna'
ri joron ri q'uextajinak chi
pa vino, man retam ti c'ut
jawije' xe'c'am wi. Xak xuwi
ri patininelab c'o quetam chic
che rivino jawije' quesam wi
bic. Ri c'amal be xusiq'uijj ri
ala (rinovio). 10Xubij c'u che:
Conojel ri winak are ciquicoj
nabe ri utzalaj vino. Aretak
c'ut e nojinak chi ri ula), te
c'u ri' coc ri vino ri man kas
td pakal rajil. Are c'u ri at
a c'olom can ri utzalaj vino
rech c'dte' cocwa' q'uisbal, —
xcha che.

11Ri xuban ri Jesus pa Cana
re Galilea, are wa' ri nabe ca-
jmabal etal. Ruc' wa' xuc'utu
chi sibalaj nim u K'ij ri Are'".
Xecojon c'u ru tijoxelab che.

12 Te c'u ri' xel bi chila/,
xe' pa ri tinimit Capernaum,
rachi'l ru nan, ru tijoxelab,
xukuje' tak ru chak'. Xe-
canaj c'u na can quieb oxib
Kk'ij chila'.

Ri Jesus queresaj bi ri
ajc'ayib pa ri nimalaj rachoch
Dios

13 Xa jubik' craj man curik
ri Pascua,” jun chque ri qui
nimak'ij ri winak aj Israel.
Rumal ri' ri Jesus xe' pa ri
tinimit Jerusalén. 14 Chila'
pa ri nimalaj rachoch Dios
xeurik ajc'ay tak wacéx,

ajc'ay tak chij, xukuje' ajc'ay
tak paloméx. Xukuje' xeurik
ri quexel tak qui rajil ri
winak t'uyut'oj pa tak ri qui
tem. 15 Ri Jesus aretak xeril
wa', xuban u banic jun colob
che u ch'ayibal, xuchaplej
quesaxic bi conojel ri winak
ri' parinimalajrachoch Dios,
junam cuc' ri qui chij, ri qui
wacéx. Xujabuj ri qui rajil ri
q'uexel tak puak, xupakchij
apan ri qui mesa. 16 Xubij
chque ri ajc'ay tak palomaéx:
iChesaj bi alak ronojel wa'
waral! Méban alak jun
c'ayibal che ri rachoch ri nu
Tat, —xcha chque.

17 Are cu ru tijoxelab,
xna'taj chque ru Lok' Pixab ri
Dios ri Tz'ibtalic, ri cubij: “Je’
ta ne tajin céc'at ri wanima'
rumalriulok'alriachochla,”
——Cacha'.

18 Te ri' ri winak aj Is-
rael xquita' che ri Jesus: ¢Jas
etal cdc'ut la chkawéch rech
cékilo chi c'o takanic pa k'ab
la chubanic ronojel wa'? —
xecha che.

19 Xch'aw ri Jesus, xubij
chque: We ta ri alak cawulij
alak ri nimalaj rachoch Dios
ri', xa oxib Kk'ij quinsachi na
chuyaquic wa' jumul chic, —
xcha chque.

20 Xquibij c'u ri winak aj
Israel che: Cawinak wakib
junab xbeytaj u banic wa' we
nimalaj rachoch Dios ri', te
c'uri' cabijla chixa choxib k'jj
cdyac ta chila jumul, —xecha
che.

21 Are cu ri nimalaj
rachoch Dios ri xubij ri

* 2:13 “Pascua”: Chawila' ri San Mateo 26:2, nota.

Jesus, are ru cuerpo ri Are'.
22 Rumal ri' aretak xc'astaj ri
Jesus chquixol ri céminakib,
xna'taj wa' we tzij ri' ri xubij
ri Jesus chque ru tijoxelab,
xXquicoj c'ut ri cubij ru Lok'
Pixab ri Dios ri Tz'ibtalic,
xukuje' xecojon che ru tzij ri
Jesus.

RiJestusretamric'o pa tak
ri canima’ conojel winak
23 Aretak ri Jesus xc'oji pa
Jerusalén pa ri nimak'ij re ri
Pascua, e q'uia xecojon che
aretak xquil ri cajmabal tak
etal ri xubano. 24 Ri Jesus
c'ut man xcu'bi td u c'ux
chquij rumal chi ri Are' re-
tam ri c'o pa canima' conojel
winak. 25 Man rajwaxic taj
chi c'o jachin jun cébin che
ri cdquichomaj ri winak rumal
chiri Are' retam ri c'o pa tak
ri canima'.

3

Ri Jesus cdtzijon ruc' ri tat
Nicodemo, )
1 Co jun tata' fariseo,

Nicodemo u bi'. Ri tata
ri' nim u banic chquixol

ri winak aj Israel. 2 Ri tat
Nicodemo xopan ruc' ri Jesus
chak'ab chuch'abexic, xubij
che: Ajtij, —xcha che. Ketam

chi are ri Dios takowinak
la lok che ka tijoxic rumal

chi man c'o té ]un Cicowin

chuc'utic ri u chuk'ab cuc'
cajmabal tak etal jas ri tajin

caban la we ta mat c'o ri Dios
ruc',—xcha che ri Jesus.

3 Te ri' ri Jesus xubij che:
Kas tzij quinbij che la chi we
jun winak man quil chi na u
waéch jumul chic, man cuya'

taj que'rila’ jawije' ri catakan
wi ri Dios, —xcha che.

4Ri tat Nicodemo xuta' che,
xubij: ¢Jas ta c'u lo cuban jun
achi ri ri'j chic rech quil chi
na u wich jumul chic? ¢A
cécowin ta c'ulo cocri are' ju-
mul chic chupam runanrech
quil china uwéch chucamul?
—xcha che.

5 Ri Jesus xch'awic, xubij
che: Kas tzij quinbij che la
chi ri winak ri man quil té
na u wéch ruc' joron, xukuje'
ruc' ri Lok'alaj Espiritu, man
cuya' taj copan chila' jaw-
ije' ri catakan wi ri Dios, —
cdcha che. 6 Ri winak ri
calc'ualax cumal ru nan u
tat, xak winak ri'. Are c'u
ri winak ri calc'ualax rumal
ri Lok'alaj Espiritu, ralcual ri
Dios ri'. 7 Mécajmaj ba' la
chi quinbij che la: “Rajwaxic
chi quil chi na u wéch jun
winak jumul chic,” —cécha
che. 87Je' jas ri quidkik' xa
apawije' cdjich'ich' wi, céatataj
ru jininem, man k'alaj ta c'ut
jawije' ri cdpe wi, o jawije'
ri que' wi. Are c'u je ri' ri
winak ri quil u wéch rumal
ri Lok'alaj Espiritu, —xcha ri
Jesus che.

9Ri tat Nicodemo xuta' chi
jumul che ri Jesus, xubij: ¢Jas
c'uru banic wa'? —xcha che.

10 Ri Jesus xch'awic, xubij
che: Ri lal, lal jun nimalaj
ajtij pa Israel. ¢A mat céch'ob
la wa' ri tajin quinbij? —
cicha che. 11 Kas tzij quin-
bij che la, chi ri uj cékabij
ri ketam, cdkak'alajisaj c'u ri

kilom. Are c'u ri alak man
cécoj ta alak ri cédkabij chech

alak. 12 We man cécoj alak

ri quinbij chrij ri céc'ulmataj
waral cho ruwéchulew, ¢a are
ta c'u lo cécoj alak ri' we
quintzijon chrij ri céc'ulmataj
pa ricaj? —cécha che.

13 Man c'o td jun winak
pakalinak bi chila' chicaj,
xane xak xuwi ri kajinak
lok chicaj Are c'u ri in,
in ri' ri Ralc'ual ri Dios ri
Kas Winak, —cécha ri ]esus
14Tas ri xbantaj pa ri juyub ri

catz'inowic aretak ri ka mam
Moisés xuyac ri jun cumétz

re ch'ich' bronce puwi' jun
che' chquiwdch ri winak,
je c'u ri’ caban na chwe in,

in ri' ri Ralc'ual ri Dios ri
Kas Winak. Quinyac na in
chquiwéch ri winak. 15 Je ri'
rech apachin ri ccojon chwe
inman cédsach td uwéch, xane
curik ri c'aslemal ri man c'o
td u q'uisic, —xcha ri Jesus
che ri tat Nicodemo.

Waral cdkil wi ri nimalaj
rutzil ranima’' ri Dios chque
conojel winak

16 Ri Dios c'ut sibalaj queraj
ri winak cho ruwéchulew chi
xusipaj lok ru C'ojol ri xak
xuwi wa' u C'ojol c'olic, rech
apachin ri cécojon che ri Are'
man cdsach td u wach, xane
curik ri c'aslemal ri man c'o
td u q'uisic. 17 Ri Dios man
xutak td lok ru C'ojol cho
ruwéchulew chuk'atic tzij pa
qui wi' ri winak chi c'gjisaxic
qui wéch, xane che qui to'ic.

18 Jachin ri cécojon che
ru C'ojol ri Dios, man cék'at
td tzij puwi' chi céac'djisax
u wéch. Jachin c'u ri man
Cacojon ta che, ya k'atom chi
tzij puwi' chi cic'djisax u wach

rumal chi man cécojon té che
ru C'ojol ri Dios ri xak xuwi
u C'ojol wa' c'olic. 19 Ri man
quecojon taj kK'atom chi tzij
pa qui wi' chi cac'djisax qui
wachrumal chi aretak risakil
xpe cho ruwdchulew, ri winak
are utz xquil wi ri k'ekum
rumal chi man utz taj ri tajin
cdca'no. 20 Conojel ri céca'n
etzelal cdquetzelaj u wéch ri
sakil. Man cécaj td c'u quekeb
cho ri sakil rumal chi man
Cécajtaj chi cék'alajin ri etzelal
ri tajin céca'no. 21Jachin c'u
takri cica'nrikas tzij, quekeb
ri' cho ri sakil rech cék'alajinic
chironojel ri tajin cica'no are
wa'ri craj ri Dios.

RiJuan Kasal]a' cdch'aw chi
jumul chrij ri Jestis

22 Te c'u ri' ri Jesus xel
bi chila’, xe' pa Judea ju-
nam cuc' ru tijoxelab. Naj
c'ut xcanaj na chila' cuc' ri e
are', xuban c'u kasna'. 23 Ri
tat Juan xukuje' tajin cuban
kasna' pa Enon, chunakaj ri
Salim, jawije' c'o wi q'uia
joron. Xeopan ri winak ruc/,
xuban c'u qui kasna'. 24 Mdja'
c'u cocri tat Juan pa che' are-
tak xbantaj wa'.

25 Te ri' xchaptaj jun ch'oj
chquixol ru tijoxelab ri tat
Juan cuc' jujun aj Israel chrij
ri resaxic ri dwas chquij.
26 Xe'quibij c'u cheri tat Juan:
Ajtij, chilampe la chi ri Jun
ri xc'oji uc' la chrelbal K'ij
che ri nima' Jordan, ri Jun
ri xk'alajisaj la chkawdch, ri
Are' tajin cuban kasna' cémic,
conojel cu ri winak tajin
quebe' ruc',—xecha che.

27 Ri tat Juan xubij chque:
Man c'o ta jun winak c'o jas
cicowin chubanic, we man
yo'm che rumal ri Dios. 28 Ri
ix, kas xita ri' jas ri xinbij, chi
man in taj ri Cristo, Xxane xa
in takom lok nabe chuwich
ri Are'. 29 Pa jun c'ulanem,
ri c'amowinak bi ri ali are ri
ala. Are c'u ri rachi'l ri ala
ri c'o chila' cutatabej ri ala

catzijonic, cdquicot c'uruc' are-
tak cuto. Je curi' ri in camic
sibalaj quinquicotic. 30 Ri
Are' rajwaxic are cinimar na
u K'ij, are c'u ri in, rajwaxic
chi nojim man nim t4 chic
quinil wi, —xcha ri tat Juan
chque ru tijoxelab.

C'o Junri cdpe chila’ chicaj

31RiJunri cépe chila’ chicaj
are c'o pa qui wi' conojel. Are
c'u ri jun ri xak ajuwéchulew,
Xuwi cutzijoj ri cdbantaj waral
choruwéchulew. Arec'uriJun
ri cépe chila' chicaj are c'o pa
qui wi' conojel. 32Ri Are' c'ut,
are cutzijoj ri rilom, ri u tom.
Man c'otd c'ujun cucojojasri
cubij. 33Jachin c'u ri cucojo,
ruc' wa' cujiquiba u bixic chi
ri Dios cubij ri kas tzij. 34 Ri
Jun ri takom lok rumal ri
Dios, cutzijoj ru Tzij ri Dios,
rumal chi ri Dios man xak ta
jubik' ri Espiritu rech Are' u
yo'm che. 33 Ri Dios ka Tat
lok' ru C'ojol chuwéch, uyo'm
c'u ronojel pu k'ab. 36 Jachin
ri cicojon che ru C'ojol ri Dios
c'o u c'aslemal ri man c'o ta
u q'uisic. Jachin c'u ri man
craj taj cacojon che ru C'ojol ri
Dios, man c'o td u c'aslemal
ri', xane ri nimalaj royowal ri

Dios cépe na puwi', cic'djisax
c'unauwaich.

4

Ri Jesus ctzijon ruc' jun
ixok aj Samaria
1 Ri tata'ib fariseos xque-
tamaj chi ri Jesus e q'uia na
ru tijoxelab ri Are', xukuje' e
q'uianarixban quikasna'ru-

mal ri Are' chuwéch ri xban
qui kasna' rumal ri tat Juan.

2 Kas tzij c'ut, man are ta
ri Jesus ri xbanow ri kasna',
xXane e are ru tijoxelab xe-
banowic. 3 Aretak ri Jesus
xXuta wa', ri tajin cabixic, xel
bi pa Judea, xtzelej chic pa
Galilea.

4Parutzelejic cut rajwaxic
chi coc'ow pa tak ri juyub re
Samaria. 5Xopan c'u pa jun
tinimit re Samaria, Sicar u bi',
chunakaj ri ulew ri u yo'm ri
Jacob che rechbal ri José ru
c'ojol. 6 Chila' c'ut c'o wi ri
c'ua'ricdbix “ruc'ua'riJacob”
che. Ri Jesus cosinak chic
che ri binem, xtuyi chuchi'
ri c'ua'. Xa c'u jubik' man
curik ri niq'uiaj K'ij. 7E benak
c'u ru tijoxelab pa ri tinimit
chuloK'ic ri céquitijo, 8 aretak
xopan jun ixok aj Samaria
chuchi' ri c'ua' chuc'amic u
joron. Ri Jesus xubij che: Ya
la jubik' nujoron,—xcha che.

9 Man cdquich'abej td c'u
quib ri winak aj Israel cuc'
ri winak aj Samaria, rumal
ri' ri ixok xubij che ri Jesus:
¢Jas che ri lal cata' la joron
la chwe in? Ri lal c'ut, lal aj
Israel. Riin, in aj Samaria, —
xcha che. 10Ri Jesus xch'awic,
xubij che: We ta etam la jas

ri cusipaj ri Dios, xukuje' we
ta etam la jachin ri in ri tajin
quinta' nu joron che la, rilal
kas tzij céta' la joron la ri'
chwe in, quinya c'u na c'aslic
joron che la, —xcha che.

11 Ri ixok xubij che: Tat,
man c'o td ne jas cécoj la che
resaxic ri joron, sibalaj naj
c'ut kajinak ri c'ua'. ¢Jawije'
ta c'u ne que'c'ama wi la ri
c'aslic joron ri cdya la chwe?
—cécha che. 12 Ri Jacob ri ka
mam ojer are yo'winak can
wa' we c'ua' ri' chke, ri xresaj
wi u joron ri are’, ri ralc'ual,
xukuje' ri xresaj wi qui joron
ri rawaj. ¢A lal ta c'ut ri nim
na banic la chuwéch ri are™
—xcha ri ixok che riJesus.

13 Ri Jesus xch'awic, xubij
che: Conojelri caquitij que we
joron ri' céchaki'j chi na qui
chi' jumul chic. 14Jachin c'u
ri cutij re ri joron ri quinya
in, man c'o td chi na jumul
céchaki'j chi u chi'. Je ri, ru-
mal chi ri joron ri quinya in
che cébulbut na pa ranima'
je' jas jun u q'uiyibal ja' ri
cuya c'aslemalrimanc'otdu
q'uisic, —xcha che.

15 Ri ixok xubij che: Tat,
ya la we ri joron ri' rech
man céchaki'j td chi nu chi’,
rech man rajwaxic ti chi
quinpe chi waral chuc'amic
nu joron, —xcha che.

16 Ri Jesus xubij che: Oj ba'
la, jesiq'uij la 1ok ri achajil 1a,
cédpe chi c'u na la waral, —
xcha che.

17 Ri ixok xch'awic, xubij:
Man c'o td wachajil, —xcha
che.

Xubij c'uriJesus che: Tzijri
cabij la chi man c'o t4 achajil
la. 18E job c'u ne ri achajil la
e c'olinak. Arec'urijunric'o
uc' la cdmic, man are t4 kas
achajil la. Kas tzij ba' ri bim
la, —xcha ri Jesus che ri ixok.

19 Aretak xuta ri ixok wa/,
xubij che ri Jesus: Tat, quin-
wilo chilal jun k'alajisal re ru
Lok' Pixab ri Dios. 20 Ri ka
mam uj ojer, ri uj aj Samaria,
xquik'ijilaj ri Dios waral pa
wejuyubri'. Are c'urialak, ri
alak aj Israel, cabij alak chi pa
ri tinimit Jerusalén rajwaxic
cak'ijjilax wi ri Dios, —xcha
che.

21 Ri Jesus xch'awic, xubij:
Nan, cojo ba' la ri quinbij
chi copan na ri k'ijj aretak
ri alak cék'ijilaj na alak ri ka
Tat, man rajwaxic ti c'u na
chi cédpe alak waral pa we
juyub ri' o chi que' alak pa
Jerusalén chuk'ijilaxic ri ka
Tat, —xcha che. 22 Ri alak,
alak aj Samaria man Kkas
etam alak jachin ri cék'ijilaj
alak. Are c'u ri uj ketam
jachin ri cékak'jjilaj, rumal
chi ru tobanic ri Dios cépetic
cumal ri winak aj Israel.
23 Curik c'unarik'ij, are camic
c'ut, aretak ri winak ri kas
tzij céquik'ijilaj ri ka Tat, kas
caquik'ijilaj na ri Are' ruc' ru
takanic ri Lok'alaj Espiritu
pa canima'. Ri ka Tat c'ut,
craj chi je' cadban wa' cumal
ri winak ri quek'ijilan che.
24 Ri Dios are Espiritu, jachin
cu tak ri quekijilan che,
rajwaxic kas tzij cdquik'ijilaj
na ruc' ru takanic ri Lok'alaj
Espiritu pa canima'.

25 Ri ixok xubij che: Ri in
wetam chi cdpe nari Mesiasri
xukuje' cdbix Cristo che. Are-
tak cépe ri Are', cuk'alajisaj
na ronojel chkawéch, —xcha
che.

26 Ri Jesus xubij che: In ri,
ri tajin quintzijon uc' la, —
xcha che.

27 Kas je' tajin cubij wa' ri
Jesus aretak xeopan ru tijoxe-
lab. Xquicajmaj c'ut chi tajin
cétzijon ruc' jun ixok. Man
c'o ti c'u jun xucoch'o xuta'
che ri Jesus jas ri craj ri ixok
0 jas ri tajin cubij che. 28 Ri
ixok c'ut xuya can ru k'ebal,
xe' pa ri tinimit, xubij chque
ri winak: 29 Chixsajmpe’, jili-
wila c'u jun achi ri u bim
chwe ronojel rinu banom. ¢A
mat are wa' ri Cristo? —xcha
chque ri winak.

30Xebel c'ubiriwinak pari
tinimit, xebe' jela' jawije' c'o
wi ri Jesus. 31 Are c'u ri tijox-
elab tajin céquibij che ri Jesus:
Ajtij, wok ba'la, —xecha che.

32Ri Jesus c'ut xubij chque:
Ri in c'o ri nu wa ri quintijo
riman iwetam td ix jasach, —
xcha chque.

33 Ri tijoxelab xquichaplej
u ta'ic chbil tak quib, xquibij:
(A xXa ta cu lo c'o jachin
xc'amow lok ri cutijo?
xecha'.

34 Ri Jesus xubij chque: Ri
nuwa are ru banic ru rayibal
ri Jun ri xintakow lok, ru
q'uisic c'ut ru chaplem lok u
banic. 35 Ri ix quibij: “Craj
na quiejeb ic' ri cosecha.”
Ri in c'ut quinbij chiwe:
Chica'yej tak ri ticon, e
chaki'j chi c'ut, e utz chic che

ri cosecha. 36 Ri céchacun pa
ri cosecha, cdyi' na ri tojbal

re. Are c'u ri cosecha ri
cuyaco are re c'aslemal wa'

ri man c'o té u q'uisic, rech ri
quetico'nijic, xukuje' ri quey-
acowic, junam quequicotic.
37 Kas tzij c'ut ri cébixic: “Jun
winak cdtico'nijic, are c'u
jun winak chic ri cayacowic,”
—cécha'. 38 Ri in xixintak
bic rech quiyac u wéch ri
ticon ri man xirik ta c'dx
chutiquic. Jule' winak chic ri
xechacunic, are c'u ri ix xak
Xuwi quixquicot chuyaquic
u wéch ri qui tico'n, —xcha
chque ru tijoxelab.

39 E q'uia cu chque ri
winak pa ri alaj tinimit ri'
re Samaria ri xecojon che
ri Jests rumal ri xuban ri
ixok, xujiquiba cu u bixic
chque: “U bim chwe ronojel
ri nu banom,” —xcha ri'.
40 Je ri' chi aretak xeopan
ri winak aj Samaria ruc' ri
Jesus, xquibochi'j chi cécanaj
na can cuc'. Xcanaj c'u na
can quieb Kk'jj cuc'. 41 E q'uia
c'u na ri xecojonic aretak
Xquita ri tzij ri xubij ri Jesus.
42 Xquibij c'u che ri ixok:
Céamic cdkacojo, man xuwi ta
rumal ri xabij at chke, xane
rumal chi ka tom uj ri cubij.
Ketam c'ut chi kas tzij are wa'
ri Cristo ri To'l Que ri winak
cho ruwéichulew, —xecha che.

Ri Jesus cucunaj ru c'ojol
juntata'rinim u banic

43 Churox K'ij ri Jesus xel
bi pa Samaria, xutakej ru be,
xe' pa Galilea. 4 Je ri', ru-
mal chi jun k'alajisal re ru
Lok' Pixab ri Dios man nim

té quil wi ri are' pa ri kas u
tinimit je' jas ri xubij ri Jesus.
45 Aretak xopan pa Galilea

ri winak chila’ utz u c'ulaxic
xca'no. Ri e are' c'ut e peti-

nak pa ri nimak'ij Pascua ri
céban pa ri tinimit Jerusalén,
quilom c'uronojelriubanom
ri Are' chila' pa ri nimak'ij.

46 Te ri' ri Jesus xe' chi
jumul pa ri tinimit Cand pa
Galilea jawije' ri xuq'uex wi
ri joron pa vino. C'o c'u jun
tata' chila’ ri nim u banic
pa ri tinimit Capernaum.
Jun to'l re ri nim takanel
wa'. Yawab c'u ri u c'ojol
47 Aretak ri tata' ri' xuto chi
ri Jesus xpe pa Judea, xopan
c'u pa Galilea, xe' ri are' che
rilic. ~Xuta' tok'ob che chi
que' cho rachoch chucunaxic
ri u c'ojol, ri xa jubik' man
cicémic. 48 Ri Jesus c'ut xubij
che: Ri alak man cécojon
ta alak we ta mat quil alak
cajmabal, xukuje' etal, —
xchariJesus.

49 Xubij c'u ri tata' ri nim u
banic che: Tat, sa'j la chanim
cho wachoch méja' c'u cdcdm
ri nu c'ojol, —xcha che.

50 Xubij c'u ri Jesus che: j0j
la choja, céc'asi c'unaric'ojol
la! —xcha che.

Xucoj c'u ri tata' ri xbix
che rumal ri Jesus, xe' c'ut.
51 Aretak xa jubik' man co-
panritata’ chorachoch, xepe
ri paténil tak re chuc'ulaxic,
xquibij c'u che: jC'asal ri c'ojol
la! —xecha che.

52 Ri tata' xuta' chque jas
hora xuchap rutziric ri u
c'ojol. Ri e are' xquibij che:
Iwir pa ri nabe hora re ri

benak Kk'ij xel ri k'ak' chrij, —
xecha che.

53 Ru tat ri ala xuch'obo chi
pa ri hora ri' xubij ri Jesus
che: “Ri c'ojol la céc'asi na,”
—xcha ri Jests. Xcojon c'u
ri tata' che ri Jesus, xukuje'
conojel ri e c'o pa rachoch.

54 Are wa' ri ucab cajmabal
etal ri xuban ri Jesus aretak
xtzelej lok pa Judea, xopan
c'u pa Galilea.

)

Rijesuscucunajjunachipa
Betesda ri ciiminak u cuerpo

1Te c'uri' ri winak aj Israel
xcan jun qui nimak'ij chic
pa Jerusalén. Ri Jesus cut
xe' chi na jumul jela. 2 Pa
ri tinimit Jerusalén chunakaj
ri uchibe ri cébix “Uchibe ri
Queboc wi Chij” che, c'o jun
atinibal ri cédbix Betesda che
ru bi' pa ri ch'abal hebreo.
E c'o job rakan ja chrij. 3 Pa
tak ri rakan ja ri' e k'oyok'oj
q'uia yawabib. E c'o moyab,
ch'ocojib, xukuje' winak ri
caminak qui cuerpo. Tajin
caqueyej chi cdslab ri joron.
4Jun tak pa' c'ut cdkaj lok jun
angel pariatinibal, cuslabisaj
c'u ri joron. Jachin ri nabe
cdkaj pa ri joron aretak
cdslabtaj can rumal ri dngel
cdcunataj che apachique u
wéch yabil ri c'o che. 3 C'o
c'u jun achi chila' ri xque'
juwinak lajuj ruc' wajxakib
junab yawab. 6 Aretak ri
Jesus xrilo k'oyol cho ri ulew,
xukuje' xretamaj chi q'uia
junab chic yawab, xuta' che:
¢Acajla cutzirla? —xcha che.

7 Ri yawab xch'awic, xu-
bij che: Tat, man c'o ta jun
quinkasan pa ri atinibal are-
tak cdslab ri joron. Amak'el
aretak cwaj quinkajic, jun
chic cdkaj bi nabe chnuwaéch
in, —xcha che.

8 Ri Jesus xubij che: jwalij
ba' la, yaca la bi ri soc la, bin
ya'la! —xchariJesus che.

9 Chanim xutzir ri achi.
Xuyac bi ru soc, xuchaplej
binem. Are c'u K'ij re
uxlanem aretak xbantaj wa'.
10 Ri winak aj Israel xquibij
che ri achi ri xutziric: Cémic
c'ut are K'ij re uxlanem. Man
ya'tal taj cawekaj bi ra soc,
—xecha che.

11 Ri achi xch'awic, xubij
chque: Ri jun ri xincunanic
xubij chwe: “jYaca la bi ri soc
la, bin ya' la!” —=xcha ri'
chwe, —xcha ri achi chque ri
winak.

12 Ri e are' xquita' che,
xquibij:  ¢Jachin ri' ri xbin
chawe: “jYaca la bi ri soc la,
bin ya'la!”? —xecha che.

13 Are cu ri achi man
xuch'ob té chi u wéch jachin
ri xcunanic rumal chi riJesus
xsach chquixol ri q'uialaj
winak ri e c'o chila'. 14 Te
ri' ri Jesus xurik ri achi pa ri
nimalaj rachoch Dios, xubij
che: jChilampe la! —xcha'.
Camic rilal utz chic. Mamacun
chiba'la, mépe chinejun c'ax
chic chij la ri mas nim na, —
xchariJesus che.

15 Xe' c'u ri achi, xubij
chque ri winak aj Israel
chi ri xcunanic are ri Jesus.
16 Rumal ri' ri winak aj Israel
xquitzucuj u chapic ri Jesus
rech cdquicdmisaj, rumal chi

cuban tak wa' we ri' pa ri
K'ij re uxlanem. 17 Xubij c'u
ri Jesus chque: Ri nu Tat
amak'el chacuninak petinak
lok. Rajwaxic c'ut chi ri
in xukuje' quinchacunic, —
xcha chque.

18 Rumal ri' ri winak aj Is-
rael xa sibalaj xpe na coy-
owal, xcaj xquicimisaj riJesus
rumal chi man nim ta xril wi
ri cubij ri Pixab chrij ri k'ij re
uxlanem. Man xuwi ta c'u ri',
xane xukuje' xujunamaj rib
ruc' ri Dios aretak xubij chiri
Dios Are ru Tat.

RuC'ojolriDios c'o takanic
puk'ab
19Te ri' ri Jesus xubij chque:
Kas tzij quinbij chech alak chi
riu C'ojol ri Dios man cécowin
taj c'o jas cubano xak pa re
wi. Xuwi cubano jachique

ri cérilo chi cuban ri u Tat.
Ronojel ri cuban ri u Tat,

cuban c'u ri u C'ojol xukuje'.
20 Ri ka Tat sibalaj lok' ri u
C'ojol chuwéch, cuc'ut cu
chuwéch jachique ri cuban

ri Are'. Cuc'ut c'u na nimak
tak cajmabal chuwéich ru

C'ojol, ri sibalaj cédcajmaj na
alak. 21 Je' jas ri ka Tat
queuc'astajisaj ri cdminakib,
cuya cu qui c'aslemal, je
ri' xukuje' ri u C'ojol cuya
c'aslemal chque jachin tak ri
craj cuya wi. 22Ri ka Tat man
cuk'at ta tzij puwi' jachin jun,
Xane u yo'm ronojel u wéch
takanic pu k'ab ru C'ojol rech
ri Are' cék'atow tzij. 23Je ri'
rech conojel ri winak céquiya
u k'ijj ri u C'ojol ri Dios junam
jas ri cdca'n chuya'ic u k'ij ri
ka Tat. Jachin ri man cuya ta

u Kk'ij ri u C'ojol ri Dios, man
cuya ta ri' u k'ijj ri ka Tat ri
xutak lok ri Are'.

24 Kas tzij quinbij chech
alak chi jachin ri cutatabej
ri nu tzij, cécojon c'u che ri
Dios ri xintakow lok, curik
na ri' ri c'aslemal ri man c'o
td u q'uisic. Man cak'at ta c'u
tzij puwi' chi cic'djisax u wich
rumal chi elinak chic pa ri
cémical re ri ojer c'aslemal,

c'o chic ri kas u c'aslemal.
25 Kas tzij quinbij chech alak

chi cépe na ri Kk'ij, camic c'ut
ri K'ij ri' aretak ri cAminakib
céquita na chi quinch'awic, in
ri' ri u C'ojol ri Dios. Jachin
tak ri cdquinimaj ri quinbij
quec'asi na. 26 Ri ka Tat c'o
cuinem pu k'ab pa re wi
chuya'ic c'aslemal, xukuje'
u yo'm pa nu k'ab in, in ri'
ri u C'ojol, chi quincowinic
quinya c'aslemal. 27 Xukuje'
u yo'm takanic pa nu k'ab
rech quink'at tzij rumal chi
ri in, in ri' ri Ralc'ual ri Dios
ri Kas Winak. 28 Mécajmaj
alak wa' rumal chi copan
na ri k'ijj aretak conojel
ri cdminakib cdquita na chi
quinch'awic. 29 Quebel na
lok pa tak ri mukubal. Ri
canom ri utzil quec'astajic
rech céc'oji na qui c'aslemal.
Are c'u ri ca'nom ri man utz
taj quec'astajic rech cék'at na
tzij pa qui wi' chi cac'djisax na
qui wéch.

Co ri cdcutuwic chi c'o
takanic pu K'ab ri Jests
30Ri in man c'o té jas quin-
cowin chubanic xak pa we
wi. Riin quink'at tzij xa jas

ri quintak wi. Jicom c'u quin-
ban in chuk'atic tzij. Man are
td c'u quinban xa jas ri cwaj
in, xane are quinban jas ri
craj ri nu Tat ri xintakow lok.
31 We ri in quink'alajisaj ri
kas tzij chwij chbil wib, man
c'o td u patén ri' ri quinbij.
32 C'o c'u Jun chic ri c'o jas
cuk'alajisaj chwij, wetam c'ut
chi ri cubij ri Are' chwij are
kas tzij. 33 Ri alak xtak alak
u ta'ic che ri tat Juan. Ri
xubij c'u ri are' chech alak
are kas tzij. 34 Riin c'ut man
are td cu'l nu c'ux chrij ri
cuk'alajisaj jun winak chwij.
Xuwi quinbij wa' rech ri alak

carik na alak ru tobanic ri
Dios. 35Ri tat Juan are junam

ruc' jun chj o jun candela ri
Cic'atic, ri cdjuluwic. Ri alak
c'ut xquicot alak quieb oxib
K'ij ruc' ri sakil ri'. 36 C'o
c'u na ri cdc'utuwic chi kas
tzij ri quinbij. Are utz na
wa' chuwich ri xuk'alajisaj
ri tat Juan chwij. Ri tajin
quinbano, are wa' ri xinu-
tak ri nu Tat chubamc Are
c'u wa' ri cdc'utuwic chi kas
tzij are ri nu Tat ri in takow-
inak lok. 37 Xukuje' ri nu Tat
ri xintakow lok cuk'alajisaj
ri kas tzij chwij, pune ta ne
ri alak man tom ta alak ri
Are' céch'awic, man ilom ta
cu alak u wéch. 38 Man ka-
jinak t& c'u ru Tzij ri Dios pa
anima' alak rumal chi man
cécojon td alak che ri Jun ri
takom lok rumal ri ka Tat.
39 Ri alak na'l césiq'uij alak u
wiéch ru Lok’ Pixab ri Dios ri
Tz'ibtalic rumal chi céchomaj

alak ch1 chila' carik wi alak
ri cayo'w ri c'aslemal ri man

c'o td u q'uisic. Are c'u ru
Lok' Pixab ri Dios ri Tz'ibtalic
ri cuk'alajisaj ri kas tzij chwij
in. 40 Pune je ri', ri alak man
caj td alak cape alak wuc'rech

carik alak we c'aslemal ri' ri
man c'o ta u q'uisic.

41 Ri in man cwaj taj chi
cdyi' nu Kk'ij cumal ri winak.
42 Wetam c'u _in ri anima'
alak, wetam chi man caj ta
alak ri Dios. 43Ri in, in peti-
nak chuq'uexwaéch ri nu Tat.
Ri alak c'ut man xinc'ulaj ta
alak. Are c'uweta cdpejachin
jun chic xak pa re wi, jare
ri are' cdc'ulaj na alak! 44 ;A
cécowin lo alak ri' cicojon alak
chwe we xa cétzucuj alak u
ya'ick'ij alak chbhil tak ib alak,
man are td catzucuj alak chi
cdyi' k'ij alak rumal ri Dios
ri xak xuwi Dios wa' c'olic?
45 Méchomaj alak chi ri in
quinchap u bixic ri man utz
taj chij alak cho ri nu Tat.
Ri cibin na wa' chij alak are
ri ka mam Moisés, ri cu'bam
c'ux alak chrij. 46 We ta ri
alak kas xcojon alak che rixu-
bij ri ka mam Moisés, cécojon
ta c'u alak ri' chwe in rumal
chi ri ka mam Moisés c'o ri
u tz'ibam chwij in. 47 We
c'u man xcojon alak che ri
xutz'ibaj ri are', ¢jas ta c'u lo
céban alak chucojic ri quinbij
in? —xcha ri Jesus chque.

6

RiJesus cuya quiwajob mil
winak

1 Te c'u ri' ri Jesus xk'ax
ch'dkdgp che ri mar ri
cibix “Mar re Galilea” che,
ri xukuje' cdcoj “Mar re
Tiberias” che ru bi'. 2 E

q'uia winak cut xeteri bi
chrij ri Jests rumal chi
quilom ri cajmabal tak etal ri
xubano aretak xeucunaj tak
ri yawabib. 3 Te ri' xpaki ri
Jesus puwi' jun juyub, chila’
c'ut xt'uyi wi junam cuc'
ru tijoxelab. 4Xa c'u jubik’
craj man curik ri nimak'ij ri
cdbix “Pascua” che, jun chque
ri qui nimak'ij ri winak aj
Israel. 5 Aretak ri Jesus xeril
ri q'uialaj winak ri e benak
ruc', xubij che ri tat Felipe:
¢Jawije' ta ne quekalok' wi ri
wa ri cikaya chque ri q'uialaj
winak ri'? —xcha che.

6 Xubij wa' ri Jesus xa rech
carilo jas cubij ri tat Felipe.
Kas retam c'u ri Are' jas ri
cuban na. 7 Xch'aw cu ri
tat Felipe, xubij: Quieb cien-
tos quetzales caxlan wa man
cubantéari'rechc'ojutakbik'
que conojel chquijujunal, —
xcha che.

8 Are c'u ri tat Andrés, ratz
ri tat Simon Pedro, jun chque
ru tijoxelab ri Jesus, xubij
che: 9 Waral c'o wi jun ala
ruc'am job caxlan wa re ce-
bada ruc' quieb cér. ¢Jasta c'u
lo u patén wa' che qui tzukic
riq'uialajwinakrie c'olic? —
xcha che.

10 Xubij cu ri Jesus
chque ru tijoxelab: Chibij
chque conojel ri winak chi
quet'uyi'c, —xcha chque.

Sibalaj q'uia c'u ri rax
k'ayes c'o cho ri juyub ri,
Xet'uyi c'ut. Craj e c'o job
mil achijab. 11 Te ri' ri Jesus
xeuc'am ri caxlan wa. Are-
tak xetewchitaj wa' rumal,
xeuya chque ru tijoxelab, ri

tijoxelab chic xequijach wa'
chquiwéch conojelriwinakri
e t'uyut'oj. Xukuje'je' xuban
chque ri cédr, xeuya chque
jampa' ri xcaj. 12 Aretak e
nojinak chic, ri Jesus xubij
chque ru tijoxelab: Cheiyaca
ri ch'dkatak ri xecanaj canok
rech man xak td quebe' pa
mes, —xcha chque.

13 Xequiyac c'ut, xequino-
jisaj cablajuj chicdch cuc
ri ch'dkatak ri xecanaj can
chque ri job caxlan wa re
cebada. 14 Ri winak, aretak
xquil we cajmabal etal ri' ri
xuban ri Jesus, xquibij: Kas
tzij are wa' ri k'alajisal re ru
Lok' Pixab ri Dios ri_cabixic
chi clpe na cho ruwdéchulew,
—xechari'.

15 Ri Jesus c'ut xrilo chi
Cicaj céquicoj qui chuk'ab
chuc'amic bic rech céquicoj
che nim takanel pa qui
wi', rumal c'u ri' xa xel bi
chquiwédch, xe' chi jumul
puwi' ri juyub rech céc'oji
chila' u tuquiel.

Ri Jesus cdbin puwi'rija’

16 Aretak chak'ab chic, ru
tijoxelab ri Jesus xekaj bi
chuchi' ri mar. 17Xeboc c'upa
junbarco, xquichaplej binem
puwi' ri mar rech quek'ax pa
Capernaum. Sibalaj k'ekum
chic, riJesus c'ut méja' citzelej
lok pa ri juyub. 18 Xak te'talic
Xpe jun nimalaj quiakik'.
Xewalijj c'u nimak tak uwoja’
puwi' ri mar rumal. 19 Aretak
qui binibem chi job o wakib
kildmetros, xquil ri Jesus
petinak tajin cdbin puwi' ri
ja'. Nakaj chic c'o wi che ri

barco, xquixej c'u quib che.
20 Are c'uriJesus xubij chque:
iIn ri', mixej ba' iwib! —xcha
ri' chque.

21Te ri' ri e are’ xequicotic,
xquibij che ri Jesus chi cépaki
cuc' pa ri barco. Chanim c'ut
Xeopan pa ri tinimit jawije' ri
benam wi que.

Riwinak cdiquitzucuj ri Jesus

22Chucabk'ijriwinakri xe-
canaj can ch'dkédp che ri mar
xquilo chi ri tijoxelab xebe'
pa rijun barco ri xuwi barco
wa' c'o chila', man xe' td c'u
ri Jesus cuc'. 23 Xurika c'ut
chi xeopan niq'uiaj barcos
chic ri qui petic pa ri tinimit
Tiberias. Xeopan chila' chu-
nakaj ri uwosak jawije' ri
winak xquitij wiri caxlan wa
aretak xmaltioxitaj wa' ru-
mal ri Kajaw Jesus. 24 ]Je ri'
chi ri winak aretak xquilo
chi man c'o td chi ri Jesus
chila', xukuje' chi man e c'o
td chi ru tijoxelab, xeboc pa
tak ri barcos, xebe' cu pa
ritinimit Capernaum chutzu-
cuxic ri Jesus.

Waral cdikil wi chi ri Jesus,
areri Are' riwari cuya ri kas
c'aslemal

25 Aretak ri winak xeopan
ch'dkédp che ri mar, xquirik ri
Jesus, xquita' c'u che, xquibij:
Ajtij, ¢jampa' xul la waral? —
xecha che.

26 Xubij c'u ri Jesus chque:
Kas tzij ri quinbij chech alak
chi ri alak quintzucuj alak
xa rumal chi xwi' alak, xnoj
c'u alak. Man quintzucuj ta

alak rumal chi cich'ob alak
u beyal ri cajmabal tak etal

ri quinbano. 27 Moc il alak

chutzucuxic riwarixa cdsach
u wéich, Xane are rajwaxic

chi coc il alak chutzucuxic
ri wa ri man cdsach td u
wadch, ri cuya chech alak ri

kas c'aslemal ri man c'o t
u q'uisic. Are wa' ri wa ri
quinya na in chech alak, in
ri' ri Ralc'ual ri Dios ri Kas
Winak. Rumal wa' u c'utum
ri Dios ka Tat chi ruc' Are'
in petinak wi, —xcha ri Jesus
chque.

28 Teri' ri winak xquita' che
ri Jesus, xquibij: ¢Jas c'u ri'
ri rajwaxic cdka'no rech cu-
jcowinic cédka'no jachique ri
craj ri Dios? —xecha che.

29 Ri Jesus xch'awic, xubij
chque: Ri craj ri Dios chi
cédban alak are la' chi cécojon
alak che ri Jun ri u takom lok,
—xcha chque.

30 Xquita' chi che ri Jesus,
xquibij che: ¢Jas u wéch etal
cibanla chkawéchrech cékilo,
cujcojon cu che la?  ¢Jas
ri cécowin la chubanic? —
quecha che. 31 Ri ka nan ka
tat ojer xquitij ri mana pa ri
juyub ri cétz'inowic, je' jas ri
cubij ru Lok' Pixab ri Dios
ri Tz'ibtalic: “Ri Dios xuya
chutijic ri qui wa ri xpe chila’'
chicaj,” —xecha che ri Jestus.

32 Xch'aw c'u ri Jesus, xu-
bij chque: Kas tzij ri quinbij
chech alak chi man are té ri
ka mam Moisés ri xyo'w ri
wa chque ri cépe chila' chicaj,
xane are ri nu Tat ri céyo'w
ri kas wa ri cépe chila' chicaj.
33RiwaricuyariDiosarewa'
rikajinaklok chicaj, ricuyari
kas c'aslemal chque conojel
winak, —xcha riJesus chque.

34 Xquibij c'u che ri Jesus:
Tat, ya la ke ri wa ri' amak'el
ronojel k'ij, —xecha che.

35 Ri Jesus xubij chque:
In ri' ri wa ri cuya ri kas
c'aslemal. Jachinricédpe wuc',
man c'o td jumul ri cdnum
chic. Jachin ri cécojon chwe
man c'o td jumul ri céchaki'j

chi u chi'. 36 Nu bim chi
cu chech alak chi ri alak
man cédcojon téd alak chwe

pune ilom alak nu waéch.
37 Conojel ri queyi' chwe
rumal ri nu tat quepe na
wuc' in. Apachin c'u ri quepe
wuc' man queintzelejisaj
td bic. 3% Ri in c'ut man
xinpe td chila' chicaj xa
chubanic jachique ri cwaj in,
xane chubanic ru rayibal ri
xintakow lok. 39 Ri u rayibal

ri nu Tat ri xintakow lok are
la' chi man c'o ta jun chque

ri xeuya chwe ri quintzako,
xane chi queinc'astajisaj na
chquixol ri cdminakib pa ri
q'uisbal kK'ij. 4% Ri u rayibal
ri xintakow lok are la' chi
conojel ri cdquil nu wach
in, in ri' ri u C'ojol ri Dios,
quecojon c'u chwe, céquirik
ri c'aslemal ri man c'o t4 u
q'uisic. Queinc'astajisaj c'u
na in chquixol ri cdminakib pa
ri q'uisbhal k'ij, —xcha ri Jesus
chque.

41 Ri winak aj Israel, are-
tak xquita wa' we tzij ri,
xquichap u bixic c'ax tak tzij
chrij ri Jesus rumal ri xubij:
“In ri' ri wa ri cépe chila' chi-
caj,” —xcha chque. 42 Xquibij
c'ut: ¢Amatarewa'riJesusru
c'ojol ri tat José? Ri uj ketam
qui wich ru nan u tat. ¢Jaslo

wa' ri cubij chi petinak chila'
chicaj? —xecha ri".

43 Are c'u ri Jesus xubij
chque: (Tanal alak che ri
yok'onic! —cécha'. 44 Man c'o
td jun ri cuya' cipe wuc' in
we ta mat cdc'am lok rumal
ri nu Tat ri xintakow lok.
Ri in c'ut quinc'astajisaj na
chquixol ri céminakib pa ri
q'uisbal k'ij, —cécha'. 45 Cubij
pa tak ri wuj ri xquitz'ibaj
ri K'alajisal tak re ru Lok’
Pixab ojer: “Ri Dios cuya
na tijonic chque conojel,” —
céchari'. Rumal ri' conojel ri
céquitatabej ri cubij ri ka Tat,
c'o c'u ri ciquetamaj na ruc,
quepe nari e are' wuc' in, —
cacha chque.

46 Are kas tzij chi man c'o ta
jun winak ilowinak u wéch ri
ka Tat. Ri Jun ri ilowinak u
waéch are xak xuwi ri petinak
ruc' ri Dios, —cécha'. 47 Kas
tzij ri quinbij chech alak chi
jachin ri clcojon chwe in c'o
na ru c'aslemal ri man c'o t
u q'uisic. 48 1In ri' ri wa ri
kas cuya c'aslemal, —céacha
chque. 49 Ri nan tat alak ojer
Xquitij ri wa ri cibix “mana”*
che pa ri juyub ri cétz'inowic,
conojel c'ut xecdmic. 50 Are
c'uriin tajin quintzijoj chech
alak jas ri' ri kas wa ri peti-
nak chila' chicaj. Jachin c'u ri
cutij re we wa ri', man cdcdm
ti ri', —céacha'. 51 In cu ri'
ri c'aslic wa, ri kajinak lok
chicaj. Jachin ri cutij re we
wa ri',T céc'asi na pa tak ri k'ij
ri junab ri quepetic. Ri wa

ri quinya in are ri nu cuerpo.
Quinya wa' rech c'o ri qui
c'aslemal conojel winak cho
ruwéchulew,f —xcha ri Jests
chque.

52 Ri winak aj Israel
xquichaplej u tzijobexic quib
chquixol, xquibij: ¢Jas ta c'u
lo cuban we achi ri' chuya'ic
ru tijal chke pa tijic? —
xecha'.

53 Ri Jesus xubij chque: Kas
tzij ri quinbij chech alak chi
we ri alak man cétij ta alak ri
nu cuerpo, in ri' ri Ralc'ual ri
Dios ri Kas Winak, man cétij
td alak rinu quiq'uel, te curi'
man céc'oji td na ri c'aslemal
alak ri'. 54Jachin ri cutij ri
nu cuerpo xukuyje' cutij ri nu
quiq'uel, c'o c'u u c'aslemal ri
man c'o t u q'uisic. Riin c'ut
quinc'astajisaj na chquixol ri
caminakib pa ri q'uisbal k'ij.
55 Ri nu cuerpo c'ut are ri
kas wa, ri nu quiquel are
kas je' jas ri vino ri catijowic.
56 Jachin ri cutij ri nu cuerpo,
xukuje' cutij ri nu quiq'uel
kas céc'ojiri are' wuc'in, riin
xukuje'kas quinc'ojiruc'are'.
57 Ri nu Tat ri xintakow lok
c'o u c'aslemal. Riin xukuje'
in c'asal rumal ri Are'. Je ri'
xukuje' jachin ri cutzuk rib
chwe in, cdc'asi na wumal in.
58 Are tajin quintzijon chrij
ri wa ri petinak chila' chicaj.
We wa ri' man junam té ruc'
ri mand ri xquitij ri nan tat
alak ojer, xecdm c'uri e are'.
Are c'u ri cutij re we wa ri'
cdc'asinapatakrik'ijrijunab

* 6:49 “Mand”: Chawila' ri versiculo 31 pa we capitulo. T 6:51 a Quel cubij chi

cécojon che riJesus (6:48). i 6:51 b Quel cubij wa' chi cuya rib pa cémisaxic cho

ri Dios che qui q'uexwéch ri winak.

ri quepetic, —xcha ri Jesus
chque ri winak aj Israel.

59 Ri Jesus xubij wa' we
tzij ri' chque ri winak ri qui
mulim quib pa ri rachoch
Dios pa Capernaum che qui
tijoxic.

Ri Jests cich'aw chrij ri tzij
ricuya c'aslemal ri man c'o ti
u q'uisic

60 Aretak xquita wa' we ti-
jonic ri', e q'uia chque ri
winak ri e c'o ruc' xquibij:
Sibalaj c'ax wa' ri tzij ri xu-
bij. ¢Jachin ta lo ri cécowinic
cutatabej? —xecha'.

61Ri Jesus c'ut xretamaj chi
c'dx tajin quech'aw chrij ru-
mal ri tzij ri xubij, xuta' c'u
chque: ¢Atzel citaalak rixin-
bij? —xcha chque. 6Z;Jas c'u
ri clc'ulmataj ri' we ta quinil
alak in, in ri' ri Ralc'ual ri
Dios ri Kas Winak, quintzele-
jic quinpaki c'u chicaj jaw-
ije' ri in c'o wi nabe? 63 Ri
Lok'alaj Espiritu are ri cdyo'w
ri c'aslemal. Ri cuerpo xak
u tuquiel man c'o t4 u patén.
Ri tzij c'ut ri nu bim chech
alak e are' kas tzij ri quepe
ruc' ri Dios, xukuje' caquiya
c'aslemal. 64 E c'o c'u jujun
chech alak ri man quecojon
taj, —xcha chque.

Kas c'u retam ri Jesus peti-
naklokjachin tak riman que-
cojon té che, xukuje'jachinri'
ri cdjachow na. 65 Xubij c'ut:
Rumal ri' nu bim chech alak
chi man c'o ti jun ri cuya'
cdpe wuc' in we ta mat cdc'am
lok rumal ri nu Tat.

66 Tzare chi' c'ut e q'uia
chque ri e c'o ruc' ri Jesus
Xquiya canok, man xec'oji ta
curuc'. 7 Te ri' ri Jests xuta'
chque ri cablajuj u tijoxelab,
xubij: ¢A quiwaj ix xukuje'
quixe' cuc'? —xcha chque.

68 Xch'aw c'u ri tat Simén
Pedro, xubij: Kajaw, ¢jachin
chi ruc' cuje' wi? Ri tzij la
e are tzij ri caquiya c'aslemal
ri man c'o ti u q'uisic. %9 Ri
uj, uj cojoninak che la, ketam
chilal ri' ri Cristo, ru C'ojol ri
c'aslic Dios, —xcha che.

70 Ri Jesus xch'awic, xubij:
¢A mat ix cablajuj xixincha'
rech quixc'oji wuc'? Pune je
ri'jun chiwe are c'oriItzel pa
ranima',—xcha chque.

71Ri Jesus aretak xubij wa'
are tajin cich'aw chrij riJudas
Iscarioteruc'ojolritat Simon.
Je ri', rumal chi ri tat Judas
are ri cdjachow na, pune are
jun chque ri cablajuj u tijox-
elab.

7

. Waral cdikil wi chi ru chak’
ri Jesus nabe man xecojon tdi

che

1Te c'uri'riJesus xubinibej
ri Galilea. Man craj taj cic'oji
pa Judea rumal chi ri winak
aj Israel clcaj caquicdmisaj.
2Xa c'u jubik’ craj man curik
ri nimak'ij que ri Cébal*
jun chque ri qui nimak'ij ri
winak aj Israel. 3Ru chak' ri
Jesus xquibij che: Mat canaj
waral. Jat pa Judea rech
xukuje' ra tijoxelab ri e c'o
chila' ciquil na ri cajmabal

r

%
7:2 “Nimak'ij que ri Cébal”: Chawila' ri tzij “Cébal” pa ri Diccionario, q'uisbal re

we Nuevo Testamento.

ri cabano. 4 We jun winak
craj chikas quetamaxuwaéch,
man cuban té ri' chic'uyal ri

cubano. We ri at caban tak
ri cajmabal ri', chabana wa'

chquiwéch conojel ri winak,
—xecha che.

5 K'alaj c'ut chi ru chak' ri
Jesus xa man xecojon ta che.
6 Te ri' xubij ri Jesus chque:
Ri in mdja' curik ri k'ij chwe,
are c'u ri ix apachique K'ij
utz chiwe cuya' quixe'c. 7Ri
winak ajuwdchulew man que-
cowin taj cédquetzelaj i wéch
iX. Are c'uriin caquetzelaj nu
wéch rumal chi quink'alajisaj
chquiwéch chi man utz ta ri
cdca'no. 8 Ri ix c'ut, jix pa ri
nimak'ij. Riin man quine' taj,
rumal chi méja' curik ri K'ij
chwe.

9 Aretak xbitaj wa' we tzij
ri' chque, xcanaj ri Are' pa
Galilea.

Ri Jesus copan pa ri ni-
mak'ij que ri Céibal

10 Aretak c'ut e benak chiru
chak' ri Jesus pa ri nimak'ij,
ri Are' xukuje' xe' na pa ri
nimak'ij, pune man xuc'ut té
rib chquiwéch riwinak. Xane
xak chic'uyal xe' ri Are'. 11 Ri
winak aj Israel xquitij u tzu-
cuxic pa ri nimak'ij, xquibij:
¢Jawije' ¢c'o wi ri achi ri'”? —
xecha'.

12 Chquixol c'u ri winak,
q'uia ri cébix chrij ri Jesus.
Jujun caquibij:  “Are jun
utzalaj achi,” —quecha'.
Niq'uiaj chic cdquibij: “Man
are td utzalaj achi, rumal
chi queusub ri winak,”
quecha'.

13 Man c'o td cu jun ri
cucoch'o céresaj u tzijol ri
Jesus rumal chi ciquixej quib
chquiwéch ri qui nimakil ri
winak aj Israel.

14 Niq'uiajirinak chi c'u ri
nimak'ij aretak riJesus xoc bi
pa ri nimalaj rachoch Dios,
xuchaplej c'u qui tijoxic ri
winak. 15 Are c'u ri winak aj
Israel sibalaj tajin cdquicajmaj
wa', xquibij: ¢Jas lo wa' chi
sibalaj q'uia retam we achi
ri', man c'o tad c'u jawije' u
tijom wirib? —xecha'.

16 Ri Jesus xch'awic, xubij
chque: Ri tijonic ri quinya
man wech té in, xane rech ri
Jun ri xintakow lok. 17 We
c'o jun kas curayij u banic ri
craj ri Dios, cdretamaj na we
ri nu tijonic kas cépe ruc' ri
Dios, o xak pa we wi quintz-
ijjonic. 18 Ri winak ri xak pa
re wi cétzijonic, Xa are craj
ri' chi cdnimarisax u k'ij cumal
ri winak. Jachin c'u ri craj
chi are cénimarisax u K'ij ri
xtakow lok, cubij ri' ri kas tzij,
man are ta jun banal tzij, —
xcha chque.

19 A mat kas tzij chi ri ka
mam Moisés xuya ri Pixab
chech alak? Pune je ri', man
c'o td c'u jun chech alak ri
cunimaj ri Pixab ri'. ¢Jas che
caj alak quincémisaj alak? —
xcha chque.

20 Ri winak xech'awic,
xquibij: iXa c'o jun itzel
espiritu chawe! ¢Jachin lo ri
craj catcdmisanic? —xecha
che.

21 Ri Jesus xubij chque: Xa
ruc' jun cajmabal ri xinban
pa ri k'ij re uxlanem, ri

alak sibalaj cécajman alak
che. 22 Ri ka mam Moisés
xunak'atajisaj alak chucojic
retal ri ojer trato.T Pune ta ne
man are ta ri are' xchapow
lok u banic wa', xane are qui
tijonic can ri nan tat alak
ojer. Ri alak c'ut cécoj alak
retal ri ojer trato che jun
alaj ala pune pa ri K'ij re
uxlanem. 23 We c'u ri alak
rumal ri u nimaxic ri Pixab
ri xutz'ibaj ri ka mam Moisés
cécoj alak retal ri ojer trato
che ri ala pune pa ri k'ij re
uxlanem, ¢jas cu che xpe
oyowal alak chwe in aretak
xincunaj ronojel ru cuerpo
jun achi parik'ijre uxlanem?
—cdcha'. 24 C'o jas mébij alak
chrij ri winak we utz cépetic o
man utz ta cépetic. Aretak c'o
jas cdbij alak chrij jun winak
chic, kas chomajnaalakjasri
cédban alak, bana c'u alak wa'
ruc' jicomal.

Ri Jesus cubij jawije' chi’
petinak wiri Are'

25 Te c'u ri' jujun chque
ri winak aj Jerusalén
xquichapla uta'ic, xquibij: ¢A
mat are wa' we achiri'ri tajin
cétzucuxic rech cécimisaxic?
—quecha'. 26 Chiwilampe',
cétzijon cuc' ri winak, man
c'o ti c'ujun c'o jas cubij che.
¢A Xa ta c'u lo kas céquicoj ri
k'atal tak tzij chi we achi ri'
are ri Cristo? —quecha'. 27 Ri
uj c'ut ketam jawije' petinak
wi wa' we achi ri'. Aretak
c'ut cépe ri' ri Cristo, man c'o

td jun ri' etamaninak jawije'
cdpe wi, —xecha ri winak.

28 Aretak ri Jesus, ri tajin
cuya tijonic pa ri nimalaj
rachoch Dios, xuta wa' co
xch'awic, xubij: Cébij alak chi
etam alak nu waéch, xukuje'
chi etam alak jawije' chi’'
quinpe wi. Man in petinak
ta c'ut xak pa we wi, xane in
takom lok rumal ri Jun ri kas
jicom ranima'. Ri alak c'ut
man etam téd alak uwéch. 29Ri
in wetam u wéach rumal chi
in petinak ruc', xukuje' are ri
Are'in takowinak lok, —xcha
chque.

30 Xcaj cut xquic'am bi
pa che', man c'o td c'u jun
xchapowic rumal chi maéja'
curik ru Kk'ij. 31 E q'uia c'ut
xecojon che, xquibij c'ut:
Aretak cédpe ri Cristo, ¢a
cuban ta c'u lo mas cajmabal

tak etal chic chuwéch ri u
banom we achiri'? —xecha'.

Ri tata'ib fariseos cdquitak
u c'amic biriJesus pa che'

32 Ri tata'ib fariseos xquita
ri clquibij ri winak chrij ri
Jesus. Xa je ri' ri e are' cuc'
ri qui nimakil sacerdotest
xequitak bi jujun chajinelab
re ri nimalaj rachoch Dios
chuc'amic bi ri Jesus pa
che'. 33 Te ri' xubij ri Jesus:
Xak quieb oxib Kk'ij chic
quinc'oji na uc' alak, te c'u ri'
quintzelejnaruc'rixintakow
lok. 34Ri alak quintzucuj na
alak, man quinrik t4 chi cu
alak rumal chi man cicowin
td alak copan alak chila'

T 7:22 “Circuncisién”: Chawila' Hechos 7:8, nota. i 7:32 “Sacerdote aj Israel”:
Chawila'ri San Lucas 1:8, xukuje' ri Diccionario, q'uisbal re we Nuevo Testamento.

jawije' ri quinec'ol wi in, —
xcha chque.

35 Ri qui nimakil ri winak
aj Israel c'ut, xquichaplej u
ta'ic chhil tak quib, xquibij:
¢Jawije' ta c'u que' wi wa' we
achi ri' chi man cujcowin ta
uj quekarika'? ¢A xa ta c'u
lo que' cuc' ri winak aj Is-
rael ri e jabuninak chquixol
ri winak aj Grecia che qui
tijoxic ri winak aj Grecia?
36 sJas quel cubij wa' ri xubij
chke: “Quintzucuj na alak,
man quinrik ta chi c'u alak

rumal chi man cdcowin t&
alak copan alak chila' jawije'

riquinec'olwi”? —xchari',—
xecha'.

RiKajaw Jesus cubij chiAre
je'tanejoronricuyac'aslemal

37 Pa ri q'uisbal k'ij re ri
nimak'ij, ri k'ij ri sibalaj nim
na u banic, ri Jesus xtaq'ui
ak'anok chquixol ri winak,
co xch'awic, xubij: We c'o
jun céchaki'j u chi', chpet
wuc', chutija u joron. 38 Je'
jas ri cubij ru Lok' Pixab ri
Dios ri Tz'ibtalic: Jachin ri
cdcojon chwe, cdq'uiy na lok
pa ranima' joron ri cuya ri
kas c'aslemal, —cécha', —
xcha ri Jesus chque ri winak.

39 Ri Jesus c'ut, are tajin
cach'aw chrij ri Lok'alaj
Espiritu ri cédquic'am na ri
winak ri quecojon che ri
Are'. Madja' c'u cdyi' lok ri
Lok'alaj Espiritu rumal chi
madja' cdtzelej ri Jesus chila'
chicaj rech cinimarisax u kK'ij.

Ri  winak jalajoj ri
cdquichomaj chrij ri Jesus

40 Jujun chque ri winak,
aretak xquita ri xubij riJesus,
xquibij: Kas tzij we achi ri'
are wa'ri k'alajisal re ru Lok’
Pixab ri Dios ri cébixic chi
cdpe na, —xecha'.

41Niq'uiaj chic xquibij: Are
wa' ri Cristo, —xecha'.

Niq'uiaj chi c'ut xquibij: ¢A
xa ta c'u lo pa Galilea cépe wi
ri Cristo? 42 Ru Lok' Pixab
ri Dios ri Tz'ibtalic cubij chi
ri Cristo rajwaxic chquixol ri

rachalaxic ri ka mam David
ri nim takanel cdpe wi na.

Pa Belén c'ut cdpe wi na, ri
tinimit ri xc'oji wi ri ka mam
David, —xecha'.

4 Je cu ri' ri winak
Xquitasala quib rumal rech
ri Jesus. 4 E c'o jujun ri xcaj
xXquic'am bi pa che’, man c'o
td c'u jun xchapowic.

Ri k'atal tak tzij man que-
cojon td cheri Jests

45 Xetzelej c'u ri chajinelab
re ri nimalaj rachoch Dios,
xeopan chila' jawije' e c'o
wi ri tata'ib fariseos xukuje'
ri qui nimakil ri sacerdotes.
Ri e are' c'ut xquita' chque:
¢Jas che man xic'am téd lok ri
Jesus? —xecha'.

46 Ri chajinelab xech'awic,
xquibij: iMan c'o td jun achi
ka tom je' cétzijonic jas ri
catzijonriachiri'! —xecha'.

47 Are c'u ri tata'ib fariseos
xquibij chque: Ri ix xukuje'
xa xiya iwib pa subic. 48 ;A
co pu lo jun chque ri ka
nimakil ri cojoninak che,
0 jun ne chque ri tata'ib
fariseos? jMan c'o taj! —
xecha'. 49 Xquiq'uidk itzel tzij
pa quiwi', xquibij: jWe winak



SAN JUAN 7:50

ri' man quetam ta ri Pixab!
—xecha chque.

50 Are c'uri tat Nicodemo ri
xopan ruc' ri Jesus chak'ab,
are jun chque ri tata'ib
fariseos. Xubij c'u chque:
51 Ri ka Pixab cubij chi man
cuya' taj cakak'at tzij puwi'
jun winak chi céc'djisax u
wich we ta mat nabe cékata
na jas ri cubij che retamaxic
jasriubanom,—xcha chque.

52 Te ri' Xech'aw ri e are’,
xquibij che ri tat Nicodemo:
E c'u ri lal, ¢a lal aj Galilea
xukuje'? —=xecha che. Na'l
siq'uij la ru Lok' Pixab ri Dios
ri Tz'ibtalic, quil c'u na la chi
man c'o td jun k'alajisal re ru
Lok' Pixab ri Dios ri petinak
pa Galilea, —xecha che.

53 Chquijujunal cut xebe'
cho tak cachoch.

8

Waral cakil wi ri ixok ri
xuban ri nimalaj mac chrij ri

rachajil

1 Are c'u ri Jesus xe' pa
ri nimalaj juyub ri cébix
“Olivos” che. % Aretak xsakir
chucab k'ij, ri Jesus xtzelej
lok, xe' pa ri nimalaj rachoch
Dios. Conojel ri winak
xquimulij quib ruc'. Ri Are'
c'ut xt'uyi'c, xuchaplej qui
tijoxic. 3 Te ri' ri tijonelab
re ri Pixab xukuje' ri tata'ib
fariseos xquic'am lok jun
ixok ri xquiriko tajin cuban
ri nimalaj mac ri dwas u
banic chrijrirachajil. Xquiya
cu chquixol ri winak ri
e c'o chila. 4 Xquibij cu
che ri Jesus: Ajtij, we ixok
ri' xriktajic tajin cuban ri

nimalaj mac ri dwas u banic
chrij ri rachajil. 5 Ri Pixab ri
xutz'ibaj ri ka mam Moisés
cubij chi rajwaxic cakacamisaj
chabaj jun ixok ri je' cuban
wa'. E rilal, ¢jas c'u cabij la?
—xecha che.

6 Xquibij wa' che xak rech
cdkajpaquik'ab,jecuri' que-
cowinic ciquibij chi c'o u mac
ri Jesus. Are c'u ri Jesus xa
xpachi'c, xuchaplej tz'ibanic
cho ri ulew ruc' ri u wi' u
k'ab. 7 Xquitakej c'u u c'otic
u chi' ri Jesds. Xa je ri' ri
Are' xujicomaj rib, xubij c'u
chque: Apachin chech alakri
man c'o td u mac, chuq'uidka
ri nabe abaj chrij we ixok ri,
—zxcha chque.

8 Xpachi chi jumul ri Jesus,
xutakej tz'ibanic cho ri ulew.
9 Aretak c'ut xquita ri xubij
ri Jesus, xquina' quib pa can-
ima' chi c'o qui mac. Chquiju-
junal c'ut xquichap elem bic.
Nabe xebel biriri'jab. Aretak
conojel e elinak chi bic, xak
xuwi chi ri Jesus c'o canok
ruc' ri ixok ri canajinak can
chila. 10 Te ri' ri Jesus xuji-
comaj rib. Man c'o ta c'u jun
xrilo, xane xak xuwi ri ixok.
Ri Are' xubij che: Nan, ¢/jaw-
ije' e c'o wi ri cdquibij chi c'o
mac la? ¢A mat c'o jun xcanaj
can chuk'atic tzij puwi' la chi
cic'djisax wach la? —=xcha
che.

11Ri ixok xubij che ri Jesus:
Man c'o td jun, Tat, —xcha
che.

Are c'uriJesus xubij che: Ri
inxukuje'man quink'at ta tzij
puwi'la chi céc'djisax wéach la.

i0j ba' la chanim, méimacun
chi c'ula! —=xcha che.

Ri Jestus are je' jas jun can-
dela ri cuya sakil chque ri
winak cho ruwdchulew

12 Xtzijon chi jumul ri Jesus
cuc' ri winak, xubij chque: In
ri', ri in quinya sakil chque
ri winak cho ruwichulew.
Jachin ri cdpe wuc', cic'oji na
ri sakil ruc' ri cuya c'aslemal,
man cabin td chi c'u pa ri
k'ekum, —xcha chque.

13 Te ri' ri tata'ib_fariseos
xquibij che ri Jesus: Ri lal xak
tuquiel la tajin cédk'alajisaj la
ri utz chij ib la. Rumal ri' ri
tajin cdk'alajisajlaman c'otau
patdn, —xecha che.

14 Ri Jesus xch'awic, xubij
chque: Ri tajin quink'alajisaj
chwij in, kas tzij co u
patédn, pune xak nu tuquiel
quink'alajisaj ri utz chwij
chbil wib. Wetam c'ut jawije'
ri in petinak wi, xukuje'
jawije' ri quine' wi. Ri alak
c'ut man etam ta alak jawije'
ri quinpe wi, man etam ta
c'u alak jawije' ri quine' wi.
15Ri alak je' cik'atow tzij alak
jas ri quek'atow tzij ri winak
ajuwdéchulew. Ri in c'ut man
quink'at ta tzij puwi' jachin
jun. 16 We c'u quink'at tzij,
jicom quinban chuk'atic tzij.
Je ri', rumal chi man xak té
nu tuquiel quink'at tzij, xane
ri nu Tat ri xintakow lok Are
cuk'at tzij junam wuc'. 17 Pa

ri Pixab alak tz'ibtal wi chi
aretak quieb winak junam ri

céquibij chrij ri xquilo o chrij
ri xquito, rajwaxic ri' cicojic
chi kas tzij ri céquibij. 18 Ri
in c'ut quink'alajisaj ri kas

tzij chwij chbil wib, xukuje'
ri nu Tat ri xintakow lok
cuk'alajisaj ri kas tzij chwij,
—xcha riJesus chque.

19 Te ri' ri tata'ib fariseos
xquita' cheriJesus: ¢Jawije' c'o
wiri tat la? —xecha che.

Ri Jesus xch'awic, xubij
chque: Ri alak man kas ta
etam alak nu wach, xukuje'

man etam td alak uwéchrinu
Tat. We ta kas etam alak nu
wach in, etam ta alak u wéach

ri' ri nu Tat xukuje', —xcha
chque.

20 Ri Jesus xubij wa' we tzij
ri' aretak tajin cuya tijonic
pa ri nimalaj rachoch Dios
chunakaj ri c'olibal re tak ri
cuchuj. Man c'o td c'u jun
xc'amow bi pa che' rumal chi
méja' curik ru Kk'ij.

RiJesus cubij chiriAre' are
ajchila’ chicaj

21 Ri Jesus xch'aw chi
jumul, xubij chque: Ri in
quine'c. Ri alak c'ut quintzu-
cuj na alak. Pa ri mac alak
c'ut cacdm wi alak, rumal chi
man cicowin td alak que' alak
chila' jawije' ri quine' wi, —
xcha chque.

22 Te ri' ri winak aj Israel
xquibij: ¢A Xa ta lo cuclmisaj
rib, rumal c'u ri' cubij chi
man cujcowin taj cuje’ chila’
jawije' ri que' wi? —xecha ri
eare'.

23Te ri' xubij riJesus chque:
Ri alak, xak alak ajwaral,
are cu ri in chila' chicaj
quinpe wi. Ri alak, xak
alak ajuwéchulew. Are c'u ri
in man in ajuwéchulew taj.
24 Rumal ri' xinbij chech alak
chi pa ri mac alak cidcdm wi

alak. Rumal chi we man
cécoj ta alak chi in ri' ri tajin
quinbij, pa ri mac alak cacam
wi na alak, —xcha chque.

25 Te ri' xquita' che ri Jesus,
xquibij: ¢Jachin c'u rilal? —
xecha che.

Ri Jesus xch'awic, xubij
chque: Ojer ri' nu bim chech
alak jachin ri in, —xcha
chque. 26 Quia ri cwaj
quinbij chech alak chrij ri
tajin quinwilo chuk'atic tzij
chrij ri cédban alak. Are cu
ri xintakow lok cubij ri kas
tzij. Ri in c'ut, jachique ri
nu tom chuchi' ri Are', are
wa' ri quinbij chque ri winak
ajuwdchulew, —xcha chque.

27 Ri e are' cut man
xquich'ob taj chi ri Jesus
are tajin céch'aw chrij ri ka
Tat chila' chicaj. 28 Rumal
ri' xubij chque: Aretak ri
in, in ri' ri Ralc'ual ri Dios
ri Kas Winak, quinyac na
chicaj umal alak chquiwéch
ri winak, quetamaj c'u na
alak chiIn Ri'. Man c'o té c'u
jas quinbano xak pa we wi,
xane xak xuwi quinbij ri u
c'utum ri ka Tat chnuwéch,
—xcha chque. 29 Are c'u ri

xintakow lok c'o wuc' in. Ri
nu Tat man in u yo'm ta can

nu tuquiel rumal chi amak'el
ronojel kK'ij are quinban ri utz
caril wiri Are', —xcha chque
ri winak aj Israel.

30 Aretak ri Jesus xubij wa'
we tzij ri', e q'uia xecojon che
ri Are'.

Ru C'ojol ri Dios cujresaj
puk'abriltzel

31 Xubij c'u ri Jesus chque
ri winak aj Israel ri xecojon

che: We ri alak cdtakej alak u
banic ri nu bim chech alak,
kas tzij alak nu tijoxelab, —
xcha chque. 32 Quetamaj c'u
na alak ri kas tzij, ri kas tzij
c'ut cubano chi tzokopital chi
alak, —xcha chque.

33 Ri winak aj Israel
xech'awic, xquibij: Ri uj are
ka mam ri Abraham ojer,
man uj cojom ta c'u xak che
patinil re jun winak. ¢Jas
lo wa' chi cébij la chke chi
cujtzokopitaj na? —xecha
che.

34Ri Jesus xubij chque: Kas
tzij quinbij chech alak chi
conojel ri quemacunic e co-
jom ri' che paténil tak re ri
mac. 35 Jun ri cojom che
paténinel man are td kas aj-
paja. Are c'u ri u c'ojol ri
rajaw jakas ajpajari' amak'el
ronojel k'ij. 36 Je c'u ri', we
riin, in u C'ojol ri Dios quint-
zokopin chech alak, kas tzij
ri' chi tzokopital chi alak, —
xcha chque. 37 Ri in we-

tam chi ri mam alak are ri
Abraham ojer. Caj c'u alak

quincdmisaj alak rumal chi
man cdcoj td alak ri quin-
bij chech alak. 38 Ri in are
quinbij ri u c'utum ri nu Tat

chnuwdéch. Are c'u ri alak
are cadban alakjachiqueribim

chech alak rumal ri tat alak,
—xcha ri Jesus chque.

39 Ri e are' xech'awic,
xquibij: Ri ka tat uj are ri
ka mam Abraham ojer, —
xecha'.

Ri Jesus xubij chque: We ta
kas tzij are tat alak ri ka mam
Abraham, are ta ciban alak ri'
jas ri xuban ri are'. 40 Pune

nu bim ri kas tzij chech alak
riu c'utum ri Dios chnuwdéch,
ri alak caj alak quincédmisaj
alak. Ri ka mam Abraham
man c'o ti jumul ri je' xuban
wa'. 41 Ri alak c'ut je' cdban
alakjasricubanritatalak, —
xcha riJesus chque.

Ri e are' c'ut xquibij che: Ri
uj, man uj alc'ualaxelab taj ri
mat k'alaj u wéch ka tat. Ri
ka Tat xa jun c'olic, are c'uri
Dios, —xecha'.

42 Ri Jesus c'ut xubij chque:
We ta kas tzij chi ri Dios are
Tat alak, quinaj ta alak ri'
rumal chi ri in ruc' ri Dios
in petinak wi, waral c'ut in
c'o wi. Man in petinak taj
xak pa we wi, xane are ri
Dios xintakow lok. 43 ;Jas che
ri alak man cécowin ta alak
chuch'obic ri quinbij? Xa
rumal chi man caj ta alak
cdtatabej alak ri nu tzij. 4 Ri
tat alak are ri Itzel. Ri alak,
alak rech ri are', are c'u caj
alak céban alak jachique ri
craj ri are'. Ri Itzel are jun
camisanel ojer lok. Riare'man
cuban té ri kas tzij, man cubij
ta c'urikastzij. Aretak cuban
tzij, are cubijriubanicriare’.
Are jun banal tzij, qui tat c'ut
ri banal tak tzij. 45 Ri in c'ut
quinbij ri kas tzij, rumal c'u
ri' ri alak man cécoj ta alak ri
nu tzij. 46 ;Jachin chech alak
cécowinic cuk'alajisaj chi kas
tzij c'o mac nu banom? We
c'u quinbij ri kas tzij, ¢jas c'u
che man cécoj td alak ri quin-
bij? 47 Apachin ri rech ri Dios
cutatabej ri' ru Tzij ri Dios.

Are c'u ri alak man alak ta
rech ri Dios. Rumal ri' man
caj td alak céatatabej alak ru

Tzij ri Dios, —xcha ri Jesus
chque ri winak aj Israel.

Waral cdkil wi chi ri Cristo
c'o chic mdjok cdc'oji ri Abra-
ham

48 Ri winak aj Israel xquibij
che ri Jesus: Kas tzij ri xkabij
aretak xkabij chi ri lal, xa lal
aj Samaria,” xukuje' chi ri lal
c'o jun itzel espiritu che la, —
xecha che ri Jesus.

49 Ri Jesus xch'awic, xubij
chque: Man c'o téd jun itzel
espiritu chwe. Ri tajin quin-
bano, xa tajin quinya u k'ij
ri nu Tat, are c'u ri alak xa
quesaj alak nu q'uixbal. 59 Ri
in c'ut man cwaj taj chi cdyi'
nu K'ij, pune ta ne c'o Jun ri
craj chi cdyi' nu k'ij, cuk'at c'u
na tzij ri Are' pa qui wi' ri
cdquetzelaj nu wéch. 51 Kas tzij
quinbij chech alak chi jachin
ri cunimaj ri quinbij, man
cicam ta na ri are', —xcha
chque.

52 Te ri' ri winak aj Israel
xech'awic, xquibij: Camic kas
xel chi sak chkawdch chi xa
c'o jun itzel espiritu che la, —
xecha cheriJesus. Ri ka mam
Abraham, xukuje' conojel ri
k'alajisal tak re ru Lok' Pixab
ri Dios xecdmic, te c'u ri' cabij
la: “Jachin ri cunimaj ri quin-
bij man cécédm taj,” —céchala.
53 ¢A lal ta c'ut nim na ri k'ij
la chuwéch ri ka mam Abra-
ham? Ri are' xcamic, xukuje'
xecam ri k'alajisal tak re ru

*
8:48 Ri winak aj Israel sibalaj xquetzelaj qui wéch ri winak aj Samaria. Riu
bixic ri tzij ri', “xa lal aj Samaria”, che jun winak are junam ruc' ru q'uiékic itzel

tzij puwi'.

Lok' Pixab ri Dios. ¢Jachin ta
c'urilal ri cdban che ibla? —
xecha che.

54 Ri Jesus xch'awic, xubij
chque: We ta xak in quinya
nu k'ij chbil wib, man c'o ta
u patéin ri'. Are c'u ri cdyo'w
nu K'ij are ri nu Tat, ri cébij
alak chi are Dios alak. 55 Ri
alak c'ut man etamam td alak
u wéach. Ri in kas tzij we-

tam u wich. We ta quinbij
chi man wetam td u wéich, in
banal tzijj ta ri' je' jas ri alak.
Ri in c'ut kas tzij wetam u
waéch, quinnimaj c'ut ri cubij.
56 Ri Abraham ri mam alak
xquicotic aretak xuto chi céril
na ri nu Kk'ij. Xril c'ut, kas c'u
xquicotic, —xcha chque.

57Ri winak aj Israel xquibij
che ri Jesus: Méja' ne niq'uiaj
ciento junab la, te c'u ri' cdbij
la chi xil la u wéch ri ka mam
Abraham, —xecha che.

58 Ri Jesus xch'awic, xubij:
Kas tzij quinbij chech alak
chi ri in, in c'o chic ojer, c'a
madjok cédc'oji ri Abraham, —
xcha chque ri winak aj Israel.

59 Xepe cu ri winak aj
Israel, xquic'am abaj rech
caquiq'uidk chrij ri Jesus.
Ri Are' c'ut, xucu' rib
chquiwéch, xel lok pa ri
nimalaj rachoch Dios, xoc'ow
chquixol ri winak, xe'c.

9

Ri Jesus cucunaj jun achiri
moy tzaretak xil u wéch
1 Ri Jesus benak pa ri be
aretak xril jun achi ri moy
tzaretak xil u wéch. 2Ru tijox-
elab xquita' che riJesus: Ajtij,
—xecha che. ¢Jas che moy we
achi ri' tzaretak xil u wéch?

¢Axarumalriqui macrunan

u tat o xa rumal ru mac ri
are'? —xecha che.

3Ri Jesus xubij chque: Man
rumal td rech ru mac ri are’,

man rumal t4 cu rech ri
qui mac ru nan u tat, xane
rech rumal ri are' cdk'alajin ri
cicowin ri Dios chubanic, —
xchachque. 4Chanimri'ric'o
na ri k'ij, rajwaxic chi quin-
ban na ri xintak chubanic ru-
mal ri xintakow lok. Coc c'u
na ri ak'ab aretak man c'o t4
chi jun cécowinic céchacunic.

5 Pa tak we Kk'ij ri' aretak
in c'o cho ruwichulew, ri in
quinya sakil chque ri winak
ajuwachulew, —xcha ri Jesus
chque ru tijoxelab.

6 Aretak xbitaj wa' we tzij
ri' rumal ri Jesus, xutzak u
chub pulew, xuban jubik'
xok'ol ruc' ru chub, xubil
c'u chrij tak ru wak'dch ri
moy. 7 Te c'u ri' xubij che:
ioj lal Ch'aja la ri wéch la
pa ri atinibal ri cdbix “Siloé”
che. (We bi'aj ri' quel cubij
“Takom”.)

Ri moy achi xe'c, xuch'aj
ru wéch. Aretak xtzelej lok,
xcowinic xca'y chic. 8 Are
c'uriu c'ul tak ja, xukuje' ri
winak ri quetamam u wéch
chi moy nabe, xquibij: ¢A
mat are wa' we achi ri' ri
cat'uyi chi' tak ri be chuta'icu
limosna? —xecha'.

9 Jujun xquibij: Je', are wa/,
—xecha'.

Niq'uiaj chic xquibij: Man
are taj. Xak c'u junam quel
ruc',—xecha'.

Are c'u ri achi ri moy can
nabe xubij: Je', in ri', —xcha
chque ri winak.

10 Te ri' ri winak xquita'
che ri achi: ¢Jas lo wa' chi
catcowin chic catca'yic? —
xecha che.

11 Ri are' xch'awic, xubij
chque: Ri achi ri Jests u bi'
xuban jubik' xok'ol, xubil
chrij tak ri nu wak'dch, te c'u
ri' xubij chwe: “Oj la chi' ri
atinibal ri cédbix “Siloé” che,
ch'aja la ri wach la chila',”

—xcha chwe. Xine' c'ut.
Aretak xch'ajtaj ri nu waéch,

xincowinic xinca'yic, —xcha
chque.

12 Te ri' ri winak xquibij:
¢Jawije' c'o wi ri achi ri'? —
xecha che.

Ri are' xubij chque: Man
wetam taj, —xcha chque.

Ri tata'ib fariseos cdquic'ot
u chi'ri moy achiri xutziric
13 Te ri' xquic'am bi ri achi
ri moy can nabe, Xequiya
chquiwdéch ri tata'ib fariseos.
14 Are c'u jun K'ij re uxlanem
aretak riJesus xuban ri jubik’
xok'ol, xucunaj ri achiri moy.
15 Ri tata'ib fariseos xukuje'
xquita' che ri achi chi jas lo
wa' chi cdcowin chic céca'yic.
Ri are' xubij chque: Xubil
xok'ol chrij tak ri nu wak'ach,
te c'u ri' xinch'aj ri nu wéch.
Quinca'y chi c'u cimic,—xcha
chque.
16 Te ri' jujun chque ri
tata'ib fariseos xquibij: Ri
achi ri xbanow wa' we

cunanic ri'’ man rech ta ri
Dios, rumal chi man nim ta

caril wi ri k'ij re uxlanem, —
xecha'.

Niq'uiaj chi c'ut xquibij:
¢Jas ta c'ulo wa' chi cécowinic
cuban tak we cajmabal etal

ri' we ta kas tzij ajmac? —
xecha'.

Jeri' chiman xjunamataj ti
ri qui chomanic, xquitasala
c'u quib. 17 Xquita' chi c'u
jumul che ri achi ri moy can
nabe: Eri at, ¢jas cabij at chrij
ri achi ri xcunan ra wak'dch?
—xecha che.

Riare'c'utxubij: Riin quin-
bij chi are jun k'alajisal re
ru Lok' Pixab ri Dios, —xcha
chque.

18 Are c'u ri winak aj Israel
man xquicoj taj chi ri achi
ri' are wa' ri moy can nabe,
cdmic c'ut céca'y chic. C'a te'
xquicojo aretak xesiq'uix na

lok runan u tatri ach1 rixcu-
natajic. 19 Xqulta c'u chque:

¢A are wa' ri alc'ual alak ri
cabij alak chi moy xil u wéach?
¢Jas lo wa' chi cimic cdcowin
chic céca'yic? —xecha chque.

20 Ru nan u tat xech'awic,
xquibij: Ketam chi are wa'
ri kalc'ual ri moy xil u wéch.
21 Man ketam td c'ut jas

wa' chi cdmic cdcowin_chic
Céca'yic, man ketam td cu

jachin ri xcunan ru wak'ach.

Ta' alak che ri are'. Achi chi
ya', cubij c'una chech alak jas

wa' chi cicowin chic cdca'yic,
—=xecha chque.

22 Je wa' xquibij ru nan u
tat rumal chi xa xquixej quib
chquiwéch ri winak aj Israel.
Ri e are' c'ut qui chomam
chic junam chi jachin ri cu-
cojo chi ri Jesus are ri Cristo
caquesaj na bi pa ri rachoch

Dios. 23Rumal ri' runan u tat
ri achj ri xcunax ru wak' ach
xquibij: “Ta" alak che ri are'.

Achi chiya',” —xechari'".

24 Te c'u ri' ri winak aj Is-
rael xquisiq'uij chi jumul ri
achi ri moy can nabe, xquibij
che: Chabij ba'ri kas tzij chke
chuwdéch ri Dios. Ri uj ketam
chiriachiri'arejunajmac,—
xecha che.

25 Ri achi xch'awic, xubij
chque: Ri in man wetam taj
Wwe are jun ajmac o man are
taj, xuwi wetam chi nabe
canok in moy, camic cut
quinca'y chic, —xcha chque.

26 Xquita' chi c'u jumul che:
¢Jasxuban chawe? ¢Jas xuban

chucunaxic ri a wak'ach? —
xecha che.

27 Xch'aw ri achi, xubij
chque: Xinbij chech alak, ri

alak c'ut xa man cdta ta alak.
¢Jas che caj alak chi quinbij

wa' jumul chic? ;A xa caj alak
coc alak che u tijoxel? —xcha
chque.

28 Te ri' ri e are' xquitze'j u
waéch, xquibij c'u che: Ri at,
atjun ruc' we achiri', are c'u
ri uj, uj jun ruc' ri ka mam
Moisés. 29 Ri uj ketam chi ri
Dios xch'aw ruc' ri ka mam

Moisés. Are c'u we ach1 ri'
man ketam taj jawije' ri céipe

wi, —xecha che.

30Ri achi c'ut xch'awic, xu-
bij chque: iCo'l ta ne ri'! Ri
alak man etam ta alak jaw-
ije' clpe wi, ri in c'ut xucu-
naj ri nu wak'dch. 3! Kas

ketam chi ri Dios man cuta
té ri qui tz'onobal tok'ob ri

ajmaquib, xuwi cuta ri qui
tz'onobal tok'ob ri wmak ri
quek'ijilan che, ri cdca'n ru
rayibal. 32 Man c'o ta ju-

mul ka tom cébixic chi c'o
jun cécowin chucunaxic ru

wak'dch jun achi ri moy xil u

wéch. 33 We ta ri achi ri' mat
ruc' ri Dios petinak wi, mat
c'ojas cicowinri' chubanic, —
xcha chque.

34 Te ri' xquibij che: Ri at,
Xa at ajmac xil a wéch. ¢A are
cawaj cujatijoj? —xecha che.

Xquesaj c'u bic pa ri
rachoch Dios.

E c'o ri queca'yic ri e moy
chuwdch ri Dios

35 Ri Jesus xretamaj chi xe-
sax bic ri achi ri moy can
nabe. Aretak ri Jesus xuriko,
xubij che: ¢A clcojon la che ru
C'ojol ri Dios? —xcha che.

36 Ri achi xubij che: Tat, bij
la chwe jachin ri' rech ri in
quincojon che,—xcha che.

37 Ri Jesus xch'awic, xubij
che: llom chilauwachwa'. In
ri', ritajin quintzijon uc'la,—
xcha che.

38 Te c'u ri' ri achi xxuqui
chuwéch ri Jesus, xubij che:
Quincojon che la, Kajaw, —
xcha che.

39 Xubij c'u ri Jesus: Ri in,
in petinak cho ruwéchulew
chuk'atic tzij, rech ri moyab
cdjaktaj ri qui wak'dch,
xukuje' rech ri queca'yic
quecanaj moy, —xcha'.

40 Te ri' jujun chque ri
tata'ib fariseos ri e c'o chila’
ruc' ri Are', aretak xquita ri
xubij ri Jesus, xquibij che: ¢A
uj moy ta c'u lo uj xukuje'?
—xecha che.

41 Ri Jests xch'awic, xubij
chque: We ta alak moy, mat
c'o mac alak ri'. Rumal c'u
rech chi cébij alak chi céca'y
alak, c'o mac alak, —xcha ri
Jesus chque.

10

Waral cdkil wi ri c'utbal
chrij ri qui corral chij

1 Kas tzij quinbij chech
alak chi jachin ri man coc
td bi chuchi' ri qui corral ri
chij, xane xa cutzucuj jawije'
cunim wi bi rib, ri achi ri'
xa jun elak'om, jun t'orinel.
2 Are c'u ri coc bi chuchi' ri
corral are ajyuk’ ri', ri chajil
que ri chij. 3Ri chajil u chi' ri
corral cujak ri' chuwéch rech
coquic. Ri chij c'ut ciquich'ob
u, wich aretak céich'awic. Ri
ajyuk' queusiquij ru chij
chquijujunal ruc' ri qui bi',
queresaj c'u bi pa ri corral.

4 Aretak e resam chi bic
conojel ri chij pa ri corral,

canabej bi chquiwéch, are c'u
ri chij queteri bi chrij rumal
chi cdquich'ob u wéch aretak
céch'awic. 5 Man queteri ta
c'u chrij jun winak ri man
quetam t4 u wéich, xane xa
queanimaj chuwéch rumal
chi man céquich'ob taj aretak
cach'aw jun winak ri man
quetam ta u wach, —xcha ri
Jesus chque riwinak aj Israel.

6 Ri Jesus xucoj wa' we
c'utbal ri' chquiwéch, rie are’
c'ut man xquich'ob taj jas ri
xraj xubij chque.

Waral cdkil wi chi ri Jesus
areriUtzalaj Ajyuk’
7Te ri' ri Jesus xubij chi ju-
mul chque: Kas tzij quinbij
chech alak. Ri in, in ru chi'
ri corral ri queboc wi bi ri
chij. & Conojel ri nabe xebul
chnuwdéch in, e elak'omab ri',
e t'orinelab. Ri chij c'ut man
xquitatabej taj ri xquibij. 9 Ri
in, in ru chi' ri corral. Jachin

ri wumal in coc pa ri corral

curik ru tobanic ri Dios. Ri
winak ri' junam ruc' jun chijj

ri coc pa ri corral, te c'u ri'
quel bic, curik utzalaj echa'.

10 Ri elak'om xuwi petinak
rech querelak'aj bi ri chij,
queucdmisaj, cusach qui
wdach. Ri in c'ut in petinak
chuya'ic qui c'aslemal, rech
c'o qui c'aslemal ri kas utz
na. 11 1In ri' ri utzalaj ajyuk'.
Ri utzalaj ajyuk’ cuya ru
c'aslemal pa clmical rumal
quech ri chij. 12 Are c'u ri
ajyuk' ri xuwi cuchomaj ri
tojbal re, aretak cérilo cépe
ri utiw, queuya can ri chij,
canimajic.  Je ri' cubano
rumal chi man are td kas
cajyuk' ri chij, xukuje' ri
chij man e rech t4 ri are'.
Cépe c'u ri utiw queuchap
ri chij, queujabuj. 13 Ri achi
ri' canimajic rumal chi xuwi
cuchomaj ri tojbal re. Man
querilij td ri chij.

14 In ri' ri utzalaj ajyuk’,
wetam qui wéch ri nu chij,
xukuje' ri e are' quetam nu
wéch in. 15 Je' jas ri nu
Tat retam nu waéch in, ri in
xukuje' wetam u wach ri
nu Tat. Quinya cu ri nu
c'aslemal pa clmical rumal
quech ri chij. 16 Xukuje' e
c'o chi niq'uiaj nu chij ri
man e c'o td pa we corral
ri'. Rajwaxic c'ut queinc'ama
na lok xukuje'. Ri chij ri'
cdquinimaj na ri quinbij. Xa
c'u jumulaj chij cédc'oji na,
xukuje' xa jun ri cajyuk'.

17 Ri ka Tat quinraj
in rumal chi quinya ri
nu c'aslemal pa céimical,

quinc'astaj chi c'u na rech
cic'oji chic ri nu c'aslemal
18 Man c'o té jun quesan ri nu
c'aslemal chwe, xane riin pa
wanima' cpe wi quinya ri nu
c'aslemal. Panuk'abc'owiru
ya'ic ri nu c'aslemal, xukuje'
pa nu k'ab c'o wi ru c'amic
jumul chic. Are wa' ri xintak
wi rumal ri nu Tat, —xcha ri
Jesus.

19 Aretak ri winak aj Is-
rael xquita wa' we tzij ri,
xquichapla u tasic quib ju-
mul chic. 20 E q'uia chque
xquibij: ¢Jas che cétatabej alak
ri cubij? We achi ri' c'o
jun itzel espiritu che, xukuje'
ch'ujarinak wa', —xecha'.

21 Niq'uiaj chi c'ut xquibij:
Man c'otdjunwinakric'ojun
itzel espiritu che ri je' citzijon
wa' we ri'. ¢A clcowin pu lo
jun itzel espiritu cujak ri qui
wak'dch ri moyab? —xecha'.
iMan cuya' taj! —xechari'.

Riwinak aj Israel man que-
cojon ti cheri Jests

22 Pa tak ri k'ij ri' xurik ri
k'alaj. Are chi' tajin céban
ri nimak'ijj pa ri tinimit
Jerusalén, natabal re ri k'jj
ri Xq'uis u yaquic ri nimalaj
rachoch Dios, xjach c'u pu
k'ab ri Dios. 23 Ri Jesus
tajin cdwacat pa ri nimalaj
rachoch Dios, pa ri rakan
ja re Salomoén. 24 Xepe c'u
ri winak aj Israel xquimulij
quib chrij, xquibij che: ¢C'a
jampa’' cujya la pa sak? We
lal ri' ri Cristo, bij ba' 1a ri kas
tzij cdmic, —xecha che.

25 Ri Jesus xch'awic, xubij
chque: Ya nu bim chic. Ri

alak c'ut man cécoj ta alak ri
xinbij. Ronojel ri u takom
ri nu Tat chwe chi quinbano

are cic'utuw na ruc' sakil.
26 Ri alak c'ut man cécojon ta

alak rumal chi ri alak man
jun td cuc' ri nu chij, jas
ri xinbij chech alak nabe.
27Ri nu chij quetam nu wéch
aretak quinch'awic. Ri in
xukuje' wetam qui wéch, que-
teri c'u chwij. 28 Ri in quinya
c'aslemal chque ri man c'o
td u q'uisic.c. Man césach
td qui wich, man c'o té c'u
jachin queesan pa nu Kk'ab.
29 Ri nu Tat, ri nim na u
k'ij chquiwéch conojel, are ri
Xeyo'w chwe. Man c'o ti c'u
jachin jun queesan puk'abri
Are'. 30Riin, xukuje' rinu Tat,
xa uj jun, —xcha chque.

31 Te ri' ri winak aj Israel
jumul chic xquic'am abaj
rech céquiq'uidk chrij ri Jesus.
32 Ri Jesus xubij chque: Q'uia
u wich utzil nu banom

chuwéich alak rumal ru
chuk'ab ri nu Tat. ¢Rumal

c'u jachique chque we utzil
ri nu banom quinq'uidk alak
chabaj? —xcha chque.

33 Ri winak aj Israel
xech'awic, xquibij: Man
cakaq'uidk ta la chabaj rumal
jun chque riutzil ribanom la,

xane rumal chi bim la ri dwas
u bixic chrij ri Dios. Rilal xak

lal jun achi, banom c'u ib la
chi lal Dios, —xecha che.
34Ri Jesus c'ut xubij chque:

Pa ri Pixab alak tz'ibtal wi
ri xubij ri Dios: “Ri ix, ix

dioses,” —cécha', —xcha ri
Are'. 35 Ketam chi ri cubij ru
Lok'PixabriDiosriTz'ibtalic,
man cuya' taj cdsach u wéch.

Ri Dios xubij “dios” chque ri
winak ri xecojon che ru Lok’
Pixab. 36 We ri Dios xinucha'
in, te c'u ri' xinutak lok cho
we uwdchulew, ¢jas lo wa' ri
cdbij alak chi nu bim ri dwas
u bixic chrij ri Dios rumal
chi xinbij chi in u C'ojol ri
Dios? 37 We man quinbano
jachique ri cuban ri nu Tat, ri
alak man rajwaxic taj cacojon
alak chwe. 3% We c'u quin-
bano, pune ba' man cécojon
ta alak chwe, cojon ba' alak
cheriquinbanorechjeri'kas
quetamaj alak, xukuje' cécoj
alak chi ri ka Tat c'o pa wan-
ima' in, xukuje'riin, in c'o pa
ranima' rika Tat.

39 Jumul chic are ta xcaj
xquic'am bi pa che'. Ri Jesus
c'ut xresaj rib pa qui k'ab.

40 Te ri' ri Jesus xe' ju-
mul chic ch'éakdp che ri nima’'
Jordan chrelbal k'ij jawije' ri
xuban wi kasna' ri tat Juan
nabe, xcanaj c'u chila'. 41 E
q'uia winak c'ut xebe' che
rilic, xquibij c'ut: Kas tzij ri
tat Juan, pune man xuban ta
cajmabal tak etal, ronojel ri
xubij chrij we achi ri' are kas
tzij, —xecha'.

42 E q'uia winak c'ut xeco-
jon che riJesus chila'.

11
Waral cdikil wi ru cdmical ri
tat Ldzaro
1C'ojun achi yawab, Lazaro
u bi', ri cépe pa ri tinimit Be-
tania, ri tinimit ri e jekel wi
ri nan Maria xukuje' ri nan

Marta riratz. 2We nan Maria
ri', ri ranab ri tat Lazaro ri
yawab, are wa' ri xk'ijjow ri

c'oc'alaj aceite chrij ri rakan
ri Kajaw Jesus, ri xusu' c'u
ruc' ru wi'. 3We quieb ixokib
ri' ri cachalal quib, xquitak
u hixic che ri Jesus: Kajaw,
ri Lazaro ri sibalaj utz la ruc',
yawab ri are', —xecha bic.

4 Aretak xuta ri Jesus wa',
xubij: Ri cédmical ri cuc'am
lok we yabil ri' man are ta
q'uisbal re ru c'aslemal, xane
xa rech cék'alajinic chi nim u
k'ij ri Dios, xukuje' rech ru-
mal we yabil ri' céc'utunic chi
nim u k'jj ru C'ojol ri Dios, —
xcha'.

5 Ri Jesus, pune sibalaj
lok' ri nan Marta chuwéch,
xukuje'ru chak', xukuje'ritat
Lézaro, 6 aretak xbix che chi
yawab ri tat Lazaro, Xxcanaj na
can quieb k'ij chila' jawije' ri
c'o wi. 7Te c'uri' xubij chque
ru tijoxelab: Jo' chi jumul pa
Judea, —xcha chque.

8 Xquibij c'u ru tijoxelab
che: Ajtij, mdja' naj ri' ri
winak aj Israel ri e c'o chila’
Xcaj xquicamisaj la che abaj.
¢Te ri' are caj la que' chi la
jumul jela'? —xecha che.

9 Ri Jesus xubij chque: ¢A
mat cablajuj hora u pam ri
jun k'ij? We jun winak cébin
pak'ij, man cétzak taj, ru-
mal chi céril ru sakil ri K'ij
ri clca'y puwi' ruwdchulew.
10 We c'u_ri winak chak'ab
cdbinic, catzakic, rumal chi
man c'o ta ri sakil paru be, —
xcha chque.

11Te c'uri' xubij chiriJesus
chque: Ri tat Lazaro, ri sibalaj
uj utz ruc', xwaric, quine' c'ut
quinc'asuj na, —xcha chque.

12 Te ri' ri tijoxelab xquibij
che ri Jesus: Kajaw, we
cawaric quel cubij wa' chi
cutzir na, —xecha che.

13 Ri Jesus c'ut are tajin
cubij chi ri tat Lazaro Xcdmic.
Are cu ri tijoxelab xqui-
chomaj e are' chi are tajin
cubij ri waram ri cuban jun
winak. 14 Te ri' xubij ri Jesus
chque chi sakil: Ri tat Lazaro
ya Xcimic, —xcha'. 15 Ri in
quinquicotic chi man in c'o
ta chila'. Are c'u utz na wa'
chiwe ix rech quixcojonic. Jo'
ba'jekila’,—xcha chque.

16 Are c'u ri tat Tomds ri
“Gemelo” cuchixic, xubij
chque ri niq'uiaj tijoxelab
chicri e rachi'l: Jo' uj xukuje'
rech cujecim ruc', —xcha
chque.

Ri Jests queuc'astajisaj ri
cdminakib, cuya qui c'aslemal

17 Aretak xopan ri Jesus,
te' xuto chi xque' quiejeb k'ij
mukutal chiritat Lazaro. 18Ri
alaj tinimit Betania nakaj c'o
wi che ri tinimit Jerusalén.
Craj c'o niq'uiaj legua u na-
jal. 19 E q'uia c'u chque ri
winak aj Israel e opaninak
cho rachoch ri nan Marta, ri
nan Maria, chucu'bisaxic qui
c'ux rumal ru cémical ri qui

xibal. 20 Aretak ri nan Marta
xretamaj chi opanem cuban

ri Jesus, xe' chuc'ulaxic, are
c'u ri nan Maria xcanaj can
cho ja. 21 Ri nan Marta xu-
bij che ri Jesus: Kajaw, we ta
c'o la waral, mat Xcdm ri nu
xibal, —xcha che. 22 Wetam
c'ut chi ronojel ri céta' la che
riDios,ri Are' cuyanawa' che
la, —xcha che.

23 Ri Jesus xubij che: Ri a
xibal céc'astaj na chquixol ri
cdminakib, —xcha che.

24Ri nan Marta xubij che ri
Jesus: Je', wetam chi céc'astaj
na chquixol ri cdminakib pa ri
q'uisbal k'ij, —xcha che.

25 Te ri' xubij ri Jesus che:
Ri in, in ri' quinc'astajisaj ri
caminakib xukuje' quinya qui
c'aslemal. Jachin ri cécojon
chwe in, pune cdcéimic, cac'asi
chi c'u na. 26 Conojel c'u ri
c'd e c'aslic ri quecojon chwe,
man quecidm td wi. ¢A ca-
coj wa'? —=xcha che ri nan
Marta.

27 Ri nan Marta xubij che:
Je', Wajaw, ri in quincojo chi
lal ri' ri Cristo, ru C'ojol ri
Dios, ri ulinak la waral cho ri
uwdchulew, —xcha che.

Ri Jestis cok' chuchi' ri
mukubal ric'o wiritat Ldzaro

28 Aretak xbitaj wa' we tzij
ri' rumal ri nan Marta, xe'c,
xusiq'uij lok ri nan Maria ru
chak'. Xak chc'uyal xubij che:
Ri Ajtij c'o waral, catusiq'uij,
—=xcha che.

29 Ri nan Maria, xuwi xuto
ri xbix che, chanim c'u xwal-
ijic, xe' chuch'abexic ri Jesus.
30 Méja' c'u kas copan ri Jesus
pa ri tinimit. C'a c'o chila’
jawije' ri xc'ulax wi rumal
ri nan Marta. 31 Ri winak
aj Israel, ri e c'o cuc' pa ja
chucu'bisaxic qui c'ux, are-
tak xquilo chi aninak xwalij
birinan Maria, xebe'ri e are'
ruc'. Xquichomaj chi jela'
que' chuchi' ri mukubal che
ok'ej.

32 Aretak c'ut xopan ri nan
Maria ruc' ri Jesus, xxuqui

chuwaéch, xubij che: Wajaw,
we ta c'o la waral, mat Xcim
ri nu xibal, —xcha che.

33 Ri Jesus, aretak xrilo chi
xuchap ok'ej ri nan Maria,
xukuje' ri winak aj Israelrie
petinak ruc', sibalaj xbisonic,
c'dxxuna’' paranima’. 34Xuta'
c'u chque: ¢Jawije' ri mukutal
wi? —xcha chque.

Ri e are' xquibij che: Ka-
jaw, sa'jmpe la, je'ila la, —
xecha che.

35 Ri Jesus cut xoK'ic.
36 Xquibij c'u ri winak aj Is-
rael: Chiwilampe' chi sibalaj
lok' chuwéch, —xecha'.

37 Jujun c'u chque xquibij:
We achi ri' ri xjakow ru
wak'dch ri moy, ¢a mat
xcowin ta wa' chubanic jun

tok'ob che ri tat Lazaro rech
mat xcdmic? —xecha'.

Ciclastaj ri tat Ldzaro
chquixolri ciiminakib
38 Ri Jesus, jumul -chic

sibalaj c'déx tajin cuna' pa
ranima’, xnakajin chuchi'
ri jul ri mukutal wi ri tat
Ldzaro. Are jun pec, cojom c'u
jun abaj che tz'apibal re ru
chi'. 39 Ri Jesus xubij: Chesaj
alak ri abaj, —xcha chque ri
winak.

Are c'u ri nan Marta, ri
ranab can ri cdminak, xubij
che ri Jesus: Kajaw, c'o chi
ruxlab ri' rumal chi xque'
quiejeb k'ij wa' cAminak chic,
—xcha che.

40 Xubij c'u ri Jesus che:
¢A mat nu bim chawe chi
we catcojonic cawil na u ni-
marisaxic u K'ij ri Dios? —
xcha che.

41 Te ri' xquesaj ri abaj.
Ri Jesus xca'y chicaj, xuban
orar, xubij: Tat, quinmal-
tioxij che la chi xintatabej la.
42 Wetam chi amak'el rono-
jel K'ij quintatabej la. Xa
c'u rumal quech we winak
ri' ri e c'o waral, quinbij wa'
rech céquicojo chi are rilal in
takowinak la lok, —xcha'.

43 Aretak xbitaj wa' rumal,
co xch'awic, xubij: {Lazaro,
chatel lok! —xcha'.

44 Xel c'u lok ri céminak,

botz'om ri rakan u k'ab ruc'
tak atz'iak. Ru palaj pistal

ruc' jun su't. Ri Jesus xu-
bij chque ri winak: Solo’
alak, tzokopij alak bic,—xcha
chque.

Cdgquitzijobela quib ri winak
aj Israeljas cdica'n chucdmisaxic
riJesus

45 Ruc' wa' ri xbantajic, e
q'uia chque ri winak aj Israel
ri e opaninak chucu'bisaxicu
c'uxrinan Maria, xecojon che
riJesus. Xquil c'u ri cajmabal
ri xubano. 46 E c'o c'u jujun
chque xebe' cuc' ri tata'ib
fariseos chubixic chque ri u
banom ri Jesus. 47 Are c'u
ri tata'ib fariseos, xukuje'
ri qui nimakil ri sacerdotes
xe'quimulij quib cuc' ri qui
nimakil ri winak, xquibij:
¢Jas céka'no? We achi ri' tajin
cuban q'uia cajmabal tak
etal, —quecha'. 48 We cékaya
can xak chi je ri', conojel ri
winak quecojon na che ri
Are'. Quepe c'u na ri k'atal
tak tzij aj Roma, cdquiwulij
na ri nimalaj rachoch Dios ri
cékamulij wi kib, cdquisach na
u wich rika tinimit, —xecha'.

49 Are c'u ri tat Caiféas, ri
qui nimal ri sacerdotes pa
ri junab ri', xubij chque: Ri
iX, Xa man c'o td iwetam, —
cécha'. 30 ;A mat quich'obo
chi are utz na chke uj chi
cdcdm xa jun achi che qui
q'uexwéch ri winak, chuwéch
ri cisach u wéich ronojel ri
tinimit? —xcha chque.

51 Man xak td cu pa ru
chomanic ri tat Caifas xpe wi
wa' we tzij ri' ri xubij, xane
rumal chi are qui nimal ri
sacerdotes pa ri junab ri' ri
Dios xyo'w wa' pa ranima'
chi cubij chi ri Jesus cécdm
na rumal quech ri winak aj

Israel. 52 Man xuwi td c'u
rumal quech ri winak aj Is-

rael cdcdm na ri Jesus, xane
che qui mulixic conojel ri
ralc'ual ri Dios ri e jabuni-
nak cho ronojel ruwéchulew.
53 Xa je ri' ri qui nimakil ri
winak aj Israel tzpa ri k'jj
ri' xquichap u chomaxic jas
céca'n chucdmisaxic ri Jesus.
54Rumal ri' ri Jesus ya man
xuc'ut té chi rib chquiwéch
ri winak aj Israel. Xel bi
pa Judea, xe' jela' chunakaj
ri juyub ri cétz'inowic, pa jun
tinimit Efrain u bi'. Chila’
XC'0ji wi cuc' ru tijoxelab.

55 Xa c'u jubik' craj man
curik ri Pascua, jun chque
ri qui nimak'ijj ri winak
aj Israel. E q'uia winak
cut pa tak ri niq'uiaj tak
tinimit chic xebe' pa ri tinimit
Jerusalén, méjok ri Pascua,
chuch'ajic quib che resaxic
ri dwas chquij. 56 Tajin c'u

cdquitzucyj ri Jesus. Aretak
e c'o pa ri nimalaj rachoch
Dios cdquitala u tzijol chbil tak
quib, cdquibij: ¢Jas cabij alak?
¢A cdpe ri' pa we nimak'ij o
man cépe taj? —quecha'.

57 Ri tata'ib fariseos,
xukuje' ri qui nimakil ri
sacerdotes, qui yo'm takanic
chi we c'o jun winak retam
jawije' c'o wi ri Jesus, chubij
wa' chque rech quecowinic
quequichapa lok.

12

Jun ixok cuk'ij c'oc'alaj
cunabal chrij rirakanrijests

1 Wakib K'ij craj na che
ri nimak'ij Pascua aretak ri
Jesus xe' pa Betania, ri tinimit
ri jekel wi ri tat Lézaro ri
xc'astajisax rumal ri Jesus
chquixol ri cdminakib. 2 Chila’
c'ut xcan u banic jun wi'm
re benak K'ij chuya'ic u K'ij
ri Jests. Ri nan Marta tajin
cucoj ri wa puwi' ri mesa,
are c'u ri tat Lazaro jun
ri are' t'uyul chi' ri mesa
ruc' ri Jesus. 3 Te ri' xpe ri
nan Maria ruc'am niq'uiaj
litro c'oc'alaj cunabal re kas
nardo.” Sibalaj c'u pakal rajil
wa' we cunabal ri'. Xuk'ij
chrijrirakanrijesus, tec'uri'
xusu' ruc' ru wi'. Ronojel c'u
rupamrijaxnojcheruc'oc'al
ri cunabal. 4 Te ri' jun chque
ru tijoxelab ri Jesus, ri jun ri
cdjachow na, riJudas Iscariote
ru c'ojol ri tat Simon, xubij:
5 ¢Jas che man xq'uiyix ta wa'
we c'oc'alaj cunabal ri' che

* 12:3 “Nardo”: Ru bi' jun k'ayes ri xcoj chubanic jun c'oc'alaj cunabal ri sibalaj

pakal rajil.

oxib cientos quetzales, xyi' ta
c'u ri puak chque ri meba'ib?
—xcha'.

6 Man kas tzij ta c'ut chi ri
tat Judas xa cutok'obisaj qui
wéch ri meba'ib chi je' xubij
wa', xane rumal chi are jun
elak'om. Puk'ab c'uriare'c'o
wi ri c'olibal puak. Xa je ri'
xcowinic xrelak'aj ri puak ri
c'oruc'. 7 Te ri' xubij ri Jesus
che: jMaban wa' che riixok! U
c'olom c'u bi ri c'oc’alaj cun-
abal ri' c'd@ méjok quinmukic.
8 Amak'el c'ut e ¢'o ri meba'ib
iwuc', are curiin maninc'o
td iwuc' amak'el ronojel Kk'ij,
—=xcha chque.

Cdgquitzijobela quib ri qui ni-
makil ri winak aj Israel jas
clca'n chucdmisaxic ritat Ldzaro

quia c'u chque ri
winak aj Israel xquito chi
ri Jesus c'o pa ri alaj tinimit
Betania, xebe' c'u jela’ man
xuwi td che rilic ri Jesus,
xane xukuje' che rilic ri tat
Lézaro ri xc'astajisax rumal ri
Jesus chquixol ri cé@minakib.
10 Are c'u ri qui nimakil
sacerdotes xjunamataj ri qui

chomanic chucémisaxic ri tat
Léazaro xukuje'. 11 Rumal c'u

rech ri are' e q'uia chque ri
winak aj Israel tajin céquitas
quib chquij ri qui nimakil
sacerdotesrech quecojon che
riJesus.

Coc ri Jesus pa ri tinimit
Jerusalén
12 E q'uia winak e benak
pa ri tinimit Jerusalén che ri
nimak'ij Pascua. Chucab K'ij
xquito chi ri Jesds copan na
pa ri tinimit. 13 Te ri' xquijol
u xak tak palmas, xquic'am

bic, xebe' c'u chuc'ulaxic ri
Jesus. Co xech'awic, xquibij:
iChnimarisax u k'ij ri Dios! {Utz
re ri petinak pa ru bi' ri Ka-
jaw Dios! jTewchital ba' ri nim
takanel pa qui wi' ri winak aj
Israell —xecha'.

14 Ri Jesus xurik jun burro,
xquiejen c'u chrij, jas ri cu-
bij ru Lok' Pixab ri Dios ri
Tz'ibtalic:

15 Mixej iwib, winak aj Sidn.
iChiwilampe'! Petinak ri Jun

ri citakan na piwi',
quiejeninak chrij jun burro,
—cCdacha'.

16 Pa tak ri k'ij ri' ru tijox-
elab ri Jesus man xquich'ob
ta ri tajin cébantajic. Te c'u
ri' aretak xnimarisax u k'ij ri
Jesus, xna'taj chque chi rono-
jel wa' ri quilom are tz'ibtal
lok chrij ri Are', ronojel c'ut
bantajinak.

17 Ri winak ri e c'o_ruc'
ri Jesus aretak xusiq'uij lok
ri tat Lazaro pa ri mukubal,
Xuc'astajisaj c'u chquixol ri
caminakib, xquitzijoj wa' ri
xquilo. 18 Rumal ri' ri winak
xebel lok chuc'ulaxic ri Jesus,
rumal chi xquetamaj we
cajmabal etal ri' ri xubano.
19 Are c'u ri tata'ib fariseos
xquibij chbil tak quib: Quil
ba' alak chi man c'o t jas
cujcowin chubanic. jChilampe
alak! Conojel ri winak quebe'
ruc',—xecha'.

Jujun winak aj Grecia quet-
zucun cheriJesus

20 Chquixol ri winak ri e
benak pa ri tinimit Jerusalén
che K'jilanic pa ri nimak'ij,
e c'o jujun winak aj Grecia.
21 We winak ri' xeopan ruc'

ri tat Felipe ri aj Betsaida re
Galilea, xquibochi'j, xquibij
che: Tat, cdkaj cékil u wéch ri
Jesus, —xecha che.

22 Ri tat Felipe xe'c, xubij
che ri tat Andrés. Te c'u ri'
ri quieb chic xebe'c, xe'quibij
che ri Jests. 23 Te ri' ri Jesus
xubij chque: Xurik ri K'ij ri
Cénimarisax nu K'ij in, in ri' ri
Ralc'ual ri Dios ri Kas Winak.
24 Kas tzij quinbij chiwe, chi
we man cdkaj ri jun uwak'ach
trico pa ri ulew rech cék'ayic,
tajin wi ri' xak jun u wak'ach
trico. We c'u cék'ayic, cdtux na
ri', cuya c'u na q'uia u wéch.
25 Apachin ta ne ri lok' céril
wiru c'aslemal, cicdm na wa'
ri winak ri', cutzak na rono-
jel. Apachin c'u ri man lok'
taj caril wi ru c'aslemal cho
we uwdéchulew, cuto' na u wi'
ri', curik c'u na ri c'aslemal
ri man c'o ti u q'uisic. 26 We
c'o junri craj cdpatdnin chwe,
chpet wuc'. Jawije' c'u ri
quinc'oji wi, chila’ xukuje’
céc'oji wi na ri patanil we. We
c'ojunri cdpatdnin chwe, ciyi'
na u k'ij rumal ri nu Tat, —
xcha chque.

Ri Jests cutzijoj chi cicdm
na
27 Sibalaj c'dx quinna' pa
wanima' cdmic. ¢Jas ta cu lo
ri quinbij na? ¢A quinbij ta
c'ut: “Tat, chinto' la chuwéch
ri cdpe na pa nu wi' cadmic”?
Are c'u wa' nu patin in peti-
nak, —xcha ri Jesds. 28 Tat,
nimarisaj ba'la u k'ij ri bi' la,
—xcha'.
Te c'u ri' c'o Jun ri xch'aw
lok chicaj ri xubij: Nu

marisaj c'u na u k'jj jumul
chic, —xcha'.

29 Are c'u ri winak ri e
c'o chila'ri tajin quetatabenic
xquibij chi are jun quidkuljari
xtatajic. Niq'uiaj chic xquibij:
Are jun angel ri xch'aw ruc/,
—=xecha'.

30Te ri'riJesus xubij chque:
Man rumal t4 wech in xtata-
jic chi c'o Jun ri xch'aw lok
chicaj, xane rumal iwech ix.
31 Camic wa' ri K'ij ri cék'at
tzij puwi' we uwdchulew ri'.
Cémic ri K'ijj ri cipakchix apan
ri jun ri citakan puwi' we
uwdchulew. 32 Aretak c'ut ri
in quinwalijisax chicaj, cono-
jel queca'y na chwe, sibalaj
Cdquicajmaj c'u na nu wach, —
xcha riJesus chque.

33 Xubij wa' we tzij ri’
chuk'alajisaxic jas u wach
cdmical curik na. 34 Xech'aw
c'u ri winak, xqu1b1] che: Ri
uj ka tom u siq'uixic pa tak ri
ka wuj reriPixab chiri Cristo
céc'asinapatakrik'ijrijunab
ri quepetic. ¢Jas c'u che cabij
la chi ri Ralc'ual ri Dios ri Kas
Winak céawalijisax na chicaj?
¢Jachin chi c'u ri' ri Ralc'ual ri

Dios ri Kas Winak? —=xecha
che.

35Teri'riJesus xubij chque:
Cémic ri' c'd c'o na ri sakil
iwuc', xa c'u quieb oxib
k'ij chic c'olic. Chixbin ba'
chamm ri c'd co ri sakil
iwuc', rech man quixcanaj
td can pa k'ekum. Jachin
c'u ri cdbin pa k'ekum, man
cuch'ob ta ri' jawije' ri que'
wi. 36 Chixcojon che ri sakil
camic, ri c'a c'o na ri sakil
iwuc'. Je ri' rech ri ix, ix

winak chic rech ri sakil, —
xcha ri Jesus chque.

Xuwi xbitaj wa' we tzij ri'
rumal ri Jesus, xe' ri Are,
xuc'u' rib chquiwaéch.

Riwinak aj Israel man que-
cojon ti cheriJesus
37 Ri Jesus, pune xuban
quia cajmabal tak etal
chquiwéch ri winak aj Israel,
ri e are' man xecojon ta che.
38 Rajwaxic c'ut chi cébantaj
na wa' jas ri u tz'ibam can ri
ka mam Isaias ri k'alajisal re
ru Lok' Pixab ri Dios ri cubij:
Kajaw Dios, ¢jachin ta lo ri co-

joninak
che ru Lok' Pixab ri Dios
rika bim?
¢Jachintalo chuwéch u c'utum
wi
ri Kajaw Dios ru
chuk'ab?
—<cécha ri'. 39 Rumal ri' man

xecowin taj xecojonic, rumal
chi xukuje' xutz'ibaj can ri ka
mam Isaias:
40 Ri Dios xuban moy chque,
xukuje'
xubano chi xeabajir ri
canima’,
rech man céquil té ruc' ri qui
wak'ach,
man caquich'ob ta ruc' ri qui
chomabal,
man quetzelej td cluwuc' in
rech quecunatajic, —
céchari Dios,
—cdécha'. 41 Ri ka mam Isaias
xubij wa' we tzij ri' rumal chi

ri are' xrilo xnimarisax u K'ij
ri Jesus, xch'aw c'u chrij.

42 Pune je ri', e q'uia chque
ri winak aj Israel xecojon na
che ri Jesus, xukuje' ne ju-
jun chque rinimak qui banic.
Man xquik'alajisaj té c'u quib

chquiwédch ri winak rumal
chi xquixej quib chquiwéach
ri tata'ib fariseos, rech man
queesax td bi pa ri rachoch
Dios. 43 Ri e are' c'ut are
utz xquil na chi céyi' qui K'ij
cumal ri winak chuwéch ri
cayi' qui k'ij rumal ri Dios.

Ru tzij ri Jesus are cik'atow
na tzij pa qui wi' ri winak

4 Ri Jesus sibalaj co
xch'awic, xubij: Jachin ri
cdcojon chwe in, man Xuwi
td chwe in cédcojon wi, Xane
xukuje' cécojon ri' che ri ka
Tat ri xintakow lok. 45 Jachin
cu ri quinril in, céril ri'
xukuje' ri xintakow lok. 46 In
ri' ri quinya sakil, in petinak
cho ruwéchulew rech jachin
tak ri quecojon chwe, man
quecanaj ta can parik'ekum.
47Jachin c'u ri cuta ri nu tzij,
te c'u ri' man cunimaj taj,
manintéri'ri quink'atow tzij
puwi' chi céc'djisax u wach.
Je ri', rumal chi ri in man in
petinak td chuk'atic tzij pa
qui wi' ri winak ajuwéchulew,
xane in petinak che qui to'ic.
48 Jachin ri xa céretzelaj nu
waéch, man cunimaj td c'u ri
nu tzij, c'o ri cak'atow na tzij
puwi' chi cédc'djisax u wach.
Ri tzij ri nu bim e are ri' ri
quek'atow na tzij puwi' pa ri
q'uisbal k'ij. 49 Man xak ta
c'u pa we wi in quinch'awic.
Ri ka Tat ri xintakow lok, are
ri Are' u bim chwe jachique
ri quinbij xukuje' jachique
ri quinc'utu. 50 Wetam c'ut

chi ru takanic ri nu Tat are
re c'aslemal ri man c'o td u
q'uisic. Xa je ri', ri quinbij,

are quinbij jas ri in takom wi
rumal ri ka Tat.

13

Ri Jesus cuch'aj ri cakan ru
tijoxelab

1Xa cu jun K'ij chic craj
che ri nimak'j, Pascua u
bi'. Retam chi c'u ri Jesus
chi xurik ri K'jj ri cuya
na can ruwdchulew, cétzelej
cu ruc' ru Tat. _Ri _Are'
amak'el ronojel K'ij sibalaj
lok' xeril wi ru tijoxelab cho
ruwdchulew. Pa ri K'ij ri' tajin
cuc'ut chquiwéch chi sibalaj
lok' querilo, chi man c'o td u
q'uisic ri qui lok'al chuwéch.

2 Tajin céca'n ri wi'm re be-
nak k'ij. Ri Itzel c'ut u yo'm
chi pa ranima'’ ri tat Judas Is-
cariote ru c'ojol ri tat Simoén
chi pa ri ak'ab ri' cujach na
ri Jesus. 3 Retam c'u ri Jesus
chi ronojel takanic yo'm pu
k'ab rumal ru Tat. Retam
chi ruc' ri Dios petinak wi ri
Are', xukuje' chi ruc' ri Dios
citzelej wi. 4 Xwalij c'u ri
Jesus chi' ri mesa, xresaj ru
k'u’, xuc'am jun toalla, xuxim
cu wa' xe' ru pam. 5 Te ri'
Xuya joron pa jun palangana,
xuchap u ch'ajic cakan ru ti-
joxelab, xusu' c'uruc'ritoalla
ri ximital xe' ru pam.

6 Aretak craj cuch'aj rakan
ri tat Pedro, ri are' xubij che
ri Jesus: Wajaw, ¢a clch'aj c'u
la ri wakan in? —xcha che.

7 Ri Jesus xch'awic, xubij
che: Cédmic ri' man cach'ob taj
jas ri tajin quinbano, c'a te'
ba' pajun Kk'ij chic cach'ob na,
—xcha che.

8 Are c'u ri tat Pedro xubij
che: Ri in, man c'o ta jumul
quinya che la chi céch'aj la ri
wakan in, —xcha che.

Ri Jesus xubij che: We man
quinch'aj ta ri awakan, man
cuya' taj catc'oji wuc', —xcha
che.

9 Ri tat Simo6n Pedro xubij
che: Wajaw, man xuwi t4 ba'
ri wakan, xane ch'aja la ri nu
k'ab xukuje' ri nu jolom, —
xcha che.

10 Are c'u ri Jesus xubij
che: Jachin ri te' xto'taj che ri
atinem man rajwaxic t chic
cuch'aj rib, xane xak xuwi chi
rirakan, rumal chironojel ru
cuerpo ch'ajch'oj chic. Ri ix,
ix ch'ajch'oj chic, pune man
iwonojel taj, —xcha che.

11 Ri Jesus ya retam chic
jachin ri cdjachow na. Rumal
ri' xubij: “Man iwonojel ta
ri ix, ix ch'ajch'oj,” —=xcha
chque.

12 Aretak ri Jesus xto'taj
chuch'ajic ri cakan ru tijox-
elab, xuc'am ru k'u', xucoj
chrij, xt'uyi chi c'u jumul chi'
ri mesa. Xubij c'u chque:
¢A quich'obo jas quel cubij
wa' ri xinban chiwe? —xcha

chque. 13 Ri ix quibij Kajtij,
xukuje' Kajaw, —quixcha
chwe. Kas tzij ri quibij,

rumal chi in c'u ri'. 14 We
in, ri in Iwajtij, ri in Iwajaw
nu ch'ajom ri iwakan, ri ix
xukuje' rajwaxic ba' quich’aj
r1 iwakan chbil tak iwib.

SRi in nu yo'm jun c'utbal
chlwach rech ri ix xukuje'
je' quibano jas ri nu banom
in chiwe. 16 Kas tzij quinbij
chiwe chi man c'o td jun

paténinel ri nim na u banic
chuwéch ru patrén, xukuje'
man c'o td jun tako'n ri
nim na u banic chuwéch
ri takowinak bic, 7 We
quich'ob wa' we ri', quitakej
c'u u banic, utz c'u iwe ri', —
xcha chque.

18 Ri tajin quinbij chanim,
man quinbij td wa' chiwij
iwonojel ri ix. Ri in wetam
jachin tak ri e cha'tal wumal.
Rajwaxic c'ut je' cdbantaj na
jas ri cubij ru Lok' Pixab ri
Dios ri Tz'ibtalic: “Ri jun ri
cadwi' junam wuc' u banom
u c'ulel chwe,” —cécha ri".
19 Quinbij wa' chiwe chanim
C'd méja' cabantajic, rech are-
tak cébantaj wa', ri ix quicojo
chi In Ri'. 20 Kas tzij quinbij
chiwe, chijachinri cuc'ulaj ri
quintak bic, in ri' quinuc'ulaj.
Jachin c'u ri quinuc'ulaj in,
cuc'ulaj ri' ri xintakow lok, —
xcha ri Jesus chque ru tijoxe-
lab.

Ri Jesus cubij chi cdjach na
rumalri tat Judas

21 Aretak xbitaj wa' we
tzij ri' rumal ri Jesus, sibalaj
xXuna' c'dx pa ranima'. Kas
chi sakil xubij chquiwéch ru
tijoxelab: Kas tzij quinbij
chiwe chijun chiwe are quin-
jachow na, —xcha chque.

22 Te ri" ri tijoxelab
xquichap u ca'yexic quib
ri jun ruc' ri jun chic, man
xquich'ob té c'ujachinritajin
cubij ri Jesds. 23 Jun chque
ru tijoxelab ri Jesus, ri jun ri
sibalaj lok' chuwéch® tajin

cawi' chuxcut chi' ri mesa.
24 Ri tat Simén Pedro xubij

che rare' pa memal chi cuta'
che ri Jesus jachin ri tajin
cubij. 25 Te ri' ri are' xkeb ruc'
ri Jesus, xuta' che: Wajaw,
¢jachin ri' ri cdbij la? —=xcha
che.

26 Xch'aw c'u ri Jesus, xubij
che: Quinrub na jun ch'dkap
caxlan wa. Jachin c'u che ri
quinya wi wa', are ri are',
xcha che.

Xurub c'u ri ch'dkap caxlan
wa, xuya che ri tat Judas Is-
cariote, u c'ojol ri tat Simon.
27 Xuwi xc'amtaj ri ch'dkap
caxlan wa rumal ri tat Judas,
xocriSatands paranima'. Xu-
bij c'u ri Jesus che: Ri ca-
chomaj cabano, chabana wa'
chanim, —xcha che.

28 Man c'o ta c'u jun chque
ri tajin quewi' chi' ri mesa ri
xuch'obo jas cheriJesus xubij
wa' we tzij ri' che. 29 Quetam
c'ut chiritatJudaspuk'abc'o
wi ri c'olibal puak, rumal ri'
jujun xquichomayj chi ri Jesus
are tajin cubij che chi culok’
ri rajwaxic chque che ri ni-
mak'ij o cuya jubik' puak che
qui to'ic ri meba'ib. 30 Xuwi
c'u xc'amtaj ri ch'dkap caxlan
warumalritat Judas, xel biri
are'. Chak'ab chicuri'.

Ri c'ac’ takanic ri xuya ri
Jests

31 Aretak elinak chi bi ri tat
Judas, xubij ri Jesus: Camic
cék'alajin na chi kas nim nu
k'jj in, in ri' ri Ralc'ual ri
Dios ri Kas Winak. Rumal

13:23 Pariwujri'rixtz'ibax rumalri San Juan, aretak ri Juan céch'aw chrij chbil
rib, amak'el cubij chi are “ri tijoxel ri sibalaj lok' quil wi rumal ri Jesus” o “ri sibalaj

lok' chuwéch”.

c'u wech in clnimarisax na u
K'ij ri Dios. 32 We rumal wech

in, in ri' ri Ralc'ual ri Dios
ri Kas Winak, céanimarisax
na u Kk'ij ri Dios, xukuje'
ri Dios cunimarisaj na nu
k'ijj in. Chanim c'ut cuban
na wa. 33Ix ri, ix je' ta
ne alaj tak walc'ual, man
naj ta chic in c'o iwuc'. Ri
iX quinitzucuj na. Jas c'u
ri xinbij chque ri winak aj
Israel, je' xukuje' quinbij
chiwe ix: Man quixcowin taj
quixe' chila' jawije' ri quine’
wi in. 34 Quinya c'u can we
c'ac'takanicri' chiwe: Chiwaj
iwib chbil tak iwib. Je'jas ri
in quixwaj, je' ba' chibana
ix, chiwaj iwib chbil tak
iwib. 35 We quiwaj iwib chbil
tak iwib, conojel ri winak
caquetamaj na chi ri ix, ix
nu tijoxelab, —xcha ri Jesus
chque.

RiJesus cutzijoj apanok chi
ri tat Pedro cubij na chi man
retam td u wéch

36 Ri tat Simdn Pedro xuta'
che ri Jests: Kajaw, ¢jawije'
que' wila? —xcha che.

Ri Jesus xch'awic, xubij
che: Jawije' ri quine' wi, ri at
man catcowin taj cate' wuc'
cdmic. C'a te c'u ri' cate' na
wuc',—xcha che.

37 Xubij c'u ri tat Pedro
che: Wajaw, ¢jas che man
quincowin taj quine' uc' la
cdmic? Riin quinya nu tzij chi
quincdmrumal echla,—xcha
che.

38 Ri Jesus xch'awic, xubij
che: ¢A kas tzij caya a tzij

chi catcdm rumal wech in?
—=xcha che. Kas tzij quin-
bij chawe chi cabij na oxmul
chi man awetam ta nu wéch
mdjok cok' ri ama' 4c', —xcha
che.

14

Waral cdkil wi chi ri Jests
are je' jas jun be ri copan ruc’
rika Tat chila’ chicaj

1 Xak mék'oxow iwanima'.
Chicu'ba i c'ux chrij ri Dios,
xukuje' chicu'ba i c'ux chwij
in. 2 Cho rachoch ri nu Tat
c'o q'uia ri je'l tak ja ri cuya'
quixc'oji wi. We ta mat je ri',
nu bim ta ri' chiwe. Quine'
ba', quinbana u banic jun ja
ri cuya' quixc'oji wi. 3 Aretak
in benak chic, bantajinak chi
u banic ri ja ri quixc'oji wi,
quinpe chi na che i c'amic bi
wuc' rechriix quixec'ol chila'
jawije' ri in c'o wi. 4 Ri ix
iwetam jawije' ri quine' wi,
xukuje'iwetam ri be ri copan
chila', —xcha ri Jesus chque
ru tijoxelab.

5Ritat Tomads xubij che: Ka-
jaw, man ketam taj jawije' ri
que' wi la. ¢Jas ta c'u cdka'n
che retamaxic ri be? —xcha
che.

6 Ri Jesus xch'awic, xubij
che: In ri' quinc'ut ri be, ri
in quinc'ut ri kas tzij, xukuje'
ri in quinya na ri c'aslemal.”
Xak xuwi rumal wech in jun
winak cdcowinic copan ruc' ri
ka Tat. 7 We ta ri ix kas
iwetam nu wéch, iwetam ta
u wach ri' ri nu Tat xukuje'.
Iwetam chi c'u u wéch ri'
camic rumal chi amak'el tajin

14:6 Ri tzij pa griego are wa'": “Inri' ribe, in ri' ri kas tzij, in ri' ri c'aslemal”.

quiwil u wéch ri Are', —xcha
che ri tat Tomas.

8 Te ri' xubij ri tat Felipe
che: Kajaw, c'utu ba' la ri ka
Tat chkawéach, xuwi wa' ra-
jwaxic chke, —xcha che.

9 Ri Jesus xch'awic, xubij
che: Felipe, ojer chiri'in c'o
iwuc', ¢te c'u ri' man awetam
td nu wéch? Jachin ri rilom
nuwich in, rilomuwachri'ri
nu Tat. ;Jas che cata' chwe chi
quinc'ut ri ka Tat chiwéch?
10 A mat quicojo chi ri in, in
c'o ruc' ri ka Tat, xukuje' chi
ri ka Tat c'o wuc' in? Ri tzij ri
quinbij chiwe man xak ta in
quinbinic. Ri ka Tat ri céjeki
wuc' in, are ri Are' ri cibanow
ri chac. 11 Chicojo' chiriin, in
c'o ruc' ri ka Tat, xukuje' chi
ri ka Tat, Are c'o wuc' in. We
manjeri', chixcojon ba' chwe
rumal ri quinbano. 1% Kas
tzij quinbij chiwe, chi jachin
ri cicojon chwe, cuban na re
xukuje' ri cajmabal ri quin-
ban in. Nimak tak cajmabal
c'ut chuwich wa' cuban na
rumal chiriin quine'c jawije'
ri c'o wi ri ka Tat. 13 Ronojel
c'u ri quita' che ri ka Tat pa
ri nu bi', ri in quinban na
rech ri in u Cojol ri Dios
quink'alajisaj chi nim na u
K'ij ri ka Tat. 14Ri in quinban
na apachique ri quita' chwe
parinubi'.

Ri Jestus cubij chi cutak na
lokri Lok'alaj Espiritu

15 We ri ix kas quiniwaj,
quinimaj na ri' ri nu takanic.
16 Ri in c'ut quinbochi'j na
ri nu Tat chi cutak lok Jun
ri quixuto', ri cuwalijisaj na
iwanima', rech céc'oji iwuc'

amak'el ronojel k'ij. 17 Are
wa' ri Lok'alaj Espiritu ri
cubij ri kas tzij. Ri winak
ajuwdchulew man quecowin
taj cdquic'amo rumal chi man
quilom td u wach, xukuje'
man quetam t4 u wéch. Are
cu ri ix iwetam u wéch
rumal chi ri Are' c'o iwuc,
cdjeki c'u na pa ri iwanima'
amak'el ronojel k'ij. 18 Man
quixinya td canok xak i
tuquiel. Quintzelej na lok
rech quinc'oji iwuc'. 19 Xak
quieb oxib k'ij chic, ri winak
man céquil t chi na nu wéch.
Are c'u ri ix, ix quiwil na nu
wadch. Ri ix c'ut quixc'asi na
rumal chiriin, in c'aslic. 20Pa
ri K'ij ri' ri ix quiwetamaj na
chiri in, in c'o ruc' ri nu Tat,
xukuje' chi ri ix, ix c'o wuc'
in. Quiwetamaj na chiri in,
in c'o iwuc' ix. 2! Jachin ri
retam ri nu takanic xukuje'
cunimaj wa', cuc'ut ri' chi kas
tzij quinraj. Lok’ c'ut quil wi
na rumal ri nu Tat jachin ri
quinraj. Ri in xukuje' lok'
quinwil wi, quinc'ut c'u na
wib chuwdch.

22 Ri tat Judas (man are ta
ri Judas Iscariote) xuta' che ri
Jesus, xubij: Kajaw, ¢jaslo wa'
chi chkawdch uj cic'ut wi ib
la, man chquiwéch ta c'u ri
winak ajuwéchulew? —xcha
che.

23 Ri Jesus xch'awic, xubij
che: Jachin ri quinraj cuni-
maj ri' ri quinbij. Lok’ c'ut
quil wi na ri are' rumal ri
nu Tat. Ri nu Tat, xukuje' ri
in cujpe na, cujjeki' na ruc'.
24 Jachin ri man quinraj taj
man cunimaj ta ri' ri quinbij.

Ri tzjj ri tajin quitatabej man
are td nu tzij in, xane u tzij ri
nu Tat ri xintakow lok.

25 Tajin quinbij ronojel wa'
we tzij ri' chiwe che tak ri k'ij
ri' ri ¢'d in c'o iwuc'. 26 Are
c'uriLok'alaj Espirituri cutak
na lok ri nu Tat pa ri nu bi'
rech quixuto’, rech cucu'bisaj
i c'ux, ri Are' c'ut cuc'ut na
ronojel chiwéch. Cuna'taj c'u
na chiwéch ronojel ri nu bim
chiwe.

27 Ruc' utzil quixinya
canok. Quinya chiwe chi
cuxlan ri iwanima', man
junam t4 cu wa' ruc' ri
céquiya ri winak ajuwéchulew.
Mak'oxow ba' iwanima', mixej
c'u iwib. 28 Ri ix xito aretak
xinbij chi quine'c, quinpe
chi c'u na jumul chic rech
quinc'oji iwuc'. We ta kas
tzij quiniwaj, Xixquicot ta
ri' aretak xinbij chi quine'
ruc' ri nu Tat. Je ri', rumal
chi ri nu Tat are nim na u
K'ij chnuwéch in. 29 Quinbij
apan wa' we ri' chiwe c'a
mdja' cdbantajic, rech aretak
cédbantaj wa', quixcojon na.

30 Man c'o td chi q'uia tzij
quinbij chiwe. Cépe c'u ri
jun ri c'o u takanic puwi' we
uwdchulew. Man cdcowin té
c'u ri are' cdtakan pa nu wi'

in. 31 Rajwaxic wi chi je'
cabantaj na wa', rech ri winak
cdquetamaj chi lok' ri nu Tat
chnuwdéch, quinban c'ut jas
ri in u takom wi. jChixwali-
jok! Chujel bi waral, —xcha ri
Jesus chque ru tijoxelab.

15

Waral cdkil wi ri c'utbal
chrij rijuwi'uvas

1In ri' ri juwi' uvas, ri
kas utzalaj tico'n. Ri nu Tat
c'ut, Are ri ajchac ri queilow
ri juwi' tak uvas. 2 Conojel
ri alaj tak u k'ab ri juwi'
uvas ri man cdquiya td qui
wich que'resaj na apanok.
Are c'u ri cdquiya qui wéch
querilo queuban qui banic
rech sibalaj quewaéchin na.
3Ri ix ch'ajch'oj chi ri iwan-
ima' rumal ri tijonic ri nu
yo'm chiwe. 4 Chibana ba'
Xa jun wuc' in, jas ri in nu
banom xa jun iwuc' ix. Je' jas
jun alaj u k'ab ri juwi' uvas
man cécowin taj cuya u wich
xak u tuquiel we man tikil
che ri rakan, je ri' xukuje' ri
ix, ix je' jas jun tico'n ri man
cawdachin taj we man quiban
Xajun wuc'in.

5In ri' ri juwi' uvas. Are
c'uri ix, ix ri alaj tak u k'ab
ri juwi' uvas. Jachin ri cuban
Xa jun wuc' in, quinban c'u
Xa jun in ruc' ri are', are
ri' sibalaj cdwéchin na. Man
c'o td c'u jas quixcowin ix
chubanic we man in c'o in
iwuc'. 8Jachin ri man cuban
td xa jun wuc' in, cdq'uidk na
apanok, cichaki'j c'unaje'jas
ruk'abtakriche'ri quemolic,
queporox pa k'ak'.

7We ri ix Xa ix jun wuc' in,
man césach ta c'uri nu tijonic
chiwe, cuya' quita' jachique
ri quiwaj, caya'taj c'u na wa'
chiwe. 8 Ri nu Tat cinimarisax
nauKk'jaretakriixje'quiban
wa' jas juwi' uvas ri sibalaj
cawdchinic. Je wa' ri' kas tzij
quixoc che nu tijoxelab. 9 Ri
in quixwaj ix jas ri nu Tat
quinraj in. Chitakej ba' qui-

waj iwib jas ri nu banom in
chiwe. 10 We quinimaj ri nu
takanic, quitakej na ri' qui-
waj iwib jas ri nu banom in
chiwe je' jas ri in quinnimaj
ru takanic ri nu Tat, ri Are'
c'ut tajin wilok' quinrilo.

11 Je' quintzijoj wa' chiwe
rech quixquicotwuc',jec'uri'
kas céquicot na ri iwanima'.
12 Ri nu takanic are wa'; Chi-
waj iwib chbil tak iwib, je'jas
ri in quixwaj ix. 13 Ri rutzil
ranima' jun winak ri masnim
ri cuya' cic'oji pa ranima’' are
la' chi cuya ri' ru c'aslemal
che qui q'uexwaéch ri e utz
ruc'. 14 Ri ix kas ix utz wuc'
in we quibano jas ri quixin-
tak wi. 15 Ya man quinbij ta
patanil tak we chiwe, rumal
chi ri paténinel man retam
td ri' jas ri cuban ru patrén.
Xane quinbij chiwe chi kas

ix utz wuc' in rumal chi nu
c'utum chiwéch ronojel ri u

bim ri nu Tat chwe. 16 Ri ix
man xinicha' ta in, xane in ri'

ri xixincha' ix. mea c'u pi
k'ab chi je' quibano jas juwi'
uvas ri sibalaj cAwéchinic. Ri
wachinic ri quiya man césach
td u wéch. Je c'u ri' ri nu
Tat cuya na chiwe jachique ri
quita’ che pa ri nu bi'. 17 Are
ba' wa' ri quixintak wi: Chi-
waj iwib chbil tak iwib ri jun
ruc'rijun chic,—xcha chque.
Ri  winak ajuwdchulew
Cdquetzelasj u wdch ri Jesus
xukuje'rierechriAre’

18 We ri winak ajuwéchulew
cdquetzelaj 1 wach, chiwe-
tamaj chi in ri' xquetzelaj
nu wich nabe. 19 We ta ri
iX, ix rech ruwdchulew, ri

winak ajuwdéchulew quixcaj
ta ri', je' jas ri e are' sibalaj
quecaj ri cachi'l Ri in
c'ut xixincha' chquixol ri
winak ajuwdéchulew, rumal
c'u ri' ri winak ajuwéchulew
cdquetzelaj 1 wéach rumal
chi man ix jun td chi cuc'.
20 Chna'taj ba' chiwe jas ri
xinbij chiwe: “Man c'o td jun
paténinel ri nim na u banic
chuwéch ru patréon.” We ri

in céban c'dx chwe cumal ri
winak, ri ix xukuje' céban
na c'dx chiwe cumal. We
c'u qui nimam ri nu tijonic
in, xukuje' céquinimaj na ri
i tijonic ix. 21 Ronojel wa'
we c'dx ri' cidban na chiwe
cumal ri winak rumal wech
in, rumal chi man quetam ta

u wéch ri xintakow lok.

2 Mat c'o qui mac we
winak ri' we ta mat xinpe
che qui tzijobexic. Camic c'ut
man cuya' taj ciquibij chiman
c'o td qui mac. 23]Jachin c'u
tak ri caquetzelaj nu wéch in,
cdquetzelaj u wach ri' ri nu Tat
xukuje'. 24 Mat c'o qui mac
ri' we ta mat c'o ri nu banom
chquixol ri man c'o td chi
jun banowinak. Ri e are' c'ut
quilom ronojel ri nu banom.
Pune jeri' ciquetzelajnu wéach
in, xukuje' cdquetzelaj u wach
ri nu Tat. 25 Rajwaxic c'ut
chi je' cidbantaj na wa' rumal
chi kas je' quel na jas ri
tz'ibtal can pa ri qui Pixab:
“Xquetzelaj nu wach, man c'o
td c'u mac xinban chquij,” —
Cécha'.

26 Aretak c'ut cépe ri Jun ri
catoban chiwe, ri cuwalijisaj
iwanima', ri Lok'alaj Espiritu
ri cubij ri kas tzij, ri quintak

na lok aretak in c'o chi ruc'
ri ka Tat, ri Are' cuk'alajisaj
na ri kas tzij chwij. 27 Ri
ix xukuje' quik'alajisaj na ri
kas tzij chwij, rumal chi ri ix
c'olinak wuc' petinak lok, —
xcha ri Jesus chque ru tijoxe-
lab.

16

1 Quinbij wa' we tzij ri'
chiwe rech man cuban ta
quieb i c'ux, quixtzak c'ut.
2 Quixesax c'u na lok pa tak
ri rachoch Dios. Je ri' chi co-
pan na ri k'ij aretak apachin
ri quixcdmisanic cuchomaj na
chi tajin cdpaténin che ri Dios.
3Je' cidca'n na wa' rumal chi
man c'o td jumul ri kas xque-
tamaj u wach ri nu Tat, man
c'o ta c'u jumul ri xquetamaj
nu wich in. 4 Quinbij apan
ronojel wa' chiwe, rech are-
tak curik ri K'ij ri', céna'taj
chiwe chi riin nubim chi wa'
chiwe, —xcha ri Jesus.

Waral cdkil wi ri cuban ri
Lok'alaj Espiritu
Man xinbij td wa' chiwe
petinak lok rumal chi ri in,
in c'o iwuc'. 5 Cémic c'ut
quine'c rech quinec'ol ruc' ri
Jun ri xintakow lok. Man c'o
td c'u jun chiwe cuta' chwe
jawije' ri quine' wi. 6Xa c'u
xixbisonic rumal chi xinbij
wa' we tzij ri' chiwe. 7 Quinbij
c'u ri kas tzij chiwe: Are utz
na chiwe ix chiquine'c. We ta
c'u man quine'c, man cépe ta
ri' ri Jun ri céc'oji iwuc' che i
to'ic, ri cuwalijisaj iwanima'.
We c'u quine'c, quintak na
lok. 8 Aretak cépe ri Are' cuya
na pa canima' ri winak chi

cdquich'obo chi c'o qui mac,
chi rajwaxic céca'n ri jicomal
pa ri qui c'aslemal, xukuje'
chi ri Dios cuk'at na tzij pa
qui wi'. 9C'o qui mac rumal
chi man quecojon ta chwe.
10 Céquetamaj c'u na chi ra-
jwaxicubanicrijicomal pari
qui c'aslemal rumal chi ri in
quine' ruc' ri nu Tat, ri ix c'ut
man quiwil ta chi na nuwaéch.
11 Céquetamaj na chi ri Dios
cuk'at na tzij pa qui wi' ru-
mal chirijun ri catakan puwi'
ruwdchulew k'atom chi tzij
puwi’ chi céc'djisax u wach.

12 Q'uia na ri cwaj quin-
bij chiwe, man quixcowin
td c'u chuch'obic wa' céamic,
13 Aretak c'ut cépe ri Lok'alaj
Espiritu ri cubij ri kas tzij,
cuc'ut na ronojel ri kas tzij
chiwidch. Man xak td c'u pa
re wi cich'awic, xane are cu-
bij ronojel ri cuto, cuc'ut c'u
na chiwdch jas ri cdbantaj na.
14 Ri Are' cunimarisaj na nu
k'ij in rumal chi cuc'am na
ri wech in, cuc'ut c'u na wa'
chiwéch ix. 15 Ronojel ri c'o
ruc' ri nu Tat are wech in
xukuje'. Rumal ri' xinbij chi
ri Lok'alaj Espiritu cuc'am na
ri wech in, cuc'ut c'u na wa'
chiwéch ix.

Ri  bis
quicotem
16 Xak jubik' chic, te c'u ri'
ri ix man quiwil té chi na nu
waéch. C'a te c'u ri' quiwil chi
na jumul nu wach pa quieb
oxib k'ij, rumal chi quine'c
rech quinec'ol chila' jawije' ri
c'o wiri ka Tat, —xcha chque
ru tijoxelab.

cuyjala na pa

17 Te ri' jujun chque ru
tijoxelab xquitala chbil tak
quib, xquibij: ¢Jas quel cubij
wa'? Cubij chke chi xak jubik’
chic, te c'u ri' man cakil ta

chi u wéich, C'a te c'u cékil
chi na u wéch jumul chic pa

quieb oxib Kk'ij rumal chi que’
jela’ jawije' ri c'o wi ri ka
Tat. 18 ;Jas lo wa' ri craj cubij
chi “xak jubik' chic”? Man
cékach'ob taj jas ri tajin cubij,
—xecha'.

19 Ri Jesus xuch'obo chi c'o
jas ri cécaj cdquita' che, xu-
bij c'u chque: Ri in xinbij
chiwe chi xak jubik' chic, te
c'u ri' man quiwil t4 chi nu
wich. C'a te c'u quiwil chi
na jumul nu wéch pa quieb
oxib K'ij. ¢A are wa' ri tajin
quitala chixol chbil tak iwib?
20Kas tzij quinbij chiwe chi ri
ix quixok' na, quixbison na,
are c'u ri winak ajuwdchulew
quequicot na. Pune c'u je
ri', chi ri ix quixbison na, ri
i bis cujala na pa quicotem.
21 Aretak cépe ri k'ij ri quil
na u wéch ri ral jun ixok,

cabisonic rumal chi xurik ri
k'ij re ri k'oxom. Aretak c'ut

rilom chi u wéch ri ral, man
Céna'taj td chi ri k'oxom che
rumal ri quicotemal ri cuna'
chi ilom u wéch jun alaj ac'al
cho ruwéchulew. 22Je c'u ri'
ri ix, cdmic quixbisonic. Ri
in c'ut quinwil chi na i wéch
jumul chic, te c'u ri' caquicot
c'u na ri iwanima'. Are jun
quicotemal wa' ri man c'o ta
jun cdcowinic quesan chiwe.
23 Pa ri k'ij ri' man c'o ta
chi jas quita' na chwe. Kas
tzij quinbij chiwe chi ri ka

Tat cuya na chiwe ronojel ri
quita’ che pa ri nu bi'. 24C'a
we cadmicri'riixmanc'oté jas
riitom parinubi'. Chita' ba/,
cdya'taj c'u na chiwe rech kas
céquicot ri iwanima', —xcha
chque.

Ri Jesucristo ch'acaninak
na puwt' ruwdchulew
25 Nu bim wa' we tzij ri'

chiwe cuc' tak c'utbal. Curik
cu na ri K'ij aretak man

quintzijon ta chi iwuc' cuc'
tak c'utbal. Xane chi sakil
chic quintzijon na iwuc' chrij
ri ka Tat. 26 Pa ri k'ij ri' c'o
ri quita' na che ri Are' pa ri
nu bi. Man quinbij td cu
chiwe chi quinbochi’j ri nu
Tat pi wi'. 27Je ri', rumal chi
ri ix, ix lok' chuwéach ri nu
Tat. Ix lok' chuwéch rumal
chi ri in, in lok' chiwéch ix,
quicoj c'ut chi ruc' ri Dios in
petinak wi. 28 Xinel lok ruc' ri
ka Tat rech quinpe waral cho
we uwdchulew, cdmic chi c'ut
tajin quinya can ruwéchulew
rech quintzelej ruc' ri ka Tat,
—xcha ri Jesus chque.

29 Te ri' xquibij ru tijoxelab
ri Jesus: Céamic kas chi sakil
tajin cdtzijon la, man tajin ta
cécoj la c'utbal. 30 Cédmic ke-
tam chic chi etam la ronojel.
Man rajwaxic taj chi c'o jun
c'o jas cuta' che la. Rumal ri'
cdkacojo chi ruc' ri Dios peti-
nak wi la, —xecha che.

31 Ri Jesus xch'awic, xubij
chque: ¢A tzij ri' chi camic
kas quixcojonic? —cécha'.
32 Petinak c'u ri k'ij, cimic
c'u ri' aretak ri ix quixjabun
na. Chijujunal quitzucuj na
jawije' quixe' wi, quiniya c'u

na can nu tuquiel. Man
quincanaj td c'u na can nu
tuquiel rumal chirika Tatare
c'o wuc'. 33 Quinbij wa' we
tzij ri' chiwe rech cuxlan ri
iwanima' rumal chi xa ix jun
wuc'. Cho ruwéchulew quirik
na c'dx. iMixej ba' iwib! Ri
in c'ut, in ch'acaninak puwi'
ruwdchulew.

17

Ri Jestis cuban orar pa qui
wi'ru tijoxelab
1 Aretak xbitaj wa' we tzij
ri' rumal riJesus, xca'y chicaj,
xubij: Tat, xurik ri kK'ij. Ni-
marisaj ba'lauk'ijriC'ojol la,
rech xukuje' ri C'ojol la cuni-
marisaj ri k'ij la. 2Yo'm cu
la takanic pu k'ab ri C'ojol la
pa qui wi' conojel winak rech
cuyaric'aslemal riman c'o ta
u q'uisic chque rixeya la che.

3Ri c'aslemal ri man c'o td u
q'uisic are wa' chi cdquetamaj
wach la chi xuwi rilal, lal kas
Dios, xukuje' chi cdquetamaj u
waéch ri Jesucristo ri xtak la
lok.

4 Ri in, nu nimarisam K'ij
la waral cho ruwadchulew
xukuje' nu q'uisom u banic ri

xintak la chubanic. 5 Camic
c'ut, Tat, ya la chwe chi

Cénimarisax nu K'ij uc'la jas ri
nu banom nabe aretak majok

Xban ruwdéchulew,
6 Ri winak ri xecha' la
chquixol ri winak cho

ruwichulew rech queya la
chwe, nu bim chque jachin
ri lal. E ech la wa', xeya c'u
la chwe. Ri e are' c'ut qui
nimam ri tzij la. 7 Cémic ri
e are' quetam chi ronojel ri
xya la chwe uc' la petinak

wi. 8 Nu yo'm c'u ri tzij la
chque ri xya la chwe, xquicoj
c'u pa canima'. Xquich'obo
chi kas tzij uc' la in petinak
wi, xukuje' xquicojo chi rilal
xintakow la lok.

9 Quinbochi'n che la pa
qui wi'. Man quinbochi'n
té che la pa qui wi' ri winak
ajuwdéchulew, xane pa qui wi'
ri winak ri xeya la chwe,

rumal chi e ech la wa'
10 Ronojel ri wech in ech la

wa', are c'u ri ech la wech
in wa'. Cumal c'u ri e are'
cdk'alajinic chi sibalaj nim na
nu K'ij.

11 Ri in man quincanaj ta
chic cho ruwéchulew. Ri e
are' c'ut quecanaj na can cho
ruwdchulew. Ri in quine'c
rech quinc'oji uc' la. Lok'alaj
ka Tat, chechajij ba' la ruc' ri
chuk'ab la ri winak ri xeya
la chwe, rech kas céca'n xa
jun, jas ri in, ri lal xa uj
jun. 12 Aretak xinc'ojicuc'rie
are' waral cho we uwéchulew,
xeinchajij xukuje'xeinto' ruc'
richuk'ablaconojelrixeyala
chwe. Man c'o t4 jun chque ri
xsachic, xane xak xuwiri jun
ri yo'm chrij chi césachic rech
je' cabantajic jasri cubij ri Lok’
Pixab la ri Tz'ibtalic.

13 Cdmic c'ut quine' chila'
jawije' ri c'o wi la. Che c'u
we chanim ri' riin c'o na cho
ruwdéchulew, quinbij can wa'
we tzij ri' chque rech ri e
are' kas céquina' pa canima'
ri quicotemal ri quinna' in
pa ri wanima'. 14 Nu yo'm
ri tzij la chque. Quetzelax
c'u qui wéch ri e are' cumal
ri winak ajuwéchulew, rumal
chi ri e are' man e rech ta

ruwéchulew je' jas ri in man

in rech td ruwéchulew. 15 Man
quinta' ta che la chi queesaj
la bi cho ruwéchulew, xane
quinbochi'n che la chi queto'
la chuwéch riItzel. 16Je'jas ri
in man in rech t4 ruwéchulew,
ri e are' xukuje' man e rech

td ruwdchulew. 17 Chetasa
la chrij ronojel u wéch mac

ruc' ri kas tzij rech caquijach
quib pa k'ab la. Ri Lok' Pixab
la are ri kas tzij. 18 Jas ri
lal xintak la lok chquixol
ri winak ajuwéchulew, ri in
xukuje' queintak na bi ri
e are' chquixol ri winak
ajuwdchulew. 19 Rumal c'u
quech ri e are' ri in quinjach
wib pa k'ab la, rech ri e are'
xukuje' cdquijach quib pak'ab
la rumal ri kas tzij, cdquitas
c'u quib chrij ronojel u wéch
mac.

20 Man quinbochi'n td c'u
che la xak xuwi pa qui wi'
ri e are', xane xukuje' pa
qui wi' ri c'da te' quecojon
na chwe, aretak cdquita ri
tzij ri cdquitzijoj na ri e are'.
21 Quinbochin che la chi
conojel ri e are' kas cica'n na
xa jun, chi kas céca'n ta na xa
jun junam kuc' uj, Tat, je' jas
rilal c'o la wuc' in, xukuje' ri
in, in c'o uc'la. Kas tzij ta ba'
cdca'n Xa jun rech ri winak
ajuwéchulew cdquicojo chi lal
xintakow la lok. 22Ri in nu
nimarisam qui k'jj jas ri u
nimarisaxic nu k'ij in banom
la, rech xa e jun, je' jas ri lal
ri in xa uj jun. 23Riin, in c'o
cuc', ri lal c'ut c'o la wuc' in,
rech ri e are' kas cédca'n na
xXa e jun, rech je ri' ri winak
ajuwdéchulew céquich'obo chi

lal xintakow la lok, xukuje'
chi e lok' chuwéch la jasriin,
inlok' chuwéch la.

24 Tat, lal xeyo'w la chwe,
cwaj c'ut chi quec'ol na wuc'
in jawije' ri quinc'oji wina in
rech céquilo chi yo'm la chwe
chisibalajnim nu k'ij in. Ojer
c'ut in lok' chuwéch la tzare-
tak méjok cdban ruwdéchulew.
25Tat, lal rijicom anima'la, ri
winak ajuwéchulew man kas
quetam td wach la, ri in c'ut
wetam wéach la. Ri winak
c'ut ri e yo'm la chwe que-
tam chilal ri' xintakow la lok.
26 Nu bim chque jachin ri lal,
quintakej c'u na u hixic wa'
chque, rech jas ri nu lok'al in
chuwich la, je' qui lok'al rie
are' chuwéch la. Je ri' rech
ri in kas quinc'oji na cuc', —
xcha ri Jesus che ri ka Tat.

18

Cdichap ri Jesus cumal ri
winak
1 Aretak xbitaj we tzij ri’
rumal ri Jesus, xel bi ri Are'.
Junam cuc' ru tijoxelab xe'
ri Are' ch'dkdp che ri binel
ja', Cedrén u bi'. Chila' c'o
wi jun ch'dkap ulew ri e tic-
tal wi ri che’, chila' c'ut xoc
wi ri Jesus e rachi'l ru tijox-
elab. 2 Ri tat Judas ri tajin
céjachow ri Jesus xukuje' re-
tam are' ri ch'dkap ulew ri'
rumal chi ri Jesus q'uia mul
c'olinak chila' cuc' ru tijoxe-
lab. 3Je ri' ri tat Judas xopan
chila' e rachi'l jumulaj solda-
dos, xukuje' jujun chajinelab
re ri nimalaj rachoch Dios ri
e takom bi cumal ri qui ni-
makil ri sacerdotes xukuje' ri

tata'ib fariseos. We winak ri'
cuc'am qui machetes, cuc'am

qui ldmpara, cuc'am cu qui
chdj. 4Retam chi c'u ri Jesus
ronojel ri cidban na che. Ru-
mal ri' xel apan chquiwéch ri
winak, xuta' chque: ¢Jachin ri
catzucuj alak? —xcha chque.

5 Ri e are' xechawic,
xquibij che: Ri Jesus ri aj
Nazaret,—xecha'.

RiJesus xubij: Inri',—xcha
chque.

Ri tat Judas ri tajin
cdjachowic c'o chila' chquixol.
6 Aretak ri Jesus xubij: “In
ri”, pac'alic xebe'c, xetzak c'u
pulew. 7 Te ri' ri Jesus xuta'
chi jumul chque: ¢Jachin ri
catzucuj alak? —xcha chque.

Xquibijcurieare': RiJesus
ri aj Nazaret, —xecha'.

8 Te ri' xubij ri Jesus chque:
Nu bim chi chech alak chi in
ri', —cacha chque. We are
ri in ri quintzucuj alak, ya
alak chque we niq'uiaj ri' chi
quebe'c,—xcha chque.

9Je' xubij wa' ri Jesus rech
je' cébantajic jas ri xubij ri
Are: “Ri xeuya ri nu Tat
chwe, man c'o ta jun chque
xsachic,” —=xcha'. 10 Te ri'
ri tat Simo6n Pedro ri c'o ru
machete xuc'amo, xuk'at c'u
apan ru xiquin ri tat Malco ri
paténil re ri qui nimal sacer-
dotes. 11 Xubij c'uriJesus che
ri tat Pedro: Chaya chi jumul
ri a machete pa ri c'olibal re.

We ri nu Tat cuban chwe chi
quintij ri c'ari c'o pa ri vaso,

¢a mat rajwaxic wi chi cépe
wa' we c'ax ri' chwij? —xcha
che.

Copan ri Jests chuwdch ri
quinimal sacerdotes
12 Xepe c'u ri jumulaj sol-
dados cachi'l ri qui nimal ri
e are', xukuje' ri chajinelab
re ri nimalaj rachoch Dios ri
aj Israel, xquichap ri Jesus,
xquiyutu. 13 Te ri' xquic'am
bi cho rachoch ri tat Anas.
Ri tat Ands are u ji' ri tat
Caifasri qui nimal sacerdotes
pa ri junab ri'. 14 Are ri tat

Caifds wa' ri u bim can nabe
chque ri winak aj Israel chi

are utz na chque ri e are'
chi cidcdm xa jun achi che qui
q'uexwdch conojel ri winak.

Ri tat Pedro cubij chi man
retam td u wdch ri Jesus

15 Ri tat Simon Pedro,
rachil jun tijoxel chic, e
benak ruc' ri Jesus. Ri jun
tijoxel chic ri' etamtal u
wdch rumal ri qui nimal
sacerdotes, rumal c'u ri' xoc
bi ri are' ruc' ri Jesus pa ri
uwoja rech ri rachoch ri qui
nimal sacerdotes. 16 Are c'u
ri tat Pedro xcanaj can chrij
ri ja chi' ri uchibe. Xa je ri'
xel lok ri tijoxel ri etamtal
u wich rumal ri qui nimal
sacerdotes, xch'aw ruc' ri
chajil uchibe, xrocsaj cu
bi ri tat Pedro. 17 Ri chajil
uchibe xuta' che ri tat Pedro,
xubij: ¢Amatlal jun chque ru
tijoxelab we achi ri'? —xcha
che.

Ri tat Pedro xch'awic, xu-
bij: No, man in jun ta chque,
—zxcha che.

18 Sibalaj c'dx tew tajin
cubano. Rumal ri' ri
paténinelab xukuje' ri cha-
jinelab qui nuc'um jun k'ak'.

E tac'atoj c'u chila', tajin
cdquimik' quib. Ri tat Pedro
xukuje' c'o cuc', tajin c'u
cumik' rib chrij ri k'ak’.

Ri qui nimal sacerdotes
cuc'ot u chi'riJests

19 Ri qui nimal sacerdotes
xuchap u ta'ic che ri Jesus
jachin tak ru tijoxelab,
xukuje' jas ri tajin cuc'ut
chquiwéch ri winak. 20 Ri
Jesus xubij che: Ri in, in
tzijoninak chquiwéch conojel
ri winak chi sakil. Amak'el
nu yo'm tijonic pa tak ri
rachoch Dios xukuje' pa ri
nimalaj rachoch Dios jawije'
ri cdquimulij wi quib conojel
ri winak aj Israel. Je ri' chi
man c'o ti jun tzij nu bim
xak chi c'uyal, —céacha che.
21 ;7as che céta' la chwe in?
Ta' la chque ri winak ri qui
tom ri nu tzij, chquibij c'ut
jas chrij in tzijoninak wi. Ri
e are' quetam jas ri nu bim,

—xchache. .
22 Aretak xbitaj wa' we tzij

ri' rumal ri Jesus, jun chque
ri chajinelab rech ri nimalaj
rachoch Diosric'o chila'xuya
jun k'ab chupalaj ri Jesus, te
c'u ri' xubij che: ¢A je' u
ch'abexic wa' ri qui nimal
sacerdotes cabano? —xcha
che.

23 Ri Jesus xch'awic, xubij
che: We c'o jun tzij xinbij
ri man utz taj, bij la chwe
jachique ri tzij ri man utz taj.
We c'u utz ri xinbij, ¢jas che
quinch'ay la? —xcha che.

24Yutum c'u ri Jesus, xpe ri
tat Ands, xutak bi ruc' ri tat
Caifés, ri qui nimal ri sacer-
dotes.

Ri tat Pedro cubij jumul
chic chi man retam td u wdch
riJesus

25 Are c'u ri tat Pedro
tac'alic tajin cumik' na rib
chrij ri k'ak'. Xquita' c'u che,
xquibij: ¢A mat at jun chque
ru tijoxelab we achi ri'? —

xecha che. o
Ri tat Pedro c'ut xresaj rib

chupam, xubij: jNo, man in
jun td chque! —xcha chque.

26 Te ri' xta' che rumal jun
chque ri paténil tak re ri qui
nimal sacerdotes, ri alaxic
ruc' ri achi ri xk'at apan u
Xiquin rumal ri tat Pedro, Xu-
bij che: A mat xinwilo chi at
c'o ruc' ri Are' pa ri ch'dkap
ulew ri e tictal wi ri che'? —
xcha che.

27 Ri tat Pedro xresaj chi

jumul rib chupam, tzare chi'
c'ut xok'riama' ac'.

Ri Jesus c'o chuwdich ri tat
Pilato

28 Te c'u ri' xquic'am bi
ri Jests cho rachoch ri tat
Caifas, xebe' cho ri nimalaj
ja re ri nim Kk'atal tzij. Xak
jubik’ chic craj man césakiric,
ri winak aj Israel c'ut man
xeboc td pa ri nimalaj ja rech
man Céca'n ta ri dwas u banic.
We je ri' man cuya' ta ri'
céquitij riwi'm rech ri Pascua.
29 Rumal ri' ri tat Pilato xel
lok che qui tzijobexic, xubij
chque: ¢Jas u mac we achi ri'
ri quibij ix? —xcha chque.

30 Ri e are' xechawic,
Xquibij: We ta mat are jun
banal etzelal mat xkajach wa'
pa k'ab la, —xecha che.

31 Xubij c'u ri tat Pilato
chque: Chic'ama bi ix,
chik'ata tzij puwi'. Chibana'

jas ri cubij ri i pixab ix, —
xcha chque.

Ri  winak aj Israel
xech'awic, xquibij: Ri uj, ri uj
aj Israel, man ya'tal td chke
chi cikacdmisaj jun winak, —
xecha che.

32Jeri' xbantajic jas ru bim
can ri Jesus chrij ri cdban na

che chucémisaxic. 33 Ri tat
Pilato xoc chi bi ]umul pari

nimalaj ja, xusiq'uij ri Jesus,
te c'uri' xuta' che: A atri' ri
cattakan pa qui wi' ri winak
aj Israel? —xcha che.

34Ri Jesus xubij che: ;A xak
lal cabin la wa' o0 niq'uiaj chic
xebin che la chwijin? —=xcha
che.

35 Ri tat Pilato xch'awic, xu-
bij: ¢Ainpulojunajlsrael? Ri
awinakil at, xukuje' ri qui ni-

mak11 ri sacerdotes e are tak
wa' ri xatjachow pa nu k'ab.

¢Jas c'u ri a banom? —xcha
che.

36 Te ri' xch'aw ri Jesus, Xu-
bij che: Ri nu takanic man

rech td we uwdchulew ri'. We
ta rech ruwéchulew, ri nu ti-

joxelab xech'ojin ta ri' rech
mat xinjach pa qui k'ab ri
winak aj Israel. Ri nu takanic
c'ut man ajwaral taj, —xcha
che.

37Xubij c'u ri tat Pilato che:
Je ri' chi ri at, ¢a at nim
takanel? —xcha che.

Ri Jesus xch'awic, xubij: In
nim takanel, jas ri cabij la, —
xcha che. Ri in xil nu wéch

waral cho ruwdchulew chu-
bixic jas ri' ri kas tzij. Conojel

c'uriqueniman che rikas tzij
caquitatabej ri quinbij, —xcha
che.

38 Ri tat Pilato xubij che:
¢Jas c'uri' ri kas tzij? —=xcha
che.

Cdk'at tzij puwi' ri Jesus chi
Clcdmisax na
Xuwi xta'tajwa' che riJesus
rumal ri tat Pilato, ri are'
xel chi lok jumul che qui
tzijobexic ri winak aj Israel,
xubij chque: Ri in, man c'o
td jun mac quinrik chrij we
achiri',—céchachque. 39Riix
c'ut ix nak'atalic chi quinban
tok'ob chiwe, quintzokopij bi
jun ajpache’ pa ri nimak'j
re ri Pascua. ¢A quiwaj chi
quintzokopij bi ri tata' ri'
ri c'o u takanic pi wi' ix,

ix winak aj Israel? —xcha
chque.
40 Te ri" conojel co

xech'awic, xquibij: jMétzokopij
la biriare'! jAre tzokopij la bi
ri Barrabds! —xecha'.

Are' c'u jun elak'om wa' ri
Barrabas.

19

1 Te ri' ri tat Pilato xuc'am
bi ri Jests, =xtakan c'u

chuch'ayic. 2 Ri soldados
Xquicoj jun corona re que-
mom quix chujolom ri
Jesus, xquicoj c'u jun atz'iak
morada chrij. 3 Te c'u ri'
xekeb ruc', xquibij c'ut: Lal
ri' ri cdtakan la pa qui wi' ri
winak aj Israel, jchnimarisax
k'ijla! —xecha che.

Xquich'ay c'u chupalaj.

4 Ri tat Pilato xel lok ju-
mul chic, xubij c'u chque ri
winak: Chiwilampe', quin-
wesaj lok we achi ri' chiwéach
rech quiwetamaj chi man c'o

té jubik' mac quinrik in chrij,
—xcha chque.

5 Xel c'u lok ri Jesus,
cojom c'u ri corona re que-
mom q'uix chujolom, cojom
xukuje' ri atz'iak morada
chrij. Te cu ri' xubij ri tat
Pilato chque: jwaral c'o wi ri
achi! —xcha chque.

6 Aretak ri qui nimakil sac-
erdotes, xukuje'ri chajinelab
re ri nimalaj rachoch Dios
xquilo, co xech'awic, xquibij:
iChripok! jChripok! —xecha'.

Ri tat Pilato xubij chque:
iChic'ama bi ix, chiripa'!l Riin
man c'o ti jubik' mac quinrik
in chrij, —xcha chque.

7 Ri winak aj Israel
xech'awic, xquibij: Ri uj c'o
jun ka pixab, ri ka pixab c'ut
cubij chi rajwaxic cAcdmisaxic
rumal chi xuban che rib chi
are u C'ojol ri Dios, —xecha'.

8 Ri tat Pilato, aretak xuta
wa' ri xquibij, sibalaj xuxej
narib. 9Xoc chibi jumul pari
nimalaj ja, xuta' che ri Jesus:
¢Jawije' ri catpe wi? —=xcha
che.

Are c'uriJesis man xch'aw
taj, man c'o td c'u jas xubij
che.

10 Xubij c'u ri tat Pilato che:
¢Jas che man quinach'abej
taj? ¢A mat awetam chi c'o
takanic pa nu k'ab che a ripic
cho ri cruz o che a tzokopixic
bic? —xcha che.

11 Ri Jesus xch'awic, xubij
che: Man c'o ti jubik' takanic
la pa nu wi' we ta mat yo'm

che la rumal ri Dios. Ru-
mal ri', jachin ri Xln]achow

pa k'ab la nim na u mac ri'
chuwéch la, —xcha che.

12Tzare chi' c'utritat Pilato
xutzucuj jas xubano rech cut-

zokopij bi ri Jesus. Are c'uri
winak aj Israel co xech'awic,
xquibij: jwe cétzokopij la bic,
man utz td anima' la ri' ruc'
ri nimalaj takanel! jJachin ri

cuban che rib chi are nim
takanel, u c'ulel ri' ri nimalaj

takanel! —xecha che.
13 Ri tat Pilato aretak xuta
ri xquibij, xtakan che resaxic

lok ri Jesus. Ri are' c'ut xt'uyi
chorik'atbal tzij paric'olibal
ri cibix “Gabata” che pa he-
breo, ri quel cubij “Lajom
Abaj”. 14Xa c'u chuwek chic
ri nimak'ij Pascua. Craj are
ri niq'uiaj k'ij. Ri tat Pilato
c'ut xubij chque ri winak aj
Israel: jwaral c'o wi ri tata' ri
c'o u takanic pi wi'! —xcha
chque.

15 Ri e are' cut co
xech'awic, xquibij: jChcdmisaxok!
iChcdmisaxok!  jChripok! —
xecha'.

Ritat Pilato xubij chque: ¢A
quinrip ta c'u cho ri cruz ri
tata' ri c'o u takanic pi wi? —
xcha chque.

Are cu ri qui nimakil
ri sacerdotes xech'awic,
xquibij che: Ri uj man c'o ta
chi jun achi chic ri cétakan
pa ka wi', xane xak xuwi ri
nimalaj takanel, —xecha'.

16 Ri tat Pilato xuwi xuta
wa', xujach bi ri Jesus pa qui
k'ab rech céquirip cho ri cruz.
Xquic'am c'u bic.

Cirip 1i Jesus cho ri cruz
chucdmisaxic
17Xel c'u bi ri Jesus, xuc'am
bi ru cruz, xe' pa ri juyub ri
cabix U Bakil Jolomaj che. (Pa
ri ch'abal hebreo are cébix

Godlgota che.) 18 Chila' xquirip
wi cho ri cruz junam cuc'
quieb achijab chic, jujun pa
tak u xcut. Ri Jesus xcanaj
pa qui niquiajal. 19 Ri tat
Pilato xtakan chucojic jun
tz'ibtalic puwi' ri cruz ri
cubij: JESUS A] NAZARET
RI NIM TAKANEL PA QUI
WI' RI WINAK AJ ISRAEL.
20 E q'uia chque ri winak
aj Israel xquisiq'uij u wéch
ri tz'ibtalic ri' rumal chi ri
juyub ri xrip wiri Jesus nakaj
c'owi cheritinimit Jerusalén.
Ri tz'ibtalic, tz'ibtal wa' pa
ri hebreo, griego, xukuje' pa
ri latin. 21 Rumal ri' ri qui
nimakil sacerdotes quech ri
winak aj Israel xquibij che
ri tat Pilato: Matz'ibaj la: “Ri
Nim Takanel quech ri winak
aj Israel.” Xane tz'ibaj la:
“Ri cubij che rib chi are Nim
Takanel quech ri winak aj
Israel,” —xecha che.

22 Are c'u ri tat Pilato
xch'awic, xubij chque: Ri
xintz'ibaj, xak je wa' cicanajic,
—xcha chque.

23 Te ri', aretak xeto'taj ri
soldados churipicriJesus cho
ri cruz, xquic'am ri ratz'iak,
xcan c'u quiejeb che, ju-
jun que ri jujun soldados.
Xukuje' xquic'am ri camixa'.
Man t'isom ta c'u wa', xane
Xa jun u banom, quemom
petinak ajsic c'a iquim. 24Ri
soldados xquibij chbil tak
quib: Man cékarak'atij taj.
Chkesaj suerte chrij rech
cakilo jachin cach'acowic, —
xecha'.

Je ri' xbantajicjas ritz'ibtal
pa ru Lok' Pixab ri Dios ri

cubij: “Xquijach ri watz'iak
chquiwéch, xquesaj suerte
chrij,” —cécha'. Are wa' ri
xca'n ri soldados.

25 Chunakaj ri cruz ri
ripom wi ri Jesus c'o ru nan,
c'oru chak' runan, c'ori nan
Maria ri rixokil ri tat Cleofas,
xukuje' c¢'o ri nan Maria ri aj
Magdala. 26 Aretak ri Jesus
xril ru nan xukuje' ri tijoxel
ri sibalaj lok' chuwéch tac'al
chuxcut, xubij che ru nan:
Nan, chabana awal che we
achiri',—xcha che.

27 Te c'u ri' xubij che ru ti-
joxel: Chabana a nan che ri
nu nan, —xcha che.

Tzare chi' c'ut ri tijoxel ri'
xuc'am bi ru nan ri Jesus cho
rachoch.

Cdcdm riJesus

28 Te c'u ri' rumal chi ri
Jesus retam chi ronojel ri
tz'ibtal chrij bantajinak chic,
xukuje' rech kas cédbantajic jas
ri cubij ru Lok’ Pixab ri Dios,
xubij: Céchakij nu chi', —
xcha'.

29 C'o c'u apan jun lak noji-
nak che ch'dm vino. Xquirub
c'u jun estropajo chupam ri
vino ri', Xquiya puwi' jun aj,
te c'uri' xquiya ak'an chuchi'
ri Jests. 30 Ri Jesus xutij ri
ch'dm vino, te c'u ri' xubij:
Ronojel xbantajic, —xcha'.

Xupachba c'u ru jolom, xel
ranima'.

Jun chque ri soldados cu-
jak ru c'alc’ax ri Jesus ruc' ru
lanza

31 Xa c'u chuwek chic ri
nimak'ij Pascua. Man cécaj

td c'u ri winak aj Israel chi

ri qui cuerpo ri winak que-
canaj can cho tak ri cruz
pa ri k'ijj re uxlanem. Ri
k'ijj re uxlanem ri' are jun
k'ijj wa' nim u banic. Ru-
mal ri' xquita' che ri tat Pi-
lato chi cétakan chuk'ajisaxic
ri cakan ri e ripil cho tak
ri cruz, xukuje' chi cékasax
ri qui cuerpo cho ri cruz.
32 Te ri' xebe' ri soldados,
xquik'ajisaj ri rakan ri nabe
xukuje' ri jun chic ri e ripom
ruc' ri Jesus. 33 Aretak c'ut
xekeb ruc' ri Jesus, xquilo chi
cdminak chic, xa je ri' man
xquik'ajisajtarirakanriAre'.
34 Pune je ri' jun chque ri
soldados xujak ru c'alc'ax ri
Jesus ruc' jun lanza, chanim
cut xel lok quic' xukuje'
joron. 35Ri cédbin wa' we tzij
ri', are jun ri kas xrilo, kas
tzij c'u ri cubij. Ri are' cubij
ri kas tzij ri retam rech ri ix
xukuje' quixcojonic. 36Je c'u
xc'ulmataj wa' rech cdbantajic
jasritz'ibtal pa ru Lok' Pixab
ri Dios ri cubij: “Man c'o ta
jun bak xquik'ajisaj che,” —
cicha'. 37 Cubij xukuje' ru
Lok' Pixab ri Dios pa jun
u xak chic: “Caquil na ri
Xquisoco,” —cécha'.

Cdmuk ru cuerpo ri Jesus

38 Te c'u ri' xpe ri tat José
riquel paritinimit Arimatea,
xuta' che ri tat Pilato chi céyi'
che chi cukasaj ru cuerpo ri
Jesus. Ri tat José are jun
u tijoxel ri Jesus, xa c'u chi
c'uyal rumal chi cuxej rib
chquiwéch ri winak aj Israel.
Xyi'c'u che rumalri tat Pilato.
Xajeri'xe'ritat José, xukasaj

ru cuerpo ri Jesus, xuc'am c'u
bi pa mukic. 39 Xpe xukuje'
ritat Nicodemo rinabe canok
xopan ruc' ri Jesus chak'ab
chutzijobexic. Ri are' ruc'am
jun cunabal, are mirra ri yuj-
tal ruc' aloes, ri cdpajan cien li-
bras. 40]Je ri' ri tat José rachi'l
ri tat Nicodemo xquic'am bi
ru cuerpo ri Jesus, Xquipis c'u
pa tak manta re lino ri yo'm
ri c'oc'alaj tak cunabal chrij.
Je' xca'n che jas ri e nak'atal
wi ri winak aj Israel che qui
mukic ri cdminakib. 41 Pa ri
juyub ri xrip wi ri Jesus cho
ri cruz, c'o jun ch'dkap ulew
ri e tictal wi ri che'. Pa ri
ulew ri' c'o jun c'ac' mukubal
rimaéja' yo'm jun cdminak chu-
pam. 42 Chupam c'ut xquiya
Wi ru cuerpo ri Jesus, rumal
chi ri mukubal ri' nakaj c'o
wi, xukuje' rumal chi xa ju-
bik' craj man céchaptaj ri K'ij
re uxlanem chque ri winak aj
Israel.

20

Cdc'astaj ri Jestis chquixol ri
c(iminakib
1Pa ri nabe k'ij re ri sem-
ana, sibalaj ak'ab, k'ekum na,
rinan Mariari aj Magdala xe'

chuchi' ri mukubal. Xril c'ut
chi esam chi apan ri abaj ri

tz'apibem u chi' ri mukubal.
2 Xa je ri' xutic anim, xe'c,
xurika ri tat Simén Pedro,
xukuje' ri jun tijoxel chic
ri sibalaj lok' chuwéch ri
Jesus, xubij chque: Ri Kajaw
Jesus xesax bi pa ri mukubal,
Xc'am bic, man ketam ta
c'ut jawije' ri xyi' wi, —xcha
chque.

3 Te ri' ri tat Pedro rachi'l
ri jun tijoxel chic xebel bic,

xebe' chuchi' ri mukubal
4 Ri quieb xquitic anim,

junam e benak. Are c'u
ri jun chic sibalaj xutic na

anim chuwach ri tat Pedro.
Ri are' xopan nabe chi' ri

mukubal. 5 Man xoc td c'u
pa ri mukubal, xane xak

xuwi xpachi cok che rilic. Te'
xrilo chi e c'o can ri manta
chila’. 6 Te c'u ri' xopan chi
ri tat Simon Pedro, ri teren
lok chrij. Ri are' c'ut xoc
bi pa ri mukubal. Xukuje'
xeril ri_ manta ri e c'o_can
chila'. 7 Xukuje' xrilo chi ri
manta ri xpispex u jolom ri
Jesus man junam taj c'o cuc'
ri niq'uiaj manta chic, xane
botom wa', yo'm c'u apan
jela'. 8 Te c'u ri' xoc chi bi ri
jun tijoxel chic ri xopan nabe

chuchi' ri mukubal. Xrilo r1
bantajinak, xcojon c'uri are'.

9 Méja' c'u céquich'obo jas ri
cubij ru Lok' Pixab ri Dios ri
Tz'ibtalic chi are rajwaxic chi
ri Jesus céc'astaj na chquixol
ri cdminakib. 10 Te ri' xetzelej
we quieb tijoxelab ri' cho
cachoch.

Ri Jests cuc'ut rib cho ri

nan Mariari aj Magdala
11 Are c'u ri nan Maria
xcanaj can chuchi' ri

mukubal, tajin cok'ic. C'a
tajin cok'ic aretak xpachi'c
rech céca'y cok chupam ri
mukubal. 12 Te' xrilo chi e
c'o quieb angeles, ri e t'uyut'oj
jawije' ri xyi' wi ru cuerpo ri
Jesus, sakloloj c'u ri catz'iak.
Ri jun t'uyul pu jolom, ri jun
chi c'ut t'uyul pa rakan. 13 Ri
angeles xquita' che ri nan

Maria, xquibij: Nan, ¢jas che
tajin cok'la? —xecha che.

Ri nan Maria xubij chque:
Rumal chi xquic'am bi ri
Wajaw Jesus, man wetam ta
c'ut jawije' ri xyi' wi, —xcha
chque.

14 Te' xbitaj wa' rumal, are-
tak xca'y chrij, xrilo chi c'o ri
Jesus chila'. Man xuch'ob ta
c'ut chi are ri Jesus.

15 Xpe c'u ri Jesus, xuta'
che, xubij: Nan, ¢jas che tajin
catok'ic? ¢Jachin c'u ri tajin
catzucuj? —xcha che.

Ri nan Maria xuchomaj chi
are ri chajinel re ri ulew
ri', xubij che: Tat, we lal
xc'amow la bic, bij la chwe
jawije' ri xya wi la rech ri in
quinc'am bic, —xcha che.

16 Te ri' xubij ri Jesus che:
iMarial —xcha che.

Ri are' xca'y chrij, te c'u ri'
xubij che pa hebreo: jRaboni!
—=xcha che. Ri tzij ri' quel
cubij “Ajtij”.

17 Ri Jesus xubij che: Mi-
nachapo rumal chi c'd méja'
quinpaki chila' jawije' ri c'o
wi ri nu Tat, —xcha'. Jat ba/,
jabij c'u chque riwachalal chi
quinpaki chila' jawije' c'o wi
ri nu Tat, ri xukuje' rii Tat ix,
ri nu Dios c'ut, ri xukuje' are
riiDios ix, —xcha che.

18 Te ri' xe' ri nan Marfa ri
aj Magdala, xubij c'u chque
ri tijoxelab chi ri are' xril u
wiéch ri Kajaw Jesus, xukuje'
chiriJesus xubij wa' we tzij ri'
che.

Ri  Jesus cuc'ut rib
chquiwdch ru tijoxelab

19 Kas pa ri K'ij ri', ri nabe
k'ijrerisemana, chak'ab chic
qui mulim quib ri tijoxelab.
Qui tz'apim c'u ri u chi'
tak ja rumal chi xquixej
quib chquiwdch ri winak
aj Israel. Xoc bi ri Jesus,
xtaq'ui c'u chquixol. Xuya
rutzil qui wéch, xubij chque:
Chuxlan ba' ri iwanima', —
xcha chque.

20 Aretak xbitaj wa' we
tzij ri' rumal, xuc'ut ru
k'ab chquiwédch xukuje' ru
c'alc'ax. Ri tijoxelab xe-
quicotic aretak xquil u wéach
ri Kajaw Jesus. 21 Te c'u ri' ri
Jesus xubij chi jumul chque:
Chuxlan ba' ri iwanima’,
—xcha'. Je' jas ri nu Tat
xinutak lok in, je ri' ri in
xukuje' quixintak bi ix, —
xcha chque.

22 Te c'u ri' xuya ri ruxlab
pa qui wi', xubij: Chic'ama
ri Lok'alaj Espiritu, —=xcha
chque. 23 Jachin tak ri
quisach ri qui mac, cdsachtaj
na ri qui mac. Jachin tak ri
man quisach ta ri qui mac,
man céasachtaj td na ri qui
mac, —xcha chque.

Ri tat Tomds cdril ri Kajaw
Jesus c'astajinak chi chquixol
ri cdminakib

24Ritat Tomds, jun chqueri
cablajuj u tijoxelab ri Jesus ri
cibix Gemelo che, man c'o ta
ri are' aretak xopan ri Jesus.
25 Te c'u ri' ri niq'uiaj tijox-
elab chic xquibij che ri tat
Tomads: XKkil u wach ri Kajaw
Jesus,—xecha che.

Are c'u ri tat Tomas xubij
chque: We man quinwil ri

soctajinak ri xuban ri clawux
pu k'ab, te c'u ri' quinnim
ru wi' nu k'ab pa tak ri jul,
xukuje' quinnimrinuk'ab pa
ru c'alc'ax, man quincoj taj,
—zxcha chque.

26 Oc'owinak chi wajxakib
k'ij. Ri tijoxelab qui mulim
quib jumul chic pa jun ja,
c'o chi c'u ri tat Tomas cuc'
ri e are'. Te ri, pune e
tz'apil ru chi' tak ja, ri Jesus
xoc bic, xtaq'ui c'u chquixol.
Xuya rutzil qui wéch, xubij:
Chuxlan ba' ri iwanima', —
xcha chque.

27 Te c'u ri' xubij che ri
tat Tomds: Chawilampe ri nu
k'ab, chanima c'u bi ru wi'
a k'ab waral. Chayuku ra
k'ab, chanima c'u bi pa ri nu
c'alc'ax. Muban chi quieb a
c'ux, xane chatcojon chwe, —
xcha che.

28 Teri' xch'aw ri tat Tomas,
xubij che: jWajaw, nu Dios! —
xcha che.

29RiJesus xubij che: Tom4s,
ri at cimic xatcojon chwe

rumal chi xawil nu wéch.
Utz c'u que ri quecojon chwe

pune man cdquil nu wach, —
xcha che.

Waral cdikil wi ru patin we
wuj ri' xtz'ibaxic
30 Quia c'u cajmabal
tak etal xuban na ri Jesus
chquiwédch ru tijoxelab ri
man xetz'ibax td pa we wuj
ri'. 3! Xetz'ibax c'u wa' ri
c'o waral rech ri ix quicojo
chi ri Jesus are ri Cristo, ru
C'ojol ri Dios, rech aretak
quixcojon che ri Are', quirik
naric'aslemal ri man c'o td u
q'uisic, —xcha chque.

21

Ri  Jesus cuc'ut rib
chquiwdich wukub chque ru
tijoxelab

1 Te c'u ri' ri Jesus xuc'ut
rib jumul chic chquiwéch
ru tijoxelab chi' ri mar re
Tiberias.* Je wa' xuban
chuc'utic rib: 2 Conojel wa'
junam e c'olic. Ri tat Simén
Pedro, ri tat Tomas ri cébix
Gemelo che, ri tat Natanael ri
aj Cana re Galilea, ri quieb u
c'ojol ri tat Zebedeo, xukuje’
quieb chic chque ru tijoxelab
ri Jesus. 3 Ri tat Simdn
Pedro xubij chque: Quine'
chuchapic car, —xcha chque.

Ri e are' xquibij che: Ri yj
xukuje' cuje' awuc', —xecha
che.

Xebe' c'ut, xeboc pa jun
barco, man c'o ti c'u cir
xquichap pa ronojel ri jun
ak'ab ri'. 4 Aretak tajin cépe
ru sakiric, ri Jesus xuc'ut rib
chquiwéch chi' ri mar, are c'u
ru tijoxelab man xquich'ob
taj chiareri Are'. 5Te ri' xubij
chque: jIx achijab! ;A mat c'o
riichapom? —xcha chque.

Ri e are' xech'awic, xquibij:
Man c'o taj, —xecha'.

6 Te ri' xubij ri Jesus chque:
Chiq'uidka ri c'at pa ru
wiquidk'ab ribarco, c'o c'una
ri quichapo,—xchari' chque.

Je' c'u xcano. Te ri' man

xecowin té chic'uche resax1c
lokric'at chapabal cdr parija’

rumal chi sibalaj xnoj ri c'at
che tak cédr. 7 Te ri' ri tijoxel
risibalajlok' chuwéchriJesus

xubij che ri tat Pedro: jAre ri
Kajaw Jesus! —xcha che.

Xuwi xuta wa' ri tat Simon
Pedro chi are ri Kajaw Jesus,

xucoj ri ratz'iak rumal chi re-
sam wa'. Xuq'uidk c'u bi rib
parija'. 8Riniq'uiaj tijoxelab
chic xeopan chi' ri ulew chu-
pam ri barco, qui jururem ri
c'at nojinak che tak cidr. Xa
c'u cien metros xec'oji wi che

ru chi' ri ulew. 9 Aretak xebel
pa ri barco, te' xqullo c'o jun

k'ak' nuc'um, c'o c'u jun cér
pa ri rachak k'ak', xukuje' e
c'o jujun caxlan wa. 10 Ri
Jesus xubij chque: Cheic'ama
lok jujun chque ri cér ri c'a
te' xechaptaj iwumal, —xcha
chque.

11Xpaki c'u ri tat Simén Pe-
dro pa ri barco, xresaj c'ulok
ri jun c'at chapébal cér noji-

nak che tak cdr. Xujururej
c'u lok wa' chi' ri ulew. iNo-
jinak c'u ri c'at! E c'o jun

ciento ruc' cawinak oxlajuj
nimak tak car chupam. Pune
sibalaj e q'uia ri cér, ri c'at
man xt'okopin taj. 12 Te ri'
xubij ri Jesus chque: Chixsa'j,
chixwok ba', —xcha chque.

Man c'o td c'u jun chque
ru tijoxelab xuchajij anima'
xuta' che jachin ri Are' rumal
chi conojel quetam chi are ri
Kajaw Jesus. 13 Te c'u ri' ri
Jesus xkeb cuc', xuc'am c'u ri
caxlan wa, xuya chque. Je'
xukuje' xuban ruc' ri cér.

14 Are urox mul wa' ri
xuc'ut rib ri Jesus chquiwéch
ru tijoxelab aretak ya
c'astajinak chic chquixol ri
caminakib.

%
21:1 Xukuje' cdbix “mar re Galilea” che we mar ri'.

Ri Jesus cdtzijon ruc' ri tat
Simon Pedro

15 Aretak xtijtaj ri qui wa
re ak'abil, ri Jesus xuta' che
ri tat Simoén Pedro, xubij che:
Simon, u c'ojol ri tat Jonds,
¢a kas lok' na quinawil in
chquiwéch conojel tak wa'?
—=xcha che.

Ri tat Pedro xch'awic, xu-
bij: Je', je ri', Wajaw. Etam ya'
la chi cwaj la, —xcha che.

Ri  Jesus xubij che:
Cheayuk'uj ba' ri alaj tak nu
chij, —xcha che.

16 Chucamul chic xuta' che:
Simon, u c'ojol ri tat Jonas,
¢a kas lok' na quinawilo? —
xcha che.

Ri tat Pedro xch'awic, xubij
che: Je', Wajaw. Etam ya'la
chi cwaj la, —xcha che.

Ri  Jesus xubij che:
Cheayuk'uj ba' ri nu chij, —
xcha che.

17 Churox mul chic xuta'
che: Simodn, u c'ojol ri tat
Jonds, ¢a kas quinawaj?
xcha che.

Ritat Pedro xbisonic rumal
chi xuta' che churox mul we
kas lok' chuwéch, xubij c'u

che: Wajaw, etam la ronojel.
Etam ya'la chi kas cwaj la, —
xcha che.

Ri  Jesus xubij che:
Cheayuk'uj ba' ri nu chij, —
xcha che. 18 Kas tzij quinbij
chawe, chi aretak at ala
na, ri at xacoj ri awatz'iak,
xate'c jawije' ri xawaj xate'
wi. Aretak c'ut catrijobic,
cayuk na ri a k'ab, jun chi
c'ut cdcojow na ri awatz'iak
chawij, catuc'am c'u na bhi
chila' jawije' ri man cawaj ta
wi, —xcha che.

19Ri Jesus xubij wa' we tzij
ri' chubixic che jas u wéch
Camical ri curik na ri tat Pe-
dro, cunimarisaj c'u na u k'jj
ri Dios. Te c'u ri' xubij che:
iTasa'j wuc'l —xcha che.

Waral cdkil wi ri tijoxel ri
sibalaj lok' quil wi rumal ri
Jestis

20 Aretak xca'y ri tat Pedro
chrij, xrilo chi teren ri tijoxel
chquij ri sibalaj lok' chuwéch
ri Jesus, ri xt'uyi chuxcut ri
Jesus chi'rimesa aretak xca'n
ri q'uisbal wi'm re benak K'ij,
ri xuta' che ri Jesus, xubij:
“Wajaw, ¢jachin ri' ri cdjachow
na la?” —xchari'. 21 Aretak
ri tat Pedro xrilo, xubij che ri
Jesus: Kajaw, wa' we jun ri,
¢jasricuc'ulmajnariare? —
xcha che.

22 Ri Jesus xch'awic, xubij
che: We ri in cwaj chi céc'asi
nariare'c'd quintzelejnalok,
¢jas awe at che? Ri at tasa’j
wuc',—xcha che.

23 Xel cu u tzijol wa'
chquixol ri kachalal chi ri
tijoxel ri' man cicém taj. Man
xubij td c'u ri Jesus che chi
man cdcdm taj, xane xubij:
“We cwaj chi cdc'asi nariare'
C'd quintzelej na 1ok, ¢jas awe
atche?” —xchariJesus cheri
tat Pedro.

24 Are c'u wa' ri tijoxel ri
xuk'alajisaj chi kas tzij wa' ri
xutz'ibaj canok. Ketam c'ut
chi cubijj ri kas tzij.

25 Sibalaj q'uia chi
na ri xuban ri Jesus.
ta quetz'ibax wa' chqui-
jujunal, quinchomaj chi
man cubana td ronojel

cu
We

ruwéchulew che c'olibal que
riwuyjriquetz'ibaxna. Amén.

RI WUJ RI

CATZIJOX WI RI
QUI BANOMRI

APOSTOLES

Ri Jesus cubij chi cdqueyej
na ru petbhal ri Lok'alaj
Espfritu

1 Lok'alaj tat Teofilo: Pa ri
nabe nu wuj* ri xintz'ibaj
che la, xintzijon chrij ronojel
ri xuban ri Jesus, xukuje'
chrij ronojel ri xuc'ut canok
chquiwéch ri winak aretak
xuchaplej u paténixic ri
Dios waral chkaxol. 2Pa ri
nabe nu wuj xintzijon chrij
nimalaj ronojel ri xuban ri
Are' c'a xc'am na bi chicaj.
Aretak madja' que' chicaj,
xuya takanic, xeupixbaj
can ri apostolest ri xeucha'.
Rumal ri Lok'alaj Espiritu ri
c'o ruc', xubij can chque jas
ri rajwaxic céca'no. 3 Xurik
c'dx ri Jesus, Xcdmisaxic, te
c'u ri' xuc'ut rib chquiwéach
ri apOstoles chwinakil rech
k'alaj chi c'astajinak chic
chquixol ri cdminakib. Q'uia
ri xuban chquiwadch rech
céquicojo chi kas tzij c'asal
chic ri Are'. Cawinak K'ij
ri' xuc'ut na rib chquiwéch
amak'el. Xukuje' xtzijon cuc'
chrij ri cuban na ri Dios

aretak cétakan pa qui wi' ri
winak.

4 Aretak ri Jestus c'd c'o
cuc' ri apostoles, xubij chque
chi mebel bic pa ri tinimit
Jerusalén chanim, xane chi
queye'nic. Je wa' xubij:
Chiweyej na chi cdyataj chiwe
ri bim lok rumal ri nu Tat,
jas ri xinbij chiwe, —xcha
chque. 5 Kas tzij, ri tat
Juan xuban qui kasna' ri
winak ruc' ja', are cu ri ix
xXa pa quieb oxib k'ij cdban
na i kasna' ruc' ri Lok'alaj
Espiritu,—xcha chque.

Cdpaki ri  Jesus
chquiwdch ri apOdstoles

6 Are c'u ri apostoles qui
mulim quib ruc' ri Jesus,
xXquita’ cu che ri Are,
xquibij: Kajaw, ¢a mat xopan
ri K'ijj ri cdya la chque ri ka
winakil chi quetakan chi na
jumul puwi' ri ka tinimit
Israel rech man céquitakej ta
takanic ri niq'uiaj winak chic
pa ka wi'? —xecha che.

7Xch'aw c'u ri Jesus, xubij
chque: Ri K'ij, ri ajilabal,
man ya'tal td chiwe ix chi
quiwetamaj, xane xak xuwi
puk'abrika Tatc'o wironojel
wa'. 8 Aretak c'ut cépe ri
Lok'alaj Espiritu pi wi', cac'oji
naichuk'ab. Te c'uri' quixe'c,
quitzijoj na jas ri i wilom
chi xinban che qui to'ic
ri winak, jas ri xinc'ulmaj
aretak xincamisaxic, xukuje'
aretak xinc'astaj chquixol

chicaj

*
1:1 Ri “nabe nu wuj” ri cubij waral are R UTZALAJ TZI] RE RI EVANGELIO RI

XUTZ'IBAJ RI SAN LUCAS (San Lucas 1:1-4).

T 1:2 Ri tzij “ap6stol” quel cubij

“takom”. E cablajujutako'nriJesusrie cha'talrumal. Jun “apdstol” rajwaxicri' chi
cdcowin chuk'alajisaxic chi xc'astaj ri Jesus chquixol ri cdminakib (Hechos 1:21-26).

ri clminakib.  Ronojel wa'
quitzijoj na pa Jerusalén, pa
tak conojelritinimitre Judea,
re Samaria, xukuje' c'da pa
tak ri qui tinimit ri winak
ri sibalaj naj e c'o wi cho
ruwdchulew, —xcha chque.

9 Aretak ri Jesus xto'taj chu-
bixic wa' we tzij ri' chque
ri apdstoles, xyac bi chicaj
chquiwéch. Ri e are' tajin
queca'y che aretak xpaki chi-
caj, xch'uktaj c'u rumal jun
sutz', man xecowin ta chic
xquilo. 10 Ri e are' tajin
queca'y chicaj che ri Jesus,
xak c'u te'talic xquic'ut quib
quieb achijab pa qui xcut ri
sibalaj sak ri catz'iak.f 11 We
achijab ri' xech'awic, xquibij
chque ri apo6stoles: Tata'ib,
alak ri' ri aj Galilea, ¢jas che
xak c'o alak chi', tajin céca'y
alak chicaj? —quecha chque.
We Jesus ri' ri xyac bi chxol
alak, xpaki chicaj, cdpe china
ri Are' jumul chic. Je c'u wa'
ru petic jas ri xubano, xe' chi-
caj, —xecha ri achijab chque
ri apo6stoles.

Clicha' ri tat Matias
chuq'uexel ri apostol Judas

12 Te c'u ri' xekaj lok ri
apostoles cho ri juyub ri
xec'oji wi, ri cabix Ujuyubal
Olivos che. Xetzelejic, xebe'
pa ri tinimit Jerusalén.
Nakaj c'o wi ri juyub ri'
che ri Jerusalén, man naj
td c'u ri clbinibaxic, Xuwi
ri ya'talic chi cibin jun pa
ri kK'ij re uxlanem (craj are
jun kildmetro wa'). 13 Aretak

xeopan pa ri tinimit, xepaki
pa ru cawik ja re ri ja ri e
jekel wi. Ri e c'olic e are'
ri tat Pedro, ri tat Jacobo,
ri tat Juan, ri tat Andrés, ri
tat Felipe, ri tat Tomas, ri tat
Bartolomé, ri tat Mateo, ri tat
Jacobo u c'ojol ri tat Alfeo, ri
tat Simon ri cdbix “U Nimal
Tinimit” che, rachi'l ri tat
Judas, rachalal ri tat Jacobo.
14 Conojel wa' we apOstoles
ri' junam ri qui chomanic
xquimulij quib amak'el rech
Céca'n orar junam cuc' jujun
ixokib cojonelab, cachi'l ri
nan Maria ru nan ri Jesus,
xukuje' tak ri rachalal.

15Pa tak ri k'ij ri' qui mulim
quib ri cojonelab. Craj e are'
jun ciento ruc' juwinak ri' ri
qui mulim quib. Xwalijj c'u ri
tat Pedro, xtaq'ui chquiwéch
ri kachalal che qui ch'abexic,
xubij chque: 16 Kachalal,
tzrajwaxic wi chi cébantajic
jas ri cubij ru Lok' Pixab ri
Dios ri Tz'ibtalic, ri xubij lok
ri Lok'alaj Espiritu chuchi' ri
ka mam David ojer, —cécha'.

Ri ka mam David xch'aw
chrij ri Judas ri xc'amow

qui be ri jumulaj winak ri
xechapow ri Kajaw Jesus.
17Ri Judas jun ri are' chkaxol
nabe, xyi' che chi cichacun
junam kuc'. 18 Are c'u ri
are' xulok' jun rulew ruc' ri
puak, ri tojbal re ri etzelal
ri xubano. Ch'iquilic xkajic,
xtzak pulew, xrak'atin ru
pam, xel lok juntir ri rixco'l,
—cécha'. 19Xel c'u u tzijol wa'
rixuc'ulmaj riJudas chquixol

frowi “quieb achijab” ri', e are’ dngeles wa' ri e takom lok rumal ri Dios.

conojel ri winak pa ri tinimit

Jerusalén. Xa je ri' ri winak

Xquicoj ri tzij Acéldama che

ru bi' ri ulew ri'. Ri tzij ri' pa

ri qui ch'abal ri winak quel
cubij Ulew re Quic'. 20Tz'ibtal

c'u pa ri wuj Salmos, cubij:

Chtoli' can u pam ri rachoch,
chwonobax canok,

mat c'o chi na jun céc'oji chu-
pam, —cécha'.

Xukuje' cubij:

Ri rekle'n ri are’, chyo'k che
jun winak chic, —
céicha',

—xcha ri tat Pedro chque.

21E c'o c'u achijab chkaxol
ri xujcachi'laj amak'el are-
tak xc'oji ri Kajaw Jesus kuc'.

22 Tzaretak ri xban u kasna'

ri Jesus rumal ri tat Juan,

c'd aretak xc'am bi ri Are'
chicaj chkaxol, e c'olinak we

achijab ri' kuc'. Tzrajwaxic
c'ut chi jun chque ri e are'
coc kuc' chutzijoxic chi kas
tzij xc'astaj bi ri Kajaw Jesus
chquixol ri cdminakib, —xcha
ri tat Pedro chque.

23 Xquichomaj c'u quij
quieb achijab: E are’ ri tat
José ri cdbix Barsabas che,
ri xukuje' cdbix Justo che,
rachi'l ri tat Matias. 24 Xca'n
orar, xquibij: Kajaw, etam la
ri canima' conojel ri winak,
c'utu ba' la chkawdéch jachin
chque we quieb achijab ri'
are cha'tal umal la, 25 rech
coc ri' che apostol, cuc'am c'u
ri ekle'n ri xuya can ri Judas
aretak xkaj pa mac, xe' c'u

*
2:1 Ri winak aj Israel c'o jun qui nimak'ij, Pentecostés u bi'.

chila' jawije' ri ya'tal wi che,
—xecha che ri Dios.

26 Xquesaj c'u suerte che
rilic jachin ri cécanajic. Are
c'u ri suerte xkaj chrij ri tat

Matias. Xoc c'uri are' cuc' ri
julajuj apOstoles.

2
Ri Lok'alaj Espiritu céikaj pa
quiwi'ri kachalal cojonelab

1 Aretak xurik ri nimak'ij
ri cabix Pentecostés™ che,
conojel ri cojonelab junam
qui wéch qui mulim quib pa
junja. 2Xakte'talic xquita jun
nimalaj jininem ri xpe chicaj,
je' jas jun nimalaj quidkik' ri
Xjinin pa ronojel ri ja jawije'
riet'uyul wiricojonelab. 3Te
ri' c'o ri xquilo, je' ta ne jas
jujun u xak k'ak' ri xkaj pa
qui jolom chquijujunal. 4]Je
ri' ri Lok'alaj Espiritu xuchap
canima' conojel, xquichaplej
ch'awem pa jule' tak ch'abal
chic ri xeuya ri Lok'alaj
Espiritu chque.

5 Pa tak ri K'ij ri' e jekel pa
ri tinimit Jerusalén achijab
aj Israel ri queniman che ri
Dios, ri e petinak pa conojel
tak ri tinimit cho ruwéchulew.

6 Aretak xquita wa' jas ri
Xquic'ulmaj ri cojonelab,
xquimulij quib q'uia winak.
Man xquirik taj jas céca'no
rumal chi chquijujunal ri
winak xquito chiri cojonelab
quech'aw pa ri jalajoj tak qui
ch'abal ri e are'. 7 Xquixej
c'u quib, sibalaj xquicajmaj
ri tajin cébanic. Xquitzijobela

Are ri K'jj ri

que'to'taj che rumolixicri cebada (jun granorije’ quelicjasritrigo). Cdban ubanic
wa' aretak oc'owinak 50 k'ij ri nimak'ij Pascua.

quib, xquibij: jChiwilampe'! ¢A
mat aj Galilea conojel wa' we
winak ri' ri tajin quech'awic?
8 ;Jas lo u banic wa' chi
quech'aw pa ri ka ch'abal
uj ri ketamam lok tzpa ri
ka ch'utinal? —quecha ri'
9 Q'uia u wich ri tinimit ri
uj petinak wi. Chkaxol uj, ri
uj c'o waral, e c'o winak ri
aj Partia, aj Media, aj Elam,
aj Mesopotamia, aj Judea,
aj Capadocia, aj Ponto, aj
Asia. 10Xukuje' e c'o kuc' ri aj
Frigia, aj Panfilia, aj Egipto. E
c'o c'u niq'uiaj chic ri ajchila’
pa Africa, ri e petinak jela'
chrij ri tinimit Cirene. E
c'o xukuje' winak aj Roma
chkaxol. Jujun chquerie are'
e kas aj Israel, ri kas winak
aj Israel ri qui nan qui tat.
Jujun chic c'ut xa e oquinak
cuc'ri aj Israel winak, junam
ri qui chomanic chrij ri
Dios. 11 Xukuje' e c'o winak
aj Creta, xukuje' aj Arabia,
—(quecha'. Konojel c'ut
quekato chi céquitzijoj tzpa
ri ka ch'abal uj chkajujunal
ri nimak tak cajmabal ri u
banom ri Dios, —xecha'.

12 Sibalaj qui cajmam
quib conojel ri winak, man
xXquirik td c'u jas céca'no.
Xquitzijobela quib, xquitala
chbil tak quib, xquibij: ¢Jas lo
ubanic wa'? —xecha'.

13E c'o jujun ri xa xquitze'j
quiwaéchri cojonelab, xquibij
c'ut: jwa' we winak ri' xa e
k'abarelab! —xechari'.

Ri apdstol Pedro cutzijoj ru
Lok’ Pixab ri Dios chque ri
winak

HECHOS 2:18

14 Te cu ri' ri tat Pe-
dro, junam cuc' ri julajuj
apodstoles  chic, xwalijic,
xtaq'ui chquiwéch ri winak
che qui ch'abexic. Co
xch'awic, xubij c'u chque
conojel ri e c'olic: Tata'ib,
alak aj Judea, xukuje' onojel
alak ri jekel alak waral pa
Jerusalén, tatabej na alak ri
quinbij, chetamaj alak wa', —
cécha chque. 15Konojel riuj ri
ka mulim kib waral, man uj
k'abarelab taj jas ri cAchomaj
alak. C'a te ne u belej hora
rech ri ak'abil chanim ri'
16 Xane ri tajin quil alak cimic
ri' are wa' ru bim lok ri ka
mam Joel ri k'alajisal re ru
Lok' PixabriDios. Are c'uwa'
ri xubij:
17Ri Dios cubij: Pa ri q'uisbal

tak K'ij
quintak na bi ri Lok'alaj
Espiritu wech in
pa qui wi' conojel winak,
—cacha'.
Riic'ojol xukuje' riimia'l
caquik'alajisaj na ri tzij
ri quinya chque.
Ri alabom ri e c'o chixol
c'ori caquil nari quinc'ut
chquiwdch,
ri tata'ib c'ut ri c'o chi ri qui
junab
co ri cdquil na pa ri
cachic',—céicha'.
18 Xukuje' pa tak ri Kk'ij ri'
quintak na bi
ri Espiritu wech in pa qui
wi'
ri paténil tak we, chi achi-
jab chi ixokib,
caquik'alajisaj c'u nari tzij
ri quinya chque, —
Cécha'.

19 Quinban tak na cajmabal
chori caj
xukuje' cho ruwachulew.
Ri quinbano e are' etal
wa' chiwe.
Xak apawije' quilitaj wi na ri
quic',
ri k'ak', xukuje' nimak
tak sib
je'jasrisutz',—cécha'.
20Ri k'ij cdk'ekumar na,
riic' cdquidkar naje'jasri

quic',
cic'ulmataj c'u wa' c'd méjok
curika na
ri nimalaj u K'ij ri Kajaw
Dios.
Ri K'ij ri' kas tzij sibalaj
nim u banic.
21 Conojel c'u ri céquita' na
tok'ob
che ri Kajaw Dios,
caquirik na
ru tobanic ri Are', —
cécha',

—xchariapostol Pedro chque
ri winak.

22 Xutakej tzij ri tat Pedro,
xubij: Tata'ib, alak aj Israel,
tatabej na alak ri quinbij, —
cacha chque. Ri alak, etam
alak chi ri Jesus aj Nazaret
are wa'ri achiri xyi' uk'ij ru-
mal ri Dios chuc'utic chi are
ri Are' takowinak lok. K'alaj

wa' chuwdch alak cumal
tak conojel ri cajmabal ri

xubano, ri nimak tak c'utbal,
xukuje' ri etal ri xeuban ri
Dios chxol alak rumal ri Are’,
—cécha'. 23 Pune ta ne je ri',
aretak xjach ri Jesus pa k'ab
alak, xchap alak, xya alak
pa qui k'ab itzel tak achijab
chucéimisaxic, xquirip c'u cho
ri cruz. Je' xban alak wa' che
rumal chi je wa' ru chomam

lok ri Dios chrij ojer, —cécha
ri tat Pedro chque. 24 Pune
c'u je wa' ri xbantajic, xpe ri
Dios, xresaj puk'ab ri cdmical,
xuc'astajisaj chi na ri Jesus
chquixol ri cdminakib, rumal
chi man c'o ta jas cécowin ri

cdmical chubanic che. 25 Kas
ojer c'ut ch'awinak lok ri ka

mam David chrij ri Kajaw
Jesus, xubij:
Ri in amak'el quinwil ri Ka-

jaw c'o wuc'.
C'o pa nu wiquidk'ab rech
_ manc'otd .
jJas r1  cacowin jun

chubanic chwe
chi quinxej wib, —cécha'.
26 Rumal ri' sibalaj ciquicot ri
wanima',
amak'el quintzijoj tzij
re quicotemal,
cu'l c'u nu c'ux chrij ri Dios
chi man c'o td jun kas

c'dxc'ol
quinriko, cuxlan c'u ri
wanima'.
27 Man quinya td la can
chquixol

ri ciminakib,
man cdya té la chi cak'ay
rinu cuerpo in,
in ri' ri lok'alaj paténil e
la.
28 C'utum la ribe chnuwéchri
céac' aman
bi parikas c'aslemal,
c'u na nimalaj
quicotemal
aretak riin c'o chi uc'la,
—cacha',
—=xchari tat Pedro.

29 Kachalal, ri alak aj Is-
rael, tampe alak ri quinbij:
K'alaj ri' chi ri ka mam David
xXcdmri' ri are', xmuktajic. Ri
jul ri xmuk wi xak are c'o

co nu

waral kuc' uj cadmic, —cécha'.
30 Ketam c'ut chi ri ka mam
David are jun k'alajisal re ru
Lok' Pixab ri Dios, ri are c'ut
xucoj ri tzij ri xubij ri Dios
che ruc' juramento, chi jun
chque ri rachalaxic ri quil
na u wich pa tak ri K'ij ri
quepe na, are ri Cristof ri
cdyi' na takanic pu k'ab. Coc
che Nim Takanel je' jas ri ka
mam David. 3! Ri ka mam
David je' ta ne chi ojer tajin
céaril lok ri cuc'ulmaj ri Cristo,
xch'aw chrij ru c'astajibal.
Xubij c'ut chi man Ccécanaj
td can chquixol ri cdminakib,
man cdk'ay td na ru cuerpo,
—cécha'. 32 Are c'u wa' we
Jesus ri' ri xc'astajisax rumal
ri Dios, ri uj konojel kas xk-
ilo chi xc'astaj wa' chquixol
ri cdminakib. 33 Xwalijisax
rumal ri Dios, xnimarisax u
k'ij aretak xut'uyuba pa ru
wiquidk'ab.  Aretak c'ut u
c'amom chic pu k'ab ru Tat
ri Lok'alaj Espiritu ri xuchi'j
canok, xutak lok pa ka wi',
are c'u wa' ronojel ri tajin
quil alak, ri tajin cata alak, —
cécha'. 3¢ Pune c'u man xpaki
ri ka mam David chicaj, jas
ri xuban ri Kajaw Jesus, tzare
c'ut xbinic:

Xubij ri Kajaw ri ka Dios che
ri Wajaw:
“Chatt'uyul pa ri
wiquidk'ab,

35 ¢'a quinya na chawe chi

catch'acanic,

cattakan pa qui wi' cono-
jel

ri céca'n
chawe,”

nu

qui c'ulel
—cécha ri

Dios,
—xcha ri ka mam David.
36 Kas rajwaxic chi conojel

riwinak aj Israel chquetamaj
chi we Jesus ri' ri xXcémisaj
alak cho ri cruz, are wa'
xcha'ic, xban Cristo che ru-
mal ri Dios, xoc c'u che Rajaw
ronojel, —xcha ri tat Pedro
chque.

37 Aretak ri winak xquita
wa' we tzij ri', sibalaj c'dx
Xquina' pa canima', xquita'
c'u che ri tat Pedro xukuje'
chque ri niq'uiaj apOstoles
chic, xquibij: Kachalal, ¢jas
rajwaxic cdka'no? —xecha
chque.

38 Ri tat Pedro xubij chque:
Chq'uexa ri anima' alak,
xukuje' ri chomanic alak.
Rajwaxic chi cédban kasna'
alak chjujunal alak pa ru bi'
ri Jesucristo, xa je ri' césach
mac alak rumal ri Dios, ri
Are' c'ut cusipaj ri Lok'alaj
Espiritu chech alak. 39 Are
chech alak ri Dios xuchi'j wi
wa', chque ri alc'ual alak,
xukuje' chque ri winak ri naj
e c'o wi, chque c'u conojel ri
quesiquix na rumal ri Dios ri
Kajaw rech quec'oji na ruc/,
—=xcha chque.

40 Ri tat Pedro q'uia xubij
chque. Cuc' tak wa' we tzij ri'
xeuch'abej, xeupixbaj, xubij
chque: Chto' ib alak, ya' alak
can ri itzel tak winak re we
k'ij junab ri', ri man jicom ta
ri qui c'aslemal, —xcha ri tat
Pedro chque.

41 Conojel c'u ri xquic'am
pa canima' ru Lok' Pixab
ri Dios ri xutzijoj ri tat

T 2:30 ri tzij “Cristo” o “Mesias” quel cubij “cha'tal rumal ri Dios”.

Pedro, xban c'u qui kasna'.
Craj e oxib mil ri' ri xeboc
cuc' ri cojonelab pa ri k'jj
ri'. 42 Conojel cu ri xe-
cojonic, xquitakej u banic
jas ri xquic'ut ri apdstoles
chquiwéch, xquimulij quib
ruc' quicotemal, junam xca'n
orar, junam c'ut xquitij ri qui
wa.

Waral cdkil wi jas ri
qui c'aslemal ri nabe tak
cojonelab

43 Sibalaj xquixej quib
conojel ri winak, rumal
chi q'uia u wich cajmabal
xukuje' tak etal xeban cumal
ri apostoles. 44 Conojel ri
e cojoninak che ri Cristo
Xa jun qui chomanic, xqui-
jachala ri jastak que chbil
tak quib. 45 Xquiq'uiyij
ri culew, xukuje' ri jastak
que. Are c'u ri rajil xqui-
jachala chquiwédch ri c'o
qui rajwaxic. 46 Ronojel
k'ijj xquimulij quib pa
ri nimalaj rachoch Dios,
xukuje' xquimulij quib cho
tak cachoch ri cojonelab,
xquijach ri wa chquiwéch
conojel. Junam c'ut xewi'c,
xequicotic, man c'o td jun
cuna' pa ranima' chi nim u
banic. 47 Xquiya c'u u kij
ri Dios, nim xe'il wi cumal
conojel ri winak. Ri Dios
xubano chi ronojel k'ij e c'o
niq'uiaj winak chic ri ciquirik
ru tobanic ri Are'. Xeuya c'u

ri winak ri' cuc' ri kachalal
cojonelab.

3

C'o jun achi ri man cdcowin

taj cdbinic, cdcunax cumal ri
apOstoles

1Tun Kk'ij xepaki'c, xebe' ri
tat Pedro rachil ri tat Juan
pa ri nimalaj rachoch Dios
pa ri u rox hora re ri be-
nak K'j, ri hora ri céban ri
oracion. 2 Chila' c'ut c'o jun
achi ri man xcowin taj xbinic
rumal ri c'dx ri c'o che ri
rakan tzpa tak ri k'ij ri xil u
waéch. Xyi' c'u wa' chuchi' ri
nimalaj rachoch Dios chi' ri
uchibe ri cojom Sibalaj Je'lic
cherubi'. Je'c'uxbanwa'che
ri achi ronojel K'ij rech cuta’
u limosna chque ri winak
ri queboc bi pa ri nimalaj

rachoch Dios. 3 Aretak ri achi
xeril ri quieb apdstoles, ri tat

Pedro, ri tat Juan oquem que
parirachoch Dios, xuta' junu
limosna chque. 4Ri e are' c'ut
co xeca'y che, xubij c'u ri tat
Pedro: Chatca'y chke, —xcha
che.

5Riachico xca'y chque, xu-
chomaj are' chi c'o jas céyi'
can che cumal. 6 Are c'u ri
tat Pedro xubij che: Man c'o
td nu rajil, man c'o ta sak
puak, man c'o td k'dn puak.
Are c'u ri c'o wuc' quinya
na chawe. Rumal ri Jesu-
cristo aj Nazaret, pa ru bi' ri
Are', chatwalijok, chatbinok,
—=xcha che.

7Ritat Pedro xuchap cheru
wiquidk'ab, xuyaco. Chanim
c'ut xecowir ri rakan ri achi,
xukuje' ru kul tak rakan. 8 Xa
jeri'riachiriubanom c'dx ri
rakan xuq'uidk rib, xtaq'uic,
xuchaplej binem. Xoc c'u
bi junam cuc' ri apdstoles
pa ri nimalaj rachoch Dios,

xbinic, xuq'uidk rib, xuya
u K'ij ri Dios. 9 Conojel c'u
ri winak xquilo chi tajin
cabinic, xukuje' chi tajin cuya
u K'ij ri Dios. 10 Sibalaj c'u
Xquicajmaj wa' ri xuc'ulmaj
riachi, man xquirik ta c'utjas
caca'no rumal chi xquetamaj
uwdchriachichiarericat'uyi
ronojel k'ij chuta'ic ulimosna
chuwdéch ri nimalaj rachoch
Dios pa ri porta ri cojom
Sibalaj Je'lic che ru bi'".

Ri ap0ostol Pedro cutzijoj ru
Lok’ Pixab ri Dios chuwdich ri
nimalaj rachoch Dios

11Ri achiri u banom c'dx ri
rakan nabe, ri xcunatajic, ri
are' man xutzokopij ta ri tat
Pedro, ri tat Juan. Conojel c'u
ri winak sibalaj qui cajmam
quib, xquitij anim, xquimulij
quib chquij ri quieb apodstoles
pa rirakan ja ru bi' Rakan Ja
re Salomoénriec'owirieare'.
12 Aretak ri tat Pedro xrilo
chi xquimulij quib ri winak,
xubij chque: Kachalal, alak
aj Israel, ¢jas che cécajmaj
alak wa' ri xbantajic? ¢Jas
che co cujca'yej alak? ¢A xa
cdchomaj alak chi ruc' ri ka
chuk'ab uj o xa rumal chi
sibalaj uj nimanelab che ri

Dios xka'no ch1 cabm we achi
ri'? 13 Man je' té ri', xane are

ru Dios ri ka mam Abraham
ri ka mam Isaac, Xukuje'
ri ka mam Jacob, are Dios
wa' Xxa xunimarisaj u K'ij ri
Jesus, ri lok'alaj u C'ojol ri
xjach alak paquik'abrik'atal
tak tzij. Aretak ri tat Pilato
xuchomaj u tzokopixic bic, ri
alak man xaj ti alak. 14 Man
xaj té alak chi cétzokopix ri

lok'alaj u C'ojol ri Dios ri
kas jicom ranima’, xane xbij
alak chi are utz cétzokopix
jun cédmisanel chuquexwich
ri Are'. 15Xak je ri' xcémisaj
alakriJesus, rijunricdyo'wri
kas c'aslemal chque ri winak.
Ri Dios c'ut xuc'astajisaj ri
Are' chquixol ri clminakib.
Ri uj c'ut xkilo chi kas tzij
xc'astajic. 16 Rumal c'u ri
cojonic che ru bi' ri Jesus
xutzir we achi ri' ri quil
alak, ri etam alak u wéch. Ri
cojonicri' cheriJesus, are wa'
xbanowic chi xutzir canok
we achi ri' chuwéch onojel
alak, —céchari tat Pedro.

17 Wetam c'u in, kachalal,
chi ri alak, xukuje' ri c'amal
tak be alak, xcdmisaj alak
ri Jesus rumal chi man kas
cach'ob alak ri tajin cdban
alak. 18 Ri Dios c'ut xuya' chi
je wa' xbanic, rech je' quel
wi ri u bim lok ri Are' cumal
conojel ri ojer tak k'alajisal
re ru Lok' Pixab, chi ri Cristo

ri cha'tal rumal ri Dios curik
na c'dx. 19 Rumal ri' chq'uexa
anima' alak, tzelej ba' alak
ruc' ri Dios rech quesachtaj
ri mac alak, —cdcha'. We je'
caban alak wa', ri Dios cubano
chi quepe na K'ij re jororemal
rech cuxlan anima' alak.

0 Xukuje' cutak na lok ri
Jesus ri ojer ri' cha'talic rech

coc che Cristo che to'ic alak.
21 Che we chanim ri' rajwaxic

chi ri Jesucristo céc'oji na can
pa ri caj c'd cutzirisax c'u na
ronojel rumal ri Dios, cdban
na u banic ronojel wa' jas
ri u banom nabe, je' jas ri
xubij lok ri Dios chquichi'
ri lok'alaj tak k'alajisal re



HECHOS 3:22

ru Lok' Pixab ojer, —cécha

ri tat Pedro. 22 Rumal ri' ri
ka mam Moisés xubij chque

ri ka nan ka tat ojer: “Ri
Kajaw ri ka Dios cucha' na
jun chque ri i winakil, cutak
c'u na rech coc che k'alajisal
re ru Lok' Pixab, je' jas ri
xinutak in. Rajwaxic c'ut
chi quinimaj ronojel ri cubij
chiwe,” —cécha'. 23 “Apachin
c'u ri man cuta té ri cubij ri
k'alajisal re ru Lok' Pixab ri
Dios ri', quesax na bi pa ri
tinimit Israel, casachisax c'u
nauwéch,” —xcharikamam
Moisés, —cécha ri tat Pedro.

24 Conojel cu ri k'alajisal
re ru Lok' Pixab ri Dios,
cachapletaj lok ruc' ri ka
mam Samuel, xukuje' ri c'a
te xepe chic, conojel wa' ri
xek'alajisanic, xquiya lok u
bixic wa' ri tajin céc'ulmataj
cdmic, —cécha'. 25 Ronojel
ri xuchi'j lok ri Dios cumal
tak ri k'alajisal re ru Lok’
Pixab ri Are, ech alak
wa'. Ri Dios c'ut xuban jun
trato cuc' ri ka mam ojer
chubanic utzil chech alak,
aretak xubij che ri ka mam
Abraham: “Conojel ri winak
cho ruwéchulew quetewchitaj
c'u na_cumal ri awachalaxic
ri quil na qui waéch,”
xcha ri Dios. 26 Aretak ri
Dios xuc'astajisaj ru C'ojol
chquixol ri cdminakib, nabe
xutak bi uc' alak, alak ri'
ri winak aj Israel, rech
citewchix na alak, rumal chi
ri Are' cubano chi chjujunal

alak cétas ib alak chrij ri
etzelal, —xcha ri tat Pedro
chque.

4

Ri tat Pedro rachi'l ri tat
Juan xec'am bic chquiwdich ri

K'atal tak tzij

1Ri tat Pedro rachi'l ri tat
Juan c'd tajin céquitzijobej ri
winak aretak xepe ri sacer-
dotes aj Israel,” cachi'l ri qui
nimakil ri chajil tak re ri ni-
malaj rachoch Dios, xukuje'

ri tata'ib saduceos,’ xeopan
cu cuc'. 2 Sibalaj yactaji-
nak coyowal, rumal chi ri tat
Pedro, ri tat Juan tajin que-
quitijoj ri winak, céquibij chi
kas tzij quec'astaj chi na ri
Ccaminakib. Caquibij c'ut chi
are c'utbal wa' chque conojel
chi xc'astaj ri Jesus chquixol
ri cdminakib. 3 Xequichapo,
xequic'am bic, xequicoj c'u
pa che' c'a chucab K'ij, rumal
chi ya na'tam chic. 4E q'uia
chque ri xquita ru Lok' Pixab
ri Dios ri xecojonic. We quea-
jilax xak xuwi ri achijab, craj
ejobmilrie are'.

5 Chucab Kk'ij c'ut xquimulij
quib pa Jerusalén ri c'amal
tak qui be ri winak aj Israel,
ri qui nimakil ri winak,
xukuje' ri tijonelab re ri
Pixab. 6 Xquirik quib cuc'
ri tat Anas rachil ri tat
Caifds, ri kas qui nimakil
sacerdotes. Ec'oritatJuan,ri
tat Alejandro, xukuje' conojel
ri cachalal ri qui nimakil

*
4:1 a “Sacerdote aj Israel”: Chawila' ri San Lucas 1:8, xukuje' ri Diccionario,

q'uisbal re we Nuevo Testamento. T 4:1 bRitata'ib “saduceos” e are' winak wa'
aj Israel ri nim qui banic ri man céquicoj c'ut chi kas tzij quec'astaj na ri ciminakib.

sacerdotes. 7 Xquitac'aba
c'u ri tat Pedro, ri tat Juan
chquiwéch, xquic'ot qui chi',
xquibij chque: ¢Jachin ri
yo'winak paik'ab chi quiban
ri tajin cakilo? ¢Jas u bi' ri
quicojo rech quixcowinic
quiban wa'? —xecha chque.
8 Ri tat Pedro, kajinak ri
Lok'alaj Espiritu puwi', xubij
chque: Tata'ib, alak ri c'amal
tak qui be ri winak, alak ri'
ri qui nimakil ri winak aj Is-
rael, 9 camic cic'ot alak ka

chi' rumal ri utzil ri xban-
taj che jun achi yawab che

retamaxic jas ri xban chucu-
naxic. 10 Chetamaj ba' alak
xukuje' conojel ri winak aj
Israel chi rumal ri Jesucristo
aj Nazaret, pa ru bi' ri Are/,
xcunataj wa' we achi ri' ri
c'o chuwéch alak. Ri Jesus
ri xcdmisaj alak cho ri cruz,
ri xc'astajisax rumal ri Dios
chquixol ri céminakib, are ri
Are'xcunan we achiri'. 11 We
Jesus ri' are wa' ri abaj ri
man xaj ta alak, alak ri' ri
yacal tak ja, are abaj wa' xcoj

che tok'ebal re ri ja.f 12Man
cariktaj té ru tobanic ri Dios
ruc' jachin jun winak, xane
xak xuwi ruc' ri Jesus. Je
ri', rumal chi ri Dios man u
yo'm ta chke ru bi' jachin jun
chic cho ronojel ruwéchulew,
ri ya'tal che chi rumal ri are’
cuya' cdkarik na ru tobanic ri
Dios, —xcha'.

13 Aretak ri K'atal tak tzij
xquilo chi ri tat Pedro, ri tat
Juan man céiquixej td quib
quech'awic, xukuje' xquilo
chi xak e winak ri man c'o ta

i 4:11 We abaj ri' are ri Jesus mismo.

ri q'uia quetamam chrij wuj,
sibalaj xquicajmaj wa'. Te c'u
ri' xquich'obo chi e are' tak
wa' jujun chque ri xerachi'laj
ri Jesus. 14 Xukuje' xquilo
chi c'o ri achi ri xcunatajic
tac'al cuc' ri apOstoles, xa
je ri' man xquirik ti chic
jas céquibij. 15 Xquibij c'u
chque ri ap6stoles chi quebel
bi chquiwéch, are c'u ri e
are' xecanajic, xquitzijobela
cu quib. 16 Xquibij: ¢Jas
cdka'n chque we achijab ri"?
Kas tzij c'ut etamtal chic
cumal conojel ri winak pa ri
tinimit Jerusalén ri cajmabal
etal ri canom. Man cuya'
td c'ut cdkabij chi man kas
tzij taj. 17 Je ba' ka'na wa/,

rech man cédbin td mdas u
tzijol ri xbantajic. Chekaxibij

rech man quetzijon ta chic
chuwek cébij chrijriJesus che
jachin jun, —xecha'.

18 Xequisiq'uij c'ut, xetakan
chque chi man c'o td chi
jumul céquitzijoj chic ri Jesus,
man céquiya td chi c'u tijonic
pa ru bi' chque ri winak.

19 Xech'aw c'u ri tat Pedro
rachi'l ri tat Juan, Xqu1b1]

Kas chomaj alak ri', ¢a

are utz lo céril ri Dios chi
are cujniman chech alak

chuquexwéch ri cdkanimaj
ri Are”? 20 Ri uj c'ut man
cujcowin taj ri mat cakabij chi
na ri kilom xukuje' ri ka tom,
—xecha chque.

21 Ri k'atal tak tzij xcaj xe-
quixibij ri apostoles, q'uia ri
xquibij chque, xequitzokopij
c'u bic. Man xquirik taj jas
céca'n chuc'djisaxic qui wich,

rumal chi conojel ri winak
tajin cdquiya u K'ij ri Dios ru-
mal ri xbantajic. 22 Ri achi
ri xbantaj wi ri cajmabal cu-

nanic c'o chi na cawinak u
junab ruc'uwi'.

Ri cojonelab cdgquita' che
ri Dios chi cdyi' qui chuk'ab,
xukuje' chi man cdquixej td
quib

23 Aretak ri tat Pedro, ri tat
Juan e tzokopital chic, xebe'
cuc' ri niq'uiaj cojonelab
chic, xquitzijoj ronojel ri xbix
chque cumal ri qui nimakil
ri sacerdotes xukuje' conojel
ri qui nimakil ri winak.
24 Aretak xquita wa', junam
xcan orar, xquibij che ri
Dios: Nimalaj Kajaw, lal ri'
ri kas Dios ri xbanow ri caj,
ri ulew, ri mar. Ronojel ri
c'olic, xbantaj c'uwa' umal la.
25Tzojer c'ut bim lalok rumal
ri Lok'alaj Espiritu chuchi' ri
ka mam David ri paténil e la,
xbij la:
¢Jas lo wa' chi ri winak cho
ruwéchulew yactajinak
coyowal, xak queton-
tiric, cica'n c'u nimal?

che wa' chi ri winak
cdquichomaj u banic
ch'oj ri man c'o td u
beyal?

26 Ri nimak tak takanelab cho
ri uwdchulew junam
xquiwalijisaj quib,

ri qui nimakil ri winak
xquimulij quib

rech clquiyac quib chrij ri Ka-
jaw Dios, xukuje' chrij
ri Cristo ri cha'tal ru-
mal ri Dios,

—xcha la, —quecha ri co-

jonelab.

Jdas

27 Xquitakej oracion,
xquibij: Kas c'u tzij wi
xquirik quib ri nim takanel
Herodes ruc' ri tat Poncio
Pilato waral ri' pa we tinimit
junam cuc' ri niq'uiaj winak
chic cachi'l ri winak aj Israel,
xquimulij c'u quib chrij ri
lok'alaj C'ojol la, ri Jesus, ri
cha'tal umal la. 28 Je' xca'n
wa' rech je' cibantajic jas ri
chomam la lok chi rajwaxic
cébanic. 29 Kajaw, chilampe
la cdmic ri' chi q'uia ri tajin
cdquibij we winak ri' chkij. Ya
la chke uj, ri uj paténil tak e
la, chi cujcowinic cékatzijoj
ri Lok' Pixab la, man c'o ti
cakaxej wi kib. 30 Xukuje'
cékata' che la chi céc'oji ke ri
chuk'ab la chubanic cunanic
chque ri yawabib, xukuje'
che qui banic ri cajmabal
tak etal, xukuje' nimak tak
c'utbal pa ru bi' ri lok'alaj
C'ojol 1a, ri Jesus, —xecha che
ri Dios.

31 Aretak xeto'taj chubanic
orar, ri ja ri e c'o Wi Xs-
labisaxic, conojel c'ut xkaj ri
Lok'alaj Espiritu pa qui wi,
man xquixej té quib xquitzi-
joj ru Lok' Pixab ri Dios.

Conojel ri jastak que ri co-
jonelab are quech conojel wa'
32Ri q'uia winak ri e cojon-
inak che ri Cristo, xa jun qui
chomanic conojel, ciquina' pa
canima' chi xa e jun. Man c'o
téd jun cubij chi xak xuwirech
are' ri c'o ruc', xane conojel
rijastak que, are quech cono-
jel wa'. 33 Ri apostoles ruc'
nimalaj chuk'ab xquitakej u
tzijoxic chi kas tzij xc'astaj
ri Kajaw Jesus chquixol ri

cdminakib. Ri Dios c'ut cuya
nimalaj tak tewchibal pa qui
wi' conojel ri cojonelab. 34Xa
je ri' man c'o td jun chquixol
ri c'o u rajwaxic, rumal chi
conojel ri c'o culew o ri c'o
cachoch xquiq'uiyij wa'. Are
c'u ri rajil xquic'am bi cuc' ri
apostoles. 35 Céquiya wa' we
puak ri' pa qui k'ab, ri e are'
c'ut cdquijach wa' chquiwéch
ri c'o qui rajwaxic. 36 Xak
je ri', c'o jun tata', jun chque
ri levitas, José u bi', ri xil u
waéch pa Chipre, jun ch'dkap
ulew wa' ri c'o pa ri mar. Ri
tata' ri' xukuje' cabix Bern-
abé che cumal ri apostoles.
Quel cubij wa' chi are jun ri
cucu'bisaj qui c'ux ri winak.
37 We achi ri' c'o jun ch'dkap
rulew xuq'uiyij, xuc'am c'u bi
ri rajil, xujach pa qui k'ab ri
apostoles.

)

Ritat Ananiasrachi'lrinan
Safira ririxokil cdca'n jun mac

re subunic cho ri Dios

1C'o c'u jun achi chic u bi'
Ananias, ri rixokil are Safira
u bi'. Junam xquichomaj u
q'uiyixic jun ch'dkap culew.
2Ri achi xresaj can jubik' che
ri puak ri rajil ri ulew, re-
tam c'u wa' ri rixokil. Je ri'
Xa niq'uiaj ri puak xuc'am
bic, xujach pa qui k'ab ri
apostoles, je' ta ne chi are
tz'akat ri puak ri xyi' cumal.
3 Xpe c'u ri tat Pedro, xubij
che ri tat Ananfas: Ananias,
¢jas che xya la che ri Satanas
chi coc pa ri anima' la, xban
la tzij che ri Lok'alaj Espiritu
ruc' ri subunic ri xban la,

275 HECHOS 5:10

xesaj cu la can niq'uiaj che
ri rajil ri ulew ri xq'uiyij la?
4 ;A mat ech la ri ulew are-
tak méjok caq'uiyij la? Aretak
Xq'uiyij la ri ulew, ;a mat ech
la ri puak? —cécha'. ¢Jas c'u
che xchomaj la wa' pa anima'
la? Man are td chque ri winak
ri xban wi la tzij ruc' ri sub-
unic, xane are che ri Dios ri
xban wi la, —xcha ri tat Pe-
dro che.

5 Aretak ri tat Ananias
Xuta wa' we tzij ri', xtzak

pulew, Xcdmic. Conojel c'u
ri xetow ri xbantajic sibalaj
xquixej quib. ¢ Xepe c'u ri
alabom, xquipis ru cuerpo
pa jun payu', xquic'am bic,
xe'quimuku canok.

7 Craj oc'owinak chi oxib
horas xopan ri rixokil ri tat
Ananias, Man retam ta c'ut
jas ri xbantajic. 8 Xubij c'u
ri tat Pedro che: Bij la chwe,
¢a je' puak wa' ri xbij alak
chi xyi' che ri ulew ri xq'uiyij
alak? —cécha'.

Xubij c'uri ixok: Je', jela' ri
puak, —xcha che ri tat Pedro.

9 Ri tat Pedro xubij che
ri ixok: ¢Jas che xchomaj
alak junam chi cédcowin alak
chubanic ri subunic che ri
Lok'alaj Espiritu rech ri Ka-
jaw? —cécha'. Chilampe la,
xak chi' ri porta chic e c'o
wi ri alabom ri xe'quimuku
can ri achajil la, cic'am na bi
la xukuje' cumal ri e are', —
xcha ri tat Pedro che.

10 Chanim xtzak ri nan
Safira pulew chuwéch ri
tat Pedro, xcdmic. Aretak
xeboc bi ri alabom, c'a
te xquilo cdminak ri nan
Safira.  Xquic'am c'u bic,

ri rachajil. 11 Conojel ri
kachalal cojonelab, xukuje'

conojel ri xquita wa' ri
xbantajic, sibalaj =xquixej
quib.

Ri apostoles céican q'uia u
wich tak cajmabal

12 Sibalaj c'u q'uia u wéch
tak cajmabal, xukuje' nimak
tak c'utbal tajin quebantaj
chquixol ri winak cumal
ri apostoles. Conojel ri
cojonelab c'ut tajin cdquimulij
quib amak'el pa ri rakan ja
re ri nimalaj rachoch Dios,
ri cabix Rakan Ja re Salomon
che. 13Man c'o té jun chque ri
niq'uiaj winak chic cucoch'o
coc cuc' ri cojonelab, pune
sibalaj nim que'il wi cumal ri
winak re ri tinimit. 14 E q'uia
c'u ri xecojon che ri Kajaw
Jesus, chi achijab chi ixokib,
je ri' chi sibalaj xeq'uiar ri
cojonelab. 15 Xa cumal ri
cajmabal ri tajin céca'n ri
apostoles, ri winak xequesaj
lok ri qui yawab pa tak ri be,
xequiya pa tak ch'at, cho tak
pop rech aretak coc'ow ri tat
Pedro chquixcut, xuwi ta ne
ru nanoch' cakaj pa qui wi'
rech queutziric. 16 Xukuje'
ne ri winak ri quebel pa tak
ri tinimit ri e c'o chunakaj
ri Jerusalén, xquic'am lok
ri qui yawab cachi'l ri tajin
céquirik c'dx cumal ri itzelalaj
tak espiritus ri e c'o chque.
Conojel c'ut xecunatajic.

Ri tat Pedro, ri tat Juan
queocsax pa che'

17 Are c'u ri qui nimal
sacerdotes, xukuje' conojel
ri rachi'l, ri winak ri céabix
saduceos chque, sibalaj c'ax
cdquina' chquij ri apOstoles
rumal chi sibalaj nim
que'ill wi cumal ri winak.
18 Xequichapo, xequicoj pa
che' jawije' e c'o wi ronojel
u wéch ajpache’. 19 Xpe c'u
jun dangel ri xtak lok rumal
ri Kajaw Dios, chak'ab c'ut
xujak ri porta rech ri che/,
xeresaj lok, xubij chque:
20 Jix pa ri nimalaj rachoch
Dios, chixtac'al chila' che qui
tzijobexic ri winak chrij wa'
we c'ac' c'aslemal ri', —xcha
ri dngel chque.

21 Xquita ri xbix chque ru-
mal ri dngel. Je c'u ri' chu-
cab k'ij xeboc pa ri nimalaj
rachoch Dios, xquichap cu
qui tijoxic ri winak.

E c'o ri apdstoles chila' are-
tak ri qui nimal sacerdotes
cuc' ri rachil xequisiq'uij
conojel ri qui nimakil ri
winak aj Israel xukuje'
conojel ri nimak tak tata'ib
rech cdquimulij quib. E are'
tak wa' xetakan bi che qui
c'amiclok ri ap0stoles pa che'.
22 Aretak c'utxeopanritako'n
pache’, man xequirik t curi
apostoles. Xetzelejic, xequiya
u bixic wa'. 23 Je wa' xquibij:
Aretak ri uj xujopanic xkilo
chi ri che' utz banom che
u tz'apixic, xukuje' chi ri
chajinelab e c'o chi' tak ri
porta. Aretak c'ut xkajako,
c'a te xkilo chi man c'o ti jun
chupam, —xecha chque.

24 Aretak xquita wa' we
tzij ri', ri kas qui nimal

sacerdotes, xukuje' ri c'amal
qui be ri chajil tak re ri ni-
malaj rachoch Dios, xukuje'
ri qui nimakil ri sacerdotes
xquita'la chbil tak quib,
xquibij: ¢Jas taloricélc'ulmataj
chi na? —xecha'. 25 Chanim
c'ut xopan jun achi, xubij
chque: Ri achijab ri xcoj alak
pa che', chanim e c'o pa ri
nimalaj rachoch Dios, tajin
quequitijoj ri winak, —xcha
chque.

26 Chanim ri c'amal qui
be ri chajil tak re ri nimalaj
rachoch Dios, xe' che quilic
ri apdstoles, xeuc'am c'u bi
ri chajinelab che rachi'l.
Xeuc'am lokritat Pedro, ri tat
Juan ruc' utzil, man c'o ta c'u
jas xuban chque rumal chi
cuxej rib chquiwéch ri winak,
we ne ri are' cidban che abaj
cumal. 27 Aretak xec'amtaj
lok, xequiya chquiwéch ri
qui nimakil ri winak ri qui
mulim quib. Xpe ri qui
nimal sacerdotes, xuc'ot qui
chi', xubij: 28 ;A mat xkabij
chiwe ruc' pixbenic chi man
queitijoj td chic ri winak
chrij ri Jesus? jChiwilampe ri i
banom! Cémic c'utijabum ri
itijonic pa ronojel we tinimit
Jerusalén. Xukuje' quibij chi
uj ri uj ajchak' mac che ru
cémical we achi ri' ri Jesus, —
xcha chque.

29 Ri tat Pedro, xukuje'
ri niq'uiaj apostoles chic
xech'awic, xquibij che: Tzra-
jwaxic wi are cékanimaj ri

cubijj ri Dios nabe chuwéch
ri céquibij ri winak. 30 Ri
qui Dios ri ka mam ojer
xXuc'astajisaj ri Jesus ri
Xcamisaj alak, ri xrip alak

cho ri cruz. 3! Tzare wa'
we Dios ri' xunimarisaj u

Kk'ij ri Jesus, xut'uyuba pa ru
wiquidk'ab, xucoj che C'amal
Be chque ri winak, xukuje’
xucoj che To'l Que. Je' xuban
wa' rech ri winak aj Israel
Cdquiq'uex canima’, caquiq'uex
qui chomanic, ciquirik c'u ri
sachbal qui mac. 32Ri uj xkilo
chi xc'astaj ri Jesus, rumal
ri' ri Dios uj u cojom che
k'alajisal tak re chquiwéch ri
winak junam ruc' ri Lok'alaj
Espiritu ri u yo'm ri Dios
chque ri queniman che, —
xecha chque.

33 Ri qui nimakil ri winak,

aretak xquita wa' sibalaj
Xpe coyowal. Are cécaj
quequicdmisaj ri apostoles.

34 C'o c'u jun tata' chquixol
ri qui nimakil ri winak,
Gamaliel u bi', are tijonel
re ri Pixab, jun fariseo.”
Nim quil wi ri are' cumal
ri winak. Ri are' xtaq'ui
ak'anok, xubij chi que'esax
na bi jun rat ri apostoles.
35Te c'u ri' xubij chque ri qui
nimakil ri winak: Kachalal,
alak aj Israel, kas chomaj na
alak jas ri cdban alak chque
we achijab ri'. 36 Chna'taj
chech alak chi xque' quieb
oxib junab wa', xwalij jun
achi, Teudas u bi', ri xuban

5:34 Ritata'ib “fariseos” e are' winak wa' aj Israel ri sibalaj xquitakej u nimaxic
ru Pixabri Moisés. Xca'n c'unimal, xquichomaj c'ut chi e utz na chquiwéch conojel
ri winak. Q'uia qui nak'atisam wi quib ri man kas té are ri cubij ru Tzij ri Dios.

che rib chi nim u banic.
E quiejeb ciento achijab ri
xeboc ruc'. Xcdmijsax c'u ri
are', xa je ri' conojel ri e c'o
ruc' xejabunic, xq'uis c'u u
wach juntir. 37 Bantajinak chi
wa', xwalij chi jun tata', Judas
u bi', aj Galilea, aretak tajin
cédban ri censo, queajilax cu
ri winak. E q'uia c'ut ri xeboc
ruc'.  Xcdmisax c'u ri are'
xukuje'. Xa je ri' conojel ri
e c'o ruc' xejabunic. 38 Rumal
ri' quinbij chech alak chi are
utz na we cdya can alak we
achijab ri', ménim ib alak
cuc'. We ri tajin céquitzijoj o
ri tajin cdca'no are quech ri
winak, cédsach na u wich wa'.
39We c'u nerech ri Dios, man

cacowin td alak césach alak
u wach. Chilampe alak chi

madyac ne ib alak chrij ri Dios,
mach'ojin alak ruc' ri Are', —
xcha chque.

40 Conojel ri qui nimakil
ri winak xquinimaj ri xubij
ri tat Gamaliel. Xequisiq'uij
c'u ri apOstoles, Xxequich'ayo,
xequirapuj. Te c'u ri' xquiya
takanic chque chi man c'o
td chi jumul céquitzijobej ri
winak pa ru bi' ri Jesus.
Te c'u ri' xequitzokopij bic.
41 Ri apostoles c'ut xebel bi
chquiwdch ri qui nimakil
ri winak, Xequicotic rumal
chi ri Dios xuya chque chi
cdquirik q'uixbalalaj c'dxc'ol
rumal ri Jesus. 42 Man
Xquitanaba ti c'u u tzijoxic
ri Utzalaj Tzij re ri Evangelio
chrij ri Jesucristo ronojel
k'ij. Xequitijoj c'u ri winak

chic (1 Timoteo 3:8-13).

pa ri nimalaj rachoch Dios,
xukuje' cho tak ja.

6
Ri  apdstoles quequicha’
wukub didconos™

1 Pa tak ri k'ij ri' sibalaj
Xeq'uiar ri cojonelab. Are
c'u ri cojonelab ri quech'aw
pa griego xquichap u yaquic
tzij chquij ri cojonelab ri
quech'aw pa hebreo. Ri
winak ri quech'aw pa griego
ciquibij chi ri malca'nib
ri e c'o cuc' man junam
td cdban che quilic aretak
cdjach ri wa. 2 Are c'u ri
apostoles xequimulij conojel
ri cojonelab, xquibij cu
chque: Uj ri', ri uj apostoles,
man utz taj chi mat cékatakej
u tzijoxic ru Lok' Pixab ri
Dios mac rech uj cujjachow
ri wa. 3 Kachalal, tzucuj ba'
alak wukub achijab chxol
alak. We achijab ri' rajwaxic
chi utz ri qui c'aslemal, k'alaj
chi cdtakan ri Lok'alaj Espiritu
pa canima', c'o quetambal,
cékaya c'u pa qui k'ab ru
jachic ri wa. 4 Are c'u ri yj
cékatakej u banic orar, xukuje'
cékatakej u tzijoxic ru Lok’
Pixab ri Dios, —=xecha ri
apostoles chque ri cojonelab.

5 Conojel c'ut utz xquita ri
xquibij ri apdstoles. Xquicha'
c'uri tat Esteban. Ri are' are
jun tata' ri sibalaj cécojon che
ri Dios, xukuje' k'alaj chi ri
Lok'alaj Espiritu cétakan pa
ranima'. Xukuje' xquicha'
ri tat Felipe, ri tat Prdcoro,
ri tat Nicanor, ri tat Timon,

ri tat Parmenas, xukuje' ri
tat Nicolds ri aj Antioquia ri
ojer oquinak cuc' ri winak aj
Israel, junam ru chomanic
chrij ri Dios. 6 Te cu
ri' xequiya we achijab ri'
chquiwéch ri apdstoles. Ri e
are' c'ut xquiya qui k'ab pa
qui wi', xca'n orar.

7 Are c'u ru Lok’ Pixab ri
Dios xjabun u waéch, sibalaj
xXeq'uiar ri cojonelab pa ri
tinimit Jerusalén. Xukuje'
sibalaj e q'uia chque ri sacer-
dotes aj Israel xeniman cheri
Utzalaj Tzij re ri Evangelio.

Ri tat Esteban cdchapic,
cdc'am bic, cdyi' c'u chquiwdch
ri qui nimakil ri winak

8 Sibalaj nim c'u ru tok'ob
ri Dios c'o puwi' ri tat Es-
teban, xukuje' yo'm nimalaj
u chuk'ab rech cuban nimak
tak etal chquixol ri winak,
xukuje' nimak tak cajmabal.
9 Xewalij c'u jujun achijab ri
quepe pa jun rachoch Dios
ri cojom “Quech Tzokopim
Achijab” che ru bi', xquichap
c'u tzij ruc' ri tat Esteban.
Xepe chi c'u niq'uiaj achijab
chic chrij. E c'ori aj Cirene, aj
Alejandria, aj Cilicia, xukuje'
niq'uiaj chic ri e petinak pa
tak ri tinimit re Asia, 10 Man
xecowin ti c'ut xquik'atej u
wéch ru tzij ri tat Esteban,
rumal chi ri are' c'o u nojj,

cdch'aw c'u ruc' ri etamanic
ri yo'm che rumal ri Lok'alaj

Espiritu. 11 Xequitoj c'u jujun
achijab rech caquibij chi kas
tzij qui tom ri tat Esteban cu-
bij ri d&was u bixic chrij ri ka
mam Moisés xukuje' chrij ri

Dios. 12Je ri' xca'no, xquico-
jola qui c'ux ri winak xukuje'
ri nimak tak tata'ib cachi'l
ri tijonelab re ri Pixab rech
cédpe coyowal chrij ri tat Este-
ban. Xquimajij c'u ri tat Este-
ban, xquichapo, xquic'am bi
chquiwéch ri qui nimakil ri
winak. 13 Xukuje' xequitzu-
cuj achijab rech céquibij ri
man kas tzij taj chrij ri tat Es-
teban. We winak ri' caquibij:
We achi ri' man cécos ta chu-
bixic ri dwas u bixic chrij we
lok'alaj rachoch Dios ri' ri
kech uj, xukuje' chrijru Pixab
ri ka mam Moisés. 14 Ka tom
c'ut ri are' cubij chi we Jesus
ri' ri aj Nazaret cusach na
u wach we nimalaj rachoch
Dios ri, xukuje' cuq'uex na
ronojel ri uj u nak'atajisam
wi can ri ka mam Moisés, —
xechari'

15 Te c'u ri' ri qui nimakil
ri winak xukuje' conojel ri e
t'uyul pa ri k'atbal tzij, are-
tak xeca'y che ri tat Esteban,
xquilo chi ru palaj are je' jas
ru palaj jun angel.

7
Ri tat Esteban cuk'alajisaj
ru Lok' Pixab ri Dios

chquiwdch ri qui nimakil ri
winak

1 Xpe ri qui nimal sacer-
dotes, xuta' c'u che ri tat Es-
teban, xubij: ¢A kas tzij wa'
ri tajin cébix chawij? —xcha
che.

2Xch'aw c'u ri tat Esteban,
xubij chque conojel: Lok'alaj
tak kachalal, alak c'amal tak
ka be, tampe alak ri quin-
bij, —céacha'. Ri ka Dios, ri
sibalaj nim u K'ij, xuc'ut rib

chuwéch ri ka mam Abra-
ham ojer aretak c'o pa tak

ri juyub re Mesopotamia, c'a
madjok cdk'ax are' pa ri tinimit
Harén. 3 Xubij che: “Chaya
can ra tinimit, xukuje' cono-
jel ri awachalaxic, rech cate'
pa ri ulew ri quinc'ut na
chawaéch,” —xcha che. 4 Xel
cu bi ri ka mam Abraham
pa ri qui tinimit ri winak aj
Caldea, xe'c, xc'oji pa Hardn.
Te c'u ri', aretak ciminak chi
ru tat, xc'am lok rumal ri
Dioswaral pawe tinimitric'o
wi alak cdmic. 5 Man xyi' ta
c'u ch'dkap ulew che rechbal
ri ka mam Abraham pa we
tinimit ri' rumal ri Dios, man
c'o td c'u ne jun alaj ch'dkap
ri cuya' cac'oji wi. Xubij c'u
ri Dios che chi cépe na ri K'ij
aretak ri are' cdrechbej na ri
ulew, cécanaj can wa' we ulew
ri' chque ri ralc'ual aretak
cdcdmriare', pune tane mija'
c'o ralc'ual ri ka mam Abra-
ham pa tak ri k'ij ri'. ¢ Xukuje'
xubij riDios che chiriralc'ual
ri quil na qui wéch quec'oji
na pa jun tinimit chic, ri man
qui tinimit taj. Quec'oji na
pa qui k'ab ri winak jela),
quepatdnin na chque. Are
quiejeb ciento junab cédquirik
na c'dx chila’, —xcha ri Dios.
7 Xukuje' xubij ri Dios che:
“Ri in quink'at na tzij pa qui
wi' ri niq'uiaj winak chic ri
quecojow na che patéanil tak
que. Quebel c'u na lok chila',
quinquipaténij na waral ri',”
—xcha ri Dios che. 8 Xukuje'

xuban jun trato ri Dios ruc'
ri ka mam Abraham. Che
retal ri trato xtakan ri Dios
chi cék'at ru cuerpo jun achi
o jun ala.* Rumal ri' ri ka
mam Abraham, aretak ilom
chi u wéch ri alaj a Isaac ru
c'ojol, chuwajxak k'ij xucoj ri
etal che ru cuerpo. Xukuje'
je' xuban ri tat Isaac che ri
a Jacob ru c'ojol, ri tat Jacob
xukuje' xucoj ri retal ri trato
chque ru c'ojol ri are', xk'at
ri qui cuerpo. Ri cablajuj u
c'ojol ri tat Jacob e are wa'
ri ojer tak qui mam conojel
ri winak aj Israel cdmic, —
Cicha'.

9 Ri ralc'ual ri tat Jacob,
ri ka mam ojer, c'dx xquina'
che ri a José ri qui chak’,f
Xquiq'uiyij c'ut rech céc'am bi
pa Egipto. Ri Dios c'ut, c'o ri
Are' ruc' ri a José. 10 Xuto'
c'ut pa conojel tak ri c'dxc'ol
ri xuriko. Xuya u no'j, xuya
che chi utz quil wi rumal ri
Faraon ri nim takanel puwi'
ri Egipto. Aretak achi chic ri
a José, ri Faraon xucoj ri are'
che k'atal tzij puwi' ronojel ri
Egipto, xukuje' xucoj ri are'
che takanel puwi' ri rachoch.
Ronojel c'ut xuya pu k'ab, —
Cicha'.

11 Xpe c'u wi'jal xukuje' ni-
malaj c'dxc'ol puwi' ronojel ri
Egipto, xukuje' puwi' rono-
jel ri Canaan. Ri ka nan
ka tat ojer man c'o té chi ri
cdquitijo. 12 Are c'u ri tat Ja-
cob, aretak xuto chi c'o trico

7:8 Ri u cojic ri etal ri' che ru cuerpo jun ala o jun achi are wa' cdbix
“circuncision” che, retal ri trato ri xuban ri Dios ruc' ri Abraham ri ojer qui mam

ri winak aj Israel.

T 7:9 RiaJosériquichak' ruc'ojolriJacob, are xukuje' jun

chque ri ojer qui mam ri winak aj Israel camic.

pa Egipto, xeutak biriu c'ojol
jela’. Ri cablajuj u c'ojol ri
tat Jacob, e are c'u wa' ri
ka mam ojer. Are c'u nabe
mul wa' ri xebe' pa Egipto.
13 Chucamul chic ri xebe'c,
are chi' ri tat José xuc'ut rib
chquiwéch ri rachalal, xre-
tamaj c'u ri nim takanel, ri
Faraodn, jachin tak ri racha-
laxic ri tat José. 14 Xtakan
c'u ri tat José chuc'amic ri Ja-
cob ru tat, xukuje' conojel ri
niq'uiaj rachalaxic. E oxc'al
olajuj winak c'u wa' chcono-
jel. 153 Je' u k'axic wa' ri tat
Jacob pa Egipto junam cuc'
ri rachalaxic, chila' c'ut xcidm
wi. Xukuje' chila' xecdm wiri
cablajuj u c'ojol, riojer tak ka
mam. 16 Xc'am c'u lok ri qui
cuerpo pa Siquem rech que-
muk pa ri mukubal ri xulok'
rika mam Abraham chqueru
c'ojol ri tat Hamor aj Siquem
ruc' rurajil ri are',—cécha'.
17 Aretak cut xa jubik’
craj man copan ri k'ij ri
cébantajic jas ru bim ri Dios
ruc' juramento che rika mam
Abraham, ri tinimit Israel
xnimaric, sibalaj xeq'uiar
c'u ri ka winakil pa Egipto.
18 Are chi' c'ut Xoc chi na jun
takanel chic puwi' ri Egipto
ri man retam td u wach ri
tat José. 19 We nim takanel
ri' xna'w che qui subic ri ka
winakil, xuban c'u etzelal
chque ri ka nan ka tat ojer.
Xuban c'dx chque, xeutako
rech quequiwonoba can ri
alaj tak calc'ual ri te' xil qui
wiéchrech xak quecéimic. 20Pa
tak c'u ri K'ij ri' xil u wéach ri
alaj a Moisés. Are sibalaj utz

xil wi rumal ri Dios, Ru nan
u tat xecowinic xquiq'uiyisaj
na oxib ic' cho cachoch,
21 Aretak c'ut xajwatajic chi
xquiya canok, xriktaj rumal
ru mia'l ri Faraon ri takanel
puwi' ri Egipto, xuc'am bi cho
rachoch, xuq'uiyisaj, xuban
ralbal che. 22Je ri' ri a Moisés
xc'ut ronojel u wach etambal
re Egipto chuwaéch, xukuje'
ronojel u wéch no'j. Rumal
wa' ri a Moisés xc'0ji nimalaj
u no'j. Nim chi c'u u K'ij ri
are'. Xk'alajin c'u wa' aretak
xch'awic, xukuje' pa ronojel
ri xubano, —cécha'.

23 Aretak tz'akat chic
cawinak u junab, xpe pa
ranima' ri qui solixic ru
winakil, ri winak aj Israel.
24 Chila' xril jun chque ru
winakil ri tajin cdban c'dx
che rumal jun aj Egipto. Xe'
c'ut, Xuto', Xxucimisaj c'u ri 